
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᒃ, 
ᒥᓂᔅᑕ ᑭᐅᓪᕕᓐ ᐃᖕ, ᐅᖃᖅᑎ ᑭᕙᓐ ᐅ'ᐳᕋᐃᐊᓐ, ᓯᕗᓕᖅᑎ ᐹᓪ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ 
ᐳᑭᕐᓇᒃ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑕ ᑐᑐ, ᐅᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᒥᓂᔅᑕ ᑖᒻᑉᓴᓐ, ᑐᑦᓯᐊᑲᐃᓐᓇᓐᖑᐊᑕᖅᓯᓐᓇᕇᑦ? 
 
>>ᑐᑦᓯᐊᕐᓂᖅ 
 
ᐅᖃᖅᑎ:  ᐅᓪᓛᒃᑯᑦ, ᓯᕗᓕᖅᑏ, ᒪᓕᒐᓕᐅᖅᑏᓪᓗ.  ᑲᑎᒪᔾᔪᑎᒃᓴᖅ 2.  ᒥᓂᔅᑕᐃᑦ ᐅᖃᐅᓯᑦᓴᖏᑦ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᓂᒃᑳᖓᑦ 034–1(6): ᐊᓐᖑᑎᑎᑦᓯᒍᑏᑦ ᓴᖅᑭᓯᔪᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒧᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦᑐ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᓐᖑᑎᑎᒍᒪᔭᒃᑲ ᒪᓕᒐᓕᐅᖅᑏᑦ 
ᐱᓕᕆᐊᖑᒪᔪᓄᑦ ᐱᔾᔪᑕᐅᓪᓗᓂ ᒪᓕᒐᑦᓴᖅ 1 ᐊᒻᒪᓗ ᓇᐃᓈᕐᓗᒋᑦ ᐅᖃᐅᓯᕆᔪᒪᓂᐊᖅᑕᒃᑲ 
ᐊᑕᖏᖅᑎᓪᓗᒋᑦ ᓇᓗᓕᐅᒪᒍᑕᐅᓂᐊᓐᖏᒻᒪᑕ ᐅᖃᐅᓯᐅᑎᓪᓗᒋᑦ.  
 
ᓯᕗᓪᓕᕐᒥ ᐅᖃᕈᒪᔪᖓ ᒪᓕᒐᑦᓴᖅ 1 ᐊᓯᔾᔩᖏᒻᒪᑦ ᓄᓇᑦᓯᐊᕐᒥ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᒃ.  ᑖᓐᓇ 
ᒪᓕᒐᖅ ᐊᑐᓚᐅᖅᑑᒐᓗᐊᖅ ᐊᓯᔾᔩᒍᑕᐅᕙᓪᓕᐊᓪᓗᓂ ᒪᓕᒐᕐᒥᒃ ᑭᓯᐊᓂ ᑖᓐᓇ ᒪᓕᒐᑦᓴᖅ 1 ᓄᑖᖅ.  ᑖᑦᓱᒪ 
ᒪᓕᒐᑦᓴᐅᑉ ᐃᓛᒃᑰᖓᔪᖏᑦ ᐱᓕᕆᐊᖑᕕᔾᔪᐊᓚᐅᕋᓗᐊᕐᒪᑕ ᓇᐅᒃᑯᑦ ᐊᔾᔨᖃᓐᖏᒻᒪᖔᑕ ᒪᓕᒐᐅᓚᐅᖅᑐᒥᒃ 
ᓇᓗᓇᐃᕋᓱᐊᕐᓗᒍ ᐊᔪᕐᓇᑲᓴᑦᑐᖅ.  ᒪᕐᕈᐃᓐᓇᐅᖏᑦᑑᒃ ᒪᓕᒑᒃ, ᓯᑕᒪᐅᒻᒪᑕ; ᓄᓇᑦᓯᐊᕐᒥ ᒪᓕᒐᖅ, ᒪᕐᕉᒃ 
ᐋᖅᑭᒋᐊᕆᐊᖅᓯᒪᓐᖏᑦᑑᒃ ᑎᑎᕋᖅᓯᒪᓂᖏᒃ ᒪᓕᒐᖅᑖᖅᑲᐅᑦᓴᐅᑉ, ᐊᒻᒪᓗ ᒪᓕᒐᑦᓴᖅ. 
 
ᑲᑎᑦᑕᐃᓐᓇᕆᑦᓱᒋᑦ 18ᖑᓚᐅᖅᑐᑦ ᑎᑎᕋᖅᑕᐅᓂᑯᐃᑦ ᐱᒋᐊᕐᓂᑯᐃᑦ ᑎᑎᕋᖅᑕᐅᒋᐊᓐᖓᓕᖅᑎᓪᓗᒍ ᓄᑖᖅ 
ᒪᓕᒐᖅ ᐱᔭᕇᕆᐊᕈᑕᐅᓪᓗᑎᒃ ᒪᓕᒐᑦᓴᕐᒥᒃ 1ᒥᒃ.  ᑕᒪᓐᓇ ᐃᖏᕐᕋᑎᓪᓗᒍ 3 ᑕᐅᓴᓃᓚᐅᖅᑐᑦ 
ᑕᒻᒪᖅᓯᒪᔪᖅᓯᐅᕆᐊᓖᑦ.  ᑖᓐᓇ ᓄᑖᖑᓂᑯᖓᓄᑦ ᒪᓕᒐᖅ, ᒫᑦᓯᐅᑎᓪᓗᒍ ᓴᖅᑮᓚᐅᖅᓯᒪᔪᖓ ᐊᑕᖐᔪᓂᒃ 
ᑎᑎᖅᑲᓂᒃ ᐅᖃᐅᓯᓕᓐᓂᒃ ᓴᐃᕙᓂᒃ ᐱᒻᒪᕆᐅᓂᖅᐹᖏᓐᓂᒃ.  ᐊᒻᒪ ᓱᓕ, ᑲᑎᒪᔨᕋᓛᖑᐃᓐᓇᖅᑐᑦ 
ᑐᑦᓯᕌᕆᓯᒪᔭᖏᑦ ᒪᓕᑦᓱᒋᑦ, ᑖᒃᑯᐊ ᑎᑎᖅᑲᐃᑦ ᓇᓗᓇᐃᔭᐃᓯᒪᔪᑦ ᐊᓯᔾᔨᖅᑕᐅᔾᔪᑎᖏᓐᓂᒃ ᒪᓕᒐᑦᓴᐅᑉ 1, 
ᑕᐃᒃᑯᐊ ᑕᑯᑦᓱᒋᑦ ᒪᓕᒐᕆᔭᐅᓯᒪᔪᑦ ᐊᓯᔾᔩᒍᑎᒥᓃᓪᓗ ᒪᓕᒐᖅᑖᖅᑲᐅᒥᒃ.  
 
ᐅᖃᖅᑏ, ᕿᒥᕐᕈᒍᒪᔭᒃᑲ ᐱᓕᕆᐊᖑᓯᒪᔪᑦ ᑎᑎᕋᖅᑕᐅᖃᑦᑕᖅᓯᒪᔪᓪᓗ ᓴᓇᔭᐅᕙᓪᓕᐊᑎᓪᓗᒍ ᓄᑖᖅ ᒪᓕᒐᖅ 
ᐃᓕᓐᓂᐊᕐᓂᓕᕆᓂᕐᒧᑦ.  ᓯᑉᑕᒻᕙ 1999ᒥ ᑐᓐᖓᕕᑦᓴᐃᑦ ᓄᑖᒥᒃ ᒪᓕᒐᓕᐅᕐᓂᐊᕐᓗᓂ ᑐᓂᔭᐅᓚᐅᖅᓯᒪᔪᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓕᒫᓄᑦ ᐊᓯᖏᓐᓄᓪᓗ ᐅᖃᐅᓯᑦᓴᖃᕐᕕᐅᖁᔭᐅᓪᓗᑎᒃ.  ᑎᓴᒻᕙ 1999ᒥ, 
ᓯᕗᓪᓕᖅᐹᑦ ᐋᖅᑭᒋᐊᖅᓯᒪᓐᖏᑦᑐᑦ ᑎᑎᕋᖅᓯᒪᓂᖏᑦ ᒪᓕᒐᑦᓴᐅᑉ ᓴᖅᑭᓚᐅᖅᓯᒪᔪᑦ. 
 
ᑭᒡᒍᑎᓴᐃᑦ ᐃᓱᒪᑖᕆᔭᐃᓪᓗ ᑐᑦᓯᕌᖑᓚᐅᖅᓯᒪᔪᑦ ᐊᒻᒪᓗ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐃᓄᓕᒫᓂᒃ 
ᑲᑎᒪᑎᑦᓯᖁᔭᐅᓚᐅᖅᓯᒪᓪᓗᑎᒃ.  ᒪᐃ 2000ᒥ, ᑐᖔᒍᑦ ᑎᑎᕋᖅᑕᐅᒪᓂᖏᑦ ᒪᓕᒐᐅᑉ ᐃᓚᖃᖅᓱᑎᒃ  

ᐅᖃᖃᑎᒍᑎᑦᓴᓂᒃ ᑎᑎᖅᑲᓂᒃ ᑐᓂᔭᐅᓚᐅᖅᓯᒪᔪᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᐊᓯᖏᓐᓄᓪᓗ 
ᑭᐅᔾᔪᑕᐅᒃᑲᓐᓂᖁᔭᐅᓪᓗᑎᒃ. 
 
ᓯᑉᑕᒻᕙ 2000ᒥ, ᑲᑐᔾᔨᑎᑕᑦ ᐱᓕᕆᓚᐅᖅᑐᑦ ᐃᑦᓯᕙᐅᑕᖃᖅᓱᑎᒃ ᐃᓕᓐᓂᐊᖅᑐᓕᕆᔨᓂᒃ ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᓐᓂᒃ, ᐃᓱᒪᑦᓴᖅᓯᐅᕈᑎᖃᓚᐅᖅᑐᑦ ᒪᓕᒐᑦᓴᓕᐊᖑᒪᔪᒥᒃ, ᐃᓄᓕᒫᖅᑎᑦᓯᖃᑦᑕᖅᓱᑎᒃ ᑕᒪᐃᓐᓂ 
ᐊᕕᑦᓯᒪᓂᕆᔭᓂ ᐊᒻᒪᓗ ᐅᖃᐅᓯᕆᔭᐅᓯᒪᔪᓂᒃ ᐱᖃᑦᑕᓚᐅᖅᓱᑎᒃ ᐃᓕᓐᓂᐊᖅᑐᓕᕆᔨᓂᒃ ᐊᓯᖏᓐᓂᓪᓗ. 
 
ᔮᓄᐊᕆ 2001ᒥ, ᑖᒃᑯᐊ ᑲᑐᔾᔨᑎᑕᑦ ᓴᖅᑮᓚᐅᖅᓯᒪᔪᑦ ᐄᑦᑎᐳᐊᓂᒃ ᑎᓕᓯᔾᔪᑎᓂᒃ ᐊᓯᔾᔩᖁᔨᔪᓂᒃ 
ᑐᖏᓕᐊᒍᑦ ᑎᑎᕋᖅᑕᐅᓯᒪᓂᖏᓐᓂᒃ ᒪᓕᒐᑦᓴᐅᑉ ᑐᓪᖓᕕᐅᑦᓱᑎᒃ ᑐᑭᓯᓂᐊᕐᓂᕆᔭᐅᓯᒪᔪᑦ.  
 
ᓄᕙᒻᕙ 2001ᒥ, ᒪᓕᒐᓕᐅᕐᕕᒻᒥ ᓴᖅᑭᓚᐅᖅᓯᒪᔭᒃᑲ ᐅᓂᒃᑳᓕᐊᖑᓚᐅᖅᓯᒪᔪᑦ ᑲᑐᔾᔨᑎᑕᓄᑦ.  
ᑎᑎᕋᖅᓯᒪᓂᖏᑦ ᐅᖃᖃᑎᒌᒍᑕᐅᒪᔪᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᐱᓕᕆᐊᖑᕙᑦᑐᑦ 
ᑲᒪᒋᔭᐅᕙᑦᑐᓪᓗ. ᑕᒪᕐᒥᒃ ᑖᒃᑯᐊ ᐱᔭᐅᓚᐅᖅᓯᒪᔪᑦ ᐃᓕᓐᓂᐊᖅᑐᓕᕆᔨᓕᒫᑦ ᑲᑎᒪᔨᖏᓐᓄᑦ. 
 
ᒫᑦᓯ 2002ᒥ, ᒪᓕᒐᑦᓴᖅ 1 ᓴᖅᑭᑦᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᒻᒥ. ᑕᐃᑲᓂ ᐅᓪᓗᒥ ᓴᖅᑭᑦᓯᓚᐅᖅᓯᒪᔪᖓ 
ᑎᑎᖅᑲᓂᒃ ᓇᓗᓇᐃᔭᐃᓯᒪᔪᓂᒃ ᐱᒻᒪᕆᐅᓂᖅᐹᓂᒃ ᐊᓯᔾᔩᒋᐊᕈᑎᓂᓪᓗ ᐊᑑᑎᓕᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ.  
 
ᕿᓚᒥᒃᑯᑦ ᓴᖅᑭᑦᑕᐅᓚᐅᖅᑎᓪᓗᒍ ᒪᓕᒐᑦᓴᖅ 1, ᑎᑎᕋᖅᕕᒋᔭᐃᓐᓇᕆᓚᐅᖅᑕᒃᑲ ᐃᓕᓐᓂᐊᖅᑐᓕᕆᔨᓕᒫᑦ 
ᑲᑎᒪᔨᖏᑦ ᑐᓂᓯᓪᓗᒋᓪᓗ ᑕᒪᐃᓐᓂᒃ ᐅᖃᐅᓯᓕᓐᓂᒃ ᑎᑎᖅᑲᓂᒃ ᐊᒻᒪᓗ ᐅᖄᓚᐅᑎᑦᑎᓐᓂᒃ 
ᐊᐱᖅᑯᑎᖃᕐᓂᖅᐸᑕ ᑖᑦᓱᒥᖓ ᒪᓕᒐᑦᓴᒥᒃ.  
 
ᐅᖃᖅᑏ, ᑖᓐᓇ ᒪᓕᒐᑦᓴᖅ ᐱᓕᕆᐊᖑᒪᓕᖅᑐᖅ ᐅᑭᐅᓂᒃ ᒪᕐᕉᓐᓂᒃ ᓇᑉᐸᖓᓂᓪᓗ. ᐅᖃᖃᑎᒌᒍᑕᐅᒪᔪᖅ 
ᐋᖅᑭᒋᐊᖅᑕᐅᒪᑦᓱᓂ ᑕᕝᕙᐅᓕᖅᐳᖅ ᒪᓕᒐᑦᓴᖅ ᐃᓱᒪᑦᓴᖅᓯᐅᕈᑎᑦᓴᖅ ᒪᓕᒐᓕᐅᖅᑎᓄᑦ. ᑖᓐᓇᑐᐊᖑᑎᓪᓗᒍ 
ᐅᖃᖃᑎᒌᒍᑎᒋᒋᐊᓕᕗᑦ ᒪᓕᒐᑦᓴᖅ 1, ᖃᓄᖅ ᐅᖃᕐᒪᖔᖅ ᑐᑭᖃᕐᒪᖔᕐᓗ, ᐅᖃᐅᓯᕆᓐᖏᓪᓗᒋᑦ ᐊᑐᕇᖅᓯᒪᔪᑦ. 
 
ᐅᖃᖅᑏ, ᐅᓪᓗᒥᒋᐊᒃᑲᓐᓂᖅ ᐅᑯᐊ ᑎᑎᖅᑲᐃᑦ ᓴᖅᑭᓐᓂᐅᓴᔭᒃᑲ: 
 

o ᕿᒥᕐᕈᔭᐅᒪᓂᖏᑦ ᐊᓪᓗᕆᐊᕈᑕᐅᒪᔪᑦ ᐃᓕᓂᐊᕐᓂᓕᕆᓂᕐᒧᑦ ᒪᓕᒐᐅᑉ ᑐᑭᓯᓂᐊᕈᑕᐅᓂᖓᓄᑦ; 
o ᐊᔾᔨᖏᑦ ᐊᓐᖑᑎᑎᑦᓯᒋᐊᕈᑏᑦ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᐅᑉ ᑎᑎᕋᖅᓯᒪᓂᖏᓐᓄᑦ 

ᓴᖅᑭᑦᑕᐅᓚᐅᖅᓯᒪᔫᑉ ᓄᕙᒻᕙᐅᑎᓪᓗᒍ. ᑖᒃᑯᓄᖓ ᐃᓚᒋᔭᐅᓚᐅᖅᓯᒪᔪᑦ ᑲᑐᔾᔨᑎᑕᐅᓄᑦ 
ᑎᓕᓯᔾᔪᑎᓕᐊᖑᓂᑯᐃᑦ ᑭᒡᒍᑎᒥᓂᒃᑲᓗ, ᐊᒻᒪᓗ ᐅᖃᖃᑎᒌᒍᑕᐅᒪᔪᑦ ᐃᓕᓐᓂᐊᖅᑎᓕᕆᔩᑦ 
ᑲᑎᒪᔨᖏᓐᓄᑦ ᑲᒪᒋᔭᐅᖃᑦᑕᕆᐊᓖᑦ; 

o ᐊᔾᔨᖏᓐᓂᒃ ᑎᑎᕋᖅᑕᐅᒪᓂᖏᑦᑕ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᐅᑉ, ᓴᖅᑭᑦᑕᐅᓚᐅᖅᓯᒪᒻᒥᔪᓂᒃ ᒫᑦᓯᒥ 
ᓇᓗᓇᐃᔭᐃᑦᓯᐊᖅᑐᓂᒃ ᐊᓯᔾᔩᓪᓗᐊᑕᕈᑕᐅᔪᓂᒃ ᒪᓕᒐᑦᓴᒥᒃ 1ᒥ ᑕᑯᑦᓱᒋᑦ ᒪᓕᒐᓕᐊᖑᖃᑦᑕᖅᓯᒪᓂᑯᐃᑦ 
ᐊᓯᔾᔩᒋᐊᕈᑕᐅᓯᒪᔪᓪᓗ ᓄᑖᒥᒃ ᒪᓕᒐᕐᒥᒃ; 

o ᑭᖑᓪᓕᖅᐹᒥ, ᑐᓂᓯᕗᖓ ᓄᑖᓂᒃ ᑎᑎᖅᑲᓂᒃ ᐅᖃᐅᓯᖃᓕᑕᐃᓐᓇᖅᑐᓂᒃ ᐃᓱᒫᓗᒍᑎᓂᒃ ᒪᓕᒐᑦᓴᐅᑉ 1 
ᒥᓵᓄᑦ ᓴᖅᑭᖃᑦᑕᓚᐅᖅᑐᓂᒃ ᐱᓇᓱᐊᕈᓯᕋᓂ ᐊᓂᒍᖅᑐᓂ. ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ 
ᐃᑲᔪᕐᓂᖃᕐᓂᐊᖅᑐᑦ ᕿᒥᕐᕈᓕᖅᐸᒍ ᒪᓕᒐᖅᑖᖅᑲᐅᒥᒃ.  

 
ᐅᖃᖅᑏ, ᒪᓕᒐᑦᓴᖅ 1 ᒪᓕᒐᕆᔭᐅᓂᐊᖅᑐᖅ ᑕᒪᐃᓐᓄᑦ ᓄᓇᓕᓐᓄᑦ ᓄᓇᕗᒥ. ᑖᓐᓇ ᑐᕌᖓᔪᑦᓴᖅ 
ᑭᓐᖒᒪᒋᔭᐅᕙᑦᑐᓄᑦ ᐃᓕᓐᓂᐊᖅᑎᓄᑦ ᐊᒻᒪᓗ ᐃᓕᓐᓂᐊᕐᕕᓕᒫᓄᑦ. ᓇᐅᑐᐃᓐᓇᐃᑦ ᐃᓕᓐᓂᐊᖅᑎᓕᕆᔩᑦ 
ᑲᑎᒪᔨᖏᑦ ᐊᓯᖏᓪᓗᑦ ᑎᓕᓯᓐᓂᖅᐸᑕ ᐊᓯᔾᔨᖅᑕᐅᖁᔨᓗᑎᒃ, ᑲᑎᒪᔨᕋᓛᖑᐃᓐᓇᖅᑐᑦ ᖃᐅᔨᒪᑎᑕᐅᒐᔭᕐᒥᔪᑦ 
ᐅᖃᐅᓯᐅᔪᓂᒃ. ᓇᓗᓇᓐᖏᑦᑐᖅ ᑎᓕᓯᔾᔪᑎᖏᑦ ᐃᑲᔪᕐᓂᖃᑦᓯᐊᕋᔭᕐᓂᖏᑦ ᒪᓕᒐᓕᐊᒧᑦ ᓴᖅᑮᔾᔪᑕᐅᓂᐊᖅᑐᒧᑦ 
ᑭᓐᖒᒪᓇᖅᐸᑦᑐᓂᒃ ᐱᔭᐅᒍᒪᕙᑦᑐᓂᓪᓗ ᓄᓇᕗᒥᐅᓕᒫᓄᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ   
 
ᐅᖃᖅᑎ:  ᒥᓂᔅᑕᐃᑦ ᐅᖃᐅᓯᑦᓴᖏᑦ.  ᒥᓂᔅᑕ ᐊᓇᕈᐊᖅ. 

ᒥᓂᔅᑕᐃᑦ ᐅᓂᒃᑳᖓᑦ 035-1(6): ᒪᑐᐃᖅᑕᐅᓂᖓ ᕿᑎᕐᒥᐅᓂᒃ ᐃᑦᑕᕐᓂᓴᖃᕐᕕᐅᔪᖅ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᑎᐊᖅᑐᖓ ᓇᖏᕐᓯᕗᖓ 
ᐅᖃᐅᓯᖃᕐᓂᐊᕐᓗᖓᐊ ᒪᑐᐃᖅᑕᐅᓂᖓᓂᒃ ᕿᑎᕐᒥᐅᓂ ᐃᑦᑕᕐᓂᕐᓴᖃᕐᕕᐅᔪᒧᑦ ᒪᑐᐃᕐᓂᖃᓚᐅᖅᑐᖅ 
ᐃᖃᓗᑦᑐᑦᑎᐊᕐᒥ ᒪᐃ 12. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᔪᖅ ᐃᖃᓗᑦᑐᑦᑎᐊᕐᒧᑦ 
ᑐᓐᖓᓱᑦᑎᑦᑎᓚᐅᕐᓂᖓᓄᑦ ᑕᐅᕙᓂᑲᐃᓐᓇᓂᑦᑎᓐᓂ ᐱᓇᓱᐊᕈᓯᐅᑉ ᓄᓐᖑᐊᓂ. 
 
ᐃᖃᓗᑦᑐᑦᑎᐊᕐᒥᐅᑦ ᐃᓄᖏᑦ, ᑕᓯᐅᖅᑕᐅᓪᓗᑎᒃ ᐃᓐᓇᕆᔭᖏᓐᓄᑦ. ᐊᒃᓱᕈᕐᓯᒪᑦᑎᐊᕐᒪᑕ ᓴᐳᑦᔨᓯᒪᓂᕐᒧᑦ 
ᐊᒻᒪᓗ ᓴᖅᑭᔭᖅᑎᑦᑎᓂᕐᒧᑦ ᕿᑎᕐᒥᐅᑦ ᐃᑦᑕᕐᓂᓴᐅᔪᓂᒃ ᐊᔪᕐᓴᖏᓐᓂᖏᓐᓂᒃ. ᐱᓕᕆᐊᖏᑎᒍᑦ ᕿᑎᕐᒥᐅᑦ 
ᐃᑦᑕᕐᓂᕐᓴᕐᓄᑦ ᑲᑐᑦᔨᖃᑎᒋᖏᓐᓄᑦ, ᐊᒻᒪᓗ ᑲᑐᑦᔨᖃᑎᖃᖅᑐᑎᒃᕐ ᓄᓇᓕᐅᔪᓂᒃ, ᒐᕙᒪᒃᑯᖏᓐᓂᑦ ᐊᒻᒪᓗ 
ᐃᓕᓐᓂᐊᕐᕕᐅᔪᓂᒃ, ᐅᖃᐅᓯᖏᓐᓄᑦ, ᐃᓕᖅᑯᓯᖏᓐᓄᓪᓗ ᕿᑎᕐᒥᐅᓂᒃ ᑎᑎᕋᖅᑕᐅᖃᑦᑕᕐᓯᒪᒻᒪᑕ 
ᐊᔾᔨᒌᓐᖏᑦᑐᒃᑯᑦ, ᐃᒪᐃᑦᑐᑎᒍ ᑕᕐᕆᔭᒃᓴᐅᔪᑎᒍᑦ, ᐅᖃᓕᒫᒐᒃᑯᑦ ᐊᒻᒪᓗ ᓴᓇᓐᖑᐊᒐᒃᑯᑦ. 
 
ᐅᖃᖅᑎ, ᑕᒪᒃᑯᐊ ᐊᑐᐃᓐᓇᐅᑎᑕᐅᓂᖏᓐᓄᑦ ᐊᓯᑦᔨᕋᒃᓴᐅᖏᑦᑐᑦ ᐃᓕᓐᓂᐊᕈᑎᒃᓴᐅᔪᑦ, ᐊᒃᓱᐊᓗᒃ 
ᑐᔾᔪᒥᓇᖅᑐ ᑕᒪᒃᑯᐊ ᐃᑦᑕᕐᓂᓴᖃᕐᕕᖃᕐᓂᐊᓕᕐᒪᑕ ᐃᖃᓗᑦᑐᑦᑎᐊᒥ ᓄᑕᖑᔪᒥ ᐃᓕᓐᓂᐊᕐᕕᖓᓂ. 
ᖃᐅᔨᒪᔭᖏᑦ ᐃᓄᐃᑦ ᐃᓕᖅᑯᓯᖏᑕ ᐊᑐᕐᓂᖃᒻᒪᕆᒻᒪᑦ ᐃᓕᓐᓂᐊᕐᓂᐅᔪᓄᑦ ᐅᕕᒃᑲᐅᔪᓄᑦ, ᐊᒻᒪᓗ ᑕᒪᓐᓇ 
ᐃᓂᒃᓴᕐᓯᓂᖅ ᐃᑦᑕᕐᓂᓴᓕᕆᕕᐅᔪᓂᒃ ᐃᓕᓐᓂᐊᕐᕕᐅᔪᒥ ᓴᓐᖓᑎᑦᑎᕗᖅ ᑕᒪᒃᑯᓂᖓ ᐃᓕᓐᓂᐊᕐᓂᐅᔪᒥᒃ 
ᐊᒻᒪᓗ ᐃᓕᖅᑯᓯᐅᔪᓂᒃ. ᐊᒻᒪᓗ ᐱᕕᖃᖅᑎᑦᑎᕗᖅ ᓄᒃᑎᖅᑕᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᑕᒪᒃᑯᓇᓐᖓ ᐃᓐᓇᕆᔭᐅᔪᓂᒃ ᐊᒻᒪᓗ ᐅᕕᒃᑲᐅᔪᓂᒃ, ᐊᒻᒪᓗ ᓴᖅᑭᑕᐅᕙᓪᓕᕐᓂᖓᓂᒃ ᐃᓄᐃᓐᓇᖅᑐᓐ. 
ᐃᑦᑕᕐᓂᓴᖃᕐᕕᐅᔪᖅ ᐊᑐᕐᓂᖃᕐᓂᐊᕆᕗᖅ ᐅᐱᒋᔭᐅᔪᓐᓇᕐᓗᓂ ᐃᓄᐃᑦ ᐃᓕᖅᑯᓯᖏᓐᓂᒃ ᐊᒻᒪᓗ 
ᑐᓱᓐᓇᕐᓗᓂ ᐊᒻᒪᓗ ᐅᒃᐱᕆᔭᐅᔾᔪᑕᐅᔪᓐᓇᕐᓗᓂ ᐅᕕᒃᑲᐅᔪᓄᑦ. 
 
ᐅᖃᖅᑎ, ᐃᓕᖅᑯᓯᓕᕆᔨᒃᑯᑦ ᐊᒃᓱᐊᓗᒃ ᐅᐱᖅᑲᕗᑦ ᐃᑲᔪᖅᑐᐃᔭᕆᐊᒃᓴᖅ ᕿᑎᕐᒥᐅᓂ ᐃᑦᑕᕐᓂᓴᖃᕐᕕᐅᔪᒥ, 
ᐊᒻᒪᓗ ᖃᐅᔨᒪᓪᓗᖓ ᒪᓕᒐᓕᐅᖅᑎᐅᔪᑦ ᐅᐱᒍᓱᖃᑕᐅᕗᒃᑕᐅᖅ ᐊᒻᒪᓗ ᑲᔪᓯᑦᑎᐊᖁᔨᓂᐊᕐᓗᑎᒃ 
ᓄᓇᓕᐅᔪᓂᒃ ᐊᒻᒪᓗ ᐊᕕᒃᑐᕐᓯᒪᔪᒥ ᑕᒪᒃᓱᒧᖓ ᐱᒋᐊᓚᐅᖅᑕᖏᑕ ᑲᔪᓯᑦᑎᐊᕐᓂᖓᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᒃᑕᖅᑐᖅᑐ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᓱᓕ ᐱᑕᖃᖅᐸ ᒥᓂᔅᑕᐃᑦ ᐅᖃᐅᓯᖏᓐᓂᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕᐃᑦ ᐅᓂᒃᑳᖓᑦ 036-1(6): ᒪᑐᐃᖅᑕᐅᓂᖓ ᑭᓪᓕᓂᖅ ᐃᓕᓐᓂᐊᕐᕕᐅᑉ 
 
ᒥᓂᔅᑕ ᐲᑕ ᕿᓚᕝᕙᖅ: ᐅᓪᓗᒥ ᓇᖏᕐᓯᕗᖓ ᐅᖃᐅᑦᔪᒪᓪᓗᖓ ᖁᕕᐊᓇᓚᐅᖅᑐᒥᒃ ᐃᒃᐸᒃᓴᖅ 
ᐃᖃᓗᑦᑐᑦᑎᐊᒥ. ᑕᐃᑲᓂᒍᓐᓇᓐᖑᐊᑕᕐᓯᓐᓇᓚᐅᕋᒪ ᒪᑐᐃᖅᑕᐅᓂᖓᓂ ᑭᓪᓕᓂ ᐃᓕᓐᓂᐊᕐᕕᐊᓗᐊᓂ. 
ᑕᒪᓐᓇ ᓴᖅᑭᒻᒪᑦ ᐃᓱᒪᒋᔭᐅᖃᑦᑕᖅᑐᓂᒃ ᑕᐃᓐᓇ ᐃᓕᓐᓂᐊᕐᕕᒋᔭᖓ ᐃᑭᓚᐅᕐᓯᒪᑎᓪᓗᒍ ᓱᕋᐃᓪᓗᓂ 
ᐃᓕᓐᓂᐊᕐᕕᒋᓚᐅᖅᑕᖓᓂᒃ. 
 
ᑕᐃᓐᓇ ᒪᑐᐃᕐᓯᓂᐅᔪᖅ ᓇᓗᓇᐃᕐᓯᕗᖅ ᐱᒻᒪᕆᓂᖓᓂᒃ ᐱᔾᔪᑎᒋᓪᓗᒍ ᑕᐃᓐᓇ ᑯᐃᓐ ᑭᒡᒐᖅᑐᖅᑎᑕ 
ᐊᐃᑐᕆᐊᑦ ᑲᓚᒃᓴᓐ. ᑕᐃᑲᓂᓚᐅᕐᓂᖓ, ᐊᒻᒪᓗ ᓯᕗᓕᖅᑎᐅᔪᖅ ᒪᓕᒐᓕᐅᖅᑎ ᒥᓂᔅᑕ ᐃᖕ, ᕼᐊᒻᓚᒃᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ, ᐊᒻᒪᓗ ᐃᓐᓇᒻᒪᕆᒋᔭᐅᔪᑦ ᐃᖃᓗᑦᑐᑦᑎᐊᕐᒥ, ᑕᑯᒃᓴᐅᑎᑦᑎᓚᐅᕐᒪᑕ ᐱᒻᒪᕆᐅᓂᖓᓂᒃ 
ᑕᒪᒃᓱᒥᖓ ᓄᓇᓕᐅᔪᓄᑦ. 

ᐅᖃᖅᑎ, ᓄᑖᖑᔪᖅ ᐃᓕᓐᓂᐊᕐᕕᐅᔪᖅ, ᐱᕕᖃᖅᑎᑦᑎᕗᖅ ᐃᓕᓐᓂᐊᖅᑎᐅᔪᓂᒃ ᐊᒻᒪᓗ ᐃᑦᑕᕐᓂᓴᐅᔪᓂᒃ 
ᐃᓕᖅᑯᓯᖅᑎᒍᓪᓗ ᐱᔭᐅᔪᒪᔪᓂᒃ ᓄᓇᓕᐅᔪᓂᒃ. ᑕᒪᓐᓇ ᑲᑎᒃᑕᐅᓯᒪᓂᖓ ᐊᔾᔨᐅᖏᑦᑎᑦᒻᒪᕆᑉᐳᖅ. 
ᐃᑲᔪᓚᐅᕐᓂᖏᑦ ᐃᓕᖅᑯᓯᓕᕆᔨᒃᑯᑦ, ᕼᐊᒻᓚᒃᑯᑦ ᐊᒻᒪᓗ ᐃᑦᑲᕐᓂᓴᓕᕆᔨᒃᑯᑦ ᑲᑐᑦᔨᖃᑎᒋᖏᑦ 
ᓴᓇᔭᐅᓂᖓᓄᑦ ᐃᑲᔪᕈᓐᓇᓚᐅᕐᒪᑕ. 
 
ᑕᐃᒃᑯᑐᓐᖏᑦᑐᑦ ᐅᖃᖅᑎ, ᐃᓐᓇᒻᒪᕆᒋᔭᖏᑦ ᐃᓚᐅᖃᑕᐅᓂᖃᒻᒪᕆᓚᐅᖅᑐᑦ ᑎᑎᕋᐅᔭᖅᑕᐅᓂᖓᓄᑦ 
ᐃᓪᓗᔪᑉ. 
 
ᑕᐃᓐᓇ ᒪᑐᐃᕐᓯᓂᐅᔪᖅ ᖁᕕᐊᒋᔭᐅᑦᑎᐊᓚᐅᖅᑐᖅ ᓄᓇᓕᓕᒫᓄᑦ. ᖁᕕᐊᓱᓚᐅᖅᑐᖓ ᑕᐃᑲᓂᒋᐊᒃᓴᖅ 
ᐊᒻᒪᓗ ᑕᐃᓐᓇ ᐃᓗᔪᖅ ᐱᐅᔪᒻᒪᕆᐅᔪᖅ ᐱᔨᑦᓯᑎᐊᕐᓂᐊᖅᑐᖅ ᐱᔪᒪᔭᐅᔪᓂᒃ ᐃᖃᓗᑦᑐᑦᑎᐊᕐᒥᐅᓄᑦ 
ᐅᑭᐅᓄᑦ ᐊᒥᓱᓄᑦ ᐊᒡᒋᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᐲᑯ… 
 
ᒥᓂᔅᑕᐃᑦ ᐅᓂᒃᑳᖓᑦ 037-1(6): ᑲᓇᑕᒥ ᐋᓐᓂᐊᓯᐅᖅᑎᓄᑦ ᐱᓇᓱᐊᕈᓯᖅ ᒪᐃ 6-12, 2002 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓐᓄᒃᓴᒃᑯᑦ. ᐅᖃᖅᑎ, ᒪᐃ 6-ᒥᑦ 12-ᒧᑦ ᑲᓇᑕᒥ 
ᐋᓐᓂᐊᓯᐅᖅᑎᓄᑦ ᐱᓇᓱᐊᕈᓯᒋᔭᐅᒻᒪᑦ ᓄᓇᕗᒻᒥ. 
 
ᐅᖃᖅᑏ, ᑲᓇᑕᒥ ᐋᓐᓂᐊᓯᐅᖅᑎᓐᓄᑦ ᐱᓇᓱᐊᕈᓯᖓ ᐱᕕᖃᖅᑎᑦᑎᕗᖅ ᐅᕙᑦᑎᓐᓂᒃ ᐃᓕᑕᕐᓯᔪᓐᓇᕐᓗᑕ 
ᐊᒻᒪᓗ ᖁᕕᐊᓱᒍᑎᖃᕈᓐᓇᕐᓗᑕ ᑕᒪᒃᑯᓂᖓ ᐋᓐᓂᐊᓯᐅᖅᑎᓄᑦ ᐊᕐᕋᒍᓕᒫᒥ. ᑕᒫᓂ ᐊᕐᕌᒍᒥ ᐊᑎᖃᖅᑐᖅ, 
“ᐋᓐᓂᐊᓯᐅᖅᑏᑦ ᐊᑐᐃᓐᓇᐅᖏᓐᓇᖅᐳᑦ: ᑲᒪᓂᖅ ᐃᓚᒌᓄᑦ” ᓇᓗᓴᐃᕐᓯᓯᒪᕗᑦ ᐃᓄᐃᑦ 
ᐅᒃᐱᕆᓪᓗᐊᖅᑕᖏᓐᓂᒃ ᐃᓚᒋᑦᑎᐊᕐᓂᕐᒧᑦ. 
 
ᐅᖃᖅᑎ, ᐋᓐᓂᐊᓯᐅᖅᑎᐅᔪᑦ ᐃᓕᓐᓂᐊᖅᑎᑕᐅᕙᒻᒪᑕ ᑕᒪᒃᑯᐊ ᐃᑲᔪᖅᐸᒃᑕᖏᑦ ᐃᓄᒻᒪᑕ, ᐃᓚᒋᖑᔪᑦ 
ᐊᒻᒪᓗ ᓄᓇᓕᐅᔪᑦ. ᐱᓕᕆᖃᑎᖃᖅᐸᒃᑐᑦ ᓴᖅᑭᔮᖅᑎᑦᑎᓪᓗᑎᒃ ᖃᓄᓐᖏᑦᑎᐊᕐᓂᕐᒥᒃ, 
ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᖅ ᐋᓐᓂᕐᓯᒪᔪᑦ ᐊᖅᑭᒃᐸᓪᓕᐊᔪᓐᓇᕐᓂᖏᓂᒃ ᐃᖅᑲᐃᓕᓴᕐᓂᖏᓐᓂᓪᓗ. 
 
ᐅᖃᖅᑎ, ᐊᖅᑯᑎᐊᕐᓗᑕ ᑎᒥᒧᑦ ᖃᓄᐃᓐᖏᑦᑎᐊᕐᓂᕐᒧᑦ ᐊᒻᒪᓗ ᐋᓐᓂᐊᖅᑕᐃᓕᒪᓂᕐᒧᑦ ᐃᓚᒋᖑᔪᓄᑦ, 
ᐊᓐᓂᐊᓯᐅᑎᐅᔪᑦ ᐃᑲᔪᕐᓂᖃᒻᒪᕆᒻᒪᑕ ᑕᒪᒃᑯᐊ ᐃᓄᐃᑦ ᖃᓄᐃᒍᑎᖃᖁᓐᖏᑦᑐᒋᑦ ᐊᒻᒪᓗ ᐅᖃᖅᑎ, 
ᓄᓇᒋᔭᕗᑦ ᖃᓄᐃᓐᓇᖏᑦᑎᐊᖁᓪᓗᒋᑦ ᓄᓇᒋᓗᒋᑦ ᐊᒻᒪᓗ ᐅᕙᑦᑎᓐᓄᑦ ᐃᑲᔪᕐᓂᖃᕐᓗᑎᒃ. 
 
ᐅᖃᖅᑎ, ᑕᐃᒪᓕ ᐊᐱᕆᔪᒪᕙᒋᑦ ᐊᒻᒪᓗ ᒪᓕᒐᓕᐅᖅᑎᐅᔪᖅ ᑲᔪᓯᓂᖃᑦᑎᐊᖁᓪᓗᒍ ᑲᓇᑕᒥ 
ᐋᓐᓂᐊᓯᐅᖅᑎᓄᑦ ᐱᓇᓱᐊᕈᓯᖓᓂᒃ ᐋᓐᓂᐊᓯᐅᖅᑎᓕᒫᑦᑎᓐᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᑦᓴᖏᑦ. ᓱᓕ ᒥᓂᔅᑕᐃᑦ ᐅᖃᐅᓯᑦᓴᖃᖅᑲᑦ?. ᐱᓕᕆᐊᑦᓴᖅ 3. ᒪᓕᒐᓕᐅᖅᑏᑦ 
ᐅᖃᐅᓯᑦᓴᖏᑦ. ᐃᖕ. 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᓂᒃᑳᖓᑦ 131-1(6): ᒪᑐᐃᖅᑕᐅᓂᖓ ᑮᓕᓂᒃ ᐃᓕᓐᓂᐊᕐᕕᐊᓘᑉ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒥᓲᓐᖏᑦᑑᒐᓗᐊᑦ ᒪᓕᒐᓕᐅᖅᑎᐅᖃᑎᒻᒪ 
ᐅᖃᐅᓯᕆᖃᑦᑕᖅᓯᒪᔭᖏᑦ ᒪᓕᑦᓱᒋᑦ, ᐃᑉᐸᑦᓴᖅ ᐅᓐᓄᒃᑯᑦ ᒪᑐᐃᖅᑕᐅᓂᖃᓚᐅᖅᑐᑦ ᑮᓕᓂᒃ 
ᐃᓕᓐᓂᐊᕐᕕᐊᓗᒃ, ᒪᐃ ᕼᐊᑯᒐᕐᒥᒃ ᐊᑎᓕᒃ ᓄᓇᓖᑦ ᐅᖃᓕᒫᒐᒃᑯᕕᖓ, ᐊᒻᒪᓗ ᐱᖅᑯᓯᕐᒥᒃ ᐃᓕᓐᓂᐊᕐᕕᒃ. 
 
ᐅᑭᐅᑦ ᑕᓪᓕᒪᑲᓴᐅᓕᖅᑐᑦ ᑕᐃᒪᓐᖓᑦ ᖁᕕᐊᓇᓐᖏᕕᔾᔪᐊᖅᑐᖅ, ᐃᑯᐊᓪᓚᓚᐅᖅᓯᒪᒻᒪᓂᑦ ᐃᖃᓗᑦᑑᑦᓯᐊᕐᒥ, 
ᑖᓐᓇ ᒪᑐᐃᓪᓚᕆᒍᓐᓇᖅᓯᑕᐃᓐᓇᕐᒪᑦ. ᖃᐃᖅᑯᓚᐅᖅᓯᒪᔭᕗᑦ ᑯᐃᓐ ᑭᒡᒐᖓ ᐊᐃᑐᕆᐊᓐ ᑲᓛᒃᓴᓐ, ᐊᒻᒪᓗ 
ᔮᓐ ᕌᔅᑕᓐ ᓴᐅᓗᓯ, ᐳᓚᕋᓐᓂᖏᓐᓂ ᐅᐊᓐᓇᖓᓂ ᓄᓇᕗᑦ. 
 
ᐳᕇᒻᒥᐊ ᐹᓪ ᐅᑲᓕᖅ, ᒥᓂᔅᑕ ᕿᓚᕝᕙᕐᓗ, ᐊᓇᕈᐊᕐᓗ ᐃᓚᒋᔭᐅᒍᓐᓇᓚᐅᖅᑐᒍᑦ ᐃᓄᕋᓵᐲᑦ ᓇᔫᑎᑎᓪᓗᒋᑦ 
ᒪᑐᐃᖅᑕᐅᓂᖏᓐᓄᑦ. ᕼᐋᓐᓇᓚᕋᓴᓃᑦᑐᑦ ᐃᓐᓇᑐᖃᐃᑦ, ᒪᒃᑯᑦᑐᑦ, ᐊᒻᒪᓗ ᓄᓇᖅᑲᑎᒋᔭᑦ 
ᑕᐅᑐᒋᐊᖅᑐᓚᐅᖅᑐᑦ ᒪᑐᐃᖅᑕᐅᑎᓪᓗᒋᑦ.  
 
ᖁᔭᓐᓇᒦᕈᒪᔭᒃᑲ, ᑭᒡᒐᑐᕐᓗᒋᑦ ᓂᕈᐊᖅᑎᒋᓯᒪᔭᒃᑲ, ᑯᐃᓐ ᑭᒡᒐᖓ, ᐳᕇᒻᒥᐊ ᐊᒻᒪᓗ ᓯᕗᓕᖅᑎᐅᖃᑎᒃᑲ 
ᐱᔭᑦᓴᖃᕕᔾᔪᐊᕋᓗᐊᖅᓱᑎᒃ ᐃᓚᒋᔭᐅᒍᓐᓇᓚᐅᕐᒪᑕ ᑖᒃᑯᐊ ᒪᑐᐃᖅᑕᐅᑎᓪᓗᒋᑦ. ᑖᒃᑯᐊ 
ᓇᔫᑎᓂᕆᓚᐅᖅᑕᖏᑦ ᒪᑐᐃᖅᓯᓂᐅᓚᐅᖅᑐᒥ ᐃᖅᑲᐃᔭᐅᖃᑦᑕᓚᖓᔪᑦ ᐅᐱᒋᒍᑕᐅᓗᑎᓪᓗ ᓄᓇᓕᓐᓄᑦ 
ᐊᑭᐅᕋᓴᓐᓂ. 
 
ᖁᔭᓐᓇᒦᕈᒪᒻᒥᔭᒃᑲ ᒪᓕᒐᓕᐅᖅᑏᑦ ᑮᓇᐅᔭᖃᖅᑎᑦᓯᒍᓐᓇᓚᐅᕐᓂᖏᓐᓄᑦ ᐃᓕᓐᓂᐊᕐᕕᑖᕈᑎᑦᓴᓂᒃ ᓄᑖᒥᒃ. 
ᖃᐅᔨᒪᕗᓯ ᐃᓱᒪᐃᓪᓕᐅᕈᑕᐅᑲᐃᓐᓇᖃᑦᑕᓚᐅᕐᓂᖓᓂᒃ ᑖᑦᓱᒪ, ᐊᐅᕙᐅᑕᐅᒍᑖᓂ ᐅᕙᓂ ᒪᓕᒐᓕᐅᕐᕕᒻᒥ. 
 
ᑕᒪᓐᓇᐅᒐᓗᐊᖅᑎᓪᓗᒍ, ᐅᐱᒍᓱᑦᑐᐃᓐᓇᐅᒋᐊᖃᖅᑰᖅᑐᒍᑦ ᓴᖅᑭᓐᓂᕆᓕᖅᑕᖓᓂᒃ ᐱᐅᔪᒻᒪᕆᐊᓘᑉ 
ᐃᓕᓐᓂᐊᕐᕕᐅᑉ ᐱᔨᑦᓯᕐᕕᐅᖃᑦᑕᓂᐊᖅᑐᒥᒃ ᒪᒃᑯᑦᑐᖁᑎᑦᑎᓐᓂᒃ, ᐃᓐᓇᑐᖃᖁᑎᑦᑎᓐᓂᒃ, ᓄᓇᓕᓐᓂᒃ 
ᐊᒻᒪᓗ ᑭᒃᑯᑐᐃᓐᓇᕐᓂᒃ ᓂᐅᕐᕈᖃᑦᑕᓂᐊᖅᑐᓂᒃ ᓄᓇᓕᓐᓄᑦ ᐅᑭᕋᓴᓂ ᐊᒡᒋᖅᑐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᓱᓕ ᒪᓕᒐᓕᐅᖅᑎᓂᒃ 
ᐅᖃᐅᓯᑦᓴᓕᑦᑕᖃᖅᑲ? ᑐᑐ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 132–1(6): ᐅᖃᐅᓯᐅᒪᔪᑦ ᐱᔾᔪᑎᓖᑦ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐃᓱᒫᓗᒍᑎᓐᓂᒃ 
ᐅᖃᐅᓯᐅᓚᐅᖅᑐᒥᒃ ᐅᕙᓂ ᒪᓕᒐᓕᐅᕐᕕᒻ ᑕᕝᕙᓂ ᐱᓇᓱᐊᕈᓯᑦᑎᓐᓂ ᒥᓂᔅᑕᒧᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐱᔾᔪᑎᖃᖅᓱᓂ ᓴᖅᑭᑦᑕᐅᒪᔪᒥᒃ ᒪᓕᒐᑦᓴᒥᒃ ᐃᓕᓐᓂᐊᕐᓂᓕᕆᓂᕐᒧᑦ.  
 
ᐅᖃᖅᑏ, ᑲᒪᒋᔭᐅᖃᓯᐅᑎᒋᐊᖃᖅᐸᑦᑐᖅ ᒪᓕᒐᓕᐅᖅᑎᓕᒫᑦ ᓂᕈᐊᖅᑎᖏᑦᑕ ᐃᓱᒫᓗᒍᑎᖏᓐᓂᒃ 
ᐅᖃᐅᓯᖃᕐᓂᖅ ᒐᕙᒪᒃᑯᓐᓄᑦ. ᐃᓛᓐᓂᒃᑯᑦ ᐊᖏᖃᑎᒋᑦᓴᐃᓐᓇᖃᑦᑕᕐᓂᐊᖏᑦᑕᕋᓗᐊᕗᑦ ᓂᕈᐊᖅᑎᕗᑦ, 

ᑭᓯᐊᓂᓕ ᑕᒪᓐᓇ ᓄᖅᑲᖓᒍᑎᒋᒋᐊᖃᓐᖏᑕᕗᑦ ᐱᓕᕆᓂᑦᑎᓐᓄᑦ ᑭᒡᒐᖅᑐᐃᔨᐅᓪᓗᑕ. ᐅᖃᖅᑏ, 
ᓴᖅᑮᖁᔭᐅᒐᒪ ᑎᑎᖅᑲᓂᒃ ᐱᓂᑯᓂᒃ ᐃᖃᓗᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑐᕌᖓᓗᒋᑦ 
ᐃᓕᓐᓂᐊᖅᑎᖁᑎᓕᓐᓄᑦ ᐊᑖᑕᒃᑯᒋᔭᓄᑦ ᒫᓂ ᓄᓇᓕᓐᓂ, ᑕᒪᓐᓇ ᖁᕕᐊᒋᓚᐅᖅᑕᕋ. 
 
ᐅᖃᖅᑏ, ᓇᓚᓇᕈᓐᓃᖅᑐᖅ ᐃᓱᒫᓗᒍᑕᐅᓂᖓ ᓴᖅᑭᑦᑕᐅᒪᔫᑉ ᒪᓕᒐᑦᓴᐅᑉ ᐃᓕᓐᓂᐊᖅᑐᓕᕆᓂᕐᒧᑦ 
ᐊᑲᐃᓪᓕᐅᕈᑕᐅᒻᒪᑦ. ᐃᓱᒫᓗᒍᑎᒋᓗᐊᖅᑕᕈ ᒥᓂᔅᑕᐅᑉ ᖁᔭᓈᖅᓯᓂᕆᓚᐅᖅᑕᖓ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᑦᑕ ᐃᓱᒫᓗᒍᑎᖏᓐᓂᒃ ᓱᓇᖁᑎᒋᔫᔮᕐᓇᒋᓪᓘᓐᓃᑦ. 
 
ᐅᖃᖅᑏ, ᐃᓄᑐᐃᓐᓇᐃ ᐊᔾᔨᒋᓐᖏᑦᑐᓂ ᐃᓱᒪᒋᔭᖃᖅᑯᑦ ᐱᓕᕆᐊᓂᑦ ᐊᒻᒪᓗ ᓇᒻᒪᒋᓐᖏᓚᕋ 
ᓂᕈᐊᖅᑕᐅᓯᒪᔪᑦ ᓄᓇᓕᓐᓂ ᑲᑐᔾᔨᖃᑎᒌᖑᔪ ᐃᓱᒫᓗᒋᔭᖏ ᑲᒪᒋᔭᐅᑎᓪᓗᒋ ᑐᓐᖓᓱᑦᑎᑕᐅᓐᓇᑎᒃ. 
 
ᐅᖃᖅᑏ, ᓄᓇᓖᖅᑲᐃ ᐅᖃᐅᓯᖃᕐᓂᐊᓕᖅᑲᑕ ᑕᔅᓱᒥᖓ, ᐅᕝᕙᓘᓐᓂ ᐊᓯᖏᓐᓂᑦ ᐱᓕᕆᐊᓂᑦ, ᓇᒻᒪᑦᑐᒥᑦ 
ᐊᒻᒪᓗ ᐃᑉᐱᒋᔭᐅᑦᑎᐊᖅᑐᒥᑦ ᑐᓴᖅᑕᐅᓂᐊᖅᑯᑦ ᐊᒻᒪᓗ ᑭᐅᔭᐅᑦᑎᐊᖃᑦᑕᕐᓗᑎ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᐅᒐᓕᐅᖅᑏᑦ ᐅᖃᐅᓯᔅᓴᖏ ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 133-1(6): ᓄᓇᓕᓐᓅᕆᓂᖅ 
 
Hᐊᕕᐅᔭᖅ:  ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᒪᑭᑉᐳᖓ ᐅᖃᐅᓯᖃᕐᓂᐊᕐᓗᖓ ᐱᓕᕆᐊᒥᑦ ᓄᓇᓕᓐᓅᕆᓂᖅ.  
ᐱᓇᓱᐊᕈᓯᐅᔪᔪᒥ, ᒪᓕᒐᓕᐅᖅᑏ ᖁᕕᐊᓚᐅᖅᑯᑦ ᒐᕙᒪᒃᑯ ᓴᖅᑭᖅᓯᑎᓪᓗᒋ ᓯᕗᓪᓕᖅᐹᒥ 
ᖃᐅᔨᓴᕐᓂᓪᓚᕆᒻᒥᑦ ᓄᓇᓕᓐᓄᖅᑲᐃᓂᕐᒧ.  ᐅᓂᒃᑳᖑᔪᖅ ᓂᕿᖃᒻᒪᕆᑉᐳᖅ ᐃᓱᒪᒧᑦ. 
 
ᓱᓕᓪᓗᓂ ᐅᖃᖅᑏ, ᑕᒪᒃᑯᐊ ᐃᓱᒪᖅᓴᖅᓯᐅᖁᔭᐅᓯᒪᔪᑦ ᐊᑭᐊᒃᑲᓐᓂᑐᐃᓐᓇᖅᑯᑦ ᒪᓕᒐᓕᐅᖅᑏ 
ᐅᖃᖃᑦᑕᓚᐅᖅᑕᖏᓐᓂᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐱᔾᔪᑎᖃᖅᑐᒥᑦ ᐊᐅᓚᓂᖏᑕ ᖃᓄᐃᓐᓂᖏᓐᓂᑦ ᐊᒻᒪᓗ 
ᓄᐊᑦᑎᓪᓗᓂ ᐃᖅᑲᓇᐃᔭᖅᑎᐅᓂᐊᖅᑐᓂ ᑐᑭᓯᒋᐊᕈᑎᓂᑦ. 
 
ᑭᓯᐊᓂ ᐅᖃᖅᑏ, ᐃᓱᒫᓘᑎᖃᓚᐅᖅᑯᖓ ᐊᑕᐅᓯᕐᒥᑦ ᐃᓚᖓᓂᑦ ᐅᓂᒃᑳᖑᔫᑉ ᐊᐱᕆᔪᒥᑦ 
ᓄᓇᓕᓐᓄᖅᑕᐅᔪᓂᑦ ᑎᒥᐅᔪᒥᑦ ᐊᓐᓂᐊᖃᕐᓇᖏᑦᑐᓕᕆᓂᕐᒥᑦ ᐊᒻᒪᓗ ᐃᓄᓕᕆᓂᕐᒥᑦ ᓄᓇᓕᐅᔪᒧᑦ 
ᖁᕐᓗᖅᑑᒧᑦ. 
 
ᐅᖃᖅᑏ, ᖁᕐᓗᖅᑑ ᐃᑲᔪᖅᑐᐃᓐᓇᕐᖓᑦ ᓄᓇᓕᓐᓄᑦ ᑐᓂᔭᐅᔪᓂᑦ. ᐃᓚᒋᔭᐅᓪᓗᓂ ᓄᓇᓕᐅᔪᖅ 
ᐱᖓᓐᓇᕐᒥ, ᐃᓱᒪᒋᔭᖃᑦᑎᐊᖅᑯᒍ ᐅᖓᓯᓐᓂᖓᓂᑦ ᕿᑎᕐᒥᐅᓂᑦ ᐊᒻᒪᓗ ᐊᖏᔪᖅᑳᖃᕐᑯᔪᒥᑦ.  
ᓄᓇᒥᓪᓚᕆᑦᑎᓪᓗᒍ ᓄᓇᕗᑦ ᒐᕙᒪᒃᑯᖏ ᐃᓱᒪᓇᒻᒪᕆᒻᒪᑦ ᐅᕙᖓ ᓄᓇᓕᖁᑎᖓᓄᑦ. 
 
ᐅᖃᖅᑏ, ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑕ ᑭᓱᑐᐃᓐᓇᐃ ᐱᔪᑯᓗᒻᒥᑦ ᐃᖏᕐᕋᒍᓐᓇᖏᒻᒪᑕ. ᐃᓱᒪᖁᔨᕗᖓ 
ᒐᕙᒪᒃᑯᓐᓂᑦ ᐱᔾᔪᑎᒋᓗᒍ ᖁᕐᓗᖅᑑᖅ ᐅᑯᐊᖑᕗ ᐱᑕᖃᕆᐊᖃᖅᑕᕗᑦ. 
 
ᓯᕗᓪᓕᖅᐹᖅ, ᐱᔪᒪᓪᓚᕆᑦᑐᒥ ᑎᒥᐅᔪᒥᑦ ᓯᕗᓕᐅᖅᑎᐅᒐᔭᖅᑐᒥᑦ ᓄᓇᓕᓐᓂᒍᓐᓇᕋᔭᖅᑐᒥᑦ.  
ᓯᕗᓕᐅᖅᑎᐅᓂᖅ ᑕᑯᔅᓴᐅᔭᕆᐊᖃᖅᑯᖅ ᑕᑎᒋᔭᔅᓴᐅᓂᐊᕐᓗᑎᒃ. ᐊᐃᑉᐸᖓ, ᐃᖅᑲᓇᐃᔭᖅᑐᓂ 
ᐃᓕᓐᓂᐊᖅᑐᓂ ᐃᓂᔅᓴᓂ ᐱᑕᖃᒃᑲᓐᓂᕆᐊᖃᖅᑯᖅ. ᐊᑐᐃᓐᓇᖅᑕᖃᕐᓂᖅᓴᐅᔭᕆᐊᖃᓐᖓᑦ ᓄᓇᖃᖅᑐᓄ  

ᐃᓕᒃᑲᓂᕐᓂᐊᕐᓗᑎ ᐃᖅᑲᓇᐃᔭᖅᓯᓇᕐᓗᑎ. ᐱᖓᔪᐊᑦ, ᐅᖃᐅᓯᕆᒋᐊᓕᑉᐳᑦ ᐃᖅᑲᓇᐃᔭᖅᑎᓄ ᐃᓪᓗᒋᔭᐅᔪᑦ 
ᐊᒥᒐᕐᓂᖏᓐᓄᑦ ᓄᓇᓕᓐᓄᖅᑕᐅᓯᒪᔪᓂᑦ ᓄᓇᓕᓐᓂ. 
 
ᐅᖃᖅᑏ, ᐅᖃᐅᓯᔅᓴᓪᓚᕆᑐᐊᕋ ᐊᔅᓱᕈᒻᒪᕆᑦᑐᑎᒃ ᐱᓇᓱᐊᕐᖓᑕ ᓄᓇᓕᓐᓄᑦ ᖁᕐᓗᖅᑑᖅ ᐱᔾᔪᑎᒋᓪᓗᒍ.  
ᑐᓄᑐᐃᓐᓇᕆᐊᖃᓐᖏᓇᑦᑕ  ᐊᒻᒪᓗ ᐃᖅᑲᓇᐃᔭᔅᓴᐅᔪᑦ ᑎᒍᑐᐃᓐᓇᖏᓪᓗᒋ ᓄᓇᓕᓐᓂᑦ ᐊᒻᒪᓗ 
ᐅᑎᖅᑎᓪᓗᒋ ᐃᖃᓗᓐᓄᑦ. ᐊᖅᑭᒃᓯᒪᓂᕆᓂᐊᖅᑕᖓ ᑕᓐᓇᓪᓗᐊᖑᓐᖏᑉᐸᑦ ᓄᓇᓕᓐᓄᑦ, 
ᑭᖑᕐᕕᕆᐊᖃᖅᑕᕗ ᐊᓯᖏᓐᓂ ᐃᖅᑲᓇᐃᔭᔅᓴᐅᔪᓂᑦ. 
 
ᐅᖃᖅᑏ, ᐅᓪᓗᒥᒃᑲᓐᓂᐅᓂᐊᖅᑐᖅ ᐊᐱᕆᓂᐊᖅᑕᕋ ᒥᓂᔅᑕᐅᔪᖅ ᑕᓚᔅᓱᒪ ᐱᓕᕆᐊᑉ ᒥᔅᓴᓄᑦ. 
ᖁᐊᓇᖅᐳᑎᑦ, ᐅᖃᖅᑎ. ᖁᔭᓐᓇᒦᒃ,  ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᐅᒐᓕᐅᖅᑏᑦ ᐅᖃᐅᓯᔅᓴᖏ, ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 134-1(6): ᐊᐃᕙᓂᖅ ᐊᒻᒪᓗ ᓴᖅᑭᖅᑎᑕᐅᓂᖓ ᓄᓇᕗᑦ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᑭᓯᓇᖅᑎᑕᐅᓯᒪᔪᖅ): ᖁᔭᓐᓇᒦ,  ᐅᖃᖅᑏ. ᑕᖃᓯᒪᒻᒪᕆᒃᑲᒪ ᑕᔅᓱᒥᖓ 
ᐱᓕᕆᐊᒥᑦ ᐅᖃᐅᓯᕆᓂᐊᖅᑕᓐᓂᑦ.  ᐱᒋᐊᓕᓴᖅᑎᓪᓗᑕ ᓄᓇᕗᑦᑕᕋᓱᓐᓂᕐᒥᑦ ᐊᒻᒪᓗ ᐱᒋᐊᖅᑎᓪᓗᑕ 
ᓄᓇᕗᑦᑖᕋᓱᑉᐸᓪᓕᐊᓕᖅᑎᓪᓗᑕ ᐊᒥᓱᑲᓪᓚᐅᓚᐅᖅᑯᑦ ᐅᑭᐅᖅᑕᖅᑐᒥ ᑲᑐᔾᔨᖃᑎᒋᖑᔪ 
ᐊᐃᕙᖃᑎᖃᖅᐸᓪᓕᐊᓚᐅᖅᑐ ᓄᓇᕗᑦᑖᕋᓱᓐᓂᕐᒥᑦ.  ᐊᐃᕙᐅᑕᐅᔪᑦ ᐊᑦᑐᐃᓐᓂᖃᓚᐅᖅᑯᑦ ᐱᓕᕆᐊᖑᔪᓄᑦ 
ᑲᒪᒋᔭᐅᓚᐅᖅᑐᓂ ᓄᓇᔅᓯᐊᖅ ᒐᕙᒪᒃᑯᖏᓐᓄᑦ ᐊᒻᒪᓗ ᐊᖏᖃᑎᒋᓐᖏᓚᒃᑲ ᐃᓚᖏ ᑎᑎᕋᖅᓯᒪᓂᖏᑦ 
ᐊᐃᕙᔾᔪᑕᐅᓚᐅᖅᑐᓂᑦ, ᐱᓗᐊᖅᑐᒥ ᐊᑦᑐᐃᓐᓂᖃᖅᑐᒥ ᐃᓕᖅᑯᓯᔪᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ. 
 
1997ᒥᓂᑦ, ᑎᒃᑯᐊᖅᑕᐅᓚᐅᕋᒪ ᐃᖅᑲᓇᐃᔭᕆᓂᐊᕐᓗᒍ ᓄᓇᕗᒻᒧ ᐊᑦᑐᐊᓂᖃᖅᑐᒥᑦ ᐊᒻᒪᓗ ᐸᕐᓇᓪᓗᒍ 
ᓯᕗᓂᐅᓂᐊᖅᑐᖅ. ᓴᖅᑭᑎᑦᑎᓚᐅᕋᒪ ᐊᕙᓗᒥᐅᑕᒥᑦ ᒪᕐᕉᒃ ᐊᕐᓇᕋᓛᖃᑦᑐᑎᒃ, ᖃᓪᓗᓇᑦ ᐊᒻᒪᓗ ᐃᓄᒃ, 
ᐅᖃᐅᓯᖃᕐᓂᐊᕐᓗᓂ ᑕᑯᓐᓇᖅᑕᕗ ᓯᕗᓂᔅᓴᖓ ᓄᓇᕗᒃ ᒐᕙᒪᔅᓴᖓᑕ ᐊᒻᒪᓗ ᖃᓄ ᐸᕐᓇᓯᒪᒻᒪᖓᑦᑕ 
ᓯᕗᓂᑦᑎᓐᓄᑦ ᐊᑐᕐᓗᒍ ᐃᓄᐃᑦ ᐃᓕᖅᑯᓯᖓ, ᐃᓄᐃᑦ ᐃᓕᖅᑯᓯᖓ ᓯᕗᓪᓕᐅᓂᐊᓐᖓᑦ ᐅᕝᕙᓘᓐᓂ 
ᐃᓄᐃᑦ ᓯᕗᓪᓕᐅᓗᑎᒃ ᑭᓯᐊᓂ ᒐᕙᒪᐅᓂᐊᖅᑐᖅ ᐃᓄᓐᓄᑦ ᐊᒻᒪᓗ ᐱᓕᕆᐊᑦ ᐊᖅᑭᑦᑕᐅᓂᐊᕐᓗᑎ ᐃᓄᓐᓄ 
ᑕᒃᑯᓇᓐᖓᑦ ᐊᑦᑐᐃᓐᓂᖃᖅᑐᓂᑦ ᐃᓄᓐᓂᑦ ᓄᓇᓕᓐᓂᑦᑐᓂᑦ. 
 
ᒐᕙᒪᐅᓪᓗᑕ, ᖃᐅᔨᒪᔭᕆᐊᖃᕋᑦᑕ ᐱᔪᒪᔭᐅᔪᓂᒃ ᓄᓇᓕᓐᓂ ᐊᒻᒪᓗ ᒪᓕᒐᓕᐅᖅᑎᐅᔪᑦ ᖃᐅᔨᒪᔪᑦ 
ᑕᒪᒃᑯᓂᖓ ᐃᓱᒪᓗᒍᑎᒋᔭᐅᔪᓂᒃ, ᑭᓯᐊᓂᓕ ᑭᒃᑯᑐᐃᓐᓇᐃᑦ ᑐᑭᓯᓂᕆᔭᖏᑦ ᐊᔾᔨᒋᓐᖏᒻᒥᒻᒪᒍ, ᑕᐃᒪᓕ 
ᑲᔪᓯᓐᓇᕆᐊᖃᖅᐳᒍ ᑕᒪᒃᑯᐊ ᐃᓱᒪᓗᒍᑎᐅᔪᑦ ᐅᖃᐅᓯᐅᖁᓪᓗᒋᑦ. 
 
ᒐᕙᒪᓕᕆᓂᐅᔪᖅ ᒪᓕᒃᑕᕆᐊᖃᕐᒪᑦ ᐃᓱᒪᓗᒍᑎᒋᔭᐅᔪᓂᒃ ᓄᓇᓕᐅᔪᓂ, ᐊᓪᓚᑦ ᐅᓄᖓ ᑭᖑᓪᓕᖅᐸᒧᑦ 
ᐃᓱᒪᓗᒍᑎᒋᔭᐅᔪᑦᓄ ᐅᖃᐅᑕᐅᓯᒪᔪᑦ ᓄᓇᖃᖅᑐᓄᑦ. ᐅᖃᖃᑎᒋᑦᑎᐊᕆᐊᖃᕋᑦᑕ ᐃᓄᓐᓂᒃ ᑕᒪᒃᑯᐊ 
ᐊᖓᔪᖅᑲᐅᑎᒋᔭᕗᑦ ᓇᓚᒃᑲᓗᐊᕐᒪᖔᑕ ᐃᓄᖏᓐᓂᒃ ᓄᓇᕗᑦ. 
 
(ᑐᓵᔨᑎᒍᕈᓐᓂᖅᑐᖅ) ᓄᓇᕗᒻᒥ ᐳᓚᕋᑦᑐᑎᑐᑦ ᐅᖃᖃᑎᒋᓗᒋᑦ ᐃᓄᓐᓄᑦ ᖃᓄᐃᒻᒪ ᓄᓇᕗᑦ 
ᓴᖅᑭᑕᐅᓚᐅᕐᒪᖓᖅ ᐊᒻᒪᓗ ᖃᐅᔨᒪᔪᐃᓐᓇᐅᓪᓗᑎᒃ ᒪᕐᕈᒃ ᓂᕕᐊᕐᓯᐊᑯᓗᒃ ᐊᔾᔨᖑᐊᖏᒃ, ᑕᒪᔾᔭ ᓄᓇᕗᑦ 
ᑕᐅᑐᒐᖓ, ᐃᓚᖏᓐᓂ, ᐃᓄᐃᑦ ᓯᕗᓪᓕᐅᑎᓗᒋᑦ, ᐱᔨᑦᓯᕐᒪᑕ ᓄᓇᕗᒻᒥ, ᕿᓂᖅᐸᓪᓗᑎᒃ 
ᖃᓄᐃᓕᐅᖁᔭᐅᓂᕐᒥᓄᑦ ᐃᓄᓐᓄᑦ, ᐱᐅᓂᖅᐸᒧᕋᓱᐊᕐᓗᑎᒃ ᐊᒻᒪᓗ ᑐᓐᖓᓱᒃᑎᑦᑎᓗᑎᒃ ᓴᖅᑭᓂᕐᒥᒃ. 
 
(ᑐᓵᔨᑎᒍᑦ) ᐊᖏᖅᑕᐅᔪᒪᔪᖓ ᐅᖃᐅᓯᕆᔭᕋ ᐱᔭᕇᕐᓂᐊᕐᓗᒍ ᐅᖃᖅᑎ. 

ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐱᔭᕇᕐᓂᐊᕐᓗᓂ ᐅᖃᐅᓯᕐᒥᓂᒃ. ᐊᖏᓐᖏᑦᑐᖃᖅᐸ. 
ᐊᖏᓐᖏᑦᑐᖃᓐᖏᑦᑐᖅ. ᐊᕐᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᒋᓗᒋᑦ ᒪᓕᒐᓕᐅᖅᑎᐅᔪᑦ. ᖃᐅᔨᒪᔭᕆᐊᖃᖅᑐᒍᑦ 
ᖃᓄᐃᓕᐅᕆᐊᖃᕐᒪᖓᑦᑕ ᓴᖅᑭᓇᓱᐊᕐᓂᕐᒧᑦ ᒐᕙᒪᐅᔪᓂᒃ ᐅᖃᖃᑦᑕᕐᓯᒪᒐᑦᑕ ᐃᓄᓐᓄᑦ 
ᖃᓂᓐᓂᕐᓴᐅᖁᓪᓗᒍ, ᐊᒃᓱᕈᐊᕆᓐᓇᕆᐊᖃᕋᑦᑎᒍᑦ ᐊᓯᖏᓐᓂᒃ ᐃᖅᑲᓇᐃᔭᖅᑎᐅᔪᓂᒃ ᑕᒪᒃᑯᐊ ᐱᔭᐅᔪᒪᔪᑦ 
ᐊᒻᒪᓗ ᐱᓇᓱᐊᖅᑕᖏᑦ ᓄᓇᕗᒻᒥ ᑕᐅᑐᒐᖓᑕ ᒪᓕᒃᑕᐅᑦᑎᐊᕋᓗᐊᕐᒪᖓ ᐊᒻᒪᓗ ᑕᒪᒃᑯᐊ ᐃᓄᖏᑦ, 
ᐃᖅᑲᓇᐃᔭᕋᓗᐊᖅᐸᑕ ᒐᕙᒪᒃᑯᓐᓂᑦ ᐊᑐᐃᓐᓇᐅᒐᓗᐊᕐᒪᖔᑕ, ᐊᑐᐃᓐᓇᖃᕈᓐᓇᕐᓗᑎᒃ ᒐᕙᒪᒃᑯᓕᒪᓂᒃ, 
ᒪᑯᓄᖓᐅᑉᐸᑦ ᒪᓕᒐᓕᐅᖅᑎᑐᐃᓐᓇᐅᔪᓄᑦ ᐅᕝᕙᓘᓐᓃᑦ ᒥᓂᔅᑕᐅᔪᓄᑦ ᑕᒪᒃᑯᐊ ᐃᓄᖏᑦ ᓄᓇᕗᑦ 
ᐱᔨᑦᓯᖅᑕᐅᑦᑎᐊᕋᓗᐊᕐᒪᖔᑕ. 
 
ᑕᐃᒪᓕ ᑲᑉᐱᐊᓱᒃᑲᒪ ᐊᒃᓱᕈᓐᖏᓗᐊᕈᑦᑕ ᑕᒪᒃᑯᐊ ᐃᓄᖏᑦ ᐅᕙᑦᑎᓐᓄᒃ ᐅᖃᖃᑦᑕᕈᓐᓇᕆᐊᖃᕐᒪᑕ 
ᒪᓕᒐᓕᐅᑎᐅᒐᑦᑕ ᒥᓂᔅᑕᐅᒐᑦᑕ, ᐊᒃᓱᕈᓐᖏᓗᐊᕈᑦᑕ, ᐃᓚᖏᑦ, ᐊᒃᓱᕈᓗᐊᑐᐃᓐᓇᕆᐊᖃᖅᑐᑦ ᐊᖅᑯᑕᓂ 
ᑕᒪᒃᑯᐊ ᐃᓄᖏᑦ ᐊᑕᓂᓐᓂᕐᓴᐃᑦ ᐊᒻᒪᓗ ᒥᓂᔅᑕᐅᔪᑦ ᐊᒻᒪᓗ ᒪᓕᒐᓕᐅᖅᑎᐅᔪᑦ. 
 
ᑕᐃᒪᓕ ᑎᓕᐅᕆᐊᒃᑲᓐᓂᕈᒪᕙᒃᑲ ᒪᓕᒐᓕᐅᖅᑎᐅᔪᑦ, ᐊᒻᒪᓗ ᒥᓂᔅᑕᐅᔪᑦ ᑲᔪᓯᑦᑎᐊᖁᓪᓗᒋᑦ ᐊᒻᒪᓗ 
ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᐊᑐᐃᓐᓇᖃᑦᑎᐊᕈᓐᓇᖁᓪᓗᒋᑦ ᖃᖓᑐᐃᓐᓇᒃᑯᑦ ᒪᓕᓪᓗᒍ ᑕᐅᑐᓚᐅᖅᑕᕗᑦ 
ᓄᓇᕗᒻᒧᑦ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 135-1(6): ᑯᐃᓐ ᑭᒡᒐᖅᑐᖅᑎᖓᑕ ᐳᓚᕆᐊᕐᓂᖓ ᓇᐅᔮᓄᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᐳᖓ ᐅᑎᕆᐊᒃᓴᖅ ᒪᓕᒐᓕᐅᕐᕕᒻᒧᑦ. 
ᐊᖏᕐᕋᕐᓯᒪᑲᐃᓐᓇᓚᐅᕋᒪ ᐊᒻᒪᓗ ᓇᐅᔭᓂ. ᐱᔾᔪᑎᖃᖅᑐᖓ ᑕᐅᕗᓐᖓᐅᓚᐅᖅᑐᖓ ᓇᐅᔭᓄᑦ ᑕᐃᓐᓇ 
ᑯᐃᓐ ᑭᒡᒐᖅᑐᖅᑎᖓ ᓄᓇᓕᓐᓂᓚᐅᕐᒪᑦ ᐃᓪᓗᒥ ᒪᑐᐃᕐᓯᔭᖅᑐᖅᑐᓂ ᑭᓯᐊᓂᓕ ᐅᐸᓗᖅᑐᖓ ᑎᑭᓚᐅᕋᒪ. 
ᑭᓯᐊᓂᓕ ᐊᒃᓱᐊᓗᒃ ᖁᕕᐊᓇᓚᐅᖅᑐᖅ ᓇᐅᔭᓂ ᑕᐃᒃᓱᒪᓂ ᐅᓐᓄᖓᓂ ᓂᕆᕕᔾᔪᐊᖅᑐᖃᖅᑎᓪᓗᒍ ᐊᒻᒪᓗ 
ᖁᕕᐊᓱᒍᑎᖃᖅᑎᓪᓗᒋᑦ. ᑐᓴᖅᑎᑦᑎᔪᒪᑐᐃᓐᓇᖅᑐᖓ ᐃᓕᒃᓯᓐᓂᒃ ᑐᓐᖓᓱᑦᑎᑦᑎᓚᐅᕐᒪᑕ ᑯᐃᓐ 
ᑭᒡᒐᑐᖅᑎᖓᓂᒃ ᐊᒻᒪᓗ ᐊᒃᓱᐊᓗᒃ ᑐᓐᖓᓱᑦᑎᑕᐅᓚᐅᖅᑐᖓ ᑕᒪᓐᓇ ᐱᔾᔪᑎᒋᓪᓗᒍ ᖁᖓᑉᐸᒃᑲ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᓂᒃᑳᖓᑦ 136-1(6): ᑲᖏᖅᖠᓂᕐᒥᒃ ᐋᓐᓂᐊᕐᕕᒃ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑯᓂᑉᐸᒃᑲ ᓇᐅᔭᕐᒥᐅᓕᒫᑦ. ᑕᐃᒃᑯᐊ 
ᑭᒡᒐᖅᑐᖃᑦᑕᓚᐅᕐᓯᒪᒐᓗᐊᕋᒃᑭᑦ. ᐅᖃᖅᑎ, ᑲᖏᖅᖠᓂᕐᒥ ᐅᓪᓗᒥ ᓈᓚᒻᒪᑕ. 

ᑐᓴᖅᑎᑦᑎᔪᒪᕗᖓ ᐊᐅᔭᐅᓕᖅᐸᑦ, ᐊᔾᔨᐅᖏᑦᑐᒥᒃ ᐱᓕᕆᐊᖅᑕᖃᕐᓂᐊᕐᒪᑦ ᐊᒻᒪᓗ ᑕᐃᒃᑯᐊ ᐋᓐᓂᐊᕐᕕᒻᒧᑦ 
ᓴᓇᓂᐅᒧᖅ ᐸᕐᓇᒃᑕᐅᒻᒪᑦ ᐱᕙᓪᓕᐊᔭᐅᓂᐊᖅᑐᑎᒃ ᐊᒻᒪᓗ ᐃᓄᖏᑦ ᐱᓕᕆᐊᖑᓂᖏᓐᓄᑦ ᑐᓐᖓᕕᒃᓴᖓᑕ 
ᐋᓐᓂᐊᕐᕕᐅᔪᑉ ᒥᒃᓴᓄᑦ. 
 
ᖁᔭᓕᔪᒪᒻᒥᔪᖓ ᐃᖅᑲᓇᐃᔭᖅᑎᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᕕᖓᓐᓄᑦ, ᐊᒻᒪᓗ ᒥᓂᔅᑕᐅᔪᖅ ᑲᒪᔪᖅ 
ᑕᕝᕗᖓ ᐱᓕᕆᕕᐅᔪᒧᑦ, ᐱᖃᓯᐅᑦᔭᐅᓗᓂ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᐊᒻᒪᓗ ᓴᓇᔪᓕᕆᔨᒃᑯᑦ 
ᒥᓂᔅᑕᖓ ᐊᒃᓱᕈᓚᐅᕐᓂᖏᓐᓄᑦ ᑕᐃᓐᓇ ᐋᓐᓂᐊᕐᕕᐅᔪᖅ ᓴᓇᔭᐅᒋᐊᕐᓂᐊᕐᓂᖓᓄᑦ. 
 
ᑕᐃᒃᑯᐊ ᑭᕙᓪᓕᕐᒥᐅᓕᒫᑦ ᑕᑯᔪᒪᓂᖃᑦᑎᐊᖅᑐᑦ ᐊᓐᓂᐊᕐᕕᐅᔪᑉ ᐸᕐᓇᑕᐅᓂᕆᓯᒪᔭᖓᓂᒃ ᐅᑭᐅᓂᒃ 
ᐊᒥᓱᑲᓪᓚᐅᔪᓂᒃ.. ᑭᒃᑯᓕᒫᑦ ᓂᕆᐅᓚᐅᕐᒪᑕ ᐊᑎᓕᐅᕆᓚᐅᖅᑎᓪᓗᒋᑦ ᓄᓇᓕᖓᓐᓂᑦ ᑲᖏᖅᖠᓂᕐᒥ 
ᓱᕈᓘᔭᖅᑐᖃᖅᑐᒻᒪᕆᐅᓛᖅᑐᓂᓗ ᐅᐱᕐᖔᖅ, ᐊᔾᔨᒌᓐᖏᑦᑑᑎᓂᒃ ᐸᕐᓇᐅᑎᖃᖅᑐᑎᒃ ᐊᒻᒪ 
ᖃᓄᐃᓕᐅᕈᓘᔭᖅᑐᑎᒃ. 
 
ᐊᑦᑕᕐᕕᓕᕆᓂᕐᒥᑦ ᐅᖃᐅᓯᖃᐃᓐᓇᖃᑦᑕᖅᐳᑦ ᐋᔩᕈᑕᐅᖃᑦᑕᖅᓯᒪᓪᓗᓂ ᑲᖏᖅᖠᓂᕐᒥ ᖃᓂᑦᑑᓪᓗᓂᓗ 
ᓄᓇᓕᖓᓐᓄᑦ ᐃᓱᒫᓘᑎᖃᕐᓂᕋᖃᑦᑕᖅᓯᒪᕗᑦ ᓄᓇᓕᖓᓐᓂᑦ ᖃᓂᔅᓴᓗᐊᕐᓂᖓᓄᑦ ᓄᓇᓕᒻᒥᐅᑦ ᑕᒪᓐᓇ 
ᐋᖅᑭᑦᑕᐅᒌᓛᓕᖅᑐᓂ.  ᑕᕝᕙᓂ ᐅᐱᕐᖔᒥ ᑕᑯᒋᐊᖓ ᓂᕆᐅᑉᐳᒍᑦ ᐊᑦᓯᕕᒃ ᓅᑦᑕᐅᑎᓪᓗᒍ ᒫᓐᓇᐅᔪᖅ 
ᐃᓂᖓᓂᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  ᒥᓕᒐᓕᐅᖅᑏᑦ ᐅᖃᐅᓯᔅᓴᖃᒃᑲᓂᖅᐹᑦ?  ᐱᑕᖃᓐᖏᑉᐸᑦ 
ᑲᔪᓯᓂᐊᖅᐳᒍᑦ ᑲᑎᒪᔾᔪᑎᔅᓴᖅ 4-ᒧᑦ.  ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᓄᑦ.  ᑲᑎᒪᔾᔪᑎᔅᓴᖅ 5.  
ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ.  ᒪᒃᓚᐃᓐ. 
 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᑐᐃᓐᓇᐅᑎᓪᓗᒍ ᐊᖑᒻᒥᑦ ᑲᑎᓯᓚᐅᕋᒪ ᓯᓚᑖᓐᓂᑦ 
ᑲᑎᒪᕕᐅᑉ ᓄᓇᖃᖅᑐᓂ ᑭᖑᓪᓕᕐᒥᑦ ᑲᔾᔮᓇᕐᓂᖅᐹᒥᑦ ᑲᓇᑕᒥᑦ, ᓄᓇᕗᑦ ᑭᖑᕐᖓᓂ, ᕗᕆᑎᔅ ᑲᓚᒻᐱᐊ 
ᓱᓕ ᐃᓚᖃᐅᖅᑐᖓ ᑕᐅᕙᓂ. 
 
ᑭᓯᐊᓂ ᐅᖃᖃᑎᒋᑲᐃᓐᓇᓚᐅᕋᒃᑯ ᕗᕆᑎᔅ ᑲᓚᒻᐱᐊᒥ ᒪᓕᒐᓕᐅᕐᕕᒻᒦᓐᖔᕋᑖᖅᑐᓂ ᐋᑐᕚᒦᓐᖔᖅᑐᓂ 
ᐱᔨᑦᓯᕆᐊᖅᑐᖅᑐᓂ ᐋᑐᕚᒥ ᒪᓕᒐᓕᐅᕐᕕᒻᒥ ᐅᖃᓚᐅᕐᒪᓪᓗ ᐊᔾᔨᐅᓐᖏᓐᓂᕋᐃᓪᓗᓂ ᐃᓕᔅᓯᓐᓂᒃ. ᒪ 
ᐱᓕᕆᐊᖃᕐᕙᓗᓪᓚᑦᑖᕋᔅᓯᓕ ᒪᓕᒐᓕᐅᕐᕕᓯᓐᓂᒃ ᐱᓕᕆᐊᓕᒋᐊᓕᓐᓂᒃ. 
 
ᑐᓴᕈᒥᓇᑦᑎᐊᓚᐅᖅᐳᖅ ᐅᖃᐅᓯᖃᑦᑎᐊᕐᓂᖓ ᐅᖃᖅᑐᓂ ᐊᖏᕈᑎᖃᖅᐸᑲᔅᓯ ᐊᔾᔨᐅᓐᖏᑦᑐᓂᒃ 
ᐱᐅᔅᓴᖅᑐᒻᒪᕆᐅᕗᕐᓗ ᑕᒪᑐᒥᖓ.  ᑖᔅᓱᒪ ᑎᖓ ᕙᐃᕋᓐ ᑐᐄᑎ ᓴᒃ ᕚᕐᑰᕙ ᐊᐃᓚᓐ, ᕗᕆᑎᔅ ᑲᓚᒻᐱᐊᒥ 
ᓂᑯᕕᑲᐃᓐᓇᖁᕙᕋᓗ.  ᓄᓇᕗᒻᒦᓐᓂᖓᓂ ᓂᐅᕐᕈᓯᒪᓪᓗᓂ, ᐳᓚᕋᖅᑎᐅᓪᓗᓂ ᑐᓴᕐᓇᐸᓐᖏᒻᒪᑦ 
ᐳᓚᕋᖅᑎᑕᖃᕆᐊᖓ ᒫᓐᓇᐅᔪᖅ ᐊᕐᕌᒍᒥ ᐃᒪᐃᑎᓪᓗᒍ.  ᑐᓐᖓᓱᑦᑎᒍᒪᕙᕋ ᓄᓇᕗᒻᒧᑦ 
ᑐᓂᓯᐊᕐᔪᒍᒪᓪᓗᒍᓗ. 
 
ᐃᓂᖅᑎᕆᓚᐅᓐᖏᓂᕐᓂᑦ ᐅᕙᓐᓂᒃ ᐅᖃᖅᑏ, ᐅᓇ ᑐᓂᒍᒪᕙᕋ ᖁᖓᓯᕈᕐᒥᒃ ᐊᑐᖅᓯᒪᔭᕋ 
ᒪᕐᕈᐊᖅᑎᑐᐃᓐᓇᖅᑐᖓ ᓴᓇᔭᐅᓯᒪᓪᓗᓂ ᔭᓯ ᐅᓈᖅ ᐃᓪᓗᒥ ᖃᒪᓂᖅᑐᐊᕐᒥ.  ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ.  
 
>>ᐸᑦᑕᑐᖅᑐᑦ 

ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ ᑐᐄᑎ.  ᐅᖃᖃᑎᒋᔪᓐᓇᖅᓯᓚᐅᕐᒥᒐᒃᑯ ᕙᐃᕋᓐ ᐊᒻᒪ 
ᐅᖃᐅᓯᕆᕋᑖᖅᑕᖏᑦ ᒪᒃᓚᐃᓐ ᐅᖃᐅᓯᕆᓚᐅᕆᕙᐃᑦ ᑐᐄᑎᐅᑉ ᒪᓕᒐᓕᐅᕐᕕᐅᑉ ᐊᒻᒪ ᒪᓕᒐᓕᐅᖅᑏᑦ 
ᒥᔅᓵᓄᑦ.  ᑐᓴᕈᒥᓇᖅᑐᓂᒃ ᑐᓴᑲᐃᓐᓇᕋᑦᑕᕆᐊᖓ ᐱᐅᖃᑦᑕᖅᐳᖅ. ᐊᒻᒪ ᐄ, ᒪᒃᓚᐃᓐ 
ᐊᓂᑲᐃᓐᓇᕈᓐᓇᖅᐳᑎᑦ ᐊᓯᐊᓂᒃ ᐊᐃᔅᓯᕐᓗᑎᑦ ᖁᖓᓯᕈᕐᒥᒃ. 
 
ᓈᓴᐅᑖ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᓈᓴᐅᑖ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐊᓚᑲᓐᓄᐊᖅ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 156-1(6): ᒪᓕᒐᓕᐅᕐᕕᐅ ᒪᓕᒐᖏᓐᓂᑦ ᒪᓕᖏᓐᖏᑦᑐᖅ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐊᐱᖅᑯᑎᒐᓕ ᒥᓂᔅᑕᖓᓐᓄᑦ ᓴᓇᔪᓕᕆᔨᒃᑯᑦ 
ᒑᓴᓖᑲᒻᒪᐅᑉ ᒥᔅᓵᓄᑦ.  ᑭᒃᑯᓕᒫᑦ ᐃᓱᒫᓘᑎᖃᕐᒪᑕ ᒑᓴᓖᑉ ᒥᔅᓵᓄᑦ ᐊᒥᓲᓂᖅᓴᐃᑦ ᓂᕈᐊᖅᑎᒋᔭᐅᔪᑦ 
ᓇᒻᒥᓂᖅ ᓯᑭᑑᖃᖅᑐᑎᒃ ᐊᑐᓪᓗᐊᑕᖅᑐᑎᓪᓗ, ᐊᒥᓱᒻᒪᕆᐅᒻᒪᑕ ᐅᖃᖅᓯᒪᔪᑦ ᐊᐅᓚᐅᔾᔭᐃᖅᓯᒪᓂᕋᖅᑐᑎᒃ 
ᓇᐅᔮᒥᐅᑦ.  ᑕᒪᑐᒧᖓ ᐊᑲᐅᓐᖏᓕᐅᕈᒻᒧᑦ ᒑᓴᓖᑲᒻᒪᒻᒧᑦ, ᐊᖑᓇᓱᑦᑏᑦ ᒑᓴᓖᑖᖅᐸᑉᐳᑦ ᑯᒑᕈᒻᒥᑦ 
ᐱᐅᓂᖅᓴᐅᒻᒪᑦ ᐊᒻᒪ ᓴᐱᓕᕐᓂᐊᓐᖑᐊᕋᑎᒃ ᒫᓐᓇᒃᑯᑦ.  ᑭᓯᐊᓂ ᐊᐳᑦ ᐊᐅᒌᓛᓕᕐᒥᒻᒪᑦ ᐊᒻᒪ 
ᐱᒡᒐᓇᕐᓂᖅᓴᐅᓂᐊᓕᖅᑐᓂ ᒑᓴᓖᑖᕆᐊᖓ ᑯᒑᕈᒻᒥᑦ. 
 
ᐊᐱᖅᑯᑎᒐᓕ ᓇᐅᔮᓂᒥᐅᑦ ᖃᖓᒃᑯᑦ ᐱᐅᔪᒥᒃ ᒑᓴᓖᑖᖅᑎᑕᐅᓛᕐᒪᖔᑕ?  ᑭᖑᕝᕕᖅᑕᐅᓛᖅᐹ ᑕᒪᓐᓇ 
ᒑᓴᓖ ᒫᓐᓇᒫᖅ?  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᓚᑲᓐᓄᐊᖅ, ᑕᐃᓐᓇ ᐊᐱᖅᑯᑎᒋᔭᐃᑦ ᓇᒻᒪᓐᖏᒻᒪᑦ ᐱᕐᓂᐊᖅᐸᕋ. ᒫᓐᓇᐅᔪᖅ ᐅᖃᐅᓯᐅᓂᐊᕐᒪᑦ 
ᑲᑎᒪᑐᐃᓐᓇᖅᑎᓪᓗᒋᑦ, ᖃᐅᑉᐸᑦ. ᑐᑭᓯᐅᒪᔭᑦᑎᒍᑦ ᐊᖏᖃᑎᒋᓐᓂᒃᑯᑦ, ᑕᒪᓐᓇ ᐊᐱᖅᑯᑕᐅᖃᑦᑕᕐᓂᐊᕐᒪᑦ 
ᐱᔾᔪᑎᖃᖅᑐᓂ. 
 
ᐅᖃᐅᓯᒃᑯᑦ ᐊᐱᖅᑯᑎ. ᑐᑐ. 
 
ᐊᐱᖅᑯᑦ 157-1(6): ᖃᓄᐃᓕᖓᓕᕐᓂᖓ ᐃᖃᓗᓐᓂ ᓄᓇᓕᓐᓂ ᖃᓄᐃᓕᖓᓂᖏᓐᓄᑦ 
ᐊᒥᒐᕐᓯᒪᓂᖏᓐᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᑎᒋᔭᕋ ᒥᓂᔅᑕᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ. ᖃᐅᔨᒪᒐᕕᑦ, ᐅᖃᖅᑎ, ᐊᒻᒪᓗ ᒪᓕᒐᓕᐅᖅᑎᐅᔪᑦ ᖃᐅᔨᒪᓪᓗᑎᒃ, ᑕᒪᓐᓇ  
ᐅᖃᐅᓯᕆᓐᓇᖃᑦᑕᕋᒃᑯᑦ ᑕᐃᒪᓐᖓ ᒪᓕᒐᓕᐅᕐᕕᒃ ᐱᒋᐊᓚᐅᕐᓯᒪᒻᒪᑦ. ᐱᔾᔪᑎᖃᖅᑐᖅ ᓱᓇᒃᑯ̀ᑕᓂ 
ᐱᑕᖃᕆᐊᖃᒻᒪᕆᓐᓂᖓᓂᒃ ᐃᖃᓗᓐᓂ. 
 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᖃᓄᐃᓕᖓᓕᕐᓂᖏᓐᓄᑦ ᐱᓕᕆᕕᒋᔭᖓᑕᓗ ᐊᔾᔨᖃᑎᒋᒃᐸᓪᓕᐊᓂᕐᒥᒃ 
ᐊᑕᐅᓯᒃᑯᑦ ᑮᓇᐅᔭᖃᖅᑎᑦᑎᓂᕐᒧᑦ ᐃᖃᓗᐃᑦ ᓄᓇᓕᐸᐅᔭᖏᓐᓄᑦ ᑕᒪᓐᓇᐅᔪᖅ ᑕᒪᓐᓇ ᑲᒪᒋᔭᐅᔪᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᒋᔭᕋ ᑐᒃᓯᕋᕐᓯᒪᓕᖅᑐᒍ ᐊᑕᐅᑦᓯᒃᑯᑦ 
ᑮᓇᐅᔭᖃᖅᑎᑕᐅᓂᕐᒥᒃ ᐃᖃᓗᐃᑦ ᓄᓇᓕᐸᐅᔭᖓᓄᑦ. ᐱᔭᕇᕐᓯᒪᓕᖅᑐᑦ. ᐊᖏᖅᑕᐅᔭᕆᐊᖃᕐᒪᑦ ᐊᒻᒪᓗ  

ᐊᖏᖅᑕᐅᔭᕆᕐᓯᒪᓐᖏᒻᒪᑦ ᐅᐱᓐᓇᕋᓂ ᑭᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᑲᑎᒪᔨᒃᑯᕆᐊᖃᕐᒪᑕ. ᒫᓐᓇᐅᔪᖅ 
ᑕᐃᒪᐃᓕᖓᓕᖅᑐᖅ. 
 
ᑭᓯᐊᓂᓕ ᑐᒃᓯᕋᐅᑎᑦᑎᐊᕙᐅᔪᖅ ᑕᒪᓐᓇ ᐊᖅᑭᓚᐅᖅᑕᖓ ᐱᓕᕆᕕᒋᔭᒪ ᓯᑎᒃᑯᓐᓄᑦ. ᓱᓕ 
ᐊᖏᖅᑕᐅᓂᖓᒍ ᐊᑐᕐᓂᐊᕐᒥᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒪᔪᖓ ᑕᒪᒃᑯᐊ ᐃᓗᓕᖏᑦ ᐅᖃᐅᓯᕆᔭᐅᔪᓐᓇᖏᑦᑐᑦ 
ᐅᐱᓐᓇᕋᓂ ᒥᓂᔅᑕᐅᔪᓂᒃ ᐊᖏᖅᑕᐅᓚᐅᕐᓯᒪᓐᖏᒻᒪᑕ ᓱᓕ. ᑐᑭᓯᐅᒪᔭᕋ ᑕᒪᓐᓇ, ᑭᓯᐊᓂᓕ ᒥᓂᔅᑕᐅᔪᖅ 
ᐊᐱᕆᔪᒪᔭᕋ ᑕᐃᓐᓇ ᑐᒃᓯᕋᐅᑕᐅᔪᖅ ᑐᒃᓯᕋᐅᑕᐅᒻᒪᖔᖅ ᑕᒪᒃᑭᓐᓂ ᐃᖃᓗᐃᑦ ᓄᓇᓕᐸᐅᔭᖏᓐᓂᒃ ᐊᒻᒪᓗ 
ᐱᓕᕆᕕᒋᔭᖓᓂᒃ ᐊᖏᖃᑎᒋᒃᓯᒪᒻᒪᖔᑕ ᐱᔭᕆᖅᑕᐅᓯᒪᓕᖅᐸᑕ ᐃᓗᓕᖏᑦ ᑐᒃᓯᕋᐅᑕᐅᔪᑉ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ: ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᒋᔭᕋ ᐅᖃᖃᑎᖃᖃᑦᑕᕐᓯᒪᔪᑦ ᓄᓇᓕᐸᐅᔭᓂᒃ 
ᐊᒥᓱᐊᖅᑎᑲᓪᓚᒃᑐᑎᒃ ᑲᒪᒋᔭᐅᓪᓗᑎᒃ ᒪᐃ ᕕᐅᕆᔅᒥ ᐊᒻᒪᓗ ᐊᑭᑐᔪᓄᑦ ᐸᕐᓇᓂᖏᓐᓄᒃ ᐊᐅᓚᑦᓯᔨᐅᔪᓂᒃ 
ᐅᕙᖓ ᐱᓕᕆᕕᖓᓂ;ᒃ, ᐅᖃᖃᑎᖃᖃᑦᑕᕐᓯᒪᓪᓗᑎᒃ ᓄᓇᓕᐸᐅᔭᐅᔪᓂᒃ ᐊᒻᒪᓗ ᐊᖏᖃᑎᒋᒍᑕᐅᓪᓗᓂ 
ᑕᒪᒃᑯᓇᓐᖓ ᒪᕐᕈᓐᓂᒃ ᓴᖅᑭᑕᐅᓂᐊᕐᓗᓂ ᑐᓂᔭᐅᓗᓂ. 
 
ᐅᑕᖅᑭᑐᐃᓐᓇᓕᖅᑐᒍ ᑕᒪᓐᓇ ᑲᔪᓯᓂᐊᕐᓂᖓᓄᑦ ᐊᖅᑯᑎᖃᕐᓗᑎᒃ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ 
ᑲᑎᒪᔨᑎᒍ ᐊᒻᒪᓗ  ᑕᐃᑲᓐᖓᑦ ᐊᑎᓕᐅᕈᓐᓇᕐᓯᒐᔭᖅᑐᑕ ᑲᑎᓐᖓᔪᓂᒃ ᑮᓇᐅᔭᖃᖅᑎᑦᑎᓂᕐᒥᒃ 
ᐊᖏᖃᑎᒋᒍᑕᐅᔪᓂᒃ ᐃᖃᓗᓐᓂ ᓄᓇᓕᐸᐅᔭᐅᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᑯᓂᒍᓱᒃᐳᖓᑦᑕᐅᖅ ᐊᑎᓕᐅᖅᑕᐅᓂᐊᕐᓂᖓᓂᒃ ᑕᐃᓐᓇ 
ᐊᖏᖃᑎᒋᒍᑕᐅᔪᖅ ᐊᒻᒪᓗ ᖁᓚᓐᖏᑦᑐᖓ ᑕᐃᒃᑯᐊ ᓄᓇᓕᐸᐅᔭᐅᔪᓄᑦ ᑲᑎᒪᔨᐅᔪᑦ ᑕᐃᒪᐃᒻᒥᔪᑦ. 
ᐅᖃᖅᑎ, ᖃᐅᔨᒪᔪᖓ ᓄᓇᓕᐸᐅᔭᒃᑯᑦ ᐊᒃᓱᕈᓚᐅᕐᒪᑕ ᑕᒪᓐᓇ ᐊᖏᖃᑎᒋᒍᑕᐅᔪᖅ ᐋᖅᑭᖁᓪᓗᒍ ᑕᐃᒃᑯᐊ 
ᐱᓇᓱᐊᕐᓂᐊᕐᒪᑕ ᐊᒻᒪᓗ ᐱᓕᕆᐊᖑᔪᑦ ᐃᓚᖏᑦ ᑲᔪᓯᑎᑕᐅᒋᐊᕈᓐᓇᕐᓂᐊᕐᓗᑎᒃ ᑕᒫᓂ ᐊᕐᕋᒍᒥ. 
 
ᖃᐅᔨᒍᒪᑐᐃᓐᓇᖅᑐᖓᓕ ᒥᓂᔅᑕᐅᔪᖅ ᓇᓗᓇᐃᕐᓯᔪᓐᓇᕐᒪᖔᖅ ᑕᒪᓐᓇ ᐊᖏᖅᑕᐅᔪᓐᓇᕐᓂᐊᕐᒪᖓ ᐊᒻᒪᓗ 
ᑲᔪᓯᑎᑕᐅᒋᐊᕐᓗᓂ ᑖᒃᑯᐊ ᓄᓇᓕᐸᐅᔭᐅᔪᑦ ᐅᐸᓗᖓᐃᔭᕐᓂᐊᕐᒪᑕ ᓴᓇᕕᒃᓴᐅᔪᓄᑦ ᐊᒻᒪᓗ 
ᐃᖅᑲᓇᐃᔭᕐᕕᐅᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᖃᑎᖃᓚᐅᖅᑐᑯᖓ ᐃᒃᓯᕙᐅᑕᐅᔪᒧᑦ ᑮᓇᐅᔭᐃᑦ 
ᑲᒪᒋᔭᐅᓂᖏᓐᓄᑦ ᑲᑎᒪᔨᓄᑦ, ᒥᔅᑕ ᐃᖕᒥᒃ ᐱᓇᓱᐊᕈᓯᐅᓚᐅᖅᑐᒥ. ᑕᒪᓐᓇ ᓴᖅᑭᓚᐅᖅᑕᕋ, 
ᐱᑕᖃᕆᐊᖃᕐᓂᐊᕐᒪᑦ ᐊᑭᑐᔪᓄᑦ ᐱᓕᕆᐊᓄᑦ ᐱᒋᐊᖅᑕᐅᕙᓪᓕᐊᔪᓐᓇᕐᓂᐊᕐᒪᑕᑦ ᐊᐅᔭᐅᔪᖅ ᐃᖃᓗᐃᑦ 
ᓄᓇᓕᐸᐅᔭᖏᓐᓄᑦ. 
 
ᐃᖅᑲᓇᐃᔭᖅᑎᒋᔭᒃᑲ ᐱᓕᕆᖃᑎᖃᖅᑐᑦ ᐊᒻᒪᓗ ᐱᓕᕆᖃᑎᖃᕐᓂᐊᕆᓪᓗᖓ ᓄᓇᓕᐸᐅᔭᐅᔪᓂᒃ. 
ᖃᐅᔨᒪᔪᖓ ᑕᒪᓐᓇ ᐱᒋᐊᕐᓯᒪᓕᕐᒪᑦ ᑕᐃᒪᓕ ᑕᑯᔪᒪᓂᐊᖅᐳᖓ ᐃᓚᖏᓐᓂᒃ ᐱᓕᕆᐊᖑᔪᓂᒃ ᐊᐅᔭᐅᔪᒥ. 

ᖃᐅᔨᒪᑎᓚᖅᑕᕗᑦ ᒪᓕᒐᓕᐅᖅᑎᐅᔪᑦᒃ ᖃᖓᒃᑯᑦ ᐊᖏᖃᑎᒋᒍᑕᐅᔪᒥᒃ ᐊᑎᓕᐅᓚᕐᒪᖔᑦᑕ ᑕᐃᒃᑯᐊ 
ᐃᓚᐅᖃᑕᐅᔪᓐᓇᓚᕐᒪᑕ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᓗᐃᒃᑲᕐᒥᒃ ᑭᓇᐅᔭᖃᖅᑎᑕᐅᓂᕐᒧᑦ 
ᐊᖏᖃᑎᒋᒍᑕᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᒥᓂᔅᑕᐅᔪᖅ ᐊᐱᕆᔪᒪᔭᕋ, ᑕᒪᒃᓱᒪ ᐃᓕᖅᑯᓯᕆᓂᐊᖅᑕᑲᖓ, 
ᖃᐅᔨᒪᕙ ᖃᓄᑎᒋ ᐊᑯᓂᐅᓂᖃᕐᓂᐊᕐᒪᖔᖅ ᐅᕝᕙᓘᓐᓃᑦ ᒥᒃᓴᐅᓴᒃᓯᓯᒪᕙ ᖃᖓᒃᑯᑦ ᑕᒪᓐᓇ 
ᐃᓕᖅᑯᓯᐅᔪᖅ ᐱᔭᕇᖅᑕᐅᓂᐊᕐᒪᖔᖅ ᐊᒻᒪᓗ ᐊᑎᓕᐅᖅᑕᐅᓗᓂ ᐊᒻᒪᓗ ᐱᔭᕇᖅᑕᐅᓗᓂ. ᖁᔭᓐᓇᒦᒃ, 
ᐅᖃᖅᑏ. 
 
ᒥᓂᔅᑕ ᑕᒻᓴᓐ: ᒥᔅᑕ. ᐅᖃᖅᑎ, ᖃᐅᔨᒪᔪᖓ ᐱᑯ ᐅᕙᖓ ᐊᓪᓚᕝᕕᖓᓅᖏᓐᓇᕐᖓᑦ ᐊᐱᕆᓐᓇᖅᑐᓂ 
ᖃᓄᑐᒋᐅᒐᔭᕐᒪᖔᖅ ᐊᒻᒪᓗ ᐊᓱᕈᖅᑐᒻᒪᕆᐅᕗᒍ ᐱᔭᕆᕋᓱᐊᖅᑐᑕ. ᐅᓪᓗᖓ ᐱᓯᒪᓐᖏᑕᕋᓗᐊᕋ ᑕᔅᓱᒪ 
ᑭᓯᐊᓂ, ᐃᖅᑲᓇᐃᔭᖅᑎᒃᑲ ᐊᐱᕆᓚᐅᕐᒥᔭᒃᑲ ᐊᒻᒪᓗ ᐅᖃᖃᑎᖃᖅᑐᖓ ᑮᓇᐅᔭᓕᕆᔨᒥ ᒥᓂᔅᑕᒥᑦ ᑕᓐᓇ 
ᐃᖅᑲᓇᐃᔭᕆᒋᐊᓕᕐᓗᒍ ᑐᐊᕕᕐᓗᓂ ᐅᐱᓐᓇᕋᓂ ᓇᐃᑦᑐᕈᓗᒻᒪ ᑲᒪᒋᓂᐊᖅᑕᕗ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖃᓂᒃᑯ ᐊᐱᖅᑯᑏ. ᕼᐊᕕᐅᔭᖅ. 
 
ᐊᐱᖅᑯᑦ 158-1(6) ᑐᓂᔭᐅᓂᖓ ᕿᑎᕐᒥᐅ ᑐᔪᕐᒥᔪᑦ ᐃᓪᓗᖁᑎᖓ ᑲᓐᑐᕋᖑᔪᖅ 
 
Hᐊᕕᐅᔭᖅ: ᖁᐊᓇᖅᐳᑎᑦ, ᐅᖃᖅᑎ. ᒥᓂᔅᑕᐅᔪᖅ ᐊᐱᕆᓂᐊᖅᑲᐅᔭᕋ ᐅᕙᓂᓐᖏᒻᒪᑦ ᑭᓯᐊᓂ 
ᐊᐱᖅᑯᑎᒋᒃᑲᓐᓂᕈᒪᔭᕋ. ᑐᕋᖅᑎᒍᒪᔭᕋ ᐊᐱᖅᑯᑎᒐ ᒥᓂᔅᑕᐅᔪᒧ ᐊᓐᓂᐊᖃᕐᓇᖏᑦᑐᓕᕆᓂᕐᒥᑦ ᑲᓐᑐᕋᑉ 
ᒥᔅᓴᓄᑦ ᕿᑎᕐᒥᐅ ᑐᔪᕐᒥᔪᑦ ᐃᓪᓗᖁᑎᖓᓄ ᔨᐊᓗᓇᐃᒥ. ᑕᓐᓇ ᑲᓐᑐᕋᖑᔪ ᑐᓂᔭᐅᓯᒪᓕᖅᑲ 
ᐅᓪᓗᒥᐅᓕᖅᑐᖅ? ᖁᐊᓇᖅᐳᑎᑦ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦ ᕼᐊᕕᐅᔭᖅ. ᐃᖅᑲᐃᑎᑦᑎᒋᐊᑐᐃᓐᓇᕐᓗᖓ ᐊᒻᒪᓗ ᐅᖃᐅᑎᒋᐊᕐᓗᒋ ᒪᓕᒐᓕᐅᖅᑏᑦ 
ᑐᑭᓯᐅᒪᒐᑦᑕ ᓇᓗᓇᐃᔾᔭᖏᑕᕗ ᒥᓂᔅᑕᐅᔪᖅ ᑕᕝᕙᓂᑦᑎᓐᓇᒍ ᒪᓕᒐᓕᐅᕐᕕᒻᒥ. ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᕙᓂᑦᑐᒋᖅᑲᐅᔪᖓ. ᖁᔭᓐᓇᒦ, ᐅᖃᖅᑎ. ᐅᖃᖅᑎ, 
ᒪᓕᒐᓕᐅᖅᑎ ᓱᓕᔪᖅ. ᑲᓐᑐᕋᖅ ᑐᓂᔭᐅᓯᒪᓕᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᖓ. 
 
ᕼᐊᕕᐅᔭᖅ: ᖁᐊᓇᖅᐳᑎᑦ, ᐅᖃᖅᑎ. ᑭᓇᒧ ᑐᓂᔭᐅᓚᐅᖅᑲ ᐊᒻᒪᓗ ᖃᓄᐃᓕᖓᕙ ᑕᕝᕙᓂ ᑲᓐᑐᕋᖑᔪᒥ 
ᑎᒥᐅᔪᒧᑦ? ᖁᐊᓇᖅᐳᑎ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᐊᒃ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑲᓐᑐᕋᖅ ᑐᓂᔭᐅᓚᐅᖅᑐᖅ, ᑐᑭᓯᐅᒪᔭᒃᑯᑦ 
ᑐᓂᔭᐅᓚᐅᖅᑐᖅ ᐅᖑᕐᕙᕆᐊᖅᑕᐅᓗᓂ ᐊᑕᐅᓯᕐᒥ ᐊᕐᕋᒍᒥᑦ ᒪᓐᓇᐅᔪᖅ ᑲᓐᑐᕋᖅᓯᒪᔪᒧᑦ. ᑭᓯᐊᓂ  

ᐅᖃᐅᓯᕆᑦᑎᐊᕆᐊᓕᒐ ᒪᓕᒐᓕᐅᖅᑎᒧ. ᑕᐃᒪᒃ ᑐᑭᓯᐅᒪᔭᕋ. ᖁᔭᓐᓇᒥᒃ , ᐅᖃᖅᑎ. 
 
ᐅᖃᖅᑎ: ᐃᓚᖓ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᑭᓯᓇᖅᓯᒋᐊᖅᓯᒪᔪᖅ): ᖁᔭᓐᓇᒥᒃ, ᑕᓐᓇ ᑲᓐᑐᕋ ᑐᓂᔭᐅᓯᒪᓕᓂᖓᑦ, ᐅᖃᖅᑲᐅᒐᕕᑦ, 
ᐅᖑᕙᕆᐊᖅᑕᖅ ᐊᑕᐅᓯᕐᒥ ᐊᕐᕌᒍᒥᑦ. ᑲᓐᑐᕋᖅ ᑐᓂᔭᐅᓚᐅᖅᑎᓐᓇᒍ, ᑲᓐᑐᕋᖅ ᐊᓯᓂᑦᑕᐅᓯᒪᓕᖅᑲ 
ᐅᖑᕙᕆᐊᖅᑕᐅᓂᐊᕐᓗᓂ ᐅᕝᕙᓘᓐᓂ ᑲᓐᑐᕋ ᑐᓂᔭᐅᓚᐅᖅᑎᓐᓇᒍ, ᐊᓯᓂᔅᓯᒪᔪᖃᖅᑲ ᓈᓴᐅᑎᓂ, 
ᐱᓗᐊᖅᑐᒥ ᑲᓐᑐᕋᖅ ᑐᓂᔭᐅᓯᒪᓕᖅᑎᓪᓗᒍ? ᖁᔭᓐᓇᒥᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒥᒃ, ᐅᖃᖅᑎ. ᐅᖃᖅᑎ, ᑲᓐᑐᕋᖅ, ᑕᒫᓂᓪᓗᐊᐸᓗᓪᓗ ᐊᑕᐅᑦᑎᒃᑯ 
ᑐᔅᓯᕋᐅᑕᐅᔪᓂ ᑐᔪᕐᒥᕕᐅᓂᐊᖅᑐᓂ ᐃᓪᓗᓂᑦ, ᐅᖃᖅᑎ.  ᐊᒻᒪᓗ ᖃᐅᔨᓴᖅᓯᒪᔭᕗ ᓖᓇ ᐱᑕᓴᓐ 
ᑐᔪᕐᒥᕕᖓ ᔨᐊᓗᓇᐃᒥ, ᖃᐅᔨᓴᖅᑐᑕ ᓱᓕ ᑕᓐᓇ ᐃᓪᓗ ᐃᖏᕐᕋᒍᓐᓇᑎᐊᕐᒪᖓᖅ, ᐊᒻᒪᓗ ᖃᐅᔨᓴᖅᑐᑕ 
ᑕᒃᑯᐊ ᑐᔪᕐᒥᔪ ᐱᔪᒪᔭᖏ ᐊᑐᖅᑕᐅᑎᐊᕋᓗᐊᕐᒪᖓᑕ ᐊᓐᓂᐊᔪᑦ ᕿᑎᕐᒥᐅᓂᑦ ᐊᒻᒪᓗ ᑕᕝᕙᓴᐃᓐᓇᖅ 
ᐅᖃᖅᑎ, ᐊᑐᐃᓐᓇᖅᑕᖃᕐᒪᖓ ᓄᑖᒧ ᐃᓪᓗᔅᓴᐅᒐᔭᖅᑐᒧᑦ, ᐊᖏᓪᓕᒋᐊᕐᓗᒍ. 
 
ᐅᖃᖅᑎ, ᓱᓕ ᖃᐅᔨᓴᒃᑲᓂᖅᑕᕗᑦ ᐊᒻᒪᓗ ᐊᑖᓂ ᑐᔅᓯᕋᐅᑕᐅᔪᓂᑦ ᐊᒥᓱᑲᓪᓚᓐᓂᑦ, ᐊᑕᐅᓯᐅᓗᐊᒻᒪᕆᑦᑐᒥᑦ 
ᑐᔅᓯᕋᐅᒻᒥᑦ ᑕᒃᑯᓇᓐᖓᑦ ᑐᔅᓯᕋᐅᑕᐅᓯᒪᔪᓂᑦ. ᐅᖑᕐᕙᕆᐊᓚᐅᖅᑕᕗ ᐊᑕᐅᓯᕐᒥᑦ ᐊᕐᕋᒍᒥᑦ, ᐊᐅᓚᓂᖓ, 
ᖃᐅᔨᓴᕐᓂᐊᕋᑦᑕ ᑭᓱᒥᑦ ᐱᐅᓛᒥ ᐊᑐᕐᓂᐊᕐᒪᖓᑦᑕ, ᐱᓐᖑᐊᕐᓗᒍ, ᓄᑕᖅ ᐃᓪᓗ ᒪᑭᑎᑕᐅᓂᐊᖅᑐᖅ 
ᐃᖃᓗᑦᑐᖅᑎᐊᒥ ᐊᕐᕌᒍᓐᓂ ᒪᕐᕉᓐ ᐅᕝᕙᓘᓐᓂ ᑎᓴᒪᓂᑦ, ᖃᐅᔨᒃᑲᓂᕐᓂᐊᕐᓗᓂ ᖃᓄᑎᒋ ᓴᓇᔭᐅᒐᔭᕐᒪᖓᖅ 
ᐊᒻᒪᓗ ᖃᓄᑎᒋ ᐱᕕᑐᒋᐊᖃᕐᒪᖓᖅ ᒪᓕᓪᓗᒍ, ᐊᓐᓂᐊᔪᖅᑲᐃ ᐊᒥᓱᓐᖏᓂᖅᓴᐅᓂᐊᖅᑐᑦ 
ᔨᐊᓗᓇᐃᒧᕐᓂᐊᖅᑐᑦ. 
 
ᑕᒃᑯᐊᓕᒪᑦ ᑕᑯᔭᐃᓐᓇᕆᓗᒋ ᐅᖃᖅᑎ, ᒐᕙᒪᒃᑯᑦ ᑲᒪᒋᐊᓚᐅᓐᖏᓐᓂᖏᓐᓂ ᐱᔪᒪᔾᔪᑕᐅᔪᓂᑦ. ᖁᔭᓐᓇᒥᒃ 
ᐅᖃᖅᑎ. 
 
ᐅᖃᖅᑎ: ᐃᓚᖓ. ᑭᖑᓪᓕᖅᐸᖅ ᐃᓚᖓ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᐊᓇᖅᐳᑎᑦ, ᐅᖃᖅᑎ. ᖁᔭᓐᓇᒦᒃ, ᐅᖃᖅᓯᒪᒻᒪᑦ, ᒪᓕᒐᐅᔪᒥ ᐱᔾᔪᑎᖃᖅᑐᖓ 
ᐅᖃᖅᑎᒥᖅᑲᐅᔪᒥᑦ. ᐱᕕᖃᖅᑎᑦᑎᔪᓐᓇᕐᓂᐊᖅᑐᑦ ᐊᔾᔨᒋᓐᖏᑦᑐᓂᒃ ᐱᔨᑦᓯᕈᑕᐅᔪᓂᒃ ᕿᑎᕐᒥᐅᓄᑦ 
ᓄᓇᓕᐅᔪᓂ ᐊᐅᓚᓂᖃᖅᑐᓂᒃ ᓕᓇ ᐲᑐᓴᓐ ᐋᓐᓂᐊᕐᕕᓕᐊᕐᓯᒪᔪᓄᑦ ᑐᔪᕐᒥᕕᐅᕙᒃᑐᒥ ᔭᓗᓇᐃᕝᒥᑦᑐᒥᒃ. 
 
ᓱᓕ, ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂᒃ ᐊᓯᑦᔨᖅᑐᖃᓚᐅᕐᒪᑦ, ᑕᐃᒃᑯᐊ ᑳᓐᑐᕋᒃᑕᕈᑕᐅᔪᑦ 
ᓴᖅᑭᑕᐅᓚᐅᖅᑎᓪᓗᒋᑦ ᓯᑎᒻᐱᕆ 24. ᖃᓄᐃᒻᒪᑦ ᑕᐃᒃᑯᐊ ᐊᓯᑦᔨᕈᑕᐅᔪᑦ ᑭᑭᑕᐅᓐᓂᖅᐸ. ᐅᖃᖅᑲᐅᒐᕕᑦ 
ᐊᓯᖏᓐᓂᒃ ᕿᒥᕐᕈᓂᕋᖅᑐᑎᒃ, ᐊᓯᖏᑦ ᐅᒃᑐᑕᐅᔪᑦ ᕿᑎᕐᒥᐅᓂᒃ ᑐᒃᓯᕋᐅᑕᐅᔪᖅ, ᐅᑕᖅᑭᔪᓄᑦ 
ᐊᖏᕐᕋᕆᔭᐅᔪᖅ ᕿᑎᕐᒥᐅᓂ ᐃᖃᓗᑦᑐᑦᑎᐊᕐᒥ. ᖃᐅᔨᒪᒍᒪᑐᐃᓐᓇᖅᑐᖓ ᖃᓄᐃᒻᒪᑦ 
ᐊᓯᑦᔨᖅᑕᐅᓚᐅᕐᒪᖔᑕ. ᖁᔭᓐᓇᒥ. 
 
ᐅᖃᖅᑎ: ᐲᑯ. 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒪᓐᖏᑦᑐᖓ ᐊᓯᑦᔨᖅᑕᐅᓚᐅᕐᒪᖓᖅ 
ᓴᖅᑭᔭᖅᑎᑕᐅᔪᖅ ᐅᕝᕙᓘᓐᓃᑦ ᐅᖃᐅᓯᕆᓚᐅᖅᑕᕐᓂ. 
 
ᓯᕗᓪᓕᕐᒥᒃ ᓴᓇᒋᐊᕐᓂᕐᒧᑦ ᑐᒃᓯᕋᐅᑕᐅᔪᖅ, ᐊᐱᕆᓚᐅᕋᑦᑕ ᐱᕕᖃᖅᑎᑕᐅᓂᐊᖓᓄᑦ ᐱᔨᑦᓯᕈᑕᐅᔪᑦ 
ᑐᔪᕐᒥᕕᐅᕙᒃᑐᒥᒃ ᔭᓗᓇᕝᒥ. ᑕᐃᒃᓱᒪᓂᐅᑎᓪᓗᒍ ᑐᒃᓯᕋᐅᑕᐅᔪᑦ ᓴᖅᑭᕐᒪᑕ ᐊᒻᒪᓗ ᐅᒃᐱᕈᓱᒃᑐᖓ 
ᐱᓕᕆᕕᐅᔪᖅ (TC Enterprises), ᑳᓐᑐᕋᒃᒥᒃ ᐱᑎᑕᐅᓚᐅᖅᑐᑦ. ᑐᓂᓯᓚᐅᕐᒪᑕ ᐊᑭᖏᑦ ᐱᐅᓂᕐᓴᐅᓪᓗᑎᒃ 
ᐊᒻᒪᓗ ᐊᓯᖏᑦ. ᑕᐃᒃᓱᒪᓂᐅᑎᓪᓗᒍ ᐊᕐᕋᒍᒥᒃ ᐊᑕᐅᓯᕐᒥᒃ ᑳᓐᑐᕋᒃᑕᖅᑎᓚᐅᖅᑕᕗᑦ ᐊᐅᓚᑦᓯᓂᕐᒧᑦ. 
ᐊᐃᒃᐸᖓᓂ ᖃᐅᔨᓴᕐᓂᐊᕐᓗᑕ ᒪᓕᒃᑕᐅᔭᕆᐊᖃᕐᓂᐊᖅᑐᓂᒃ ᐊᖅᑭᒃᓯᒪᔪᓂᒃ ᐊᒻᒪᓗ ᐊᖅᑭᒃᑕᐅᓂᐊᖅᑐᓂᒃ 
2,3,4. 
 
ᐃᓱᒪᓕᐅᕈᓐᓇᖏᑦᑐᒍᑦ ᒐᕙᒪᒃᑯᓐᓂᓐᖓᕐᓗᑕ ᖃᓄᐃᓕᐅᓕᕐᒪᖓᑕ ᐅᓪᓗᒥ. ᓯᕗᒧᑦ ᕿᒥᕐᕈᔭᕆᐊᖃᖅᑐᒍᑦ. 
ᑕᐃᒪᓕ ᐃᒪᐃᓕᐅᖅᑐᒍ, ᓂᕆᐅᒃᐳᖓ, ᐅᖃᖅᑎ, ᑕᒪᓐᓇ ᒪᓐᓇᒪᑦᑎᐊᒃᑯᑦ ᐱᓕᕆᐊᕆᔪᓐᓇᕐᓯᓗᒍ. 
ᐅᐱᓐᓇᕋᓂ ᑕᒪᓐᓇ ᖃᐅᔨᓴᕐᓂᐅᔪᖅ ᐱᔭᕆᑲᓴᒃᑲᔭᕐᒪᑕ. ᓴᖅᑭᑲᓐᓂᕐᓗᑕ ᓴᓇᒋᐊᕈᑕᐅᔪᓂᒃ ᓄᑖᖑᔪᒧᑦ 
ᑐᕋᖓᓗᐊᖅᑐᒥᒃ. ᑕᐃᒪᓕ ᒪᓐᓇᐅᔪᖅ ᑕᒪᓐᓇ ᐸᕐᓇᒍᑎᒋᒐᔭᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ. ᐅᐃᓕᐊᒻᔅ. 
 
ᐊᐱᖅᑯᑦ 159-1(6): ᐸᕐᓇᒍᑕᐅᔪᑦ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐃᒃᐱᐊᕐᔪᒻᒥ 
 
ᐅᐃᓕᐊᒻᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑐᕋᖓᔪᖅ ᒥᓂᔅᑕᒧᑦ ᓄᓇᓕᓐᓂ 
ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᓂᕐᒧᑦ. 
 
ᐊᐱᖅᑯᑎᒋᔭᕋ ᐱᔾᔪᑎᖃᖅᑐ ᐃᖏᕐᕋᖃᑦᑕᖅᑐᓕᕆᓂᕐᒥᒃ. ᐅᖃᖅᑎ. ᐃᖏᕐᕋᖃᑦᑕᕐᓂᕐᒧᑦ ᐸᕐᓇᒍᑕᐅᔪᒥᒃ 
ᕿᒥᕐᕈᔭᐅᔪᖃᕐᒪᑦ ᐱᒋᐊᖅᑕᐅᓯᒪᔪᒥ ᒥᓂᔅᑕᐅᔪᑉ ᐱᓕᕆᕕᖓᓂᒃ. ᑲᑎᒪᓂᕗᑦ ᐱᔭᕆᓚᐅᓐᖏᓐᓂᖓᓂ, 
ᐃᒃᐱᐊᕐᔪᒻᒥᐅᑕᐅᔪᑦ ᖃᐅᔨᒪᖁᔭᒃᑲ ᖃᓄᐃᓕᐅᓕᕐᒪᖔᑕ ᖃᖓᑕᓱᒃᑯᕕᐅᔪᒥᒃ ᐃᒃᐱᐊᕐᔪᒻᒥ ᐊᐅᔭᐅᔪᖅ 
ᐊᒻᒪᓗ ᖃᓄᐃᓕᐅᕐᓂᐊᕐᒪᖔᑕ ᐊᐅᔭᐅᔪᖅ ᓇᓂᓯᕕᒃ ᒪᑐᑉᐸᑦ. ᖃᐅᔨᒍᒪᒐᓗᐊᕐᒪᑕ ᖃᓄᐃᓕᐅᕐᓂᐊᕐᒪᖓᑕ 
ᐃᖏᕐᕋᖃᑦᑕᖅᑐᓕᕆᓂᕐᒧᑦ ᑕᑉᐸᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᖓᑕᓱᒃᑯᕕᐅᔪᖅ ᐊᒻᒪᓗ ᒥᑦᑕᕐᕕᐅᔪᑦ 
ᐃᒃᐱᐊᕐᔪᒥᒃ, ᐊᓪᓚ ᓇᓂᓯᕕᒻᒥ ᒪᑐᒐᓗᐊᖅᐸᑦ, ᑕᐃᓐᓇ ᐱᑦᑕᕐᕕᖓ ᐊᒻᒪᓗ ᖃᖓᑕᓱᒃᑯᕕᖓ ᒪᑐᔾᔭᖏᑦᑐᖅ. 
ᖃᐅᔨᒪᖁᔭᒃᑲ ᒪᓕᒐᓕᐅᖅᑎᐅᔪᑦ ᑕᐃᓐᓇ ᒥᑦᑕᕐᕕᐅᔪᖅ ᐊᒻᒪᓗ ᖃᖓᑕᓱᒃᑯᑦ ᒪᑐᔾᔭᖏᑦᑐᑦ ᓇᓂᓯᕕᒃ 
ᒪᑐᒐᓗᐊᖅᐸᑦ. 
 
ᐱᕙᓪᓕᐊᓇᓱᐊᖅᑐᒍᑦ ᓯᕗᓂᑦᑎᓐᓂᒃ ᑕᐅᑐᒃᑐᑕ. ᑕᐃᓐᓇ ᐊᑐᕐᓂᐊᖅᑕᕗᑦ ᒪᓐᓇᐅᔪᖅ, ᑕᐃᓐᓇ ᓇᓂᓯᕕᒃ 
ᐅᔭᕋᓐᓂᐊᕐᕕᖓ ᒪᑐᒐᓗᐊᖅᐸᑦ, ᑭᓯᐊᓂᓕ ᐅᖃᕈᓐᓇᖏᑦᑐᖓ ᖃᖓᒃᑯᑦ ᒪᑐᓚᕐᒪᖓᖅ, ᑭᓯᐊᓂᓕ 
ᖃᐅᔨᒪᔪᒍ ᐊᑐᐃᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ. ᐅᐃᓕᐊᒻᖦ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇ ᑐᓴᕈᒥᓇᖅᑐᖅ. ᑕᒪᓐᓇ ᐅᖃᐅᓯᕆᓚᓕᖅᐸᕋ 
ᐃᒃᐱᐊᕐᔪᒻᒥᐅᑉ ᐃᓄᖏᓐᓄᑦ ᑕᐃᒃᑯᐊ ᒥᑦᑕᕐᕕᖓ ᐊᒻᒪᓗ ᖃᖓᑕᓱᒃᑯᕕᐅᔪᖅ ᓇᓂᓯᕕᒻᒥ 
ᒪᑐᑦᑕᐅᑎᒋᔾᔭᖏᒻᒪᑦ ᐊᒻᒪᓗ ᑭᒡᒐᖅᑐᕐᓗᒋᑦ ᐃᒃᐱᐊᕐᔪᒻᒥᐅᑦ, ᖁᔭᓐᓇᒦᕈᒪᔪᖓ ᒥᓂᔅᑕᐅᑉ ᑭᐅᔾᔪᑎᖓ. 

ᖃᐅᔨᒪᖃᑦᑕᖏᓐᓇᑦᑕ ᖃᓄᐃᓕᖓᓂᐊᕐᒪᖓᑕ ᑕᑉᐸᓂ, ᐱᓗᐊᖅᑐᒥᒃ ᖃᖓᑕᓱᖃᓐᖏᓗᐊᖃᑦᑕᑎᓪᓗᒍ 
ᓱᐱᔪᒥᒃ. ᑕᒪᓐᓇ ᓇᓗᓪᓗᑎᒍᑦ, ᑕᐃᒃᑯᐊ ᐱᓕᕆᒃᑲᓐᓂᕈᓐᓇᓛᖅᐸᑦ ᒥᑦᑕᕐᕕᖓᓂᒃ ᒪᓐᓇᐅᔪᖅ 
ᐊᑐᖅᑕᐅᕙᒃᑐᑉ ᒥᕝᕕᐅᔪᓐᓇᕐᓗᓂ ᒪᕐᕈᓕᕋᓚᖑᔪᑦ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᒥᑦᑕᕐᕕᐅᔪᖅ ᐊᑐᖅᑕᐅᕙᒃᑐᖅ 
ᓱᐱᔪᓄᑦ, ᑭᓯᐊᓂᓕ ᓴᓇᔭᐅᒋᐊᕆᐊᖃᕋᔭᖅᑐᖅ ᐊᑐᐃᓐᓇᕐᓂᐊᕈᑦᑎᒍᑦ. ᐸᕐᓇᒃᐸᓪᓕᐊᓇᓱᐊᖅᑐᒍᑦ 
ᓯᕗᓂᒃᓴᑎᓐᓄ ᒥᑦᑕᕐᕕᐅᔪᒥ ᐃᒃᐱᐊᕐᔪᒻᒥ ᐊᒻᒪᓗ ᓯᕗᓂᑦᑎᓐᓂᒃ ᐊᑐᖃᑦᑕᓚᖅᑕᕗᑦ ᐅᔭᕋᓐᓂᐊᕐᕕᐅᔪᖅ 
ᒪᑐᓯᒪᓕᕋᓗᐊᖅᑎᓪᓗᒍ. 
 
ᑕᒪᓐᓇ ᐱᔭᕇᖅᑕᐅᔪᓐᓇᖅᐸᑦ, ᐊᒻᒪ ᑮᓇᐅᔭᖅᑕᖃᒃᑲᓂᖅᑐᓂ ᐊᑐᐃᓐᓇᕈᖅᑕᐅᓯᒪᔪᓂᒃ, ᒥᑭᓂᖅᓴᖅ ᒥᕝᕕᒃ 
ᐋᖅᑭᒋᐊᖅᑕᐅᔪᓐᓇᓕᕋᔭᖅᐳᖅ. 
 
ᑭᓯᐊᓂ, ᐱᔾᔪᑎᒋᓪᓗᒍ ᐊᖏᓂᖅᓴᓄᑦ ᖃᖓᑕᓲᓄᑦ, ᓇᓂᓯᕕᒻᒥ ᒥᕝᕕᒻᒨᖃᑦᑕᕈᓐᓃᓂᖅᐸᑕ, 
ᑎᑭᐊᑎᒐᓱᐊᕈᓐᓇᕋᔭᓐᖏᓚᕗᑦ. ᖃᐅᔨᒪᓪᓚᑦᑖᓐᖏᓚᖓ ᐃᑉᐱᐊᕐᔪᒻᒨᖃᑦᑕᕋᔭᕐᒪᖔᑕ, ᑭᓯᐊᓂ ᒫᓐᓇᐅᔪᖅ 
ᐊᑐᖅᑕᐅᕗᖅ, ᑕᐃᒪᐃᓕᖓᑲᐃᓐᓇᕐᓂᐊᖅᑐᓂ ᐊᑯᓂᑲᓪᓚᒃ ᐸᕐᓇᐅᑎᓕᐅᕋᓱᐊᕐᓂᑎᓐᓂᑦ ᒥᑭᓂᖅᓴᕐᒧᑦ 
ᒥᕝᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᑉ ᑐᖏᓕᐊ ᐊᐱᖅᑯᑎᔅᓴᕋ ᐅᖃᖅᑏ, ᓱᐱᔫᖅ 747 
ᓇᓂᓯᕕᒻᒨᖃᑦᑕᔾᔮᔪᓐᓃᕐᒪᑦ ᓇᓗᓇᐃᖅᓯᔪᓐᓇᕐᓇᑕᓗ ᖃᓄᐃᑦᑑᓂᐊᕐᒪᖔᑕ ᐃᑉᐱᐊᕐᔪᒻᒧᑦ ᑎᑭᖃᑦᑕᖅᑐᑦ 
ᐃᑉᐱᐊᕐᔪᒻᒧᑦ ᑕᒪᔾᔭ ᐅᓗᕆᐊᒋᔭᐅᔪᑦ ᓄᓇᓕᒻᒥᐅᓄᑦ. ᒥᓂᔅᑕᐅ ᐅᖃᐅᑎᓯᒪᒻᒫᖓ 
ᐊᕐᓇᐅᑎᓕᐅᕐᓂᐊᕐᓂᕋᖅᑐᓂ ᐊᓯᐊᓄᑦ ᒥᑭᓂᖅᓴᒻᒧᑦ ᒥᕝᕕᒻᒥᑦ, ᖃᓄᐃᓕᐅᕈᑎᖃᕐᓂᐊᖅᐸᑦ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐅᕝᕙᓘᓐᓃᑦ ᖃᐅᔨᒃᑲᖅᑕᐅᓚᐅᑐᐊᕈᑎᒃ ᖃᓄᐃᑦᑐᓂᒃ ᖃᖓᑕᓲᓂᒃ 
ᑎᑭᑎᑦᑎᖃᑦᑕᕈᓐᓇᕋᔭᕐᒪᖔᑕ ᓯᕗᓂᔅᓴᖅᑎᓐᓂᑦ, ᒪᓕᑦᑐᒋᑦ ᐱᑕᖃᕆᐊᓖᑦ ᓄᓇᓕᒻᒥᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓚᑦᑖᓐᖏᓚᖓ ᖃᓄᐃᑦᑐᓂᒃ 
ᖃᖓᑕᓲᓂᒃ ᑎᑭᑎᑦᑎᖃᑦᑕᕋᔭᕐᒪᖔᑕ ᐃᑉᐱᐊᕐᔪᒻᒥ ᒥᕝᕕᖓᓄᑦ ᑭᓯᐊᓂ ᓇᓂᓯᕕᒃ ᒪᑐᓐᓂᖅᐸᑦ ᓱᐱᔪᒃᑯᑦ 
ᑎᑭᖃᑦᑕᖅᑐᑦ ᓄᖅᑲᖅᑎᑕᐅᑐᐃᓐᓇᕆᐊᖃᖅᐳᑦ. ᑭᓯᐊᓂ ᖃᐅᔨᒪᕗᖓ ᖃᖓᑕᓲᖅᑕᖃᖃᑦᑕᕐᓂᐊᕐᒪᑦ 
ᐱᔨᑦᓯᕋᔭᖅᑐᓂᒃ. ᓱᓕ ᐅᖃᖅᓯᒪᒐᒪᐃᓛᒃ, ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᓕᐅᓛᖅᐳᒍᑦ ᓄᓇᓕᓕᒫᓄᑦ 
ᓄᓇᕗᒻᒥ ᑕᑯᒋᐊᓂᕐᐊᖅᐸᕗᑦ ᐊᒻᒪ ᐱᔾᔪᑎᐅᔪᑦ ᖃᖓᑕᓲᒃᑯᑦ ᐃᖏᕐᕋᔪᓕᕆᓂᕐᒥᒃ ᓲᕐᓗ; ᖃᓄᐃᑦᑐᑦ 
ᖃᖓᑕᓲᑦ ᑎᑭᖃᑦᑕᕋᔭᖅᐸᑦ ᓄᓇᓕᓐᓄᑦ ᑕᒪᒃᑯᓂᖓᒐᓚᓪᓗ. 
 
ᑭᓯᐊᓂ ᐅᖃᓐᖏᓚᒍᑦ ᐃᑉᐱᐊᕐᔪᒃ ᖃᖓᑕᓲᓂᒃ ᑎᑭᑕᐅᖃᑦᑕᕐᓂᐊᕈᓐᓃᕐᓂᕋᖅᑐᑎᒍ ᓱᓕ ᕼᐋᒻᒪᓚᐅᒻᒪᑦ 
ᑭᓯᐊᓂ ᖃᐅᔨᒪᓪᓚᑦᑖᓐᖏᓚᒍᑦ ᖃᓄᐃᑦᑐᓂᒃ ᖃᖓᑕᓲᖃᖃᑦᑕᕐᓂᐊᕐᒪᖔᑕ ᑕᑉᐹᓂ. ᑕᐃᒪᐃᒻᒪᑦ 
ᐸᕐᓇᐅᑎᓕᐅᓚᐅᕐᓗᑕ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᒻᒥᑦ ᐃᖅᑲᓇᐃᔭᖅᑎᒃᑲ ᐅᖃᖃᑎᖃᖅᑎᒐᓱᐊᕐᓂᐊᖅᐸᒃᑲ  

ᓄᓇᓕᓐᓂᑦ ᐊᖏᔪᖅᑲᐅᑎᓂᒃ ᐃᑉᐱᐊᕐᔪᒻᒥᑦ, ᖃᐅᔨᒃᑲᕐᓗᒋᑦ ᖃᓄᐃᓕᖓᓕᕐᒪᖔᑕ ᐋᖅᑭᑦᑕᐅᒋᐊᖃᕋᔭᖅᑐᑦ. 
ᑭᓯᐊᓂ ᒪᑐᓯᑦᑕᐅᑎᒋᔾᔮᓐᖏᓚᒍᑦ ᒥᕝᕕᒻᒥᑦ. ᓗᓄ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᐃᔅᓴᖏᒃᑯᕕᑦ ᐅᖃᐅᓯᖃᑲᐃᓐᓇᕈᒪᒐᒪ ᐃᓚᖓᒍᓪᓗ 
ᐊᐱᖅᑯᑎᐅᓪᓗᓂ ᒥᓂᔅᑕᒧᑦ ᐅᖃᖅᑏ. ᒥᕝᕕᒃ ᓇᓂᓯᕕᒻᒥ ᖁᑦᑎᑦᑐᒻᒪᕆᒻᒦᒻᒪᑦ ᓄᓇᒥ ᐊᖅᑯᑎᑯᑖᑦᑕᖃᖅᑐᓂ 
ᐃᑉᐱᐊᕐᔪᒻᒪᑦ ᓇᓂᓯᕕᒻᒥᑦ. ᑕᒪᓐᓇ ᐱᔾᔪᑎᒋᓪᓗᒍ ᓇᓂᓯᕕᒻᒥ ᐅᔭᕋᓐᓂᐊᕐᕕᒃ ᒪᑐᑉᐸᑦ 
ᑮᓇᐅᔭᖅᑕᖃᕋᔭᕈᓐᓃᕐᒪᑦ ᐋᖅᑮᒋᐊᕈᑎᔅᓴᓂᒃ ᐊᖅᑯᑎᒧᑦ. ᖃᐅᔨᒪᕗᖓ ᒥᓂᔅᑕ ᑕᒪᑐᒥᖓ ᖃᐅᔨᒪᑦᑎᐊᕐᒪᑦ 
ᒥᓂᔅᑕᖃᕐᕕᖓᓂᑦ ᐃᖅᑲᓇᐃᔭᖅᑎᖏᓐᓄᑦ ᐱᓕᕆᐊᖑᓪᓗᓂ. 
 
ᑕᒪᒃᑯᐊᓕᒫᑦ ᐃᓚᓕᐅᑎᓪᓗᒋᑦ, ᐅᖃᖅᑏ, ᑕᒪᓐᓇ ᐱᔾᔪᑎᖃᖅᐳᖅ ᐃᑉᐱᐊᕐᔪᒻᒥᐅᑦ ᖃᐅᔨᒪᔪᒪᒻᒪᑕ 
ᒪᑐᐃᖓᑎᑦᑎᒋᐊᖃᕐᒪᖔᑕ ᐊᖅᑯᒻᒥᑦ ᐋᒡᒐᓘᓐᓃᑦ ᐱᓪᓗᒍ ᑮᓇᐅᔭᖅᑐᑐᒻᒪᕆᐅᒻᒪᑦ ᐊᐅᓚᒋᐊᖓ. 
 
ᓄᓇᓕᐅᔪᖅ ᖃᐅᔨᒪᒋᐊᖃᖅᐳᖅ ᖃᓄᐃᓐᓂᐊᕐᒪᖔᖅ ᒫᓐᓇᐅᔪᖅ ᓄᓇᓖᑦ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋᑦ ᐊᖅᑯᒻᒥᑦ ᑲᒪᒋᐊᖃᕐᒪᖔᑕ ᐊᖅᑯᒻᒥᑦ ᑮᓇᐅᔭᑎᒍᑦ ᐊᕐᕌᒍᓕᒫᕐᒧᑦ ᐸᕐᓇᐅᑎᖏᓐᓂᑦ 
ᐊᑦᑐᐃᒻᒪᑦ ᐊᒻᒪ ᑕᒪᓐᓇ ᑮᓇᐅᔭᖃᖅᑎᑕᐅᒐᔭᕐᒪᖔᖅ. ᑕᒪᔾᔭ ᐅᖃᐅᓯᐅᕙᑦᑐᑦ ᓄᓇᓕᒻᒥᐅᓄᑦ ᑭᐅᔭᐅᒋᐊᓖᑦ 
ᐊᑦᑐᐃᓂᖃᕐᒪᑕ ᑮᓇᐅᔭᖅᑖᕈᓯᐊᕆᕙᑦᑕᖏᓐᓂᑦ ᓄᓇᓕᒻᒧᑦ ᐊᒻᒪ ᖃᓄᐃᓕᖓᓂᐊᕋᓗᐊᖅᐸᑦ, ᓄᓇᓕᖓᑦ 
ᐃᑉᐱᐊᕐᔪᒃ ᐊᖅᑯᑎᖃᕆᐊᖃᕐᒥᒻᒪᑦ ᓯᒪᑖᓄᑦ ᓄᓇᓕᖓᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᔭᖓ ᐊᖅᑯᑦ ᒪᓕᒐᓕᐅᖅᑎᐅᑉ, 
ᐱᒋᐊᖅᓯᒪᒻᒪᑦ ᓄᓇᓕᒻᒥᑦ ᖃᖓᑕᓲᒃᑯᕕᒻᒧᑦ. ᐊᑐᓚᐅᖅᓯᒪᓐᖏᑕᕋᓗᐊᕋ ᐊᖅᑯᑎᖓ ᐃᑉᐱᐊᕐᔪᒻᒥ ᑭᓯᐊᓂ 
ᐅᖃᓕᒫᖅᓯᒪᒐᒪ. 
 
ᐊᑕᐅᓯᐊᖅᑐᖓ ᒥᓚᐅᖅᓯᒪᒐᓗᐊᖅᑐᖓ ᓇᓂᓯᕕᒻᒧᑦ ᖃᐅᓱᐃᑦᑐᓕᐊᖅᑐᖓ ᐅᐊᑦᑎᐊᕈᑲᓪᓚᐅᓕᖅᑐᖅ. 
ᐃᑉᐱᐊᕐᔪᒻᒨᕈᒪᒐᓗᐊᖅᑐᖓ ᐳᓛᕆᐊᕐᓗᖓ ᒫᓐᓇᒫᖅ, ᖃᐅᔨᒋᐊᕆᐊᖅᑐᕐᓗᖓ ᖃᓄᐃᓕᖓᒻᒪᖔᖅ 
ᓄᓇᓕᖓᑦ. ᖃᐅᔨᒪᕗᖓ ᐊᖅᑯᑎᖓ ᑕᑭᔪᒻᒪᕆᐅᒻᒪᑦ ᑐᓴᖅᓯᒪᓪᓗᖓᓗ ᐊᑐᖅᑕᒻᒪᕆᐅᕙᑦᑐᓂᓗ 
ᑕᑯᓯᒪᓪᓗᖓᓗ ᐊᖅᑯᑎᐅᑉ ᐊᔾᔨᓐᖑᐊᖏᓐᓂᑦ. ᖃᐅᔨᒪᕗᖓ ᐊᑭᖃᖅᐸᒻᒪᑦ ᑕᒫᓂ $200-ᑕᐅᓴᓐ ᖃᓂᒋᔮᓂ 
ᒪᑐᐃᖓᑎᑕᐅᖁᓪᓗᒍ ᐊᖅᑯᑦ, ᓴᓕᒍᖅᐸᑦᑐᑎᒃ ᐊᐳᒻᒥᑦ ᐊᓯᖏᓐᓂᓪᓗ. ᐃᒻᒪᖃ ᖃᑦᑏᓐᓇᐅᓂᖅᓴᐃᑦ $200-
ᑕᐅᓴᓂᒃ, ᒪᓕᑦᑐᒋᑦ ᐊᕐᕌᒍᑕᒫᑦ ᖃᓄᐃᓐᓂᐅᔪᑦ. 
 
ᐃᓛᖃᐃ ᐊᖅᑯᑦ ᒪᑐᐃᖓᑎᑲᐃᓐᓇᕈᓐᓇᖅᑕᕗᑦ ᓇᓂᓯᕕᒻᒥ ᐅᔭᕋᕐᓂᐊᕐᕕᒃ ᒪᑐᒪᓕᕋᓗᐊᖅᑎᓪᓗᒍ. 
ᑮᓇᐅᔭᓂᒃ ᐊᑐᐃᓐᓇᖃᕐᓂᐊᖅᑐᒍᑦ ᒪᑐᐃᖓᑎᑦᓯᒍᑎᑦᓴᓂᒃ ᐊᑐᕆᐊᒥᒃ ᓴᓕᒍᖅᑕᐅᔾᔪᑎᑦᓴᖏᓐᓂᓪᓗ 
ᐊᐅᓚᔾᔪᑎᑦᓴᓄᑦ ᐃᓚᒋᔭᐅᒻᒪᑕ ᐊᐅᓚᐃᓐᓇᑎᑦᓯᒍᑎᑦᓴᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 

ᐊᐱᖅᑯᑦ 160-1(6): ᐃᓚᒋᐊᖅᑕᐅᖁᔨᓂᖅ ᓄᓇᓕᓐᓅᖓᔪᓂᒃ ᓂᐅᕕᕈᑕᐅᔪᓐᓇᖅᑐᓂᒃ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᒧᑦ ᓴᓇᔪᓕᕆᔨᒃᑯᓐᓄᑦ 
ᐱᔨᑦᓯᖅᑎᓄᓪᓗ ᓄᓇᓕᓐᓅᖅᑕᐅᒪᔪᑦ ᖃᐅᔨᓴᖅᑕᐅᒪᔪᑦ ᐅᓂᒃᑳᓕᐊᖑᒪᓂᖏᑦᑕ ᒥᑦᓵᓄᑦ. 
 
ᐅᖃᖅᑏ, ᐊᐱᖅᑯᑎᒐ ᐅᓇ, ᓴᖅᑮᓚᐅᖅᓯᒪᒐᒪ ᒪᓕᒐᓕᐅᕐᕕᒻᒥ ᐅᑭᐅᓂ ᒪᕐᕉᓐᓂᒃ ᑐᖏᓕᕇᓐᓂ 
ᑐᑭᑖᕈᑎᓕᐊᖑᒪᔪᒥᒃ ᑭᕙᓪᓕᕐᒥ ᓇᒻᒥᓂᖁᑎᓖᑦ ᑲᑐᔾᔨᖃᑎᒌᖏᓐᓄᑦ ᐱᔾᔪᑎᖃᖅᓱᑎᒃ ᓄᓇᓕᓐᓅᖓᔪᓂᒃ 
ᓂᐅᕕᕈᑕᐅᔪᓐᓇᖅᑐᓂᒃ. ᐅᖃᐅᓯᕐᖓᐅᑎᒃᑲ ᑕᑭᔫᑐᐃᓐᓇᕆᐊᖃᕐᒪᑕ ᓇᐃᓈᕋᓱᐊᓚᖓᔭᒃᑲ ᐱᕕᓕᒫᒃᑯᒃ. 
 
ᓂᐅᕕᖅᑐᖃᕆᐊᖃᓕᕋᐃᒻᒪᑦ ᐃᓱᒪᒋᔭᐅᖃᓯᐅᑎᕙᓐᖏᑦᑐᑦ ᐊᐅᓚᔾᔪᑕᐅᒋᐊᖃᖅᐸᑦᑐᑦ ᓄᓇᓕᑭᓐᓂᖅᓴᓂ. 
ᐃᖅᑲᓇᐃᔭᖅᑎᒥᒃ ᓇᓗᓇᐃᔭᐃᔪᖃᓚᐅᖅᓯᒪᔪᖅ ᐊᑲᐃᓪᓕᐅᕈᑕᐅᕙᑦᑐᓂᒃ. ᓇᐅᑐᐃᓐᓇᐃᑦ ᑳᓐᑐᕌᒃᑕᐅᒪᔪᑦ 
ᓂᐅᕕᐅᑎᖏᑦ ᐅᐊᓐ ᑕᐅᓴᓐᑖᓚᐃᑦ ᐅᖓᑖᓅᖓᔪᑦ ᐱᖓᓱᐃᖑᓗᑎᒃ ᓇᓗᓇᐃᖅᓯᒪᒋᐊᖃᖅᐸᑦᑐᑦ. ᐅᖃᖅᑏ, 
ᐊᐱᕆᓯᒪᓕᖅᑕᕋ ᒥᓂᔅᑕ ᒪᕐᕈᐊᑎᖅᓱᒍ ᐅᕙᓂ ᒪᓕᒐᓕᐅᕐᕕᒻᒥ ᓴᖅᑮᓯᒪᓪᓗᖓᓗ ᑐᑭᑖᕈᑎᓕᐊᖑᒪᔪᓂᒃ 
ᑭᕙᓪᓕᕐᒥ ᓇᒻᒥᓂᖁᑎᓖᑦ ᑲᑐᔾᔨᖃᑎᒌᖏᓐᓄᑦ. 
 
ᒥᓂᔅᑕ ᐃᓱᒪᑦᓴᖅᓯᐅᕈᑎᖃᕈᓐᓇᖅᑲ ᐃᓚᒋᐊᕆᓂᕐᒥᒃ ᓄᓇᓕᓐᓅᖓᔪᓂᒃ ᓂᐅᕕᕈᑕᐅᔪᓐᓇᖅᑐᓂᒃ ᑕᒪᐃᓐᓂᒃ 
ᓄᓇᓕᓕᒫᓂᒃ ᐸᐃ ᑕᐅᓴᕈᖅᑎᓪᓗᒋᑦ ᓂᐅᕕᕈᑕᐅᔪᓐᓇᖅᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᖅ. 
 
ᒥᓂᔅᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᑦᓯᐊᕙᒃ. ᐃᓱᒪᒋᓪᓗᒋᑦ ᑳᓐᑐᕌᒃᑕᐅᕙᑦᑐᑦ 
ᐊᒻᒪᓗ ᓄᓇᓕᓐᓂ ᓂᐅᕕᕈᑕᐅᔪᓐᓇᖃᑦᑕᖅᑐᑦ, ᑕᐃᒃᑯᐊ ᐋᖅᑭᑦᑕᐅᓯᒪᓂᑯᐃᑦ ᓱᓕ ᐃᓚᒋᐊᓐᖏᑦᑐᑦ, 
ᒐᓗᐊᖅᑎᓪᓗᒍ ᐃᓱᒪᒋᒋᐊᓚᖓᔭᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᖃᐅᔨᒋᐊᕐᓗᒋᓪᓗ 
ᓄᓇᓕᓐᓅᖓᔪᓂᒃ ᓂᐅᕕᕈᑕᐅᒍᓐᓇᖅᑐᑦ ᐃᓚᒋᐊᖅᑕᐅᒍᓐᓇᕐᒪᖔᑕ ᐸᐃ ᑕᐅᓴᕈᖅᑕᐅᓗᑎᒃ ᐊᒻᒪᓗ 
ᓂᐅᕕᕈᑕᐅᕙᓪᓗᑎᒃ ᓄᓇᓕᓐᓂ ᓄᐅᕕᕐᕕᓂ ᓂᐅᕕᐊᖑᔪᓐᓇᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ, ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᑐᓴᕐᓂᖅᑐᖅ ᒥᓂᔅᑕᐅᑉ ᑭᐅᔾᔪᑎᖓ. ᐅᖃᐅᓯᕆᕙᒃᑲᑦᑎᒍ ᓄᓇᕗᒥ 
ᕕᔅᓇᔅᕋᓛᓕᓐᓂᒃ ᐱᕙᓪᓕᐊᑎᑦᓯᓂᕐᒥ ᓄᓇᓕᖁᑎᑦᑎᓐᓂ, ᐅᐊᓐ ᑕᐅᓴᓐᑖᓚᓂᒃ ᓂᐅᕕᐅᑎᖃᕈᓐᓇᖅᑎᑦᓱᑎᒍ, 
ᑕᒪᓐᓇ ᐱᔭᕇᕈᓐᓇᖅᐸᐅᒃ ᕿᓚᒥᒃᑯᑦ. 
 
ᑭᓯᐊᓂᑦᑕᐅᖅ ᑕᒪᑐᒪ ᐊᑲᐅᓐᖏᓐᓂᖓ, ᐅᖃᖅᑏ, ᐅᖃᓯᕆᒃᑲᓐᓂᕐᓗᒍ ᒥᓂᔅᑕᒧᑦ, ᓂᐅᕕᕆᐊᖃᓕᕋᐃᒻᒪᑕ 
ᐸᐃ ᑕᐅᓴᓐᑖᓚᑐᖅᑐᓂᒃ, ᐊᑯᓂ ᐱᒐᓱᐊᖅᐸᒻᒪᑕ ᐊᒻᒪᓗ ᐃᖅᑲᓇᐃᔭᖅᑏᑦ ᐊᔪᖅᓴᓕᖅᐸᑦᓱᑎᒃ ᐃᒪᓕᓐᓂᒃ 
ᑎᑎᖅᑑᑎᓂᒃ, ᑎᑎᖅᑑᑎᑐᐃᓐᓇᕐᓂᒃ, ᑎᑎᕋᕐᕕᑦᓴᔭᓂᒃ ᐊᒻᒪᓗ ᐊᓯᖏᓐᓂᒃ ᑭᓐᖒᒪᒋᔭᒥᓐᓂᒃ ᑕᒪᓐᓇᓗ 
ᐊᒥᓱᓐᖑᐃᓚᕿᑐᐃᓐᓇᖃᑦᑕᖅᓱᓂ ᐱᓕᕆᐊᑦᓴᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᐃᓄᓐᓂᒃ 
ᐱᔨᑦᓯᖅᐸᑦᑐᓂᒃ ᑮᓇᐅᔭᖅᑎᒍᑦ.  
 
ᐅᖃᒃᑲᓐᓂᖅᑐᖓ ᑕᒪᓐᓇ ᐊᐱᖅᑯᑎᒋᖃᑦᑕᖅᓯᒪᓕᕋᒃᑯ ᒪᕐᕈᐊᑎᖅᓱᒍ ᒪᓕᒐᓕᐅᕐᕕᒻᒥ ᐅᑭᐅᓐᓂᒃ ᒪᕐᕉᓐᓂᒃ 
ᖄᖏᖅᑑᓐᓂ ᑭᐅᔭᓚᐅᖅᓯᒪᓇᖓ. ᒥᓂᔅᑕᐅᑉ ᐅᖃᐅᑎᑐᐃᓐᓇᖃᑦᑕᕐᒫᖓ ᐅᕙᓐᓂᒃ ᑭᐅᓂᐊᕐᓂᕋᖅᓱᓂ 
ᖃᐅᔨᒪᓪᓗᒍᓗ ᑭᐅᑦᓯᐊᕐᓂᐊᕐᒫᖓ. ᒥᓂᔅᑕᐅᑉ ᖃᐅᔨᒪᑎᒍᓐᓇᖅᑳᖓ ᖃᖓᒃᑯᑦ ᑐᓴᖅᑎᒐᔭᕐᒪᖔᕐᒪ? 
ᓇᐃᓐᓂᖅᓴᐅᖁᓇᖅᑐᖅ ᑕᑭᔫᑦᑕᕋᓂᐅᓐᓃᑦ ᐊᒻᒪᓗ ᕿᓚᒥᒃᑰᖁᓇᖅᓱᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᖅ. 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒋᐊᕐᓂᐊᖅᐸᕋ ᑭᓯᐊᓂ ᖃᖓ 
ᑭᐅᒍᓐᓇᕐᓂᐊᕐᒪᖔᒃᑯ ᐅᖃᕈᓐᓇᓐᖏᑦᑐᖓ. ᑭᓯᐊᓂ ᐱᔪᓐᓇᖅᓯᑐᐊᕈᑦᑕ ᐱᓂᐊᖅᐳᒍᑦ. ᓂᕆᐅᑉᐳᖓ 
ᕿᓚᒥᐅᓂᖅᓴᐅᓂᐊᖅᑐᖅ ᐊᒻᒪ ᕿᓚᒥᐅᔪᓐᓇᕈᑦᑕ ᐱᓂᐊᖅᐳᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑏᑦ. ᓱᓕ ᐅᖃᐅᓯᒃᑯᑦ ᐊᐱᖅᑯᑎᑕᖃᖅᑲ? 
ᐅᐃᓕᐊᒻᔅ. 
 
ᐊᐱᖅᑯᑦ 161-1(6): ᐃᖅᑲᓇᐃᔭᖅᑎᓄᑦ ᐃᒡᓗᑭᒃᓴᕐᓂᖅ ᐃᓕᓴᐃᔨᓄᑦ ᐃᒃᐱᐊᖅᔪᒻᒥ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᒧᑦ ᑲᒪᒋᔭᓕᒻᒧᑦ ᓄᓇᕗᒥ 
ᐃᓪᓗᓕᕆᔨᕐᔪᐊᑯᓐᓂ ᐊᒻᒪᓗ ᐃᖅᑲᓇᐃᔭᖅᑎᓂᒃ ᐃᓪᓗᖃᖅᑎᑦᓯᔨᓂᒃ. 
 
ᐊᐱᖅᑯᑎᒐ ᐅᓇ, ᐅᖃᖅᑏ, ᐱᓇᓱᐊᕈᓯᐅᔪᔪᒥ ᐊᐱᖅᑯᑎᒋᓚᐅᖅᓯᒪᔭᕋ ᐃᑉᐱᐊᕐᔪᒻᒥ ᐃᓕᓐᓂᐊᑎᑦᓯᔩᑦ 
ᐃᓪᓗᑦᓴᖃᓐᖏᓐᓂᖏᑦᑕ ᒥᑦᓵᓄᑦ. ᒥᓂᔅᑕ ᐅᖃᓚᐅᖅᓯᒪᔪᖅ ᖃᐅᔨᒋᐊᓛᕐᓂᕋᖅᓱᓂ. ᐃᓕᓐᓂᐊᕐᓇᐅᑉ 
ᐊᕐᕌᒍᖓ ᐃᓱᓕᓕᖅᑐᖅ, ᑕᒪᓐᓇ ᐱᓪᓗᒍ ᒥᓂᔅᑕ ᐊᐱᕆᔭᕋ ᖃᐅᔨᑎᒍᓐᓇᕐᒪᖔᕐᒪ ᖃᖓᒃᑯᑦ 
ᐃᓕᓐᓂᐊᑎᑦᓯᔩᑦ ᐃᑉᐱᐊᕐᔪᒻᒥ ᐃᓪᓗᑖᖅᑎᑕᐅᓛᕐᒪᖔᑕ ᐅᕝᕙᓘᓐᓃᑦ ᐱᓛᕋᓗᐊᕐᒪᖔᑕ? ᖁᔭᓐᓇᒦᒃ, 
ᐅᖃᖅᑏ. 
 
ᒥᓂᔅᑕ ᑭᐅᕕᓐ ᐃᖕ: ᖁᔭᓐᓇᒥᒃ, ᐅᖃᕐᑏ. ᐅᖃᕐᑎ, ᐃᖃᐅᒪᖏᑦᑐᖓ ᒪᓕᒐᓕᐅᕐᑎ ᐅᖃᕐᑐᕕᓂᐅᒋᐊᖓᓂᒃ 
ᐃᓕᓴᐃᔩᑦ ᐃᒡᓗᖃᐅᖏᓐᓂᖏᓐᓂᒃ; ᐅᖃᕐᓯᒪᔫᒐᓗᐊᕐᓕ ᐃᒡᓗᒋᔭᐅᔪᐃᑦ ᖃᓄᐃᓕᖓᓂᖏᓐᓂᒃ. 
ᐅᒃᐱᕈᓱᒃᐳᖓ, ᐃᒡᓗᖃᑎᒌᒃᑐᐃᑦ, ᐃᓕᓴᐃᔨᓂᒃ ᐱᖓᓱᓂᒃ ᐃᒡᓗᖃᑎᒌᒃᑐᖃᕋᒥᒎᖅ, ᐊᒻᒪᓗ 
ᖃᐅᔨᒪᓯᒪᖏᒻᒪᑕ ᖃᓄᐃᓕᖓᓂᐊᕆᐊᒃᓴᖏᓐᓂᒃ ᐱᔾᔪᑎᒋᓪᓗᒍ ᐃᖃᓇᐃᔭᕐᑏᑦ 
ᐊᓯᔾᔨᕐᑕᐅᓂᐊᕐᓱᕆᔭᐅᓂᑯᖏᓐᓄᑦ ᐊᒻᒪᓗᑦᑕᐅᖅ. 
 
ᐅᖃᓚᐅᕐᑎᓪᓗᖓ ᑕᒪᑐᒪ ᒥᒃᓵᓄᑦ, ᐅᖃᕐᑏ, ᐃᖃᓇᐃᔭᕐᑐᖁᑎᓐᓂᒃ ᐃᒃᐱᐊᕐᔪᒃᒧᑦ ᐊᐅᓪᓚᕐᑎᖦᖢᒋᑦ 
ᖃᐅᔨᒋᐊᕐᑎᓚᐅᕐᑕᒃᑲ ᐃᒡᓗᓕᕆᓂᐅᑉ ᒥᒃᓵᓄᑦ ᖃᐅᔨᓴᖁᓪᓗᒋᑦ, ᓯᕗᓪᓕᕐᒥᒃ, ᓇᓂᓯᕕᒃᒥ ᖃᐅᔨᓴᓚᐅᕐᑐᐃᑦ 
ᐊᑑᑎᖃᕋᔭᕐᒪᒃᑭᐊᖅ ᐊᑑᑎᖃᕋᔭᕐᒪᒃᑭᐊᖅ ᓄᒃᑎᕐᑐᐃᓐᓂᕐᐸᑕ ᐃᒡᓗᓂᒃ ᓇᓂᓯᕕᖕᒥᑦ ᐃᒃᐱᐊᕐᔪᒃᒧᑦ ᑕᐃᒃᑯᐊ 
ᐃᓱᒪᓘᑕᐅᔪᐃᑦ ᐋᕿᒃᑕᐅᖁᓪᓗᒋᑦ. ᑐᓴᕆᐊᖃᕐᑐᓕᐊᖑᓯᒪᔪᖁᑎᖃᕋᒪ ᑕᒪᑐᒪ ᒥᒃᓴᓄᑦ ᒫᓐᓇᐅᔪᖅ 
ᖃᐅᔨᓴᑲᓚᐅᕐᑕᕋ. 
 
ᐃᓚᒋᐊᕐᓗᒍ ᐊᐱᕆᓯᒪᕗᖓᑦᑕᐅᖅ ᑯᐊᐳᕇᒃᓴᒃᑯᓐᓄᑦ ᖃᐅᔨᒋᐊᖁᓪᓗᒋᑦ ᐅᒥᐊᕐᔪᐊᒃᑰᕐᑐᒃᓴᐃᑦ 
ᑎᑭᑉᐸᓪᓕᐊᔪᒃᑕᐅᑕᐅᒐᔭᕐᑐᐃᑦ ᖃᓄᐃᓕᖓᓂᖃᕋᔭᕐᒪᑕᑭᐊᖅ ᐃᒃᐱᐊᕐᔪᒃᒧᑦ ᑕᑯᓇᓱᐊᕐᖢᑕ 
ᐱᓕᕆᐊᖃᕐᑐᖃᕈᓐᓇᕐᒪᒃᑭᐊᖅ ᐃᓱᒪᓕᐅᕐᑕᐅᓂᐊᕐᐸᑦ ᑕᒪᓐᓇ ᐱᔾᔪᑕᐅᔪᖅ ᑕᒪᑐᒪᓂ ᐊᕐᕌᒍᑦᑎᓐᓄᑦ 
ᐅᒥᐊᕐᔪᐊᑕᐅᔪᒃᓴᐅᑕᐅᔪᒥ. ᖁᔭᓐᓇᒥᒃ, ᐅᖃᕐᑏ. 
 
ᐅᖃᕐᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖁᑎᖃᕐᑐᖃᕐᐹ. ᐃᓚᒋᐊᕈᑎᒃᓴᐃᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᕐᑎ. ᐊᑲᐅᔪᖅ ᑕᒪᑐᒥᖓ ᑐᓴᕐᖢᓂ ᑕᐃᒪᓐᓇ ᒥᓂᔅᑕ 
ᐱᓕᕆᐊᖃᕐᑎ ᐃᖃᓇᐃᔭᖃᒻᒥᕐᓯᒪᓕᕐᓂᖓᓂᒃ ᐱᔾᔪᑕᐅᔪᒥᒃ ᑕᒪᑐᒪᓂᒃ ᐊᒻᒪᓗ ᐅᑕᕿᓂᐊᕐᖢᖓ ᓈᒪᔪᓂᒃ 
ᑭᐅᒐᒃᓴᓂᒃ ᑕᒪᑐᒪ ᒥᑭᓵᓄᑦ. 
 
ᑕᐃᒃᑯᑐᖏᑦᑐᐃᑦ ᐃᓕᓴᐃᔩᑦ ᑕᐅᕐᓰᕐᑐᐃᑦ ᐃᒡᓗᓂᒃ, ᐃᒃᑯᐊᑦᑕᐅᖅ ᐆᒪᔪᕐᓂᐊᕐᑎᒃᑯᑦ ᓇᓂᓯᕕᒃᒥ 
ᐃᒡᓗᖃᑎᖃᕐᒥᔪᕐᑕᐅᖅ. ᑐᓴᕐᖢᓂ ᐊᑲᐅᕗᖅ ᒥᓂᔅᑕ ᐅᖃᕐᑎᓪᓗᒍ ᑕᒪᓐᓇ ᐱᔾᔪᑕᐅᔪᖅ  

ᐱᓕᕆᐊᕆᔭᐅᓂᖓᓂᒃ. ᐅᖃᕈᒪᑐᐃᓐᓇᕐᖢᖓ ᑕᐃᒪᓐᓇ ᐊᐱᖁᑎᐅᖏᓐᓂᕐᓴᐅᔪᒥᒃ ᐅᖃᕐᑐᖓ. ᖁᔭᓐᓇᒦᒃ, 
ᐅᖃᕐᑎ. 
 
ᐅᖃᕐᑎ: ᐅᖃᐅᓯᒃᑯᑦ ᐊᐱᖁᑎᖃᕐᑐᖃᕐᐹ. Hᐊᕕᐅᔭᖅ. 
 
ᐊᐱᖅᑯᑦ 162–1(6) ᑮᓇᐅᔭᕐᓂᒃ ᓄᐊᑎᓇᓱᐊᕐᓂᖅ ᓯᐊᕆᔮᕐᕕᒃᓴᒧᑦ ᖁᕐᓗᕐᑐᒥ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᕐᑎ. ᑐᕌᖁᔭᕋ ᐊᐱᖁᑎᒐ ᒥᓂᔅᑕᒧᑦ ᓄᓇᓕᖕᓂ ᒐᕙᒪᓕᕆᔨᒃᑯᑦ 
ᐃᖏᕋᔪᓕᕆᔨᒃᑯᓪᓗ. ᐊᐱᖁᑎᒐ ᐃᒪᐃᓕᖓᔪᖓᐃ ᓯᐊᕆᔮᕐᕕᒃ, ᐱᐊᓂᒃᑕᐅᖁᒐᑦᑎᒍᑦ ᐊᐅᔭᕐᐸᑦ. 
 
ᑕᐃᒪᐃᒃᑲᓗᐊᕐᑎᓪᓗᒍ ᑮᓇᐅᔭᑭᒃᑲᓗᐊᕐᑎᓪᓗᑕ, ᖃᐅᔨᔪᒪᖃᐅᔪᖓ ᑕᒫᓂ ᐅᓪᓗᕆᔭᑦᑎᓐᓂ ᑕᒪᓐᓇ ᖃᖓ 
ᐱᐊᓂᒃᑕᐅᓂᐊᕐᒪᒃᑭᐊᖅ, ᐊᔪᕐᓇᕐᑐᐃᑦ ᓴᕿᔮᕋᓗᐊᕐᑎᓪᓗᒋᑦ. ᐅᖃᖃᑎᒌᒃᓯᒪᔪᖃᕐᓯᒪᓕᕐᐸᖃᐃ ᓄᓇᓕᖕᓂ 
ᒐᕙᒪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓪᓗ ᐊᒻᒪᓗ ᒥᓂᔅᑕ ᐊᒻᒪᓗ ᓄᓇᖃᑎᒌᑦ ᑕᒪᑐᒪ ᒥᒃᓵᓄᑦ ᐊᒻᒪᓗ ᓇᑭᑦ 
ᑮᓇᐅᔭᕐᓂᒃ ᓴᕿᑎᓂᐊᕐᒪᑕᑭᐊᖅ ᓯᐊᕆᔮᕐᕕᒃ ᐱᔾᔪᑎᒋᓪᓗᒍ ᖁᕐᓗᕐᑑᒥ? ᖁᔭᓐᓇᒦᒃ, ᐅᖃᕐᑏ. 
 
ᐅᖃᕐᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓂᑦᑐᖅ ᑖᒻᓴᓐ (ᑐᓴᔨᑎᒋᑦ): ᖁᔨᓐᓇᒦᒃ, ᐅᖃᕐᑏ. ᐊᑭᒃᓴᖏᑕ ᐅᖓᑖᓅᕈᑎᓯᒪᔾᔪᑎᓯᒪᒐᒥᒃ 
ᓯᐊᕆᔮᕐᕕᒃᒧᑦ ᐃᖃᓇᐃᔮᒃᓴᖅ ᖁᕐᓗᕐᑐᒥ. ᐅᖃᖃᑎᖃᕐᓯᒪᕗᖓ ᒪᓕᒐᓕᐅᕐᑎᒧᑦ ᐊᒻᒪᓗ 
ᐅᖃᖃᑎᖃᕐᓯᒪᒋᕗᖓ ᒪᐃᔭᒧᑦ ᖁᕐᓗᕐᑑᒥ ᐋᑐᕚᒦᑎᓪᓗᖓ, ᓯᑖᓐᓕ ᐊᓇᑉᓚᒃ, ᖃᐅᔨᒃᑲᕐᓯᒪᓪᓗᓂᖓᓗ 
ᑕᒪᑐᒪ ᒥᒃᓵᓄᑦ. 
 
ᓯᑖᓐᓕ ᐊᓇᑉᓚᒃ  ᐱᓇᓱᐊᕈᓯᐅᓚᐅᕐᑐᒥ ᐅᖃᓚᐅᕐᑐᖅ ᓯᐊᕆᔮᕐᕕᒃ ᐱᓕᕆᐊᖑᖁᓪᓗᓂᐅᒃ. ᑕᐃᒪᐃᒻᒪᑦ 
ᐃᖃᓇᐃᔭᖃᑎᒃᑲᓄᑦ ᐅᖃᖃᑎᖃᓕᓚᐅᕐᐳᖓ ᐊᒻᒪᓗ ᐊᐱᕆᓪᓗᒋᑦ ᐃᖃᓇᐃᔭᖃᑎᒃᑲ ᑕᐃᖕᓇ ᓯᐊᕆᔮᕐᕕᒃ 
ᖁᕐᓗᕐᑐᒥ ᓴᓇᔭᐅᖁᓪᓗᒍ ᓱᓪᓗᖏᑦ ᐋᕿᒃᑕᐅᓗᑎᒃ. ᐃᖃᓇᐃᔭᖃᑎᒃᑲ ᐊᐱᕆᓂᐊᕐᐸᒃᑲ 
ᐱᓕᕆᖃᑎᖃᖁᓗᒋᑦ Hᐋᒻᓚᒃᑯᑦ ᖁᓪᓗᕐᑑᒥ ᓯᐊᕆᔮᕐᕕᐅᑉ ᒥᒃᓵᓄᑦ. 
 
ᖁᕐᓗᕐᑐᑉ Hᐊᒻᓚᒃᑯᖏᓐᓄᑦ ᐅᖃᖃᑎᖄᓂᓚᐅᖏᒃᑯᑎᒃ ᑭᓯᐊᓂ, ᖃᐅᔨᒋᐊᕐᓂᐊᕐᑐᖓ ᑕᐃᒃᑯᓇᖓᑦ ᑕᒪᓐᓇ 
ᖃᓄᐃᓕᖓᔾᔪᑕᐅᓕᕋᓗᐊᕐᒪᒃᑭᐊᖅ ᒪᓐᓇᒥ. ᐅᖃᖃᑎᒋᐊᕐᐸᒃᑲ, ᐱᐊᓂᒃᓯᒪᖏᓐᓂᕐᐸᑕ, ᓯᐊᕐᕆᔮᕐᕕᒃ 
ᐱᓕᕆᐊᖑᐊᓂᒃᓯᒪᒐᓗᐊᕐᒪᒃᑭᐊᖅ ᐊᐅᔭᐅᓕᕐᐸᑦ, ᑭᓇᐅᔭᑭᒃᓴᕋᓗᐊᕐᑎᓪᓗᑕ ᓇᓂᓯᔾᔪᑎᓂᐊᕐᓇᕗᑦ 
ᓯᐊᕆᔮᕐᕕᒃ ᐋᕿᒃᑕᐅᖁᓪᓗᒍ. ᖁᔭᓐᓇᒦᒃ, ᐅᖃᕐᑏ. 
 
ᐅᖃᕐᑎ: ᐃᓚᒋᐊᕈᑎ. Hᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᕐᑏ. ᖁᔭᓐᓇᒦᒃ ᓈᒻᒪᒃᑐᒥᒃ ᑭᐅᑦᑎᐊᕋᕕᑦ. 
ᑐᑭᓯᒋᐊᒃᑲᓐᓂᕈᒪᒐᓗᐊᕐᑐᖓᓕ. ᖃᖓ ᐱᐊᓂᒃᑕᐅᓂᐊᕐᒪᑦ? ᐱᔭᕇᕐᑕᐅᓂᐊᕐᐹ ᔪᓚᐃ 
ᐊᓂᒍᓚᐅᖏᓐᓂᖓᓂ? ᐅᕝᕙᓘᓐᓃᑦ ᔪᓚᐃᒥ ᑕᕿᖓᓂ? ᖁᔭᓐᓇᒦᒃ, ᐅᖃᕐᑎ. 
 
ᐅᖃᕐᑎ: ᒥᓂᔅᑕ ᑕᒻᓴᓐ. 
 
ᒥᓂᔅᑕ ᒪᓂᒃᑐᖅ ᑕᒻᓴᓐ (ᑐᑭᓯᓇᖅᓯᑕᐅᓯᒪᔪᖅ): ᖁᔭᓐᓇᒦᒃ, ᐅᖃᖅᑎ.  
ᐃᖅᑲᓇᐃᔭᕆᑦᑕᐅᑎᒋᒋᐊᖃᕐᓂᐊᖅᑕᕗ ᐊᒻᒪᓗ ᑕᒫᓂᖃᐃ ᐱᓇᓱᐊᕈᓯᕐᒥ, ᑲᑎᒪᖃᑎᖃᕈᓐᓇᓂᐊᖅᑐ 
ᕼᒻᒪᓚᒃᑯ ᑲᑎᒪᔨᖏᓐᓂᑦ. 

ᐅᖄᓚᐅᑎᒃᑯ ᑲᑎᒪᒍᓐᓇᓂᐊᕐᒥᔪᑦ ᐊᒻᒪᓗ ᐃᖅᑲᓇᐃᔭᖃᑎᒋᓂᐊᖅᑕᕗᖅᑲᐃ ᕼᒻᒪᓚᒃᑯᖏ ᑕᖅᑭᐅᓂᐊᖅᑐᒥ 
ᔪᓚᐃᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖃᓂᒃᑯᑦ ᐊᐱᖅᑯᓰᑦ. ᒪᒃᓖᓐ. 
 
ᐊᐱᖅᑯᑦ 163-1(6): ᐃᓇᑦᑎᕙᓪᓕᐊᓂᖅ ᐃᓕᓐᓂᐊᖅᑎᓂᑦ ᐃᓱᒪᔅᓴᖅᓯᐅᖁᓪᓗᒋ ᐃᖅᑲᓇᐃᔭᖃᕐᓂᕐᒥ 
ᓄᓇᓕᓐᓄ ᐱᔨᖅᑎᖅᑎᐅᓗᓂ 
 
ᒪᒃᓖᓐ: ᖁᔭᓐᓇᒦᒃ, ᐅᖃᑎ. ᐅᖃᖅᑎ, ᐅᓪᓗᒥ ᐊᐱᖅᑯᓯᕋ ᑐᕌᖓᔪᖅ ᒥᓂᔅᑕᐅᔪᒧ ᐃᖅᑲᓇᐃᔭᖅᑐᓕᕆᓂᕐᒥᑦ. 
ᐅᖃᖅᑎ, ᑕᕝᕙᓐᖓᕈᒪᔪᖓ ᑎᑎᕋᖅᓯᒪᔪᓂᑦ, ᓴᓇᕙᓪᓕᐊᓂᖅ ᓄᓇᕗᒻᒥᑦ ᑕᕝᕗᓇ 
ᓄᓇᓕᓐᓄᖃᖅᑕᐅᓯᒪᔪᓂᑦ - ᖃᐅᔨᓴᕐᓂᒃᑯ ᐅᓂᒃᑳᖑᔪᖅ, ᐃᓚᖏ ᖁᕕᐊᒍᔭᒃᑲ ᐊᒻᒪᓗ ᐃᓚᖏ 
ᖁᕕᐊᒋᓐᖏᑕᒃᑲ. 
 
ᓯᕗᓪᓕᖅᐹᒥ ᐊᐱᖅᑯᓯᕆᒍᒪᔭᕋ, ᑎᒥᐅᔪᒥ ᐃᓕᓐᓂᐊᖅᑐᓕᕆᓂᕐᒧ ᐃᖅᑲᓇᐃᔭᖅᑎᖏᓐᓂᑦ 
ᐱᕙᓪᓕᐊᑎᑦᑎᓂᖅ ᑲᒪᔨᒻᒪᕆᖓ ᓴᖅᑭᖅᑎᑕᐅᒋᐊᖃᖅᑯ ᖃᓕᓂᖅᓴᐅᓂᐊᓐᖓᑎ ᐃᓕᓐᓂᐊᕐᕖᑦ, 
ᓯᓚᑦᑐᖅᓴᕐᕕᒃ ᐊᒻᒪᓗ ᐃᖅᑲᓇᐃᔭᖅᑎᖏ, ᐱᓗᐊᖅᑐᒥ ᓄᓇᕗᑦ ᒐᕙᓚᖓ. 
 
ᑕᓐᓇ ᓴᖅᑭᒐᔭᖅᑐᖅ ᐱᕙᓪᓕᐊᓂᖏᓐᓂᑦ ᐃᖅᑲᓇᐃᔭᔅᓴᐃ ᖃᐅᔨᒪᔭᐅᒋᐊᓕ ᐱᓕᕆᐊᓴᐃ ᒪᒃᑯᑦᑐᓄᑦ. ᑕᓐᓇ 
ᐱᐅᒻᒪᕆᑦᑐ ᐱᓕᕆᖁᔭᐅᔪᖅ ᐅᖃᖅᑎ. ᐅᓇᐅᕗᖅ ᐊᐱᖅᑯᑎᒐ ᒥᓂᔅᑕᐅᔪᒧᑦ, ᖃᐅᔨᒪᔪᐃᓐᓇᐅᒐᑦᑕ 27 
ᑕᐅᓴᓂ, 28 ᑕᐅᓴᓂ ᐃᓄᖃᕋᑦᑕ ᓄᓇᕗᒻᒥ. 
 
ᐊᕝᕙᓪᓗᐊᖏ ᐃᓄᐃᑦ ᐃᓕᓐᓂᐊᖅᑐᑦ ᐅᕝᕙᓗᓐᓂ ᐃᓕᓐᓂᐊᕆᐊᓚᖅᑐᑦ ᒪᓐᓇᕈᓗᑦ 14 ᑕᐃᓴᓐᖑᔪ 
ᐃᓄᐃᑦ. 27ᕼᓐᓇᓚᖓᓂᒻᒪᑕ ᓄᓇᓕᓐᓄ ᐃᖅᑲᓇᐃᔭᖅᑐᑦ ᓄᓇᕘᒥ. 700ᕼᓐᓇᓚᐸᓗᓐᓂ ᐊᒥᒐᕋᑦᑕ. 
ᐊᖏᓂᖓ ᑕᑯᓐᓇᕐᓗᒍ ᐃᖅᑲᓇᐃᔭᔅᓴᖅᑕᕈᓐᓇᓂᐊᖅᑐ ᒪᒃᑯᑦᑐ ᓯᕗᓂᑦᑎᓐᓂ ᐱᐅᔪᒻᒪᕆᐅᕗᖅ. 
 
ᒪᓕᐅᒐᓕᐅᖅᑎᓕᒫ ᒪᓕᒐᓕᐅᕐᕕᒥᑦᑐ ᖃᐅᔨᖁᕙᒃᑲ. ᓴᖅᑭᒋᐊᖃᕐᓂᐊᕈᑦᑕ 10-14ᑕᐅᓴᓂ ᐃᖅᑲᓇᐃᔭᓂ 
ᓄᓇᕗᒻᒥ, ᐱᒡᒐᓇᖅᑐᒻᒪᕆᐅᓐᖑᓱᒻᒪᑦ. ᑕᑕᑦᑕᐃᓐᓇᕆᒋᐊᖃᖅᑲᕗᑦ ᒪᓐᓇᐅᔪᖅ ᐃᖅᑲᓇᐃᔭᔅᓴᐃ ᐊᒻᒪᓗ 
ᐃᖅᑲᓇᐃᔭᕆᔭᐅᓂᐊᕐᓗᑎ ᒪᒃᑯᑦᑐᓄᑦ. 
 
ᐊᐱᖅᑯᓯᕋ ᒥᓂᔅᑕᐅᔪᒧ ᑲᒪᔪᒧᑦ, ᐸᕐᓇᕆᓯᒪᔭᖏᓐᓂ, ᐅᕝᕙᓗᓐᓂ, ᑕᐃᒪᐃᓐᓂᐊᖅᑲᑦ, 
ᐃᓕᓐᓂᐊᕕᓐᓄᓂᐊᖅᑲ ᐊᒻᒪᓗ ᐅᖃᐅᑎᓗᒋ ᐃᓕᓐᓂᐊᖅᑎ ᐅᕝᕙᓗᓐᓂ ᐃᖅᑲᓇᐃᔭᖅᑎᖏ 
ᐃᓕᓐᓂᐊᕕᒻᒧᕐᓗᑎᒃ ᐃᓕᓐᓂᐊᖅᑎ ᐱᔭᕆᖅᑎᓪᓗᒋ ᐊᒻᒪᓗ ᐃᖅᑲᓇᐃᔭᔅᓴᒧ ᐱᕙᓪᓕᐊᑎᑦᑎᔨ ᓄᓇᓕᓐᓂ 
ᐱᑕᖃᖅᑐᐃᓐᓇᕈᔪᒻᒪᑕ, ᐅᖃᖃᑎᖃᕐᓗᓂ ᒪᒃᑯᑦᑐᓂᑦ ᓄᓇᕗᒻᒥᐅᑕᓂᑦ ᐃᓱᒪᖅᓴᓯᐅᕐᓗᑎ 
ᐃᖅᑲᓇᐃᔭᖃᕐᓂᕐᒥᑦ ᐱᔨᖅᑎᖅᑎᐅᓗᓂ ᐃᓄᓐᓄᑦ? ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᑲᒪᔪᖅ ᐃᓕᓐᓂᐊᖅᑐᓕᕆᓂᕐᒥᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ:  ᖁᔭᓐᓇᒥᒃ, ᐅᖃᖅᑎ. (ᑐᑭᓯᓇᓕᖅᑎᔅᓯᒪᔪᖅ) ᐊᐱᖅᑯᓯᐅᔪᒧ ᐱᔾᔪᑎᖃᖅᑐᒥᑦ 
ᐃᖅᑲᓇᔭᕆᔭᐅᒍᓐᓇᖅᑐᓂ ᐊᒻᒪᓗ ᐃᖅᑲᓇᐃᔭᔅᓴᐃ ᐊᑐᐃᓐᓇᐅᔪᑦ, ᐅᖃᐅᓯᕆᔭᐅᓐᓇᑎ ᑭᓯᐊᓂ 
ᖁᕕᐊᓱᑦᑐᖓ ᑲᒪᔨᐅᒐᒪ ᐃᖅᑲᓇᐃᔭᖅᑐᓕᕆᓂᕐᒥᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒥᑦ. ᐊᐱᖁᓯᖓ ᐱᓪᓗᒍ, 
ᑭᐅᒍᓐᓇᓂᐊᖅᑕᖃ ᒪᓕᓪᓗᒍ ᑕᓐᓇ ᑎᒥᐅᔪᖅ. 
 
ᓱᓕᓪᓚᕆᑦᑐᖅ ᑐᑭᓯᐅᒪᑎᒋᐊᖃᕋᑦᑎᒍ ᐃᓕᓐᓂᐊᖅᑎ ᐃᖅᑲᓇᐃᔭᔅᓴᐃ ᐊᑐᐃᓐᓇᐅᒐᔭᖅᑐᓂᑦ 
ᐃᓕᓐᓂᐊᖅᑕᖏᓐᓂᑦ ᐱᔭᕆᕐᓂᖅᑲᑕ. ᐃᒪᐃᒋᐊᖃᕆᕗᒍ ᐱᓕᕆᐊᔅᓴᐃ ᐊᑐᐃᓐᓇᐅᓗᑎ ᐃᓕᓐᓂᐊᖅᑎᓄ 
ᐃᖅᑲᓇᐃᔭᒧ ᐊᑦᑐᐊᓂᖃᖅᑐᒧᑦ.  

ᖁᕕᐊᑦᑐᖓ ᐊᒻᒪᓗ ᐅᖃᖃᑎᖃᖅᓯᒪᓪᓗᖓ ᐅᕙᖓ ᐃᖅᑲᓇᐃᔭᖅᑎᖏᓐᓂ ᑕᒪᔅᓱᒪ ᒥᔅᓴᓄ. 
ᐊᑐᕈᓐᓇᖅᑐᖓ ᐱᔾᔪᑎᖃᓐᖑᐊᖅᑐᒥ ᐃᓕᓐᓂᐊᕐᕕᒧᖅᓯᒪᔭᑦᑎᓐᓂ ᐱᒋᐊᕐᓗᓂ ᒍᓚᐃ 10 – 12.  
ᖁᕕᐊᑦᑐᖓ ᐱᓕᕆᐊᖅᑕᖃᓕᓐᖓᑦ ᐊᑐᐃᓐᓇᐅᔪᓂᑦ ᐃᓕᓐᓂᐊᕈᑕᐅᕙᑦᑐᓂ ᐃᓕᓐᓂᐊᖅᑎ ᐃᓕᓴᐅᑎᖏ 
ᐃᓚᒋᐊᕈᓐᓇᓂᐊᓐᖓᑕ ᐃᖅᑲᓇᐃᔭᒧ ᐊᑦᑐᐊᓂᖃᖅᑐᒥᑦ ᐊᑐᐃᓐᓇᐅᔪᓂ ᐃᓕᓐᓂᐊᕕᓐᓂ.  ᐄ, ᑕᒪᒃᑯᐊᖑᕗ 
ᐊᑲᐅᓐᖏᓕᐅᕈᑎᔪ ᐊᑐᕐᓂᐊᖅᑕᕗ. ᑕᒪᓐᓇ ᓄᖅᑲᖅᑎᓯᒪᓐᖏᑕᕗ, ᓱᓕ ᑲᔪᓯᔪᖅ ᐊᒻᒪᓗ ᓴᐱᓕᔾᔭᓐᖏᑕᕗ. 
 
ᐊᖏᖃᑎᒐ ᒪᓕᒐᓕᐅᖅᑎ ᐊᒻᒪᓗ ᐅᖃᐅᓯᖏ ᐅᓂᒃᑳ ᒥᔅᓴᓄᑦ ᐊᒻᒪᓗ ᐃᖅᑲᓇᐃᔭᑦᑎᐊᕋᓱᓐᓂᐊᖅᑯᒍ 
ᑐᑭᓯᒋᐊᕈ ᑐᓂᓗᒍ ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᔪᓯᓚᐅᓐᖏᓂᑦᑎᓐᓂ, ᐃᓕᑕᖅᓯᒍᒪᒐᒪ ᐊᒥᓱᓂᑦ ᐳᓚᕐᕕᒥᑦᑐᓂᑦ ᑕᒃᑯᐊ 
ᐱᖃᑕᐅᔪᓐᓇᖅᑐᑦ ᑕᐅᓇᓐᖓᖅᑐ ᔭᐃᒻᔅ ᑕᐃᒻᒥᑦ ᓄᐅᔪᐊᒃᒥᑦ, ᓯᓚᑦᑐᖅᓴᕐᕕᖓᓂᑦ ᐳᓚᕆᐊᖅᓯᒪᔪᓂ 
ᐃᖃᓗᓐᓄ ᐊᒻᒪᓗ ᓄᓇᕗᒻᒧᑦ, ᐃᓕᓐᓂᐊᓂᐊᕐᓗᑎ ᓄᓇᕗᑦ ᒥᔅᓴᓄᑦ. ᑐᓐᖓᓱᒋᔅᓯ ᐳᓚᕐᕕᒻᒥ. 
 
>>ᐸᑦᑕᑐᖅᑐ 
 
ᖃᓂᒃᑯ ᐊᐱᖅᑯᓯᖅ. ᖃᓂᒃᑯ ᐊᐱᖅᑯᓯᖅ. ᑐᑑ. 
 
ᐊᐱᖅᑯᑦ 164-1(6): ᖃᓄᐃᓕᖓᓂᖓ ᓄᑦᑎᓂᖅ ᐃᓪᓗᒥ ᓇᓂᓯᕕᒻᒥᑦ ᐃᑉᐱᐊᔪᒻᒧᑦ 
 
ᑐᑐ: ᖁᔭᓐᓇᒥ, ᐅᖃᖅᑎ. ᐅᖃᖅᑲᐅᒐᓗᐊᕐᒥᒐᒪ, ᐊᑕᐅᓯᕐᒥ ᐃᓄᑦᑕᖃᕋᑦᑕ ᐳᓚᕋᖅᑎᐅᓪᓗᓂ; ᐊᒥᓱᒃᑲᓂᕐᓂ 
ᑕᑯᓪᓗᓂ ᑕᒫᓂ ᐊᕐᕌᒍᒥ ᐱᐅᔪᖅ, ᐊᕐᕌᒍᒥ ᐱᐅᓂᖅᐸᐅᕙᓪᓚᐃᔪᖅ ᑕᒫᓂᓐᓂᐊᕐᓗᓂ, ᐅᐱᕐᖓᓴᒃᑯᑦ. 
 
ᐅᖃᖅᑎ, ᐊᐱᖅᑯᓯᕋ ᒥᓂᔅᑕᐅᔪᒧ ᑲᒪᔪᒧ ᐃᓪᓗᓕᕆᓂᕐᒧᑦ. ᓯᕗᓂᐊᓂ ᐃᖅᑲᓇᐃᔭᖃᑎᒻᒪ ᐊᐱᕆᖅᑲᐅᒻᒪᒍ 
ᐃᖅᑲᓇᐃᔭᖅᑎ ᐃᓪᓗᖁᑎᖏᑕ ᒥᔅᓴᓄ ᐃᑉᐱᐊᔪᒻᒥ. ᐊᒻᒪᓗ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᒪᓐᓇᐅᔪ 
ᕿᒥᕐᕈᔭᖓ ᐅᓂᒃᑳᖑᔪᖅ, ᓄᑦᑎᕆᒋᐊᖓ ᐃᓪᓗᓂᑦ ᑕᐃᑲᓐᖓ ᓇᓂᓯᕕᒻᒥᑦ ᐃᑉᐱᐊᔪᒻᒧᑦ. 
 
ᖃᐅᔨᒪᔪᖓ ᑭᖑᓂᑦᑎᓐᓂ ᐃᖅᑲᓇᐃᔭᓚᐅᖅᓯᒪᒐᒪ ᐃᓪᓗᓕᕆᔨᒃᑯᓐᓄ ᖃᐅᔨᒪᔪᖓ ᖁᓕᐅᓚᐅᖅᓯᒪᔪᑦ 
ᐃᓪᓗᔪ ᓄᑦᑕᐅᓚᐅᖅᓯᒪᔪ ᓇᓂᓯᕕᒻᒥᑦ ᐃᑉᐱᐊᔪᒻᒧᑦ ᓂᐅᕕᐊᕆᔭᐅᓂᐊᕐᓗᑎ ᓇᒻᒥᓂᔅᓴᐅᓗᑎᒃ ᐊᒻᒪᓗ 
ᓄᓇᓕᓐᓂ ᐃᓪᓗᔅᓴᕆᔭᐅᓂᐊᕐᓗᑎ.  ᐃᓱᒪᔪᖓ ᒥᓂᔅᑕᐅᔪᖅ ᓈᓴᐅᑎᖏᓐᓂ ᐱᓯᒪᓕᕐᒪᖓ ᑕᕝᕙᓐᖓᑦ 
ᐊᒻᒪᓗ ᑕᑯᒋᐊᕐᓂᐊᕐᒪᖓ ᓅᒐᔅᓴᐅᓂᐊᕐᒪᖓᑕ ᓇᓂᓯᕕᒻᒥᑦ ᐃᑉᐱᐊᔪᒻᒧᑦ ᐅᕝᕙᓘᓐᓂ ᐱᐅᓂᖅᓴᐅᓂᐊᖅᑲ 
ᓄᑖᓂᑦ ᓴᓇᖓᕐᓗᓂ. 
 
ᕿᓂᕐᓂᐅᖅᑲᐅ ᑐᑭᓯᒋᐊᕈ ᐊᒻᒪᓗ ᖃᐅᔨᓴᕐᓗᓂᐅᒃ? ᖁᔭᓐᓇᒥᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᓐᓇᓪᓗᐊᖑᕗ ᑐᑭᓯᒋᐊᕈ ᐱᓯᒪᔭᕋ ᐅᓂᒃᑳᒥᑦ 
ᐊᒻᒪᓗ ᕿᒥᕐᕈᐊᕈᓐᓇᖅᓯᓚᐅᓐᖏᓇᒃᑯ ᐃᓱᒪᖅᓴᓯᐅᕐᓂᐊᕐᓗᖓ ᐱᐅᓂᖅᓴᐅᓂᐊᕐᒪᖓ ᓅᓪᓗᒋᑦ ᐅᕝᕙᓘᓐᓂ 
ᓄᑖᓂᑦ ᓴᓇᓗᓂ ᐃᓪᓗᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᖓ. ᑐᑑ. 

ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓚᖓᑦᑕᐅᖅ ᑕᑯᒋᐊᖁᒻᒥᔭᕋ ᐊᒻᒪᓗ ᑐᑭᓯᐅᒪᔭᒃᑯ ᑕᕝᕙᓂᑐᓐᖏᒻᒪ 
ᐃᑉᐱᐊᔪᒻᒥ ᑭᓯᐊᓂ ᐊᒥᓱᓂ ᓄᓇᓕᓐᓂ, ᐊᑭᖏ ᐊᒻᒪᓗ ᐱᑕᖃᕆᐊᖃᕐᓂᖏᑦ. ᓇᓕᐊᑐᐃᓐᓇᖅ 
ᐃᓱᒪᒋᔭᐅᓂᐊᖅᑲ ᐊᑭᓕᖅᑕᐅᓂᐊᕐᓗᓂ ᐃᓪᓗᓴᐅᓂᐊᖅᑐᓄ ᐊᑐᐃᓐᓇᕈᖅᑕᐅᓂᐊᖅᑐᓂ ᐃᖅᑲᓇᐃᔭᖅᑎᓄ 
ᐃᓪᓗᓴᐅᒐᔭᖅᑐᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐄ. 
 
ᐅᖃᖅᑎ: ᖃᓂᒃᑯ ᐊᐱᖅᑯᑎᑦ. ᑲᑎᒪᔾᔪᑎᔅᓴᖅ 7 ᑎᑎᕋᖅᓯᒪᔪᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8 ᐅᑎᕐᓂᖅ 
ᑎᑎᕋᖅᓯᒪᔪᓄ ᐅᐱᖅᑯᓯᓄᑦ. ᑲᑎᒪᔾᔪᑎᔅᓴᖅ 9. ᑭᐅᔾᔪᑎ ᒪᑐᐃᖅᓯᔾᔪᑕᐅᖅᑲᐅᔪᒧᑦ. ᑲᑎᒪᔾᔪᑎᔅᓴᖅ 10. 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᖅ 11. ᐅᓂᒃᑳᑦ ᑲᑎᒪᔨᕋᓛᓂᑦ ᐊᒻᒪᓗ ᐃᓱᒪᓇᒻᒪᕆᑦᑐ ᑲᑎᒪᔨᕋᓚᑦ. 
ᑲᑎᒪᔾᔪᑎᔅᓴᖅ 12. ᐅᓂᒃᑳ ᑲᑎᒪᔨᕋᓛᓂᑦ ᖃᐅᔨᓴᕐᓂᕐᒥ ᒪᓕᒐᔅᓴᓂᑦ. ᐊᓚᑲᓐᓄᐊᖅ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔪᑦ ᐅᓂᒃᑳᖏᑦ 
 
ᐅᓂᒃᑳᖅ 01-1(6): ᒪᓕᒐᒃᓴᖅᖅ 10, ᒪᓕᒐᐅᔪᖅ ᐊᖅᑭᒋᐊᖅᑕᐅᓂᐊᕐᓗᓂ ᓄᓇᓄᑦ ᑕᐃᒍᖅᑕᐅᔪᓄ 
ᒪᓕᒐᖅ 
 
ᐊᓚᑲᓐᓄᐊᖅ (ᑐᑭᓯᓇᓕᖅᑎᑕᐅᓯᒪᔪᖅ) ᖁᔭᓐᓇᒦᒃ, ᐅᖃᖅᑎ. ᐅᓂᒃᑳᕈᒪᔪᖓ ᒪᓕᒐᐅᔪᖅ 10, ᒪᓕᒐᐅᔪᖅ 
ᐊᖅᑭᒋᐊᖅᑕᐅᓂᐊᕐᓗᓂ ᓄᓇᓄᑦ ᑕᐃᒍᖅᑕᐅᔪᓄ ᒪᓕᒐᖅ, ᖃᐅᔨᓴᖅᑕᐅᓯᒪᓕᖅᑐ ᑲᑎᒪᔨᕋᓛᓄᑦ ᐊᔭᐅᖅᑏᑦ, 
ᐊᒻᒪᓗ ᒪᓕᒐᐅᔪᖅ ᐊᑐᐃᓐᓇᐅᓕᖅᑐᖅ ᐃᓱᒪᖅᓴᖅᓯᐅᕈᑕᐅᓂᐊᕐᓗᓂ ᑲᑎᒪᔨᕋᓛᓄᑦ.  
 
ᐅᖃᖅᑎ, ᐊᖏᖅᑕᐅᖁᕙᒃᑲ ᓴᓂᕐᕙᑲᐃᓐᓇᓂᐊᕐᓗᒍ ᒪᓕᒐᐅᔪᖅ 68(5) ᐊᒻᒪᓗ ᒪᓕᒐᐅᔪᖅ 10 ᓅᑕᐅᓗᓂ 
ᑲᑎᒪᔨᕋᓛᓄᑦ ᐅᓪᓗᒥᒧᑦ. ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒥᒃ, ᐊᓚᒃᑲᓐᓄᐊᖅ. ᐱᔪᒪᔪᖃᖅᑯ ᓴᓂᕐᕙᑲᐃᓐᓇᓂᐊᕐᓗᒍ ᒪᓕᒐᐅᔪᖅ 68(5) ᑕᒃᑯᐊ 
ᑲᑎᒪᔨ ᐅᓂᒃᑳᖏ ᒪᓕᒐᐅᔪᒥ 10 ᑐᓂᔭᐅᓗᑎ ᑲᑎᒪᔨᕋᓛᓄ. ᐊᒡᒐᖅᑐᖃᖅᑲ? ᐊᒡᒐᖅᑐᖃᓐᖏ. ᑲᑎᒪᔨᕋᓛ 
ᐅᓂᒃᑲᖏ ᑕᔅᓱᒪᓐᖓ ᒪᓕᒐᐅᔪᒥ 10 ᑐᓂᔭᐅᓗᓂ ᑲᑎᒪᔨᕋᓛᓄᑦ. 
 
ᑲᑎᒪᔾᔪᑎᔅᓴᖅ 12. ᐅᓂᒃᑳᖅ ᑲᑎᒪᔨᓂᑦ ᖃᐅᔨᓴᕐᓂᕐᒧ ᒪᓕᒐᔅᓴᐅᔪᓂᑦ. ᑲᑎᒪᔾᔪᑎᔅᓴᖅ 13. ᓴᖅᑮᓂᖅ 
ᑎᑎᕋᖅᓯᒪᔪᓂᑦ. ᐊᓚᑲᓐᓄᐊᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑎᕆᓂᖅ ᑎᑎᖅᑲᓂᒃ 
 
ᓴᖅᑭᑕᐅᔪᖅ ᑎᑎᖅᑲᒃ 023-1(6): ᐱᖁᔭᓕᒪᕈᑦ ᐊᓯᔾᔩᓂᐊᕐᓗᓂ ᒐᓯᑲᒻᒪᓐᓂᑦ 
 
ᐊᓚᑲᓐᓄᐊᖅ (ᑐᑭᓯᓇᓕᖅᑎᑕᐅᓯᒪᔪᖅ) ᖁᔭᓐᓇᒦᒃ, ᐅᖃᖅᑎ. ᓴᖅᑮᒍᒪᕗᖓ ᑎᑎᕋᖅᓯᒪᔪᓂ 
ᐊᑦᑐᐃᓂᖃᖅᑐᓂᑦ ᐊᑎᓕᐅᕐᓂᐊᕐᓗᓂ ᐱᖁᔭᐅᓕᖁᔪᒧ ᐊᓯᓂᑦᑕᐅᑕᐅᑎᒋᓗᓂ ᒑᓯᑲᒻᒪᒃ ᐊᑐᓕᖅᑎᑕᐅᓗᓂ 
ᓄᓇᓕᓐᓂ ᓇᐅᔭᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᑲᓐᓄᐊᖅ. ᑲᑎᒪᔾᔪᑎᔅᓴᖅ 13. ᓴᖅᑮᓂᖅ ᑎᑎᕋᖅᓯᒪᔪᓂᑦ. ᒥᓂᔅᑕ ᕿᓚᕝᕙᖅ. 

ᓴᖅᑭᑕᐅᔪᖅ ᑎᑎᖅᑲᒃ 024-1(6): ᐃᑲᔪᖅᑑᑎᑦ ᒪᓕᒐᒃᓴᖅ 1, ᐃᓕᓐᓂᐊᖅᑐᓕᕆᓂᕐᒥ ᒪᓕᒐᕐᓂ 
 
ᒥᓂᔅᑕ ᐲᑕ ᕿᓚᕝᕙᖅ: ᐅᖃᖅᑎ. ᓴᖅᑭᖅᑎᒍᒪᔭᒃᑲ ᐃᓗᐊᓂᑦᑐᑦ ᒪᓕᒐᓕᐅᖅᑎᓄᑦ ᑐᑭᓯᒋᐊᕈᑎᖏᓐᓂᑦ 
ᐃᑲᔪᖅᑐᓂᐊᕐᓗᑎ ᒪᓕᒐᐅᔪᒥ 1. ᐃᓗᐊᓂᑦᑐ ᐅᑯᐊᖑᕗᑦ: 
 

1. ᖃᐅᔨᓴᕐᓂᖅ ᐃᓕᓐᓂᐊᖅᑐᓕᕆᓂᕐᒥ ᐃᑲᔪᖅᑕᐅᓂᕐᒧ ᐃᖏᕐᕋᓂᖓ. 
2. ᐊᒥᓱᓕᐅᖅᓯᒪᔪᑦ ᐃᓕᓐᓂᐊᖅᑐᓕᕆᓂᕐᒧ ᒪᓕᒐᐅᔪᖅ… 
3. ᓇᓕᖃᖏᑦ ᐃᓕᓐᓂᐊᕐᑐᓕᕆᓂᕐᒧᑦ ᒪᓕᒐᐃᑦ ᖃᐅᔨᒋᐊᕈᑎᑦ ᓇᐃᒃᓕᑎᕐᓯᒪᔪᐃᑦ; 
4. ᑐᑭᓯᓇᕆᐊᕐᑎᓯᒪᔪᐃᑦ ᐱᓕᕆᐊᖑᔪᐃᑦ ᑎᒃᑯᐊᕐᑕᐅᓯᒪᔪᐃᑦ ᒪᓕᒐᓕᐅᕐᕕᒃᒥ ᐱᔾᔪᑎᖃᕐᑐᐃᑦ ᒪᓕᒐᕐᒥᒃ 1, 

ᐃᓕᓐᓂᐊᕐᑐᓕᕆᓂᕐᒧᑦ ᒪᓕᒐᐃᑦ. 
 
ᖁᔭᓐᓇᒦᒃ, ᐅᖃᕐᑏ. 
 
ᐅᖃᕐᑎ: ᖁᔭᓐᓇᒦᒃ, ᒥᓂᔅᑕ. ᐱᓕᕆᐊᒃᓴᖅ 13. ᓈᓴᐅᓯᕐᓱᐃᕐᓂᖅ ᑎᑎᖃᓂᒃ. ᐊᓯᖏᓐᓂᒃ 
ᓈᓴᐅᓯᕐᓱᐃᔪᖅᓴᕐᑕᖃᕐᐹ? ᐱᑕᖃᖏᑉᐸᑦ, ᑲᔪᓯᓂᐊᕐᑐᒍᑦ ᐃᓕᕆᐊᒃᓴᒧᑦ 14. ᖃᐅᔨᒋᐊᕈᑕᐃᑦ 
ᐱᒋᐊᕐᑎᑦᑎᔾᔪᑎᒃᓴᓄᑦ. ᐱᓕᕆᐊᒃᓴᖅ 15. ᖃᐅᔨᒋᐊᕈᑕᐃᑦ ᐱᒋᐸᕐᑎᑦᑎᔾᔪᑎᒃᓴᓄᑦ ᐅᖃᓕᒫᕐᑕᐅᓂᐊᕐᑎᓪᓗᒋᑦ 
ᒪᓕᒐᐃᑦ. ᐱᓕᕆᐊᒃᓴᖅ 16. ᐱᒋᐊᕐᑎᑦᑎᔾᔪᑎᒃᓴᐃᑦ. ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 05-1(6) ᓴᖏᒃᑎᑦᑎᓇᓱᐊᕐᓂᖅ ᐃᑲᔪᕐᑐᐃᓂᕐᒥᒃ ᐃᓕᓐᓂᐊᕐᑐᖁᑎᑦᑎᓐᓄᑦ 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᕐᑏ. 
 
ᐃᒪᐃᒻᒪᑦ ᑎᓴᒪᐃᑦ ᒪᓕᒋᐊᓕᑦ ᕿᖓᐅᒻᒥᒃ ᐱᓇᓱᐊᒐᓕᐊᖑᓯᒪᔪᑦ ᐃᓅᓯᑦᑎᐊᕙᖃᕐᓂᖅ ᓄᓇᓕᖕᓂ, 
ᓇᓗᓇᐃᑦᑎᐊᕐᓯᒪᓂᖅ ᐊᒻᒪᓗ ᑲᑐᔾᔨᖃᑎᒌᖕᓂᖅ, ᓇᖕᒥᓂᖅ ᐱᓕᕆᐊᖃᕈᓐᓇᕐᓂᖅ ᐊᒻᒪᓗ ᑲᔪᓯᑎᑦᑎᓂᖅ 
ᐃᓕᓐᓂᐊᕐᓂᕐᒥᒃ; 
 
ᐊᒻᒪᓗ ᐃᒪᐃᒻᒪᑦ ᓴᖏᔪᒥᒃ ᐊᒻᒪᓗ ᐃᑲᔪᕐᑐᑦᑎᐊᕐᑐᒥᒃ ᐃᓕᓐᓂᐊᕐᑐᓕᕆᔨᖃᕆᐊᖃᕐᓂᖅ ᐊᑑᑎᖃᒻᒪᕆᒃᒪᑦ 
ᐸᕐᓇᐃᓂᕐᒥᒃ ᓄᓇᕗᒻᒥᐅᓄᑦ ᖃᐃᕙᓪᓕᐊᔪᓂᒃ ᐊᔪᕈᑎᒃᓴᓂᒃ ᐱᓕᕆᐊᖃᕈᓐᓇᕐᓂᐊᕐᓂᕐᒥᒃ ᐊᒻᒪᓗ ᑲᔪᓯᑎᑦᑎᓂᕐᒥᒃ 
ᑕᐅᑐᖑᐊᕐᑕᐅᔪᓄᑦ ᕿᖓᐅᒻᒥᒃ ᐱᓇᓱᐊᒐᓕᐊᖑᓯᒪᔪᐃᑦ; 
 
ᐊᒻᒪᓗ ᐃᒪᐃᒻᒪᑦ ᒐᕙᒪᒃᑯᑦ ᑐᑭᓯᐊᓂᒃᓯᒪᓕᕐᒪᑕ ᐊᑕᐅᓯᐊᕐᓇᑎᒃ ᐅᓄᕐᑐᐃᕐᓱᕐᖢᑎᒃ ᑕᐃᒪ ᓄᓇᕗᖕᒥᐅᑦ 
ᐊᔪᕐᓴᑲᑕᒃᑐᓂᒃ  ᐃᓄᒃᑎᑐᑦ-ᐅᖃᐅᓯᖃᕐᑐᓂᒃ ᐱᔪᓐᓇᐅᑎᖃᕐᑐᓂᒃ ᐋᓐᓂᐊᓯᐅᑎᓂᒃ ᐊᒻᒪᓗ ᐃᓕᓐᓂᐊᕐᑎᑦᑎᔨᓂᒃ; 
 
ᐊᒻᒪᓗ ᐃᒪᐃᒻᒪᑦ ᐃᑲᔪᕐᑐᐃᓂᖅ ᐊᒻᒪᓗ ᐊᔭᐅᕆᓂᖅ ᓄᓇᕗᒃᒥᐅᓂᒃ ᐱᓕᕆᐊᖃᕋᓱᐊᕐᓂᕐᒥᒃ ᐊᒻᒪᓗ 
ᓇᖕᒥᓂᕐᓱᕐᓯᐅᕐᑎᑦᑎᓂᕐᒥᒃ ᑕᒪᒃᑯᓂᖓ ᐱᔪᓐᓇᐅᑎᖃᕆᐊᖃᕐᑐᓂᒃ ᐃᖃᓇᐃᔭᕈᑎᒃᓴᓂᒃ ᑭᒡᒐᕐᑐᐃᕕᑦᑎᓐᓄᑦ 
ᐱᒻᒪᕆᐅᒐᒥ; 
 
ᐊᒻᒪᓗ ᐃᒪᐃᒻᒪᑦ ᒐᕙᒪᒃᑯᑦ ᐱᓕᕆᐊᕆᓇᓱᐊᕐᑕᖓ ᐅᐱᒋᔭᒃᓴᖅ ᑲᔪᓯᓇᓱᐊᕐᓂᖅ ᑲᔪᓯᔪᓐᓇᕐᓂᕐᒧᑦ ᐃᓕᓐᓂᐊᕐᑏᑦ 
ᐊᑭᑦᓱᕋᒃᑯᑦ ᐱᖁᔭᓕᐅᕐᑎᒃᓴᖁᑎᖏᑕ ᐱᓕᕆᐊᖓᑦ ᖃᐅᔨᒋᐊᕐᑎᑦᑎᕗᑦ ᐃᓕᑕᕆᔭᐅᓯᒪᓂᖓᓂᒃ ᐊᑐᕆᐊᓕᒃᓂᒃ 
ᐱᔪᓐᓇᕐᓂᖃᕐᑎᑕᐅᖁᓪᓗᒋᑦ ᐃᓕᓐᓂᐊᕐᑐᐃᑦ ᐃᑲᔪᕐᓱᕐᑕᐅᑦᑎᐊᖁᓪᓗᒋᑦ; 
 
ᐊᒻᒪᓗ ᐃᒪᐃᒻᒪᑦ ᑐᑭᓯᔭᐅᓯᒪᓕᕋᒥ ᐊᑕᐅᓯᐊᖏᑦᑐᒃᑯᑦ ᐅᓄᕐᑐᐃᕐᓱᕐᑐᒃᑯᑦ ᐃᓕᓐᓂᐊᕐᑐᐃᑦ ᓄᓇᕘᒥ 
ᐊᒃᓱᕉᓴᖃᑦᑕᕐᓯᒪᒐᔪᒃᑲᒥᒃ ᐃᓕᓐᓂᐊᕐᑎᐅᓇᓱᐊᕐᖢᑎᒃ ᐃᓚᖁᑎᖏᑦ ᓂᕆᔭᒃᓴᖃᕐᑎᓐᓇᓱᒃᖢᓂᔾᔪᑦ, 
ᐃᒡᓗᖃᕐᑎᓐᓇᓱᒃᖢᓂᔾᔪᒃ ᐊᒻᒪᓗ ᐊᓐᓄᕌᖃᕐᑎᓐᓇᓱᒃᖢᓂᔾᔪᒃ; 
 
ᑕᐃᒪᐃᒻᒪᑦ ᐱᒋᐊᕐᑎᑦᑎᕗᖓ, ᐊᐃᑉᐱᕐᑕᐅᓪᓗᖓ ᒥᓂᔅᑕᒧᑦ ᖁᑎᒃᑐᕐᒧᑦ, ᒐᕙᒪᒃᑯᑦ ᓄᓇᕘᒥ 
ᖁᑦᑎᒋᐊᕐᓯᒪᔪᓂᒃ ᐊᒻᒪᓗ ᓈᒪᔪᓂᒃ ᑮᓇᐅᔭᕐᓂᒃ ᓄᓇᕗᒻᒥᐅᓄᑦ ᐃᓕᓐᓂᐊᕐᑐᓄᑦ ᐊᓐᓂᐊᓯᐅᑎᖑᕈᒪᔪᓄᑦ  

ᐊᒻᒪᓗ ᐃᓕᓐᓂᐊᕐᑎᑦᑎᔨᒃᓴᖑᕈᒪᔪᓄᑦ, ᐊᒻᒪᓗ ᑕᒪᓐᓇ ᐃᑲᔪᕐᑐᐃᔾᔪᑎᒃᓴᖅ ᐊᑕᓂᖃᕐᓗᓂ ᓯᕗᓂᑦᑎᓐᓄᑦ 
ᐃᑲᔫᑎᒃᓴᓄᑦ ᓄᓇᕘᒥᐅᑦ ᓄᓇᓕᖏᓐᓄᑦ. 
 
ᐊᒻᒪᓗᒃᑲᓐᓂᕐᑕᐅᖅ ᑕᐃᒪᐃᒻᒪᑦ, ᐱᒋᐊᕐᑎᑦᑎᕗᖓ ᐃᓕᓐᓂᐊᕐᑎᓕᒫᑦ ᐱᕕᖃᕐᑎᑕᐅᓗᑎᒃ ᐱᔪᓐᓇᐅᑎᓂᒃ 
ᐊᑑᑎᖃᕋᔭᕐᑐᓂᒃ ᐊᑭᓄᑦ ᐃᓅᓇᓱᐊᕈᑎᒃᓴᖏᓐᓄᑦ; ᐊᒻᒪᓗ ᐊᑕᖏᑦᑎᐊᕐᓗᒋᑦ ᐃᓕᓐᓂᐊᕐᑐᐃᑦ 
ᐃᒡᓗᖃᑦᑎᐊᕐᑎᑕᐅᓗᑎᒃ; ᐊᒻᒪᓗ ᐃᑲᔪᕐᓱᕐᑕᐅᑦᑎᐊᕐᓗᑎᒃ ᐃᓄᑑᔾᔨᔪᐃᑦ ᕿᑐᖓᓖᑦ; 
 
ᐊᒻᒪᓗᒃᑲᓐᓂᕐᑕᐅᖅ ᑕᐃᒪᐃᒻᒪᑦ, ᐱᒋᐊᕐᑎᑦᑎᕗᖓ ᒪᓕᒐᓕᐅᕐᕕᒃ ᐊᔭᐅᕆᓗᓂ ᒐᕙᒪᒃᑯᓐᓂᑦ 
ᑲᔪᓯᑎᑦᑎᓂᐊᕐᓗᑎᒃ ᐃᑲᔫᑎᒃᓴᐅᒐᔭᕐᑐᓂᒃ ᓈᒪᔪᓂᒃ ᐅᑭᐊᒃᓵᒥ ᐊᕐᕌᒍ 2002 ᐸᖕᓂᕐᑑᒥ ᑲᑎᒪᑎᓪᓗᒋᑦ 
ᒪᓕᒐᓕᐅᕐᑎᐅᔪᐃᑦ ᑕᒪᒃᑯᐊ ᑲᔪᓯᓂᖃᕐᑎᑕᖁᓪᓗᒍ ᐱᒋᐊᕐᑎᑦᑎᔾᔪᑎ. 
 
ᖁᔭᓐᓇᒦᒃ ᐅᖃᕐᑏ. 
 
ᐅᖃᕐᑎ: ᖁᔭᓐᓇᒦᒃ, ᐊᕐᕚᕐᓗᒃ. ᐱᒋᐊᕐᑎᑦᑎᔾᔪᑎ ᓴᓇᔭᐅᔪᒃᓴᐅᑕᐅᕗᖅ. ᐱᒋᐊᕐᑎᑦᑎᔾᔪᑎᒧᑦ. ᐊᕐᕚᕐᓗᒃᑦ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᕐᑏ. ᖁᕕᐊᓱᒃᐳᖓ ᑕᒪᑐᒪᓂ ᐅᖃᕈᓐᓇᕐᓯᑎᑕᐅᓯᒪᓂᕐᓂᒃ ᐱᒋᐊᕐᑎᑦᑎᔾᔪᑎᒧᑦ 
ᐅᖃᐅᓯᕆᓵᕐᑕᕐᓄᑦ ᒪᓕᒐᓕᐅᕐᕕᒃᒧᑦ. ᐅᖃᕐᑏ, ᖃᖓᓚᐅᓱᖓ ᐱᓕᕆᐊᖑᖁᔭᐅᔪᐃᑦ ᓴᕿᒐᐃᒐᒥᒃ 
ᒪᓕᒐᓕᐅᕐᕕᒃᒥ ᒪᓕᒐᓕᐅᕐᑎᐅᔪᑎᒍᑦ ᐅᖃᐅᓯᖃᕈᒪᓂᖃᕐᐸᒃᑲᑦᑕ ᐊᑕᐅᓯᕐᒥᒃ ᐅᖃᐅᓯᕐᒥᒃ ᐊᒻᒪᓗ ᐊᑕᐅᓯᕐᒥᒃ 
ᑐᕌᒐᒃᓴᒥᒃ. 
 
ᑕᐃᒪᖓᓂᑦ ᐄᐳ 1999, ᒪᓕᒐᓕᐅᕐᑏᑦ ᒪᑭᓯᒪᔪᐃᑦ ᒪᓕᒐᓕᐅᕐᕕᒃᒥ ᐅᓄᕐᑐᐃᕐᓱᕐᖢᑎᒃ ᐃᒃᐱᒋᔭᕐᒥᓂᒃ 
ᐅᖃᐅᓯᖃᕈᒪᓪᓗᑎᒃ ᐃᓱᒫᓘᑎᖏᓐᓂᒃ ᐱᔾᔪᑎᖃᕐᖢᑎᒃ ᐅᑭᐅᕐᑕᕐᑐᒥᐅᓂᒃ ᐱᔪᓐᓇᐅᑎᖃᕐᑐᓂᒃ ᐊᔪᕐᓴᕐᒪᑕ 
ᓄᓇᓕᑦᑎᓐᓂ. ᐄ, ᖃᐅᔨᒪᔪᒍᑦ ᐋᓐᓂᐊᓯᐅᑎᒃᓴᓂᒃ ᐊᔪᕐᓴᕐᑐᒍᑦ ᑲᓇᑕᓕᒫᒥ. ᓄᓇᕘᒥ ᐊᔾᔨᑐᐃᓐᓇᕆᒃᒪᔾᔪᒃ. 
ᐋᓐᓂᐊᓯᐅᑎᑭᒃᓴᕐᓂᖅ ᐊᒃᓱᕉᓴᒍᑎᒃᑲᓐᓂᐅᕙᒃᒪᑦ ᑕᐃᒃᑯᓄᖓᑑᖏᑦᑐᖅ ᐱᔪᓐᓇᐅᑎᓕᖕᓄᑦ ᑭᓯᐊᓂᑦᑕᐅᖅ 
ᓄᓇᓕᖕᒥᐅᓄᑦ ᐊᑐᕐᑕᐅᔭᕆᐊᓕᒃᓄᑦ. 
 
ᐃᓕᓴᐃᔩᑦ ᐃᓕᓐᓂᐊᕐᑎᑦᑎᕙᒃᑐᐃᑦ 25ᓂᒃ ᐅᓄᕐᓂᓕᒃᓂᒃ ᐊᒻᒪᓗ ᐃᓛᓐᓂᒃᑯᑦ 30ᓂᒃ ᐃᓕᓐᓂᐊᕐᑐᓂᒃ 
ᐊᒻᒪᓗ ᐃᓕᓐᓂᐊᕐᓯᒫᓂᖏᑦᑐᓂᒃ ᐃᖃᓇᐃᔭᕐᑎᖃᕐᐸᒃᑐᐃᑦ ᐃᑲᔪᕐᑎᒃᓴᓂᒃ ᐃᓕᓐᓂᐊᕐᑎᑦᑎᑦᑎᐊᕈᓐᓇᕐᑐᓂᒃ 
ᐊᑐᕆᐊᖃᒻᒪᕆᒃᑎᓪᓗᒍ ᑕᒪᓐᓇ ᐃᓕᓐᓂᐊᕐᑐᖁᑎᑦᑎᓐᓄᑦ. ᐃᓕᓴᐃᔩᑦ ᖃᓪᓗᓈᓂᖓᕐᑐᐃᑦ 
ᐊᔪᕈᑎᖃᕐᐸᒃᑐᐃᑦ ᐅᑭᐅᕐᑕᕐᑐᒧᐊᕋᐃᒐᒥᒃ ᐃᓕᓴᐃᔨᐅᔭᕐᑐᕐᖢᑎᒃ ᐊᒻᒪᓗ ᖁᐊᕐᓵᕐᓂᖃᖃᑦᑕᕐᑐᐃᑦ 
ᐃᓕᖁᓯᕆᖏᑕᒥᓄᑦ ᐊᑐᕆᐊᖃᕐᓂᕐᒥᒃ ᐃᓛᓐᓂᒃᑯᑦ ᓱᖏᐅᑎᔪᐃᓐᓇᐅᔪᓐᓇᕐᓯᒪᕙᖏᒻᒪᑕ. 
 
ᐅᖃᖅᑏ,  ᑕᐃᒪᐃᖏᓐᓇᕈᔪᑉᐸᑉᐳᑦ, ᐅᑯᐊ ᐱᒻᒪᕆᐅᔪᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᓗᐊᖃᑦᑕᖅᑐᑎᑦ, 
ᑕᖃᓪᓗᑎᑦ ᐊᒻᒪᓗ ᓱᕙᓕᑭᐊᔅᓴᓕᖅᑐᑎᑦ.  ᑕᐃᒪᐃᖏᓐᓇᕈᔪᑉᐸᑉᐳᑦ, ᑕᒪᓐᓇ ᐅᑭᐅᖅᑕᖅᑐ ᓄᓇᒋᖏᒻᒪᒋᔾᔪᒃ 
ᑕᒻᒪᓇ ᐱᔾᔪᑎᐅᓯᓈᓕᖅᑐᓂ ᐊᐅᓪᓚᓕᖃᑦᑕᕐᖓᑕ. 
 
ᐅᕙᒍᓕᒫᐸᓗᒃ ᐃᓕᓴᕆᓕᖅᑲᕗᑦ ᐊᑕᐅᓯᐅᔪᖅ ᐃᖅᑲᓇᐃᔭᖅᑎᖃᕐᓂᕐᒥᑦ ᐊᑐᖅᑕᐅᓗᐊᓐᖑᐊᓲᖅ ᓱᕐᓗ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ ᐊᒻᒪᓗ ᐃᓕᓴᐃᔨᐅᔪᑦ ᓄᓇᕗᑦ ᓄᓇᓕᖁᑎᖏᓐᓂ 
ᐃᓕᓐᓂᐊᑎᑦᑎᓗᑎᑦ ᓄᓇᕗᒻᒥᐅᓂᒃ ᑕᒪᒃᑯᐊ ᐃᖅᑲᓇᐃᔮᔅᓴᐃ ᐃᓐᓄᑦᑕᐅᖁᓪᓗᒋᑦ. 
 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᒫᓐᓇᐅᔪᖅ ᐱᑕᖃᖅᑎᑎᒻᒪᑕ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᕈᑕᐅᔪᒥᑦ ᐊᒻᒪᓗ ᐃᓚᖏᓐᓂᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᑑᕌᖓᔪᓂᑦ 
ᓄᓇᕗᑦ ᓯᓚᑦᑐᓴᕐᕕᒻᒥ.  ᓄᓇᕗᒻᒥ ᐃᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᕐᓂᐅᔪᖅ ᐊᐅᓚᑕᐅᒋᕗᖅ ᓄᓇᕗᑦ 
ᓯᓚᑦᑐᓴᕐᕕᒻᒥ. 

ᑐᓴᖅᓯᒪᒐᑦᑕ ᑲᑎᒪᑐᐃᓐᓇᓂᑦᑎᓐᓂ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᐃᓕᔭᐅᓂᖏᓐᓂ ᐋᒌᖃᑎᖃᖅᑎᓪᓗᒋᑦ, ᑖᒃᑯᐊ 
ᑮᓇᐅᔭᐃᑦ ᐊᖏᖅᑕᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᐊᑭᓕᒫᖏᓐᓄᑦ ᐊᑐᐃᓐᓇᐅᑎᑦᑎᓂᕐᒥᑦ ᐱᓕᕆᐊᖑᔪᓄᑦ.  ᐃᓕᓐᓂᐊᖅᑎᐅᔪᑦ ᓇᒻᒥᓂᖅ 
ᐃᓅᒐᓱᓕᑦᑎᐊᐸᒻᒪᑕ ᒥᑭᓂᖅᐹᖑᔪᓄᑦ ᑮᓇᐅᔭᓄᑦ ᐊᑐᐃᓐᓇᐅᑎᑕᐅᔪᓂᑦ ᐃᑲᔫᑎᐅᔪᓂᑦ ᐃᓕᓐᓂᐊᖅᑎᓄᑦ, 
ᐊᑐᖅᑐᐊᑐᑎᓪᓘᓐᓃᑦ ᐊᒻᒪᓗ ᑭᓱᑐᐃᓐᓇᕐᓂᑦ. 
 
ᖁᕕᐊᓚᐅᖅᑯᖓ ᑐᓴᕆᐊᔅᓴᖅ ᑮᓇᐅᔭᐃᑦ ᐋᒌᒍᑕᐅᑎᓪᓗᒋᑦ ᑕᒫᓂ ᐊᕐᕌᒎᒥ ᒥᓂᔅᑕᐅᔪᖅ ᐋᓐᓂᐊᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ ᐱᑕᖃᖅᑎᑦᑎᔪᓐᓇᓚᐅᓐᖓᑕ ᒥᑭᔪᑯᓗᒻᒥᐅᓃᑦ ᑐᓂᕐᕈᑕᐅᒐᔭᖅᑐᒥᑦ ᐃᓕᓐᓂᐊᖅᑎᓄᑦ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᓂᑦ ᐊᒻᒪᓗ ᑲᔪᖏᖅᓯᓯᒪᒻᒪ ᐃᑲᔪᕈᓐᓇᕋᔭᖅᑐᓂᑦ ᐃᑲᔫᑎᓂᑦ ᐱᔪᓐᓇᖅᑐᓄᑦ.  
ᑭᓯᐊᓂᓕ ᐊᔅᓱᕈᕋᓗᐊᖅᑎᓪᓗᒍ, ᑕᒪᓐᓇ ᓈᒻᒪᐸᓐᖏᒻᒪᑦ ᐃᓕᓐᓂᐊᖅᑎᖁᑎᑦᑎᓐᓄᑦ, ᓯᕗᓂᑦᑎᓐᓂ 
ᐱᒻᒪᕆᐅᒐᔭᖅᑐᓂᑦ, ᐱᑕᖃᖅᑎᑕᐅᖁᓪᓗᒋᑦ ᓈᒻᒪᒋᔭᐅᔪᒥᑦ ᑕᒪᓐᓇ ᐃᖅᑲᓇᐃᔮᕆᒐᓱᒻᒪᕆᓗᓂᒋᑦ 
ᐃᓕᓐᓂᐊᕐᓂᖏᑦ ᐊᔅᓱᕈᓐᓇᒻᒪᕆᑦᑎᓪᓗᒋᑦ. 
 
ᐊᒻᒪᓗᑦᑕᐅ, ᑮᓇᐅᔭᓂᑦ ᐋᒌᖃᑎᒌᑦᑐᓪᓗᑕ ᐊᐱᕆᓂᐊᕆᕗᒍᑦ ᑮᓇᐅᔭᓂᑦ ᐊᖏᖅᑕᐅᖁᔨᓗᑕ ᑕᒪᒃᑯᓂᖓ 
ᐱᖃᖅᑎᑦᑎᓂᕐᒥᑦ ᐊᖏᔪᒻᒪᕆᐅᔪᓂᑦ ᑮᓇᐅᔭᓂ ᐃᑲᔫᑕᐅᒐᔭᖅᑐᓂᑦ ᐃᓕᓐᓂᐊᖅᑐᓂᑦ ᐊᑭᑦᓯᕌᒃᑯᑦ 
ᒪᓕᒐᓕᕆᓂᕐᒥᑦ ᐃᓕᓐᓂᐊᖅᑐᓂᑦ, ᐊᒻᒪᓗ ᐱᒻᒪᕆᐅᔪᖅ ᐱᒋᐊᖅᑎᑕᐅᓂᒋᔭᖓ ᓄᓇᕗᑦ ᓯᕗᓂᔅᓴᕆᔭᖓᓂᑦ. 
 
ᐅᖃᖅᑏ, ᐊᔅᓱᒻᒪᕆᓪᓕ ᐃᑉᐱᒋᕙᕋ ᓄᓇᕗᑦ ᐃᓕᓐᓂᐊᖅᑎᖁᑎᖏᑦ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᐸᓪᓕᐊᔪᑦ 
ᐊᒻᒪᓗ ᓄᓇᕗᑦ ᐃᓕᓐᓂᐊᖅᑏᑦ ᐃᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᖅᑐᑦ ᑕᐃᒫᑦᑕᐅᖅ ᐃᑲᔫᑎᓵᑖᕆᐊᖃᖅᑐᒋᕙᒃᑲᓕ 
ᐊᔾᔨᖏᓐᓂᑦ ᐃᓕᓐᓂᐊᖅᑎᓂᑦ ᒪᓕᒐᓕᕆᓂᕐᒧᑦ. ᖃᐅᔨᒪᕗᖓᑦ ᑕᑯᓐᓇᖑᐊᖅᑐᑑᓐᖏᓐᓇᒪ ᓄᓇᕗᑦ 
ᓯᕗᓂᔅᓴᖓᓂᑦ ᓄᓇᕗᒻᒥᐅᓕᒫᓄᑦ ᐃᖅᑲᓇᐃᔮᖅᑎᑖᕐᓗᑎᑦ ᐋᓂᐅᓯᐅᖅᑎᓂᑦ, ᐃᓕᓴᐃᔨᓂᑦ ᐊᒻᒪᓗ 
ᒪᓕᒐᓕᕆᔨᓂᑦ. 
 
ᑭᓯᐊᓂᓕ, ᐃᔅᓯᕙᐅᑖ, ᐃᓱᒪᒋᔭᑦᑎᓐᓄᓪᓕ ᑲᑎᒪᔨᐅᓗᑕ ᒪᓕᒐᓕᕆᕕᑦᑎᓐᓂ, ᑲᑎᖃᑎᒌᓪᓗᑕ 
ᑕᐃᒪᐃᑦᑎᑎᒐᓱᑎᓪᓗᑕ. ᐊᐱᕆᕙᒃᑲ ᑲᑎᒪᔨᓕᒫᑦ ᐃᑲᔪᖅᓱᖅᑕᐅᔪᒪᓪᓗᖓ ᑕᒪᔅᓱᒪᖓᑦ 
ᐱᒋᐊᖅᑎᑦᑎᔾᔪᑎᒋᕋᑖᖅᑕᓐᓄᑦ. 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᓪᓗᒃ. ᐱᒋᐊᓚᐅᓐᖏᓂᑦᑎᓐᓂ, ᐃᖅᑲᐃᑎᑦᑎᔪᒪᕗᖓ ᑲᑎᒪᔨᓂ 20-ᒥᓂᑦᔅ-ᒥ 
ᐃᓱᓕᕝᕕᖃᕐᖓᑕ ᑭᐅᔭᐅᔪᓐᓇᕐᓗᑎᑦ ᐱᒋᐊᖅᑎᑎᔾᔪᑎ. ᑲᑎᒪᔨᓕᒫᑦ ᑭᐅᔪᐃᓐᓇᐅᔪᓐᓇᖅᑯᑦ ᐊᒻᒪᓗ 
ᐱᒋᐊᖅᑎᑦᑎᔪᖅ  ᑭᐅᔪᓐᓇᑦᑎᐊᕆᓪᓗᓂ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓛᒃᑯᑦ. 
 
ᐅᖃᖅᑏ, ᐊᐃᐲᓂᐅᓴᓗᖓ ᐱᒋᐊᖅᑎᑎᔪᒥᑦ ᒪᓕᒐᓕᐅᕐᕕᑎᓐᓂ. ᖁᕕᐊᓱᒻᒪᕆᑉᐳᖓ ᐅᖃᕈᓐᓇᖅᑎᑕᐅᒐᒪ 
ᐃᑲᔪᖅᓱᕐᓗᒍ. 
 
ᐅᖃᖅᑏ, ᐅᖃᖃᑦᑕᖅᓯᒪᒐᒪ ᑕᕝᕙᓂ ᒪᓕᒐᓕᐅᕐᕕᑎᓐᓂ ᐊᒥᓱᐊᖅᑎᒻᒪᕆᑦᑐᖓ ᑖᒃᑯᓂᖓ ᐅᖃᐅᓯᐅᔪᓂᑦ ᑕᕝᕙᓂ 
ᐱᒋᐊᖅᑎᑎᔾᔪᑎᒥᑦ.  ᖁᕕᐊᑉᐳᖓᓗ ᐱᔪᓐᓇᖅᑎᑕᐅᒐᑦᑕ ᐅᓪᓗᒥ ᐃᓱᒪᒋᔭᑦᑎᓐᓂ 
ᐅᖃᐅᓯᖃᑦᑎᐊᕈᓐᓇᖅᑎᑕᐅᒐᑦᑕ ᒪᓕᒐᓕᐅᖅᑎᐅᑎᓪᓗᑕ ᐃᑲᔪᖅᓱᕐᓗᒋᑦ ᐃᓕᓐᓂᐊᖅᑎᖁᑎᒋᔭᕗᑦ. 
 
ᐅᖃᖅᑏ, ᖃᓄᖅ ᑕᑯᓐᓇᓐᖑᐊᕈᓐᓇᖏᑉᐳᖓ ᓇᓕᐊᑐᐃᓐᓇᖅ ᑲᑎᒪᔨᐅᔪᖅ ᐊᑭᕋᖅᑐᕋᔭᕐᑐᒥᑦ 
ᐋᖅᑮᒋᐊᖃᖅᑎᓪᓗᑕᑦ ᐃᓄᑦᑎᑐᑦ ᐅᖃᕈᓐᓇᖅᑐᓂᑦ ᐋᓐᓂᐊᓯᐅᖅᑎᐅᔪᓂᑦ ᐊᒻᒪᓗ ᐃᓕᓴᐃᔨᐅᔪᓂᑦ ᓄᓇᓕᑦᑎᓐᓂ.  
ᐱᖃᓯᐅᑎᓗᒍ ᐃᖅᑲᓇᐃᔭᖅᑎᐅᕙᑦᑐᑦ ᐃᓄᓕᕆᔨᒃᑯᑦ ᐊᒻᒪ ᐊᔪᓕᕐᓂᑯᑲᖅᐸᑦᑐᓄᑦ ᐃᑲᔪᖅᑎᐅᔪᑦ, ᐋᓂᐊᓯᐅᖅᑎᑦ 
ᐊᒻᒪ ᐃᓕᓴᐃᔨᐅᔪᑦ ᐱᒻᒪᕆᐅᖃᑕᐅᑎᓪᓗᒋᑦ ᐋᖀᒋᐊᖅᐸᓪᓕᐊᑎᓪᓗᑕ ᐱᐅᔪᓂᑦ ᓈᒻᒪᑦᑐᓂᑦ ᓄᓇᓕᐅᔪᓂᑦ. 
 
(ᑐᓵᔨᖃᕐᓂᖅ ᓄᖅᑲᖅᑐ)  ᖃᐅᔨᒪᑎᑕᐅᖏᓐᓇᖅᑯᖓᓕ ᑕᒪᒃᑯᐊ ᐊᔅᓱᕈᓐᓇᖅᑑᔪᑦ ᐃᓕᓐᓂᐊᖅᑎᖁᑎᑦᑎᓄᑦ 
ᐊᑐᖅᑕᐅᕙᑦᑐᑦ ᐃᓕᓐᓂᐊᖅᑐᓄᑦ ᐃᓕᓴᐃᔨᔅᓴᐅᓂᕐᒧᑦ ᐊᖏᔪᒻᒪᕆᐅᒻᒪᑕ.  ᑕᐃᒪᐃᑦᑎᓪᓗᒋᑦ  

ᐱᔭᕇᖅᑐᐃᓐᓇᒥᓂᕐᓂᑦ ᓂᕆᐅᕝᕕᓴᐅᓐᖏᓚᖅ ᐃᓕᓐᓂᐊᖅᑎᖁᑎᕗᑦ ᖃᐅᑕᒫ ᐊᔅᓱᕉᑎᖃᐃᓐᓇᑎᓪᓗᒋᑦ 
ᖃᑕᕐᖑᑎᖏᓐᓂ ᑲᒪᒐᓱᑦᑐᑎᑦ ᐊᒻᒪᓗ ᑮᓇᐅᔭᖏᓐᓂ ᓈᒻᒪᑎᑦᑎᒐᓱᑦᑐᑎᑦ ᐃᓕᓐᓂᐊᕈᑎᖏᓐᓂ 
ᑲᒪᓯᓐᓈᕐᓗᑎᑦ ᐱᒡᒐᓇᖅᓯᓐᓈᖅᑐᑎᑦ ᐊᒻᒪᓗ ᖃᐅᔨᓴᐅᑎᐅᕙᑦᑐᑦ ᐃᓕᓐᓂᐊᓂᕐᒧᑦ. 
 
ᐅᖃᖅᑏ, ᐊᒥᓱᑦ ᐅᕙᖓᓗ ᖁᕕᐊᓚᐅᖅᐳᒍᑦ ᐊᑭᑦᓯᕋᖅ ᐃᖅᑲᖅᑐᐃᕕᓕᕆᓂᕐᒧᑦ ᐃᓕᓐᓂᐊᖅᑐᑦ 
ᓇᓗᓇᐃᖅᑕᐅᓚᐅᕐᒪᑦ. ᐃᓄᓐᓂᒃ ᐃᖅᑲᖅᑐᐃᕕᓕᕆᔨᒃᑯᓐᓂᒃ ᐃᑲᔪᖅᑎᖃᕆᐊᖃᕐᒪᑕ ᑭᓯᐊᓂ ᑭᒃᑯᑦ 
ᓂᐱᒋᔭᐅᓂᐊᖅᐸᑦ ᓂᐱᖃᕐᕕᖃᓐᖏᑦᑐᓄᑦ. ᑮᓇᐅᔭᑎᒍᑦ ᐸᕐᓇᐅᑎᓕᕆᑎᓪᓗᑕ ᑕᑯᑦᑎᐊᖅᓯᒪᕗᒍᑦ ᒐᕙᒪᒃᑯᑦ 
ᐱᓕᕆᐊᖃᕋᓱᑦᑎᐊᕐᒪᑕ ᑕᒪᓐᓇ ᐊᐅᓚᓂᖃᑦᑎᐊᖁᓪᓗᒍ. 
 
$677-ᑕᐅᓴᐅᓗᐊᖅᑐᑦ ᑐᓂᔭᐅᕗᑦ ᐃᖅᑲᖅᑐᐃᕕᓕᕆᔨᒃᑯᓐᓂᒃ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 
ᐱᓕᕆᐊᕐᒧᑦ. ᑖᒃᑯᐊᓗ ᑮᓇᐅᔭᐃᑦ ᐊᑐᖅᑕᐅᑦᑎᐊᖅᐸᑦᑐᑎᒃ. 
 
(ᑐᓵᔨᑎᒍᑦ) ᐅᖃᖅᑏ, ᑕᐃᒫᔅᓴᐃᓐᓇᐸᓗᒃ ᐱᓕᕆᐊᖃᕆᐊᖃᖅᐳᒍᑦ ᐋᓐᓂᐊᓯᐅᖅᑎᔅᓴᓄᑦ ᐃᓕᓴᐃᔨᓄᓪᓗ. 
ᓴᖅᑮᒋᐊᖃᖅᐳᒍᑦ ᓄᓇᕗᒻᒥᐅᓄᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ ᐊᑐᖅᑕᐅᑦᑎᐊᕐᒪᑕ ᐱᑕᖃᕆᐊᖃᓪᓚᕆᑦᑐᑎᒃ 
ᓄᓇᓕᓐᓂᑦ ᓄᓇᕗᒻᒥ. 
 
(ᑐᓵᔨᑎᒎᕈᓐᓃᖅᑐᖅ)ᐱᓪᓗᒋᑦ ᐊᑭᓕᐅᑕᐅᑦᑎᐊᖅᑐᒻᒪᕇᑦ ᐃᑲᔪᖅᓱᕐᓂᕐᒧᑦ  ᓯᕗᓂᔅᓴᖅᑎᓐᓂᑦ 
ᐃᖅᑲᓇᐃᔭᖅᑎᓄᑦ ᐱᔨᑦᓯᕈᒪᖁᓪᓗᑕ ᓄᓇᓕᑦᑎᓐᓂᑦ ᐱᑕᖃᕆᐊᖃᖅᑐᒻᒪᕆᐅᑎᓪᓗᒋᑦ.  
 
ᐅᖃᖅᑏ, ᐅᐱᒍᓱᑦᑎᐊᖅᐳᖓ ᑭᖑᕝᕖᒋᐊᖓ ᑖᔅᓱᒥᖓ ᒨᓴᓕᐊᒥᒃ ᐊᐱᕆᓂᐊᖅᐸᒃᑲᓗ ᒪᓕᒐᓕᐅᖅᑏᑦ 
ᐃᑲᔪᖅᓱᖁᓪᓗᒋ5. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᐱᒋᐊᖅᑎᑕᒧᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᑉᐳᖓ ᐱᕕᔅᓴᖃᖅᑎᑕᐅᒐᒪ ᐅᖃᐅᓯᖃᕈᓐᓇᕐᓗᖓ 
ᐃᑲᔪᖅᓱᕐᓂᕐᒥᒃ ᑕᒪᒥᑐᖓ ᒨᓴᒥᑦ. ᐋᓐᓂᐊᖅᑐᓕᕆᓃᑦ ᐅᖃᐅᓯᐅᖏᓐᓇᖃᑕᐅᒻᒪᑕ ᑕᕝᕙᓂ ᒪᓕᒐᓕᐅᕐᕕᒻᒥ. 
ᐃᓕᓐᓂᐊᖅᑐᓕᕆᓂᖅᑕᐅ ᐅᖃᐅᓯᐅᖏᓐᓇᖃᑕᐅᓪᓗᓂ. 
 
ᐅᖃᐅᓯᕆᖃᑦᑕᖅᓯᒪᒐᑦᑎᒍ ᖃᖓᑐᐃᓐᓇᒃᑯᑦ.  ᖃᐅᔨᒪᑦᑎᐊᖅᐳᒍᑦ ᐱᒻᒪᕆᐅᓂᖓᓂ ᐱᓕᕆᐊᖏᑦ 
ᐋᓐᓂᐊᖅᑐᓕᕆᔨᑦᑕ ᐊᒻᒪ ᐃᓕᓴᐃᔩᑦ ᐱᓕᕆᐊᖏᑦ ᐃᓅᓯᖏᓐᓂᑦ ᓄᓇᕗᒻᒥ. 
 
ᐅᖃᖅᑏ, ᒫᓐᓇᐅᔪᖅ ᐱᓕᕆᐊᖃᕆᐊᖃᓕᕋᑦᑕ ᓯᕗᓂᔅᓴᖅᑎᓐᓄᑦ. ᒫᓐᓇᐅᔪᖅ ᑕᒪᒃᑯᐊ 
ᐃᑲᔪᖅᓱᕆᐊᖃᓕᕋᑦᑎᒃᑯ ᐃᓕᑕᕆᔭᐅᔾᔪᑎᑖᕋᓱᐊᖅᑐᑦ ᐃᓕᓐᓂᐊᕐᓂᕐᒥᒍᑦ. ᐊᒥᓱᑦ ᒪᓕᒐᓕᐅᖅᑎᐅᖃᑎᒃᑲ 
ᐅᖃᖅᓯᒪᒌᕐᒪᑕ, ᓯᕗᓂᔅᓴᖅᑎᓐᓂᑦ ᐊᐅᓚᓂᖃᑦᑎᐊᕐᓂᐊᖅᐸᑕ ᓄᓇᕗᒻᒥ ᓄᓇᕗᒻᒥᐅᓄᑦ ᐃᓕᓐᓂᐊᖁᓪᓗᒋᑦ 
ᖃᐅᔾᔨᑎᑖᕐᓂᕐᒥᒃ ᓇᒻᒥᓂᖅ ᑲᒪᑦᑎᐊᖁᓪᓗᒋᑦ ᐊᒻᒪ ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐅᓂᖅᐸᐅᕗᖅ ᓇᒻᒥᓂᖅ 
ᐊᑦᑕᑎᖃᓕᕈᓐᓇᕐᓂᕐᒧᑦ. 
 
ᐅᖃᖅᑏ, ᑐᓴᖅᓯᒪᕗᒍᑦ ᐊᒥᓱᓂᒃ ᐋᓐᓂᐊᖅᑐᓕᕆᓂᖅ ᓄᓇᕗᒻᒥ ᐊᑦᑕᕐᓇᖅᑐᒦᑲᓴᒻᒪᑦ. ᑐᓴᖃᑦᑕᖅᐳᒍᑦ 
ᐊᑲᖅᓴᓐᖏᑦᑐᓂᒃ ᐃᓕᓐᓂᐊᖅᑐᓕᕆᔾᔪᓯᐅᔪᓂᒃ. ᖃᓄᐃᓐᒥᓂᐅᔪᑦ ᐊᔅᓱᕈᕐᓇᖅᑐᒻᒪᕆᐅᖃᑦᑕᖅᐳᑦ. ᑕᒪᓐᓇ 
ᐊᓯᔾᔨᕈᓐᓇᕋᑦᑎᒍ. ᐊᓯᔾᔨᕈᓐᓇᖅᐸᕗᑦ ᐃᓐᓄᐃᓗᑕ ᐃᖅᑲᓇᐃᔭᖅᑎᓂᒃ ᐊᒥᒐᖅᓴᖅᑐᒻᒪᕆᐅᑎᓪᓗᑕ 
ᐃᓕᓐᓂᐊᖅᓯᒪᔪᓂᒃ ᐊᒻᒪ ᐱᔪᓐᓇᖅᑐᓂᒃ ᓄᓇᕗᒻᒥᐅᓂᒃ. ᑭᓯᐊᓂ ᐊᒥᒐᖅᓴᕐᓂᕐᒧᑦ ᑮᓇᐅᔭᓂᒃ, 
ᐃᓪᓗᔅᓴᖅᑕᖃᓐᖏᓗᐊᕐᓂᕐᒧᑦ ᐊᒻᒪ ᐃᓚᒌᑦ ᐃᓱᒪᒋᒋᐊᖃᖅᑐᒋᑦᑕᐅᖁᖅ, ᐊᔅᓱᕈᕐᓇᕈᑕᐅᕙᒻᒪᑦ 
ᐃᖅᑲᓇᐃᔭᖅᑎᐅᒐᓗᐊᓄᑦ. 

ᑕᒪᒃᑯᐊ ᐱᓕᕆᐊᖃᖅᑐᑦ ᐃᖅᑲᓇᐃᔮᖅᑖᕋᓱᐊᖅᑐᑎᒃ ᐃᑲᔪᖅᓱᖅᑕᐅᑦᑎᐊᕆᐊᖃᖅᐳᑦ. 
ᐅᓂᒍᑎᔅᓴᖅᑕᖃᕆᐊᖃᓐᖏᓚᖅ ᐱᓕᕆᐊᕆᓇᓱᐊᖅᑕᖏᓐᓄᑦ. ᐃᑲᔫᑎᖃᕈᓐᓇᖅᐳᒍᑦ ᓯᕗᓂᔅᓴᖅᑎᓐᓂᒃ 
ᐃᑲᔪᖅᓱᕐᓗᑎᒍ ᐃᓕᓐᓂᐊᖅᑐᓕᕆᓂᒃᑯᑦ. 
 
ᐅᖃᖅᑏ, ᐃᑲᔪᖅᓱᖅᐳᖓ ᐊᑐᖅᑕᐅᔪᓐᓇᖅᑎᐊᖅᑐᓄᑦ ᓄᓇᕗᒻᒥᐅᓄᑦ ᐃᖅᑲᓇᐃᔮᖅᑖᕋᓱᐊᖅᑐᓄᑦ 
ᓯᓄᓂᔅᓴᖅᑎᓐᓂᑦ ᓄᓇᓕᑦᑎᓐᓂᑦ. ᐃᑲᔪᖅᓱᖅᐸᕋ ᒨᓴᓕᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᒃᓖᓐ. ᐱᒋᐊᖅᑎᑕᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑦᑐᒻᒪᕆᐅᕗᖓ ᑕᒪᓐᓇ ᒨᓴᓕᐊᖅ ᓴᖅᑭᑕᐅᒻᒪᑦ. 
 
ᒪᓕᒐᓕᐅᖅᑎᑦ ᖃᐅᔨᒪᒻᒪᑕ ᐊᒻᒪ ᐅᖃᖅᓯᒪᒻᒪᑕ ᑕᒪᒃᑯᐊ ᐅᖃᐅᓯᐅᕙᑦᑐᑦ ᓇᓗᓇᓐᖏᑦᑐᖅ ᑭᒃᑯᓕᒫᓂᑦ 
ᒪᓕᒐᓕᐅᕐᕕᒻᒥ ᐱᖓᓱᓂᒃ ᐊᕐᕌᒎᓕᖅᑐᓂᒃ.  ᒪᒃᓖᓐ ᑕᒪᑐᒥᖓ ᑕᑯᓐᓇᖅᑎᐊᖅᐳᖅ, ᐃᑲᔪᖅᓱᕐᓂᕐᒧᑦ. 
 
ᐃᑲᔪᖅᓱᖅᑎᐊᕐᓂᖅ ᐊᒻᒪ ᐸᕐᓇᐃᓂᖅ ᐃᑲᔫᑎᔅᓴᓄᑦ ᑕᒪᑐᑎᑐᑦ ᑮᓇᐅᔭᖅᑐᖏᓐᓂᖅᓴᐅᔾᔪᑕᐅᔪᓐᓇᕐᒪᑦ 
ᓯᕗᓂᔅᓴᖅᑎᓐᓄᑦ. ᐃᓚᖓᑦ ᑐᓴᕋᑖᓐᖏᓇᒃᑯᑦ ᐃᓪᓗᓕᕆᓂᐅᑉ ᒥᔅᓵᓄᑦ ᑭᓯᐊᓂ ᑕᕝᕙᐅᒋᕗᖅ 
ᐃᖅᑲᓇᐃᔭᓕᖅᑎᑦᑎᓇᓱᐊᕐᓂᖅ. 
 
ᐅᖃᖅᑏ, ᓄᓇᕗᒻᒥᐅᑦ ᑕᒪᒃᑯᓂᖓ ᐃᖅᑲᓇᐃᔮᖅᑖᖅᐸᑕ ᓄᓇᕗᒻᒥ ᐃᖅᑲᓇᐃᔭᖅᑎᒻᒪᕆᐅᓪᓗᑎᒃ, 
ᐃᖅᑲᓇᐃᔭᓕᖅᑎᑦᑎᓇᓱᐊᕐᓂᕐᒧᑦ ᐊᑭᓕᖅᓱᐃᒐᔭᓐᖏᓚᒍᑦ ᑕᒫᓃᑉᐸᒻᒪᑕ $3-ᒥᓕᐊᓐ ᖃᓂᒋᔮᓂ 
ᐊᕐᕌᒎᓚᐅᖅᑐᒥ. 
 
ᑕᐃᒪᐃᒻᒪᑦ ᐃᓱᒪᕗᖓ ᐃᓕᓐᓂᐊᖅᑎᑦᑎᓗᑎᒃ ᐃᖅᑲᓇᐃᔭᖅᑎᐅᔪᓄᑦ ᓄᓇᓕᑦᑎᓐᓂᑦ, ᑕᒫᓂ ᓄᓇᕗᒻᒥ 
ᑕᒪᓐᓇ ᑮᓇᐅᔭᖅᑐᖏᓐᓂᖅᓴᒻᒪᕆᐅᒐᔭᖅᐳᖅ, ᑮᓇᐅᔭᑐᑎᒍᐃᓐᓇᐅᓐᖏᑦᑐᖅ ᑭᓯᐊᓂᓗ ᓴᖅᑭᔮᖅᑎᑦᑎᓂᕐᒧᑦ 
ᑕᒪᒃᑯᓂᖓ ᐱᓕᕆᐊᓂᒃ ᐊᒻᒪ ᐱᔨᑦᓯᕐᓂᕐᓂᑦ ᐱᑕᖃᕐᓂᐊᖅᑐᓂᒃ ᓯᕗᓂᔅᓴᖅᑎᓐᓂᒃ. 
 
ᑕᒪᓐᓇ ᐃᑲᔪᖅᓱᖅᑎᐊᖅᐸᕋ ᐱᒋᐊᖅᑎᑕᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐱᒋᐊᖅᑎᑕᒧᑦ. ᐊᐱᖅᑯᑎᔅᓴᐃᑦ. ᐊᖏᖅᑐᓕᒫᑦ? ᐊᖏᓐᖏᑦᑐᓕᒫᑦ? 
 
>>ᐸᑦᑕᑐᖅᑐᑦ 
 
ᑲᑎᒻᒪᔾᔪᑎᑦᓴᖅ 16. ᐱᒋᐊᖅᑎᑕᑦ. ᑲᑎᒻᒪᔾᔪᑎᑦᓴᖅ 17. ᓯᕗᔾᓕᕐᒥ ᐅᖃᓕᒫᕐᓂᖅ ᒪᓕᒐᑦᓴᓂᒃ. 
ᐱᒋᐊᖅᑎᑕᓅᖔᓕᖅᐸᓪᓚᐃᒐᑦᑕ. ᒪᒃᓚᐃᓐ. 
 
ᒪᒃᓖᓐ: ᖁᔭᓐᓇᒦᒃ ᐅᖃᖅᑏ. ᑖᓐᓇ ᐱᓐᓂᖏᓐᓇᒃᑯ, ᐅᑎᕈᓐᓇᖅᑭᑖ 16ᒧᑦ, ᐱᒋᐊᖅᑎᑕᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᒪᒃᓖᓐ ᑲᔪᓯᒋᐊᕆᑦ. 

ᐱᒋᐊᖅᑎᑕᖅ 06-1(6) ᐅᖅᓱᖅᑑᒥ ᒑᓯᒥᒃ ᖃᐅᔨᓴᕐᓂᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐸᓗᒃᑲᕕᑦ ᖁᕕᐊᓴᖅᑐᖅ ᑕᐃᒪᐃᑦᑐᒥᒃ ᑕᑯᒋᐊᖅ. 
 
ᐃᒪᐃᒻᒪᑦ ᐅᖅᓱᖅᑑᕐᒥᒃ ᒑᓴᓖ ᖃᐅᔨᓴᖅᑕᐅᓚᐅᖅᓯᒪᒻᒪᑦ 1999ᒥᒃ, ᓴᖅᑭᑦᑎᑕᐅᓚᐅᖅᐳᖅ ᓯᑕᒻᒥᕐᒥᒃ, ᒪᐃ 9 
2002ᒥᒃ, ᐊᒻᒪᓗ; 
 
ᐃᒪᐃᒻᒪᑦ, ᑖᓐᓇ ᖃᐅᔨᓴᐅᑎᐅᔪᖅ ᐱᔾᔪᑎᖃᖅᐳᖅ ᒑᓴᓖᒥᒃ ᓄᓇᑦᑕ ᐊᕕᑦᑐᖅᓯᒪᓂᖓᓄᑦ; 
 
ᐱᒋᐊᖅᑎᑦᓯᕗᒐ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᑕ ᓇᓄᓕᐅᑉ ᑖᓐᓇ ᓴᖅᑭᑦᑎᑕᐅᒪᔪᖅ ᑎᑎᖅᑲᖅ 16 – 
1(6) ᓅᑕᐅᖁᓪᓗᒍ ᑲᑎᒪᓂᑐᐃᓐᓇᓂᕐᒧᑦ, ᐃᓱᒪᒋᔭᐅᓂᐊᕐᒪᑦ ᐃᓚᐅᖃᑕᐅᓗᓂ ᒥᓂᔅᑕᐃᑉ ᐅᖃᐅᓯᖏᖓᓄᑦ 20 
– 1(6). ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑕᐅᔪᖃᕐᒪᑦ. ᐊᖏᖅᑐᐃᑦ? ᐊᖏᓐᖏᑦᑐᐃᑦ? ᑲᔪᓯᕗᖅ  ᐊᒻᒪᓗ ᐸᐃᑉᐹᖅ ᓅᑕᐅᕗᖅ 
ᑲᑎᒪᓂᑐᐃᓐᓇᓂᕐᒧᑦ ᐃᓚᐅᖃᑕᐅᓪᓗᓂ ᒥᓂᔅᑕᐅᑉ ᐅᖃᐅᓯᖓᓄᑦ 20 – 1(6). ᖁᔭᓐᓇᒦᒃ, ᐅᖃᖅᑏ. 
 
ᑲᑎᒻᒪᔾᔪᑎᑦᓴᖅ 19. ᐃᓱᒪᖅᓴᖅᓯᐅᕋᓱᐊᕐᓂᖅ ᑲᑎᒪᓂᖃᑐᐃᓐᓇᖅᑎᓪᓗᒋᑦ ᒪᓕᒐᑦᓴᓂᒃ ᐊᓯᖏᓐᓂᓪᓗ. ᒪᓕᒐᑦᓴᖅ 
2, ᒪᓕᒐᑦᓴᖅ 3, ᒪᓕᒐᑦᓴᖅ 4, ᒪᓕᒐᑦᓴᖅ 5, ᒪᓕᒐᑦᓴᖅ 6 ᐊᒻᒪᓗ ᒪᓕᒐᑦᓴᖅ 11, ᒥᓂᔅᑕᐅᑉ ᐅᖃᐅᓯᖓ 20 – 
1(6). ᐊᒻᒪᓗ ᒪᓕᒐᑦᓴᖅ 10 ᐊᒻᒪᓗ ᓴᖅᑭᑕᐅᒪᔪᖅ ᑎᑎᖅᑲᖅ 16 – 1(6). 
 
ᒪᓕᑦᑐᒍ ᐱᔪᓐᓇᐅᑎᑖᕈᑎᒋᓯᒪᔭᕋ ᐱᖁᔭᖅ 02-1 (6)ᒥᒃ, ᑲᑎᒪᓂᖃᑐᐃᓐᓇᕐᓂᐊᖅᑐᒍᑦ ᐱᔭᕇᕋᓱᐊᕐᓂᖓᓂᒃ 
ᐃᒃᑲᕐᕆᐊᓗᑦ ᐃᑦᓯᕙᐅᑕᐅᑎᓪᓗᒍ. ᒪᓕᒐᓕᐅᕐᕕᒃ ᓄᖅᑲᑲᐃᓐᓇᕐᓂᐊᖅᐳᖅ 1ᒨᕋᓱᐊᕐᓂᖓᓂᒃ. ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖓᑲᐃᓐᓇᖅᑐᑦ 11.33ᒥᒃ ᐅᓪᓛᒃᑯᑦ ᐱᒋᐊᒃᑲᓐᓂᖅᓱᑎᒃ 1.03ᒥᒃ. 
 

ᑲᑎᒪᔾᔪᑎᒃᓴᖅ 19: ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ 
 
ᐃᑦᓯᕙᐅᑕᖅ (ᐳᑭᕐᓇᒃ) (ᑐᓵᔨᑎᒍᑦ): ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᑕᓪᓕᕐᒥᐅᓚᐅᖅᑐᒥᒃ ᒥᓂᔅᑕᖓ 
ᒪᓕᒐᓕᕆᔨᒃᑯᑦ ᐅᖃᐅᓯᕐᖓᐅᓯᐅᓚᐅᕐᒪᑦ. ᑲᑎᒪᓂᑐᐃᓐᓇᕐᓄᐊᕈᒪᕙᕋ. ᐅᓪᓛᖅ 4ᒥᒃ ᐅᕕᓐᖓᖃᑎᖃᖅᑲᐅᒐᒪ 
ᐃᓚᖏᓐᓂᒃ ᒪᓂᒐᓂᐃᖅᑎᓂᒃ, ᐅᓪᓗᖅ ᐊᓂᒍᑦᓯᐊᖁᓇᖅᐳᖅ. 
 
ᒥᓂᔅᑕ ᖃᐃᖅᑯᕙᕋ ᐅᖃᕆᐊᖅᑐᕕᒻᒧᑦ ᖃᐃᖅᑯᔨᒍᓐᓇᕆᓪᓗᓂ ᐅᖃᕆᐊᖅᑐᖃᑎᒋᓂᐊᖅᑕᖏᓐᓂᒃ. ᐃᖅᓱᖅᑏ, 
ᓇᒃᓯᐅᔾᔨᒃᑭᑦ ᐅᖃᕆᐊᖅᑐᕐᕕᒻᒧᑦ. 
 
ᑐᓐᖓᓱᒋᑦᓯ ᒥᓂᔅᑖ, ᐅᖃᐅᓯᕆᒃᑭ ᐃᓚᒋᔭᑎᑦ, ᐅᖃᖃᑦᑕᕐᓂᐊᕋᑦᑎᒍ ᐊᑎᖏᒍ. 
 
ᒪᓕᒐᔅᓴᖅ 6, ᑮᓇᐅᔭᖃᕈᑎᓄᑦ ᒪᓕᒐᕐᔪᐊᖅ 2, 2002-2003 - ᑲᑎᒪᔨᕋᓛᓄᑦ ᑕᑯᓇᒃᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᒥᔅᑕ. ᐃᔅᓯᕙᐅᑖᖅ. ᐅᓐᓄᓴᒃᑯᑦ. ᐅᕙᖓ 
ᑕᓕᖅᐱᐊᓂᑦᑐᖅ, ᐃᓕᓴᕆᔭᓯ, ᑐᖏᓕᕋ ᒥᓂᔅᑕ, ᓄᐊᕋ ᓴᓐᑐᔅ ᐊᒻᒪᓗ ᓴᐅᒥᓐᓂ ᐃᑲᔪᖅᑎᖓ ᑐᖏᓕᒪ  

ᒥᓂᔅᑕᐅ, ᓴᐃᒪᓐ ᐊᕙ. ᐊᒻᒪᓗᑦᑕᐅᖅ ᐱᐅ ᓴᑦᑐᕋᓐ ᐳᓚᕐᕕᒥᑦᑐᖅ, ᑮᓇᐅᔭᓕᕆᕕᒃᑯᓂᓐᖓᖅᑐᖅ ᐅᕙᒍ 
ᑎᒥᖓᓐᓂᑦ. ᖁᔭᓐᓇᒦᒃ. 
 
ᐃᔅᓯᕙᐅᖅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒥᒃ, ᒥᔅᑕ. ᒥᓂᔅᑕ. ᑐᓐᖓᓱᒋᔅᓯ. ᑲᑎᒪᔾᔪᑎᔅᓴᐃ ᐱᓯᒪᔭᕗ 
ᑲᒪᒋᓂᐊᖅᑕᕗ ᐅᓪᓗᒥ; ᒪᓕᒐᐅᔪᖅ 2, 3, 4, 5, 6 ᐊᒻᒪᓗ ᒥᓂᔅᑕᐅ ᐅᖃᐅᓯᔅᓴᖏ 20-1(6) ᐊᒻᒪᓗ 
ᒪᓕᒐᐅᔪᖅ 10. ᖃᓄᐃᒍᒪᕙ ᑲᑎᒪᔩᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒦᒃ, ᒥᔅᑕ ᐃᔅᓯᕙᐅᑖᖅ. ᒥᔅᑕ. ᐃᔅᓯᕙᐅᑖᖅ, ᐅᓐᓄᓴᐅᔪᑦ 
ᐱᒋᐊᕈᒪᔪᒍ ᒪᓕᒐᐅᔪᖅ 6 ᐊᒻᒪᓗ ᑲᔪᓯᓗᑕ ᑎᒥᐅᔪᒥ ᒪᓕᒐᓕᕆᓂᕐᒥᑦ. ᑕᓐᓇ ᐱᔭᕆᕈᑦᑎᒍ ᑲᔪᓯᓂᐊᖅᑯᒍ 
ᒪᓕᒐᐅᔪᒧ 10, ᒪᓕᒐᐅᔪᖅ ᐊᓯᓂᓐᓂᐊᕐᓗᒍ ᓄᓇᐃᑦ ᐊᑎᖏᓐᓄ ᒪᓕᒐᕐᒥ. 
 
ᐱᔭᕆᕈᑦᑎᒍ ᒪᓕᒐᖅ 10, ᑲᔪᓯᒍᒪᔪᒍ ᑎᒥᐅᔪᒧ ᐃᑯᐱᕝᕕᓕᕆᔨᒃᑯᓐᓄ. ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ) ᖁᔭᓐᓇᒦᒃ, ᒥᔅ. ᐅᐃᓕᐊᒻᔅ. ᑲᑎᒪᔩ ᐊᖏᖃᑎᖃᖅᑲᑦ ᑲᒪᒋᓂᐊᕐᓗᒍ 
ᒪᓕᒐᐅᔪᖅ 6? ᑲᔪᓯᓚᐅᓐᖏᓂᑦᑎᓐᓂ, ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ, ᐃᔅᓯᕙᐅᑕᐅᑎᓪᓗᖓ ᑭᑎᒪᔨᕋᓛᓂ, 
ᐊᑐᕐᓂᐊᖅᑕᕗᑦ ᐊᑐᖃᑦᑕᖅᑕᕗ. ᐊᑕᐅᓯᖅ ᒪᓕᒐᓕᐅᖅᑎ ᓂᓪᓕᐊᕕᖃᕈᓐᓇᓂᐊᖅᑐᖅ 10ᒥᓂᔅᒥᑦ 
ᐅᖃᐅᓯᑐᐃᓐᓇᕐᓂᑦ.  ᓂᓪᓕᐊᒋᖅᑲᑕ ᐊᑕᐅᓯᖅ ᒪᓕᒐᓕᐅᖅᑎ 10ᒥᓂᔅᒥᑦ ᐊᐱᖅᑯᑎᔅᓴᒥ 
ᓴᖅᑮᒍᓐᓇᓂᐊᖅᑐᖅ. 
 
ᒪᓕᒐᓕᐅᖅᑎ ᐊᐱᕆᔭᕆᖅᑲᑦ, ᒪᓕᒐᓕᐅᖅᑎ ᐊᐱᖅᑯᓯᖃᒃᑲᓐᓂᕈᓐᓇᓂᐊᖅᑐᖅ. ᓇᑎᖅ ᒪᑐᐃᖓᓕᖅᑯ 
ᐊᐱᖅᑯᓯᔅᓴᓄᑦ. ᐊᐱᖅᑯᓯᔅᓴᖅᑕᖃᖅᑳ? ᕼᐊᕕᐅᔭᖅ. 
 
Hᐊᕕᐅᔭᖅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒦᒃ. ᓇᐃᑦᑐᕈᓗᒻᒥ ᐅᖃᐅᓯᖃᕈᒪᔪᖓ ᐱᔾᔪᑎᖃᖅᑐᒥᑦ 
ᐃᑲᔪᖅᑕᐅᕕᓕᕆᓂᕐᒥᑦ ᐊᒻᒪᓗ ᐸᕐᓇᕆᔭᐅᓯᒪᔪᓂᑦ ᓯᕗᓂᑦᑎᓐᓄ ᐃᑲᔪᖅᑕᐅᕕᔅᓴᓂᑦ ᑕᕝᕙᓂ ᑎᒥᐅᔪᒥ. 
 
ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᖃᓄ ᑎᒥᐅᔪᖅ ᐃᖅᑲᖅᑐᐃᕕᓕᕆᓂᕐᒥ ᐸᕐᓇᓂᐊᕐᒪᖓᑕ 
ᐃᓚᒋᐊᖅᑎᑦᑎᓂᕐᒥ ᐃᑲᔪᖅᑕᐅᕕᓐᓂᑦ ᐅᐱᓐᓇᕋᓂ ᐊᑕᐅᓯᑐᐃᓐᓇᕐᒥ ᐃᑲᔪᖅᑕᐅᕕᖃᕋᑦᑕ ᓄᓇᕗᒻᒥ ᑕᒫᓂ 
ᐃᖃᓗᓐᓂ. ᐃᓄᐃᓐ ᐊᓄᓪᓚᔅᓯᐊᖑᔪ ᐃᑲᔪᖅᑕᐅᕕᓐᓂ, ᖃᐅᔨᒪᔪᓯ ᐃᓄᒋᐊᕕᐅᑎᒻᒪᑕ ᐊᒻᒪᓗ ᐃᓚᖏᓐᓂ, 
ᐊᓄᓪᓚᔅᓯᐊᖑᔪ ᐊᐅᓪᓚᖅᑎᑕᐅᒋᐊᖃᖅᓯᒪᔪ ᐊᓯᖏᓄ ᐃᑲᔪᖅᑕᐅᕕᓐᓄ ᓄᓇᕗᑦ ᓯᓚᑖᓂ 
ᐃᓂᔅᓴᖃᕈᓐᓂᓐᖓᑕ. 
 
ᐸᕐᓇᖑᓯᒪᔪᑦ ᒪᓕᑦᑐᒋ, ᐱᒋᐊᖅᑕᐅᓯᒪᓕᖅᑲᑕ, ᐃᓚᒋᐊᖅᑕᐅᓂᐊᖅᑲ ᒪᓐᓇ ᐃᓪᓘᔪᖅ ᐅᕝᕙᓘᓐᓂ 
ᓴᓇᒃᑲᓂᕐᓂᐊᖅᑲᑦ ᐃᑲᔪᖅᑕᐅᕕᓐᓂᑦ ᓄᓇᕘᒧᑦ? ᑕᐃᒪᐃᓐᓂᐊᖅᑲᑦ ᐃᑲᔪᕐᓂᖃᒻᒪᕆᓐᓂᐊᖅᑐᑦ 
ᐃᑲᔪᖅᑕᐅᕕᓐᓂᑦᑐᓄ 
 
ᐅᓇ ᐆᑦᑑᑎᒋᓗᒍ, ᕿᑎᕐᒥᐅᑦ ᑎᒍᔭᐅᕙᑦᑐᑦ ᐊᓄᓪᓚᑦᓰᕕᒻᒨᖅᑕᐅᕙᑦᑐᑦ ᐅᖓᑦᑑᕙᒻᒪᑕ ᐊᖏᕐᕋᒥᓐᓄᑦ 
ᐊᑲᐃᓪᓕᐅᕈᑕᐅᕙᑦᑐᑦ ᐊᑦᓱᕈᕐᓇᖅᑐᖃᓕᕋᐃᒻᒪᑦ ᓴᐱᓕᖅᓯᒪᒍᑕᐅᓯᕙᑦᓱᓂ ᑕᐃᓐᓇ ᐃᓄᒃ ᓄᓇᒥᓂᒃ 
ᐅᖓᓯᑦᓴᕐᓂᑯᖓᓄᑦ ᐳᓛᕆᐊᖅᑕᐅᒍᒪᒐᓗᐊᖅᓱᓂ ᐅᖓᓯᒋᔭᐅᓗᐊᖃᑦᑕᕐᒪᑦ ᐃᓚᖏᓐᓄᑦ ᐊᐃᒍᒪᔫᒐᓗᐊᓄᑦ. 
 
ᑕᐃᒃᑯᐊ ᐃᓄᐃᑦ ᐃᓱᒪᒋᒋᐊᕆᐊᓕᕗᑦ.  ᑎᒍᔭᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᐊᑲᐅᓂᖅᓴᐅᒐᔭᖅᑐᖅ.  ᑕᒪᓐᓇ 
ᐃᓱᒪᒋᔭᐅᓕᑕᐃᓐᓇᖏᑦᑐᖅ ᐊᐱᖅᑯᑕᐅᖃᑦᑕᖅᓯᒪᒻᒪᑕ ᒪᑐᒪ ᓯᕗᓂᐊᒍᑦ ᐱᔾᔪᑕᐅᓪᓗᑎᒃ ᒪᒃᑯᒃᑐᓄᑦ  

 



ᓇᒃᑲᔾᔭᐅ, ᒪᐃ 13, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

803 

ᐊᑲᐃᓪᓕᐅᕈᑕᐅᕙᑦᑐᑦ.  ᑕᐃᒃᑯᐊ ᐸᓖᓯᑕᐅᖃᑦᑕᖅᑐᑦ ᐊᔪᓕᐅᖅᑲᓯᑐᐃᓐᓇᖃᑦᑕᖅᑐᑦ ᐃᓅᓯᕐᒥᓐᓂ 
ᐅᐱᓐᓇᕋᓂ ᐊᒥᓱᓂᒃ ᐊᐳᖅᑕᕈᑎᖃᓕᖅᐸᑦᑐᑦ. 
 
ᕿᓂᕆᐊᖃᖅᑐᒍᑦ ᐋᖅᑭᐅᒪᐅᑎᑦᓴᐅᒐᔭᖅᑐᓂᒃ ᐃᓄᓐᓄᑦ ᐊᑲᐃᓪᓕᐅᕈᑎᓕᓐᓄᑦ ᐃᑲᔪᕋᓱᐊᕐᓗᒋᑦ 
ᐋᖅᑭᐅᒪᐅᑎᑦᓴᖏᓐᓂᒃ.  ᑲᐃᓪᓗᐊᑲᓐᓂᕆᐊᓕᕗᑦ ᒪᒃᑯᒃᑐᑦ ᐸᓖᓯᑕᐅᕙᑦᑐᑦ ᐋᖅᑭᐅᒪᐅᑎᑦᓴᖃᖅᑎᓪᓗᒋᑦ 
ᐃᓅᓯᖏᓐᓂ ᐱᐅᓂᖅᓴᒧᑦ ᑐᕌᕈᓐᓇᖁᓪᓗᒋᑦ.  ᐃᓱᒪᖃᑦᑕᖅᓯᒪᓕᖅᑐᖓ ᕿᓂᖅᑐᑦᓴᑐᐃᓐᓇᐅᒋᐊᑦᑕ 
ᐋᖅᑭᐅᒪᐅᑎᑦᓴᕆᔭᐅᒐᔭᖅᑐᓂᒃ ᑕᑯᓂᐊᖃᑦᑕᕐᓗᒋᑦ ᓄᓇᓕᕋᓛᑦ ᐸᐸᑦᓯᑎᑕᐅᕙᑦᑐᑦ ᑎᒍᔭᐅᓂᑯᓂᒃ ᑕᕝᕘᓇ 
ᒪᒃᑯᒃᑐᑦ ᐃᓕᓴᕈᓐᓇᕋᔭᕐᒪᑕ ᐱᖅᑯᓯᒃᑯᑦ ᐱᔭᕆᐅᕐᓂᕈᕈᑕᐅᕙᑦᑐᓂᒃ ᐊᑑᑎᖃᖅᐸᑦᑐᓂᓪᓗ. 
 
ᖁᕐᓗᖅᑑᖅ ᐆᑦᑑᑎᒋᓗᒍ ᐃᓛᓐᓂᒃᑯᑦ ᐊᒥᓱᑦ ᒪᒃᑯᒃᑐᑦ ᐃᑲᔪᖅᑕᐅᕕᓕᐊᕈᔾᔭᐅᕙᑉᐳᑦ ᐊᒻᒪ ᐅᑎᕋᓗᐊᕌᒐᒥᒃ 
ᓱᓕ ᐃᓗᐊᓐᖏᓕᐅᕈᑎᓕᒻᒪᕆᐅᕙᒃᐳᑦ ᐊᒻᒪ ᑕᒪᓐᓇ ᐃᓱᒫᓘᑕᐅᔪᖅ ᐃᓐᓇᑐᖃᕐᓄᑦ ᖃᓄᐃᒻᒪᑦ 
ᐃᓗᐊᓐᖏᓕᐅᖃᑦᑕᐃᓐᓇᕐᒪᖔᑕ ᐅᑎᕋᓗᐊᕌᖓᒥᒃ. ᐃᓱᒪᕗᒍᑦ ᒪᒥᓴᐃᓂᖃᓗᐊᓐᖏᒻᒪᑦ ᐊᒻᒪ 
ᑕᑯᒃᑲᓐᓂᕈᒪᓪᓗᑕ ᐃᑲᔪᖅᑕᐅᕕᒃᑲᓐᓂᕐᓂᑦ ᑕᒪᓐᓇ ᐃᑲᔪᕐᓂᖃᕋᔭᕐᒪᑦ ᒪᒃᑯᒃᑐᓄᑦ ᐱᖅᑯᓯᑐᖃᕐᓂᑦ 
ᐃᓕᓐᓂᐊᕋᔭᕐᒪᑕ. 
 
ᑖᓐᓇ ᓇᐃᑦᑑᑎᓪᓗᒍ ᐅᖃᕋᒃᑯ ᐅᖃᐅᓯᕆᒃᑲᓐᓂᑐᐃᓐᓇᕆᐊᖃᕐᓂᐊᖅᑕᕋ.  ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ.  ᐅᐃᓕᐊᒻᔅ ᑎᑎᕋᖅᓯᒪᔭᕋ. 
 
ᐅᐃᓕᐊᒻᔅ (ᑐᓵᔨᓯᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ.  ᐃᑦᓯᕙᐅᑖᖅ, ᐅᖃᐅᓯᑦᓴᖃᖅᑐᖓ ᓇᐃᑦᑑᒐᓗᐊᒥᒃ 
ᒥᓂᔅᑕᒧᑦ ᐃᖅᑲᖅᑐᐃᓂᓕᕆᓂᕐᒧᑦ.  ᐃᑉᐸᑦᓴᖅ ᐅᖃᐅᓯᕐᖓᐅᑎᒥᓂ ᒥᓂᔅᑕ ᐅᖃᐅᓯᖃᓚᐅᕐᒪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᑕᐅᓯᐊᕐᓇᓂ ᖃᓄᖅ ᐊᑐᓕᖅᑎᑕᐅᓇᓱᐊᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑦ ᑕᕝᕙᓂ 
ᐱᓕᕆᕕᒻᒥᓐᓂ ᐊᒻᒪᓗ ᖃᓄᖅ ᑕᒪᓐᓇ ᐃᑲᔪᕐᓂᖃᕋᔭᕐᒪᖔᖅ ᐱᓕᕆᔨᖏᓐᓄᑦ ᑲᒪᖃᑦᑕᑎᓪᓗᒋᑦ ᐃᓄᓐᓄᑦ 
ᐊᑲᐃᓪᓕᐅᕈᑕᐅᕙᑦᑐᓂᒃ ᓄᓇᖏᓐᓂ. 
 
ᐅᖃᐅᓯᖃᕐᒥᔪᖅ ᐃᖅᑲᓇᐃᔮᑦᓴᒥᒃ ᑲᒪᕕᐅᖃᑦᑕᑐᑦᓴᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓴᓇᔭᐅᓂᐊᖅᑎᓪᓗᒋᑦ 
ᒪᓕᒐᐃᑦ.  ᐱᓕᕆᕕᒻᒦᑦᑐᑕᓕᒃ ᐊᒥᓱᓂᒃ ᑎᑎᖅᑲᓂᒃ ᑐᑭᓕᐅᖅᑕᐅᒋᐊᓕᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᓐᖓᕕᐅᒋᐊᓯᓚᐅᓐᖏᓐᓂᖏᓐᓂ ᒐᕙᒪᒃᑯᑦ ᒪᓕᒐᖏᓐᓄᑦ ᐃᓄᑦᑎᑐᑦ ᐅᖃᓕᒪᒍᓐᓇᖅᑐᐃᓐᓇᐅᔾᔮᖏᒻᒪᑕ 
ᐃᖅᑲᓇᐃᔭᖅᑏᑦ ᐱᓕᕆᕕᓂ ᑭᓯᐊᖅᑕᖃᕋᓗᐊᕐᓗᑎᒃ ᐃᓄᓐᓄᑦ ᐊᑑᑎᓕᓐᓂᒃ. 
 
ᐊᒻᒪᓗ, ᐊᒥᓱᐃᖅᑕᖅᓱᓂ, ᒪᓕᒐᐃᑦ ᐋᖅᑭᑦᓱᖅᑕᐅᕙᑦᑐᑦ ᑕᒪᐃᓐᓄᑦ ᐱᓕᕆᕕᓐᓄᑦ ᐊᑐᓂ 
ᒪᓕᑦᑕᐅᖃᑦᑕᕆᐊᓖᑦ ᐱᓕᕆᔨᓄᑦ, ᐃᓄᑦᑎᑑᓕᖅᓯᒪᓐᖏᒐᐃᒻᒪᑕ, ᐃᓅᓪᓗᓂ, ᐱᐅᓯᕙᓪᓕᑎᑦᓯᕙᓐᖏᑦᑐᑦ 
ᐃᖅᑲᓇᐃᔭᖅᑎᒋᔭᐅᑉ ᐱᔪᓐᓇᕐᓂᕆᔭᖏᓐᓂᒃ ᐊᒻᒪᓗ ᑕᒃᑰᓕ ᐃᓄᒻᒥᒃ ᐃᖅᑲᓇᐃᔭᖅᑐᖃᕐᒪᑦ 
ᐊᑐᓕᖅᑎᑦᓯᓂᐅᓐᖏᑦᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
 
ᒪᓕᒐᓕᐅᖅᑎᐅᓪᓗᑕ, ᑲᐃᓪᓗᐊᑲᓐᓂᕆᐊᖃᖅᑐᒍᑦ ᐱᓕᕆᕕᓂᒃ ᕿᓂᒃᑲᓐᓂᖁᓗᒋᑦ ᖃᓄᖅ 
ᐱᐅᓯᒋᐊᒃᑲᓐᓂᕈᓐᓇᕐᒪᖔᑦᑎᒍ ᐃᖅᑲᓇᐃᔭᖅᑎᓕᕆᔨᖁᑎᕗᑦ ᐃᓱᒪᒋᓪᓗᒋᑦ ᑐᕌᕐᕕᑦᓴᓕᐊᕆᓯᒪᔭᕗᑦ, 
ᖃᐅᔨᓯᒪᓕᖅᑐᒍᑦ ᑖᒃᑯᐊ ᐱᓕᕆᔩᑦ ᐊᑦᓱᕈᕐᓂᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᑖᕋᓱᐊᖅᓱᑎᒃ.  
ᓂᕈᐊᖅᑕᐅᒪᓂᕗᑦ ᐃᓱᓕᓛᓕᖅᑎᓪᓗᒍ ᒫᓐᓇᕈᓗᒃ ᓱᓕ ᐊᒥᓱᐊᓗᓐᓂᒃ ᐱᔭᑦᓴᖃᖅᑐᒍᑦ ᑕᒪᒃᑯᐊ 
ᐊᓯᔾᔨᐸᓪᓕᐊᒐᓱᐊᕐᓗᒋᑦ.  ᑕᒪᒃᑯᐊ ᐅᑭᐅᓂ ᐱᖓᓱᓂ ᐊᓯᔾᔨᔾᔮᖏᒻᒪᑕ ᓂᕆᐅᒋᒋᐊᖃᓐᖏᑕᕗᑦ.  

ᖃᐅᔨᒪᒐᓗᐊᖅᑐᒍᑦ ᐋᖅᑭᒋᐊᕆᐊᓕᓐᓂᒃ ᑖᒃᑯᐊ ᐃᖅᑲᖅᑐᐃᓂᓕᕆᔨᒃᑯᑦ ᐊᒥᓱᓂᒃ ᐃᓅᓯᕐᓂᒃ ᐊᑦᑐᐃᕙᒻᒪᑕ 
ᑎᒍᔭᐅᖃᑦᑕᖅᑐᓂᒃ ᕿᒪᑦᑕᐅᖃᑦᑕᖅᑐᓂᓪᓗ ᓄᓇᖏᓐᓂ.  ᐊᑦᑐᖅᑕᐅᖃᓯᐅᑎᕙᑦᑐᑦ ᐃᓅᖃᑎᒌᒍᑕᐅᕙᑦᑐᑦ 
ᐃᓄᓐᓄᑦ ᓄᓇᓕᖁᑎᑦᑎᓐᓂ. 
 
ᕼᐊᕕᐅᔭᖅ ᐅᖃᖅᑲᐅᒻᒪᑦ, ᐃᓄᒻᒥᒃ ᑎᒍᔭᒥᒃ ᐊᐅᓪᓚᐅᔾᔭᐅᔪᖃᕋᐃᒻᒪᑦ ᓄᓇᖓᓂᒃ, ᐅᖓᓯᒋᔭᖓᓄᑦ 
ᓄᓇᖓᑕ, ᐱᔭᕆᐊᑐᕙᑦᑐᖅ ᑐᓴᖃᑎᒌᒋᐊᖃᖅᑐᖃᖅᑎᓪᓗᒍ ᖃᓄᐃᔾᔪᑕᐅᓕᖅᓱᓂ ᓄᓇᖅᑲᑎᒌᓄᑦ.  
ᖃᐅᔨᒪᒐᓗᐊᖅᑐᒍᑦ ᐱᓕᕆᔩᑦ ᐊᐅᓚᔾᔭᒋᐊᖅᓯᒪᓂᖏᓐᓂᒃ ᐱᔾᔪᑎᒋᓪᓗᒋᑦ ᐃᓱᒫᓗᒍᑕᐅᕙᑦᑐᑦ, ᑭᓯᐊᓂᓕ  
ᖃᐅᔨᒪᒍᒥᓇᖅᐳᖅ ᓂᕆᐅᓇᕐᓂᐊᖅᑐᓂᒃ ᓯᕗᓂᑦᑎᓐᓂ ᑐᑭᑖᕈᑕᐅᓂᐊᖅᑐᓂᒃ ᑕᒪᓐᓇ ᐊᑦᑐᐃᕙᒻᒪᑦ 
ᐃᓄᖁᑎᑦᑎᓐᓂᒃ ᐊᒥᓲᓂᖅᓴᓂᒃ. 
 
ᐱᓇᓱᐊᕈᓯᐅᓚᐅᖅᑐᒥ, ᐅᖄᓚᕕᐅᖃᑦᑕᓚᐅᖅᑐᖓ ᐊᓯᓄᑦ ᓂᕈᐊᖅᑎᖃᕐᕕᓄᑦ ᐃᓱᒫᓗᒍᑎᓕᓐᓄᑦ ᑖᒃᑯᓂᖓ 
ᐱᓕᕆᔨᓂᒃ ᐊᒻᒪᓗ ᐃᖅᑲᖅᑐᐃᔨᓂᒃ ᓄᓇᓕᓐᓅᐸᑦᑐᓂᒃ ᑕᒪᑐᒧᖓ ᐃᓱᒫᓗᒍᑕᐅᕙᑦᑐᑦ ᐊᒥᓲᒻᒪᑕ, 
ᐱᓗᐊᖅᑐᒥ ᑮᓇᐅᔭᖁᑎᖏᑦᑕ ᒥᑦᓵᓄ.  ᐅᖃᖃᑎᒋᓂᖅᓴᕆᖃᑦᑕᕆᐊᓕᕗᑦ ᐊᖓᔪᖅᑳᕆᔭᑦ ᐊᒻᒪᓗ 
ᐅᑭᐅᑭᑦᑐᑦ ᐱᓂᕐᓗᐸᑦᑐᑦ.  ᑭᓇᑐᐃᓐᓇᕐᒥᒃ ᐃᓱᒫᓗᒍᑎᓕᑦᑕᖃᖅᐸᑦ ᐊᑲᐃᓪᓕᐅᕈᑕᐅᕙᑦᑐᓂᒃ ᑖᒃᑯᐊ 
ᐱᓕᕆᔩᑦ ᒥᑦᓵᓅᑦ ᒪᑐᐃᖓᔫᔮᖅᑑᒐᓗᐊᑦ ᐅᖃᖃᑎᒌᓐᓂᕐᒧᑦ.  ᑕᒪᒃᑯᐊ ᐋᖅᑭᓴᕋᐃᓐᓂᖅᓴᐅᖃᑦᑕᕋᔭᖅᑐᑦ 
ᑐᓵᔨᑦᓴᓂᒃ ᐊᑐᐃᓐᓇᖅᑕᖃᕐᓂᖅᓴᐅᑉᐸᑦ.  
 
ᐅᖃᐅᓯᖃᕋᐃᒐᒪ ᑐᓵᔨᓂᒃ, ᐅᖃᐅᓯᕆᓐᖏᑕᒃᑲ ᐃᖅᑲᖅᑐᐃᕕᒻᒥ ᑐᓵᔨᐅᕙᑦᑐᑦ, ᑐᓵᔨᑕᖃᕆᐊᖃᕐᒥᒻᒪᑦ 
ᐱᓕᕆᕕᒻᒥ ᐊᑐᐃᓐᓇᐅᔪᑦᓴᓂᒃ ᐃᓄᓐᓄᑦ ᐊᐱᖅᓱᕋᑦᓴᔭᓄᑦ, ᐃᖅᑲᖅᑐᐃᓂᕐᒥᒃ ᓄᖅᑲᑲᐃᓐᓇᖅᓰᖏᓪᓗᓂ. 
 
ᐅᖃᐃᓐᓇᖃᑦᑕᕋᓗᐊᖅᑐᖓ ᐃᓱᒫᓗᒍᑕᐅᕙᑦᑐᑦ ᑐᓴᖅᑕᐅᖁᓪᓗᒋᑦ ᐃᖅᑲᖅᑐᐃᔪᖃᖅᑎᓪᓗᒍ ᐊᒻᒪᓗ 
ᑕᐃᒃᑯᐅ ᑐᓵᔩᑦ ᐃᓕᓐᓂᐊᖅᓯᒪᕙᑦᑐᑦ ᐃᖅᑲᖅᑐᐃᔨᓄᑦ ᐅᖃᐅᓯᖅᑕᓂᒃ ᐊᑐᕈᓐᓇᕐᒥᔭᕋᓗᐊᕗᑦ.  
ᑐᑭᓯᔭᐅᑎᒐᓱᐊᖅᑕᕋᓗᐊᕋ ᐃᖅᑲᖅᑐᐃᔩᑦ ᑐᓵᔨᑖᒃᑲᓐᓂᕆᐊᖃᕐᓂᖏᑦ, ᐃᓛᖃᐃ ᓄᓇᓕᓐᓃᓐᖔᖓᔪᒥᒃ, 
ᐃᓄᒻᒥᒃ ᐅᖃᓕᒪᒍᒪᔪᖃᕐᓂᖅᐸᑦ ᐅᖃᓕᒪᒍᓐᓇᖁᓪᓗᒍ. 
 
ᐊᓯᐊᑦᑕᐅᖅ ᐅᖃᐅᓯᕇᓐᓇᖃᑦᑕᕐᒥᔭᕋ ᐱᔾᔪᑎᓕᒃ ᐊᓂᓴᕋᐃᑎᑦᓯᓂᕆᔭᐅᕙᑦᑐᑦ ᐱᕋᔭᑦᑕᐃᓕᔪᓄᑦ 
ᖃᐅᔨᓴᖅᑎᓂᒃ. ᖃᐅᔨᒪᒐᒪ ᑕᒪᒃᑯᐊ ᐃᖅᑲᓇᐃᔮᔅᓴᐃᑦ ᐱᒻᒪᕆᐅᒻᒪᑕ.  ᖃᐅᔨᒪᓐᖏᓚᖓ ᖃᓄᐃᑦᑑᒻᒪᖔᑕ 
ᓄᓇᑦᓯᐊᕐᒥ ᑭᓯᐊᓂ ᓄᓇᕗᒻᒥ ᐃᓚᖏᑦ ᐱᕋᔭᑦᑕᐃᓕᔪᓄᑦ ᖃᐅᔨᓴᖅᑏᑦ ᐃᓄᓕᕆᔨᐅᒻᒪᑕ. 
 
ᒥᓂᔅᑕ ᐅᖃᖅᑲᐅᒻᒪᑦ, ᓄᓇᓖᑦ, ᐃᒻᒪᖃ ᑎᑭᑦᑐᒍ 15-ᓄᑦ ᓄᓇᓕᓐᓄᑦ ᓱᓕ ᐃᖅᑲᓇᐃᔮᔅᓴᐃᑦ 
ᐃᓐᓄᓚᐅᓐᖏᒻᒪᑕ.  ᐅᖃᖅᓯᒪᕗᑦ ᐃᖅᑲᓇᐃᔭᖅᑎᓯᐅᕋᓱᐊᕐᓂᕋᖅᑐᑎᒃ, ᑭᓯᐊᓂ ᐊᑐᓂᑦ ᓄᓇᓕᓐᓂᑦ, 
ᒪᓕᓐᓂᕈᔅᓯ ᑲᓇᑕᒥ ᒪᓕᒐᕐᒥᒃ, ᐊᑐᓂᑦ ᐱᔪᓐᓇᕐᓂᖃᖅᐳᑦ ᐅᖃᓕᒪᒍᓐᓇᕐᓗᑎᒃ ᐊᑲᐅᒋᔭᖓᓂᑦ ᐊᒻᒪ 
ᑐᑭᓯᒋᐊᕈᑎᓂᒃ ᑐᓂᔭᐅᖃᑦᑕᕐᓗᑎᒃ ᒐᕙᒪᒃᑯᓐᓄᑦ ᐃᓱᒪᖅᓱᕐᓗᑎᒃ. 
 
ᐊᑐᐊᒐᖅᑕᖃᕐᓂᖅᓴᐅᒋᐊᖃᖅᐳᖅ ᒥᓂᔅᑕᖃᕐᕕᒻᒥᑦ ᐊᒻᒪ ᑕᖅᑲᒃᑯᓄᖓ ᐊᒥᓱᑦ ᓄᓇᓕᒻᒥᐅᑦ ᐃᑲᔪᖅᓱᕐᒪᑕ 
ᐊᒻᒪ ᐊᑐᐃᓐᓇᐅᓪᓗᑎᒃ ᐃᑲᔪᕆᐊᖓ.  ᐃᓕᑕᖅᓯᒋᐊᖃᕋᑦᑕ ᐱᒻᒪᕆᐅᓂᖏᓐᓂᑦ ᑕᒪᒃᑯᐊ ᐃᑲᔪᖅᓱᖃᑦᑕᖅᑐᑦ 
ᐊᑭᓕᖅᓱᖅᑕᐅᒐᑎᒃ.  ᓇᒻᒥᓂᖅ ᐃᓱᒪᖅᓱᖅᑐᑎᒃ ᐃᑲᔪᕈᒪᓂᖏᑦ ᒪᓕᑦᑐᒋᑦ ᐃᑲᔪᖅᐸᑦᑐᑦ. 

ᐃᓐᓇᑐᖃᐃᑦ ᐱᓕᕆᖃᑕᐅᕙᒃᑭᕗᑦ ᐃᖅᑲᖅᑐᐃᕕᓐᓂᑦ ᐅᕙᓂᓗ ᐅᖃᖅᓯᒪᓪᓗᓂ ᐱᓕᕆᖃᑕᐅᒻᒪᑕ 
ᐱᕋᔭᑦᑕᐃᓕᔪᓄᑦ ᖃᐅᔨᓴᖅᑎᓂᒃ ᑕᒪᓐᓇᓗ ᐱᒻᒪᕆᐅᕗᖅ ᐃᑲᔪᖅᓱᕆᐊᖃᖅᑕᕗᑦ ᐃᖅᑲᓇᐃᔭᖅᑏᑦ 
ᐊᔭᐅᕆᐊᕐᓗᒋᑦ ᐃᑲᔪᖁᓪᓗᒋᑦ ᐃᖅᑲᖅᑐᐃᕕᓕᕆᔨᒃᑯᓐᓂᒃ ᓄᓇᓕᓐᓅᕋᐃᒻᒪᑕ ᐃᖅᑲᖅᑐᐃᔭᖅᑐᕐᓗᑎᒃ. 
 
ᐊᑦᑐᐃᕙᒻᒪᑦ ᐃᓄᓐᓂᒃ ᐆᒻᒪᑎᒥᒍᑦ ᐊᒻᒪ ᑎᒥᒥᒍᑦ ᐃᖅᑲᖅᑐᕋᔅᓴᕈᖅᑎᑕᐅᒐᐃᒻᒪᑕ ᖃᐅᔨᒪᒋᐊᖃᖅᐳᒍᓪᓗ 
ᑕᒪᑐᒥᖓ ᐱᓕᕆᐊᖃᖅᑎᓪᓗᑕ ᒥᓂᔅᑕᖃᕐᕕᒻᒥᑦ ᐊᒥᓲᒻᒪᑕ ᐃᓅᓯᕐᒥᒃ ᐊᑦᑐᐃᔪᑦ, ᐱᓗᐊᖅᑐᒥ ᑕᐃᒃᑯᐊ 
ᐊᑦᑐᖅᑕᐅᕙᑦᑐᑦ. 
 
ᓱᕋᐃᕙᓐᖏᑉᐸᑕ ᒪᓕᒐᕐᓂᒃ, ᐱᑕᖃᕆᐊᖃᕋᔭᓐᖏᓚᒍᑦ ᐃᖅᑲᖅᑐᐃᔨᓂᒃ ᓄᓇᕗᒻᒥ.  ᑕᒪᓐᓇ 
ᐅᖃᐅᓯᕆᒃᑲᓐᓂᕈᒪᑐᐃᓐᓇᕋᑖᖅᑕᕋ ᐅᖃᐅᓯᕆᖅᑲᐅᔭᖓ ᐃᓱᒫᓘᑎᒋᔭᖓ ᐱᓕᕆᐊᖃᖅᑎᓪᓗᑕ 
ᑲᓐᖑᓇᖅᑐᒻᒪᕆᒻᒥᒃ ᐊᑦᑐᐃᓂᖃᖅᑐᒻᒪᕆᐅᔪᓂᒃ ᐃᓄᖁᑎᑦᑎᓐᓂᒃ ᐊᖏᓪᓕᒋᐊᕆᐊᖃᖅᑐᑎᒃ ᑮᓇᐅᔭᑎᒍᑦ 
ᐸᕐᓇᐅᑏᑦ ᐃᖅᑲᖅᑐᐃᕕᓕᕆᓂᕐᒨᖅᑲᕋᔭᖅᑐᑦ. 
 
ᒪᑐᐃᖅᓯᓂᕐᒧᑦ ᐅᖃᐅᓯᕆᖅᑲᐅᔭᖏᓐᓂᑦ, ᒥᓂᔅᑕ ᐅᖃᐅᓯᖃᖅᑲᐅᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐊᒻᒪ 
ᐱᒻᒪᕆᐳᒻᒪᑦ ᑕᒪᑐᒥᖓ ᐅᖃᐅᓯᖃᐃᓐᓇᖃᑦᑕᕈᑦᑕ ᐊᑐᓕᖅᑎᑕᐅᖁᓪᓗᒍ ᐃᓘᓐᓇᖏᓐᓂᑦ 
ᒥᓂᔅᑕᖃᕐᕕᐅᔪᓂᒃ. 
 
ᐃᓕᑕᖅᓯᔪᒪᒐᒪ ᐸᓖᓯᐅᓂᕐᒧᑦ ᐃᓕᓐᓂᐊᖅᑐᓂᒃ.  ᐊᔭᐅᕆᐊᖃᕋᑦᑎᒃᑯᑦ ᑕᒪᒃᑯᐊ ᐸᓖᓯᕈᕋᓱᐊᖅᑐᑦ.  
ᑕᒪᒃᑯᐊ ᐊᖏᔪᖅᑳᕆᔭᐅᔪᑦ ᕿᑐᕐᖓᒥᓂᒃ ᐊᔭᐅᖅᓯᒋᐊᖃᖅᐳᑦ ᐃᓕᓐᓂᐊᖁᓪᓗᒋᑦ ᐅᖃᐅᓯᕐᒥᓂᒃ, ᐊᒻᒪ 
ᑲᔪᓯᓗᑎᒃ ᐅᖃᓕᒪᖃᑦᑕᖅᑎᓪᓗᒋᑦ ᐅᖃᐅᓯᕐᒥᓂᒃ ᐱᓗᐊᖅᑐᒥ ᐊᖏᔪᖅᑲᐅᑕᐅᓂᖅᓴᐃᑦ 
ᐃᓄᑦᑎᑑᕈᓐᓇᖅᑎᓐᓇᒋᑦ. 
 
ᐊᔭᐅᖅᐸᒃᑲ ᐃᓕᓐᓂᐊᖅᑏᑦ ᐸᓖᓯᕈᕆᐅᖅᓴᓂᕐᒧᑦ ᐱᔭᕇᖅᓯᖁᓪᓗᒋᑦ ᐃᓕᓐᓂᐊᕐᓂᕐᒥᓂᒃ ᐱᓪᓗᒍ 
ᐸᓖᓯᕈᕋᐃᒻᒪᑕ ᐊᔅᓱᕈᕐᓇᖅᑐᒻᒪᕆᐅᒻᒪᑦ ᐃᓛᓐᓂᒃᑯᑦ ᓴᐱᕐᓇᐅᔭᖅᑐᓂ.  ᐊᐱᖅᑯᑎᔅᓴᖃᕋᓗᐊᖅᑐᖓ ᑭᓯᐊᓂ 
ᑖᒃᑯᐊ ᐅᖃᐅᓯᔅᓴᕆᑲᐃᓐᓇᖅᐸᒃᑲ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᒪᑐᐃᖅᓯᓂᕐᒧᑦ ᐅᕙᖓ ᐅᖃᐅᓯᔅᓴᖏᓐᓂᑦ 
ᐅᓪᓗᒥ, ᖃᐅᔨᒪᓐᖏᓚᖓ ᐱᑦᑎᐊᕐᓂᐊᕋᓗᐊᕐᒪᖔᕐᒪ ᐅᖃᐅᓯᕆᓇᓱᐊᖅᑕᕐᓂᒃ.  ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑐᓐᖓᓱᑦᑎᒍᒪᒋᕙᒃᑲ ᐃᖅᑲᓇᐃᔭᖅᑎᖏᑦ ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪ ᒥᓂᔅᑕ ᖁᔭᓐᓇᒦᒃ 
ᐱᓕᕆᑦᑎᐊᖅᑐᒻᒪᕆᐅᓯᒪᒐᕕᑦ ᒥᓂᔅᑕᖃᕐᕕᓐᓂᑦ. 
 
ᐃᒻᒪᖃ ᐅᖃᐅᓯᔅᓴᒃᑲ ᐊᔾᔨᐸᓗᒋᓂᐊᖅᐸᐃᑦ ᐅᖃᓕᒪᕋᑖᖅᑑᒃ ᑲᑎᒪᔨᕋᓛᒃ ᐅᖃᓕᒪᓚᐅᖅᑎᓐᓇᖓ 
ᐱᔾᔪᑎᒋᓪᓗᒋᑦ ᑕᐃᒃᑯᐊ ᐃᖅᑲᖅᑐᐃᕕᒃᑰᖃᑦᑕᖅᑐᑦ.  ᖃᐅᔨᒪᕗᖓ ᐱᔾᔪᑎᒋᒻᒪᒋᑦ ᑕᐃᒃᑯᐊ 
ᐸᓯᔭᔅᓴᕈᖅᑎᑕᐅᓯᒪᔪᑦ; ᑕᒪᓐᓇ ᖃᐅᔨᒪᒐᑦᑎᒍ.   
 
ᑭᓯᐊᓂᓕ ᐃᖅᑲᖅᑐᐃᕕᒻᒥ ᐃᖅᑲᖅᑐᐃᔨᕋᓛᖑᑎᓪᓗᑎ, ᒪᓕᒋᐊᖃᕐᓂᐊᖅᑯᑎᑦ ᒪᓕᒐᐅᔪᓂᑦ ᑲᓇᑕᒥ ᐊᒻᒪᓗ 
ᑕᒪᓐᓇ ᐱᒡᒐᓇᕈᓐᓇᒻᒪᕆᑉᐳᖅ. 
 
ᓇᓗᕗᖓᓕ ᖃᓄᐃᒻᒪᖔᖅ ᐅᓪᓗᒥᐅᔪᖅ ᑭᓯᐊᓂᓕ ᐊᑐᖅᑕᐅᕙᓚᐅᖅᑯ ᐃᖅᑲᖅᑐᐃᔨᕋᓛᖑᑎᓪᓗᖓ 
ᓄᓇᑎᓐᓂ ᐊᑐᕆᐊᖃᓚᐅᕋᒃᑭᑦ ᒪᓕᒐᐅᔪᑦ ᑲᓇᑕᒥ ᐊᒻᒪᓗ ᐱᒡᒐᓇᖅᓯᒍᓐᓇᕕᐅᑎᑉᐳᖅ ᐃᖅᑲᑐᐃᓪᓗᓂ. 
 
ᐃᖅᑲᓇᐃᔭᖃᑎᖃᖅᐸᒃᑭᕗᒍᑦ ᐊᔾᔨᒌᓐᖏᑦᑐᓂᑦ ᐱᓕᕆᕕᐅᔪᓂᑦ ᐊᒻᒪᓗ ᑲᑐᔾᔨᔨᐅᔪᓂᑦ ᓄᓇᕗᒻᒥ.  
ᐅᕙᒍᓕᒫᑦ ᐊᑕᐅᓯᐊᖅᑐᑕᓘᓐᓃᑦ  ᐃᖅᑲᓇᐃᔮᑦᑎᓐᓂ ᐱᑦᑎᐊᖏᓚᐅᖅᓯᒪᕗᒍᑦ.  ᐃᔨᖅᓯᒪᑎᒋᐊᔅᓴᖅ  

ᐃᓛᓐᓂᒃᑯᑦ ᐱᑲᒻᒪᕆᐅᕙᑉᐳᒍᑦ ᐊᒻᒪᓗ ᐃᖅᑲᓇᔭᑦᑎᐊᖅᑑᔮᖅᐸᑉᐳᒍᑦ ᑕᒪᓐᓇ ᐱᔾᔪᑎᒋᓪᓗᒍ.  ᑖᒃᑯᐊ 
ᐃᓄᐃᑦ ᐅᖃᐅᓯᕆᕙᑦᑕᕗᑦ ᐱᕋᔭᐅᓂᕋᖅᑐᒋᑦ ᑕᐃᒃᑯᑑᖏᓚᑦ:  ᐅᕙᒍᑦᑕᐅ ᐱᕋᔭᐅᕙᒃᑭᕗᒍᑦ ᑭᓯᐊᓂᓕ, 
ᑕᐃᒫᒃ ᑕᑯᓐᓇᖅᑕᐅᔪᒪᓇᑕ.  ᐃᓄᑦᑎᐊᕙᒻᒪᕆᐅᒐᓗᐊᕈᕕᑦ, ᐃᓛᓐᓂᒃᑯᑦ ᐱᑦᑎᐊᑐᐃᓐᓇᐅᕙᓐᖏᓇᑦᑕ 
ᐃᖅᑲᓇᔮᕆᔭᑦᑎᓐᓂ ᑭᓯᐊᓂᓕ ᑕᒪᖅᑎᑦᑎᔪᓐᓇᖅᑯᒍᑦ ᐊᒻᒪᓗ ᓱᕋᐃᓗᑕ ᑲᑐᔾᔨᔨᐅᔪᓂᑦ ᐅᕝᕙᓘᓐᓃᑦ 
ᒐᕙᒪᐅᔪᓂᑦ.  ᐃᓄᑦᑕᖃᕆᕗᖅ ᐋᖅᑮᑦᑎᕆᒃᑲᐅᔪᓂᑦ ᓱᓕᓐᖏᑦᑐᓂᑦ ᓈᓴᐅᑎᐅᔪᓂᑦ, ᐃᓕᓐᓂᐊᕐᕕᑕᖃᖅᑯ 
ᒪᓕᒐᓕᕆᓂᕐᒥ ᐃᓕᓐᓂᐊᖅᑐᓂᑦ ᓄᓇᕗᒻᒥ ᑭᓯᐊᓂᓕ ᐊᑐᑦᑎᐊᕆᐊᖃᖅᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᒪᓕᒐᓕᕆᕕᑦᑎᓐᓂ. 
 
ᑕᐃᒪᐃᑦᑑᕗᑦ ᐊᔾᔨᒌᓐᖏᑦᑐᑦ ᐅᖃᐅᓯᕆᔭᕗᑦ ᐊᒻᒪᓗ ᐅᖃᕈᒪᕗᖓ ᐅᕕᒃᑲᐅᑎᓪᓗᑎᑦ ᐱᕋᔭᑦᑕᐃᓕᒪᓂᕐᒥᑦ 
ᐱᒐᓱᐊᖅᑐᑦ ᑭᓯᐊᓂᓕ ᐃᖅᑲᑐᖅᑕᐅᒐᔅᓴᕈᕈᓐᓇᖅᑯᑦ ᖃᐅᔨᒪᓐᖏᓐᓂᑯᖓᓄᑦ ᓯᖁᒥᑦᑎᓂᕆᐊᔅᓴᖅ ᒪᓕᒐᕐᒥᑦ 
ᐊᒻᒪᓗ ᐃᖅᑲᑐᖅᑕᐅᕕᒻᒦᑦᑎᑕᐅᓕᖅᑐᑎᑦ.  ᐃᖃᑐᖅᑕᐅᓚᐅᖅᑎᓪᓗᒋᑦ ᐱᕋᔭᓂᑯᖓᑦ ᑎᑎᖅᓯᒪᓕᕋᔭᖅᑯ.  
ᐅᕙᒍᓕ ᖃᐅᔨᒋᐊᕈᓐᓇᖅᑯᒍᑦ ᓱᕐᓗ ᐃᑲᔪᕐᓗᑕ ᐃᓄᓐᓂᑦ ᐱᕋᔭᖅᑐᒥᓂᕐᓄᑦ ᐊᒥᓲᓗᐊᕐᓂᖏᓐᓄᑦ ᒪᓕᒐᐃᑦ 
ᒪᓕᑦᑕᐅᔭᕆᐊᓖᑦ.  ᐱᑕᖃᕆᐊᖃᖅᑐᔅᓴᐅᕗᖅ ᑎᑎᕋᖅᓯᒪᓐᖏᑦᑐᓂᑦ ᒪᓕᒐᐅᔪᓂᑦ ᐃᓄᓐᓄᑦ ᖃᓄᖅ 
ᐃᓂᖅᑎᕆᓂᕐᒥᑦ ᐃᓄᓐᓄᑦ ᐱᕋᔭᔅᓯᒪᔪᓂᑦ ᑎᑎᕋᖅᓯᒪᓐᖏᒃᑲᓗᐊᖅᑎᓪᓗᒋᑦ ᒪᓕᒐᐅᔪᑦ. 
 
ᐃᓅᓯᕗᑦ ᐊᑐᖅᑕᐅᓯᒪᒻᒪᕆᒻᒪᑕ ᑕᒫᓂ ᓄᓇᕗᒻᒥ.  ᐊᒥᓱᒻᒪᕆᐅᕗᑦ ᐃᓅᔪᑦ 26-ᓂ ᓄᓇᓕᓐᓂ 
ᖃᓄᐃᓕᐅᕈᑎᖃᓐᖏᑦᑐᑦ ᐅᕝᕙᓘᓐᓃᑦ ᐃᖅᑲᓇᐃᔮᖃᓐᖏᑦᑐᑦ ᐅᕝᕙᓘᓐᓃᑦ ᐃᖅᑭᐊᖒᔭᐅᑎᔅᓴᓂᑦ 
ᐅᕕᒃᑲᕐᓄᑦ.  ᑕᒪᒃᑯᐊ ᐱᑕᖃᓐᖏᑦᑐᓄᑦ, ᐱᕋᔭᓕᖃᑦᑕᕐᖓᑕ. 
 
ᐃᓄᐃᑦ ᐊᖏᔪᖅᑳᕆᔭᐅᔪᑦ ᐃᓕᓐᓂᐊᑎᑦᑎᕙᓐᖏᒻᒪᑕ ᐅᕕᒃᑲᕐᓂᑦ ᓯᕗᓕᕆᓚᐅᖅᑕᑎᓐᓂ.  ᐅᕙᒍᓕᒫᖅ 
ᐸᓯᔭᐅᔭᕆᐊᖃᖅᑯᒍᑦ ᐃᓕᓐᓂᐊᑎᑦᑎᓂᖏᓐᓂᑯᑦᑎᓐᓄᑦ ᐅᓪᓗᒥᐅᓕᖅᑐᖅ, ᐱᓗᐊᖅᑐᒥᑦ ᓄᓇᕗᒻᒥ.  
ᒫᓐᓇᐅᓕᖅᑐᕐᓗ ᐊᔾᔨᒋᓐᖏᓪᓚᕆᑦᑕᖓᓂᑦ ᐃᓅᓯᖃᓕᕋᑦᑕ ᐊᒻᒪᓗ ᐃᓕᓴᐃᒋᐊᖃᕋᓗᐊᖅᑐᒍᑦ ᐅᕕᒃᑲᐅᔪᓂᑦ 
ᐊᒥᓲᓂᖅᓴᓂᑦ ᐊᒻᒪᓗ ᐃᓕᓐᓂᐊᑎᑦᑎᐊᕐᓗᒋᑦ ᐱᕋᔭᓐᓂᐅᓴᓂᐊᓐᖏᒻᒪᑕ. 
 
ᐊᒻᒪᓗᑦᑕᐅᖅ, ᐃᓕᓐᓂᐊᕆᐊᖃᑦᑕᕋᓗᐊᖅᑎᓪᓗᒋᑦ ᐊᒻᒪᓗ ᐃᓕᓐᓂᐊᑎᐊᖅᑐᑎᑦ ᐊᒻᒪᓗ ᐃᓚᖏᑦ 
ᐱᔭᕇᖅᓯᒐᓗᐊᖅᑐᑎᑦ ᖁᕝᕙᓯᓂᓕᓐᓂᑦ 12-ᒥᑦ,  ᐃᓱᒪᕗᖓᓕ ᐊᒻᒪᓗ ᐃᑉᐱᒍᓱᑉᐳᖓ ᐃᓕᖅᑯᓯᑐᖃᕐᓂᑦ 
ᐊᒻᒪᓗ ᖃᓄᐃᓕᐅᕈᑕᐅᕙᑦᑐᒥᓂᕐᓂᑦ ᐃᓕᓐᖐᓇᖅᑐᒋᓪᓗᒋᑦ.  ᐃᖅᑲᓇᐃᔭᖃᑎᖃᓐᖏᓐᓂᖅ ᑕᒪᒃᑮᓐᓂᒃ 
ᐃᓕᖅᑯᓯᑐᖃᕐᓂᑦ ᐊᒻᒪᓗ ᐅᓪᓗᒥᐅᔪᒥᑦ ᐊᑐᖅᑕᐅᕙᑦᑐᓂᑦ ᐊᒻᒪᓗ ᐱᔭᕇᖅᓯᓯᒪᓂᖅ ᐃᓕᓐᓂᐊᕈᑎᖏᓐᓂᑦ 
12-ᒥᑦ ᐊᒻᒪᓗ ᐊᓯᐊᓂᓪᓗ ᐃᓕᓐᓂᐊᖅᓯᒪᓂᖅ ᖁᑦᑎᓂᖅᓴᓂᑦ, ᐊᒻᒪᓗ ᐃᖅᑲᓇᐃᔮᔅᓴᖅᑕᖃᖅᑎᓐᓇᒍᑦ, 
ᑕᐃᒪᐃᖏᓐᓇᓂᐊᕐᖓᑦ. 
 
ᐃᓱᒪᕗᖓᓕ ᐱᑕᖃᕆᐊᖃᕐᓂᖓᓂᑦ ᒐᕙᒪᐅᑎᓪᓗᑕ ᐱᔪᓐᓇᑕᑦᑎᓐᓂ ᐊᒻᒪᓗ ᑲᒡᒐᖅᑐᐃᔨᐅᓗᑕ 
ᓄᓇᑦᑎᓐᓄᑦ, ᐃᑲᔪᕋᓱᓪᓗᑎᒍᑦ ᐅᕕᒃᑲᐅᔪᑦ ᐃᓕᓐᓂᐊᕇᖅᓯᒪᔪᑦ ᐃᓕᓐᓂᐊᕈᑎᒥᓂᑦ ᐊᒻᒪᓗ 
ᐱᔭᕇᖅᓯᓯᒪᔪᓂᑦ ᐃᖅᑲᓇᔮᖏᓐᓂ ᐅᕝᕙᓘᓐᓃᑦ ᐃᓕᓐᓂᐊᖅᑕᒥᓂᑦ, ᐃᖅᑲᓇᐃᔮᔅᓴᒥᑦ ᐅᑕᖅᑭᔪᒥᑦ ᐊᒻᒪᓗ 
ᐃᖅᑲᓇᐃᔮᔅᓴᓂᑦ ᓴᖅᑮᓗᑕ ᐅᕕᒃᑲᐅᔪᓄᑦ ᓄᓇᓕᓐᓂ ᐃᓕᓐᓂᐊᕇᖅᓯᒪᔪᓄᑦ.  ᐃᒪᐃᓕᖓᓕᕐᖓᑕ ᒫᓐᓇ 
ᔭᒐᐅᖅᑲᔫᔮᖅᑐᑎᑦ ᒪᕐᕉᓐᓄ ᐃᓕᖅᑯᓯᐅᔫᓐᓄᑦ ᐊᒻᒪᓗ ᑕᐃᒪᐃᒻᒪᑦ ᐱᕋᔭᖃᑦᑕᓕᓲᖑᕗᑦ. 
 
ᐱᐅᒻᒪᕆᒃᑲᔭᖅᑯ ᒐᕙᒪᒃᑯᑦ ᑕᐃᒪᐃᑦᑐᓂᑦ ᖃᐃᔨᓵᖃᕐᓗᑎᑦ.  ᐊᓯᐊᓅᕋᓗᐊᕈᕕᑦ ᓄᓇᓕᓐᓄᑦ 
ᐃᑲᔪᖅᑕᐅᕕᒻᒥ, ᐅᑎᕈᓐᓇᖅᑯᑎ ᐊᒻᒪᓗ ᓇᓂᓯᓚᐅᓐᖏᒃᑯᕕᑦ ᒪᒥᓴᕐᓂᕐᒧᑦ ᐃᑲᔪᑦᑎᐊᕋᔭᖅᑐᒥᑦ.  
ᐃᓱᒪᕗᖓᓕ ᐅᑎᕆᐊᕆᐊᖃᕐᓂᑎᓐᓂ ᐃᓕᖅᑯᓯᑐᖃᕐᑐᑦ ᐅᖃᐅᔩᒋᐊᕐᓂᕐᒥᑦ ᐃᑲᔪᕐᓂᕐᒥᑦ ᐅᕕᒃᑲᖁᑎᑦᑎᓐᓄᑦ 
ᐊᒻᒪᓗ ᐊᓯᖏᓐᓄᑦ ᐃᓄᓐᓄᑦ ᑕᐃᒪᐃᑐᒃᑰᖅᐸᑦᑐᓂᑦ ᐃᑲᔪᖅᑕᐅᕕᒃᑯᑦ ᐊᒻᒪᓗ ᖃᐅᔨᒋᐊᕐᓗᑕ ᐃᓄᑐᖃᕐᓂᑦ  

ᖃᓄᖅ ᐃᑲᔪᕈᓐᓇᕋᔭᕐᒪᖔᑕ ᐃᓄᓐᓂ ᐃᑲᔪᖅᑕᐅᕕᒻᒦᔅᓯᒪᔪᓂᑦ ᒪᒥᓴᕐᓂᕐᒧᑦ ᐃᑲᔫᑎᐅᒐᔭᖅᑐᓂᑦ. 
 
ᖁᔭᓐᓇᒦᒃ ᐅᖃᖅᑎᑕᐅᔪᓐᓇᕋᒪ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,  ᐃᒃᑲᕆᐊᓗᒃ. ᐊᑎᕐᓂᑦ ᐱᓯᒪᑦᑎᒍᓐᓃᕋᒪ ᐅᖃᐅᓯᔅᓴᖃᖅᑐᓂᑦ 
ᑲᑎᒪᔨᐅᔪᓂᑦ. 
 
ᖃᐅᔨᑎᒍᒪᑐᐃᓐᓇᖅᑐᒋᑦ ᑲᑎᒪᔨᐅᔪᑦ, ᐃᐸᔅᓴᖅ ᐊᓈᓇᐅᑉ ᐅᓪᓗᒋᓚᐅᕐᖓᒍ ᐊᒻᒪᓗ ᐊᓈᓇᓕᒫᖑᔪᑦ 
ᑕᖅᑳᓂ ᐅᓪᓗᓯᐅᑦᑎᐊᖁᓪᓗᒋᑦ ᐊᓈᓇᐅᑉ ᐅᓪᓗᖓᓂ, ᐱᖃᓯᐅᑎᓪᓗᒍ ᓄᓕᐊᕋ ᐊᒻᒪᓗ ᐃᓄᓕᒫᑦ ᓄᓇᕗᒻᒥ 
ᐊᒻᒪᓗ ᓇᑭᑐᐃᓐᓈᖅᓯᒪᔪᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ):  ᖁᔭᓐᓇᒦᒃ,  ᐃᔅᓯᕙᐅᑖᖅ.  ᓇᐃᑦᑐᑯᓗᒃ ᐅᖃᐅᓯᔅᓴᕋ, ᐃᔅᓯᕙᐅᑖᖅ, 
ᐃᓄᒻᒪᕆᑦᑎᑐᑦ, ᐅᕙᖓᑦᑐᑦ, ᐅᖃᕈᒪᕗᖓ ᐃᑲᔪᕆᐊᕈᒪᕙᒃᑲᑦ ᐅᕕᒃᑲᐅᔪᑦ ᐃᖅᑲᖅᑐᐃᕕᒃᑰᐸᑦᑐᑦ ᐊᒻᒪᓗ 
ᐅᖃᖃᑎᒋᑦᑎᐊᕐᓗᒋᑦ ᐅᐱᓐᓇᕋᓂ ᐅᕕᒃᑲᐅᓪᓗᓂ, ᐊᒥᓱᒻᒪᕆᓐᓂ ᐊᑲᐅᓐᖏᓕᐅᕈᑎᖃᕐᓇᕐᖓᑦ. 
 
ᐅᖃᐅᔾᔭᐅᓪᓗᓂᑦ ᑭᓇᑐᐃᓐᓇᕐᒧᑦ ᖃᓄᑐᐃᓐᓇᖅ ᐱᑦᑎᐊᖏᑦᑐᒥᓂᐅᓂᖏᓐᓄᑦ, ᐃᓗᒃᑯᑦ ᐋᓐᓂᓇᕐᖓᑦ.  
ᐃᓱᒪᕗᖓᓕ ᐊᑲᐅᓂᖅᓴᖅᑕᖃᕆᐊᖃᕋᓗᐊᕐᖓᑦ ᐊᑲᐅᓂᖅᓴᒥᑦ ᐅᖃᐅᔾᔨᒋᐊᕐᓂᕐᒥᑦ ᐅᕕᒃᑲᕐᓂᑦ, 
ᐃᖅᑲᐃᑎᑎᒐᓱᑐᐃᓐᓇᖏᓪᓗᓂ ᐱᕋᔭᓐᓂᑯᒥᓂᖏᓐᓄᑦ ᑭᓯᐊᓂᓕ ᐅᖃᐅᑎᓯᓐᓈᕐᓗᒋᑦ ᑭᓱᑐᐃᓐᓇᕐᓂᑦ 
ᐊᑐᖅᑎᐊᖅᑕᖏᓐᓂ. 
 
ᐅᖃᔾᔪᑦᓯᐊᖔᕐᓗᒋᑦ ᐱᐅᔪᓂᒃ ᐅᖃᑐᐃᓐᓇᖃᑦᑕᖏᓪᓗᓂᒃ ᐱᓂᕐᓗᓐᓂᕐᒥᒃ. ᑕᒪᒃᑯᐊ ᐅᖃᐅᔾᔭᐅᕙᑦᑐᐃᑦ 
ᐱᓂᕐᓗᓐᓂᑐᐃᓐᓇᓂᕐᒥᒃ ᐋᓐᓂᖅᐸᒻᒪᑕ, ᑭᓯᐊᓕᓂ ᐅᖃᐅᔾᔪᑎᐃᑦᓯᐊᖔᕈᑦᓯ ᐱᐅᔪᓂᒃ ᐃᒻᒥᓂᒃ 
ᐱᐅᑦᓴᓂᖅᓴᐅᓲᖑᕗᑦ. ᐃᓛᓐᓂᒃᑯᑦ ᑕᒪᒃᑯᐊ ᐅᕕᒃᑲᐃᑦ ᐅᖃᐅᔾᔭᐅᑐᐃᓐᓇᓲᖑᒻᒪᑦ ᐱᓂᕐᓘᑎᒥᓂᖏᓐᓂᒃ ᐃᒻᒥᓂᒃ 
ᐱᐅᒋᓐᖏᑦᓱᑎᒃ ᐱᕋᔭᐃᓐᓇᑐᐃᓐᓇᓕᖅᐸᑦᑐᑦ. 
 
ᖃᐅᔨᒪᔪᐃᓐᓇᐅᒐᑦᑕ ᐅᕕᒃᑲᐅᔪᐃᓐᓇᐅᓚᐅᖅᓯᒪᒐᑦᑕ ᐊᒻᒪᓗ ᑕᐃᒪᐃᑦᓴᐃᓐᓇᕆᒋᓪᓗᓂ ᐃᑦᑑᓂᖅᓴᐅᓕᕋᓗᐊᕋᑦᑕ. 
ᐃᑉᐱᒋᓂᖅᓴᕆᒋᐸᖃᕋᓗᐊᕋᑦᑎᒍ ᑕᒪᒃᑯᐊ ᐅᕕᒃᑲᐃᑦ ᐅᖃᐅᑎᒐᐃᒐᑦᑎᒍ ᐱᕋᔭᕋᓱᐊᖁᓐᖏᓪᓗᒋᑦ. ᖁᔭᓐᓇᒦᒃ, 
ᐃᑦᓯᕙᐅᑖ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᑎᑎᕋᖅᓯᒪᔪᖃᕈᓐᓃᕋᒪ. ᒪᒃᓖᓐ. 
 
ᒪᒃᓖᓐ: ᒪ’ᑦᓇ ᐃᑦᓯᕙᐅᑖ. ᐅᖃᐅᓯᒃᓴᒃᑲ ᓇᐃᓈᖅᑎᓐᓂᐊᖅᐸᒃᑲ. ᐱᖓᓱᓂᒃ ᐊᕐᕌᒎᓕᖅᑐᓂᒃ 
ᒪᓕᒐᓕᐅᖅᑎᐅᓂᕐᓂᒃ ᐃᓱᒪᒋᔭᓐᓂ ᐅᖃᕋᔭᕈᒪ ᐱᓕᕆᕝᕕᐊ ᑐᕌᖓᑦᓯᐊᖅᑐᖅ. ᐱᓕᕆᐊᖃᓪᓚᕆᒐᓱᐊᕐᕙᓗᑦᑐᐃᑦ 
ᐸᓖᓯᑖᒃᑲᓐᓂᕋᓱᐊᕐᓂᕐᒥᒃ ᐃᓄᓐᓂ ᐃᒻᒪᓗ ᐱᓕᑦᓯᐊᕐᓂᐅᔪᐃᑦ ᐊᑑᑎᖃᑦᓯᐊᕐᓂᐊᖅᐳᑦ ᓄᓇᕗᒻᒥᐅᓄᑦ 
ᓯᕗᓂᑦᑎᓐᓂ ᐊᒻᒪᓗ ᐊᓯᖏᓐᓄᖅ ᐅᐱᒋᔭᑦᓴᑦᓯᐊᕙᐳᕗᑦ ᐊᒻᒪᓗ ᓂᕆᐅᓇᖅᓱᓂ ᐊᒥᓲᓂᖅᓴᓂᒃ ᑕᑯᒋᐊᖅ 
ᐱᔭᕇᖅᑐᓂᒃ ᐃᓄᓐᓂᑦ. ᐅᖃᕈᒪᒻᒥᔪᖓ ᒪᓕᒐᓕᐅᕐᕕᒻᒥ ᐃᓕᓐᓂᐊᖅᑎᖁᑎᖃᕋᑦᑕ ᓄᓇᕗᒥ 10 ᐅᕝᕙᓘᓐᓃᑦ 12 
ᑕᐅᓴᓂᑦ ᐃᖅᑲᐃᔮᖅᑖᕈᒪᑐᐃᓐᓇᕆᐊᖃᖅᑐᓂᑦ ᐸᓖᓯᒃᑯᓐᓂ ᒪᓕᒐᓕᕆᔨᐅᓂᕐᒥᓘᓐᓃᑦ. 
 
ᒥᓂᔅᑕ ᐅᐱᒋᕙᕋ ᐸᓖᓯᒃᑲᓐᓂᕐᓂᑦ ᓄᓇᓐᓄᐊᖅᑎᑦᑎᓯᒪᒻᒪᑕ; ᓈᓚᒃᓯᒪᕚᑎᒍᑦ ᑕᕝᕘᓇ. ᐸᓖᓯᒃᑲᓐᓂᕐᓂᑦ  

ᐱᔪᒪᓯᒪᔪᐃᓐᓇᐅᕗᒍᑦ. ᐱᐅᑦᑎᐊᕋᔭᖅᑐᖅ ᐃᓄᓐᓂᑦ ᐸᓖᓯᖃᒃᑲᓐᓂᖅᐸᑦ ᖃᓂᓐᓂᖅᓴᐅᖅᑰᔨᕙᒻᒪᑕ ᓄᓇᓕᓐᓂ 
ᐱᓕᕆᑎᓪᓗᒋᑦ. 
 
ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᕐᕕᒃ ᐃᑲᔪᖅᑐᕐᒥᔭᕋ ᐊᖅᑯᑎᑦᑎᐊᕙᐅᒻᒪᑦ ᓂᕈᐊᖅᑎᖁᑎᒃᑲ ᐅᖃᖃᑦᑕᖅᓯᒪᒻᒪᑕ 
ᒪᓕᒐᓕᕆᔨᓂᑦ ᐅᖃᖃᑎᖃᖅᑎᓪᓗᒋᑦ ᓴᐃᓕᓂᖅᓴᐅᒐᔭᕐᒪᑕ ᐅᖃᐅᓯᕆᔭᒥᓂᑦ ᐅᖃᖃᑎᖃᕈᓐᓇᕈᑎᑦ. ᑕᕝᕘᓇ 
ᒥᓂᔅᑕ ᐅᐱᒋᕙᕋ. 
 
ᓄᓇᑦᑎᓐᓂᓗ ᐊᒻᒪ ᐅᓇ ᑐᓴᖅᓯᒪᒋᕙᕋ ᑲᑎᒪᔨᕋᓛᑎᒍᑦ ᐊᓄᓪᓚᓯᖅᑕᐅᓂᑯᓂᑦ ᐊᓂᓵᓕᔪᓂᑦ ᑲᒪᔨᒃᓴᒃᑲᓐᓂᕐᓂᑦ 
ᐱᓂᐊᕋᑦᑎ ᐊᒻᒪ ᑕᒪᓐᓇᑦᑕᐅᖅ ᑕᐃᒫᑦᑎᐊᕆᓪᓗᒍ. ᐃᓄᓐᓂᑦ ᑲᒪᔨᑕᖃᓕᖅᐸᓪᓕᐊᕗᖅ ᖁᕕᐊᓇᖅᑐᓂᓗ. 
ᑖᒃᑯᓄᓐᖓ ᐱᔭᒃᓴᖅᑕᖃᖅᐳᖅ, ᐃᖅᑲᖅᑐᐃᔪᓕᕆᓂᕐᒧᑦ ᑲᑎᒪᔨᕋᓛᑎᒍᑦ ᐃᓚᒋᓚᐅᕐᒪᒍ ᑐᒃᓯᕋᐅᑎᒋᓯᒪᔭᕗᑦ 
ᐱᓕᕆᐊᖑᖁᓪᓗᒍ ᐊᒻᒪ ᑲᔪᓯᒍᑎᒋᓯᒪᔭᐃᑦ. ᑕᒪᑐᒨᓇ ᐱᓕᕆᑦᑎᐊᖅᓯᒪᕗᑎᑦ. 
 
ᑕᑯᒍᒪᑐᐃᓐᓇᖅᑐᖓ ᐃᖅᑲᖅᑐᐃᔪᓕᕆᓂᖅ ᐱᕚᓪᓕᕐᓂᖓ ᓄᓇᕗᒥ. ᐃᖅᑲᖅᑐᐃᔪᓕᕆᓂᖅ ᓱᒃᑲᐃᑦᑑᕙᒃᑑᒐᓗᐊᖅ 
ᑭᓯᐊᓂ ᐱᕚᓪᓕᖅᓯᒪᓂᖓ ᑕᑯᓯᒪᕙᕋ. ᑖᒃᑯᐊ ᐅᖃᐅᓯᕆᔪᒪᖅᑲᐅᔭᒃᑲ ᒫᓐᓇᒃᑯᑦ ᐃᒃᓯᕙᐅᑖ, ᐱᒃᑯᒋᕙᒋᑦ 
ᐱᓕᕆᑦᑎᐊᕐᓂᕐᓄᑦ ᒥᓂᔅᑕᐅᓪᓗᑎᑦ ᐃᖅᑲᖅᑐᐃᔪᓕᕆᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᒃᓖᓐ. ᐊᑎᖃᒃᑲᓐᓂᕈᓐᓃᕋᒪ. ᓱᓕ ᐊᐱᖅᑯᑎᓂᑦ ᑲᔪᓯᔪᒪᕕᓰ. 
ᐊᐱᖅᑯᑎᒃᓴᑦ. ᐋᒡᒑ. ᑕᑯᒋᐊᕐᓗᒍ ᒪᑉᐱᒐᖅ 5-6, ᐊᖓᔪᖅᑳᖃᕐᕕᒃ. ᒪᑉᐱᒐᖅ 5-6 ᐊᒻ 5-7 ᑲᑎᓐᖓᒻᒪᑎᒃ. 
ᑖᒃᑯᓄᓐᓂᖓ ᐊᐱᖅᑯᑎᖃᕈᑦᑎ ᑲᔪᓯᔪᓐᓇᖅᐳᓯ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᐊᓇᖅᑯᑎᑦ ᐃᒃᓯᕙᐅᑖ. ᒪᑉᐱᒐᖅ 5-6ᒥ ᐊᐅᓪᓚᖅᑎᑦᑎᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ ᐊᖏᔪᒥᒃ 
ᒥᑭᓪᓕᒋᐊᕐᓂᖃᖅᐳᖅ. ᖃᓄᐃᒻᒪᑦ ᑕᐃᒪᓐᓇᑎᒋ ᒥᑭᓪᓕᒋᐊᕐᓂᖅᑕᖃᖅᐸ. ᑕᒪᓐᓇ ᑲᑕᒍᑎᒻᒪᕆᐅᒐᒥ ᑮᓇᐅᔭᕐᓂᒃ, 
ᐅᖃᐅᓯᖃᕐᑐᖓ 372 ᑕᐅᓴᓂᒃ ᑮᓇᐅᔭᕐᓂᒃ ᑕᐅᓄᖓ 62 ᑕᐅᓴᓄᑦ ᑕᐃᒪᓐᓇᖃᐃ. ᖁᐊᓇᖁᑎᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᕐᑎ. 
 
ᓯᕗᓕᖅᑎ ᐹ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᒃᑯᑦ, ᐊᕐᕋᓂ, ᑮᓇᐅᔭᕐᓂᒃ 
ᐊᑐᕆᐊᖃᒃᑲᓐᓂᓚᐅᕐᓯᒪᒐᑉᑕ ᐊᐅᓚᕐᑐᕐᓯᐅᑎᓄᑦ ᐱᔾᔪᑎᒋᓪᓗᒍ ᐃᖃᓇᐃᔭᕈᔾᔭᐅᓚᐅᕐᓂᑦᑎᓐᓄᑦ 
ᖃᐅᔨᓴᕐᑎᓄᑦ ᓄᓇᕘᒥ ᐃᓄᖕᓄᑦ ᓴᐳᒻᒥᓯᒪᔾᔪᑎᓄᑦ ᒪᓕᒐᖏᓐᓂᒃ. 
 
ᑕᐃᒃᑯᐊ ᐃᖃᓇᐃᔭᕈᔾᔭᐅᔾᔪᑎᒋᓚᐅᕐᑕᕗᑦ ᐱᐊᓂᒃᓯᒪᓪᓗᐊᓕᕐᑐᐃᑦ ᐊᒻᒪᓗ 
ᐊᐅᓪᓚᑲᑕᓗᐊᕆᐊᖃᕐᓂᐊᕈᓐᓃᕐᖢᑕ ᑕᒪᑐᒪᓂ ᐊᕐᕌᒍᒋᔭᑦᑕ ᐃᓱᖃᕈᑎᒃᓴᖓᓂᒃ ᑮᓇᐅᔭᓕᕆᓂᕐᒧᑦ. 
ᐃᓱᒪᒐᓗᐊᕐᐳᒍᑦ ᐱᒋᐊᕐᓂᖃᕐᓂᐊᕐᓗᑕ ᒪᓕᒐᓕᐅᕐᓂᕐᒥᒃ ᐅᑭᐊᒃᓵᒥ, ᐋᕿᒋᐊᕐᑎᑦᑎᓂᕐᒥᒃ 
ᐃᖃᓇᐃᔭᕐᑎᑦᑎᔾᔪᑕᐅᓚᐅᕐᑐᖁᑎᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ ᒪᒃᐱᕐᑐᖃᐃᑦ 5,6 ᐊᒻᒪᓗ 7 ᑕᐃᒃᑯᐊᑦᑕᐃᓐᓇᐅᒃᐸᑕ, 
ᒪᒥᐊᓇᖅ, ᐳᐃᒍᕐᓂᕋᒪ ᐅᖃᕆᐊᒃᓴᖅ.. (ᑐᓵᔨᒃᑰᕈᓐᓂᕐᑐᖅ)…ᐅᖃᐅᓯᕆᓚᐅᕐᑕᐃᑦ ᐃᒃᐸᒃᓴᖅ. 
ᑎᑎᕋᕈᑕᒃᓴᑐᐃᓐᓇᕐᒧᑦ, ᐊᐱᕆᒃᑲᓐᓂᕋᔭᕈᒃᑭᑦ ᐊᑭᑦᓱᕋᒃᑯᑦ ᒪᓕᒐᓕᕆᔨᓄᑦ ᐃᓕᓐᓂᐊᕐᓂᐅᔪᖅ, 
ᑐᓴᕆᐊᕈᑎᑐᐃᓐᓇᑦᑎᐊᓐᓄᑦ. ᖃᑦᑎᐅᓂᕋᓚᐅᕐᐱᒋᑦ ᐃᓕᓐᓂᐊᕐᑐᐃᑦ ᐱᒋᐊᕐᓂᖓᓂᒃ ᐊᒻᒪᓗ ᒫᓐᓇᐅᔪᖅ 
ᐅᓄᕐᓂᖏᑦ ᐊᔾᔨᒋᕙᐅᒃ ᓱᓖ? ᖁᐊᓇᖁᑎᑦ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕐᓂᖃᓚᐅᕐᑐᒍᑦ 15ᓂᒃ ᐃᓕᓐᓂᐊᕐᑐᓂᒃ ᐊᒻᒪᓗ 
ᓯᕗᓪᓕᖅ ᐊᕐᕌᒍ ᐱᔭᕇᕐᑎᓪᓗᒍ, ᒫᓐᓇᐅᔪᖅ 13ᖑᓕᕐᑐᐃᑦ. ᐊᑲᐅᔪᒻᒪᕆᒃ ᐊᑕᐃᓐᓇᕈᓐᓇᕐᓂᖏᑦ 
ᑕᑯᖑᐊᕐᑐᒍ ᐊᓯᖏᑦ ᐃᓕᓐᓂᐊᕈᑕᐅᕙᓚᐅᕐᑐᐃᑦ ᑭᖑᓂᑦᑎᓐᓂ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑲᓕᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᓯᕗᓕᖅᑏ, ᑐᑭᓯᓇᕐᓯᑎᒋᐊᕈᓐᓇᕐᐱᐅᒃ ᑖᓐᓇ ᐊᐱᖁᑎ 90 ᑕᐅᓴᐅᑉ ᒥᒃᓵᓄᑦ 
ᐅᖃᐅᓯᓕᒃ. 
 
ᓯᕗᓕᖅᑎ ᐹ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᒪᓕᒐᓕᕆᔩᑦ ᐱᓕᕆᐊᖃᓕᕋᐃᒐᒥᒃ 
ᐱᕋᔭᒃᑕᐅᔪᓂᒃ.  ᐃᓛᓐᓂᒃᑯᑦ ᐊᑭᓕᕐᓱᐃᔭᕆᐊᖃᕐᐸᒃᑲᒥᒃ ᐱᕋᔭᒃᑕᐅᔫᑉ ᐃᖃᑐᐃᕕᒃᑰᕐᑕᐅᔾᔪᑎᒃᓴᖏᓐᓄᑦ, 
ᐊᐅᓪᓚᖃᑦᑕᕆᐊᖃᕐᓂᖏᓪᓗ ᐊᒻᒪᓗ ᑖᒃᑯᐊ ᐱᕋᔭᒃᑕᐅᓂᑰᔪᐃᑦ, ᑮᓇᐅᔭᕐᓂᒃ 
ᑐᖁᐃᓯᒪᔭᕆᐊᖃᕐᒥᖕᒪᑕᑦᑕᐅᖅ ᐃᑲᔪᕈᑎᒃᓴᓄᑦ ᐱᕋᔭᒃᑕᐅᔪᓄᑦ ᐱᕋᔭᒃᒧᑦ ᐊᐅᓪᓚᕈᑎᒃᓴᖏᓐᓄᑦ ᐊᒻᒪᓗ 
ᐊᓯᖏᓐᓄᑦ. ᐃᓛᓐᓂᒃᑯᑦ ᐃᑲᔪᕐᑕᐅᒋᐊᖃᓲᖑᖕᒪᑕ ᒪᒥᓴᕐᓂᒃᑯᑦ ᐊᒻᒪᓗ ᐱᕕᖃᕐᑎᑦᑎᓇᓱᐊᕐᖢᑕ ᒪᒥᓴᕐᓂᕐᒧᑦ 
ᐱᓕᕆᐊᒃᓴᓂᒃ ᐱᕋᔭᒃᑕᐅᓯᒪᔪᓄᑦ.  
 
ᓯᕗᓂᑦᑎᓐᓂ, ᑕᐃᒃᑯᐊ ᐱᕋᔭᒃᑐᐃᑦ ᐊᑭᓕᕐᓱᐃᖃᑦᑕᖁᒐᑉᑎᒍᑦ. ᐊᑭᓕᕆᐊᓕᖁᑎᖏᑦ ᖁᑦᑎᖏᑦᑑᒐᓗᐊᑦ 
ᑭᓯᐊᓂ ᐃᓚᖏᑦ ᐊᑭᓕᕆᐊᖃᒻᒪᕆᒃᓯᒪᔭᕆᐊᖃᖃᑦᑕᕐᓂᐊᕐᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑕᐃᑰᓇ ᐱᕋᔭᒃᑕᐅᓯᒪᔪᐃᑦ ᐃᑲᔫᑎᒃᓴᖏᑕ ᑮᓇᐅᔭᖏᑎᒍᑦ. ᑖᒃᑯᐊ ᑮᓇᐅᔭᐃᑦ 
ᐃᓚᖃᓯᐅᑕᐅᒐᔭᕐᐹᑦ, ᐅᕝᕙᓘᓐᓃᑦ ᐃᓚᐅᖃᑕᐅᖏᑦᑎᐊᕐᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒫᕖᑦ  ᓇᖕᒥᓂᖅ ᑮᓇᐅᔭᒃᓴᖃᕐᑐᐃᑦ 
ᐊᔾᔨᒋᖏᑕᖓᓂᒃ ᑖᒃᑯᓇᖓᑦ ᐱᕋᔭᒃᑕᐅᓯᒪᔪᐃᑦ ᐃᑲᔪᕐᑕᐅᔾᔪᑎᒃᓴᖏᓐᓄᑦ ᑮᓇᐅᔭᐃᑦ. ᐃᓅᓯᓕᕆᔨᒃᑰᖓᔪᐃᑦ 
ᐊᕐᓇᓄᑦ ᕿᒫᕕᒃᓄᑦ. 
 
ᑕᒪᓐᓇ ᐱᕋᔭᒃᑕᐅᓯᒪᔪᐃᑦ ᐃᑲᔪᕐᑕᐅᒧᑎᒃᓴᖏᓐᓄᑦ ᑭᓇᐅᔭᐃᑦ ᐊᑑᑎᖃᓪᓗᐊᑕᕐᑐᖅ ᒪᒥᓴᕈᑎᒃᓴᓄᑦ 
ᐃᖃᓇᐃᔭᕐᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᒃᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᖃᖅᑲᐅᒐᕕ ᐃᓚᖏ ᐊᑐᕈᓐᓇᖅᑐᑦ 
ᒪᒥᓴᕐᓂᕐᒧᑦ. ᐅᑭᐊᔅᓴᖑᔪᔪᒥ ᐅᖃᓚᐅᖅᓯᒪᔪᒐᑦᑕ ᐱᑕᖃᕆᐊᖃᓐᓂᖓᓂ ᐊᒥᓲᓂᖅᓴᓂ ᒪᒥᓴᕐᓂᕐᒧ 
ᐱᓕᕆᐊᓂᑦ ᐃᑲᔪᖅᑕᐅᕕᓐᓂ ᐅᐱᓐᓇᕋᓂ ᒪᒥᓴᕐᓂᖅ ᒥᑭᓪᓕᑲᓐᓂᓂᐊᕐᖓᑦ ᐱᑲᒻᒪᖃᑦᑕᕐᓂᖓ. 

ᑮᓇᐅᔭᐃᑦ ᐊᑐᕈᓐᓇᖅᑲᕗᑦ ᒪᒥᓴᐃᓂᕐᒥ ᐃᑲᔪᖅᑕᐅᕕᓐᓂ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑦᓯᒪᔪᖅ): ᖁᔭᓐᓇᒥ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᐄ, ᑕᒃᑯᐊ 
ᐊᓐᓂᖅᑕᐅᓯᒪᔪᓄᒻᒪᑕ ᐃᓚᓐᓂᒃᑯ ᐱᐃᒍᖅᑑᔭᖅᐸᑲᑦᑎᒍ.  ᒪᒥᓴᕐᓂᖅ ᑐᕋᕐᓂᖅᓴᐅᕗ ᐊᓐᓂᖅᑕᐅᓯᒪᔪᓄᑦ 
ᐱᓕᕆᐊᓄᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᓱᓕ ᐊᑎᖅᑕᖃᖅᑐᖓ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᒪᑉᐱᖅᑐᒐᕐᒥ 5-7 ᑕᓐᓇ ᐊᑦᑐᐊᓂᖃᕐᖓᑦ 
ᒪᓕᒐᓕᐅᖅᑎᐅᑉ ᐊᐱᖁᓯᕆᖅᑕᐅᔭᖓ ᐱᔾᔪᑎᖃᖅᑐᒥ ᐊᑭᑦᓯᕋ ᒪᓕᒐᓕᕆᓂᕐᒥ ᐃᓕᓐᓂᐊᕐᓂᖅ ᐱᓕᕆᐊᖅ.  
ᐊᖏᓪᓕᒋᐊᖅᓯᒪᒻᒪᑦ 121-ᑕᐅᓴᓂᑦ. ᑭᓱᒥ ᐱᔾᔪᑎᖃᖅᑲ ᐊᖏᓪᓕᒋᐊᕐᓂᖓ? ᐅᖃᕆᐊᒃᑲᓐᓂᕈᓐᓇᖅᑲ ᑕᓐᓇ 
121-ᑕᐅᓴᓐ ᑭᓱᒧ ᐊᑐᕐᓂᐊᕐᒪᖓᖅ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᑕᓐᓇ ᐱᒋᐊᓚᐅᖅᓯᒪᔪᖅ 
ᐊᕐᕌᓂᐅᔪᔪᖅ ᐊᑭᑦᓯᕋ ᐱᓕᕆᐊᖅ ᐱᒋᐊᖅᑎᓪᓗᒍ. ᑕᓐᓇ ᐊᕐᕌᒍᓪᓗᐊᒧᖓᕗᖅ. ᐊᕐᕌᒍ ᐃᓚᐃᓐᓇᕈᔪᒻᒪᒍ 
ᑕᐃᒪᐃᒻᒪᑦ ᑮᓇᐅᔭᐃᑦ ᐊᖏᓪᓕᒋᐊᖅᑕᐅᓯᒪᓕᖅᑯᑦ ᐊᑐᕐᓂᐊᕐᓗᓂ ᐊᕐᕌᒍᓪᓗᐊᒥᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒥᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᕝᕙᓴᐃᓐᓇᖅ ᒪᑉᐱᖅᑐᒐᕐᒥ, 
ᐊᓐᓂᖅᑕᐅᓯᒪᔪᖅ ᐃᑲᔪᖅᑕᐅᓂᖏᑕ ᑮᓇᐅᔭᐃᑦ. ᐊᐱᖅᑯᓯᕋ, ᖃᓄᓪᓚᕆ ᑕᒃᑯᐊ ᑮᓇᐅᔭᐃ ᐊᑐᕐᓂᐊᖅᑲᕗᑦ? 
ᐊᓐᓂᖅᑕᐅᓯᒪᓐᓂᕈᒪ ᑮᓇᐅᔭᕐᓂᐊᕈᓐᓇᖅᑯᖓ ᑕᕝᕙᓐᖓ ᑮᓇᐅᔭᓂᑦ? ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ): ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ ᐃᔅᓯᕙᐅᑕᖅ. ᐄ, ᑐᕋᖅᑎᑕᐅᓯᒪᔪᑦ ᒪᒥᓴᕐᓂᕐᒧᑦ 
ᐱᓕᕆᐊᖅ ᐊᓐᓂᖅᑕᐅᓯᒪᔪᓄ. ᐃᖅᑲᓇᐃᔭᖅᑎᑖᕆᐊᖃᖅᑯᒍ ᒪᒥᓴᐃᔨᓂᑦ ᐃᑲᔪᕐᓂᐊᕐᓗᒋ ᐊᓐᓂᖅᑕᐅᓯᒪᔪᑦ. 
ᑐᑭᓯᒋᐊᒃᑲᓐᓂᕈᒪᒍᕕ, ᐅᕝᕙᓘᓐᓂ ᐱᓇᓱᐊᕈᒪᒍᕕᑦ ᒪᒥᓴᐃᓂᕐᒧ ᐱᓕᕆᐊᔅᓴᓂᑦ, ᐊᐅᓪᓚᑎᑦᑎᒍᓐᓇᖅᑯᑎ 
ᑐᔅᓯᕋᐅᑎᒥ ᐅᕙᖓ ᑎᒥᖁᑎᖓᓄᑦ ᐃᑲᔪᕐᓂᐊᕋᑦᑕ. ᖁᔭᓐᓇᒥ ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ):ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᑐᑭᓯᒋᐊᒃᑲᓐᓂᕈᒪᔪᖓ 90-ᑕᐅᓴᓐ ᒥᔅᓵᓄᑦ. 
ᓄᓇᓕᐅᔪᑦ ᑐᔅᓯᕋᕈᓐᓇᖅᑲᑦ ᐅᕝᕙᓘᓐᓂ ᐊᑕᐅᓯᕐᒧ ᐊᓐᓂᖅᑕᐅᓯᒪᔪᒧ? ᐊᒥᓲᕗ ᐊᓐᓂᖅᑕᐅᓯᒪᔪᑦ 
ᐃᑲᔪᖅᑕᐅᒋᐊᓕ ᐊᒻᒪᓗ 90-ᑕᐅᓴᓐ ᐊᒥᒐᖅᑐᕐᔫᔭᖅᑐᑎᒃ. ᖃᑦᑎᓐᓇᐅᓗᐊᖅᑐ ᐃᑲᔪᖅᑕᐃᓐᓇᕆᓂᐊᕐᓗᒋ 
ᐊᓐᓂᖅᑕᐅᓯᒪᔪᑦ. ᐅᖃᕆᐊᒃᑲᓐᓂᕈᓐᓇᖅᑮᑦ ᑕᒃᑯᐊ 90-ᑕᐅᓴᓐ ᑭᓱᒧ ᐊᑐᖅᑕᐅᓂᐊᕐᒪᖓᑕ? ᖁᔭᓐᓇᒥᒃ 
ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ): ᒥᓂᔅᑕ 

ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᑕᓐᓇ ᑮᓇᐅᔭᖅ 
ᓴᓂᕐᕙᖅᑕᐅᓯᒪᕗᖅ ᑮᓇᐅᔭᐃ ᓄᐊᔅᓯᒪᔪ ᐱᕈᕐᓂᐊᕐᖓᑕ ᐃᑲᔪᓐᓂᐊᕐᓗᑎ ᐊᓐᓂᖅᑕᐅᓯᒪᔪᓄᑦ. ᐱᕋᔭᑦᑎ 
ᐱᑲᒻᒪᑎᓪᓗᒋ ᐊᑭᓖᖁᔭᐅᒍᓐᓇᖅᑯᑦ ᑲᑎᓪᓗᒋ 90-ᑕᐅᓴᓄᑦ ᑲᑎᓯᐅᑎᓂᐊᕐᓗᑎ ᐱᕈᖅᑎᑕᐅᓇᓱᑦᑐᓄ. 
ᐃᓛᓐᓂᒃᑯᓪᓗ ᐃᓚᖏᑦ ᐱᕋᔭᓐᓂᐅᖃᑦᑕᖅᑐᑦ ᐃᓚᖏᑦ ᐊᑭᓖᒋᐊᖃᖃᑦᑕᕐᒪᑕ. ᐅᖃᐅᓯᖃᖅᐳᒍᑦ ᑕᐃᒃᑯᓂᖓ 
ᐱᕋᔭᑕᐅᖃᑦᑕᖅᑐᒃᓂ. ᑖᒃᑯᐊ $90-ᑕᐅᓴᓐ ᑐᕌᖓᓂᖅᓴᐅᕗᑦ ᐱᕋᔭᑕᐅᖃᑦᑕᖅᑐᓄᑦ ᐃᑲᔪᖅᑕᐅᖃᑦᑕᕆᐊᓖᑦ 
ᐃᑲᔪᖅᑎᓄᑦ. 
 
ᑮᓇᐅᔭᖅᓯᐅᒃᑲᓐᓂᕐᓂᐊᖅᐳᒍᑦ ᐱᕋᔭᑕᐅᖃᑦᑕᖅᑐᓄᑦ ᐱᓕᕆᐊᕐᒧᑦ ᐃᑲᔪᖅᑎᓅᖅᑲᖃᑦᑕᖅᑐᓂᒃ 
ᐅᖃᖃᑎᔅᓴᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓚᐅᓐᖏᓐᓇᒪ ᐃᖅᑲᖅᑐᐃᕕᒃᑯᑦ ᐊᑭᓖᒐᔭᕐᒪᖔᑕ 
ᐱᕋᔭᑕᒥᓂᐅᔪᓂᒃ; ᐊᐱᖅᑯᑎᒐᓕ ᐊᓈᓇᑦᑎᐊᓄᑦ-ᐊᑖᑕᑦᑎᐊᓄᑦ ᐊᖏᔪᖅᑳᕆᔭᐅᔪᓄᓪᓗ, 
ᐊᑭᓕᖅᓱᐃᑎᑕᐅᓂᐊᖅᐹᑦ ᐱᔭᕋᓐᓂᖏᓐᓄᑦ ᐃᓚᒥᓐᓂᒃ ᐃᖅᑲᖅᑐᐃᕕᒃᑰᖅᑎᑦᑎᖁᔨᓐᖏᑉᐸᑕ. 
 
ᑕᒪᓐᓇ ᑕᑯᒋᐊᕆᐊᖃᖅᐸᕗᑦ. ᐊᐱᖅᑯᑎᒐᓕ, ᑖᒃᑯᐊ $90-ᑕᐅᓴᓐ ᐱᕋᔭᑕᐅᓯᒪᔪᓄᑦ ᐃᑲᔪᖅᓱᕐᓂᕐᒧᑦ 
ᑮᓇᐅᔭᐃᑦ. ᒥᓂᔅᑕ ᐅᖃᖅᑲᐅᒻᒪᑦ ᑮᓇᐅᔭᐃᑦ ᐊᑐᖅᑕᐅᓂᐊᕐᓂᕋᖅᑐᓂᒋᑦ ᐱᕋᔭᑕᐅᖃᑦᑕᖅᑐᓄᑦ. ᐃᑲᔪᕐᓂᕐᒧᑦ 
ᐱᕋᔭᑕᐅᓯᒪᔪᓂᒃ ᐱᓕᕆᐊᖅᑕᖃᕐᒪᑦ ᓄᓇᓕᓐᓂᑦ, ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑦ , ᑕᒪᒃᑯᐊ ᓄᓇᓖᑦ 
ᑮᓇᐅᔭᓂᒃ ᑐᔅᓯᕋᒃᑲᓐᓂᕈᓐᓇᖅᐹᑦ ᑖᒃᑯᓇᓐᖓᑦ $90-ᑕᐅᓴᓂᒃ, ᓇᒻᒥᓂᖅ ᐃᑲᔪᖃᑦᑕᕐᓂᕐᒧᑦ 
ᐱᕋᔭᑕᐅᓯᒪᔪᓂᒃ ᐱᓕᕆᐊᖃᖁᓪᓗᒍ ᓇᒻᓂᖅ ᓄᓇᓕᒥᓐᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᐅᕚ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓄᓇᓖᑦ ᑐᔅᓯᕋᕐᓂᐊᖅᑐᑦ ᑮᓇᐅᔭᓂᒃ ᑖᒃᑯᓇᓐᖓᑦ $90-
ᑕᐅᓴᓂᒃ, ᑕᒪᒃᑯᐊ ᑐᔅᓯᕋᐅᑎᓕᐅᖅᑐᑦ ᐃᓕᑕᕆᔭᐅᓯᒪᒋᐊᖃᖅᐹᑦ ᑎᒥᐅᓗᑎᒃ ᐅᕝᕙᓘᓐᓃᑦ 
ᑲᑐᔾᔨᖃᑎᒌᖑᓗᑎᒃ, ᐅᕝᕙᓘᓐᓃᑦ ᑭᒃᑯᑐᐃᓐᓇᐅᔪᓐᓇᖅᐹᑦ? ᒥᓂᔅᑕ ᑭᐅᑲᐃᓐᓇᖁᑐᐃᓐᓇᖅᑕᕋ ᒫᓐᓇ 
ᐱᓐᖑᐊᓐᖏᓐᓇᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᒃᑯᑐᐃᓐᓇᕐᓅᖓᕗᑦ ᑭᓯᐊᓂ 
ᐃᑲᔪᖅᑕᐅᒋᐊᓕᓐᓅᖁᕙᕗᑦ ᐱᕋᔭᑕᐅᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᕗᖓ ᑭᐅᓪᓕᖅᐹᕆᓂᐊᓕᖅᑕᕐᓂᒃ. 
ᕿᒫᕕᒻᒥ, ᐃᑲᔪᕈᒪᑉᐸᑕ ᐅᖃᖃᑎᖃᕐᓂᒃᑯᑦ ᐊᕐᓇᒥᒃ ᕿᒫᕕᒻᒦᑦᑐᒥᒃ ᐃᖃᓗᓐᓂ, ᐊᒻᒪ ᐊᓯᖏᓐᓂᑦ 
ᓄᓇᓕᓐᓂᑦ ᕿᒫᕕᖃᖅᑐᓂᒃ, ᑮᓇᐅᔭᖅᑖᕈᓐᓇᖅᐹᑦ ᐊᕐᓇᓂᒃ ᐃᑲᔪᖃᑦᑕᕐᓂᕐᒧᑦ ᐅᖃᖃᑎᒌᓐᓂᒃᑯᑦ 
ᐱᓕᕆᐊᓂᒃ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᓚᒋᐊᕈᑦ ᐊᐱᖅᑯᑕᐅᖅᑲᐅᔪᒧᑦ ᐅᐊᑦᑎᐊᕈ. 
ᐱᔾᔪᑎᒋᓪᓗᒍ ᐱᕋᔭᑕᐅᖃᑦᑕᖅᑐᓂᒃ ᐃᑲᔪᕐᓂᕐᒧᑦ ᑮᓇᐅᔭᐃᑦ. 
 
ᑐᑭᓯᑦᑎᐊᕈᒪ, ᐱᕋᔭᑕᐅᓯᒪᔪᑦ ᑮᓇᐅᔭᖅᑖᕈᓐᓇᕐᒪᑦ ᑕᕝᕙᓐᖓᑦ ᐊᑐᕐᓗᒋᓪᓗ ᑮᓇᐅᔭᐃᑦ 
ᐃᖅᑲᓇᐃᔭᖅᑎᑦᑎᓗᓂ ᐃᑲᔪᖅᑎᒥᒃ. ᐊᐱᕆᕗᖓ ᑕᒪᑐᒥᖓ ᑐᑭᓯᒋᐊᒃᑲᓐᓂᕈᒪᓪᓗᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓂᓕ ᑮᓇᐅᔭᖅᑖᕈᓐᓇᓐᖏᓚᑦ 
ᓇᒻᒥᓂᖅ ᑭᓯᐊᓂ ᐊᔾᔨᒌᓐᖏᑦᑑᑎᐅᕗᑦ ᑲᑐᔾᔨᖃᑎᒌᑦ ᓄᓇᓕᒻᒥᐅᑎᒎᖅᑐᑦ ᐃᑲᔪᖅᑎᓖᑦ ᐊᒻᒪ ᒪᒥᓴᐃᓂᕐᒧᑦ 
ᐱᔨᑦᓯᖅᑏᑦ. 
 
ᑖᒃᑯᐊ ᑮᓇᐅᔭᐃᑦ ᐊᑐᖅᑕᔪᓐᓇᖅᐳᑦ ᑎᒥᐅᔪᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᓄᑦ. ᓇᒻᒥᓂᖅ ᐃᑲᔪᕐᓂᕐᒧᑦ 
ᐱᔨᑦᓯᕐᓂᖅᑕᖃᖅᐳᖅ ᑕᐃᔭᐅᔪᓐᓇᖅᑐᓂᒃ ᐱᕋᔭᑕᐅᖃᑦᑕᖅᑐᓄᑦ ᐃᑲᔫᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᖅᑐᒐᖅ 5-7-ᒥ, $3-ᑕᐅᓴᓐ. ᐱᔾᔪᑎᒋᓪᓗᒋᑦ 
ᐊᑕᐅᑦᑎᒥᑦᑐᑦ ᒪᓕᒐᕐᓂᐊᖅᑏᑦ ᑲᑎᒪᓂᖓᑦ. ᑐᑭᓯᒋᐊᒃᑲᓐᓂᕈᒪᕗᖓ ᐅᕝᕙᓘᓐᓃᑦ 
ᓇᓗᓇᐃᖅᓯᕕᐅᒃᑲᓐᓂᕐᓗᖓ ᑖᒃᑯᐊ ᐊᒥᓲᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ, ᑲᑎᒪᔨᕋᓛᖅ ᑐᑭᓯᒋᐊᒃᑲᓐᓂᕈᒪᕗᖅ ᑖᒃᑯᐊ $3-ᑕᐅᓴᓐ 
ᒥᔅᓵᓄᑦ.  
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᑦᑎᒦᑦᑐᑦ ᒪᓕᒐᓕᕆᓂᕐᒧᑦ 
ᑲᑎᒪᓐᓇᖅ ᑲᑐᔾᔨᖃᑎᒌᖑᕗᖅ ᐊᕐᕌᒍᑕᒫᖅᓯᐅᑎᖏᓐᓂᑦ ᑲᑎᒪᓚᐅᖅᑐᑦ ᐊᒻᒪ ᐸᓖᓯᒃᑯᑦ ᑲᑐᔾᔨᖃᑎᒌᖏᑦ. 
 
ᐱᓕᕆᐊᖃᖅᐸᑉᐳᑦ ᐊᑐᐊᒐᕐᓂᒃ ᐊᒻᒪ ᐸᕐᓇᐅᑎᓂᒃ ᐸᓖᓯᓕᕆᓂᕐᒧᑦ ᐊᔾᔨᒌᓐᖏᑦᑐᓂᒃ ᑲᓇᑕᒥ ᓄᓇᓖᑦ 
ᐊᕕᑦᑐᖅᓯᒪᔪᓂᒃ ᐊᒻᒪ ᑲᓇᑕᓕᒫᕐᒥᑦ. ᑐᓂᓯᕙᑉᐳᒍᑦ $3-ᑕᐅᓴᓂᒃ ᑖᔅᓱᒧᖓ ᑲᑐᔾᔨᖃᑎᒌᒧᑦ ᐃᓚᓕᐅᑎᓪᓗᒋᑦ 
ᐃᓚᒋᔭᐅᖃᑕᐅᔪᑦ ᑖᔅᓱᒧᖓ ᑲᑐᔾᔨᖃᑎᒌᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓇᓗᓇᐃᖅᑕᐅᖁᒐᒃᑯ. ᑖᒃᑯᐊ ᑮᓇᐅᔭᐃᑦ 
ᐸᓖᓯᒃᑯᓐᓅᖅᑕᐅᕙᑉᐹᑦ ᐊᒻᒪ ᓄᓇᕗᒻᒥᐅᖑᓪᓗᑕ ᐊᑐᖅᐸᑉᐱᑎᒎ ᑲᑐᔾᔨᖃᑎᒌᑦ 
ᓴᖅᑭᔮᖅᑎᑦᑎᒃᑲᓐᓂᕋᓱᐊᕐᓂᕐᒧᑦ ᐃᓄᑦᑎᑐᑦ ᐅᖃᐅᓯᕐᒥᒃ, ᐃᓕᖅᑯᓯᑐᖃᖅᑎᓐᓂᑦ ᐊᒻᒪ ᐱᖅᑯᓯᑦᑎᓐᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᑭᓯᒋᐊᕈᑕᐅᕗᖅ 
ᐊᑕᐅᑦᑎᒦᑦᑐᓂᒃ ᒪᓕᖓᕐᓂᒃ ᑲᓇᑕᒥ ᐊᕕᑦᑐᖅᓯᒪᔪᓄᑦ ᒪᓕᒐᖏᓐᓂᑦ. ᑕᒪᓐᓇ ᑐᑭᓯᒋᐊᕈᑕᐅᔪᓐᓇᖅᐳᖅ 
ᐊᒻᒪ ᐃᓕᓐᓂᐊᕈᑕᐅᒃᑲᓐᓂᕐᓗᓂ ᑲᓇᑕᓕᒫᑉ ᒥᔅᓵᓄᑦ. ᑖᒃᑯᐊ $3-ᑕᐅᓴᓐ ᐊᖏᔫᓐᖏᒻᒪᑕ ᓄᓇᕗᒻᒧᑦ 
ᐊᒥᓱᓄᑦ ᐃᑲᔪᖅᑕᐅᕙᑦᑎᓪᓗᑕ ᑖᒃᑯᓇᓐᖓᑦ ᐃᓚᒋᔭᐅᖃᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᐅᖃᖅᓯᒪᒻᒪᑦ ᐅᕙᓂ ᐃᓄᑦᑎᑑᖓᔪᓂᓪᓕ ᑲᑎᒪᓐᓇᖅ 
ᐊᕐᕌᒍᑕᒫᖅᓯᐅᑕᐅᓂᐊᕐᒪᑦ. ᐸᓖᓯᒃᑯᑦ ᐊᑐᖅᐸᒃᑭᕚᑦ ᐊᑕᐅᑦᑎᒥᑦ ᑲᑎᒪᓐᓇᕐᒥᑦ ᐊᕐᕌᒍᑕᒫᖅᑎᐅᑎᒻᒥᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐃᒻᒪᖃ ᒥᓂᔅᑕᐅ ᑐᖏᓕᐊ ᑭᐅᔪᓐᓇᖅᐳᖅ ᐊᐱᖅᑯᑎᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓵᓐᑐᔅ. 
 
ᓵᓐᑐᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑲᑎᒪᓐᓇᐅᖃᑦᑕᖅᑐᖅ ᓇᓗᓇᒐᓚᒻᒪᑦ, ᐱᓕᕆᐊᖃᓐᖏᓚᖅ 
ᐸᓖᓯᓂᒃ, ᐱᓕᕆᐊᖃᖅᐳᖅ ᑕᖅᑲᒃᑯᓄᖓ ᐃᖅᑲᖅᑕᐃᔨᒃᑯᓐᓄᑦ ᐃᑲᔪᖅᑎᐅᔪᓂᒃ ᒪᓕᒐᔅᓴᓕᐅᖅᐸᑦᑐᑦ 
ᐊᖏᕈᑕᐅᓯᒪᓐᖏᑦᑐᓂᒃ ᑲᓇᑕᓕᒫᕐᒥᑦ ᐊᔾᔨᒌᐸᓗᓐᓂᒃ ᒪᓕᒐᖃᖁᓪᓗᑕ ᑕᒪᒃᑯᓄᖓ ᓲᕐᓗ 
ᓂᐅᖅᑯᑎᖃᖅᐸᑦᑐᓄᑦ, ᑮᓇᐅᔭᒃᑯᕕᓐᓄᑦ ᑕᒪᒃᑯᓄᖓᒐᓚᓪᓗ. 
 
ᐃᑲᔫᑎᖃᖅᑐᒻᒪᕆᐅᕗᑦ ᐅᕙᑦᑎᓐᓄᑦ ᐱᓪᓗᒍ ᐱᓕᕆᔨᖃᓐᖏᓐᓇᑦᑕ ᑕᒪᒃᑯᓄᖓ ᐃᓚᖏᓐᓂᑦ ᓄᓇᓕᓐᓂᑦ 
ᐊᒻᒪ ᐊᑐᕈᓐᓇᖅᐸᕗᑦ ᐱᓕᕆᐊᕆᓯᒪᔭᖏᑦ ᑲᓇᑕᓕᒫᕐᒥ. ᓄᓇᓖᑦ ᐊᕕᑦᑐᖅᓯᒪᔪᓕᒫᑦ ᑲᓇᑕᒥ ᐊᒻᒪ 
ᑎᐅᕆᑐᐊᕆᐅᔪᑦ ᑐᓂᕐᕈᑎᖃᖅᐸᑉᐳᑦ ᑕᒪᒃᑯᓄᖓ ᐊᒻᒪ ᑮᓇᐅᔭᐃᑦ ᑐᓂᕐᕈᑎᒋᕙᑦᑐᑎᒍ. ᓈᒻᒪᑉᐳᑦ 
ᑮᓇᐅᔭᐃᑦ ᐊᒥᓲᓪᓗᑎᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐅ ᑐᖏᓕᐊ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᑐᑭᓯᓪᓚᑦᑖᓐᖏᓇᒃᑯ ᑭᐅᔾᔪᑎᖓ ᐊᐱᖅᑯᑎᒋᖅᑲᐅᔭᕐᓄᑦ ᐅᐊᑦᑎᐊᕈ 
ᑮᓇᐅᔭᐃᑦ ᑐᓂᕐᕈᑎᒋᕙᑦᑕᑦᑕ ᒥᔅᓵᓄᑦ. ᑮᓇᐅᔭᖅᑖᖅᑎᑦᑎᕙᒃᑲᑦᑕ ᓄᓇᕗᒻᒥ ᒐᕙᒪᒃᑰᓪᓗᑕ. 
ᓄᓇᕗᒻᒥᐅᖑᓪᓗᑕ ᐃᓕᖅᑯᓯᕆᒐᑦᑎᒃᑯ ᐊᒻᒪ ᐊᔾᔨᐅᓐᖏᑦᑐᑦ ᐱᔭᖏᖅᓴᐅᑏᑦ ᑖᒃᑯᓇᓂ ᑲᑎᒪᓐᓇᐅᔪᓂᑦ. 
ᑭᐅᔭᐅᓪᓚᑦᑖᓐᖏᓐᓇᒪ ᑕᒪᑐᒧᖓ. ᓇᓗᓇᐃᖅᓯᕕᐅᔪᒪᕗᖓ ᐃᓚᖓᓄᑦ ᐊᐱᖅᑯᑎᒻᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᑕᒻᒪᖅᑲᐅᒐᒪ. 
ᐅᖃᐅᓯᖃᖅᑲᐅᒐᒪ ᐸᓖᓯᒃᑯᓐᓂᒃ, ᑭᓯᐊᓂ ᒪᑉᐱᖅᑐᒐᕐᓂᒃ ᓯᕗᓂᒋᐊᖏᓐᓃᒻᒪᑦ. ᑕᒻᒪᖅᑲᐅᒐᒪ ᒪᒥᐊᑉᐳᖓ. 

ᐊᑕᐅᑦᑎᒦᑦᑐᑦ ᒪᓕᒐᓕᕆᓂᕐᒧᑦ ᑲᑎᒪᓐᓇᐃᑦ ᐊᕐᕌᒎᑕᒫᑦ ᐊᑐᖅᑕᐅᕙᑉᐳᑦ ᐱᓕᕆᐊᖃᖅᑐᑎᒃ 
ᐊᔾᔨᒌᓐᖏᑦᑐᓂᒃ ᒪᓕᒐᕐᓂᒃ ᐊᒻᒪ ᓄᓇᕗᑦ ᐊᑦᑐᖅᑕᐅᕙᑦᑐᓂ ᑕᒪᒃᑯᐊ ᐃᓚᖏᓐᓂᑦ ᒪᓕᒐᐃᑦ. 
ᐱᔪᓐᓇᕐᓂᖃᓐᖏᓐᓇᑦᑕ ᕿᒥᕐᕈᒋᐊᖓ ᐃᓚᖏᓐᓂᑦ ᒪᓕᒐᕐᓂᒃ ᐊᒻᒪ ᑖᒃᑯᓇᓂ ᑲᑎᒪᓐᓇᕐᓂᑦ ᑕᒪᒃᑯᐊ 
ᑐᑭᓯᒋᐊᖅᑕᐅᒃᑲᔪᑉᐳᑦ ᕿᒥᕐᕈᔭᐅᔪᓐᓇᕐᓗᑎᒃ ᐊᑑᑎᖃᕈᓐᓇᖅᑐᑦ ᓄᓇᕗᒻᒥ. ᓄᓇᕗᒻᒧᐃᓐᓇᐅᓐᖏᒻᒪᑦ, 
ᑭᓯᐊᓂ ᐊᑦᑐᐃᓂᖃᕐᒪᑦ ᐃᓗᓕᓕᒫᖏᓐᓂᑦ. 
 
ᑕᐃᑲᓐᖓᑦ ᑐᑭᓯᒋᐊᖅᐸᑉᐳᒍᑦ ᐊᒻᒪ ᐃᖅᑲᓇᐃᔭᖅᑎᕗᑦ ᐃᓕᑉᐸᑉᐅᑦ ᐊᒥᓱᓂᒃ ᓄᑖᕐᓂᒃ ᑕᐃᑲᓂ 
ᑲᑎᒪᓐᓇᕐᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᖏᓐᓂᑦ ᐊᑎᖅᑕᖃᕋᒪ ᐅᖃᕈᒪᓯᒪᔪᓂᒃ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐊᐱᕆᔪᒪᑐᐃᓐᓇᕋᑖᖅᑯᖓ ᑕᒪᔅᓱᒪ ᑎᑎᖅᓯᒪᔪᖅ 90-
ᑕᐅᓴᓐ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᐱᓂᕐᓗᑦᑕᐅᓯᒪᔪᓄᑦ ᐃᑲᔪᑎᐅᔪᑦ ᑮᓇᐅᔭᐃᑦ ᐅᓖᐱᑲᐅᑉ 
ᐊᐱᖅᑯᓯᕆᖅᑲᐅᔭᖓᓄᑦ.  ᓱᓴᐃᔭᑎᐅᔪᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ ᐅᖃᖅᓯᒪᔪᑦ ᑕᕝᕙᓂ. 
 
(ᑐᓵᔨᖃᕐᓂᖅ ᓄᖃᖅᑐᖅ)  ᑕᒪᒃᑯᐊᖃᐃ ᐊᑐᐃᓐᓇᐅᒻᒪᑕ ᓱᓴᐃᔭᑎᒃᑯᓐᓄᑦ ᐊᒻᒪᓗ ᑲᑐᔾᔨᖃᑎᐅᔪᓄᑦ.  
ᖃᐅᔨᒃᑲᐃᒐᔭᖅᑯᒍᑦ ᓱᓴᐃᔭᑎᓂᑦ ᐱᔾᔪᑎᒋᓪᓗᒍ, ᐃᖅᑲᑐᐃᓐᓂᕐᒧᑦ ᑲᑎᒪᔨᕋᓛᖑᔪᑦ ᐊᒻᒪᓗ ᐊᕐᓇᐃᑦ 
ᐃᑲᔪᖃᑎᒌᖑᔪᑦ, ᖃᐅᔨᒃᑲᐃᒐᔭᖅᑭᑖ ᑕᒪᓐᓇ ᑮᓇᐅᔭᖅ ᐃᑲᔫᑎᐅᔪᖅ ᐊᑐᐃᓐᓇᐅᒻᒪᑦ ᐊᑐᑦᑕᐅᔪᓐᓇᖅᑐᓂ 
ᓄᓇᓕᓐᓂ?  ᖁᔭᓐᓇᒦᒃ. 
 
ᐃᔅᓯᕙᐅᑕᖅ:  ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐄ ᐊᒻᒪᓗ ᐃᑲᔫᑎᒋᔭᐃᑦ 
ᖁᕕᐊᒋᔭᐅᒻᒪᕆᒃᑲᔭᖅᑯᑦᑕᐅᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᑕᕝᕙᑐᐊᑦ?  ᐊᑎᕐᓂᑦ ᐱᓯᒪᑦᑎᒍᓐᓃᖅᑐᖓ ᑎᑎᕋᖅᓯᒪᔭᓐᓂ.  ᒪᑉᐱᒐᖅ 5-6, 
ᐊᑎᕐᓂᑦ ᐱᓯᒪᑦᑎᔪᓐᓃᖅᑐᖓ. 
 
ᐃᖅᑲᖅᑐᐃᕕᓕᕆᔨᒃᑯᑦ.  ᐱᓕᕆᐊᖏᓐᓄᑦ ᑲᑎᔅᓯᒪᔪᑦ.  ᐊᐅᓚᑦᑕᖏᓐᓄᑦ.  ᐊᐅᓚᓂᖏᓐᓄᑦ ᐊᒻᒪᓗ 
ᐋᖅᑭᐅᒪᓂᖏᓐᓄᑦ 2-ᒥᓕᐊᓐ 383-ᑕᐅᓴᓐ.  ᐊᖏᖅᑐᐃᓐᓇᐅᕚᑦ? 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ 
 
ᐃᔅᓯᕙᐅᑕᖅ (ᑐᓵᔨᑎᒍ):  ᒪᑉᐱᖅᑐᒍ 5-8.  ᐃᖅᑲᖅᑐᐃᕕᓕᕆᔨᒃᑯᑦ.  ᐱᓕᕆᐊᖏᓐᓂ ᑲᑎᔅᓯᒪᔪᑦ.  
ᒪᓕᒐᕐᓂᑦ ᐊᑐᖅᑕᐅᓂᕐᒧᑦ.  ᑲᑎᑦᑐᒋᑦ ᐊᐅᓚᑕᐅᓂᖏᑦ ᐊᒻᒪᓗ ᐋᖅᑭᐅᒪᓂᖏᑦ 17-ᒥᓕᐊᓐ 421-ᑕᐅᓴᓐ.  
ᐊᖏᖅᑐᑦ?  ᐃᒃᑲᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐊᖏᓪᓕᕚᓪᓕᖅᓯᒪᒻᒪᑦ ᐸᓖᓯᒃᑯᓐᓄᑦ ᑲᓐᑐᕌᖑᔪᖅ 
3-ᒥᓕᐊᓐᓄᑦ 528-ᑕᐅᓴᓐ ᑮᓇᐅᔭᐃᑦ.  ᑕᒪᓐᓇ ᐊᖏᓪᓕᕚᓪᓕᖅᓯᒪᒻᒪᕆᒻᒪᑦ ᐸᓕᓰᖃᕐᓂᕐᒥᑦ ᓄᓇᕗᒻᒥ 
ᐊᒻᒪᓗ ᑕᒪᓐᓇ ᐊᖏᓪᓕᕚᓪᓕᕐᓂᖅ ᑕᕝᕘᓇ ᑎᑎᖅᓯᒪᔪᑎᒍᑦ?  ᑕᒪᓐᓇ ᐅᕙᓐᓄᑦ ᑐᑭᓯᑎᑕᐅᑦᑎᐊᕈᓐᓇᖅᑳ 
ᑭᓱᒧᑦ ᐊᖏᓪᓕᕚᓪᓕᕐᓂᑦ ᐊᑐᕐᒪᖔᖅ? 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑕᒪᓐᓇ ᐊᖏᓪᓕᕚᓪᓕᕐᓂᖅ 
ᐱᔾᔪᑎᖃᓗᐊᖅᑐᖅ ᐊᒥᓲᓂᖅᓴᓂᑦ ᐱᑕᖃᕐᓂᖅᓴᐅᓕᕐᖓᑦ ᐸᓖᓯᓂᑦ.  ᐱᑕᖃᓕᓚᐅᕐᖓᑦ ᓄᓇᓕᐅᔪᓂᑦ  

ᒪᓕᒐᐅᔪᒥᑦ ᐊᑕᐅᓯᐅᓐᖏᑦᑐᒥᑦ ᐸᓖᓯᑕᖃᐃᓐᓇᕆᐊᖃᓕᕐᖓᑦ ᓄᓇᓕᓐᓂ.  ᒫᓐᓇ ᒪᕐᕉᓐᓂᒃ 
ᐸᓖᓯᑕᖃᐃᓐᓇᕆᐊᖃᓕᖅᑯᑦ ᓄᓇᓕᓕᒫᓐᓂ ᒪᓕᒐᖅ ᒪᓕᓪᓗᒍ. 
 
ᑖᒃᑯᐊ ᐊᖏᓪᓕᕚᓪᓕᕆᐊᖃᓚᐅᖅᑯᑦ ᐸᓖᓯᐅᔪᑦ ᐊᑕᐅᓯᕐᒥᑦ ᐸᓖᓯᖃᖅᐸᓚᐅᖅᑑᒐᓗᐊᓂᑦ ᐃᓚᖏᓐᓂ 
ᓄᓇᓕᓐᓂ.  ᐊᒻᒪᓗᑦᑕᐅ ᑭᖑᕐᕕᖅᑎᖃᕆᐊᖃᕆᕗᒍᑦ ᑕᐃᒃᑯᓄᖓ ᐸᓖᓯᐅᔪᑦ ᕿᑲᕆᐊᖅᓯᒪᔪᓄᑦ 
ᐅᕝᕙᓘᓐᓃᑦ ᓄᓇᖏᓐᓃᖏᑦᑐᓂᑦ.  ᑕᒃᑯᐊ ᐱᔾᔪᑎᒋᑦᑎᐊᒻᒪᕆᓚᐅᖅᑕᖓ ᐊᖏᓪᓕᕚᓪᓕᖅᓯᒪᓂᖓ ᑕᕝᕙᓂ 
ᑎᑎᖅᓯᒪᔪᒥ.  ᑕᐃᓐᓇ ᐊᑕᐅᓯᖅ ᐸᓖᓯᖃᖅᐸᓚᐅᖅᑐᑦ ᓇᐅᔮᓂ ᒪᕐᕈᕈᕆᐊᖃᓚᐅᖅᑯ ᑕᐃᒫᑦᑕᐅᖅ 
ᐊᖏᓕᒋᐊᖅᔪᑎᒋᓯᒪᒋᕚ.  ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᐃᒃᑲᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ.  ᑮᓇᐅᔭᑖᓚᕿᔾᔪᑕᐅᔪᓐᓇᖅᑐᑦ  ᐊᒻᒪᓗ ᐃᑲᔫᑕᐅᔪᓐᓇᑐᓪᓗ.  
ᑮᓇᐅᔭᐃᑦ ᓴᓂᕐᕙᖅᑕᐅᓯᒪᓚᐅᖅᑯᑦ ᐊᕐᕌᒎᒥ 2001/2002 ᐊᒻᒪᓗ ᐊᕐᕌᒎᒥ 2002/2003 ᑮᓇᐅᔭᓂᑦ 
ᓴᓂᕐᕙᐃᓯᒪᓐᖏᓚᑦ.  ᑕᒪᓐᓇ ᐊᑲᐅᓐᖏᓕᐅᕈᑕᐅᔾᔮᖏᒻᒫᑦ ᓯᕗᓂᔅᓴᑎᓐᓂ?  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᑕᒪᓐᓇ ᓅᔅᓯᒪᕙᕗᑦ 
ᑮᓇᐅᔭᖃᕐᓂᐅᔪᑦ ᐊᓯᐊᓄᑦ ᒪᑉᐱᖅᑐᒐᕐᒧᑦ.  ᑖᒃᑯᐊ 5-ᑕᐅᓴᓐ-ᖑᔪᑦ ᐊᓯᐊᓄᑦ ᓅᑦᑕᐅᓯᒪᕗᑦ.  
ᐅᖃᐅᓯᕆᓕᕐᓂᐊᑕᔅᓴᕆᕙᕗᑦ ᒪᑉᐱᖅᑐᒐᓕᒫᑦ ᕿᒥᕐᕈᔭᐃᓐᓇᕆᓕᕈᑦᑎᒍ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖃᓄᕐᓗ?  ᐃᒃᑲᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᓯᒪᔪᖅ): ᖁᔭᓐᓇᒥ. ᑲᓐᑐᕋᒧ ᐱᓕᕆᐊᖑᓂᐊᖅᑐᑦ 17-ᒥᓕᐊᓐ 416-ᑕᐅᓴᓐ 
ᑮᓇᐅᔭᑦ ᓱᓕ ᐊᖏᔪᑲᓪᓚᒻᒥ ᖁᕝᕙᕆᐊᓐᖓᑦ ᐊᕐᕌᓂᓂᑦ. ᐅᖃᐅᓯᕆᒃᑲᓐᓂᕈ ᑕᓐᓇ? 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᓯᒪᔪᖅ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): 17-ᒥᓕᐊᖑᒻᒪᑕ, ᐄᓚ. ᓯᕗᓂᐊᓂ ᐅᖃᖅᑲᐅᒥᒐᒪ, 3-
ᒥᓕᐊᓐ ᐊᑐᓚᐅᖅᑐ ᐸᓖᓯᑕᒃᑲᓐᓂᕆᐊᖃᓚᐅᕋᑦᑕ ᐊᒻᒪᓗ ᐊᓪᓚᕕᔅᓴᖓᓂᑦ. ᑕᐃᒪᐃᒻᒪᑦ ᑲᓐᑐᕋᕐᒧ ᐱᓕᕆᐊᑦ 
ᐊᖏᓪᓕᒋᐊᓚᐅᖅᑯᑦ. 
 
ᑲᑎᑦᑐᒋ, ᓄᑖᓂᑦ 14-ᓂ ᐸᓖᓯᖃᓕᖅᑯᒍ ᐊᒻᒪᓗ ᐊᐅᓚᓂᖓᑕ ᐊᒻᒪᓗ ᓴᓇᐅᔭᖃᑦᑕᕐᓂᖏᓐᓄ. ᖁᔭᓐᓇᒥᒃ, 
ᐃᔅᓯᕙᐅᑕᖅ.  
  
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒥᒃ, ᐃᒃᑲᕐᕆᐊᓗᒃ. ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᑕᐅᓯᒪᒧᖅ): ᖁᔭᓐᓇᒦᒃ. ᒪᑉᐱᖅᑐᒐᕐᒥ 5-8 ᐃᒃᑲᕐᕆᐊᓗᒃ ᐅᖃᐅᓯᖃᖅᑲᐅᒻᒪᑦ ᑲᓐᑐᕋᑦ 
ᐱᓕᕆᐊᖑᔪᑦ ᐊᒻᒪᓗ ᓄᑖᒥᑦ ᒪᓕᒐᖅᑕᖃᓕᓚᐅᕐᖓᑦ ᖁᕝᕙᕆᐊᕐᓂᐊᕐᓗᒍ ᐊᑕᐅᓯᕐᒥ ᐸᓖᓯᓕ ᓄᓇᓕᓐᓂ 
ᐊᑕᐅᓯᕐᒥᑦ ᒪᕐᕈᕈᖅᑎᓪᓗᒋᑦ ᐊᒻᒪᓗ ᐱᑕᖃᒃᑲᓂᕐᖓ 3-ᒥᓕᐊᓐ 525-ᑕᐅᓴᓐᓂ ᑮᓇᐅᔭᓂ ᑕᔅᓱᒪ ᐊᑖᓂ. 
ᑕᒃᑯᓄᖓ ᑐᕋᖅᑎᑕᐅᒻᒪᑦ. ᑭᓱ ᐱᖃᓯᐅᑎᕙ ᐊᑭᖏᓐᓂ, ᑮᓇᐅᔭᔅᓴᖏ ᐊᒻᒪᓗ ᐃᑲᔫᓯᐊᖏ? ᐃᒪᖃᐃ 
ᐊᐱᕆᒍᒪ ᖃᑦᑎᓂ ᓄᑖᓂ ᐸᓖᓯᑕᕐᓂᐊᖅᑭᑕ ᓄᓇᕗᒻᒥ? ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒥᒃ. ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᑲᑎᓕᒪᖅᑎᒋ 14 ᓄᑖᓂ 
ᐸᓖᓯᑕᖃᓕᖅᑯ ᓄᓇᕗᒻᒥ ᒪᓐᓇᐅᔪᖅ. ᐊᕕᑦᑐᕐᓂᐊᕈᑦᑎᒍ: ᒪᕐᕉ ᐊᐅᓱᐃᑦᑐᒥ, ᒪᕐᕉ ᑯᒑᕈᒻᒥ, ᒪᕐᕉ ᑭᒻᒥᕈᒻᒥ, 
ᒪᕐᕉ ᓇᐅᔮᓂ ᐊᒻᒪᓗ ᐊᕐᕕᓂᓖᑦ ᑲᑎᑦᑐᒋ ᓄᓇᕗᒻᒥ ᐊᑐᐃᓐᓇᐅᓂᐊᖅᑐᑦ ᑭᖑᕐᕖᓂᐊᕐᓗᑎ 
ᐊᐅᓪᓚᕆᐊᖃᖅᑐᓂᑦ ᓄᓇᓕᖏᓐᓂᑦ. ᖁᔭᓐᓇᒥᒃ, ᒥᔅᑕ ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ) ᖁᔭᓐᓇᒥᒃ. ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᑕᐅᓯᒪᔪᖅ): ᑕᓐᓇ 3-ᒥᓕᐊᓐ ᑐᕋᖅᑎᑕᐅᕗᖅ 14ᓄ ᐃᖅᑲᓇᐃᔭᔅᓴᓄ. ᐃᓚᒋᐊᖅᑐᑦ 
3.5 ᓂ ᑕᓐᓇ ᐊᑐᑐᐃᓐᓇᓂᐊᖅᑲ ᐃᑲᔪᓯᐊᖑᔪᓄᑦ ᐊᒻᒪᓗ ᐃᓗᐊᓂᑦᑐᓄ ᐅᕝᕙᓗᓐᓂ ᐊᓯᖏ ᐊᑭᓕᕆᐊᓕ 
ᐱᖃᓯᐅᑎᕙᑦ? ᖁᔭᓐᓇᒥᒃ. ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒥᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᐃᓚᖓ ᐊᑭᓕᖅᑕᐅᓂᐅᓴᔪᖅ ᒐᕙᒪᑐᖃᒃᑯᓐᓄᑦ. ᐊᒻᒪᓗ 
ᐊᑭᓖᒐᓚᒃᑭᓪᓗᑎ ᐊᐅᓚᔾᔪᑎᐅᓂᐊᖅᑐᓂ. ᓄᓇᕗᑦ ᒐᕙᒪᖓ ᐊᑭᓖᕗᑦ 70-ᐳᓴᖓᓂᑦ ᐊᑭᓕᕆᐊᓕᑦ ᐊᒻᒪᓗ 
ᐊᓯᖏ 30-ᐳᓴᖏ ᐊᑭᓕᖅᑕᐅᔪ ᒐᕙᒪᑐᖃᒃᑯᓐᓄᑦ. ᑕᓐᓇ ᐊᑐᖅᑕᐅᔪᖅ ᐸᓖᓯᐅᓂᐊᖅᑐᓄᑦ.  
 
ᐊᖏᓪᓕᒋᐊᕋᕐᔪᒻᒥᔪ ᐃᑲᔫᓯᐊᖏ ᐊᒻᒪᓗ ᐃᓗᐊᓂᑦᑐᓄ. ᑕᕝᕙᓂ ᐱᖃᓯᐅᑎᓯᒪᒻᒥᔪᖅ. ᖁᔭᓐᓇᒥᒃ, ᒥᔅᑕ 
ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐊᒻᒪᓗᑦᑕᐅ ᐱᔾᔪᑎᒋᓪᓗᒍ 5-ᑕᐅᓴᓐ ᑕᓚᔅ ᐊᑖᓂᑦᑐᖅ 
ᐊᑐᖅᑐᐊᖅᑐᓄ ᐊᒻᒪᓗ ᑐᓂᔭᐅᔪᓄ, ᑭᓱᒧᓪᓚᕆ 5-ᑕᐅᓴᓐ ᐊᑐᖅᑕᐅᓂᐊᖅᑲ ᐅᕝᕙᓘᓐᓂ ᐊᑐᖅᑎᑦᑎᕙᑉᐱ 
ᐅᕝᕙᓘᓐᓂ ᑐᓂᓯᓱᖑᕕ ᓄᓇᓕᓐᓄᑦ? ᖁᔭᓐᓇᒥᒃ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᐅᖃᐅᓯᕆᒋᖅᑲᐅᔭᕋ 
ᐅᖃᐅᓯᕆᒋᐊᕐᓇᒍ. ᐸᓖᓯᒃ ᑲᑎᓲᖑᒻᒪᑕ ᖃᓄᖅᑐᕆᐊᖅᑐᑎᒃ ᖃᓄ ᐃᑲᔪᒃᑲᓐᓂᕈᓐᓇᒪᖓᑕ ᐊᒻᒪᓗ ᑕᓐᓇ 
5-ᑕᐅᓴᓐ ᑭᓇᐅᔭᖅ ᑐᓂᔭᐅᔪᖅ ᐃᑲᔪᑕᐅᓂᐊᕐᓗᓂ ᑲᑎᒪᑲᐃᓐᓇᑎᓪᓗᒋ. ᖁᔭᓐᓇᒥ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᓚᔪᖅ): ᖁᔭᓐᓇᒥᒃ. ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒥᒃ. ᐃᒃᑲᕐᕆᐊᓘᑉ ᐊᐱᕆᒻᒪ ᑕᐃᒪᒃ ᑭᐅᖅᑲᐅᔪᑎᑦ ᐊᒻᒪᓗ 
ᐃᒃᑲᕐᕆᐊᓗᒃ, ᑐᑭᓯᐅᒪᔭᒃᑯ ᐊᐱᖅᑯᓯᖃᖅᑲᐅᒥᒻᒪᑦ ᓯᕗᓂᐊᓂ ᒥᔅᓴᓄᑦ ᐃᑲᔫᓯᐊᕐᓂᐅᑦ ᐊᒻᒪᓗ ᐃᓗᐊᓂᑦᑐ 
ᐃᒪᑦᑐᖅᑲᐅᕗᑦ 73-ᒥᓕᐊᓐ ᐊᒻᒪᓗ ᐃᒪᐃᑦᑐᓕᕆᕗᑦ 14-ᒥᓕᐊᓐ ᑮᓇᐅᔭᑦ ᐊᒻᒪᓗ ᓴᓂᕐᕙᐃᓯᒪᒍᓐᓂᖅᑐᑎᒃ 
ᑕᒪᐅᖓ ᐊᕐᕋᒍᒧ. 
 
ᐊᐱᖅᑯᓯᖅ ᐊᒻᒪᓗ ᑭᐅᔾᔪᑦ ᐊᔾᔨᒋᓐᖏᒻᒪᑎᒃ. ᑐᑭᓯᓇᖅᓯᑎᑕᐅᖁᔭᕋᓗᐊᕋ ᑭᐅᔾᔪᑎᐅᔪᖅ. ᖁᔭᓐᓇᒦᒃ, 
ᐃᔅᓯᕙᐅᑕᖅ. 

ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒥᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᓅᓯᒪᔭᕗᑦ ᓄᓇᓕᓐᓂᒃ 
ᐸᓖᓯᖃᕐᓂᕐᒧᑦ. ᑮᓇᐅᔭᐃᑦ ᑕᕝᕙᓃᑦᑑᒐᓗᐊᑦ ᑭᓯᐊᓂ ᐊᓯᐊᓅᖓᒻᒪᑕ ᐱᓕᕆᐊᓄᑦ ᐊᖏᖅᓯᒪᓂᑦᑎᒍᑦ 
ᐃᑲᔪᕈᑎᑦᑎᓐᓄᑦ ᓄᓇᓕᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ.  
 
Hᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒻᒪᕐᓂᕈᒪ ᖃᐅᔨᑎᓐᓂᐊᖅᐸᒻᒪ. ᐅᖃᓚᐅᖅᓯᒪᔪᑎᑦ 14ᓂᒃ 
ᐃᖅᑲᓇᐃᔮᑦᓴᖅᑕᖃᕐᓂᕋᐃᑦᓱᑎᑦ ᓇᓗᓇᐃᔭᖅᓱᒋᓪᓗ ᓄᓇᓖᑦ. ᑕᒻᒪᕐᓂᕈᒪ ᐅᖃᐅᑎᓂᐊᖅᐸᒻᒪ. ᖃᐅᔨᒪᔪᖓ 
ᐊᑕᐅᓯᕐᒥᒃ ᐃᖅᑲᓇᐃᔮᑦᓴᒥᒃ ᖁᒡᓗᒃᑐᒨᖅᑐᖃᕆᐊᖃᓚᐅᖅᓯᒪᒻᒪᑦ ᑕᐃᑦᓱᒪᓂ. 
 
ᖁᒡᓗᒃᑐᖅ ᐆᑦᑑᑎᑐᐃᓐᓇᕋ. ᐅᖃᐅᓯᖃᓚᐅᖅᓯᒪᔪᑎᑦ 14ᓂᒃ ᐃᖅᑲᓇᐃᔮᑦᓴᓂᒃ. ᑖᒃᑯᐊ 
ᓄᓇᓕᓐᓃᑦᑐᐃᓐᓇᐅᓕᖅᑲᑦ ᐅᕝᕙ ᓱᓕ ᐃᓕᐅᖅᑲᖅᐱᒋᑦ ᓄᓇᓕᓐᓄᑦ ᐅᖃᐅᓯᕆᓚᐅᖅᓯᒪᔭᕐᓅᕕᑦ ᐅᓇ 
ᐊᕐᕌᒍᖅ ᐱᒋᐊᕋᑖᖑᑎᓪᓗᒍ ᐊᓪᓚᕝᕕᑦᑖᕐᓂᐊᕐᓂᕋᖅᓱᒋᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᔾᔪᑎᒋᓪᓗᒋᑦ ᑮᓇᐅᔭᐃᑦ ᐊᐅᓚᔾᔪᑎᑦᓴᐃᑦ 
ᐅᖃᕆᐊᖃᓚᐅᖅᓯᒪᔪᒍᑦ ᒐᕙᒪᑐᖃᒃᑯᓐᓄᑦ ᐊᖏᕆᐊᖃᔪᒋᓪᓗᑎᒍᓗ ᓯᕗᓂᐊᒍᑦ. ᐃᓕᐅᖅᑲᕐᓂᐊᑎᓪᓗᒋᑦ 
ᐃᓪᓗᑦᓴᖃᕆᐊᖃᕐᓂᐊᖅᑐᑦ ᐃᖅᑲᓇᐃᔭᖅᑎᑦᓴᖅ ᓄᓇᓕᓐᓂ ᑕᐃᒪᐃᒻᒪᑦ ᓄᓇᓕᓕᒫᑦ ᐱᒋᐊᖃᖅᓯᒪᔪ 
ᐸᓖᓯᖃᖅᑐᐃᓐᓇᐅᓂᐊᖅᑐᑦᓴᐅᓕᖅᑑᒐᓗᐊᑦ ᐊᐅᔭᐅᓕᖅᐸᑦ.  
 
ᐃᓪᓗᑦᓴᖃᖅᐸᑕ ᑭᓯᐊᓂᐅᒐᓗᐊᖅ ᑕᐃᒪ. ᐱᓯᒪᔭᐃᓐᓇᕆᓂᐊᖅᑐᑦᓴᐅᓕᖅᑕᕋᓗᐊᕗᑦ ᐃᓐᓂᖅᓯᒪᓂᐊᓕᕐᒪᑕ 
ᐊᐅᔭᐅᓕᖅᐸᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ. 
 
Hᐊᕕᐅᔭᖅ: ᐄ, ᑕᒪᓐᓇ ᑐᓴᕐᓂᖅᑐᖅ. ᓱᓕ ᓇᓗᓇᐃᕆᐊᒃᑲᓐᓂᕐᓗᒍ, ᖃᐅᔨᒪᔪᖓ ᓯᐊᕈᒋᐊᖅ ᓄᓇᓕᓐᓂᒃ 
ᐅᖃᐅᓯᖃᖅᑲᐅᒐᕕᑦ, ᖁᒡᓗᒃᑐᖅ ᐃᓚᒋᔭᐅᖅᑰᖅᑲᐅᔪᖅ, ᑕᒪᓐᓇ ᓇᓗᓇᐃᕆᐊᑐᐃᓐᓇᕐᓗᒍ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑮᓇᐅᔭᖅᑕᖃᖅᑰᖅᑐᖅ ᖁᒡᓗᒃᑐᒨᖓᔪᓂᒃ 
ᑖᒃᑯᓇᓐᖓᑦ 6ᓂᒃ ᐸᓖᓯᓂᒃ ᐱᔭᐅᒋᐊᖃᖅᓯᒪᔪᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᐊᑎᕐᓂᒃ ᑎᑎᕋᖅᓯᒪᔪᖃᕈᓐᓃᕋᒪ. ᒪᑉᐱᒐᖅ 5-8, 
ᐃᖅᑲᖅᑐᐃᓂᓕᕆᔩᑦ. ᐱᓕᕆᔨᓄᑦ ᓇᐃᓈᖅᑕᐅᓯᒪᔪᑦ. ᒪᓕᒐᕐᓂᒃ ᒪᓕᑦᑕᐅᑎᑦᓯᔩᑦ. ᑲᑎᑦᓱᑎᒃ 
ᐊᐅᓚᔾᔪᑎᑦᓴᐃᑦ ᐊᐅᓚᐃᓐᓇᑎᑦᓯᒍᑎᑦᓴᐃᓪᓗ 17 ᒥᓕᐊᓐ 421 ᑕᐅᓴᓐᑖᓚᐃᑦ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑏᑦ. ᑲᔪᓯᔪᖅ. ᒪᑉᐱᕐᓗᒍ 5-10ᒧᑦ 5-11ᒧᓪᓗ, ᑖᒃᑯᐊ ᒪᑉᐱᒑᒃ 
ᑲᑎᓐᖓᔫᒃ. ᐃᖅᑲᖅᑐᐃᓂᓕᕆᔨᒃᑯᑦ. ᐱᓕᕆᔩᑦ ᓇᐃᓈᖅᓯᒪᔭᖏᑦ. ᒪᓕᒐᓕᕆᔩᑦ ᐱᔨᑦᓯᖅᑎᖏᑦᑕ ᑲᑎᒪᔨᖏᑦ. 
ᑲᑐᑦᓱᑎᒃ ᐊᐅᓚᔾᔪᑎᑦᓴᐃᑦ ᐊᐅᓚᐃᓐᓇᑎᑦᓯᒍᑎᑦᓴᐃᓪᓗ 3 ᒥᓕᐊᓐ 362 ᑕᐅᓴᓐᑖᓚᐃᑦ. 
ᐊᐱᖅᑯᑎᑦᓴᖃᖅᑐᖃᖅᑳ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 5-10 ᐊᑖᓂ, ᒪᓕᒐᓕᕆᔩᑦ ᐱᔨᑦᓯᖅᑎᖏᑦᑕ ᑲᑎᒪᔨᖏᑦ, 
ᑖᒃᑯᐊ ᑲᒪᒋᔭᖃᖅᐸᑦᑐᑦ ᐃᓄᓐᓂᒃ ᒪᓕᒐᕐᓂᐊᖅᑎᖃᕆᐊᓕᓐᓂᒃ ᒪᓕᑦᓱᒋᑦ ᐱᖁᔭᐃᑦ. 
 
ᐃᓚᒋᐊᕐᓯᒫᕐᔪᑦᑐᑦ ᒪᓕᒐᓕᕆᔩᑦ ᐱᔨᑦᓯᖅᑎᖏᓐᓅᖓᔪᑦ, ᖃᓄᐃᒻᒪᓄᑯᐊᑦ ᐃᓄᐃᓴᓐᓂᖅᓴᐅᕙᑦ ᒐᕙᒪᒃᑯᑦ 
ᒪᓕᒐᕐᓂᐊᖅᑎᖏᓐᓅᖓᔪᓂᒃ? ᑖᓐᓇ ᖃᐅᔨᒍᒪᑐᐃᓐᓇᖅᑕᕋ ᑖᒃᑯᐊ ᐃᑲᔪᕐᓂᖅᓴᐅᕙᑦᓱᑎᒃ ᐃᓄᓐᓂᒃ 
ᑮᓇᐅᔭᑭᓐᓂᖅᓴᐅᒻᒪᑕ ᒐᕙᒪᒃᑯᑦ ᒪᓕᒐᓕᕆᔨᖏᓐᓂᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕐᓃᑦ 
ᑮᓇᐅᔭᖃᖅᑎᑕᐅᕗᑦ ᒐᕙᒪᒃᑯᓐᓄᑦ ᐊᒻᒪ ᐊᖏᓪᓕᒋᐊᕌᕐᔪᔅᓯᒪᕗᑦ ᓇᓪᓕᐅᒃᑯᒫᑦ ᐊᒻᒪ ᐃᑲᔫᑏᑦ. 
ᐊᖏᓪᓕᒋᐊᕌᕐᔪᔅᓯᒪᕗᑦ ᑮᓇᐅᔭᖃᖅᑎᑕᐅᓪᓗᑎᒃ ᓄᓇᕗᒻᒥ ᒐᕙᒪᒃᑯᓐᓄᑦ. ᐱᓕᕆᖃᑎᒋᕙᑉᐸᕗᑦ ᖃᑦᑎᓂᒃ 
ᑮᓇᐅᔭᖅᑖᕆᐊᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᓇᓗᓇᐃᖅᑎᐊᖅᐸᓪᓚᐃᒍᓐᓃᕋᒪ ᖃᓪᓗᓈᑎᑐᑦ ᐊᐱᕆᓇᓱᐊᕐᓂᐊᖅᐳᖓ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᓇᓪᓕᐅᒃᑯᒫᑦ ᐊᒻᒪ ᐃᑲᔫᑏᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᓕᑦᓯᕐᓂᕐᒧᑦ ᑲᑎᒪᔩᑦ ᐃᖅᑲᓇᐃᔭᖅᑎᖏᑦ, 
ᐊᖏᓪᓕᒋᐊᕌᕐᔪᒻᒪᑕ, ᐃᓗᐊᓃᑦᑐᑦ ᒐᕙᒪᒃᑯᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕐᓃᑦ ᐊᖏᓪᓕᒋᐊᖅᑐᑎᒃ. 
ᐊᒥᓲᓂᖅᓴᐅᒻᒪᑕ ᓄᓇᕗᒻᒥ ᐃᑲᔪᖅᑕᐅᒋᐊᓖᑦ ᐃᖅᑲᖅᑐᐃᕕᒃᑯᑎᒍᑦ ᒐᕙᒪᒃᑯᓐᓂᑦ. ᐊᐱᖅᑯᑎᒐᓕ, ᓱᒻᒪᑦ 
ᑖᓐᓇ ᖃᑦᑏᓐᓇᐅᓂᖅᓴᐅᕙ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕐᓂᕐᒧᑦ ᐃᓗᐊᓃᑦᑐᓂᒃ ᐃᖅᑲᖅᑐᐃᕕᓕᕆᓂᕐᒧᑦ 
ᐱᔨᑦᓯᕐᓂᕐᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑐᖏᓕᕋ ᑭᐅᑎᒍᓐᓇᕈᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓴᓐᑐᔅ. 
 
ᓵᓐᑐᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᖅᑐᐃᕕᓕᕆᓂᕐᒧᑦ ᐱᓯᑦᓯᖅᑏᑦ ᑲᑎᒪᔨᖏᑦ ᐊᖏᓪᓕᒋᐊᕐᓂᖃᖅᐳᑦ $240-
ᑕᐅᓴᓂᒃ. ᓴᖅᑭᖅᑐᐃᓐᓇᐅᓐᖏᓚᑦ ᐊᑖᓂ ᓇᓪᓕᐅᒃᑯᒫᑦ ᐊᒻᒪ ᐃᑲᔫᑏᑦ ᐱᓪᓗᒍ ᐃᖅᑲᖅᑐᐃᕕᓐᓂᑦ ᐃᑲᔪᖅᑏᑦ 
ᐃᖅᑲᓇᐃᔭᖅᑎᑕᐅᒻᒪᑕ ᑲᑎᒪᔨᓄᑦ ᑕᖅᑲᒃᑯᓄᖓ ᐱᔨᑦᓯᖅᑎᐅᓇᑎᒃ. ᐃᖅᑲᓇᐃᔭᖅᑎᑕᐅᕙᑉᐳᑦ ᐊᑖᓂ ᑳᓐᑐᕌᒃᑯᑦ 
ᐊᒻᒪ ᐊᑐᖅᐸᑦᑐᑎᒃ ᐃᖅᑲᖅᑐᐃᕕᓐᓂᒃ ᐃᑲᔪᖅᑎᓂᒃ ᐊᑭᓕᖅᓱᖅᑕᐅᕙᓐᖏᑦᑐᓂᒃ ᑭᒃᑯᑐᐃᓐᓇᕐᓄᑦ ᓇᒻᒥᓂᖅ. 
 
ᐃᓗᓕᓕᒫᖏᒍᑦ ᐊᖏᓪᓕᒋᐊᖅᐳᑦ ᑕᒪᒃᑯᓄᖓ ᐊᑭᐅᔪᓅᕈᒫᕐᓂᐊᓚᐅᖅᑐᑎᒃ ᐃᖅᑲᖅᑐᐃᔭᖅᑐᖃᑦᑕᖅᑐᓄᑦ 
ᐊᓯᖏᓐᓄᓪᓗ. ᖃᐅᔨᒪᕗᖓ ᐊᔾᔨᒌᓐᖏᓐᓂᖏᑦ ᑕᑯᓐᓇᖅᑕᐅᒻᒪᑕ ᐃᖅᑲᖅᑐᐃᕕᓂᒃ ᐃᑲᔪᖅᑎᓄᑦ ᐃᑲᔪᖅᓱᕐᓂᕐᒧᑦ  

ᐱᔨᑦᓯᕐᓂᒃᑯᑦ ᐃᓗᐊᓂ ᒐᕙᒪᒃᑯᑦ. ᑕᒪᓐᓇ ᐊᑦᑐᐃᓂᖃᖅᐳᖅ ᐊᓯᔾᔨᖅᑕᐅᓚᐅᖅᑐᒧᑦ ᐊᕐᕌᓂ ᑮᓇᐅᔭᑎᒍᑦ ᐊᕐᕌᒍᒥ. 
 
ᐊᕐᕌᒎᑉ ᐃᓗᐊᓂ, ᐃᑯᐱᕝᕕᓕᕆᔨᒃᑯᑦ ᓄᑦᑎᕆᓚᐅᖅᐳᑦ ᑮᓇᐅᔭᓂᒃ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᑮᓇᐅᔭᖅᑖᕈᑕᐅᓂᐊᖅᑐᓂᒃ ᐃᖅᑲᖅᑐᐃᕕᓐᓂᒃ ᐃᑲᔪᖅᑎᒃᑲᓐᓂᕐᒧᑦ ᐱᓕᕆᐊᖃᖅᑎᑕᐅᔪᒥᒃ ᑖᔅᓱᒧᖓ 
ᒥᓂᔅᑕᖃᕐᕕᒻᒧᑦ, ᐱᓪᓗᒍ ᐱᔭᔅᓴᓕᒻᒪᕆᐅᓚᐅᕐᒪᑦ ᒥᓂᔅᑕᖃᕐᕕᒃ ᐃᖅᑲᖅᑐᐃᕕᓕᕆᔾᔪᑎᓕᕆᑎᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᑭᒃᑯᑦ ᑳᓐᑐᕌᓕᕆᕙᑉᐸᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕐᓂᕐᓂᑦ ᐃᖅᑲᖅᑐᐃᕕᓄᑦ ᐃᑲᔪᖅᑏᑦ 
ᑳᓐᑐᕌᖃᖅᑎᑕᐅᑎᓪᓗᒋᑦ? ᑭᒃᑯᓐᓄᑦ ᐊᑭᓕᖅᑕᐅᕙᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᑦᑐᒋᑦ ᐃᑲᔪᖅᑎᖃᕈᒪᕙᑦᑐᑦ ᐃᑲᔪᖅᑕᐅᕙᑦᑐᑦ 
ᐊᑭᓖᔪᓐᓇᖅᑐᑦ ᐱᔨᑦᓯᖅᑎᖃᕐᓗᑎᒃ ᐃᖅᑲᖅᑐᐃᕕᒻᒥᑦ ᐃᑲᔪᖅᑎᓂᒃ ᓇᒻᒥᓂᖅ ᐊᑭᓖᑎᓪᓗᒋᑦ. ᑕᐃᒪᐃᒻᒪᑦ 
ᐃᑲᔪᖅᑕᐅᔪᑦ ᑐᔅᓯᕋᖃᑦᑕᕆᐊᖃᖅᐳᑦ ᒪᓕᒐᓕᕆᓂᕐᒧᑦ ᐱᔨᑦᓯᖅᑏᑦ ᑲᑎᒪᔨᖏᓐᓄᑦ ᐊᑭᓕᓕᖅᐸᑦᑐᑎᒃ 
ᐃᖅᑲᖅᑐᐃᕕᒻᒥᑦ ᐃᑲᔪᖅᑎᓂᒃ ᐱᔨᑦᓯᕐᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᑖᓃᑉᐹ ᑳᓐᑐᕌᓄᑦ ᐱᔨᑦᓯᕐᓂᕐᓄᑦ $672-ᑕᐅᓴᓐ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓕᖅᑲᖓᕗᑦ ᑖᒃᑯᐊ $672-ᑕᐅᓴᓐ; 
ᐃᖅᑲᖅᑐᐃᕕᓐᓂᑦ ᐃᑲᔪᖅᑎᓄᑦ ᐊᑖᓃᑦᑐᓄᑦ ᐃᖅᑲᖅᑐᐃᕕᓕ3ᕆᓂᕐᒧᑦ ᐱᔨᑦᓯᖅᑏᑦ ᑲᑎᒪᔨᖏᑕ, ᐊᒻᒪ 
ᐃᖅᑲᖅᑐᐃᕕᓐᓂᑦ ᐃᑲᔪᖅᑏᑦ ᓇᒻᒥᓂᖁᑎᖃᖅᑐᓂᒃ, $915-ᑕᐅᓴᐅᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓃᖅ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᕐᒥ ᐊᐱᖅᑯᑎᒋᓂᐊᖅᑕᕋ ᑖᒃᑯᓄᖓ ᑕᒪᕐᒥᒃ, ᑳᓐᑐᕌᓄᑦ 
ᐱᔨᑦᓯᕐᓃᑦ ᐊᒻᒪ ᐊᑭᓕᐅᑕᕐᓄᑦ ᑕᐃᒪᐃᓕᖓᔅᓴᐃᓐᓇᖅᐳᑦ ᑮᓇᐅᔭᐃᑦ. ᐊᖏᓪᓕᒋᐊᕐᓂᖅᑕᖃᓐᖏᓚᑦ ᐅᕝᕙᓘᓐᓃᑦ 
ᑕᐃᒪᐃᓕᖓᔅᓴᐃᓐᓇᖅᐹᑦ ᐱᖓᓱᓂᒃ ᐊᕐᕌᒍᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒻᒪᖃ ᑐᖏᓕᕋ ᑭᐅᑎᑲᐃᓐᓇᕈᒃᑯ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᓵᓐᑐᔅ. 

ᓵᓐᑐᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᓇᓕᖅᑯᐃᒋᐊᖅᓯᒪᑐᐃᓐᓇᐸᓗᒻᒪᑕ ᐊᑭᖏᑦ ᐊᒻᒪᓗ ᐃᓚᖏᑦᑕᐅᖅ 
ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ ᐊᐅᓪᓚᖃᑦᑕᓂᕐᒧᑦ ᐊᒻᒪᓗ ᐃᖏᕐᕋᓂᕐᒧᑦ ᐅᐱᓐᓇᕋᓂ ᑮᓇᐅᔭᓕᕆᔩᑦ 
ᑐᑭᓯᓯᒪᓚᐅᕐᖓᑕ ᐊᑭᖏᑦ ᐊᐅᓪᓚᕐᔪᑕᐅᕙᑦᑐᑦ ᐃᖅᑲᖅᑐᐃᕕᒃᑯᑦ ᐊᑭᒋᒻᒪᒋᑦ ᒪᓕᒐᓕᕆᓂᒃᑯᑦ 
ᐃᑲᔫᑎᖃᕐᓂᕐᒧᑦ. 
 
ᑭᓯᐊᓂᓕ ᐃᒪᐃᑦᑑᕗᖅ ᐃᓚᖏᑦ ᑮᓇᐅᔭᐃᑦ, ᑖᒃᑯᐊ ᓄᑖᖑᔪᑦ ᑮᓇᐅᔭᐃᑦ ᑎᑎᖅᑕᐅᓯᒪᔪᑦ ᐊᑖᓄᑦ 
ᐊᐅᓪᓚᖃᑦᑕᓂᕐᒧᑦ ᐊᒻᒪᓗ ᐃᖏᕐᕋᓂᕐᒧᑦ ᑐᕌᖓᒐᔭᖅᑯᑦ ᐊᑭᖏᓐᓄᑦ ᐊᒻᒪᓗ ᐊᑭᓕᐅᑎᓄᑦ ᒪᓕᒐᕐᓄᑦ 
ᐃᑲᔪᖅᑎᐅᔪᓄᑦ ᓇᒻᒥᓂᖅ ᐃᖅᑲᓇᐃᔭᖅᑎᐅᔪᓄᑦ ᐱᖃᑕᐅᕙᑦᑐᓄᑦ ᐃᖃᖅᑐᐃᕕᒃᑯᑦ ᐊᐅᓪᓚᖃᑦᑕᓕᕋᐃᒻᒪᑕ 
ᓄᓇᓕᓐᓄᑦ ᐊᒻᒪᓗᑦᑕᐅ ᐃᓱᒪᕗᖓ ᑮᓇᐅᔭᐃᑦ ᐊᑐᖅᑕᐅᓯᒪᔪᑦ ᐅᑎᖅᑲᑕ ᐊᕐᕌᒎᓛᑐᒥᑦ, 
ᑕᑯᔅᓴᐅᑎᐊᕐᓂᖅᓴᐅᓕᕋᔭᖅᑯ ᓇᒧᓐᖓᓚᑦᑖᓂᕐᒪᖔᑕ ᑮᓇᐅᔭᐃᑦ ᓇᒧᓐᖓᓚᐅᕐᓂᖏᓐᓄᑦ 
ᖃᐅᔨᒪᓂᖅᓴᐅᓕᕋᔭᖅᑯᒍᑦ ᐊᒻᒪᓗ ᑖᒃᑯᐊ ᐃᓚᖏᑦ ᑮᓇᐅᔭᐃᑦ ᓅᑦᑕᐅᒐᔭᖅᑯᑦ ᐃᓂᒋᓚᐅᖅᑕᖏᓐᓄᑦ 
ᐊᓯᐊᓅᖅᑕᐅᓗᑎ, ᑕᕝᕙᓂᔅᓴᐃᓈᕋᓗᐊᖅᑎᓪᓗᒋᑦ ᐱᓕᕆᕕᐅᔪᒥ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓵᓐᑐᔅ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᑦᑎᐊᕈᒪᑐᐃᓐᓇᖅᑯᖓ. ᐅᑯᐊ ᒪᓕᒐᕐᓂᑦ ᐃᑲᔪᖅᑎᐅᔪᑦ 
ᑳᓐᑐᕌᑦᑕᐅᓯᒪᒻᒪᕆᑦᑑᑦ ᓄᓇᕗᑦ ᓯᓚᑖᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᐊᒥᓲᓐᖏᑦᑐᒻᒪᕆᐅᒻᒪᑕ ᓇᒻᒥᓂᖅ ᐃᖅᑲᓇᐃᔭᖅᑎᖃᖅᑐᓄᑦ ᒪᓕᒐᕐᓂᑦ 
ᐃᑲᔪᖅᑎᐅᔪᑦ ᑕᒫᓂ ᓄᓇᕗᒻᒥ, ᑭᓯᐊᓂᓕ ᑕᑯᒃᑲᓐᓂᕈᒪᒐᓗᐊᖅᑯᒍᑦ ᑕᒫᓂᒥᐅᑕᓂᑦ ᓄᓇᕗᒻᒥ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒍᒪᑐᐃᓐᓇᖅᑯᖓ ᖃᑦᑎᐅᒻᒪ.ᖔᑕ ᐃᑲᔪᖅᑎᐅᔪᑦ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖑᔪᑦ ᓄᓇᕗᒻᒦᑦᑐᓂᑦ ᐊᒻᒪᓗ ᐊᒥᓲᓱᒋᓐᖏᓚᒃᑲᓕ. ᐱᓕᕆᕕᓯ ᐅᕝᕙᓘᓐᓃᑦ 
ᑲᑎᒪᔨᓯ, ᐅᕝᕙᓘᓐᓃᑦ ᑲᑎᒪᔩᑦ ᐊᒥᓲᓂᖅᓴᓂᑦ ᐱᑖᕈᓐᓇᖅᑳᑦ ᐃᑲᔪᖅᑎᐅᔪᓂᑦ 
ᐊᑭᓖᒋᐊᖃᖃᑦᑕᓂᐊᓐᖏᒻᒪᑕ 1-ᒥᓕᐊᓐ-ᐸᓘᔪᓂᑦ ᑮᓇᐅᔭᓂᑦ ᐊᑭᖏᓐᓄᑦ ᐊᒻᒪᓗ ᐊᑭᓕᐅᑎᔅᓴᓄᑦ. 
 
ᑕᐃᒪᐃᒻᒪᓪᓕ, ᐅᑯᐊ ᐃᓄᐃᑦ, ᑕᒫᓃᑉᐸᑕ ᖃᐅᔨᒪᓂᖅᓴᐅᒐᔭᖅᑯᑦ ᐊᒻᒪᓗ ᖁᕕᐊᒋᔭᖃᕐᓂᖅᓴᐅᒐᔭᖅᑯᑦ 
ᓄᓇᓕᓐᓂ ᓄᓇᕗᒦᑦᑐᓂᑦ ᐃᓄᖏᓐᓂᓪᓗ ᑭᒡᒐᖅᑐᕆᐊᓕᖏᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᖅᑲᓇᐃᔭᖅᑎᑖᖅᓯᒪᕗᒍᑦ, ᒪᓕᒐᓕᕆᔨᒃᑯᑦ 
ᑲᑎᒪᔨᖏᑦ ᐃᑲᔪᖅᑎᑖᕐᓂᖅᓴᐅᓯᒪᓕᖅᑯᑦ. ᐊᒥᓱᒻᒪᕆᐅᔪᒻᒪᑕ ᐃᓄᖃᓐᖏᑦᑐᑦ ᑭᓯᐊᓂᓕ ᓄᑖᓂᑦ 
ᐃᖅᑲᓇᐃᔭᖅᑎᑖᕈᓐᓇᖅᓯᓯᒪᕗᒍᑦ ᒪᓕᒐᕐᓂᑦ ᐃᑲᔪᖅᑎᐅᔪᓂᑦ. ᑕᒪᓐᓇ ᐅᑉᐱᕆᓇᑦᑎᐊᖅᑯ. ᐊᒥᓲᓂᖅᓴᓂᑦ 
ᑕᑯᔪᒥᓇᕐᓂᐊᕋᓗᐊᖅᑯ ᓇᒻᒥᓂᑦ ᐃᖅᑲᓇᐃᔭᖅᑎᖃᖅᑐᓂᑦ ᐃᑲᔪᖅᑎᐅᔪᓂᑦ ᐱᕙᓪᓕᐊᔪᓂᑦ ᑕᐃᒫᒃ 
ᐊᒥᓲᓂᖅᓴᓂᑦ ᐊᑭᖏᓐᓂᑦ ᐊᑭᓖᒋᐊᖃᐸᒃᑭᕗᒍᑦ ᓄᓇᕗᒻᒥ ᐃᑲᔪᖅᑎᐅᔪᑦ ᐊᐅᓚᑕᒥᓐᓂ ᐊᒻᒪᓗᑦᑕᐅ 
ᓴᖅᑮᑎᑦᑎᒐᓱᒃᑭᕗᒍᑦ ᐊᒥᓲᓂᖅᓴᓂᑦ ᓇᒻᒥᓂᖅ ᐃᖅᑲᓇᐃᔭᖅᑎᖃᕐᑐᓂᑦ ᐃᑲᔪᖅᑎᐅᔪᓂᑦ ᓄᓇᕗᒻᒥᐅᑕᐅᔪᑦ 
ᐊᒥᓲᓂᖅᓴᓂᑦ ᓂᕈᐊᕈᓐᓇᖁᓪᓗᒋᑦ ᑲᒡᒐᑐᖅᑕᐅᓂᐅᓴᔪᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᑎᕐᓂᑦ ᐱᓯᒪᑦᑎᔪᓐᓃᖅᑯᖓ ᑎᑎᕋᖅᓯᒪᔭᓐᓂᑦ. 
ᕼᐊᕕᐅᔭᖅ. 

Hᐊᕕᐅᔭᖅ: ᖁᐊᓇᖅᑯᑎᑦ, ᐃᔅᓯᕙᐅᑖᖅ. ᐊᑖᓂ ᐃᓄᐃᑦ ᐃᖃᖅᑐᐃᕕᓕᕆᔨᒃᑯᑦ ᐱᓕᕆᐊᖑᔪᓂᑦ 
ᖃᐅᔨᒍᒪᕗᖓᓕ ᖃᑦᑎᐅᒻᒪᖔᑕ. ᐆᑦᑑᑎᖃᑲᐃᓐᓇᕐᓚᖓ. ᐃᖃᖅᑐᐃᕕᓕᕆᔨᒃᑯᓐᓂ ᐃᖅᑲᓇᐃᔭᖅᑎᖃᕋᑦᑕ 
ᓄᓇᓕᓐᓂ, ᐃᖅᑲᓇᐃᔭᖅᓯᒪᓕᖅᑐᓂᑦ ᐊᒥᓱᑲᓪᓚᓐᓂᑦ ᐊᕐᕌᒎᓂᑦ ᐊᒻᒪᓗ ᐃᖅᑲᓇᐃᔮᖓ ᐊᒥᓱᓂᑦᑕᐅᖅ 
ᑕᕝᕙᓃᓕᖅᑐᓂ. ᑮᓇᐅᔭᖅᑖᕈᑕᐅᓕᕈᓐᓇᖅᑐᑦ ᐊᒻᒪᓗ ᐃᑲᔫᑕᐅᔪᓐᓇᖅᑐᓂᑦ, ᐊᖏᓪᓕᕚᓪᓕᕋᔭᖅᑲ 
ᑮᓇᐅᔾᔭᔅᓵᖏᑦ ᐊᕐᕌᒎᓄᑦ ᐅᕝᕙᓘᓐᓃᑦ ᐸᕐᓇᐃᓯᒪᕕᑖ ᑮᓇᐅᔭᖅᑖᕆᕙᑦᑕᖏᑦ ᐊᖏᓪᓕᕙᓪᓕᓂᐊᕐᖓᑕ 
ᐊᑯᓂᐅᓂᖏᑦ ᒪᓕᓪᓗᒋᑦ, ᐃᒻᒪᖃ ᐱᔨᑦᑎᕋᖅᑎᐅᓂᕐᒧᑦ ᓄᓇᖏᓐᓂ? 
 
ᐱᔾᔪᑎᒋᓪᓗᒍ ᐅᖃᐅᓯᕆᕙᕋ, ᖃᐅᔨᒃᑲᖅᑕᐅᓚᐅᕋᒪ ᐃᓚᖏᑦ ᐃᖅᑲᖅᑐᐃᕕᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᔪᑦ 
ᑮᓇᐅᔾᔭᔅᓴᑦᑎᐊᖏᒻᒪᑕ ᖃᓄᐃᓕᐅᕐᓂᕆᕙᑦᑕᖏᓐᓄᑦ ᓄᓇᖓᓂ. ᐊᖏᓪᓕᕚᓪᓕᖅᓯᒪᕙ ᑖᒃᑯᓄᖓ, 
ᐃᓚᖏᓐᓄᑦ ᐊᑯᓂᒻᒪᕆᒃ ᐃᖅᑲᓇᐃᔭᖅᑎᐅᓕᖅᑐᓄᑦ ᐃᖅᑲᖅᑐᐃᕕᓕᕆᔨᒃᑯᓐᓂ? ᖁᐊᓇᖅᑯᑎᑦ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ ᐱᒋᐊᖅᑎᑕᐅᓯᒪᒻᒪᑕ, ᓱᕐᓗ ᖁᕐᓗᖅᑑᒥ, ᕿᑎᕐᒥᐅᒃᑯᑦ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᒃᑯᖏᓐᓄᑦ, ᑕᐃᒪᐃᓐᓂᖓᓄᑦ, ᐊᐅᓚᑦᑎᔪᓐᓇᓐᖏᓚᒍᑦ ᖃᓄᖅ ᐊᑭᓕᖅᓱᑕᐅᒻᒪᖔᑕ 
ᒫᓐᓇᐅᔪᕐᓕ, ᑭᓯᐊᓂ ᖃᐅᔨᓴᒃᑲᓐᓂᕈᒪᔭᕗ ᐊᒻᒪᓗ ᑕᒃᑯᐊ ᒪᓐᓇᐅᔪᖅ ᑎᒥᐅᔪᑦ ᐊᖅᑭᑦᑕᐅᓯᒪᔪᑦ ᑕᒃᑯᐊ 
ᐃᓄᐃᑦ ᑲᒪᔪᑦ ᑭᒡᒐᑐᖅᑕᑎᓐᓂᑦ ᐃᓕᑕᕆᔭᐅᑦᑎᐊᓂᐊᓐᖓᑕ. ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒦᒃ, ᐅᑕᓕᖅ. ᕼᐊᕕᐅᔭᖅ. 
 
Hᐊᕕᐅᔭᖅ: ᐄ, ᐱᐅᔪᖅ ᑕᓐᓇ ᖃᐅᔨᓴᒃᑲᓐᓂᕋᑦᑎᒍ. ᐃᒻᒪᖃᖃᐃ ᑭᖑᓪᓕᖅ ᐊᐱᖅᑯᓯᕋ ᖃᓄᑎᒋ 
ᖃᐅᔨᓴᕈᓐᓇᓂᐊᖅᑭᓯᐅ ᑕᒃᑯᐊ ᐱᕙᓪᓕᐊᔪᑦ, ᐅᖃᕋᓱᑐᐃᓐᓇᓂᐊᖅᑯᖓ ᑮᓇᐅᔭᔅᓴᖏᓐᓂᑦ, ᑕᐃᒃᑯᐊ 
ᐊᑯᓂᐅᓕᖅᑐᖅ ᐃᖅᑲᓇᐃᔭᓕᖅᑐᑦ ᓄᓇᖓᓂ? ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᒪᓐᓇᐅᔪᖅ ᐅᖃᖃᑎᖃᖅᑯᒍ ᒐᕙᒪᑐᖃᒃᑯᓐᓂᑦ. ᒐᕙᒪᑐᖃᒃᑯᑦ ᑲᒪᒋᐊᖅᓯᒪᓕᕐᖓᑕ 
ᑲᓇᑕᓕᒫᒥ ᖃᐅᔨᓴᕐᓂᕐᒥᑦ ᒪᓕᒐᓕᕆᓂᕐᒧᑦ ᐊᑦᑐᐃᓂᖃᖅᑐᐃᓐᓇᓕᒪᓂᑦ ᐊᑭᖏᓐᓂᑦ. ᐃᒪᐃᖁᒥᓇᖅᑯ 
ᑮᓇᐅᔭᓂᑦ ᐱᒃᑲᓂᕐᓂᐊᕐᓗᑕ ᒐᕙᒪᑐᖃᒃᑯᓐᓂᑦ ᐱᑕᖃᖅᑎᑦᑎᓂᐊᕐᓗᑕ ᑮᓇᐅᔭᓂᑦ ᑕᒃᑯᓄᖓ ᑎᒥᐅᔪᓄᑦ. 
ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ): ᖁᔭᓐᓇᒥᒃ. ᑲᔪᓯᒍᒪᕖᑦ ᕼᐊᕕᐅᔭᖅ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᑕᐅᓯᒪᔪᖅ): ᑯᔭᓐᓇᒦᒃ, ᐃᔅᓯᕙᐅᑕᖅ. ᐊᑖᓂᑦᑐᒥ ᒪᓕᒐᓕᕆᓕᕐᒥᑦ 
ᑲᑎᒪᔨᖏᓐᓂ, ᑲᑎᒪᔨᓪᓚᕆᑦᑕᖃᖅᑳ? ᖁᔭᓐᓇᒦ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᑕᐅᓯᒪᔪᖅ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᐄ, ᒪᓕᒐᓕᕆᓂᕐᒥ ᐱᔨᖅᑎᓂ 
ᑲᑎᒪᔨᑕᖃᖅᑐᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦ, ᐃᔅᓯᕙᐅᑕᖅ. ᑲᑎᒪᔨᖃᖅᑲᑦ ᐊᕕᑦᑐᖅᓯᒪᔪᓂᑦ ᑕᒃᑯᓇᓂ 
ᑲᑎᒪᔨᐅᔪᓂ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᐄ, ᐊᑖᓂ ᒪᓕᒐᓕᕆᓂᕐᒧ 
ᐱᔨᖅᑎᓄ ᑲᑎᒪᔨᖏᓐᓂ, ᐊᖏᔪᖅᑳᖃᕐᕕᖓ ᐃᖃᓗᓐᓂᑦᑐᖅ ᐊᒻᒪᓗ ᑭᒡᒐᑐᖅᑐᐃᓇᐅᓪᓗᑎ 
ᓄᓇᕗᒻᒥᐅᓕᒫᓂᑦ. ᑎᒃᑯᐊᑕᐅᓯᒪᔪᐃᓐᓇᐃ ᐊᕕᑦᑐᖅᓯᒪᔪᓂ. ᖁᔭᓐᓇᒦᒃ, ᐃᔅᑎᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᓚᔪᖅ): ᖁᔭᓐᓇᒥᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᕕᑦᑐᖅᓯᒪᔪᓂ 26-ᖑᒻᒪᑕ ᓄᓇᓖᑦ. 
ᑕᒃᑯᐊ ᓄᓇᓕᓕᒫ ᒪᓕᒐᓕᕆᓂᕐᒥ ᐱᓕᕆᐊᖃᕐᓂᕐᒥ ᐊᓪᓚᕝᕕᖃᖅᑐᐃᓐᓇᐅᕙᑦ? 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᐄ, ᒪᕐᕈᓐᓂ ᐊᓪᓚᕕᑕᖃᖅᑯᖅ. ᑕᑯᓂᐊᕈᑦᑎᒍ ᕿᑭᖅᑖᓗᒃ, 
ᒪᓕᒐᓕᕆᓂᕐᒥ ᐱᔨᖅᑎᕐᓂᖅ ᑲᑎᒪᔨᖏ ᐊᓪᓚᕕᖃᖅᑯᑦ ᐃᖃᓗᓐᓂ ᐊᒻᒪᓗ ᐊᓪᓚᕕᑕᖃᕆᓪᓗᓂ ᖁᑦᑐᑦᑐᒥ, 
ᒥᑦᑎᒪᑕᓕᒻᒥ ᐊᒻᒪᓗ ᑲᒪᒋᔭᐅᔪᑦ ᐊᑐᐃᓐᓇᐅᓐᓇᑎᒃ ᐊᕕᑦᑐᖅᓯᒪᔪᓄ ᐊᒻᒪᓗ ᑎᒃᑯᐊᖅᓯᒍᓐᓇᕆᓪᓗᑎ ᐃᓄᒻᒥ 
ᑕᕝᕗᖓ ᑲᑎᒪᔨᐅᔪᓄ ᑭᒡᒐᑐᕐᓂᐊᕐᓗᑎ ᐊᕕᑦᑐᖅᓯᒪᓂᖏ. ᖁᔭᓐᓇᒥ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᓚᔪᖅ): ᖁᔭᓐᓇᒥᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᑕᐃᒪ, ᓴᓇᓯᒪᓐᖏᑦᑐᑦ ᑲᑎᒪᔨᖏ ᓄᓇᓕᓐᓂᖓᖅᑐᐃᓐᓇᐅᓪᓗᑎ, 
ᑕᒃᑯᓇᓐᖓᑐᐊᖅ ᒪᕐᕉᓐᓂᒃ. ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ):  ᐃᒃᑲᕐᕆᐊᓗᒃ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ. ᐄ, ᑕᐃᒪᒃ ᐊᐅᓚᔪᖅ. ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᓚᔪᖅ): ᖁᔭᓐᓇᒥᒃ. ᐊᑎᖅᑕᖃᒃᑲᓂᓐᖏᒻᒪ ᑎᑎᕋᖅᓯᒪᔭᓐᓂ. ᒪᓕᒐᓕᕆᓂᖅ. 
ᐃᓪᓗᖁᑎᖏᓐᓂ ᐅᓂᒃᑲᑦ. ᒪᓕᒐᓕᕆᓂᕐᒥ ᐱᔨᖅᑎ ᑲᑎᒪᔨᖏᑦ. ᑲᑎᑦᑐᒋ ᐊᐅᓚᔾᔪᑎᖏ ᐊᒻᒪᓗ 
ᓴᓇᔭᐅᒋᐊᓕᓐᓄ 2-ᒥᓕᐊᓐ 136-ᑕᐅᓴ ᑮᓇᐅᔭᑦ. ᒪᒥᐊᑉᐳᖓ, ᐅᕙᓂᒃᑲᒪ 5-10. ᒪᓕᒐᓕᕆᓂᖅ. 
ᐃᓪᓗᖁᑎᖏᓐᓂ ᐅᓂᒃᑲ. ᒪᓕᒐᓕᕆᓂᕐᒥ ᐱᔨᖅᑎ ᑲᑎᒪᔨᖏ. ᑲᑎᑦᑐᒋ ᐊᐅᓚᔾᔪᑎᖏ ᐊᒻᒪᓗ 
ᓴᓇᔭᐅᒋᐊᓕᓐᓄ 3-ᒥᓕᐊᓐ 362-ᑕᐅᓴᓐ ᑮᓇᐅᔭᑦ. ᐊᖏᖅᑐᑦ. ᐊᑭᕋᖅᑐᖅᑐᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᓂᕈᐊᕈᓐᓇᖅᑰᓐᖏᓐᓇᑦᑕ. ᐃᓄᒋᐊᓐᓂᕗᑦ ᓈᒻᒪᖏᒻᒪᑕ ᒫᓐᓇᐅᔪᖅ. 
ᐱᓕᕿᐊᖃᖅᑎᓪᓗᑕ ᓇᓚᐅᑦᑖᖅᑕᐅᓯᒪᔪᓂᒃ ᐃᓄᒋᐊᓐᓂᕗᑦ ᓈᒻᒪᒋᐊᖃᕐᒪᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᕈᐊᕐᕕᔅᓴᐅᕋᑖᓐᖏᒻᒪᑦ ᐃᓄᒋᐊᓐᓂᖏᑦ ᓈᒻᒪᑦᑎᓐᓇᒋᑦ ᑭᓯᐊᓂ 
ᐃᓄᒋᐊᓐᓂᕗᑦ ᓈᒻᒪᔅᓯᒻᒪᑕ. ᐃᖅᑲᖅᑐᐃᕕᓕᕆᓂᖅ. ᓇᐃᓈᖅᓯᒪᔪᑦ ᐊᕕᑦᑐᖅᓯᒪᔪᑦ. ᐃᖅᑲᖅᑐᐃᕕᓕᕆᓂᕐᒧᑦ 
ᐱᔨᑦᓯᕐᓂᕐᒧᑦ ᑲᑎᒪᔩᑦ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ $3-ᒥᓕᐊᓐ 362-ᑕᐅᓴᓐ. 
ᐊᖏᖅᐱᓰ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᕗᖅ. ᑲᔪᓯᓗᑕ 5-12-ᒧᑦ ᐃᖅᑲᖅᑐᐃᕕᓕᕆᓂᖅ. 
ᓇᐃᓈᖅᓯᒪᔪᑦ ᐊᕕᑦᑐᖅᓯᒪᔪᑦ. ᐃᖅᑲᖅᑐᐃᕕᓐᓂᒃ ᐃᑲᔪᖅᑎᓂᒃ ᐃᑲᔪᖅᓱᕐᓂᕐᒧᑦ ᐱᔨᑦᓯᕐᓂᖅ.  ᑲᑎᑦᑐᒋᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ $2-ᒥᓕᐊᓐ 136-ᑕᐅᓴᓐ. ᐊᐱᖅᑯᑎᔅᓴᖅᑕᖃᖅᐹ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᐅᔨᒪᕚ ᖃᑦᑎᐅᒻᒪᖔᑕ 
ᐃᖅᑲᖅᑐᐃᕕᓐᓄᑦ ᐃᑲᔪᖅᑏᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᓐᓂᑦ, ᖃᐅᔨᒪᕗᒍᑦ 
ᖃᑦᑎᐅᒻᒪᖔᑕ ᐃᖅᑲᖅᑐᐃᕕᒃᑯᓐᓄᑦ ᐃᑲᔪᖅᑏᑦ ᓄᓇᕗᒻᒥ ᒐᕙᒪᒃᑯᓐᓄᑦ ᑭᓯᐊᓂ ᐊᑦᑕᑎᖃᓐᖏᑦᑐᓂᒃ 
ᐃᖅᑲᖅᑐᐃᕕᓄᑦ ᐃᑲᔪᖅᑎᑕᖃᐅᕐᒥᒻᒪᑦ ᐃᓚᓕᐅᑎᓪᓗᒋᑦ ᐃᓄᐃᑦ ᑲᑐᔾᔨᖃᑎᒌᖑᔪᑦ ᐃᖅᑲᖅᑐᐃᕕᒃᑯᓐᓄᑦ 
ᐃᑲᔪᖅᑎᑖᖅᐸᑦᑐᑦ ᑕᐃᒪᐃᒻᒪᑦ ᖃᐅᔨᒪᓪᓚᑦᑖᓐᖏᓚᕗᑦ ᖃᑦᑎᐅᒻᒪᖔᑕ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂ ᐃᑲᔫᑏᑦ ᐊᒻᒪ ᓇᓪᓕᐅᒃᑯᒫᑦ $1-ᒥᓕᐊᓐ 
804-ᑕᐅᓴᓐ ᐅᕙᓂᓗ ᐃᖅᑲᓇᐃᔭᖅᑎᖃᕋᑦᑕ ᐅᖃᐅᓯᖃᖅᑐᑎᒃ ᐃᖅᑲᖅᑐᐃᕕᓐᓂᒃ ᐃᑲᔪᖅᑎᓂᒃ, 
ᓇᓗᓇᐅᖅᓯᔪᖃᕈᓐᓇᖅᐹ ᑭᓱᒨᖓᒻᒪᖔᖅ ᑕᒪᓐᓇ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ.  ᒪᒥᐊᓇᖅ ᑐᑭᓯᓐᖏᓇᒃᑯᑦ ᐊᐱᖅᑯᑎᖓ.  
ᐅᖃᕆᐊᒃᑲᓐᓂᕈᓐᓇᖅᑲᐅᒃ ᐊᐱᖅᑯᑎᓂ?  ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᐃᒃᑲᕐᕆᐊᓗᒃ, ᐅᖃᕆᐊᒃᑲᓐᓂᕈᓐᓇᖅᑭᐅᒃ ᐊᐱᖅᑯᑏᑦ? 
ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐊᑖᓂ ᓇᓪᓕᐅᒃᑯᒫᑦ ᐃᑲᔪᖅᑕᐅᔾᔪᑎᑦᓴᐃᓪᓗ, ᑮᓇᐅᔭᐃᑦ 1 ᒥᓕᐊᓐ 804 
ᑕᐅᓴᐅᒻᒪᑕ ᐊᑖᓂ ᒪᓕᒐᓐᓂᐊᖅᑎᖃᕆᐊᓕᓐᓄᑦ ᐱᔨᑦᓯᕈᑏᑦ.  ᓱᓇᓄᑦ ᑖᒃᑯᐊ ᐊᑐᕋᔭᖅᑲᑦ ᐅᖃᐅᓯᖃᕐᒪᑕ 
ᐃᖅᑲᓇᐃᔭᖅᑎᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᐃᒻᒪᖄ ᑐᖏᓕᕐᒪ ᑭᐅᔪᓐᓇᖅᑕᖓ ᑖᓐᓇ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓵᓐᑕᔅ. 
 
ᓵᓐᑕᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᑐᕌᖓᔪᑦ ᒪᕐᕉᓐᓄᑦ ᐱᓕᕆᕕᖏᓐᓄᑦ ᐃᖅᑲᖅᑐᐃᓂᓕᕆᔨᒃᑯᑦ; 
ᒪᓕᒐᓕᐅᕐᕕᐅᕙᑦᑐᒦᒻᒪᑕ ᒪᓕᒐᓕᕆᔨᑕᖃᓚᕿᔪᖅ, ᑕᕝᕙᓂ ᑐᑭᓕᐅᕆᔨᑕᖃᖅᓱᓂ ᐃᑲᔪᖅᑎᖃᖅᐸᒻᒥᔪᑦ 
ᐃᖅᑲᓇᐃᔭᖅᑎᓂᒃ ᐊᒻᒪᓗ ᐊᐃᑉᐸᖓᓂ ᒪᓕᒐᓕᕆᔨᑕᖃᕆᓪᓗᓂ ᐱᖁᔭᓕᕆᔨᑕᖃᖅᓱᓂ.  ᒪᓕᒐᕐᓂᒃ 
ᖃᐅᔨᒪᓪᓕᑕᖅᑕᖃᖅᐸᑦᑐᖅ ᖃᐅᔨᒪᔨᒋᔭᐅᕙᑦᑐᓂᒃ ᒐᕙᒪᒃᑯᓐᓄᑦ.  ᑕᕝᕙᓃᖃᓯᐅᑎᒻᒪᑕ ᑭᒃᑯᓕᒫᓄᑦ 
ᐸᐸᑦᓯᔩᑦ ᐃᖅᑲᓇᐃᔭᖅᑎᖁᑎᖏᑦ ᐃᓚᒋᔭᐅᖃᓯᐅᑎᓯᒪᔪᑦ ᑮᓇᐅᔾᔭᑦᓵᖑᖃᑦᑕᑐᑦᓴᑦ ᓇᓪᓕᐅᒃᑯᒫᓪᓗ ᐊᒻᒪᓗ 
ᐃᑲᔪᖅᑕᐅᔾᔪᑎᑦᓴᐃᑦ ᓇᓛᓂ. 
 

 



ᓇᒃᑲᔾᔭᐅ, ᒪᐃ 13, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

824 

ᐃᓚᒋᐊᕈᑏᑦ ᑐᕌᖓᔪᑦᓴᐃᑦ ᒪᓕᒐᕐᓂᐊᖅᑎᑲᓐᓂᑦᓴᒧᑦ ᓄᑦᑎᖅᑕᐅᓂᑯᒧᑦ, ᑖᒃᑯᐊ ᑮᓇᐅᔭᐃᑦ ᐱᔭᐅᓂᑯᐃᑦ 
ᐃᑯᐱᑦᑐᓕᕆᔨᒃᑯᓐᓂᒃ ᒪᓕᒐᕐᓂᐊᖅᑎᖃᕈᑎᑦᓴᕆᔭᖏᓐᓂ ᐃᓚᖏᑦ ᑐᕌᖓᑎᓪᓗᒋᑦ ᐃᖅᑲᓇᐃᔭᖅᑎᑦᓴᒧᑦ 
ᐃᓚᒋᐊᕈᑕᐅᒪᔪᒧᑦ ᐱᓕᕆᕕᑦᑎᓐᓄᑦ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ ᐅᖃᕆᐊᒃᑲᓐᓂᕈᒪᕕᑦ, ᐃᒃᑲᕐᕆᐊᓗᒃ? 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 1 ᒥᓕᐊᓐᑖᓚᐃᑦ ᐅᖓᑖᓃᕌᕐᔪᑦᑐᑦ ᑮᓇᐅᔭᐃᑦ 
ᑐᕌᖓᔪᑦ ᓇᓪᓕᐅᒃᑯᒫᖃᕈᑎᓄᑦ ᐃᑲᔪᖅᑕᐅᔾᔪᑕᐅᔪᓐᓇᖅᑐᓄᓪᓗ.  ᖁᓚᕐᓇᖏᑦᑑᒐᓗᐊᑦ ᑖᒃᑯᐊ ᑐᕌᖓᓂᖏᑦ 
ᓄᓇᕗᒥᐅᓄᑦ ᐃᖅᑲᓇᐃᔭᖅᑎᓄᑦ ᑭᓯᐊᓂ ᖃᐅᔨᒍᒪᔪᖓ ᑮᓇᐅᔭᖅᑕᖃᕐᒪᖔᖅ ᐱᔭᐅᖃᑦᑕᕈᓐᓇᑐᑦᓴᓂᒃ 
ᐃᒻᒥᓂᕿᔪᓄᑦ ᒪᓕᒐᕐᓂᐊᖅᑎᓄᑦ ᓄᓇᕗᒥ. 
 
ᐅᓇ ᐱᔾᔪᑎᒋᓪᓗᒍ; ᐃᖅᑲᓇᐃᔭᖅᑎᖃᕇᕋᑦᑕ ᑖᒃᑯᐊ ᒪᓕᒐᕐᓂᐊᖅᑏᑦ ᑮᓇᐅᔭᖃᖅᑎᑕᐅᒋᐊᖃᕐᒪᑕ ᑖᓐᓇ 
ᑐᑭᓯᒋᐊᕈᒪᑐᐃᓐᓇᕋᑖᖅᑕᕋ ᓱᓇᓄᑦ ᐊᑐᓪᓚᕆᓛᕐᒪᖔᑕ.  ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ.  ᖃᓄᐃᑦᑐᑐᐃᓐᓇᕐᓂᒃ ᐃᖅᑲᓇᐃᔭᖅᑎᓖᑦ 
ᒪᑯᓂᖓ ᒪᓕᒐᑦᓴᓕᐅᖅᑎᓂᒃ ᑐᑭᓕᐅᕆᔨᓂᓪᓗ ᑐᑭᓕᐅᕆᕙᑦᑐᓂᒃ ᒪᓕᒐᑦᓴᓂᒃ ᐃᓄᑦᑎᑐᑦ ᐅᐃᕖᑎᑐᓪᓗ.  
ᑕᑯᖃᑦᑕᕆᐊᖃᕋᑦᑎᒃᑯ ᒪᓕᒐᑦᓴᐃᑦ ᑎᑎᕋᖅᑕᐅᕙᓪᓕᐊᔪᑦ ᐋᖅᑭᒋᐊᖅᓯᒪᑎᓐᓇᒋᑦ ᑐᑭᓕᐅᖅᑕᐅᑎᓪᓗᒋᓪᓗ, 
ᐊᒻᒪᓗ ᐊᓯᖏᓐᓂᒃ ᐱᓕᕆᐊᖃᖅᐸᒻᒥᑦᓱᑎᒃ, ᓲᕐᓗ ᒪᑯᓂᖓ ᐊᖏᖃᑎᒌᒍᑕᐅᕙᑦᑐᓂᒃ ᒐᕙᒪᐅᖃᑎᒌᓄᑦ 
ᑲᒪᒋᔭᐅᒋᐊᖃᖅᐸᑦᑐᓂᒃ ᒪᓕᒐᕐᓂᐊᖅᑎᓄᑦ.  ᑕᒪᒃᑯᐊ ᑕᕝᕙ ᐅᖃᐅᓯᕆᔭᕗᑦ ᑕᕝᕙᓂ ᒪᑉᐱᒐᕐᒥ.  
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᕐᒥ 5-12ᒦᒃᑲᑦᑕ ᓱᓕ ᐊᑎᕐᓂ ᑎᑎᕋᖅᓯᒪᔭᖃᕋᒪ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ.  ᐅᓇ ᓯᐊᕈᒋᐊᖅ ᐊᐱᖅᑯᑎᒋᖅᑲᐅᔭᒪ ᐃᓚᖓ.  
ᐃᓚᒋᐊᖅᓯᒪᕚᑦ ᒐᕙᒪᒃᑯᑦ ᒪᓕᒐᕐᓂᐊᖅᑎᖁᑎᖏᑦ? ᑕᐃᒪᐃᒻᒫᑦ ᐃᓚᒋᐊᖅᓯᒪᓚᕿᕙᑦ ᓇᓪᓕᐅᒃᑯᒫᑦᓴᐃᑦ 
ᐃᑲᔪᖅᑕᐅᔾᔪᑎᑦᓴᐃᓪᓗ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ.  ᑖᓐᓇᖃᐃ ᑭᐅᒍᓐᓇᖅᑕᖓ ᑐᖏᓕᕐᒪ.  
ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓵᓐᑕᔅ. 
 
ᓵᓐᑕᔅ:  ᖁᔭᓐᓇᒦᒃ, ᐃᑦᓯᕙᐅᑖᖅ.  ᓱᓕ ᐃᖅᑲᓇᐃᔮᑦᓴᖅᑕᖃᕐᒪᑦ ᐊᑕᐅᓯᕐᒥᒃ ᐅᕝᕙᓗᑭᐊᖅ ᒐᕙᒪᒃᑯᑦ 
ᒪᓕᒐᕐᓂᐊᑎᑦᓴᖓᑦ ᐅᑯᓇᓂ ᑎᑎᕋᖅᓯᒪᔪᖅ.  ᑖᓐᓇ ᑕᒡᒐ ᐃᓚᒋᐊᕈᑕᐅᓂᑯ ᐊᕐᕌᒍᒥ ᖄᖏᖅᑐᒥ 
ᐃᑯᐱᑦᑐᓕᕆᔨᒃᑯᑦ ᑐᓂᓯᓚᐅᖅᑎᓪᓗᒋᑦ ᑮᓇᐅᔭᓂᒃ ᒪᓕᒐᕐᓂᐊᖅᑎᖃᕈᑎᑦᓴᒥᓐᓂᒃ. ᐊᒻᒪ ᑮᓇᐅᔭᖅᑕᖃᖅᑐᓂ 
ᐃᓚᖏᓐᓄᑦ ᐊᑭᓕᐅᑕᐅᔪᓂᒃ ᑮᓇᐅᔭᖅᑖᕈᓯᐊᖅᓯᒪᓐᖏᓗᕐᓂᖏᓐᓄᑦ ᐃᖅᑲᓇᐃᔭᖅᑎᒋᓚᐅᖅᑕᑎᓐᓄᑦ. 

ᑕᐃᒪᐃᒻᒪᑦ ᐊᖏᓪᓕᒋᐊᕈᑕᐅᓄᖅ ᐃᑲᔫᑎᐅᔪᓄᑦ ᐸᐃᑉᐹᒃᑯᑦ ᑮᓇᐅᔭᖅᑖᕈᓯᐊᖅᑎᑦᑎᓂᒃᑯᑦ ᐃᖅᑲᓇᖅᔭᑎᒧᑦ 
ᐱᓕᕆᑎᒌᓚᐅᖅᑕᑎᓐᓄᑦ ᐱᓪᓗᒍ ᐱᓕᕆᐊᔅᓴᐃᑦ ᐊᖏᔫᓗᐊᕐᓂᖏᓐᓄᑦ ᐃᖅᑲᖅᑐᐃᕕᓕᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂ ᐊᑖᓂ 2001-2002 $25-ᑕᐅᓴᐅᓚᐅᕐᒪᑕ, 
ᐊᓯᔾᔨᖅᑕᐅᓪᓗᑎᓪᓗ ᒫᓐᓇᓕ $75-ᑕᐅᓴᐅᓕᕐᒪᑕ. 2002-2003-ᒥᓕ $345-ᑕᐅᓴᐅᓕᕐᒪᑕ. 
ᐊᖏᓪᓕᒋᐊᖅᐸᓪᓕᐊᖅᑰᔨᒻᒪᑦ. ᐃᒻᒪᖃ ᒐᕙᒪᒃᑯᑦ ᐃᓚᒋᐊᖅᓯᒻᒪᑕ ᐱᔨᑦᓯᕐᓂᕐᓄᑦ. ᑕᒪᔾᔭ ᐊᐱᖅᑯᑎᒋᔭᕋ ᐊᒻᒪ 
ᑕᑯᓐᓇᖅᑐᒐ ᐊᑖᓂᑦ ᐊᑭᓕᐅᑕᐃᑦ, ᑕᒪᒃᑯᐊ ᐊᖏᓪᓕᒋᐊᖅᓯᒪᒻᒥᒻᒪᑕ. ᓱᒻᒪᑦ ᐊᖏᓪᓕᒋᐊᖅᓯᒪᕙᑦ ᑕᕝᕙᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᓐᓂᒃᑯᑦ 
ᐱᔨᑦᓯᖅᑎᖃᕆᐊᖃᑲᐃᓐᓇᖅᐸᒃᑲᖅᑕ ᒐᕙᒪᒃᑯᑦ ᓯᓚᑖᓐᓃᓐᖔᖅᑐᓂᒃ, ᓲᕐᓗ ᐃᖅᑲᖅᑐᐃᕕᓕᕆᓂᕐᒧᑦ 
ᐃᑲᔪᖅᑎᓂᒃ ᑳᓐᑐᕌᖃᑐᑎᒍ ᐃᔨᑦᓯᖁᓪᓗᒋᑦ ᓲᓗᕐ ᐃᖅᑲᖅᑐᐃᕕᓕᕆᓂᕐᓄᑦ ᐊᑐᕆᐊᖃᖅᐸᑦᑕᑎᓐᓄᑦ.  
ᐊᑐᖅᑕᐅᕙᑉᐳᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓄᑦᑑᓲᓂᒃ. ᑕᒪᔾᔭ ᐱᔾᔪᑎᒋᕗᑦ ᐊᖏᓪᓕᒋᐊᓂᕐᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᓗᓇᐃᖅᐳᖅ ᐊᒻᒪ ᖃᐅᔨᒪᕗᖓ ᒐᕙᒪᒃᑯᑦ 
ᐱᓕᕆᑦᑎᐊᕋᓱᐊᕆᐊᖃᕐᒪᑕ ᐊᑲᐅᓐᖏᓕᐅᕈᑎᑕᖃᖁᓇᒍ. ᑭᐊᓯᓂ 2001-2002-ᒥ, $25-ᑕᐅᓴᓐ ᐊᑖᓂ 
ᐊᓯᔾᔩᓂᕐᒧᑦ ᓇᓚᐅᑦᑖᖅᑕᐅᓯᒪᔪᓂᒃ, $75-ᑕᐅᓴᐅᒻᒪᑕ ᑕᕝᕙᓂ ᐊᕐᕌᒍᒥ $145-ᑕᐅᓴᐅᓪᓗᑎᒃ 
ᑳᓐᑐᕌᖃᖅᑎᑦᑎᓂᕐᒧᑦ. 
 
ᐱᔾᔪᑎᖃᖅᐹ ᒐᕙᒪᒃᑯᑦ ᐊᑭᓕᐅᑎᖃᕆᐊᖃᕐᓗᑎᒃ ᐃᖅᑲᖅᑐᐃᕕᓐᓂᑦ ᐃᑲᔪᖅᑏᑦ ᐱᔨᑦᓯᕐᓂᖏᓐᓄᑦ 
ᓴᐳᔾᔭᐅᖁᓪᓗᒋᑦ? ᐊᒻᒪ ᐊᑖᓂ ᐊᑭᓕᐅᑕᐃᑦ ᐊᖏᓪᓕᒋᐊᕌᕐᔪᒻᒪᑕ. ᖃᐅᔨᔪᒪᑐᐃᓐᓇᖅᐳᖓ ᐱᔾᔪᑎᖃᕐᒪᖔᖅ 
ᒐᕙᒪᒃᑯᑦ ᑎᑎᕋᖅᐸᓪᓕᐊᓂᖏᓐᓄᑦ ᓴᐳᔾᔨᓂᕐᒧᑦ ᒐᕙᒪᒃᑯᓐᓂᒃ? ᑕᒪᓐᓇ ᐱᔾᔪᑎᖃᖅᐹ 
ᐊᖏᓪᓕᒋᐊᖅᑎᑦᑎᖃᑦᑕᕐᓂᖅᓯᓐᓂᑦ ᑳᓐᑐᕌᓂᒃ ᐊᒻᒪ ᐊᑭᓕᐅᑎᓄᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᕙᓪᓕᐊᒐᓱᐊᖅᐳᒍᑦ 
ᐱᓕᕆᐊᕆᒋᐊᓕᑦᑎᓐᓂᑦ. ᑕᐃᒪᐃᒻᒪᑦ ᓯᓚᑖᓐᓂᑦ ᐃᖅᑲᓇᐃᔭᖅᑎᑦᑎᖃᑦᑕᕆᐊᖃᖅᐳᒍᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐅᖃᐅᔾᔨᒋᐊᖅᑎᓂᒃ ᖃᐅᔨᓯᒪᕗᒍᓪᓗ ᑕᐃᒪᐃᑉᐸᓪᓕᐊᓂᑦᑎᓐᓂᑦ ᒫᓐᓇᐅᔪᖅ ᐊᒻᒪ 
ᐱᓪᓗᒍ ᓇᒻᒥᓂᖅ ᐱᔪᓐᓇᓐᖏᓐᓇᑦᑎᒍ ᐃᖅᑲᖅᑐᐃᕕᓕᕆᓂᕐᒧᑦ ᐃᑲᔪᖅᑎᓂᒃ ᐃᖅᑲᓇᐃᔭᖅᑎᒋᔭᑦᑎᓐᓂᑦ.  
ᐃᓛᓐᓂᒃᑯᑦ ᑐᑭᓕᐅᕆᕙᑉᐳᒍᑦ ᒪᓕᒐᕐᓂᒃ. ᑕᐃᒪᐃᒻᒪᑦ ᐃᓚᒋᐊᖅᓯᒪᕗᑦ ᑮᓇᐅᔭᖅᑖᖑᖃᑦᑕᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᐃᓐᓇᐅᕗᒍᑦ ᒐᕙᒪᒃᑯᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐃᑲᔪᖅᑎᖃᕐᒪᑕ ᐋᑐᕚᒥᐅᑕᐅᓪᓗᓂ, ᐊᑭᓕᖅᓱᖅᑕᐅᔪᖅ ᓄᓇᕗᒻᒥ ᒐᕙᒪᒃᑯᓐᓄᑦ. 

ᐃᓱᒪᕖᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕐᓃᑦ ᐃᓕᔅᓯᓐᓄᑦ ᐊᖏᓪᓕᒋᐊᖃᑦᑕᕐᒪᖔᑕ ᐊᕐᕌᒍᑕᒫᑦ ᐅᕝᕙᓘᓐᓃᑦ 
ᑕᐃᒪᐃᓕᖓᔅᓴᐃᓐᓇᕐᓂᐊᖅᐸᑦ ᖃᓂᒋᔮᓂ $145-ᑕᐅᓴᓐ ᐅᕝᕙᓘᓐᓃᑦ ᑕᑯᒍᓐᓇᖅᐱᑦ ᓯᕗᓂᔅᓴᖅᑎᓐᓄᑦ 
ᐊᒥᓲᓂᖅᓴᓂᒃ ᓯᓚᑖᓐᓂᑦ ᑳᓐᑐᕌᖃᖅᑎᑦᑎᖃᑦᑕᕐᓂᐊᕐᒪᖔᖅᐱᑦ ᐃᖅᑲᖅᑐᐃᕕᓐᓂᒃ ᐃᑲᔪᖅᑎᓂᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓕᖓᔅᓴᐃᓐᓇᖅᑎᒍᒪᕙᕗᑦ 
ᑭᓯᐊᓂ ᐊᐅᓚᔪᓐᓇᓐᖏᓐᓇᑦᑎᒍ ᖃᓄᐃᓕᖓᓂᐊᕐᒪᖔᖅ ᓯᕗᓂᔅᓴᕗᑦ. ᑕᐃᒪᐃᓕᖓᔅᓴᐃᓐᓇᖁᓇᖅᑑᒐᓗᐊᖅ 
ᐊᑭᖓ ᑭᓯᐊᓂ ᖃᐅᔨᒪᓐᖏᓐᓇᑦᑎᒍ ᖃᓄᐃᓕᖓᓂᐊᕐᒪᖔᖅ ᓯᕗᓂᔅᓴᕗᑦ ᐊᐅᓚᔪᓐᓇᓐᖏᓐᓇᑦᑎᒍ ᐊᑭᐅᔪᑦ 
ᐱᑕᖃᖃᑦᑕᕆᐊᖃᕐᓂᐊᖅᑐᑦ ᐊᕐᕌᒍᑕᒫᑦ. 
 
ᑕᐃᒪᐃᓕᖓᔅᓴᐃᓐᓇᖅᑎᒐᓱᐊᕐᓂᐊᖅᐸᕗᑦ ᐊᑭᖏᑦ ᑭᓯᐊᓂ ᐊᔪᕐᓇᖅᐸᑦ ᐊᖏᓪᓕᒋᐊᖃᑦᑕᕐᓂᐊᖅᑐᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᕈᑎᓂᒃ ᑮᓇᐅᔭᓄᑦ ᐅᖃᐅᓯᖃᓐᖏᓚᖓ 
ᑐᔅᓯᕋᕆᐊᖃᖅᐸᑦᑕᑎᓐᓂᒃ ᑭᓯᐊᓂ ᐊᐱᖅᑯᑎᒐᓕ, ᐊᑐᕆᐊᖃᖃᑦᑕᕋᓗᐊᕋᑦᑕ ᐃᓚᒋᐊᕈᑎᓂᒃ ᑮᓇᐅᔭᓄᑦ 
ᐊᑐᕈᒫᕐᓂᐊᖅᑐᓄᑦ, ᐅᖃᐅᓯᖃᓐᖏᓚᖓᓕ ᐃᓚᒋᐊᕈᑎᓂᑦ ᑮᓇᐅᔭᓂᑦ ᒐᕙᒪᒃᑯᑦ ᐊᐱᖅᑯᓯᕆᕙᑕᖓᓂᑦ. 
ᐅᖃᐅᓯᖃᖅᑯᖓᓕ ᐅᓪᓗᑕᒫᖅ ᒪᓕᒐᓕᕆᓂᕐᒧᑦ ᐊᑐᐃᓐᓇᐅᑎᑕᐅᕙᑦᑐᖅ ᒐᕙᒪᒃᑯᓐᓄᑦ ᓄᓇᕗᒻᒥ, 
ᖃᐅᔨᒪᕖᑦ ᑮᓇᐅᔭᐃᑦ ᐊᒥᓲᓂᖅᓴᓂᑦ ᐅᓪᓗᑕᒫᖅᓯᐅᑎᓂᑦ ᐊᐅᓚᑕᐅᓂᖏᓐᓄᑦ ᒐᕙᒪᒃᑯᓐᓄᑦ 
ᒪᓕᒐᓕᕆᓂᕐᒧᑦ ᑐᕌᖓᔪᒥᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐃᓛᓐᓂᒃᑯᑦ ᐊᑐᕈᓐᓇᐸᓐᖏᓇᑦᑕ 
ᒪᓕᒐᓕᕆᔨᒃᑯᑦ ᐃᑲᔪᖅᑎᖏᓐᓂ ᓄᓇᕗᒻᒥ. ᐃᓛᓐᓂᒃᑯᑦ ᑐᑭᓯᑎᑦᑎᒋᐊᕐᓂᕐᒥᑦ ᒪᓕᒐᐅᔪᓂᑦ ᐊᒻᒪᓗ 
ᑕᐃᒫᑭᓯᐊᓂᐅᕙᒻᒥᒻᒪᑦ ᐋᖅᑮᒋᐊᔅᓴᖅ. ᐊᒻᒪᓗ ᐱᒋᐊᖅᐸᓪᓕᐊᓕᕆᕗᖅ ᒐᕙᒪᒃᑯᓐᓄᑦ ᐃᑲᔪᖅᑕᐅᒋᐊᖃᖅᑐᑦ 
ᒪᓕᒐᓕᕆᓂᕐᒧᑦ, ᑕᐃᒪᐃᒻᒪᑦ ᓄᓇᕗᒻᒦᖏᑦᑐᓂᑦ ᒪᓕᒐᓕᕆᔨᓂᑦ ᐃᑲᔪᖅᑕᐅᕙᑉᐳᒍᑦ. 
 
ᑕᐃᒪᐃᖏᓐᓇᖃᑦᑕᕐᓂᐊᕋᑦᑕ ᑭᓯᐊᓂᓕ ᖃᐅᔨᒍᑦᑕ ᖃᓄᐃᑦᑐᓂᑦ ᐃᑲᔪᖅᑕᐅᒋᐊᖃᕐᒪᖔᑦᑕ, ᐊᒥᓱᒻᒪᕆᐅᔪᑦ 
ᒪᓕᒐᓕᕆᓂᕐᒧᑦ ᑲᒪᒋᐊᖃᕆᕗᒍᑦ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᐊᖏᓪᓕᕚᓪᓕᖅᓯᒪᕗᖅ ᐅᓪᓗᒥᒧᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑲᓕᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 227-ᑕᐅᓴᓐ ᑮᓇᐅᔭᑦ, ᐊᒥᓱᕈᕆᐊᖅᓯᒪᔪᑦ, ᐊᒻᒪᓗ 
ᐃᖅᑲᓇᐃᔭᖅᑎᖃᖅᑐᓯ ᐃᓄᓐᓂ ᐋᖅᑮᕙᑦᑐᓂᑦ ᐱᖁᔭᔅᓴᐅᔪᓂᑦ, ᑕᐃᒃᑯᐊ ᐋᖅᑭᑦᑕᐅᓯᒪᓕᖅᑳᑦ 
ᐃᖅᑲᓇᐃᔭᖅᑎᐅᔪᑦ ᒪᓕᒐᓕᕆᓂᕐᒧᑦ ᐊᒻᒪᓗ ᑕᒪᓐᓇ ᓱᓕᕚ ᑲᓐᑐᕌᖃᖅᑎᑦᑎᓂᖅ? ᐱᖃᓯᐅᑎᓯᒪᕙ 227-
ᑕᐅᓴᓐ-ᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᑕᒪᓐᓇ ᐅᖃᐅᓯᕆᔭᐅᑦᑎᐊᖅᑲᐅᔪᖅ ᐃᑯᐱᑦᑐᓕᕆᔨᒃᑯᑦ 
ᐱᖁᔭᔅᓴᕋᕆᔅᓴᖏᓐᓂ, ᑕᒪᓐᓇ ᐱᖃᓯᐅᑎᓯᒪᕗᖅ ᑮᓇᐅᔭᖅ ᑕᕝᕙᓃᑦᑐᖅ. ᐃᖅᑲᓇᐃᔭᖅᑎᖃᕈᓐᓇᖅᑯᒍᑦ 
ᐊᑕᐅᓯ ᐅᓪᓗᓕᒫᖅ ᐊᒪᓗ ᐊᐃᑉᐸᖓ ᐅᓘᑉ ᐃᓚᖓᓂᑦ. ᑕᒪᓐᓇ ᐃᓚᒋᔭᖓᑦ ᑮᓇᐅᔭᐃᑦ 
ᐃᑯᐱᑦᑐᓕᕆᔨᒃᑯᓐᓂ. ᐄ ᐃᓚᒋᔭᖓᑦ ᑮᓇᐅᔭᐃᑦ ᐊᐃᑉᐸᖓᓄᑦ ᐃᖅᑲᓇᐃᔭᖅᑎᐅᒐᔭᖅᑐᒧᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᑦᑎᓂᑦ ᐱᖁᔭᔅᓴᓕᕆᓂᕐᒧᑦ ᐃᖅᑲᓇᐃᔭᖅᑎᖃᖅᑭᑖ ᒐᕙᒪᒃᑯᓐᓂ? 
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᒪᕐᕉᓐᓂᒃ ᐃᖅᑲᓇᐃᔭᖅᑎᖃᖅᑯᒍᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑭᓱᓗ? ᐱᔭᕇᖅᑮᑦ? ᖁᔭᓐᓇᒦᒃ. ᖃᐅᔨᑎᒍᒪᑐᐃᓐᓇᑕᒃᑲ ᑲᑎᒪᔨᐅᔪᑦ, 
ᓄᖃᖓᑲᐃᓐᓇᓚᐅᑲᓐᓂᐊᕋᑦᑕ. ᓄᖅᑲᖓᑲᐃᓐᓇᓂᐊᖅᑯᒍᑦ 10-ᒥᓂᔅ-ᒥᑦ 3-ᒨᖅᑲᑦ. ᐃᒃᑲᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᕆᒍᒪᕗᖓ. 227-ᑕᐅᓴᓐ, ᐊᑖᓃᑦᑐᑦ 
ᐊᑭᓖᑎᒋᔭᐅᒐᔭᖅᑐᑦ ᐊᒻᒪᓗ ᐃᑲᔫᑎᖃᕐᑎᑦᑎᓂᖅ, ᐊᒥᓲᓂᖅᓴᐅᕗᑦ. ᖃᐅᔨᒍᒪᕗᖓ ᑕᒪᓐᓇ ᑭᓱᒨᒻᒪᖔᖅ 
ᐊᖏᓪᓕᕚᓪᓕᕈᑎᖓ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᔾᔪᑎᒋᓪᓗᒍ ᐊᑕᐅᓯᐅᓚᐅᖅᑐᑦ 
ᒪᓕᒐᕐᓂ ᐃᖅᑲᓇᐃᔭᖅᑎᐅᔪᑦ ᐃᑲᔪᕆᐊᖃᓚᐅᕐᖓᑦ ᐃᑯᐱᑦᑐᓕᕆᔨᒃᑯᓐᓂ. ᐊᒻᒪᓗᑦᑕᐅ ᐊᔾᔨᒌᓐᖏᑦᑐᓂᑦ 
ᑲᒪᔭᐅᒋᐊᖃᖅᐸᑦᑐᑦ ᒪᓕᒐᕐᓄᑦ ᐃᑲᔪᖅᑎᐅᔪᑦ. ᐃᖅᑲᓇᐃᔭᖅᑎᖃᖅᑯᒍᑦ ᒪᕐᕉᒐᓗᐊᒃ ᑭᓯᐊᓂ ᐊᐃᑉᐸᖓ 
ᐅᓪᓗᓕᒫᖅᐸᖏᑦᑐᖅ ᒐᕙᒪᒃᑯᓐᓄᑦ ᒪᓕᒐᓕᕆᓂᕐᒧᑦ. ᐅᓪᓗᒥᐅᔪᖅ 1.5-ᖑᔫᒃ ᐃᖅᑲᓇᐃᔭᖅᑎᐅᔫᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᓂᑦ ᐱᓯᒪᑦᑎᒍᓐᓃᕋᒪ ᑎᑎᕋᖅᓯᒪᔭᓐᓂ. ᐅᑎᕈᓐᓇᕈᑦᑕ 
ᒪᓕᒐᓕᕆᔨᒃᑯᑦ ᐃᑲᔪᖅᑕᐅᔾᔪᑎᖏᓐᓄᑦ, ᒪᑉᐱᖅᑐᒐᓕᒃ 5-12. ᑲᑎᑦᑐᒋᑦ ᐊᐅᓚᑕᐅᓂᖏᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᑦ 2-ᒥᓕᐊᓐ 136-ᑕᐅᓴᓐ ᑮᓇᐅᔭᐃᑦ. ᐊᖏᖅᑑᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᓰᑦ. ᒪᑉᐱᖅᑐᒐᖅ 5-13. ᒪᓕᒐᓕᕆᓂᖅ. ᐱᓕᕆᕝᕕ ᖃᓄᐃᓕᖓᓂᖏ. 
ᐊᑎᓕᐅᕐᕖᑦ ᐊᒻᒪᓗ ᐃᖅᑲᖅᑐᐃᕕᓕᕆᓂᖅ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᒥᔅᑕ ᐃᔅᓯᕙᐅᑕᖅ. ᐊᑎᓕᐅᕐᕕᑦ ᐊᒻᒪᓗ 
ᐃᖅᑲᖅᑐᐃᕕᓕᕆᓂᖅ. ᐊᖏᓪᓕᒋᐊᖅᓯᒪᒻᒪᑦ 384-ᑕᐅᓴᓂ ᑕᕝᕙᓂ ᐃᑲᔫᓯᐊᒥ ᐊᒻᒪᓗ ᐃᓚᓕᐅᑎᓯᒪᔪᑦ. 
ᑕᐃᒪᐃᑉᐸ ᐃᖅᑲᓇᐃᔭᖅᑎᖃᕐᓂᖅᓴᐅᓕᖅᓯ? ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒪᓕᒐᓕᐅᖅᑎ ᖃᐅᔨᒪᖁᓪᓗᒋ ᖃᐅᒻᒪᖁᑎ ᐃᑯᒪᑎᓪᓗᒍ 
ᑐᓴᔅᓴᐅᖏᓪᓗᓯ ᓂᓪᓕᐊᒍᒪᒍᔅᓯ ᓇᕿᑐᐃᓐᓇᕈᓐᓇᖅᑕᐃ ᓇᕿᑦᑕᒐᖓ ᓂᐱᖃᕐᓂᐊᖏᓐᓇᓯ 
ᓂᓪᓕᐊᔪᑎᖓᓄ. 
 
ᐅᑕᖅᑭᒍᓐᓇᕈᕕ ᐃᓕᓴᕆᓚᐅᓐᖏᓂᓐᓂ ᐃᓕᓴᕆᒋᕈᒃᑭ, ᓇᕿᑦᑕᒐᖓ ᐃᑭᓐᓂᐊᖅᑐᖅ. ᖃᐅᔨᒪᖁᑐᐃᓐᓇᑕᒃᑯ 
ᒪᓕᒐᓕᐅᖅᑏᑦ ᐊᒻᒪᓗ ᒥᓂᔅᑕᐅᔪᑦ. ᖁᔭᓐᓇᒥ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᒥᔅᑕ ᐃᔅᓯᕙᐅᑕᖅ. ᐊᑕᐅᓯᐅᒪ ᐊᕐᕋᒍ ᐃᓄᒻᒧ 
ᓯᕗᓕᐅᖅᑎᐅᔪᒥ ᐃᖅᑲᖅᑐᐃᔨᓐᖑᐊᒥᑦ ᐃᖅᑲᓇᐃᔭᖅᑎᑕᕆᓚᐅᖅᑕᑎᓐᓂᑦ. ᑕᐃᒪᐃᒻᒪᑦ ᖁᕝᕙᕆᐊᖅᓯᒪᕗ  

ᐃᑲᔫᓯᐊᖏᑦ ᐊᒻᒪᓗ ᐃᓚᓕᐅᑎᓯᒪᔪᑦ ᐊᒻᒪᓗ ᓄᓇᕘᒥ ᐃᖅᑲᓇᐃᔭᖅᑎᖏ ᑮᓇᐅᔭᔅᓴᖏ 
ᖁᕝᕙᕆᐊᕐᓂᖏᓐᓄ. ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᐊᑖᓂᑦᑐ ᐃᖏᕐᕋᓂ ᐊᒻᒪᓗ ᐃᖏᕐᕋᔪᑎᓄ 
ᐊᖏᔪᒻᒪᕆᒻᒪ ᖁᕝᕙᕆᐊᖅᓯᒪᓕᓐᖓᑦ ᑕᕝᕗᖓ ᐃᖏᕐᕋᓂᕐᒧ ᐊᒻᒪᓗ ᐃᖏᕐᕋᔪᑐᓄᑦ. ᐃᓱᒪᔪᖓ ᑭᓱᒧ 
ᖁᕝᕙᕆᐊᖅᓯᒪᒻᒪᖓᖅ. ᐅᖃᑦᑎᐊᕈᓐᓇᖅᑮ ᐅᕙᓐᓄ ᑭᓱᓪᓚᕆᒻᒧ ᖁᕝᕙᕆᐊᕐᒪᖓ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᐄ, ᖁᔭᓐᓇᒦᒃ, ᒥᔅᑕ ᐃᔅᓯᕙᐅᑕᖅ. ᐊᒥᓱᒻᒪᑕ ᓄᓇᓕᐅᔪᑦ 
ᐳᓚᕋᖅᑕᐅᕙᑦᑐ ᐃᖅᑲᖅᑐᐃᕕᓕᕆᔨᒃᑯᓐᓄ, ᐃᖅᑲᑐᖅᑕᐅᔪᖃᕐᓂᐊᓕᖅᑲᑦ ᐃᖅᑲᖅᑐᐃᔩᑦ 
ᓄᓇᓕᓐᓄᕆᐊᖃᕐᒥᒻᒪᑕ. ᑕᒃᑯᓄᖓᐅᒻᒪᑦ, ᐃᖏᕐᕋᔪᑎᖏᓐᓄ ᐊᒻᒪᓗ ᐃᖏᕐᕋᓂᕐᒧ. ᖁᔭᓐᓇᒥᒃ, ᒥᔅᑕ 
ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᐃᖏᕐᕋᓂ ᐊᒻᒪᓗ ᐃᖏᕐᕋᔪᑎ ᑲᑎᑦᑐᒋ 1-ᒥᓕᐊᓐ 289-ᑕᐅᓴᓐ 
ᑮᓇᐅᔭᐅᕗ, ᐊᑐᖅᐸᓪᓚᐃᓚᐅᖅᑕᕗ ᒪᓕᒐᖓ ᒐᕙᒪᑐᖃᒃᑯ. ᖃᐅᔨᒍᒪᑐᐃᓐᓇᖅᑐᖓ ᑕᐃᒪᐃᑦᑐᒻᒪᖓ. 
ᖁᔭᓐᓇᒥᒃ. ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᓯᕗᓕᐅᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᐄ, ᐃᓚᖏᓐᓂ, ᐊᒻᒪᓗ ᐃᓚᖏ ᖃᑕᓐᖑᑎᒋᓄ 
ᒪᓕᒐᓕᕆᓂᐅᒻᒪᑦ ᐊᒻᒪᓗ ᒪᓕᒐᐅᔪᖅ ᐊᑐᓚᐅᖅᑕᕗ ᓯᕗᓪᓕᖅᐹᖅ ᐅᕝᕙᓘᓐᓂ ᐱᑕᖃᖅᑎᓚᐅᖅᑕᕗ 
ᑲᔪᓯᑎᑕᐅᓯᒪᔪᖅ ᑕᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᐃᓚᖓ ᒐᕙᒪᑐᖃᒃᑯᓐᓂ. ᐅᐱᓐᓇᕋᓂ ᐃᖅᑲᖅᑐᐃᔨ 
ᓇᒻᒥᓂᖅ ᐅᖃᐅᓯᖃᕐᖓᑕ ᐊᒻᒪᓗ ᐃᓚᓐᓂᒃᑯ ᑐᓴᕈᒪᓲᖑᕗ ᐃᓐᓇᕐᓂᑦ ᑲᔪᓯᓚᐅᓐᖏᓐᓂᖏᓐᓂ. ᖁᔭᓐᓇᒥᒃ, 
ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᒥᔅᑕ ᐃᔅᓯᕙᐅᑕᖅ. ᐊᑖᓂ ᐊᑎᓕᐅᕆᐊᓕᑦ ᐊᒻᒪᓗ 
ᐃᖅᑲᖅᑐᐃᕕᒻᒥ ᐱᓕᕆᐊᑦ. ᐊᑐᖅᑕᐅᑉᐸ ᒐᕙᒪᑐᖃᒃᑯ ᒪᓕᒐᖏ, ᒐᕙᒪᑐᖃᒃᑯ ᑮᓇᐅᔭᖃᖅᑎᑦᑎᓱᖑᕙ 
ᐃᖏᕐᕋᓂᕐᒧ ᐊᒻᒪᓗ ᐃᖏᕐᕋᔪᑎᓄ ᓄᓇᕘᒥ? ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒪᓕᒐᐅ ᐊᑖᓂ ᒪᓕᒐᓕᐅᖅᑎ 
ᐊᑭᓕᖅᑕᐅᒋᐊᖃᓐᖓᑕ ᒐᕙᒪᑐᖃᒃᑯᓂᐅᓐᖏᑦᑐᖅ ᐃᖅᑲᖅᑐᐃᔨ ᐊᑭᓕᖅᓱᖅᑕᐅᒐᓗᐊᖅᑎᓪᓗᒋ ᐊᓯᐊᓂᑦ, 
ᑕᐃᒪᐃᑦᑐᓕᒫᖑᕗ ᑲᓇᑕᓕᒫᒥ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐊᑖᓂ 5-13. ᐃᖅᑲᖅᑐᐃᓕᕆᓂᖅ. ᐱᓕᕆᕝᕕ ᖃᓄᐃᓕᖓᓂᖏ. 
ᐊᑎᓕᐅᕐᕖᑦ ᐊᒻᒪᓗ ᐃᖅᑲᖅᑐᐃᕕᓕᕆᓂᖅ. ᑲᑎᑦᑐᒋ ᐊᐅᓚᔾᔪᑎᖏ ᐊᒻᒪᓗ ᓴᓇᔭᐅᒋᐊᓕᖏ 5-ᒥᓕᐊᓐ 
335-ᑕᐅᓴᓐ ᑮᓇᐅᔭᑦ. ᐊᖏᖅᑐᑦ. 

ᐃᓚᖏ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ ᒪᑉᐱᖅᑐᒐᕐᒥ 5-14, 5-15 ᑕᕝᕙᓂᔅᓴᐃᓐᓇᖅ ᒪᑉᐱᖅᑐᒐᕐᒥ. 
ᒪᒃᓚᓐᐃ. 
 
ᒪᒃᓚᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᐅᓗᐊᑐᐃᓐᓇᖅᑐᖅ ᐊᒻᒪ ᐊᐱᖅᑯᑦ ᐱᔾᔪᑎᒋᓪᓗᒍ ᓄᓇᓕᓐᓂᑦ 
ᑎᒍᔭᐅᒪᕕᓐᓄᑦ ᐱᓕᕆᐊᑦ ᓄᓇᓕᕋᓛᓄᑦ ᐅᐱᕐᖏᕕᓐᓄᑦ ᐊᐅᓚᑦᑎᓂᕐᒧᑦ ᐊᒻᒪ ᒪᑐᐃᖓᔪᓄᑦ 
ᑎᒍᔭᐅᒪᕕᓐᓄᑦ. 
 
ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖔ ᒫᓐᓇᐅᔪᖅ ᖃᑦᑎᐅᒻᒪᖔᑕ ᓄᓇᓕᕋᓛᑦ ᐅᕝᕙᓘᓐᓃᑦ ᓄᓇᐃᑦ 
ᐅᐱᕐᖏᕕᐅᔪᑦ ᒫᓐᓇᐅᔪᖅ ᐊᐅᓚᑕᐃᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᑎᓴᒪᐅᕗᑦ ᓄᓇᕗᓕᒫᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᒫᓐᓇᐅᔪᖅ ᒪᕐᕉᔫᕘᒃ ᑭᓐᖓᕐᓂ, ᐊᑕᐅᓯᖅ ᓯᓚᑖᓐᓂᑦ ᐸᓐᓂᖅᑑᑉ ᐊᒻᒪ 
ᐊᑕᐅᓯᖅ ᐊᕐᕕᐊᓂ, ᓯᓚᑖᓂᑦ ᐊᕐᕕᐊᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓚᐃᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᐱᕈᓱᑦᑎᐊᕋᒪ ᑖᒃᑯᓇᓂ ᓄᓇᓕᕋᓛᓂᑦ ᐱᖓᓲᓕᖅᑐᓂᒃ ᐊᕐᕌᒍᓂᒃ 
ᐃᓚᖓᓂᐅᖅᑰᖅᑐᖅ ᐃᓪᓗᒥ ᐅᖃᐅᓯᐅᓚᐅᖅᑐᒥᑦ ᑕᒪᑐᒥᖓ ᑲᑎᒪᓂᖃᕆᐊᓕᕋᑖᖅᑎᓪᓗᑕ ᐅᖃᐅᓯᖃᓚᐅᕋᒪ 
ᖃᓄᑎᒋ ᐊᑭᖃᕐᒪᖔᖅ ᐊᒻᒪ ᖃᑦᑎᕌᖅᐸᒻᒪᖔᖅ ᑎᒍᔭᐅᓯᒪᑎᑦᑎᓪᑎᓗᒃ ᔭᓗᓇᐃᒥ ᐊᒻᒪ ᖃᓪᓗᓈᓂᑦ. 
 
ᐅᑉᐱᕈᓱᑦᑐᐃᓐᓇᐅᒻᒪᑕ ᐅᖃᖃᑎᖃᖃᑦᑕᕋᒪ ᑎᒍᔭᐅᓯᒪᔪᓂᒃ ᖃᓪᓗᓈᓂᑦ ᐊᐅᓚᓂᖃᑦᑎᐊᓐᖏᒻᒪᑦ ᐱᓪᓗᒍ 
ᓇᓗᓇᓐᖏᑦᑐᖅ ᐃᑲᔪᖃᑦᑕᕐᒪᑕ ᐊᒥᓱᓂᒃ ᐋᖅᑮᓇᓱᐊᖅᑐᑎᒃ ᖃᓪᓗᓈᓂᑦ, ᑭᓯᐊᓂ ᐃᑲᔪᖅᑎᓪᓗᒋᑦ 
ᑭᒃᑯᑐᐃᓐᓇᕐᓂᒃ ᖃᓪᓗᓈᓂᑦ, ᐃᑲᔪᖃᑦᑕᕐᒪᑕ ᑲᓇᑕᒥᐅᓕᒫᓅᖓᔪᓂᒃ. ᓄᓇᕗᒻᒥᐅᑦ ᐊᔾᔨᒋᓐᖏᑕᖏᓐᓂᑦ 
ᐱᖅᑯᓯᖃᕐᒪᑕ ᐱᕈᖅᓴᔭᐅᓪᓗᑎᒃ ᐊᔾᔨᒋᓐᖏᑕᖓᓂᑦ ᐊᒻᒪ ᖃᓄᖅ ᒪᒥᓴᓲᖑᒻᒪᖔᑕ ᑕᒪᒃᑯᐊᒐᓚᐃᓪᓗ 
ᐅᑉᐱᕈᓱᑦᑎᐊᕋᒪᓕ ᐅᐱᕐᖏᕕᐅᔪᑦ ᓄᓇᓕᕋᓛᑦ ᒥᔅᓵᓄᑦ.  
 
ᐅᓪᓗᒥᓗ ᐃᓱᒪᖅᑲᐅᒐᒪ ᐱᑕᖃᒃᑲᓐᓂᕈᓐᓇᕋᑦᑕ ᑎᓴᒪᓂᒃ ᐅᕝᕙᓘᓐᓃᑦ ᑕᓪᓕᒪᓂᒃ. ᐃᒻᒪᖃ ᐱᑕᖃᖅᑰᓐᖏᓚᖅ 
ᑐᓴᖅᓯᒪᒐᒪ ᐅᕙᖓ ᓄᓇᓕᖓᓐᓂᑦ ᐊᑭᑐᔪᒻᒪᕆᐅᒻᒪᑕ ᐋᖅᑭᔅᓱᕆᐊᖓ ᖃᐅᔨᒪᕗᖓᓗ ᒐᕙᒪᒃᑯᑦ 
ᐊᑐᕋᔅᓴᖃᓐᖏᒻᒪᑕ ᐋᖅᑮᓂᕐᒧᑦ ᐅᐱᕐᖏᕕᒻᒥᑦ ᓄᓇᓕᕋᓛᕐᓂᒃ ᓄᓇᓕᓕᒫᓂᑦ. ᐊᐅᓚᑦᑎᔩᑦ ᐃᓱᒪᓕᐅᖅᐸᑕ 
ᐱᒋᐊᖅᑎᑦᑎᔪᒪᓪᓗᑎᒃ ᓇᒻᒥᓂᖅ ᐅᐱᕐᖏᕕᖏᓐᓂᑦ, ᐱᒡᒐᓇᖅᑐᒻᒪᕆᐅᒋᐊᖓ ᑮᓇᐅᔭᖅᑖᕈᓯᐊᕆᐊᖓ. 

ᓄᓇᓕᓐᓂᑦ ᐸᕐᓇᐅᑎᓄᑦ ᐱᓕᕆᐊᖅ ᓄᓇᓕᑦᑎᓐᓄᑦ; ᕼᐋᒻᒪᓚᒃᑯᑦ ᐊᐅᓚᑦᑎᒋᐊᖃᖅᑐᒋᓐᖏᓚᒃᑲ ᓄᓇᓕᕋᓛᕐᓂᑦ. 
ᑕᐃᒃᑯᐊ ᐃᓛᒃᑯᑦ ᐱᓕᕆᐊᖃᕆᐊᖃᖅᑐᒋᕙᒃᑲ ᐅᐱᕐᖏᕕᓐᓂᒃ ᑭᓯᐊᓂ ᑕᐃᒪᐃᒍᓐᓇᖏᒻᒪᑕ ᐊᑭᑐᔫᓂᖏᓐᓄᑦ 
ᓂᐅᕕᖅᑎᓪᓗᒋᑦ ᓯᑭᑑᓂᒃ, ᐅᒥᐊᕐᓂᒃ, ᐊᒻᒪ ᐊᐅᓚᐅᑎᓂᒃ ᐊᒻᒪ ᐃᓪᓗᕋᓛᓕᐅᕐᓂᕐᒧᑦ, ᐅᐱᕐᖏᕕᑦᑎᐊᕙᐅᔪᖅ 
ᐊᑐᖅᑐᐃᓐᓇᕐᓂᒃ ᑭᓯᐊᓂ ᐱᑕᓕᒃ, ᑕᑯᓐᓇᖅᐳᑎᑦ $100-ᑕᐅᓴᓂᒃ ᐊᑭᑐᔪᓄᑦ.  
 
ᐊᒻᒪ ᖃᐅᔨᒪᕗᖓ ᒐᕙᒪᒃᑯᑦ ᑮᓇᐅᔭᖃᓐᖏᒻᒪᑕ ᑕᒪᑐᒧᖓ, ᑭᓯᐊᓂ ᐊᔪᕐᓇᓐᖏᑐᐃᓐᓇᕆᐊᖃᖅᐳᖅ 
ᐱᓕᕆᐊᖃᕈᒪᔪᖅᑕᖃᖅᐸᑦ ᓄᓇᓕᒻᒥᐅᓂᒃ, ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᐅᑉᐸᑕ ᐅᕝᕙᓘᓐᓃᑦ ᐃᓐᓇᑐᖃᐃᑦ 
ᑭᒃᑯᑐᓐᓇᐃᓪᓘᓐᓃᑦ, ᐱᓕᕆᔪᒪᓪᓚᑦᑖᖅᐸᑕ ᐋᖅᑮᓗᑎᒃ ᐅᐱᕐᖏᕕᒻᒥᑦ, ᐃᓱᒫᓘᑎᖃᕐᓂᕋᖅᓯᒪᓪᓗᑎᓪᓗ 
ᐃᖅᑲᖅᑐᐃᕕᓕᕆᔨᒃᑯᓐᓅᖅᐸᑕ ᐅᖃᕐᓗᑎᒃ ᐄ, ᐱᓕᕆᐊᖃᕈᒪᕗᒍᑦ ᑕᒪᑐᒥᖓ ᐋᖅᑮᔪᒪᓪᓗᑕ ᐅᐱᕐᖏᕕᒻᒥᑦ 
ᓇᒻᒥᓂᖅ ᑲᑎᑎᕆᔪᓐᓇᖅᑐᑕ ᐊᑭᑐᔪᓂᒃ. 
 
ᑭᓯᐊᓂ ᑕᐃᒃᑯᐊ ᐊᑭᑐᔪᓂᒃ ᓇᒻᒥᓂᖅᑖᖅᑐᑦ, ᐋᖅᑮᔪᒪᑉᐸᑕ ᐅᐱᕐᖏᕕᒻᒥᑦ ᑎᑎᖅᑲᒥᒃ ᐱᔭᕆᐊᖃᕐᒪᑕ 
ᒐᕙᒪᒃᑯᓐᓂᒃ ᐅᖃᖅᓯᒪᔪᒥᒃ ᐄ, ᐱᔭᕆᐊᖃᕈᔅᓯᐅᒃ ᑐᓂᓯᔪᓐᓇᖅᐳᒍᑦ ᓇᓗᓇᐃᖅᑕᐅᓯᒪᔪᓂᒃ ᐅᓪᓗᓂᒃ ᐊᕐᕌᒎᑉ 
ᐃᓗᐊᓂ ᑕᐃᓐᓇ ᐊᐅᓚᑦᑎᔪᖅ ᑮᓇᐅᔭᓕᕆᓂᕐᒧᑦ ᖃᐅᔨᓴᖅᑕᐅᓯᒪᑉᐸᑦ ᑕᐃᒫᒐᓚᓪᓘᓐᓃᑦ 
ᑮᓇᐅᔭᒃᑯᕕᒻᒨᕈᓐᓇᖅᐳᖅ, ᑮᓇᐅᔭᖅᑖᖅᑎᑕᐅᔪᓐᓇᑐᐃᓐᓇᕆᐊᖃᖅᐳᑦ ᐋᖅᑮᓂᕐᒧᑦ ᐊᒻᒪ ᓂᐅᕕᕐᓗᑎᒃ ᓄᑖᓂᒃ 
ᓯᑭᑑᓂᒃ, ᐅᕝᕙᓘᓐᓃᑦ ᒪᕐᕉᓐᓂᒃ ᐅᒥᐊᓐᓂᒃ ᐊᐅᓚᐅᑎᓂᓪᓗ ᐅᕝᕙᓘᓐᓃᑦ ᐃᓪᓗᕋᓛᔅᓴᕐᓂᒃ 
ᐅᐱᕐᖏᕕᓕᐅᕈᑎᔅᓇᓂᒃ ᓄᓇᓕᒻᒥᐅᑦ ᓈᒻᒪᒋᔭᖓᓐᓂᑦ. 
 
ᐱᓕᕆᕕᒋᔭᐃᑦ ᐱᔪᓐᓇᕋᔭᖅᑲ ᑲᑐᔾᔨᔨᐅᔪᑦ ᐃᓕᓐᓅᓂᖅᑲᑕ ᐅᖃᕐᓗᑎ, ᑎᑎᖅᑲᒥ ᖃᐃᑎᔪᓐᓇᖅᑮᑦ 
ᐃᑲᔪᖅᓱᐃᔪᒥᑦ ᓄᓇᓕᕋᓛᕐᒥᑦ ᓴᓇᒍᒪᓂᐅᓴᒐᒪ, ᖃᐃᑦᑎᔭᐅᔪᓐᓇᕐᓗᖓ ᐅᖃᐅᔾᔭᐅᔪᓐᓇᕋᔭᖅᑯᖓ 
ᐃᒪᓐᓇᐃᑦᑐᓂᑦ ᐃᑲᔪᖅᑕᐅᕕᒻᒦᓐᖓᖅᑐᓂᑦ. 
 
ᖃᐅᔨᒪᔪᖓ ᐅᖃᕈᓐᓇᓪᓚᕆᒃᑲᔭᓐᖏᑦᑐᑦ, ᖃᐅᔨᒪᔪᑎᑦ, ᐱᕋᔭᑉᐸᑦᑐᑦ ᐃᑲᔪᖅᑕᐅᕕᒻᒦᑦᑐᑦ ᖃᐅᔨᒪᓇᓐᖏᒻᒪᑕ 
ᐊᒻᒪᓗ ᐃᐱᒍᓱᓐᖏᑦᑐᑎᑐᑦ ᐅᖃᕈᒪᓐᖏᓚᖓ, ᐅᖃᕈᓐᓇᖏᑦᑐᑎ. ᑭᓯᐊᓂᓕ ᖃᐅᔨᒪᔪᐃᓐᓇᐅᕗᒍᑦ 
ᐱᓕᖅᐸᓕᐊᓂᖏᓐᓂ ᐱᕋᔭᑉᐸᑦᑐᑦ ᓄᓇᕗᒻᒥ ᐊᒥᓱᕈᖅᐸᓪᓕᐊᓕᕐᖓᑕ. 
 
ᖃᐅᔨᓴᐅᑎᐅᕙᑦᑐᑦ ᑕᑯᔅᓴᐅᑎᑦᑎᔪᓐᓇᖅᑯᑦ. ᐃᒫᓪᓕ ᐊᐱᕆᕗᖓ, ᐱᕕᔅᓴᐅᒐᔭᖅᑳ ᑲᑐᔾᔨᖃᑎᒌᖑᔪᑦ 
ᐅᕝᕙᓘᓐᓃᑦ ᒪᓕᒐᔅᓯᓐᓂ ᐱᖃᖅᑎᑦᑎᔪᓐᓇᕋᔭᖅᑭᓰ ᑭᓇᑐᐃᓐᓇᖅ ᐋᖅᑭᔪᒪᓐᓂᖅᑲᑦ ᓄᓇᓕᕋᓛᔅᓴᒥᑦ 
ᐃᑲᔪᖅᑕᐅᕕᒻᒦᖔᖅᑐᓂᑦ, ᖃᐃᑦᑎᔭᐅᔪᓐᓇᕋᔭᖅᑳᑦ ᐃᑲᔫᑎᐅᓗᓂ ᑎᑎᖅᑲᒥᑦ, ᑐᓂᔭᐅᔪᓐᓇᖁᓪᓗᒍ 
ᑮᓇᐅᔭᒃᑯᕕᒻᒧᑦ ᐅᕝᕙᓘᓐᓃᑦ ᐊᑐᖅᑐᐊᖅᑐᓕᕆᔨᒃᑯᓐᓄᑦ ᑮᓇᐅᔭᖃᖅᑎᑕᐅᖁᓪᓗᒋᑦ ᐋᖅᑮᓂᐅᓴᔪᖅ 
ᓄᓇᓕᕋᓛᕐᒥᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ ᑕᑭᔪᒻᒪᕆᐅᕗᖅ ᐊᐱᖅᑯᓯᕆᔭᐃᑦ. ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐃᒪᐃᒐᓱᑉᐳᒍᑦ ᐱᖃᖅᑎᑦᑎᔪᓐᓇᕐᓗᑕ 
ᐅᕝᕙᓘᓐᓃᑦ ᐃᑲᔪᖅᓱᐃᓗᑕ ᑕᐃᒪᐃᑦᑑᔪᓂᑦ ᐱᓕᕆᐊᖑᔪᓂᑦ. ᑕᕝᕙᓂ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ 
ᐱᒋᐊᖅᑎᑦᑎᓂᐅᓴᓕᕆᕗᒍᑦ ᐃᖅᑲᓇᐃᔭᖅᑎᐅᒐᔭᖅᑐᒥᑦ ᐃᑲᔪᖅᑎᐅᔪᒥᑦ ᑑᕋᖓᓗᒍᑦ ᓄᓇᓕᕋᓛᓄᑦ 
ᐊᒥᓱᒃᑲᓂᕐᓂᑦ ᑕᑯᔪᒪᒐᑦᑕ. 
 
ᑕᑯᒃᑲᓐᓂᕈᒪᒻᒪᕆᑉᐳᒍᑦ ᐊᒻᒪᓗ ᖃᓄᑐᐃᓐᓇᖅ ᑕᑯᔅᓴᐅᑎᑦᑎᒋᐊᕈᒪᕗᒍᑦ ᓄᓇᓕᕋᓛᖑᔪᓂᑦ, 
ᐱᒐᓱᐊᕐᓂᐊᖅᑯᒍᑦ ᐊᒻᒪᓗ ᐃᓱᒪᖅᓴᖅᓯᐅᓂᐊᖅᑯᒍᑦ ᐊᑐᐃᓐᓇᐅᑎᑦᑎᒍᒪᔪᓄᑦ ᖃᐃᑕᐅᔪᓂᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 

ᒪᒃᓖᓐ: ᓇᐃᓪᓕᑎᒋᐊᕐᓗᒍ, ᑭᒃᑯᑐᐃᓐᓇᐃᑦ ᑲᑐᔾᔨᖃᑎᒌᖑᔪᑦ ᒪᓕᒐᓕᕆᔨᒃᑯᓅᖅᑐᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᑖᕆᓂᐅᓴᔭᔅᓯᓐᓄᑦ ᓄᓇᓕᕋᓛᓄᑦ ᑲᒪᒐᔭᖅᑐᒥᑦ, ᐊᒻᒪᓗ ᐊᖏᕐᓗᓯ, ᑕᐃᒪᐃᒍᒪᕗᒍᑦ 
ᑭᓯᐊᓂᓕ ᓴᓇᓚᐅᓐᖏᓂᕐᓂᑦ ᓄᓇᓕᕋᓛᖑᒐᔭᖅᑐᑦ, ᑮᓇᐅᔭᖃᖅᑎᑕᐅᒋᐊᖃᕋᔭᕋᑦᑕ ᑮᓇᐅᔭᒃᑯᕕᒻᒥ, 
ᐱᓕᕆᕕᒋᔭᐃᑦ ᖃᐃᑦᑎᔪᓐᓇᕋᔭᖅᑳ ᑎᑎᖅᑲᒥᑦ ᐃᑲᔫᑎᒥᑦ ᐊᒻᒪᓗ ᐅᖃᖅᓯᒪᔮᕈᓐᓇᖅᑳᑦ ᐱᔪᓐᓇᕐᓂᖏᓐᓄᑦ 
ᑭᒃᑯᑐᐃᓐᓇᕐᓄᑦ ᓴᓇᒍᒪᒐᔭᖅᑐᓂᑦ ᓄᓇᓕᕋᓛᓂᑦ. 
 
ᖃᐅᔨᒪᕗᖓ ᓇᒻᒥᓂᖅ ᐱᖃᕐᓂᐅᓕᖅᑐᑦ ᐃᑲᔪᖅᑕᐅᕕᓐᓂ ᐅᖃᐅᓯᕆᒋᐊᔅᓴᖅ ᓇᓗᓇᐸᓗᒻᒪᑦ ᓇᒥᓕᒫᖅ 
ᓄᓇᕐᔪᐊᒥ ᑭᓯᐊᓂᓕ ᐱᕙᓪᓕᐊᑐᐃᓐᓇᓕᕐᖓᑕ ᑲᓇᑕᒥ ᐊᒻᒪᓗ ᐊᒥᐊᓕᑲᐃᑦ ᓄᓇᖓᓐᓂ ᐊᒻᒪᓗ 
ᐊᐅᓚᑦᑎᐊᑐᒻᒪᕆᐅᔮᖅᑐᑎᑦ. 
 
ᐃᒫᓪᓕ ᐅᖃᐅᓯᖃᖅᑯᖓ ᑭᓇᑐᐃᓐᓇᖅ ᐃᓕᓐᓅᕐᓗᓂ ᑎᑎᖅᑲᒥᑦ ᖃᐃᑦᑎᓗᓂ ᑮᓇᐅᔭᓂᑦ 
ᐊᑐᕆᐊᖃᕐᓂᐊᖅᑐᖓ 100-ᑕᐅᓴᓂᑦ ᑮᓇᐅᔭᒃᑯᕕᒻᒥ, ᑕᒪᓐᓇ ᐃᑲᔪᖅᓱᕋᔭᖅᑕᐃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᐄ, ᐃᓛᒃᑯᑦ ᖃᐅᔨᓴᖅᑕᐅᒐᔭᖅᑐᑦ. ᐱᔪᒪᓯᒪᔪᖅ ᖃᐅᔨᓴᖅᑕᐅᒋᐊᖃᕋᔭᖅᑐᖅ, 
ᑭᓯᐊᓂ ᐄ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐆᑲᐃ, ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᐅᒻᒪᕆᑉᐳᖅ ᓄᓇᓖᑦ, ᐱᑕᓖᓐᓇᐅᓗᑎᑦ, ᑎᓴᒪᓂ. ᖃᓄᕐᓗ 
ᑕᑯᔅᓴᐅᑎᑦᑎᒐᔭᖅᑭᐅ ᑕᒪᓐᓇ ᓄᓇᕗᒻᒥ? ᑕᐃᒫᒃ ᐅᖃᖅᑎᓪᓗᖓ, ᑭᑯᑐᐃᓐᓇᕐᓂᑦ ᑲᑐᔾᔨᖃᑎᒌᖑᔪᓂᑦ 
ᓄᓇᓕᓐᓃᖓᖅᑐᒥᑦ, ᖃᓄᕐᓕ ᑕᑯᔅᓴᐅᑎᑉᐱᐅ ᓄᓇᓕᓕᒫᓂᑦ ᑕᐃᒪᐃᑦᑐᑕᖃᕐᖓᑦ ᐊᑐᐃᓐᓇᐅᔪᖅᑕᖃᕐᖓᑦ 
ᑭᒃᑯᑐᐃᓐᓇᕐᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ ᐊᑐᖅᑕᐅᔪᓐᓇᕋᔭᖅᑐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᕐᕌᓂ ᖃᐅᔨᓴᕆᐊᖃᓚᐅᖅᑯᒍᑦ ᖃᓄᖅ 
ᐊᐅᓚᓂᖃᕐᓂᐊᕐᒪᖔᑦᑕ ᓄᓇᓕᕋᓛᖑᔪᓂᑦ ᐊᒻᒪᓗ ᒫᓐᓇ ᖃᐅᔨᒪᓂᖅᓴᐅᓕᖅᑯᒍᑦ ᖃᓄᐃᓕᐅᕈᒪᒻᒪᖔᑦᑎᒍ. 
ᐃᖅᑲᓇᐃᔭᖅᑎᑖᕈᒪᕗᒍᑦ ᑲᒪᒐᔭᖅᑐᒥᑦ ᓄᓇᓕᕋᓛᓂᑦ. 
 
ᑕᒪᓐᓇ ᐱᒋᐊᖅᑎᒍᒪᕙᕗᑦ. ᐃᑲᔪᕐᓂᓯᓐᓄᑦ, ᐃᓕᔅᓯᓕᒫᑦᑎᐊᖅ, ᖃᐅᔨᒋᐊᕐᓗᑕ ᑭᒡᒐᑐᖅᑕᓯᓐᓂ ᐊᒻᒪᓗ 
ᐱᑕᕋᖅᐸᓪᓕᐊᒍᓐᓇᕐᒪᖔᖅ ᓄᓇᓯᓐᓂ. ᑕᑯᔪᒪᒻᒪᕆᒃᑲᓗᐊᖅᑯᒍᑦ ᓄᓇᓕᕋᓛᓂᑦ ᐋᖅᑭᐸᓪᓕᐊᔪᓂᑦ. 
 
ᑕᑯᔅᓴᐅᒪᑎᑦᑎᓂᕐᒥᑦ ᐱᒐᓱᓛᖅᑯᒍᑦ ᓯᕗᓂᔅᓴᑎᐊᑎᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᕐᕉᓂᔅᓱᓕ ᐊᑏᓂᒃ ᐱᓯᒪᑦᑎᒐᓗᐊᖅᑯᖓ ᑭᓯᐊᓂᓕ 
ᐱᒋᐊᓚᐅᓐᖏᓐᓂᖏᓐᓂ, ᓄᖅᑲᖓᑲᐃᓐᓇᕐᓂᐊᕋᑦᑕ 10-ᒥᓂᔅᒥᑦ ᑳᐲᑲᐃᓐᓇᕐᓗᑕ. 
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᖅᑐᑦ 3:05 ᐅᓐᓄᓴᒃᑯᑦ ᐱᒋᐊᒃᑲᓂᖅᑐᑎᑦ 3:27 ᐅᓐᓄᓴᒃᑯᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᐱᒐᖅ 5-14-ᒦᑦᑐᒍᑦ. ᒪᒃᐱᒐᖅ 5-14 ᐊᒻᒪ 5-15 
ᑕᕝᕙᓂᑦᑕᐃᓐᓈᕐᒪᑏᒃ ᐱᔾᔪᑎᖃᖅᑑᒃ ᓄᓇᓕᖕᓂ ᐃᖅᑲᖅᑐᐃᕕᓂᓕᕆᓂᕐᒥᑦ ᐊᒻᒪ ᐃᑲᔪᖅᑕᐅᕕᖕᓂ. 
ᒪᕐᕈᖕᓂᒃ ᐊᑎᓕᐅᖅᓯᒪᔪᖁᑎᖃᖅᑐᖓ. ᐃᒃᑲᕐᕆᐊᒃᓗᒃ.  
 
ᐃᒃᑲᕐᕆᐊᒃᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐱᔾᔪᑎᖃᕐᑐᖅ ᓄᓇᓕᖕᓂ 
ᐃᖅᑲᖅᑐᐃᕕᓂᓕᕆᓂᕐᒥᑦ ᐊᒻᒪ ᐃᑲᔪᖅᑕᐅᕕᓂᓕᕆᓂᕐᒧᑦ ᐊᑐᖅᑐᒃᓴᓂᑦ. ᓇᓪᓕᐅᒃᑯᒫᖃᖅᑎᑦᑎᓂᖅ ᐊᒻᒪ 
ᐃᑲᔫᓯᐊᖅᑎᑦᑎᓂᖅ. ᐃᓗᐊᒍᑦ ᓄᓇᓕᖕᓂ ᐃᖅᑲᖅᑐᐃᕕᓂᓕᕆᓂᕐᒥᑦ ᐃᑲᔪᖅᑕᐅᕕᓂᓕᕆᓂᕐᒥᒡᓗ 
ᐊᒥᓱᕈᕆᐊᕐᓂᕐᒪᑦ 1 ᒥᓕᐊᓐ 208,000 ᑖᓚᓂᑦ ᑖᒃᑯᐊᓗ ᐊᒥᓲᓪᓗᑎᒃ ᐃᓗᐊᓃᑦᑐᑦ ᓇᓪᓕᐅᒃᑯᒫᑦ ᐊᒻᒪ 
ᐃᑲᔫᑎᑦ. ᑲᓄᐃᒻᒪᑭᐊᖅ ᑕᐃᒪᐃᓕᖓᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑖ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕋᔭᒃᑕᐅᓕᔪᓕᕆᔨᑖᖅᑐᕋᓱᒃᑲᓗᐊᕋᑦᑕ 
ᓄᓇᓕᖕᓂ ᖃᔅᓰᓐᓇᕈᖅᑎᖅᐹᓪᓕᕋᓱᒃᑲᓗᐊᖅᑐᑎᒍᑦ ᐊᓄᓪᓚᒃᓯᖅᑐᑦ. ᐊᒥᓱᕈᖅᑎᓐᓇᓱᒃᑲᓗᐊᕋᑦᑎᒍᑦ 
ᐱᕋᔭᒃᑕᐃᓕᔪᓕᕆᔩᑦ ᑕᐃᒫᒃ ᐊᒥᓱᕈᕆᐊᖅᓯᒪᕗᑦ. ᑕᐃᒪ ᐅᖃᖅᑲᐅᒐᒪ ᐅᐊᑦᑎᐊᖅ, ᖃᐅᔨᓇᓱᖕᒥᔪᒍᑦ 
ᐃᖅᑲᓇᐃᔭᖅᑎᑦᑎᔪᓐᓇᕋᔭᖅᑐᒥᒃ ᑲᒪᒋᔭᖃᕋᔭᕐᓗᓂ ᓇᓇᓕᕋᓛᓂᑦ ᐱᕋᔭᒃᑕᐃᓕᔪᓕᕆᓂᕐᒥᑦ ᐃᓚᖏᓐᓂ 
ᕿᒥᕐᕈᒌᕐᓯᒪᓪᓗᑕ ᐃᓗᐊᓃᑦᑐᓂᑦ ᐸᓖᓯᒃᑯᑦ ᐱᕋᔭᒃᑕᐃᓕᔪᓕᕆᔨᖏᑎᒍᑦ.  
 
ᑖᒃᑯᐊ ᑲᑎᓕᒫᖅᑐᒋᑦ ᑕᕝᕙᓃᑦᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᑲᕐᕆᐊᒃᓗᒃ.  
 
ᐃᒃᑲᕐᕆᐊᒃᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᒥᓱᕈᕆᐊᖅᓯᒪᓕᕐᒪᑕ ᐱᕋᔭᒃᑕᐃᓕᔪᓕᕆᔩᑦ 
ᓄᓇᓕᖕᓂ, ᐃᓚᖏᑦ ᓄᓇᓖᑦ ᐊᓄᓪᓚᒃᓰᕕᖃᖅᑐᒃᓴᐅᙱᓚᑦ.  
 
ᐊᒻᒪᓗ ᓄᓇᓕᓐᓂ, ᐃᓪᓗᖁᑎᖃᓐᖏᑐᓐᓇᕆᐊᖃᕐᒥᔪ ᒪᓕᓪᓗᒋ ᐸᓖᓯᑦ. ᓱᓕᓪᓗᖓᓗ ᐱᕋᔭᑦᑕᐃᓕᔪᓂ 
ᐅᔾᔨᖅᓴᐃᔨᖃᓐᖓᑕ ᓯᕗᓕᐅᖅᑎᐅ ᐅᖃᐅᓯᕆᖅᑲᔭᖏᓐᓂᑦ. ᐃᓱᒪᑐᐃᓐᓇᖅᑐᖓ ᓇᒧᓐᖓᕕᔅᓴᑕᖃᕐᒪᖓ 
ᐱᕋᔭᑦᑕᐃᓕᔪᓄ ᐊᑐᕐᓂᐊᖅᑕᖏᓐᓂ ᓄᓇᓕᓐᓄ ᐱᔨᖅᑎᓂᐊᖅᑕᖏᓐᓂᑦ. ᓱᓕᓪᓗᖓ ᐊᒥᓲᕗ 
ᐃᓪᓗᖁᑎᒋᔭᐅᔪ ᓄᓇᓕᓐᓂ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐊᑐᖅᑐᐊᕈᓐᓇᐸᓪᓚᐃᒻᒥᔪ ᐊᓪᓚᕕᒻᒥᑦ. 
ᐅᖃᐅᓯᖃᑦᑐᖓ ᐱᕋᔭᑦᑕᐃᓕᔪᓂ ᐅᔾᔨᖅᓴᐃᔨᓂᑦ ᐃᑲᔪᕈᓐᓇᕋᔭᖅᑐᓂ ᐱᑲᒻᒪᑦᑐᒥᓂᕐᓂᑦ ᐊᒻᒪᓗ ᐃᑲᔪᕐᓗᑎ 
ᓄᓇᓕᓐᓂ ᐱᔨᖅᑎᕆᐊᓕᓐᓂᑦ ᐅᕝᕙᓘᓐᓂ ᐊᓯᖏ ᐃᖅᑲᖅᑐᐃᕕᓐᓄ ᑎᓕᔭᐅᓯᒪᔪᓂᑦ. 
 
ᐱᑲᒻᒪᑦᑐᒥᓂ ᑕᑯᔭᖅᑐᓱᖑᕗ ᐱᑲᒻᒪᑕᐃᓕᔪᓂ ᐅᔾᔨᖅᓱᐃᔨᓂ ᑕᐃᑲᓂᒻᒪᑕ ᑐᓂᓯᓂᐊᕐᓗᑎ ᐱᓕᕆᐊᔅᓴᓂᑦ 
ᐱᑕᖃᕆᐊᓕᓐᓂ ᓄᓇᓕᓐᓂ. ᑕᓐᓇ ᐊᓯᒋᕙᐅ ᓄᓇᓕᓐᓂ ᐃᖅᑲᖅᑐᐃᓕᕆᓂᕐᒥ ᑕᓐᓇ ᐊᑐᕋᓱᑦᑕᕗ 
ᐊᐅᓪᓚᑎᑦᑎᑐᐃᓐᓇᖏᓪᓗᑕ ᐃᑲᔪᖅᑕᐅᕕᓐᓄᑦ. ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᐊᑭᕋᖅᑐᖅᑕᕋ ᓄᓇᓕᓐᓂ ᐊᓯᐊᓂᑦ ᐃᑲᖅᑐᐃᓂ ᐊᐅᓚᓂᖓ. 
ᐊᐱᖅᑯᓯᕋ ᐱᔾᔪᑎᖃᖅᑐ ᐊᓐᓂᖅᑕᐅᓯᒪᔪᓄ. ᐃᓱᒫᓗᒋᓂᖅᓴᕋ ᐊᓐᓂᖅᑕᐅᓯᒪᔪᑦ ᐊᒻᒪᓗ ᐱᑲᒻᒪᑦᑐᒥᓂ 
ᓄᓇᓕᓐᓂᑐᐃᓐᓇᖅᑐᑎᒃ. ᑕᒪᓐᓇ ᐊᑲᐅᓐᖏᓕᐅᕈᑎᑦᑎᓂᐊᖅᑲ? ᖁᔭᓐᓇᒥᒃ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᒥᔅᑕ ᐃᔅᓯᕙᐅᑕᖅ. ᑐᓕᔭᐅᓯᓚᔪᑦ 
ᐃᖅᑲᖅᑐᐃᕕᒻᒥ ᑕᕝᕗᖓ ᑲᑎᒻᒪᔪᐃᓐᓇᐅᕗᑦ. ᑲᑉᐱᐊᓇᕐᓂᐊᖅᑲᑦ ᓄᓇᓕᓐᓄ ᐊᒻᒪᓗ ᐊᓐᓂᖅᑕᐅᓯᒪᔪᒧᑦ 
ᐊᓄᓪᓚᔅᓯᐊᖑᓱᖑᕗᑦ ᐊᒻᒪᓗ ᐃᑲᔪᖅᑕᐅᕕᓐᓄᖅᑐᑎᒃ. 
 
ᑭᓯᐊᓂ ᓴᓂᕐᕙᖅᓯᒪᔪᖅ ᐃᖅᑲᖅᑐᐃᓂᖅ ᐊᐅᓚᓂᖓ, ᖃᐅᔨᒪᔪᐃᓐᓇᐅᒐᑦᑕ, ᐊᒥᓱᒻᒪᑕ ᑎᒍᔭᐅᓯᒪᔪᑦ ᐊᒻᒪᓗ 
ᐊᑲᐃᖏᓕᐅᕈᑎᒃᑲᓂᑦᑐᒥ ᒪᓕᒐᕐᒥ ᐊᑐᓕᖅᑐᑎᒃ ᐃᓪᓗ ᓄᓐᖑᐊᓂ. ᖁᔭᓐᓇᒥ, ᐃᔅᓯᕙᐅᑕᖅ 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᑯᒍᑦᑎᒍ 26 ᓄᓇᓕᐅᔪᑦ ᓄᓇᕗᒻᒥ 
ᒪᓐᓇᐅᔪ ᐱᑲᒻᒪᑦᑕᐃᓕᔪᒥ ᐅᔾᔨᓱᖅᑎᐅᔪᓂ ᐱᑕᖃᖅᑐᐃᓐᓇᐅᓂᐊᓕᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᒥᓂᔅᑕ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᒥᔅᑕ ᐃᔅᓯᕙᐅᑕᖅ. ᑕᓐᓇ ᑎᑭᒐᓱᑦᑕᕗ. 
ᑎᓴᒪᐃᔪᖅᑐᓂ ᓄᓇᓕᓐᓂ ᐱᑕᖃᖅᑯᒍ ᐊᒻᒪᓗ ᖁᓕᒃᑲᓂᕐᓂ ᐃᓚᒃᑲᓂᕐᓂᐊᕆᓪᓗᑎ. 
ᐃᓕᓐᓂᐊᕆᐊᖃᖅᑐᑎᒃ ᑕᒃᑯᓄᖓ ᐃᖅᑲᓇᐃᔭᖅᑎᓄ.  ᓄᓇᓕ ᐱᑕᖃᖅᑐᐃᓐᓇᐅᓐᖏᑦᑐᒐᓗᐊᑦ ᒪᓐᓇᐅᔪᖅ 
ᐊᒻᒪᓗ ᐱᖃᓯᐅᑎᔭᕗ ᐃᓄᓕᕆᔨᒃᑯ ᑎᒥᖓ ᐱᑕᖃᖅᑎᑦᑎᓂᐊᕐᓗᑎ ᐱᓕᕆᐊᒥᑦ. 
 
ᑎᑭᒐᓱᑦᑕᕗ ᐱᑲᒻᒪᑦᑕᐃᓕᔪᓂ ᐅᔾᔨᓱᖅᑎᐅᔪᓂ ᓄᓇᓕᓕᒪᓂ ᓄᓇᕗᒻᒥ. ᖁᔭᓐᓇᒦᒃ, ᐃᔅᓯᕙᐅᑕᖅ 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ. ᐊᑕᐅᓯᕐᒥᔅᓱᓂ ᐊᑎᖅᑕᖃᖅᑐᖓ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᒥᔅᑕ ᐃᔅᓯᕙᐅᑕᖅ. ᐊᐱᖅᑯᓯᕋ, ᐊᒻᒪᓗ ᐃᓚᖓ 
ᑭᐅᔭᐅᔭᕆᖅᑐᓂ ᒥᓂᔅᑕᐅᔪᒧᑦ ᒪᒃᑯᓂᖓ ᐱᔨᖅᑎᕐᓂᐅᔪᒥᑦ ᐊᑐᐃᓐᓇᐅᑎᑕᐅᔪᓂ ᐸᓖᓯᒃᑯᓐᓂᑦ ᐊᒻᒪᓗ 
ᒪᓐᓇᐅᔪᖅ ᒪᕐᕉᓐᓂ ᐸᓕᓯᖃᕐᓂᐊᓕᓐᖓᑕ ᓄᓇᓕᐅᔪᑦ. 
 
ᐱᖓᓱᔪᓂ ᒪᓐᓇᐅᔪᖅ ᐱᕋᔭᑦᑕᐃᓕᔪᓂ ᐅᔾᔨᓱᖅᑎᓂ ᐱᑕᖃᕐᓂᐊᓕᖅᑲ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑲᑎᑦᑐᒋ, ᐊᕐᕕᓂᓕ ᐊᑕᐅᓯᕐᓗ 
ᑕᐃᒪᐃᑦᑐᓂ ᐱᑕᖃᕐᓂᐊᖅᑐᖅ. ᑕᓪᓕᒪᑦ ᐱᑲᒻᒪᑕᐃᓕᔪᓂ ᐅᔾᔨᓱᖅᑎᓂᑦ, ᐊᑕᐅᓯᖅ ᑲᒪᓂᐊᖅᑐᖅ 
ᓄᓇᓕᕋᓛᓂᑦ ᐊᒻᒪᓗ ᐊᑕᐅᓯᖅ ᐃᖅᑲᓇᐃᔭᕐᓗᓂ ᓄᓇᓕᓐᓂ ᐸᓕᓯᒃᑯᖏᓐᓂ. ᑲᑎᓕᒫᖅᑐᒋᑦ 7-ᖑᔪᑦ 
ᐃᖅᑲᓇᐃᔮᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ) ᖁᔭᓐᓇᒦ4 ᐊᒃᓱᐊᓗᒃ ᑐᑭᓯᑎᑦᑎᐊᕋᕕᙵ ᖁᕕᐊᒋᑦᑎᐊᖅᐸᕋ ᑕᒪᓐᓇ. 
ᓄᓇᓕᖁᑎᕗᑦ ᑕᐃᒫᒃ ᐱᔨᑦᓯᖅᑕᐅᔭᕆᐊᖃᕋᓗᐊᕐᒪᑕ. ᑕᐃᒃᑯᐊ ᐃᓐᓇᐃᑦ ᒥᓂᔅᑕᐅᑉ 
ᐅᖃᐅᓯᕆᑲᐃᓐᓇᖅᑕᖏᑦ ᐃᖅᑲᖅᑐᐃᔨᕋᓛᖑᖃᑕᐅᒻᒪᑕ ᐅᖃᐅᔾᔨᒋᐊᖅᑎᐅᓪᓗᑎᒡᓗ ᐃᓄᐃᑦ 
ᐱᐅᓯᑐᖃᖓᓄᑦ ᖃᐅᔨᒪᓂᐊᓄᓪᓗ ᖃᔅᓰᓐᓇᑯᓗᖕᓂᑦ ᐊᑭᓕᖅᓱᖅᑕᐅᓲᖑᓪᓗᑎᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᐃᓕᖕᓄᑦ ᐆᒃᑐᕋᑲᐃᓐᓇᖏᑦᑐᖓ. ᒥᓂᔅᑖ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍᑦ) ᒪᒥᐊᓇᖅ; ᑐᓴᑲᐃᓐᓇᖏᓐᓇᒃᑯ ᐊᐱᖅᑯᓯᐅᔪᖅ. 
ᐊᐱᕆᒃᑲᓐᓂᑲᐃᓐᓇᕈᒃ, ᐃᒃᓯᕙᐅᑖᖅ? 
 
ᐅᐃᓕᐊᒻᔅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓐᓇᐃᑦ ᐃᖅᑲᖅᑐᐃᔨᕋᓛᖑᔪᑦ ᓯᕗᓕᖅᑎᐅᑉ 
ᐅᖃᐅᓯᕆᑲᐃᓐᓇᖅᑕᖓ, ᐱᕋᔭᒃᑕᐃᓕᔪᓕᕆᔨᐅᓕᓲᖑᒻᒪᑕ ᐊᓕᐊᓇᐃᒍᓱᒃᐳᖓ ᐱᕋᔭᒃᑕᐃᓕᔪᓕᕆᔨ 
ᑕᖅᑐᕋᓱᒻᒪᑕ ᐊᑐᓂ ᓄᓇᕘᒥᑦ ᓄᓇᓕᐅᔪᓂᑦ. ᖁᔭᓕᑦᑎᐊᖅᐳᒍᑦ. ᐊᐱᕆᒃᑲᓐᓂᕐᓗᖓ ᒪᒃᐱᒐᖅ 5-15, 
2001-2002 ᒥᓐᓵᓄᑦ, 630,000-ᖑᓚᐅᕐᒪᑕ ᑕᒪᑐᒪᓂᓗ ᐊᕐᕌᒍᒋᔭᑦᑎᓐᓂ ᑕᒫᑦᑕᐃᓐᓇᓕᖓᓪᓗᑎᒃ.  
 
ᐃᑲᔫᑕᐅᔪᑦ ᓄᓇᓕᖕᓂ ᐃᖅᑲᖅᑐᐃᔨᕋᓛᓄᑦ, ᐊᒥᓲᓂᖏᑦ ᑕᓐᓇᑦᑕᐃᓐᓇᓕᖓᕙ ᓲᖃᐃᒻᒪ 
ᑲᒪᒋᔭᕆᐊᖃᖅᑕᖏᑦ ᐃᓚᒋᐊᖅᑕᐅᓚᐅᖏᒻᒪᑕ? ᖃᓄᐃᒻᒪᑦ ᐊᒥᓱᕈᕆᐊᖅᓯᒪᙱᓚᑦ 
ᖃᔅᓰᓐᓇᕈᕆᐊᖅᓯᒪᙱᓚᓪᓘᓐᓃᑦ ᐊᒥᓲᓂᖏᑦ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑖ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᒍᕕᑦ ᐊᕐᕌᓂ 100,000-ᓂᑦ 
ᐊᒥᓱᕈᕆᐊᕈᑎᖃᓚᐅᕐᒪᑕ ᐊᕐᕌᓂ ᐊᒥᓱᕈᕆᐊᒃᑲᓐᓂᕆᐊᖃᖅᐸᑕ ᕿᒥᕐᕈᓂᐊᖅᑕᕗᑦ. ᐊᕐᕌᓂ 
ᐊᒥᓱᕈᕆᐊᓚᐅᕋᑦᑎᒍᑦ, ᑕᐃᒪᐃᓕᖓᑎᑐᐃᓐᓇᕐᓂᐊᖅᑕᕗᑦ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᓱᓕᒃᑲᓐᓃᖅ, ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ) ᑖᒃᑯᐊ 100,000, ᐅᕙᓂ ᑕᑯᖏᓐᓇᒃᑯ. ᑕᑯᖏᓐᓇᒃᑯ 100,000 ᐊᒥᓱᕈᕆᐊᕈᑕᐅᔪᖅ 
ᐅᖃᐅᓯᕆᔭᐃᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑖ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂᓂᓴᐃᑦ ᑕᑯᒃᓴᐅᒐᓗᐊᖅᑐᑎᒃ 
ᐊᒥᓱᕈᕆᐊᖅᓯᒪᖅᑰᔨᖏᒻᒪᑕ. ᐊᕐᕌᓂᓂᓴᐃᑦ ᑕᑯᓚᐅᕈᔅᓯᐅᒃ, $100,000-ᓂᑦ ᐊᒥᓱᕈᕆᐊᕐᓂᖃᕐᓂᐊᓚᐅᖅᑐᑦ. 
ᑕᐃᒫᑦᑕᐃᓐᓇᓕᖓᖅᑰᔨᖕᒪᑦ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐊᑎᓕᐅᖅᓯᒪᔪᖃᒃᑲᓐᓂᕋᒪ. ᐊᕐᕚᕐᓗᒃ. 
 

 



ᓇᒃᑲᔾᔭᐅ, ᒪᐃ 13, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

835 

ᐊᕐᕚᕐᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ 5-16-ᒦᑦᑐᖅ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ 
ᐃᓄᖕᓂᑦ ᐸᓖᓯᑖᖅᑐᕐᓂᕐᒧᑦ ᐊᖏᖃᑎᒌᒍᑕᐅᓚᐅᖅᑑᑉ ᒥᒃᓵᓄᑦ, ᓄᓇᓕᖕᓂ ᕼᐋᒪᓚᐃᑦ ᐊᖏᖃᑎᒌᒍᑎᖓ 
ᐊᒻᒪ ᐊᔾᔨᒌᖏᓐᓂᕆᔭᖏᑦ ᑖᒃᑯᐊ ᒪᕐᕉᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᓇᓕᐊᖕᓃᒃᑲᔅᓯ? ᒪᒃᐱᒐᖅ 5-15-ᒦᑦᑐᒍᑦ. ᑕᕝᕗᙵᖔᕐᓂᐊᖅᑐᒍᑦ ᐱᔭᕇᕈᑦᑎᒍᑦ 
ᐅᓇ ᐱᓕᕆᐊᕆᔭᕗᑦ. ᒪᒃᐱᒐᖅ 5-14 ᐊᒻᒪ 5-15 ᒫᓐᓇ ᐱᓕᕆᐊᕆᓪᓗᑎᒍᑦ 
ᑐᑭᓯᒋᐊᒃᑲᓐᓂᕈᑎᓄᐊᕐᓂᐊᖅᐳᒍᑦ ᑭᖑᓂᐊᒍᑦ. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ) ᑐᑭᓯᒋᐊᑦᑎᐊᒃᑲᓐᓂᕋᓱᒃᑐᖓ, 5-14-ᒥᒡᓕ ᐱᓕᕆᐊᖃᖅᑐᒋᑲᐃᓐᓇᖅᑐᖓ ᐊᒻᒪ 
ᑐᑭᓯᒋᐊᒃᑲᓐᓂᕈᑎᒃᓴᐃᑦ ᑖᔅᓱᒪ ᒪᒃᐱᒐᐅᑉ ᒥᒃᓵᓄᐊᖓᔪᑦ 5-15-ᒦᑦᑐᑎᒃ, 5-16-ᒥ ᐊᒻᒪ 1-17-ᒥ, ᑖᓐᓇᓕ 
ᑐᑭᓯᒋᐊᑦᑎᐊᒃᑲᓐᓂᕈᑎᒃᓴᐅᓱᒋᑲᐃᓐᓇᖅᑕᕋ ᒪᒃᐱᒐᐅᔪᓄᑦ ᐱᓕᕆᐊᕆᔭᑦᑎᓐᓄᑦ. ᑕᒻᒪᕈᒪ, 
ᐅᑕᖅᑭᑐᐃᓐᓇᕐᓂᐊᖅᐳᖓ ᒪᒃᐱᖅᓯᐊᖃᕐᓗᖓ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒑᒃ 5-14 5-15ᓗ ᒫᓐᓇ ᑲᒪᒋᔭᕗᑦ ᐊᒻᒪᓗ ᑖᓐᓇ 
ᐊᖏᕈᑕᐅᒪᓕᖅᐸᑦ ᑐᓴᕆᐊᑦᓯᐊᕐᓂᐊᖅᑕᕗᑦ ᐃᓗᓕᖏᑦ. ᓄᓇᓕᓐᓂᒃ ᐃᖅᑲᖅᑐᐃᓂᓕᕆᔩᑦ ᐊᒻᒪᓗ 
ᐃᑲᔪᖅᑕᐅᕕᓕᕆᔩᑦ, ᒪᑉᐱᒐᖅ 5-14. ᑲᑎᑦᓱᑎᒃ ᐊᐅᓚᔾᔪᑎᑦᓴᐃᑦ ᐊᐅᓚᐃᓐᓇᑎᑦᓯᒍᑎᑦᓴᐃᓪᓗ 13 ᒥᓕᐊᓐ 
562 ᑕᐅᓴᓐ. ᐊᖏᖅᐱᓰ? ᐊᐱᖅᑯᑎᑦᓴᐃᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 5-16. ᖃᐅᔨᒪᑎᑦᓯᔾᔪᑏᑦ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᑐᑭᓯᒍᒪᔪᖓ ᒪᑉᐱᒐᕐᒥ 5-16ᒥ ᖃᓄᖅ ᐊᔾᔨᒌᓐᖏᒻᒪᖔᑎᒃ ᐃᓄᓐᓂᒃ 
ᐸᓖᓯᖃᕐᓂᕐᒧᑦ ᐊᖏᖃᑎᒌᒍᑦ ᐊᒻᒪ ᓄᓇᓕᓐᓂ ᐸᓖᓯᕋᓛᖃᕐᓂᕐᒧᑦ ᐊᖏᖃᑎᒌᒍᑦ. ᖁᔭᓐᓇᒦᒃ ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓄᓐᓂᒃ ᐸᓖᓯᖃᕐᓂᕐᒧᑦ ᐊᖏᖃᑎᒌᒍᑦ 
ᑲᐃᓪᓗᐊᕈᑕᐅᒋᐊᖅᓯᒪᔪᖅ ᐃᓄᓐᓂᒃ ᐸᓖᓯᖃᕐᓂᕐᒥᒃ ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᓪᓗᑎᒃ. ᐊᐃᑉᐸᖓ 
ᓄᓇᓕᓐᓂ ᐸᓖᓯᕋᓛᖃᕐᓂᕐᒧᑦ ᐊᖏᖃᑎᒌᒍᑦ, ᓄᓇᓖᑦ ᐸᓖᓯᕋᓛᖏᓐᓄᑦ ᑐᕌᖓᔪᑦ. ᑖᒃᑯᐊᑦᑕᐅᖅ 
ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᕙᑦᑐᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓱᑎᓪᓗᒋᓪᓕ ᒪᕐᕉᒃ ᐋᓰᐊᒻᐲᒃᑯᒃ ᐸᓖᓰᒃ ᓴᓪᓕᕐᒥ? 
ᑭᒃᑯᓄᓪᓕ ᐊᑭᓕᖅᑐᖅᑕᐅᕙᑉᐹᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᐊᑖᓃᑦᑐᑦ ᓄᓇᓕᓐᓂ 
ᐸᓖᓯᖃᕐᓂᕐᒧᑦ ᐊᖏᖃᑎᒌᒍᑏᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 

ᐊᕐᕚᓪᓗᒃ (ᑐᓵᔨᑎᒍᑦ): ᖃᑦᓯᓂᒃ ᐃᑲᕐᕋᓂᒃ ᐃᖅᑲᓇᐃᔭᖃᑦᑕᖅᑲᑦ ᐱᓇᓱᐊᕈᓯᑕᒫᑦ, ᑲᑎᑦᓱᑎᒃ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᔾᔨᒌᓐᖏᑦᑐᑦ ᐃᑲᕐᕋᕆᔭᐅᕙᑦᑐᑦ 
ᓄᓇᓕᓐᓂ. ᑮᓇᐅᔭᐃᑦ ᐊᑭᓕᖅᑐᐃᔾᔪᑕᐅᕙᑦᑐᑦ ᑮᓇᐅᔾᔭᑦᓵᖏᓐᓂᒃ ᑭᓯᐊᓂ ᐊᐅᓚᑕᐅᕙᑦᑐᑦ ᓄᓇᓖᑦ 
ᐃᓗᐊᓂ, ᐃᑲᔪᖅᐸᑦᑕᕋᓗᐊᕗᑦ ᑮᓇᐅᔭᑎᒍᑦ ᑭᓯᐊᓂ ᐋᖅᑭᑦᓱᕈᓐᓇᖏᑦᑕᒃᑲ ᐃᑲᕐᕋᐃᑦ 
ᐃᖅᑲᓇᐃᔭᖃᑦᑕᓂᐊᖅᑕᖏᑦ ᐱᓇᓱᐊᕈᓯᐅᑉ ᐃᓗᐊᓂ ᑕᒪᓐᓇ ᓄᓇᓕᓐᓄᑦ ᑲᒪᒋᔭᐅᒻᒪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᓴᓪᓕᓂ ᐊᑕᐅᓯᕐᒥᒃ ᐸᓖᓯᖃᓚᐅᖅᓯᒪᔪᑦ ᐊᒻᒪ ᐃᑲᔪᖅᑎᖃᖅᑐᑎᑦ. ᒫᓐᓇᓕ ᓄᑖᒥᒃ 
ᒪᓕᒐᖃᓕᕋᑦᑕ ᒪᕐᕉᓐᓂᒃ ᐸᓖᓯᖃᕆᐊᖃᓕᕐᒪᑦ ᐅᕝᕙᓘᓐᓃ ᐊᑕᐅᓯᑐᐃᓐᓇᐅᓂᐊᖅᐸ ᓴᓪᓕᓂ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᒫᓐᓇ ᒪᕐᕉᒃ ᐸᓖᓰᒃ ᓴᓪᓕᕐᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ. ᒪᕐᕉᒻᒪᑎᒃ ᐸᓖᓰᒃ ᖃᐅᔨᒪᔭᒃᑯᑦ ᑖᓐᓇ 
ᖃᐅᔨᓴᐅᑎᑐᐃᓐᓇᐅᒋᐊᖓ. ᒪᕐᕉᖏᓐᓇᓚᖓᓕᖅᑳᒃ ᐸᓖᓰᒃ ᓴᓪᓕᕐᒥ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᑭᐅᔪᓐᓇᖏᑦᑕᕋ ᐊᐱᖅᑯᑏᑦ ᑕᒪᓐᓇ 
ᕼᐋᒻᓚᑦᑯᑦ ᑲᑎᒪᔨᖏᓐᓄᑦ ᑲᒪᒋᔭᐅᒻᒪᑦ. ᑮᓇᐅᔭᓂᒃ ᑐᓂᑐᐃᓐᓇᓲᕆᒐᑦᑎᒍ ᐃᑲᔪᕈᑎᑦᑎᓐᓂᒃ 
ᐃᓱᒪᖅᓱᕈᑕᐅᓂᐊᖅᑎᓪᓗᒋᑦ ᕼᐊᒻᓚᑦᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓴᕆᐅᕋᒃᑯ ᕼᐋᒻᓚᑦᑯᑦ ᑲᑎᒪᔨᖏᓐᓄᑦ ᑲᒪᒋᔭᐅᓂᖏᑦ 
ᐋᓰᐊᒻᐲᒃᑯᑦ, ᐊᑐᖃᑦᑕᕐᒪᑕ ᐋᓰᐊᒻᐲᒃᑯᑦ ᐊᓐᓄᕌᖏᓐᓂᒃ, ᐊᑭᓕᖅᑐᖅᑕᐅᔪᕆᔭᒃᑲ ᓇᒻᒥᓂᖅ 
ᑮᓇᐅᔭᖁᖏᓐᓄᑦ. 
 
ᑐᑭᓯᓱᒋᖅᑲᐅᒐᓗᐊᖅᑯᒐ ᐊᕐᕌᒎ ᒪᕐᕉᓕᖅᑑᒃ ᑕᒪᓐᓇ ᐱᒋᐊᖅᑎᑕᐅᓚᐅᖅᓯᒪᒻᒪᓂᒃ ᐅᑑᑕᐅᓪᓗᓂ, 
ᐅᖃᐅᔾᔭᐅᓚᐅᖅᓯᒪᓐᖏᓚᒍᑦ ᑕᒪᓐᓇ ᐱᓕᕆᐊᕆᔭᐅᓚᐅᖅᑐᖅ ᐋᖅᑭᔅᓯᒪᐃᓐᓇᕐᓂᐊᓕᕐᒪᖔᖅ ᐊᒻᒪᓗ 
ᓇᒻᒪᒃᑲᔭᕐᒪᖔᖅ ᓄᓇᓕᓐᓄᑦ. 
 
ᖃᓄᐃᓕᖓᓂᖃᕐᓂᐊᓕᖅᑲ? ᐱᓯᒪᑐᐃᓐᓇᕐᓂᐊᓕᖅᑭᓯᐅᒃ ᐆᑑᑎᒋᓗᒍ ᐅᕝᕙᓘᓐᓃᑦ ᑕᒪᓐᓇ 
ᑕᐃᒪᐃᓐᖏᓐᓇᓂᐊᕐᓂᖓ ᐋᖅᑭᑦᑕᐅᓯᒪᓕᖅᑳ? ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖ. ᑖᓐᓇ ᐆᑑᑕᐅᓚᐅᖅᓯᒪᔪᖅ ᐊᒻᒪᓗ 
ᑕᐃᒪᐃᑦᑐᖅ ᐅᓪᓗᒥᒧᑦ ᑭᓯᐊᓂᓕ ᐃᑲᔫᑎᖃᖅᑯ ᓄᓇᓕᓐᓂ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ 
ᐊᐅᓚᑕᐅᕗᖅᓱᓕ ᐊᒻᒪᓗ ᓄᖅᑲᑎᑦᑎᔾᔮᓐᖏᓚᒍᑦ ᐱᓕᕆᐊᕆᔭᐅᔪᒥᑦ ᐃᑲᔫᑎᖃᖅᑐᓂᑦ ᓄᓇᓕᓐᓄᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᑐᑭᓯᔭᒃᑯᓪᓕ, ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᑳ, ᐅᑯᐊ ᐃᓅᔪᑦ 
ᑎᒍᔭᐅᑎᑦᑎᔪᓐᓇᓐᖏᓛᑦ ᐱᔾᔪᑎᖃᕐᓗᑎᑦ ᓇᓪᓕᐅᒃᑯᒫᒧᑦ ᐱᔾᔪᑎᖃᕐᓗᑎᑦ? ᑕᐃᒪᐃᑉᐹ ᒥᓂᔅᑖ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑎᒍᔭᐅᑎᑦᑎᓂᖅ ᐃᓄᓐᓂ 
ᐸᓖᓯᒃᑯᓂᓪᓕ ᑲᒪᔭᐅᒻᒪᑦ, ᐊᒻᒪᓗ ᐄ ᓱᓕᕗᖅ, ᐱᔾᔪᑎᖃᕐᑐᓂᑦ ᐊᑦᑕᓇᕐᓂᕐᒧᑦ, ᐃᓕᓐᓂᐊᖅᓯᒪᑦᑎᐊᖏᑉᐸᑕ 
ᐊᒻᒪᓗ ᖃᓄᐃᓕᔪᖃᑳᓪᓚᓂᖅᑲᑦ ᐃᖅᑲᓇᐃᔭᖅᑎᖁᑎᑦᑎᓐᓄᑦ, ᕼᐋᒻᒪᓚᒃᑯᑦ ᐸᓯᔭᔅᓴᕈᕈᓐᓇᖅᑯᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑭᓱᓗ? ᐊᑕᐅᓯᒃᑲᓂᕐᒥᑦ ᐊᑎᕐᒥᑦ ᐱᓯᒪᑦᑎᕗᖓ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᑎᐊᑲᓐᓂᕈᒪᑐᐃᓐᓇᖅᑯᖓ ᒪᓕᒐᓕᕆᓂᕐᒧᑦ 
ᑐᓵᔨᓄᑦ ᐃᓕᓐᓂᐊᕐᓂᖅ. ᐅᖃᖅᓯᒪᒻᒪᑦ 2001/2002 ᐊᕐᕌᒎᒥ ᑮᓇᐅᔭᓂᑦ ᓴᓂᕐᕙᐃᓯᒪᔪᖅᑕᖃᓚᐅᕐᖓᑦ 
ᒪᓕᒐᓕᕆᓂᕐᒧᑦ ᑐᓵᔨᓄᑦ ᐃᓕᓐᓂᐊᕐᓂᐅᒐᔭᖅᑐᒧᑦ, ᑭᓯᐊᓂᓕ ᐱᑕᖃᓐᖏᒻᒪᑦ ᐊᕐᕌᒎᒧᑦ 2002/2003. 
ᑕᒪᓐᓇ ᐱᓕᕆᐊᖅ ᐲᖅᑕᐅᓯᒪᓕᕐᖔᑦ ᐅᕝᕙᓘᑭᐊᖅ ᑲᔪᓯᒃᑲᓂᔾᔮᖏᒻᒫᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᕆᓂᕐᒧᑦ ᑐᓴᔩᓄᑦ 
ᐃᓕᓐᓂᐊᕐᓂᖅ ᑮᓇᐅᔭᐃᑦ ᐱᑕᖃᖅᑎᑕᐅᓚᐅᖅᑯᑦ ᐃᖅᑲᖅᑐᐃᕕᒃᑯᓐᓄ ᐱᒋᐊᖃᕐᓂᖏᓐᓄᑦ ᐊᒻᒪᓗ 
ᐊᑕᐅᓯᐊᑐᐃᓐᓇᖅᑐᑎᑦ ᑮᓇᐅᔭᖃᖅᑎᑕᐅᓚᐅᖅᑯᑦ. ᑕᒪᓐᓇ ᑮᓇᐅᔭᖅ ᐋᖅᑭᑦᑕᐅᓚᐅᖅᑯ ᐊᒻᒪᓗ 
ᓅᑦᑕᐅᓪᓗᓂ, 105-ᑕᐅᓴᓐ-ᖑᔪᑦ ᐃᓕᓐᓂᐊᓂᕐᒧᑦ ᐊᒻᒪᓗ ᐊᓯᐊᓂᑦ ᑮᓇᐅᔭᐃᑦ ᐋᖅᑭᑦᑕᐅᑲᓐᓂᓚᐅᕆᕗᑦ. 
ᖁᔭᓐᓇᒦᒃ. 
 
ᐃᔅᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᕋᕕᑦ ᑮᓇᐅᔭᐃᑦ ᓅᑕᐅᓚᐅᕐᓂᖏᓐᓄᑦ, ᓇᒧᑦ 
ᓅᑦᑕᐅᓂᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᔅᓯᕙᐅᑖᖅ. ᑕᒪᓐᓇ ᐊᑕᐅᓯᐊᑐᐃᓐᓇᖅ 
ᐋᖅᑭᑦᑕᐅᓯᒪᓚᐅᖅᑯ ᑮᓇᐅᔭᖅ ᑲᓇᑕᒥ ᒐᕙᒪᒃᑯᖏᓐᓂ ᐊᒻᒪᓗ ᓄᓇᕗᒻᒥ ᒐᕙᒪᒃᑯᖏᓐᓂ ᑕᒪᓐᓇ ᑮᓇᐅᔭᖅ 
ᑲᑎᑕᐅᓯᒪᕗᖅ, ᐊᑕᐅᓯᕈᖅᑎᑕᐅᓪᓗᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᑎᑦᑕᐅᒃᑲᓐᓂᕈᒪᕗᖓ, ᑐᑭᓯᓐᖏᓐᓇᒪ ᓇᑭ 
ᓅᑕᐅᓚᐅᕐᓂᖓᓂᑦ, ᐅᕝᕙᓗᑭᐊᖅ ᓅᑕᐅᓚᐅᕐᓂᖓᓄᑦ. ᑮᓇᐅᔭᑦ ᐱᖅᑕᐅᓚᐅᖅᑲᑦ ᑕᕝᕙᖓᑦ ᐅᕝᕙᓘᓐᓂ 
ᐊᖏᓪᓕᒋᐊᖅᑕᐅᓪᓗᓂ? ᐅᖃᐅᓯᕆᑦᑎᐊᑲᓐᓂᕈᒃ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑭᐅᒍᓐᓇᖏᑦᑐᖓ. ᑮᓇᐅᔭᖅ 
ᒐᕙᒪᑐᖅᑲᑯᓂᓐᖓᕐᖓᑦ ᐊᒻᒪᓗ ᑕᓐᓇ ᑮᓇᐅᔭᖅ ᑐᓂᔭᐅᓚᐅᖅᑐᖅ ᓄᓇᕗᑦ ᓴᖅᑭᖅᑎᑕᐅᒻᒪᑦ. 
ᑮᓇᐅᔭᒃᑲᓂᕐᓂ ᐱᑕᖃᒃᑲᓂᖅᑎᑦᑎᓴᒥᔪᒐᓗᐊᑦ ᑭᖑᓂᐊᒍ. ᑕᓐᓇ ᐱᓕᕆᐊ ᑲᔪᓯᖁᔭᕗ ᑭᓯᐊᓂ ᑮᓇᐅᔭᓂ 
ᐱᓕᕆᐊᒧ ᕿᓂᒃᑲᓂᖅᑐᒍ ᑲᔪᓯᓂᐊᓐᖓᑦ. ᖁᔭᓐᓇᒥᒃ. ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ. ᐊᕐᕙᓗᒃ. 
 
ᐊᕐᕙᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᖅᑲᓇᐃᔭᖃᑎᒐ ᐊᐱᕆᒐᓱᑉᐸᓪᓚᐃᔪᖅ, 
ᐃᒪᐃᑦᑐᓚᐅᕐᖓᑦ 190-ᑕᐅᓴᓐ ᐊᒻᒪᓗ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ 105-ᑕᐅᓴᓐ. ᐊᐱᕆᒐᓱᑦᑐᖅ ᓇᒧ 
ᑮᓇᐅᔭᖅ ᑐᓂᔭᐅᓐᓂᕐᒪᖓ. ᒥᓂᔅᑕᐅᔪᖅ ᑭᐅᔪᓐᓇᐸᓪᓚᐃᔪᖅ ᑕᔅᓱᒥᖓ ᐊᑖᓂᒻᒪ 5-17, ᓄᓇᕗᒻᒥ 
ᐃᓕᓐᓂᐊᕐᓂᖅ. ᑕᔅᓱᒥᖓ ᐊᑐᕈᓐᓇᖅᑲᑦ, ᑐᑭᓯᒃᑲᓂᕐᓂᐊᕐᖓᑦ ᒪᓕᒐᓕᐅᖅᑎ. ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐅᖃᖅᓯᒪᑦᑎᐊᕐᓂᖏ, 5-16. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᕝᕙᓂᔅᓴᐃᓇᖅ ᒪᑉᐱᖅᑐᒐᒥ, 
ᐃᓚᒋᐊᑐᐃᓐᓇᕐᓗᒍ ᒪᓕᒐᓕᐅᖅᑎᐅ ᐊᐱᖅᑯᑎᖓ. ᒥᑭᓪᓕᒋᐊᖅᓯᒪᓕᓐᖓ ᐃᓕᓐᓂᐊᕐᓂᐅᔪᖅ ᑐᓵᔨᓄᑦ 
ᐊᒻᒪᓗ ᐃᖅᑲᖅᑐᐃᔨᕋᓚᓄ. ᒥᑭᓪᓕᒋᐊᖅᓯᒪᓕᕐᖓ 269-ᑕᐅᓴᓂᑦ. ᑕᐃᒪᐃᑉᐸ ᖃᑦᑏᓐᓇᐅᓂᖅᓴᐅᓕᕐᖓᑕ 
ᐃᓕᓐᓂᐊᖅᑏᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᒥᔅ. ᐅᐃᓕᐊᒻᔅ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒐᕙᒪᑐᖃᒃᑯ ᐃᓕᑕᖅᓯᕗ 
ᐃᓕᓐᓂᐊᕋᔅᓴᓂ ᐱᑕᖃᕆᐊᖃᕐᓂᖓᓂᑦ ᐊᒻᒪᓗ ᐃᖃᓯᐅᑎᓪᓗᒍ, ᑮᓇᐅᔭᐃ ᐱᑕᖃᖅᑎᑕᐅᕗᑦ. ᑮᓇᐅᔭᓂ 
ᕿᓂᒃᑲᓐᓂᓚᐅᕋᓗᐊᖅᑐᒍ ᐊᒻᒪᓗ ᒐᕙᒪᑐᖃᒃᑯ ᐱᑕᖃᖅᑎᑦᑎᓚᐅᖅᑯ ᑮᓇᐅᔭᒃᑲᓂᕐᓂᑦ 105-ᑕᐅᓴᓂ 
ᓄᓇᕗᒻᒥ ᐃᓕᓐᓂᐊᓂᐊᖅᑐᓂᑦ. ᖁᕕᐊᒋᑐᐃᓐᓇᕋᔭᖅᑕᕗ ᑮᓇᐅᔭᖃᖅᑎᑕᐅᒃᑲᓐᓂᕈᑦᑕ ᑭᓯᐊᓂ ᐊᐅᓚᑕᐅᒻᒪ 
ᒐᕙᒪᑐᖃᒃᑯᓐᓄ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᓇᒻᒪᒃᑲᓗᐊᖅᑲᑦ ᐃᖅᑲᖅᑐᐃᕕᓐᓂ ᑐᓵᔨᓂᑦ 
ᐊᒻᒪᓗ ᐃᖅᑲᖅᑐᐃᔨᕋᓚᓄ ᐃᓕᓐᓂᐊᓂᐊᖅᑐᓂᑦ ᑕᒃᑯᓄᖓ 105-ᑕᐅᓴᓄ ᐅᓪᓗᒥᒧᑦ? 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᐊᒡᒐ ᐃᔅᓯᕙᐅᑕᖅ. 

ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐅᐃᓕᐊᒻᔅ  
 
ᐅᐃᓕᐊᒻᔅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒪᑉᐱᖅᑐᒐᕐᒥ 5-17, ᐃᓅᓯᕐᒥ ᐊᖅᑯᓯᐅᖅᑏᑦ 
ᐊᖏᕈᑕᐅᓯᒪᔪᒥ. ᑮᓇᐅᔭᖃᖅᑎᑦᑎᓂᖅ ᐱᑕᖃᖅᑎᑕᐅᔪᖅ ᐃᖏᕐᕋᓂᐊᕐᓗᓂ ᖃᐅᔨᓴᖅᑕᐅᓗᓂ ᐊᑕᐅᓯᕐᒥ 
ᐊᕐᕌᒍᒥ ᒪᕐᕉᓂ ᓄᓇᓕᓐᓂ. ᖃᓄᐃᑦᑐᓐᓂ ᓄᓇᓕᓐᓂ ᐅᖃᐅᓯᖃᖅᑭᑕ? ᖁᔭᓐᓇᒦᒃ, ᐃᔅᓯᕙᐅᑕ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᒪᕐᕉ ᓄᓇᓖᒃ ᖁᕐᓗᖅᑐᖅ 
ᐊᒻᒪᓗ ᑭᓐᖓᐃᑦ. ᑕᒃᑯᐊᖑᕗ ᒪᕐᕉ ᓄᓇᓖᒃ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᒥᓂᔅᑕ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᐱᖅᑯᓯᕆᓂᐊᖅᑲᐅᔭᕋ 
ᑭᐅᔭᐅᔭᕆᖅᑲᐅᒻᒪᑦ, ᐱᔭᕆᖅᑐᖓ. ᖁᔭᓐᓇᒥᒃ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐅᖃᖅᓯᒪᑦᑎᐊᖅᑐ ᐃᖅᑲᓇᐃᔭᕆᔭᐅᓯᒪᔪᓂ ᑕᕝᕙᖓᕐᓗᑎ 
ᓯᓚᑕᓂᓐᖓᖅᑐᓂᑦ. ᒪᑉᐱᖅᑐᒐᖅ 5-16. ᐊᐱᖅᑯᓯᔅᓴᑦ? ᐊᖏᖅᑐᑦ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐊᑏ. ᒪᑉᐱᖅᑐᒐᖅ 5-17. ᐅᖃᖅᓯᒪᑦᑎᐊᕐᓂᖏ ᐃᖅᑲᓇᐃᔭᖑᓯᒪᔪᑦ. 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᑖᓂ ᐃᓅᓯᕐᒧᑦ ᐊᖅᑯᓯᐅᑏᑦ 
ᐋᖅᑭᑦᑕᐅᓂᖏᓐᓄᑦ ᐊᖏᕈᑎᐅᔪᖅ, ᐊᑕᐅᓯᕐᒧᑦ ᐆᑦᑑᑕᐅᓪᓗᓂ ᐱᓕᕆᐊᕆᔭᐅᔪᖅ ᒪᕐᕉᓐᓄᑦ ᓄᓇᓖᓐᓄᑦ, 
ᑮᓇᐅᔭᖃᖅᑎᑦᑎᓂᖅ ᐋᖅᑭᑦᑕᐅᓯᒪᕗᑦ ᐊᑕᐅᓯᕐᒧᑦ ᐊᕐᕌᒎᒧᑦ ᐊᐅᓚᓂᖃᕐᓗᓂ ᒪᕐᕉᓐᓄᑦ ᓄᓇᓖᓐᓄᑦ 
ᐊᑐᕐᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑐᓐᖓᕕᒋᔭᐅᓗᓂ ᐋᖅᑭᐸᓪᓕᐊᓂᖏᓐᓄᑦ ᐃᓚᒌᓄᑦ ᒪᓕᒐᐅᔪᓂᑦ. 
 
ᒥᓂᔅᑕᐅᔪᖅ ᐅᖃᕆᐊᒃᑲᓐᓂᕈᓐᓇᖅᑳ 273-ᑕᐅᓴᓐ-ᖑᔪᐃᑦ ᑮᓇᐅᔭᐃᑦ ᐊᑐᖅᑕᐅᔪᑦ ᐆᑑᑎᐅᔪᒧᑦ 
ᐊᐅᓚᑕᐅᔫᓐᓄᑦ ᒪᕐᕉᓐᓂᒃ ᓄᓇᓕᐅᔫᓂᒃ? ᐅᖃᕆᐊᒃᑲᓐᓂᕈᓐᓇᖅᑳ ᖃᓄᐃᓕᐅᖅᑕᐅᒻᒪᖔᑕ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐅᖃᐅᓯᕆᖅᑲᔭᓐᓂ ᐊᕐᕌᒍᒧᑦ 
ᐆᑦᑑᑎᐅᔪᖅ ᐱᓕᕆᐊᖑᔪᖅ ᖁᕐᓗᖅᑑᒥ ᐊᒻᒪᓗ ᑭᓐᖓᕐᓂ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᖅᑕᐅᓪᓗᓂ ᐋᖅᑮᐸᓪᓕᐊᔪᓂᑦ ᐱᔭᐅᕙᓪᓕᐊᔪᑦ. 
 
ᓄᓕᐊᕇᖒᔫᒃ ᐊᕕᓐᓂᐅᓴᓕᕋᐃᒻᒪᑎᒃ ᐃᖅᑲᖅᑐᐃᕕᒃᑰᖏᑦᑐᖅᖔᖅ ᐋᖅᑭᑕᐅᔪᓐᓇᖅᑯᑦ ᐊᒻᒪᓗ ᑮᓇᐅᔭᐃᑦ 
ᐊᑐᐃᓐᓇᐅᑎᑕᐅᕗᑦ ᑲᓇᑕᒥ ᒐᕙᒪᒃᑯᖏᓐᓂ. ᓂᕆᐅᒋᕙᕗᓪᓕ ᑕᒪᓐᓇ ᑲᔪᓯᓂᕐᓂᖓᓂ ᐱᔭᕇᖅᓯᒪᓕᖅᑲᑦ 
ᐆᑦᑑᑕᐅᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕆᐊᓗᒃ. 

ᐃᒃᑲᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᓯᑐᐃᓐᓇᒃᑯᑦ ᐅᖃᖅᑎᓪᓗᖓ ᐅᖃᓚᐅᖅᑯᖓ 
ᐱᒻᒪᕆᐅᕗᑦ ᐱᖃᓯᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᓄᖅ ᐃᓄᐃᑦ ᐊᑐᖅᐸᓂᕐᒪᖔᑕ 
ᐊᑲᐅᓐᖏᓕᐅᕈᑎᐅᔪᓂᑦ ᓄᓇᓕᓐᓂ. ᖃᐅᔨᒪᓇᖅᑳ ᑕᒪᓐᓇ ᐊᑐᖅᑕᐅᒐᔭᕐᒪᖔᖅ ᐅᕝᕙᓘᓐᓃᑦ 
ᑕᐃᒪᐃᒃᑲᔭᖅᑲᑭᓯᐊᓂ ᐱᒋᐊᖅᑎᑕᐅᓂᓴᔪᓄᑦ ᓄᓇᓕᓐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑖ.  
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᒪᓐᓇ ᐱᒋᐊᕐᓂᖓᓄᑦ ᐃᓄᐃᑦ 
ᖃᐅᔨᒪᔭᑐᖓᖏᑦ ᐊᒻᒪᓗ ᐊᑐᖅᑕᐅᓗᑎᑦ ᐃᖅᑲᖅᑐᐃᕕᒃᑰᖏᑦᑐᓂᑦ ᐱᔪᓐᓇᖅᑲᑕ ᐃᓄᓐᓄᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᒃᑲᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓄᐃᑦ ᑲᒪᖃᑕᐅᔪᑦ ᑕᒪᔅᓱᒪᓐᖓᑦ, ᐃᓱᒪᕗᖓᓕ 
ᑲᒪᖃᑦᑕᕐᓂᑯᒻᒪᕆᐅᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑕᐃᒪᐃᒍᓐᓇᖅᑲᑦ. ᑖᒃᑯᐊ ᒪᓕᑦᑕᐅᔭᕆᐊᓖᑦ 
ᐊᑐᖅᑕᐅᒐᔭᖅᑲᑦ ᐱᓕᕆᕕᐅᔪᓄᑦ ᐱᔭᕇᑕᐅᓂᖅᑲᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐅᑯᐊ ᐆᑦᑑᑎᐅᔪᑦ ᐱᓕᕆᐊᖑᔪᑦ 
ᐊᒻᒪᓗ ᖃᐅᔨᓴᕆᐊᖃᕋᔭᖅᑲᕗᑦ ᐱᔭᕇᖅᑲᑕ ᑕᑯᒋᐊᕐᓗᑕ ᐊᓯᔾᔨᖅᑕᐅᔭᕆᐊᓖᑦ ᐋᖅᑭᑦᑕᐅᒋᐊᕐᓗᑎᑦ. 
ᐊᑐᕐᓂᐊᖅᑯᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐋᖅᑭᔅᓯᒪᓂᐊᕐᓂᖏᓐᓄ ᐊᑐᖅᑕᐅᔪᓐᓇᑐᐊᕈᑎᑦ. 
 
ᐃᔅᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔪᓐᓇᕋᕕᐅᒃ. ᐃᒃᑲᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᖁᕕᐊᒋᕙᕋ ᑭᐅᔪᓐᓇᕐᖓᒍᑦ ᑕᒪᓐᓇ ᐊᑑᑎᖃᒻᒪᕆᓐᓂᐊᕐᖓᑦ 
ᐃᓄᓐᓂᑦ. ᑕᒪᓐᓇ ᖃᐅᔨᓵᖑᔭᐅᔪᖅ, ᐊᑐᖅᑕᐅᒐᔭᖅᑲᑭᓯᐊᓂ ᒪᓕᒐᓕᕆᔨᒃᑯᓐᓄᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖃᑎᖃᕋᔭᖅᑲᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᓯᖏᓐᓂᓘᓐᓃᑦ ᐊᑦᑐᖅᑕᐅᔪᓂᑦ? ᑕᒪᓐᓇ 
ᐋᖅᑮᒍᓐᓇᕋᔭᖅᑳ ᓄᓇᕗᒻᒥᐅᓕᒫᓄᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᑎᒍᑦ ᐱᔭᐅᔭᕆᐊᖃᕋᔭᖅᑲ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᑮᓇᐅᔭᐃᑦ ᐊᑐᐃᓐᓇᐅᑎᑕᐅᕗᑦ ᒪᓕᒐᓕᕆᔨᒃᑯᓐᓂᑦ 
ᐊᑐᖅᑕᐅᓗᑎᑦ ᐃᓚᒌᑦ ᓂᓐᖓᐅᒪᖃᑦᑕᖅᑐᓄᑦ ᐊᒻᒪᓗ ᖃᐅᔨᓵᕆᓛᕆᕙᕗᑦ ᐅᐊᑦᑎᐊᕈᒃᑲᓐᓂᐅᓕᖅᑲᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᓃᓕᖅᑐᒍᑦ 5-17. ᐅᖃᐅᓯᐅᓂᖏᑦ ᐃᖅᑲᓇᐃᔮᓄᑦ 
ᐊᓯᖏᓐᓄᑦ ᐋᖅᑭᑦᑕᐅᓯᒪᔪᒃᑯᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 5-18. ᑐᓂᐅᖅᑲᐃᓂᖅ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 
ᑮᓇᐅᔭᓂᒃ. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᑉᐱᖅᑐᒐᖅ 5-5-ᒧᑦ. ᐃᖅᑲᖅᑐᐃᕕᓕᕆᓂᖅ. ᐱᓕᕆᐊᑦ 
ᓇᐃᓈᖅᓯᒪᔪᑦ. ᓇᓗᓇᐃᖅᓱᖅᓯᒪᔪᑦ ᐊᑭᓕᕋᔅᓴᐃᑦ. ᑲᑎᑦᑐᒋᑦ ᐊᑭᓕᕋᔅᓴᐃᑦ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ $44-ᒥᓕᐊᓐ 199-ᑕᐅᓴᓂ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓱᖅᓯᒪᔪᓂᒃ ᐊᑭᓕᕋᔅᓴᓂᒃ 
ᐊᖏᓪᓕᒋᐊᖅᓯᒪᔪᖃᕐᒪᑦ $6-ᒥᓕᐊᓐ 924-ᑕᐅᓴᓂᒃ ᐃᑲᔫᑎᓄᑦ ᐊᒻᒪ ᐊᑭᓕᐅᑎᒃᑲᓐᓂᕐᓄᑦ. ᑭᓱᓅᖓᕙᑦ 
ᐊᖏᓪᓕᒋᐊᕈᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᒋᐊᕐᖓᓕᕋᑦᑎᒃᑯ 
ᐊᖏᓪᓕᒋᐊᖅᓯᒪᔪᖅᑕᖃᓚᐅᕐᒪᑦ ᐊᑖᓃᑦᑐᑎᒃ ᒪᓕᒐᓕᕆᓃᑦ. ᒪᓕᒐᕐᓂᐊᖅᑏᑦ 39% ᐊᒻᒪ ᑕᓪᓕᒪᑦ 
ᐱᕋᔭᑦᑕᐃᓕᑎᑕᐅᔪᓄᑦ ᖃᐅᔨᓴᖅᑏᑦ, ᐊᖏᓪᓕᒋᐊᕐᒪᑕ ᐊᔾᔨᒌᓐᖏᑦᑑᑎᓄᑦ. ᓇᓗᓇᐃᖅᓯᑲᐃᓐᓇᖅᐳᖓ 
ᐊᖏᖅᐹᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 5-5. ᓇᓗᓇᐃᖅᓱᖅᓯᒪᔪᑦ ᐊᑭᓕᕋᔅᓴᐃᑦ. ᑲᑎᑦᑐᒋᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ $44-ᒥᓕᐊᓐ 199-ᑕᐅᓴᓐ. ᐊᐱᖅᑯᑎᔅᓴᖅᑕᖃᖅᐹ? ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᖅᐱᑖ ᕿᒥᕐᕈᓂᕐᒥᒃ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᓇᓚᐅᑦᑖᖅᑕᐅᓯᒪᔪᓄᑦ 
ᑲᔪᓯᓂᐊᖅᐳᒍᑦ ᒪᓕᒐᔅᓴᖅ 10-ᒧᑦ, ᒪᓕᖓᔅᓴᖅ ᐊᓯᔾᔩᓂᕐᒧᑦ ᓄᓇᐃᑦ ᑕᐃᔭᐅᓂᖏᓐᓂᑦ. ᐊᐱᕆᔪᒪᕙᕋ 
ᒥᓂᔅᑕ ᖃᐃᖅᑯᔨᒃᑲᓂᕐᓂᐊᕐᒪᖔᖅ ᐃᖅᑲᓇᐃᔭᖅᑎᖏᓐᓂᑦ ᐅᖃᓪᓚᕝᕕᒻᒧᑦ. 
 
ᒪᓕᒐᔅᓴᖅ 10,  ᒪᓕᖓᖅ ᐊᓯᔾᔩᓂᕐᒧᑦ ᓄᓇᐃᑦ ᑕᐃᔭᐅᓂᖏᓐᓄᑦ ᒪᓕᒐᖅ - ᐃᓱᒪᔅᓴᖅᓯᐅᕐᓂᖏᑦ 
ᑲᑎᒪᔨᕋᓛᑦ 
  
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ ᓴᐅᒥᐊᓂ ᑐᑭᒧᐊᖅᑎ ᓄᓇᐃᑦ 
ᑕᐃᔭᐅᓂᖏᓐᓄᑦ, ᒋᐅᕆ ᑯᕉ. ᑕᓕᖅᐱᓐᓂᑦ ᓄᐊᕋ ᓵᓐᑐᔅ ᑐᖏᓕᕋ. ᑲᔪᓯᔪᓐᓇᖅᓯᕗᖔ ᒪᑐᐃᖅᓯᓂᕐᒧᑦ 
ᐅᖃᐅᓯᔅᓴᕐᓄᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᓐᓇᖅᐳᑎᑦ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᔅᓴᖅ ᑲᔪᓯᑎᑕᐅᓚᐅᖅᐳᖅ 2000-
ᖑᑎᓪᓗᒍ ᐊᒻᒪ ᑖᓐᓇ ᒪᓕᒐᔅᓴᖅ ᐊᑐᓕᓛᖅᑐᓂ ᐋᒡᒌᓯ 2002-ᒥ. ᑕᐃᒪᐃᒻᒪᑦ ᒪᓕᒐᔅᓴᖅ 10 
ᐊᓯᔾᔨᕆᐊᖃᕐᓂᐊᖅᐳᖅ ᖃᖓᑐᐃᓐᓇᕐᒧᖔᖅ ᒪᓕᒐᔅᓴᖅ ᐊᑐᓕᕐᓂᐊᕐᒪᑦ ᐊᓯᔾᔨᖅᑕᐅᓗᓂᓗ ᒪᓕᒐᖅ 
ᐃᓚᓕᐅᑎᓗᒋᑦ ᐅᖃᖅᓯᒪᔪᑦ ᐊᑎᓕᕆᔨᒻᒪᕆᐅᑉ ᐱᒋᐊᑐᓐᖏᓐᓂᖓ ᓱᓇᑐᐃᓐᓇᕐᓂᒃ ᓇᓗᓇᐃᖅᓯᔾᔪᑎᓂᒃ 
ᐊᒻᒪ ᓄᓇᖁᑎᓕᓐᓅᖓᔫᑉ ᒪᓕᒐᐅᑉ ᓇᓛᒍᑦ ᐊᑎᓕᐅᕆᐊᑐᓐᖏᓂᕐᒥᒃ ᐊᑐᖅᑐᐊᕐᓂᕐᒧᑦ. ᑖᓐᓇ ᓇᐃᑦᑐᕈᓗᒃ 
ᒪᓕᒐᑦᓴᖅ. ᓇᓗᓇᐃᕆᐊᑐᐃᓐᓇᖅᑕᕋ ᑖᓐᓇ ᒪᓕᒐᑦᓴᖅ. ᐅᖃᐅᓯᕆᑐᐃᓐᓇᖅᑕᕋ ᓇᒻᒥᓂᖅ ᖃᐅᔨᓯᒪᔭᕋ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᑐᓐᖓᓱᑦᑎᒍᒪᔭᕋ ᓴᐅᒥᓐᓃᕖᑦᑐᖅ. ᑐᓐᖓᓱᒋᑦ, ᑯᕉᖑᕙᓪᓚᐃᔪᖅ. 
ᓇᑯᕐᒦᒃ ᓴᖅᑭᒍᓐᓇᕋᕕᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᐊᒻᒪᓗ ᖁᔭᓐᓇᒦᖅᑕᕋ ᒥᓂᔅᑕ 
ᐅᖃᐅᓯᕐᖓᐅᑎᕆᖅᑲᐅᔭᖏᓐᓄᑦ. ᐃᑦᓯᕙᐅᑕᕆᔭᖅ ᑲᑎᒪᔨᕋᓛᖑᐃᓐᓇᖅᑐᓄᑦ ᐊᔭᐅᖅᑎᓄᑦ 
ᐅᖃᕆᐊᕈᓐᓇᖅᓯᔪᖅ ᐅᖃᐅᓯᕐᖓᐅᑎᒥᓂᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐃᒻᒥᓂᒃ ᐅᔾᔨᕆᑲᐃᓐᓇᕋᒪ ᐃᑦᓯᕙᐅᑖᖅᑯᖓ ᒪᓕᑐᐃᓐᓇᖅᓱᒋᑦ ᑎᑎᕋᖅᓯᒪᔪᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᐊᔭᐅᖅᑏᑦ ᕿᒥᕐᕈᓯᒪᓕᕐᒪᑕ ᒪᓕᒐᑦᓴᕐᒥᒃ 
10ᒥᒃ, ᒪᓕᒐᖅ ᐋᖅᑭᒋᐊᕆᔪᖅ ᓄᓇᖁᑎᓕᓐᓅᖓᔪᒥᒃ ᒪᓕᒐᕐᒥᒃ ᐃᓚᒋᓪᓗᒍ ᒥᓂᔅᑕ ᐅᑲᓕᖅ ᒪᐃ 03, 
2002ᒥ. 
 
ᐃᑦᓯᕙᐅᑖᖅ, ᐅᓇ ᒪᓕᒐᑦᓴᖅ ᑐᑭᓯᓇᑦᓯᐊᖅᑐᖅ. ᑲᑎᒪᔨᕋᓛᖑᐃᓐᓇᖅᑐᑦ ᑐᑭᓯᔪᑦ ᑖᓐᓇ ᒪᓕᒐᖅ 
ᐋᖅᑮᒋᐊᕈᑦ ᓄᓇᖁᑎᓕᓐᓅᖓᔪᒥᒃ ᒪᓕᒐᕐᒥᒃ ᑲᔪᓯᑎᑕᐅᓚᐅᖅᓯᒪᓂᖓᓂᒃ ᐃᓚᒋᔭᐅᑦᓱᓂ ᓄᕙᒻᕙ 2000ᒥ 
ᐋᖅᑭᒋᐊᖅᑕᐅᓚᐅᖅᓯᒪᔪᓄᑦ. 
 
ᒪᓕᒐᑦᓴᖅ 10 ᐊᓯᔾᔩᓚᖓᔪᖅ ᐅᓪᓗᒥᒃ ᐊᑐᓕᕐᕕᑦᓴᖓᓂᒃ ᐊᓯᔾᔨᕐᓗᒋᑦ ᐅᓪᓗᐃᑦ 15 ᐋᖅᑭᒋᐊᖅᓱᒍ ᒪᓕᒐᖅ 
ᐃᓚᒋᐊᕆᓂᒃᑯᑦ ᑎᑎᕋᖅᓯᒪᖃᑕᐅᓗᒍ ᓄᓇᖁᑎᓕᓐᓂᒃ ᐊᑎᓕᕆᔨᒻᒪᕆᐅᑉ ᐱᒋᐊᑐᓐᖏᓐᓂᖓ 
ᓱᓇᑐᐃᓐᓇᕐᓂᒃ ᓇᓗᓇᐃᖅᓯᔾᔪᑎᓂᒃ ᐊᒻᒪᓗ ᐃᓄᒃ ᑕᐅᖅᓰᔪᖅ, ᒧᐊᑦᒐᔾᓕᒃ, ᐃᓚᒋᔭᐅᑲᐃᓐᓇᖅᑐᖅ 
ᐊᑐᖅᑐᐊᖅᑐᕐᓘᓐᓃᑦ ᓯᕗᓂᐊᓂᓂᑦ ᐋᒐᔅᑎ 2002 ᐱᒍᓐᓇᖅᑐᖅ ᓇᓛᒍᑦ ᒪᓕᒐᐅᑉ 53 ᐃᓚᒌᓅᖓᔪᓂ 
ᒪᓕᒐᕐᓂ. 
 
ᐃᑦᓯᕙᐅᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᐃᑲᔪᖅᑐᓚᐅᖅᑐᑦ ᒪᓕᒐᑦᓴᒥᒃ ᐊᑐᐊᓚᐅᖅᓱᒋᑦ ᐃᓛᒃᑰᖓᔪᓕᒫᖏᑦ 
ᕿᒥᕐᕈᓂᖃᖅᓱᑎᒃ ᑲᑎᒪᔨᕋᓛᖑᐃᓐᓇᖅᑐᑦ. ᑲᑎᒪᔨᕋᓛᖑᐃᓐᓇᖅᑐᑦ ᕿᓛᓈᕆᔭᖃᖅᐳᑦ ᑐᓴᓛᕐᓂᕐᒥᓐᓂᒃ 
ᓯᕗᓂᑦᓴᒥ ᐸᕐᓇᑕᐅᔪᑦᓴᓂᒃ ᓲᕐᓗ ᓇᓪᓕᐅᒃᑯᒫᖃᖅᑎᑦᓯᒍᑎᑦᓴᓂᒃ ᐊᐃᑉᐸᕆᔭᓄᑦ ᐊᖏᕐᕋᐃᖅᑕᐅᔪᖃᕐᓂᖅᐸᑦ 
ᑕᒻᒪᐅᑕᒥᒃ ᓯᓚᐃᕐᕆᐊᕆᔭᒥᓪᓘᓐᓃᑦ. 
 
ᓂᕆᐅᑦᓯᐊᕆᕗᒍᑦ ᐱᒋᐊᒃᑲᓐᓂᕈᑎᑦᓴᐅᖃᑦᑕᓂᐊᖅᑐᓂᒃ ᐱᐅᓴᐃᒋᐊᕈᑎᑦᓴᓂᒃ ᓄᓇᖁᑎᖃᕈᑎᓂᒃ ᓄᓇᕗᒥ. 
ᑕᕝᕗᖓ ᐃᓱᓕᑉᐳᑦ ᐅᖃᐅᓯᑦᓴᒃᑲ. ᑲᑎᒪᔨᕋᓛᖑᐃᓐᓇᖅᑐᑦ ᑎᓕᓯᕗᑦ ᒪᓕᒐᑦᓴᖅ ᑲᔪᓯᑎᑕᐅᖁᓪᓗ 
ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᐅᖃᐅᓯᑦᓴᖃᖅᑐᖃᖅᑳ ᒪᓕᒐᓕᐅᖅᑎᓂᒃ? 
ᐅᖃᐅᓯᑦᓴᖃᖅᑐᖃᓐᖏᑉᐸᑦ ᒪᓕᒐᑦᓴᖅ 10, ᕿᒥᕐᕈᒍᓐᓇᖅᓯᔭᕗᑦ ᒪᓕᒐᑦᓴᖅ 10. ᐱᓕᕆᐊᑦᓴᖅ 5-1. 
ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐋᒐᔅᑎ 19. ᖃᓄᐃᒻᒪᓄᓇ ᐅᓪᓗᖓ ᐋᖅᑭᑦᑕᐅᒪᕙ ᐋᒐᔅᑎ 
19ᒧᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᕆᓚᐅᕋᑦᑎᒃᑯ ᐃᖅᑲᓇᐃᔭᖅᑏᑦ 
ᖃᖓᒃᑯᑦ ᑖᓐᓇ ᐊᑐᓕᕈᓐᓇᕋᔭᕐᒪᖔᖅ ᐅᖃᓚᐅᖅᑐᑦ ᐋᒐᔅᑎ 19ᒥ ᐊᑐᐃᓐᓇᐅᒐᔭᕐᓂᕋᐃᑦᓱᑎᒃ. ᖁᔭᓐᓇᒦᒃ, 
ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᒃᑲᕐᕆᐊᓗᒃ, ᓄᑕᕋᖅ, ᖁᔭᓐᓇᒦᒃ. ᐅᖃᐅᓯᖅᑕᖓ 
ᐊᑕᐅᓯᖅ, ᒪᓕᒐᖅ ᐊᖅᑭᒋᐊᖅᑕᐅᔪ ᓄᓇᐃ ᐅᖃᐅᓯᖏᑦ ᒪᓕᒐᐅᔪᖅ. ᐊᖏᖃᑎᒋᑉᐱᓯ? 
 
ᐃᓚᖏ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐅᖃᐅᓯᖅᑕᖓ ᒪᕐᕉᒃ, ᓄᓇᐃᑦ ᐅᖃᐅᓯᖏᑦ ᒪᓕᒐᐅᔪᖅ 
ᐊᖅᑭᒋᐊᖅᑕᐅᕗᖅ ᑕᒃᑯᓄᖓ ᐃᓚᖏᓐᓄ. ᐊᖏᖃᑎᒋᕕᐅ? 

ᐃᓚᖏ ᒪᓕᒐᓕᐅᖅᑎᑦ: ᐊᖏᖅᑐᑦ 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐅᖃᐅᓯᖅᑕᖓ ᐱᖓᔪᐊᑦ. ᐊᖏᖃᑎᒋᕕᐅᒃ? 
 
ᐃᓚᖏ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒪᓕᒐᖅ ᐊᑕᖏᕐᓗᒍ. ᐊᖏᖃᑎᒋᕕᐅ? 
 
ᐃᓚᖏ ᒪᓕᒐᓕᐅᑎᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᑲᔪᓯᕗᖅ, ᒪᓐᓇᐅᔪᖅ ᐱᖓᔪᐊᓂᑦ ᐅᖃᓕᒪᕈᓐᓇᓕᖅᑕᕗ. 
ᖁᔭᓐᓇᒦᕈᒪᔭᕋ ᓯᕗᓕᐅᖅᑎ ᐹ ᐅᑲᓕᖅ ᐊᒻᒪᓗ ᐃᖅᑲᓇᐃᔭᖅᑎᑦᑎᑦ, ᐊᒻᒪᓗ ᖁᔭᓐᓇᒥᖅᑕᒃᑲ ᐊᑕᖏᖅᑐᓯ, 
ᖁᔭᓐᓇᒥᒻᒪᕆᐊᓗᒃ ᖃᐃᔪᓐᓇᕋᔅᓯ. 
 
ᐊᖏᖃᑎᒋᑉᐱᓯ ᑕᓐᓇ ᒪᓕᒐᐅᔪᖅ 10 ᐊᑐᐃᓐᓇᐅᓕᖅᑐᖅ ᐅᖃᓕᒪᖅᑕᐅᓂᐊᕐᓗᓂ? ᖃᓄᐃᓕᖓᒍᒪᕙᑦ 
ᑲᑎᒪᔨᕋᓚ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᐅᓪᓗᒥᐅᔪᖅ ᑲᒪᒋᒋᐊᖃᕐᒥᒐᑦᑎᒍ 
ᐃᑯᐱᕝᕕᓕᕆᔨᒃᑯ. ᑲᔪᓯᑐᐃᓐᓇᕈᓐᓇᖅᑐ ᒥᓂᔅᑕᐅ ᒪᑐᐃᖅᓯᕐᔪᑎᖏᓐᓂ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ):ᐅᐃᓕᐊᒻᔅ ᐅᖃᕋᑕᕐᖓ ᑲᔪᓯᒍᓐᓇᖅᑐᒍ ᒥᓂᔅᑕᐅᔪ ᐱᒋᐊᕐᓂᖓᑕ 
ᐅᖃᐅᓯᖏᓐᓂᑦ. ᐊᖏᖃᑎᒋᑉᐱᑕ? ᒥᓂᔅᑕ ᐊᑭᓱᒃ, ᐱᒋᐊᕈᓐᓇᓕᖅᑕᐃ ᒪᑐᐃᖅᓯᓂᑯᐃ ᐅᖃᐅᓯᔅᓴᐃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᕕᐊᓱᑦᑐᖓ 
ᑕᑯᔅᓴᕈᖅᑎᑎᓪᓗᖓ ᐃᓕᔅᓯᓄ ᑎᒥᐅᔪᒥ ᐃᑯᐱᕝᕕᓕᕆᔨᒃᑯᓐᓂᑦ ᓇᓚᐅᑦᑕᖅᑕᐅᓯᒪᔪᓂ 2002/2003 
ᑲᑎᑦᑐᒋ 35ᒥᓕᐊᑦ, 452ᑕᐅᓴᓐ ᑮᓇᐅᔭᑦ. 
 
ᐃᔅᓯᕙᐅᑕᖅ ᑎᒥᖁᑎᕗ ᓱᓕ ᑲᔪᓯᕗᖅ ᒪᑐᐃᖓᓪᓗᑎ ᐃᓱᒪᒋᔭᕆᐊᖃᒻᒪᕆᑦᑐᓂᑦ ᐊᒻᒪᓗ ᑕᑯᓐᓇᖅᑕᕗ 
ᓄᓇᕗᒻᒧᑦ ᐅᖃᐅᑕᐅᓯᒪᔪᒥ ᕿᓐᖓᐅᒥ ᐱᓕᕆᐊᕆᔭᐅᓯᒪᔪᑦ. ᐊᑐᕋᓱᓐᓂᐊᖅᑕᕗ ᑐᕋᕐᓗᓂ ᐃᓄᐃᑦ 
ᐃᖅᑲᓇᐃᔭᔅᓴᖏᓐᓂ, ᐃᓄᐃ ᖃᐅᔨᒪᔭᑐᖃᖏ ᐊᒻᒪᓗ ᓄᓇᓕᓐᓄᖃᖅᑕᐅᓯᒪᔪᑦ ᖃᓂᓐᓂᖅᓴᐅᓕᕐᓗᑎ 
ᐃᓄᓐᓄ ᓄᓇᕗᒻᒥᐅᓄ ᓴᓐᖏᓂᖅᓴᐅᓚᐅᖅᓯᒪᓐᖏᓚᖅ. 
 
ᐊᑐᖅᑕᐅᓂᐊᖅᑐ ᒪᑯᐊ ᓇᐅᔮᓂ ᐅᓇᒻᒥᔪᓂ ᑕᑯᓗᓂ ᑲᑐᔾᔨᖃᑎᒋᓂ, ᐊᐃᑉᐸᕆᓐᓂ, ᒐᕙᒪᓂ ᐊᒻᒪᓗ 
ᓄᓇᕗᒻᒥᐅᓕᒪᑦ ᐃᖅᑲᓇᐃᔭᖃᑎᒋᑦᑐᑦ ᐱᐅᓯᑎᒃᑲᓂᕐᓗᒍ ᓄᓇᕗᑦ ᐃᓱᒪᓇᒻᒪᕆᒻᒪ ᓯᕗᓂᑦᑎᓐᓄ ᐊᒻᒪᓗ 
ᑲᔪᓯᔪ ᐱᕙᓪᓕᐊᔪᑦ ᓄᓇᑦᑎᓐᓄᑦ. 
 
(ᑐᑭᓯᓇᓕᖅᑎᔅᓯᒪᔪᖅ ᓄᖅᑲᖅᑐᖅ) ᐱᒋᐊᕐᓚᖓ ᐅᖃᕐᓗᖓ ᐃᖅᑲᓇᐃᔭᕆᓂᐊᖅᑕᕗ 
ᒥᑭᓪᓕᒋᐊᖅᑕᐅᓯᒪᓕᓐᖓ ᐅᕙᑦᑎᓐᓄ ᒥᔅᑕ ᐃᔅᓯᕙᐅᑖ ᑲᑎᓐᓂᐊᕐᓗᒋ ᑮᓇᐅᔭᕆᓂᐊᖅᑕᖏ 2002-2003ᒧ 
ᐅᖃᕋᔭᖅᑐᓂᑦ ᐊᔅᓱᕈᕐᓇᖅᑐᓂᑦ, ᐱᓕᕆᐊᔅᓴᐃ ᐊᒻᒪᓗ ᐅᓇᒻᒥᓇᖅᑐ ᐊᑐᕐᓂᐊᖅᑕᕗ ᑕᒫᓂ ᐊᕐᕋᒍᑦᑎᓐᓂ 
ᐊᒻᒪᓗ ᓯᕗᓂᑦᑎᓐᓄᑦ. 
 
ᑎᒥᐅᓪᓗᑕ ᐃᑯᐱᕝᕕᓕᕆᔨᒃᑯ, ᑲᒪᑦᑎᐊᕆᐊᖃᖅᑯᒍᑦ ᐊᑦᑕᓇᒻᒪᕆᑦᑐᓂᑦ ᒪᒃᑯᓂᖓ ᑮᓇᐅᔭᓕᐅᕈᑎᓂᑦ 
ᐊᒻᒪᓗ ᐸᐸᑦᑎᐊᕐᓗᒍ ᐊᕙᑎᕗᑦ, ᑲᒪᑦᑎᐊᕆᐊᖃᖅᑯᒍ ᐊᓐᓂᐊᖃᖅᑕᐃᓕᒪᑎᑦᑎᓂᕐᒥ ᐊᒻᒪᓗ 
ᐊᑦᑕᓇᕐᓂᖏᓐᓂ ᐅᒪᔪᐃᑦ ᓄᓇᕘᒥ ᐱᕙᓪᓕᐊᑎᑦᑎᑎᓪᓗᑕ ᐊᓯᖏᓐᓂ ᑮᓇᐅᔭᓕᐅᕋᓱᓐᓂᕐᒥ, ᒪᑯᐊ ᐱᓪᓗᒋ 
ᒥᕐᖑᐃᓯᕐᕕ, ᐳᓚᕋᖅᑐᓄ ᐅᐸᑕᐅᒐᔪᑦᑐ ᐊᒻᒪᓗ ᐊᓯᕙᓐᖑᐊᖅᑐᓄ. 

ᐃᓱᒪᒋᓪᓗᒍᓗ ᓯᓚᑎᐅᔪᖅ, ᐱᓕᕆᐊᕆᓂᐊᖅᑕᕗ ᐱᖃᓯᐅᔨᒻᒪ ᐃᑲᔪᕐᓗᓂ ᓄᓇᕗᒻᒥ ᐱᕙᓪᓕᐊᔪᓂ 
ᐃᖅᑲᓇᐃᔭᕐᕕᓐᓂ ᐱᑕᖃᖅᑎᓪᓗᑕ ᐊᑦᑐᖅᑕᐅᓯᒪᓐᖏᑦᑐᓂ ᒪᒃᑯᓂᖓ ᐃᖃᓗᒐᓱᓐᓂᕐᒥ ᐊᒻᒪᓗ 
ᓇᑦᑎᕋᓱᓐᓂᕐᒥ ᐅᕙᒍ ᐃᒪᖓᓐᓂ ᐊᒻᒪᓗ ᐅᔭᕋᕐᓂᐊᕐᓂᖅ, ᒐᓯᓕᕆᓂᖅ ᐊᒻᒪᓗ ,ᐅᖅᓱᐊᓗᓕᕆᓂᖅ, 
ᓄᓇᑦᑎᓐᓂ. 
 
(ᑐᑭᓯᓇᓕᖅᑎᔅᓯᒪᔪᖅ) ᐱᖃᓯᐅᑎᓪᓗᒋᓪᓗ ᑕᒃᑯᓂᖓ ᐅᓇᒻᒥᓇᖅᑐᓂ, ᒥᔅᑕ. ᐃᔅᓯᕙᐅᑖ ᒪᓕᓐᓂᐊᕋᑦᑎᒍ 
ᒪᓕᒐᕆᔭᕗ ᐊᒻᒪᓗ ᒪᓕᒐᕆᔭᐅᔪᖅ ᑲᓇᑕᒥ ᐊᒻᒪᓗ ᓯᓚᕐᔪᐊᕐᒥ. ᐊᑕᖏᐸᓗᑦᑐᓂ ᒪᓕᒐᐅᔪᖅ ᐅᓪᓗᒥᒧᑦ 
ᐊᑐᓕᖅᑎᒋᐊᖃᓐᖓᑦ ᐅᕝᕙᓘᓐᓂ ᐱᐅᓯᑎᒋᐊᖅᑕᐅᓗᓂ ᐊᒻᒪᓗ ᐃᓚᖏᓐᓂ ᐱᕙᓪᓕᐊᓯᒪᔪᓂ, 
ᑕᐃᒪᐃᖁᒥᓇᕐᖓ ᓄᓇᕗᑦ ᐊᒻᒪᓗ ᓱᓇᒃᑯᑖᕗᑦ ᑲᒪᒋᔭᐅᑦᑎᐊᕐᓗᑎ ᓯᕗᓂᑦᑎᓐᓄ ᓄᓇᕗᒻᒥᐅᓄᑦ 
 
(ᑐᑭᓯᓇᓕᖅᑎᔅᓯᒪᔪᖅ ᓄᖅᑲᖅᑐᖅ) ᐃᓱᒪᓐᓇᕿᓐᖏᑦᑎᐊᕋᑦᑕ ᐊᑕᐅᓯᑐᐃᓐᓇᕐᒥ ᑲᒪᓂᐊᕐᓗᑕ ᑕᕝᕙᓂ 
ᐃᑯᐱᕝᕕᓕᕆᔨᒃᑯᓐᓂ, ᒥᔅᑕ. ᐃᔅᓯᕙᐅᑖᖅ. ᐊᔾᔨᒋᓐᖏᒻᒪᕆᑦᑐᓂᑦ ᐊᒻᒪᓗ ᐊᒥᓱᓂᑦ ᐱᓕᕆᐊᖅᓴᖃᖅᑯᒍ 
ᐊᒻᒪᓗ ᐱᔨᖅᑎᕋᔅᓴᓂᑦ.  ᐊᑐᕐᓂᐊᖅᑕᕗ ᐊᖏᔪᕗᖅ ᑭᓯᐊᓂ ᑎᓕᔭᐅᓂᕗ ᑲᒪᒋᑦᑎᐊᕋᓱᓐᓂᐊᖅᑲᕗ 
ᑎᒥᐅᓪᓗᑕ. 
 
ᒪᓐᓇᐅᔪᖅ ᐊᒻᒪᓗ ᓯᕗᓂᕗᑦ ᑮᓇᐅᔭᕆᓂᐊᖅᑕᖏ, ᐱᒃᑎᐊᕋᓱᓐᓂᐊᖅᑯᒍ ᐱᔪᓐᓇᕐᓂᕗ ᒪᓕᓪᓗᒍ, 
ᐃᓱᒪᖅᓴᖅᓯᐅᕆᐊᖃᕋᓗᐊᖅᑎᓪᓗᑕ ᓇᓕᐊ ᐃᓱᒪᓇᒻᒪᕆᒻᒪᖓ. 
 
ᓱᔭᔅᓴᖃᐃᓐᓇᖅᑯᒍ ᐊᒻᒪᓗ ᐱᕙᓪᓕᐊᓪᓗᑕ ᑕᐃᒪᓐᖓᓂᑦ ᓄᑖᖑᔪ ᐊᖅᑭᑦᑕᐅᓚᐅᖅᓯᒪᒻᒪᑦ. ᐊᕐᕌᒍ 
ᐱᖓᓱᓕᖅᑐᑦ ᐊᑐᐃᓐᓇᕈᖅᑕᐅᓯᒪᔪᑦ 2002-2003ᒧ ᐊᒻᒪᓗ ᐅᖓᑖᓄᑦ.  ᑮᓇᐅᔭᐅᑉ ᐊᕐᕋᒍᐊ ᐅᖃᐅᓯᕆᔭᕗ 
ᐅᓪᓗᒥᐅᔪᖅ ᑕᓐᓇᐅᓂᐊᖅᑯ ᐊᒥᓱᒻᒪᕆ ᐸᕐᓇᖑᓯᒪᔪ ᐊᒻᒪᓗ ᐊᑐᓕᖅᑕᐅᓂᐊᖅᑐ ᐃᖅᑲᐃᔭᕆᓯᒪᔭᕗ 
ᑲᑎᑦᑎᐊᓂᐊᖅᑯᑦ. 
 
(ᑐᑭᓯᓇᓕᖅᑎᔅᓯᒪᔪᖅ) ᐅᑭᐊᔅᓴᒥ 2002, ᓴᖅᑭᖅᑎᓚᖅᑕᕋ ᓄᓇᕗᒻᒥ ᐅᒪᔪᕐᓂᑦ ᒪᓕᒐᐅᔪᖅ.  ᑕᓐᓇ 
ᐊᖏᔪᒻᒪᕆᐅᓚᐅᖅᑐᖅ ᐃᖅᑲᓇᐃᔭᕆᓪᓗᒍ ᑕᖅᑭᐅᓚᐅᖅᑐᓂ ᐊᒻᒪᓗ ᐊᕐᕌᒍᓂᑦ, ᐊᒻᒪᓗ ᑮᓇᐅᔭᐃ 
ᓴᖅᑭᖅᑎᑕᒃᑲ ᐅᓪᓗᒥᐅᔪᖅ ᐱᖃᓯᐅᔾᔨᕗᖅ ᑮᓇᐅᔭᓂ 650-ᑕᐅᓴᓂᑦ ᑕᑯᓂᐊᕐᓗᒍ ᑕᓐᓇ ᐃᓱᒪᓇᒻᒪᕆᑦᑐᖅ 
ᒪᓕᒐᔅᓴᐅᔪᖅ ᐱᔭᕆᕐᓂᐊᕐᓗᓂ. 
 
ᑲᒪᒋᓐᓇᑕᖅᑎᓐᓂ ᐃᓱᒫᓗᒋᓗᒋ ᐃᑉᐱᒋᑦᑎᐊᕐᓗᒋ ᐱᑕᖃᕆᐊᓕ ᓄᓇᓕᓐᓄᖃᖅᑕᐅᓯᒪᓐᖏᑦᑐᓂ, 
ᖁᕕᐊᓱᑦᑐᖓ ᐅᖃᕈᓐᓇᕋᒪ ᒥᔅᑕ. ᐃᔅᓯᕙᐅᑖᖅ; ᑮᓇᐅᔭᐃ ᓴᖅᑭᓂᐊᖅᑕᒃᑲ ᐱᖃᓯᐅᔾᔨᕗᖅ ᐸᕐᓇᐅᒻᒥᑦ 
ᐅᒪᔪᕐᓂᐊᖅᑎᖃᕐᓂᐊᕐᓗᓂ ᓄᓇᓕᓕᒫᓂ ᓄᓇᕗᒻᒥ. 
 
ᐱᔪᓐᓇᕐᓂᕗ ᑲᒪᓂᐊᕐᓗᑕ ᓄᓇᕗᒻᒥ ᒥᕐᖑᐃᓯᕐᕕᓂ ᐊᒻᒪᓗ ᐅᐸᒍᒥᓇᖅᑐᓂ ᐱᐅᓯᑎᒋᐊᖅᑕᐅᓂᐊᕐᒥᔪᖅ 
ᑕᕝᕘᓇ ᐱᖃᓯᐅᑎᓗᒋ ᒥᕐᖑᐃᓯᕐᕕ ᐊᒻᒪᓗ ᐅᐸᒍᒥᓇᖅᑐᓂ ᐱᕙᓪᓕᐊᑎᑦᑎᓂᖅ ᐊᐅᓚᑦᑎᔨᒥᑦ 
ᓇᔪᕐᓂᐊᕐᓗᓂᐅ ᓄᓇᓕᐅᔪᖅ ᑲᖏᖦᖠᓂᕐᒥ. 
 
ᐱᔭᕆᖅᑕᐅᓕᖅᑎᓪᓗᒍ ᐃᓄᐃᑦ ᐊᑦᑐᖅᑕᐅᓂᖏᓐᓄ ᐃᑲᔪᑕᐅᓯᒪᔪ ᐊᖏᕈᑕᐅᓂᖏᓐᓄ, ᐊᑐᕋᓱᓐᓂᐊᖅᑕᕗ 
ᑲᒪᒋᔭᕆᐊᓕᑉᐳ ᑕᑯᐊ ᐊᑐᐃᓐᓇᕈᖅᑕᐅᓯᒪᓂᖏ ᐊᑖᓂᑦᑐ ᓄᓇᕗᒻᒥ ᐊᖏᕈᑕᐅᓯᒪᔪᒥ ᑕᒫᓂ ᑮᓇᐅᔭᖃᕐᓇᒥ 
ᐊᕐᕌᒍᒥ. ᑕᓐᓇ ᑕᑯᓂᐊᖅᑐᖅ ᐊᑭᑐᔪᑎ ᐱᓕᕆᐊᔅᓴᐃ ᓴᓂᕐᕙᕆᐊᖃᓚᐅᖅᑕᕗ ᐊᕐᕌᒍᓚᐅᖅᑐᓂ 
ᐊᑐᓕᑕᐃᓐᓇᕐᓗᒋ ᐊᒻᒪᓗ ᓄᓇᓖ ᐃᑲᔪᖅᑕᐅᓂᐊᖅᑐ ᐱᔭᕆᖅᑕᐅᑎᓪᓗᒍ. 
 
(ᑐᑭᓯᓇᓕᖅᑎᔅᓯᒪᔪᖅ ᓄᖅᑲᖅᑐᖅ) ᐊᖏᓪᓕᑎᒋᐊᕐᓗᒋ ᑮᓇᐅᔭᐃᑦ ᑮᓇᐅᔭᖃᖅᑎᑕᐅᓂᐊᖅᑐ ᑎᒥᐅᔪ ᒪᕐᕉ 
ᑲᓇᑕᒃᑯᑦ ᑲᑐᔾᔨᖃᑎᒋᖏᓐᓄ ᐱᖃᑎᖃᕐᓗᑎ ᓄᓇᕗᒻᒥ ᐱᕙᓪᓕᐊᓂᕐᒥ ᑯᐊᐳᕆᔅᓴᐅᔪᖅ ᐊᒻᒪᓗ ᓄᓇᕘᒥ 
ᓇᒻᒥᓂᖃᕐᓂᕐᒧ ᐃᑲᔪᖅᑎ ᑯᐊᐳᕆᔅᓴᓐ ᑕᐃᒪᐃᑦᑎᐊᓂᐊᕐᖓᑦ ᑕᒃᑯᐊ ᑲᑐᔾᔨᖃᑎᒋ ᑮᓇᐅᔭᖃᑦᑎᐊᓂᐊᕐᖓᑕ 
ᐱᑕᖃᕆᐊᖃᖅᑐᓂ ᑕᑯᔅᓴᕈᖅᑎᓂᐊᕐᓗᒋ ᐱᓕᕆᕕᑦ. 

ᐱᖓᔪᐊᑦ ᐸᕐᓇᖑᓯᒪᔪ ᓄᓇᓕᓐᓄᖃᖅᑕᐅᓂᐊᖅᑐᓂᑦ ᐸᕐᓇᖑᓯᒪᔪᓂ ᐊᑐᓕᕐᓂᐊᕆᕗ ᑕᒫᓂ ᐊᕐᕌᒍᒥ 
ᑮᓇᐅᔭᖃᕐᓇᐅᔪᒥ ,ᒥᔅᑕ ᐃᔅᓯᕙᐅᑖ. ᐃᑯᐱᕝᕕᓕᕆᔨᒃᑯ ᑐᕋᒐᖃᖅᑯ 30 ᐃᖅᑲᓇᐃᔭᔅᓴᓂ 
ᓄᓇᓕᓐᓄᖅᑕᐅᔪᓂ.  2002-2003ᒥ ᑮᓇᐅᔭᕗ ᓄᑦᑎᖅᑎᕗ ᑐᕋᖅᑕᕕᒻᒥ ᐊᖏᔪᖅᑳᖃᕐᕕᒻᒥᑦ ᖃᐅᔨᒪᓗᒍ 
ᐊᒻᒪᓗ ᑎᒥᐅᔪᖅ ᐸᕐᓇᓯᒪᕗᖅ ᑕᔅᓱᒥᖓ ᐃᓱᒪᓇᒻᒪᕆᑦᑐᒥ ᐊᑐᖅᑕᐅᓂᐊᖅᑐᒥ ᓯᕗᓕᐅᖅᑎᐅᔪᖅ 
ᐊᖃᑐᐊᖅᑲᑦ ᑲᔪᓯᒍᓐᓇᖅᑐᒍ. 
 
(ᑐᓵᔨᑎᒍᑦ) ᐋᖅᑭᒋᐊᖅᑕᐅᖁᔭᐅᔪᑦ ᓄᓇᕗᒻᒥ ᐅᔭᕋᓐᓂᐊᕐᓂᕐᒧᑦ, ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓴᓖᒧᑦ 
ᑲᔪᓯᑎᑕᐅᖁᓪᓗᒋᑦ ᐱᓕᕆᐊᖑᓂᐊᖅᑐᑦ ᑮᓇᐅᔭᑎᒍᑦ ᐸᕐᓇᐅᒻᒥᑦ. ᐃᑯᐱᕝᕕᓕᕆᔨᒃᑯᑦ ᐱᓕᕆᖃᑎᖃᖅᐳᑦ 
ᕿᖓᐅᒻᒥᑦ ᐱᓕᕆᐊᕐᒥᑦ ᐊᖅᑯᒻᒥᑦ ᐊᒻᒪ ᐅᒥᐊᒃᑯᕕᔅᓴᕐᒥᑦ, ᐊᒻᒪ ᓯᕗᓕᐅᕆᓪᓗᑎᒃ ᒥᓂᔅᑕᖃᕐᕕᐅᓪᓗᑎᒃ 
ᓄᓇᕗᒻᒥ ᒐᕙᒪᒃᑯᓐᓄᑦ ᑭᐅᔾᔪᑎᒋᓪᓗᒍ ᓇᓂᓯᕕᐅᑉ ᒪᑐᔭᐅᓂᖓᓄᑦ. ᓄᑖᖅ ᑲᑐᔾᔭᐅᔪᖅ ᐊᖏᕈᑦ ᓄᓇᕗᒻᒥ 
ᓄᓇᒥ ᖃᐅᔨᓴᕐᓂᕐᒧᑦ ᐊᓪᓚᕝᕕᒃ 2008-ᕈᕋᓱᐊᕐᓂᖓᓂ. ᐃᑯᐱᕝᕕᓕᕆᔨᒃᑯᑦ ᑲᑐᔾᔨᕗᑦ ᑕᒪᑐᒥᖓ ᐊᖏᕈᒻᒥᑦ 
ᑲᔪᓯᓪᓗᑎᒃ $450-ᑕᐅᓴᓄᑦ ᐊᕐᕌᒍᒧᑦ. 
 
(ᑐᓵᔨᑎᒎᕈᓐᓃᖅᑐᖅ) ᐊᕐᕌᓂ ᑮᓇᐅᔭᑎᒍᑦ ᐊᕐᕌᒍᒥ ᒥᓂᔅᑕᖃᕐᕕᕗᑦ ᐱᔪᓐᓇᖅᑎᑕᐅᓚᐅᖅᐳᖅ 
ᓯᕗᓕᐅᖅᑎᑕᐅᓪᓗᓂ ᓄᓇᕗᒻᒥ ᑲᑎᒪᔨᖏᓐᓂᑦ ᑕᕆᐅᑉ ᐊᑭᐊᓂ ᑲᓇᑕᒥᐅᑦ ᓂᐅᖅᑯᑎᖃᕋᓱᐊᖅᑎᕐᓂᕐᒧᑦ 
ᐱᓕᕆᐊᖃᖅᑎᓪᓗᒋᑦ ᕋᓴᒧᑦ ᐊᒻᒪ ᔮᒪᓂᒧᑦ. ᑕᒪᓐᓇ ᐊᐅᓚᓂᖃᑦᑎᐊᖅᑐᒻᒪᕆᐅᓚᐅᖅᐳᖅ ᓄᓇᕗᒻᒧᑦ ᐊᒻᒪ 
ᓄᓇᕗᒻᒥᐅᓄᑦ. ᐃᓕᑦᑐᒻᒪᕆᐅᓚᐅᖅᐳᒍᑦ ᑕᒪᑐᒥᖓ ᓯᕗᓪᓕᖅᐹᒥ ᐱᓕᕆᐊᖑᔪᒥᑦ, ᐃᓚᒋᐊᖅᓯᓪᓗᑕ 
ᐃᖅᑲᓇᐃᔭᖅᑦᑎᒃᑲᓐᓂᕐᓂᑦ ᑕᕝᕗᖓ ᑮᓇᐅᔭᑎᒍᑦ ᐸᕐᓇᐅᑎᓄᑦ ᐱᓕᕆᐊᖃᒃᑲᓐᓂᕈᒪᓪᓗᑕ 
ᐊᐅᓚᑕᐅᒐᔭᖅᑐᒥᑦ ᓴᖅᑮᖁᔨᓪᓗᑕ ᓄᓇᕗᒻᒥᑦ ᓯᓚᕐᔪᐊᕐᒧᑦ. 
 
ᐳᓚᕋᖅᑐᓕᕆᓂᖅ ᐃᓚᒋᕚ ᐱᓕᕆᐊᑦᑎᓐᓂᑦ ᐊᖏᕈᑎᒋᓚᐅᖅᑕᕗᑦ ᐃᑲᔪᖅᓱᖅᑕᐅᒋᐊᖃᕐᓂᖓᓄᑦ. 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᓄᓇᓕᓐᓂᑦ ᐱᔪᓐᓇᖅᓯᕙᓪᓕᐊᑎᑦᑎᓂᖅ ᐊᒻᒪ ᐃᑯᐱᕝᕕᓕᕆᔨᒃᑯᑦ 
ᐊᖏᓪᓖᒋᐊᖁᔨᓯᒪᒋᕗᑦ ᑮᓇᐅᔭᓕᐅᕈᑎᓂᒃ ᐳᓚᕋᖅᑐᓕᕆᓂᕐᒥᒃ ᑖᔅᓱᒧᖓ ᒐᕙᒪᐅᔪᒧᑦ. ᑐᓵᓯᒪᕗᖓ ᐊᒻᒪ 
ᑐᓴᖅᓯᒪᕗᖓ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᑕᖅᑲᒃᑯᐊ ᖃᓄᖅ ᐅᖃᖅᓯᒪᒻᒪᖔᑕ ᐱᑕᖃᕆᐊᖃᖅᑐᓄᑦ 
ᐱᔭᖏᖅᓴᐃᓂᕐᒥᒃ ᓄᓇᕗᒻᒥ ᓯᓚᕐᔪᐊᕐᒧᑦ. ᖁᕕᐊᑦᑐᒻᒪᕆᐅᕗᖓ ᐅᖃᐅᓯᖃᕈᓐᓇᕆᐊᖓ ᑖᒃᑯᓄᖓ 
ᑲᑎᒪᔨᕋᓛᓄᑦ ᑮᓇᐅᔭᓂᒃ ᐊᑦᑐᐃᓂᖃᖅᑐᓂᒃ ᐊᖏᓪᓕᒋᐊᕈᑎᔅᓴᓂᒃ ᐱᒻᒪᕆᐅᔪᒧᑦ ᐳᓚᕋᖅᑐᓕᕆᓂᖅᑎᓐᓄᑦ. 
 
ᐃᒃᓯᕙᐅᑖᖅ, ᐊᖏᓪᓕᒋᐊᕐᓂᖅ 73%ᓂᒃ ᐊᕐᕌᓂ ᑮᓇᐅᔭᑎᒍᑦ ᐸᕐᓇᐅᑎᐅᓚᐅᖅᑐᓂᒃ ᐊᖏᓪᓕᒋᐊᖅᓯᒪᒻᒪᑕ 
ᑕᕝᕙᓂ ᐊᕐᕌᒍᒥ ᓇᓚᐅᑦᑖᖅᑕᐅᓯᒪᔪᓂᒃ. ᑕᒪᓐᓇ ᐊᔾᔨᒋᕚ $1-ᒥᓕᐊᒃᑲᓐᓂᕐᓂᒃ ᓄᓇᕗᒻᒥ 
ᐳᓚᕋᖅᑐᓕᕆᓂᕐᒧᑦ. ᑮᓇᐅᔭᐃᑦ ᐳᓚᕋᖅᑐᓕᕆᓂᕐᒧᑦ ᓄᓇᕗᒻ ᒪᑭᒪᒐᓱᐊᕐᓂᕐᒧᑦ ᑐᓂᔭᐅᕙᑉᐳᑦ 
ᑐᓂᕐᕈᑕᐅᔪᒃᑯᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓄᑦ 7%-ᑲᓴᐅᓪᓗᑎᒃ ᐃᓘᓐᓇᓕᒫᖏᓐᓂᑦ ᐃᑯᐱᕝᕕᓕᕆᔨᒃᑯᑦ 
2002-2003 ᓇᓚᐅᑦᑖᖅᑕᐅᓯᒪᔪᓂᒃ.  
 
ᐃᖃᓗᓕᕆᓂᕐᒧᑦ ᐊᒻᒪ ᓇᑦᑎᓕᕆᓂᕐᒧᑦ ᐊᒡᒍᖅᓯᒪᔪᖁᑎᑦᑎᓐᓂᑦ, ᖁᕕᐊᑦᑐᒻᒪᕆᐅᕗᖓ ᐅᖃᕆᐊᖓ $100-
ᑕᐅᓴᒃᑲᓂᕐᓂᒃ ᐃᓕᓯᔪᓐᓇᓚᐅᕋᑦᑕ ᐊᖑᓇᓱᖃᑦᑕᖅᑐᓄᑦ ᐊᕐᕌᓂ ᐱᓪᓗᒍ ᓂᐅᖅᑯᑕᐅᑦᑎᐊᓚᐅᕐᒪᑕ ᕿᓰᑦ 
ᓄᓇᕗᒻᒦᓐᖔᖅᑐᑦ. ᑕᒪᓐᓇ ᐱᓪᓗᒍ ᓂᐅᖅᑯᑎᑦᑎᐊᕙᔅᓴᐅᔪᖅ, ᐱᓕᒻᒪᔅᓴᐃᓯᒪᕗᒍᑦ ᓄᑖᕐᒥᒃ ᕿᓯᓕᕆᓂᕐᒧᑦ 
ᖃᐅᔨᓴᕐᓂᓐᕐᒥᒃ ᐱᒋᐊᖅᑐᒍ ᐄᐳᕈ 1 ᑕᕝᕙᓂ ᐊᕐᕌᒍᒥ. 
 
ᑕᒪᒃᑯᐊ ᐊᓯᔾᔨᕐᓂᐅᒐᓗᐊᖅᑎᓪᓗᒋᑦ ᕿᓯᕐᓄᑦ ᐊᑭᐅᔪᑦ ᐱᓕᕆᐊᖅ ᐊᑦᑐᐃᓂᖃᕐᓂᐊᖅᐳᖅ ᒫᓐᓇᐅᔪᖅ 
ᓂᐅᖅᑯᑕᐅᕙᓕᖅᑐᓂᒃ ᐊᒻᒪ ᐱᐅᒧᓂᒃ ᓴᖅᑮᓂᐊᖅᑐᓂ ᓄᓇᕗᒻᒥᐅᓄᑦ, ᒥᑭᔪᒥᒃ ᐊᑐᐃᓂᐊᖃᕐᓂᐊᖅᐳᖅ 
ᓇᓚᐅᑦᑖᖅᓯᒪᔭᑦᑎᓐᓂᑦ ᑕᕝᕙᓂ ᐊᕐᕌᒍᒥ. 
 
ᐊᓯᐊᒃᑲᓐᓂᖅ ᐃᖃᓗᓕᕆᓂᕐᒧᑦ ᐊᒻᒪ ᓇᑦᑎᓕᕆᓂᕐᒧᑦ ᐊᕕᑦᑐᖅᓯᒪᔪᒧᑦ ᖁᕕᐊᑉᐳᖓ ᓇᓗᓇᐃᖅᓯᒋᐊᖓ 
ᑲᑎᒪᔨᕋᓛᑦ ᐅᓪᓗᒥ ᓄᑖᓂᒃ ᑐᓂᕐᕈᑎᖃᖅᑲᐅᒻᒪᑕ ᐱᓕᕆᐊᕐᒥᒃ ᐃᑲᔪᖅᓲᒻᒥᑦ ᐱᕙᓪᓕᐊᑎᑦᑎᓂᖓᓂᑦ 
ᓄᓇᕗᒻᒥ ᓴᖅᑭᑕᐅᓂᐊᖅᑐᖅ ᐃᖃᑲᓗᓕᕆᓂᖅ. ᑕᒪᓐᓇ ᓄᑖᖅ ᐱᓕᕆᐊᖅ ᐋᖅᑭᑦᑕᐅᓯᒪᕗᖅ ᑮᓇᐅᔭᑎᒍᑦ  

ᐊᕐᓇᐅᑎᒃᑯᑦ $350-ᑕᐅᓴᓄᑦ ᐊᒻᒪ ᐊᑐᖅᑕᐅᔪᒫᕐᓂᐊᖅᑐᑎᒃ ᐃᑲᔫᑕᐅᓗᑎᒃ ᐊᓯᖏᓐᓂᑦ 
ᑮᓇᐅᔭᖅᑖᕈᓯᐊᕋᓱᐊᖅᑎᓪᓗᒋᑦ ᑕᒪᑐᒧᖓ ᐱᒻᒪᕆᐳᔪᒧᑦ ᓄᓇᕗᒻᒥ ᒪᑭᒪᒐᓱᐊᕈᑎᔅᓴᒧᑦ. 
 
ᐃᒃᓯᕙᐅᑖᖅ, ᐃᓚᓕᐅᑎᓪᓗᒋᑦ ᑕᒪᒃᑯᓄᖓ ᐱᓕᕆᐊᓄᑦ ᐃᓕᓐᓄᑦ ᐅᖃᖅᑲᐅᒐᒪ, ᒥᓂᔅᑕᖃᕐᕕᐅᑉ 
ᑮᓇᐅᔭᑎᒍᑦ ᐸᕐᓇᐅᑎᖏᑦ 2002-2003-ᒧᑦ ᑲᔪᓯᓂᐊᖅᐳᑦ ᐊᔾᔨᒌᓐᖏᑦᑐᒃᑯᑦ ᑐᓂᕐᕈᑎᒃᑯᑦ ᐊᒻᒪ 
ᐃᑲᔫᓯᐊᒃᑯᑦ. 
 
ᑲᑐᔾᔨᖃᒌᓐᓂᐅᔪᑦ ᐊᓯᖏᓐᓂ ᐃᖅᑲᓇᐃᔭᕐᕕᐅᔪᓂᑦ ᑲᔪᓰᓐᓇᖅᑎᑕᐅᓇᓱᓐᓂᐊᖅᑐᓂ ᑲᑐᔾᔨᓕᖃᑎᒋᔭᑦᑎᓐᓄᑦ 
ᓂᕐᔪᑎᓂᑦ ᐊᐅᓚᑦᑎᓂᕐᒧᑦ ᑲᔪᓰᓐᓇᕐᓂᐊᖅᑐᓂᓗ ᑕᐃᒪᐃᓕᖓᑦᑕᐃᓐᓇᐃᓇᓕᓗᓂ 
ᑮᓇᐅᔭᖃᕈᑕᐅᓚᐅᖅᑐᓄᑦ ᐊᔾᔨᐅᑐᐃᓐᓇᕐᓗᓂ.  
 
ᑖᒃᑯᐊ ᑮᓇᐅᔭᖁᑎᑖᖑᓚᐅᖅᑐᑦ ᒪᓕᒻᒪᑕ ᑲᔪᓯᑎᑦᑏᓐᓇᕋᓱᓐᓂᑦᑎᓐᓂ ᐃᑲᔪᖅᑐᐃᓂᕆᔭᑦᑎᓐᓂ 
ᒪᑭᒪᐅᑎᖃᕐᓂᑐᖃᖓ ᐊᒻᒪ ᒪᒃᑯᒃᑐᑦ ᓄᓇᕘᒥᑦ. ᐊᒥᓱᑦ ᐸᕐᓇᒃᑕᐅᓯᒪᔪᑦ ᑮᓇᐅᔭᖃᖅᑎᑕᐅᖃᑦᑕᕐᒪᑕ 
ᐊᐅᓚᔾᔪᑎᒋᔭᑦᑎᓐᓂ ᑮᓇᐅᔭᖁᑎᑦᑎᓐᓂ.  
 
ᓯᕗᓪᓕᖅᐹᖅᓯᐅᑎᒋᓂᐊᕐᓗᒍ ᕿᒥᕐᕈᒃᑕᐅᓂᖓ ᐸᕐᓇᒃᑕᐅᓯᒪᔫᑉ ᐊᒻᒪ ᑐᑭᒧᐊᒃᑎᑕᐅᕙᓪᓕᐊᖏᓐᓇᕐᓂᖓ 
ᒥᓂᔅᑕᐅᕝᕕᐅᑉ, ᐃᖅᑲᓇᐃᔭᖅᑎᒃᑲ ᐃᖅᑲᓇᐃᔭᕐᕕᖓᑕ ᐃᓗᐊᓂ ᕿᒥᕐᕈᐃᓐᓇᕆᕗᑦ ᑲᔪᓰᓐᓇᕐᓂᐊᖅᑐᑎᒡᓗ 
ᐊᕐᕌᒎᑉ ᐃᓗᐊᓂ. ᖃᔅᓯᒐᓚᐅᔪᑦ ᐃᖅᑲᓇᐃᔮᑦ ᓴᖅᑭᑕᐅᓚᐅᖅᑐᑎᒃ ᐊᒻᒪ ᐱᓕᕆᔾᔪᑎᒃᓴᐃᑦ 
ᓅᑎᖅᑕᐅᓚᐅᖅᑐᑎᒃ ᐃᖅᑲᓇᐃᔭᕐᕖᑦ ᐃᓗᐊᓂ ᐊᓱᕈᕐᓇᕈᑎᔪᓄᑦ ᐱᔭᐅᔭᕆᐊᖃᖅᑐᓄᓪᓗ ᐊᑐᖅᑕᐅᔪᒃᓴᐃᑦ. 
ᑕᕝᕙᓂ ᑮᓇᐅᔭᐃᑦ ᐊᕐᕌᒍᖓᓐᓂ ᐊᓯᔾᔩᕐᓗᐊᑲᓪᓚᖕᓂᐊᖅᑐᑕ ᐱᔭᕇᖅᓯᑦᑑᒪᓗᑕᓗ ᒥᓂᔅᑕᐅᕝᕕᑦᑎᓐᓂ. 
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᐅᖃᐅᓯᕇᓐᓇᕈᓐᓇᖅᑕᒃᑲ ᒥᓂᔅᑕᐅᕝᕕᖕᒥ ᑲᔪᓯᑎᑕᐅᑦᑎᐊᖅᓯᒪᔪᑦ ᐊᒻᒪ 
ᐸᕐᓇᒃᑕᐅᓯᒪᔪᑦ ᑕᒪᑐᒧᖓ ᑮᓇᐅᔭᐃᑦ ᐊᕐᕌᒍᒋᔭᖓᓄᑦ. ᐅᑯᐊ ᓇᐃᓈᖅᓯᒪᔪᑦ ᒥᓂᔅᑕᐅᕝᕕᖕᒥ 
ᐊᒃᓱᕈᕐᓇᕈᑎᓚᐅᖅᑐᓂᑦ ᐊᒻᒪ ᐃᑯᐱᒡᕕᓕᕆᔨᒃᑯᓪᓗ ᑮᓇᐅᔭᖁᑎᖏᑦ ᐊᕐᕌᒍᖓᓐᓄᑦ 2002-2003. 
ᐊᐱᖅᑯᓯᐅᔪᓂᑦ ᑭᐅᔪᓐᓇᖅᓯᑦᑎᐊᖅᑐᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᐊᑭᓱᒃ. ᐅᖃᕆᐊᖅᑐᕐᕕᒻᒧᐊᕈᓐᓇᖅᓯᔪᑎᑦ ᐃᖅᑲᓇᐃᔭᖅᑎᖁᑎᑎᓪᓗ 
ᐃᒃᓯᕚᕆᐊᖅᑐᕈᓐᓇᕐᓯᖕᒥᔪᑦ. ᐃᖅᓱᒃᑏ, ᐅᖃᕆᐊᖅᑐᖅᓯᒪᔪᑦ ᐃᖏᑎᑦᑕᖅᑐᕈᓐᓇᖅᓯᔭᑎᑦ. ᐃᒻᒪᖃ 
ᓇᓗᓇᐃᙵᑦᑎᐊᒃᑲᓐᓂᕈᓐᓇᕈᕕᒋᑦ ᐃᖅᑲᓇᐃᔭᖅᑎᖁᑎᑎᑦ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐃᒥᓐᓃᑦᑐᖅ ᑐᖏᓕᕋ ᐋᓕᒃ ᑳᒻᐳᓪ ᐊᒻᒪ 
ᑕᓕᖅᐱᓐᓃᑦᑐᖅ ᐃᑲᔪᖅᑎᖓ ᐅᓘᓯ ᒥᐊᓕ ᑮᓇᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᑐᙵᓱᒋᑦ ᒪᓕᒐᓕᐅᕐᕕᖕᒥ. ᐅᖃᐅᓯᒃᓴᑐᐃᓐᓇᕐᓄᐊᓚᐅᖏᓐᓂᑦᑎᓐᓂ ᒪᒃᓚᐃᓐ 
ᓯᕗᓪᓕᖅᐹᖅᓯᐅᑎᖏᓐᓂᑦ ᐅᖃᑲᐃᓐᓇᖁᔭᕋ.  
 
ᒪᒃᓚᐃᓐ: ᒪᑦᓈ, ᐃᑦᓯᕙᐅᑖᖅ. ᓯᕗᓪᓕᖅᐹᖅᓯᐅᑎᑦ ᐅᖃᐅᓯᐅᓂᐊᖅᑐᑦ ᑎᑎᕋᖅᓯᒪᓪᓗᑎᑦ 
ᑐᓂᐅᖅᑲᖅᑕᐅᖅᑲᐅᔪᑦ, ᓇᐃᓪᓕᒋᐊᕐᓂᐊᖅᑕᒃᑲ ᐅᖃᓕᒫᓕᕈᒃᑭᑦ ᑐᓵᔩᑦ 
ᐊᖑᒻᒪᑎᔪᓐᓇᙱᑐᐃᓐᓇᕆᐊᖃᖅᐳᑦ ᐅᕙᓐᓄᑦ ᑭᓯᐊᓂ ᐅᖃᐅᓯᕆᓯᒪᔪᑦ ᓇᐃᓪᓕᒋᐊᕐᓂᐊᖅᑕᒃᑲ 
ᐅᖃᓕᒫᓕᕈᒃᑭᑦ ᓇᐃᔾᔫᒥᓂᐊᕐᒪᑕ.  

ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᖏᓐᓄᑦ ᓄᓇᓕᖕᓂ ᐱᔪᓐᓇᖅᑎᑦᑎᕙᓪᓕᐅᓂᕐᒧᑦ ᐃᑯᐱᒡᕕᓕᕆᔨᒃᑯᓐᓄᓪᓗ, 
ᐊᓕᐊᓇᐃᒍᓱᒃᐳᖓ ᓯᕗᓪᓕᖅᐹᖅᓯᐅᑎᖃᕈᓐᓇᕋᒪ ᕿᒥᕐᕈᕙᓪᓕᐊᓕᖅᑎᓪᓗᑕ 2002-2003-ᒥ ᑮᓇᐅᔭᓂᑦ 
ᐊᑐᖅᑐᒃᓴᓂᑦ ᑐᕌᖓᔪᓂᑦ ᐃᑯᐱᒡᕕᓕᕆᔨᒃᑯᓐᓄᑦ.  
 
ᐃᒃᓯᕙᐅᑖᖅ ᑕᖅᑭᐅᖃᑖᖅᑐᒥᑦ ᑲᑎᒪᔨᕋᓛᑦ ᑲᑎᖃᑎᖃᕈᓐᓇᓚᐅᖅᑐᑎᒃ ᒥᓂᔅᑕᖓᓐᓂᑦ ᐃᑯᐱᒡᕕᓕᕆᔨᒃᑯᑦ 
ᕿᒥᕐᕈᑦᑎᐊᓚᐅᖅᑐᑎᒃ ᒥᓂᔅᑕᐅᕝᕕᒻᒥ ᑮᓇᐅᔭᐃᑦ ᐊᑐᖅᑐᒃᓴᖁᑎᖏᓐᓂ.  
 
ᐃᒃᓯᕙᐅᑖᖅ ᑲᑎᒪᔨᕋᓛᑦ ᓈᒻᒪᒃᓴᖅᐳᑦ ᒥᓂᔅᑕᐅᕝᕕᖕᒥ ᐱᓕᕆᐊᖑᔪᓂᑦ ᒫᓐᓇᒧᑦ. ᑭᓯᐊᓂᓕ 
ᖃᔅᓰᖅᓱᐊᕐᔪᒃᑐᓂ ᐃᓱᒫᓘᑕᐅᓂᑰᔪᓂᑦ ᓇᓗᓇᐃᖅᓯᕕᐅᓯᒪᓪᓗᑕ.  
 
ᐃᑦᓯᕙᐅᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᖃᐅᔨᓚᐅᖅᑐᑦ ᐃᓚᔭᐅᓐᓂᕆᐊᖏᑦ ᑮᓇᐅᔭᐃᑦ ᐊᐅᓚᔾᔪᑎᑦᓴᐃᑦ 
ᑕᒪᒃᑮᓐᓄᑦ ᓄᓇᕗᒥ ᐱᕙᓪᓕᐊᔾᔪᑎᑦᓴᓂᒃ ᑮᓇᐅᔭᓕᕆᔨᓄᑦ ᐊᒻᒪᓗ ᓄᓇᕗᒥ ᓇᒻᒥᓂᖅ ᕕᔅᓂᔅᓕᓐᓄᑦ 
ᐊᑭᓕᑦᓴᑖᖅᕕᖃᖅᑎᑦᓯᔨᓄᑦ.  ᑕᐃᒪᐃᒐᓗᐊᖅᑎᓪᓗᒍ ᑲᑎᒪᔨᕋᓛᖑᐃᓐᓇᖅᑐᑦ ᑕᑯᔪᒪᔪᑦ ᒫᓐᓇᕐᓂᑕᓂᒃ 
ᐸᕐᓇᐅᑎᓂᒃ ᓴᖅᑭᑦᑕᐅᔪᑦᓴᓂᒃ ᑖᒃᑯᓄᖓ ᑮᓇᐅᔭᓕᕆᔨᒋᔭᓄᑦ ᐅᖃᐅᓯᓕᓐᓂᒃ ᖃᓄᖅ ᑮᓇᐅᔭᐃᑦ 
ᐊᑐᖅᑕᐅᔪᑦᓴᒫᖑᒻᒪᖔᑕ.  ᑲᑎᒪᔨᕋᓛᖑᐃᓐᓇᖅᑐᑦ ᓴᖅᑭᑦᑕᐅᖃᑦᑕᖁᔨᒻᒥᔪᑦ ᐊᕐᕌᒍᓕᒫᖅᓯᐅᑎᖓᓐᓂᒃ 
ᐅᓂᒃᑳᒥᒃ ᓴᖅᑭᕝᕕᑦᓴᖏᑦ ᓇᓪᓕᐅᑎᒐᐃᑉᐸᑕ. 
 
ᐃᑦᓯᕙᐅᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᖁᕕᐊᓚᐅᖅᑐᑦ ᖃᐅᔨᒐᒥᒃ ᐱᓕᕆᔩᑦ ᑲᔪᓯᑎᑦᓯᑦᓯᐊᖅᓯᒪᓂᖏᓐᓂᒃ 
ᑲᑎᒪᔨᕋᓛᖑᐃᓐᓇᖅᑐᑦ ᑎᓕᓯᔾᔪᑎᒋᓯᒪᔭᖏᓐᓂᒃ ᐅᓂᒃᑳᓂ.  ᐱᔪᓐᓇᑐᐃᓐᓇᕆᐊᖃᓚᐅᖅᑐᑦ ᐊᑭᓂᐅᑎᔪᑦ: 
ᐅᓂᒃᑳᓕᐊᖑᒪᓂᖏᑦ ᓄᓇᓕᓐᓄᑦ ᑐᑭᓯᓂᐊᕈᑕᐅᒪᔪᑦ ᓄᓇᕗᒥ ᐳᓚᕋᑦᑐᓕᕆᓂᐅᑉ ᓯᕗᓂᑦᓴᖓᑕ ᒥᑦᓵᓄᑦ; 
ᐃᓚᒋᐊᖅᑕᐅᓂᖏᑦ ᑮᓇᐅᔭᐃᑦ ᑐᓂᔭᑦᓴᐃᑦ ᓄᓇᕗᒥ ᐳᓚᕋᑦᑐᓕᕆᔩᑦ ᑲᑐᔾᔨᖃᑎᒌᖏᓐᓄᑦ. ᑭᓯᐊᓂᓕ 
ᑲᑎᒪᔨᕋᓛᖑᐃᓐᓇᖅᑐᑦ ᐃᓱᒫᓗᑉᐳᑦ ᐱᓕᕆᔩᑦ ᖁᓚᕐᓇᐃᖅᓯᓪᓚᕆᖁᑦᓱᒋ ᓅᖃᑦᑕᑎᑦᓯᔨᓄᑦ ᐃᑲᔪᕈᑎᑦᓴᓂᒃ 
ᑮᓇᐅᔭᓂᒃ.  ᒫᓐᓇᒧᑦ ᑲᑎᒪᔨᕋᓛᖑᐃᓐᓇᖅᑐᑦ ᐊᔪᐃᓐᓇᖅᐳᑦ ᐱᓕᕆᔩᑦ ᑐᑦᓯᕋᖃᑦᑕᖁᓪᓗᒋᑦ ᑲᑐᔾᔨᖃᑎᒌᑦ 
ᑮᓇᐅᔭᖅᑖᕆᐊᓪᓚᒍᑎᑦᓴᖏᓐᓂᒃ ᐃᓕᓐᓂᐊᕋᑦᓴᓕᐅᕐᓂᒃᑯᑦ ᓂᐅᕐᕈᑎᑦᓴᓕᐅᕐᓂᑯᓪᓗ. 
 
ᑲᑎᒪᔨᕋᓛᖑᐃᓐᓇᖅᑐᑦ ᑕᑯᔪᒪᒻᒥᔪᑦ ᐸᕐᓇᓯᒪᔪᓂᒃ ᐱᓕᕆᐊᑦᓴᓂᒃ ᓄᓇᕗᒥ ᐳᓚᕋᑦᑐᓕᕆᔨᓄᑦ 
ᓴᖅᑭᑦᑕᐅᓗᑎᒃ ᐅᑭᐊᑦᓵᖅ ᒪᓕᒐᓕᐅᖅᑏᑦ ᑲᑎᒪᓕᕐᒥᑉᐸᑕ.  ᑲᑎᒪᔨᕋᓛᖑᐃᓐᓇᖅᑐᑦ ᖁᕕᐊᒋᔭᖃᖅᐳᑦ 
ᑐᑭᓯᓂᐊᕈᑕᐅᓂᐊᕐᓂᖓᓂᒃ ᓄᓇᕗᒥ ᐆᒪᔪᓕᕆᓂᕐᒧᑦ ᒪᓕᒐᕐᓂᒃ.  ᓈᒻᒪᑦᑐᒥᑦ ᑐᑭᓯᓂᐊᕐᓂᖅᑕᖃᕆᐊᓕᒃ 
ᖁᓚᕐᓇᐃᖅᓯᓂᐅᒻᒪᑦ ᒪᓕᒐᐃᑦ ᑕᕐᕋᖅᑐᐃᑦᓯᐊᕋᓗᐊᕐᒪᖔᑕ ᑭᓐᖒᒪᒋᔭᐅᕙᑦᑐᓂᒃ, ᐅᑉᐱᕆᔭᓂᒃ ᐊᒻᒪᓗ 
ᓄᓇᕗᒥᐅᑦ ᖃᐅᔨᒪᓂᖏᓐᓂᒃ. 
 
ᑕᐃᒪᐃᒻᒪᑦ ᐱᒻᒪᕆᐅᕗᑦ ᑭᒃᑯᓕᒫᓂᒃ ᐅᖃᐅᓯᖃᕈᓐᓇᑎᑦᓯᓂᖅ ᐃᓱᒫᓗᒍᑎᖏᓐᓂᒃ ᐱᔾᔪᑎᒋᓪᓗᒍ ᒪᓕᒐᖅ.  
ᑲᑎᒪᔨᕋᓛᖑᐃᓐᓇᖅᑐᑦ ᐃᑲᔪᖅᓯᕐᒥᔪᑦ ᑐᑭᓯᓂᐊᕐᓂᕆᔭᐅᓛᖅᑐᒥᒃ.  ᑲᑎᒪᔨᕋᓛᖑᐃᓐᓇᖅᑐᑦ 
ᓂᕆᐅᑦᓯᐊᖅᐳᑦ ᐆᒪᔪᓕᕆᓂᕐᒧᑦ ᒪᓕᒐᐅᑉ ᑐᑭᓯᓂᐊᕐᓂᐅᓯᒪᔪᒥᒃ ᑐᓴᖅᑎᑕᐅᓛᕐᓂᒥᓐᓂᒃ ᐅᑭᐊᑦᓵᖑᓕᖅᐸᑦ. 
 
ᐅᖃᓱᖓᕐᓗᒍ, ᒥᔅᑕ ᒥᓂᔅᑕ, ᐅᓐᓂᖅᓯᐅᕈᑎᒋᕙᒃᑲ ᐱᓕᕆᔨᑎᑦ ᑐᑭᓯᓂᐊᓚᐅᕐᒪᑕ ᑭᒃᑯᓕᒫᓄᑦ.  
ᐃᑦᓯᕙᐅᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᖁᕕᐊᓚᐅᖅᑐᑦ ᑕᑯᒐᒥᒃ ᐃᓚᒋᐊᖅᑕᐅᓂᒥᓂᖏᓐᓂᒃ ᑮᓇᐅᔭᐃᑦ 
ᑐᕌᖓᔪᑦ ᓄᓇᕗᒥ ᓴᓇᓐᖑᐊᖅᑏᑦ ᑕᑯᒥᓇᖅᑐᓕᐅᖅᑏᓪᓗ ᑲᑐᔾᔨᖃᑎᒌᖏᓐᓄᑦ.  ᓴᓇᓐᖑᐊᒐᐃᑦ 
ᑕᑯᒥᓇᖅᑐᓕᐊᖑᕙᑦᑐᓪᓗ ᐱᒻᒪᕆᐅᓗᐊᓐᖑᐊᖅᑐᑦ ᒪᑭᒪᔾᔪᑕᐅᕙᒻᒪᑕ ᓄᓇᓕᑭᓐᓂᖅᓴᓄᑦ ᒐᕙᒪᒃᑯᓐᓄᑦ 
ᐱᓕᕆᕕᖃᕐᕕᐅᖏᑦᑐᓄᑦ.  ᓴᓇᓐᖑᐊᖅᑎᖁᑎᕗᑦ ᐃᓕᑕᕆᔭᐅᒪᔪᑦ ᓯᓚᕐᔪᐊᕐᒥᐅᓄᑦ ᓇᒥᑐᐃᓐᓇᕐᒥᐅᓄᑦ 
ᓂᐅᕐᕈᓚᕿᒍᑕᐅᕙᑦᑐᑦ. ᑕᒪᓐᓇ ᐱᓪᓗᒍ ᐱᕕᓕᒫᒃᑯᑦ ᐃᑲᔪᕋᓱᐊᕆᐊᓖᑦ ᓴᓇᐅᒐᕐᒥᓐᓂᒃ ᓂᐅᕐᕈᑎᖃᖅᐸᑦᑐᑦ 
ᑭᒃᑯᑐᐃᓐᓇᕐᓄᑦ ᑎᑭᑉᐸᑦᑐᓄᑦ ᓄᓇᕗᒧᑦ.  
 
ᐃᑦᓯᕙᐅᑖᖅ, ᑐᑭᓯᓂᐊᕈᑕᐅᑎᓪᓗᒍ ᐳᓚᕋᑦᑐᓕᕆᓂᖅ, ᑲᑎᒪᔨᕋᓛᖑᐃᓐᓇᖅᑐᑦ ᐅᖃᐅᔾᔭᐅᓚᐅᖅᓯᒪᔪᑦ 
ᐱᔭᕐᓃᓪᓕᐅᕈᑕᐅᕙᑦᑐᓂᒃ ᓴᓇᓐᖑᐊᖅᑎᓄᑦ ᓂᐅᕕᐊᕆᔭᐅᑎᑦᓯᒐᓱᐊᖅᓱᑎᒃ ᓴᓇᐅᒐᕐᒥᓐᓂᒃ ᐅᒥᐊᕐᔪᐊᒃᑯᑦ  

ᓇᒥᒥᐅᑐᐃᓐᓇᐃᑦ ᑎᑭᒐᐃᒻᒪᑕ ᓄᓇᓕᓐᓄᑦ.  ᐃᓘᓐᓇᑎᒃ ᐅᒥᐊᕐᔪᐊᒃᑯᑦ ᓂᐅᕐᕈᖃᑦᑕᖅᑐᑦ ᓄᓇᕗᒧᑦ 
ᓴᖅᑭᔮᖅᑎᑦᓯᒍᑕᐅᓚᕿᕙᑦᑐᑦ ᓴᓇᓐᖑᐊᖅᑎᓄᑦ ᓴᓇᐅᒐᕐᒥᓐᓂᒃ.  ᑲᑎᒪᔨᕋᓛᖑᐃᓐᓇᖅᑐᑦ ᓴᐳᔾᔨᕗᑦ 
ᐱᐅᓯᑎᑦᓯᒋᐊᕈᑎᓕᒫᓂᒃ ᐃᑲᔪᕈᑕᐅᕙᑦᑐᓂᒃ ᓴᓇᓐᖑᐊᖅᑎᓂᒃ ᑕᑯᒥᓇᖅᑐᓕᐅᖅᑎᓂᓪᓗ ᐊᒻᒪᓗ 
ᑐᑭᒧᑦᑎᑦᓯᓂᕐᒥᒃ ᖁᔭᒋᓕᐅᔾᔨᓂᒃᑯᑦ ᑕᒪᒃᑯᓂᖓ ᐱᕕᑦᓴᕆᔭᐅᑎᑕᐅᕙᑦᑐᓂᒃ. 
 
ᐃᑦᓯᕙᐅᑖᖅ, ᖃᐅᔨᒪᔭᐅᑦᓯᐊᖅᐳᖅ ᐅᔭᕋᕐᓂᐊᖅᑏᑦ ᓂᑦᓯᑦᑕᐅᕙᓪᓕᐊᑐᐃᓐᓇᕐᒪᑕ ᓄᓇᑦᑎᓐᓄᑦ.  
ᐱᕙᓪᓕᐊᔪᓕᕆᔨᓄᑦ ᐅᖃᐅᓯᐅᓯᒪᓕᖅᑐᖅ ᐅᔭᕋᕐᓂᐊᖅᑏᑦ ᓴᓇᖃᑕᐅᒍᒪᓂᖏᑦ ᐅᑎᖅᑎᑦᓯᕙᓪᓕᐊᒍᑎᑦᓴᓂᒃ 
ᐅᔭᖅᑭᐊᖑᕙᑦᑐᓂᒃ.  ᑕᒪᑐᒪ ᓄᓇᕗᒥ ᐱᔪᒥᓇᕈᑎᖓ ᐃᖅᑲᓇᐃᔮᑦᓴᖃᖅᑎᑦᓯᓂᐅᒐᔭᖅᑐᖅ 
ᐃᓕᓐᓂᐊᕋᑦᓴᖃᕐᓂᕐᓗ. 
 
ᐃᓛ, ᐃᑦᓯᕙᐅᑖᖅ, ᐃᓕᓐᓂᐊᕐᓂᖅ ᐱᒻᒪᕆᐅᕗᖅ ᐱᔪᓐᓇᖅᓯᕙᓪᓕᐊᓂᕐᒧᑦ ᐃᓄᓐᓂᒃ 
ᐅᔭᕋᕐᓂᐊᖅᑎᐅᒍᒪᔪᓂᒃ ᓇᒥᑐᐃᓐᓇᖅ ᑲᓇᑕᒥ.  ᑲᑎᒪᔨᕋᓛᖑᐃᓐᓇᖅᑐᑦ ᐊᔪᐃᓐᓇᖅᐳᑦ ᐱᓕᕆᔨᓄᑦ 
ᐃᓕᓐᓂᐊᖅᑎᑦᓯᔾᔪᑎᑦᓴᖃᖅᑎᑦᓯᖁᓪᓗᒋᑦ ᐱᓕᕆᖃᑎᖃᕐᓗᑎᒃ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᔨᖏᓐᓂᒃ 
ᐃᓕᓐᓂᐊᑎᑦᓯᔨᖃᕈᓐᓇᖅᓯᖁᓪᓗᒋᑦ ᓄᓇᓕᓐᓂ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᒃᐳᑦ ᒥᓂᔅᑕᐅᕝᕕᒃ ᐃᓕᓯᔪᒫᕐᓂᐊᖅᓯᒪᒻᒪᑕ ᐆᒪᔪᓕᕆᔨᓂᑦ ᓄᓇᓕᓕᒫᓂᑦ; 
ᑭᓯᐊᓂᓕ ᑲᑎᒪᔨᕋᓛᑦ ᒥᓂᔅᑕᐅᕝᕕᒻᒥᒃ ᐱᓕᕆᖃᑎᖃᖁᔨᕗᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᐱᓕᒻᒪᖅᓴᐃᓂᖅᑕᖃᖁᓪᓗᒍ ᑕᒪᒃᑯᐊ ᓄᓇᓕᓐᓂᒃ ᓂᕈᐊᖅᑕᐅᔪᓐᓇᖁᓪᓗᒋᑦ. 
 
ᐃᑦᓯᕙᐅᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᐃᓱᒫᓗᒍᑎᖃᒻᒪᕆᑉᐳᑦ ᒪᑭᒪᔾᔪᑎᑦᓴᓂᒃ ᐱᕙᓪᓕᐊᑎᑦᓯᓂᕐᒧᑦ ᑲᒪᔩᑦ 
ᐃᓕᓐᓂᐊᖅᑎᑕᐅᕙᓐᖏᑦᑐᑦ ᐃᖅᑲᓇᐃᔮᕆᖃᑦᑕᕆᐊᓕᖏᓐᓂᒃ.  ᐃᑲᔪᖅᑕᐅᑦᓯᐊᖃᑦᑕᖅᓯᒪᔫᔮᓐᖏᑦᑐᑦ 
ᕼᐋᒻᓚᑦᒋᔭᑦ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ ᓄᓇᓕᓐᓂᒃ ᒪᑭᒪᔾᔪᑎᑦᓴᓂᒃ ᐱᕙᓪᓕᐊᑎᑦᓯᓂᕐᒧᑦ ᑲᒪᔨᑦᓴᒥᒃ 
ᓇᓗᓇᐃᔭᐃᑎᓪᓗᒋᓪᓘᓐᓃᑦ ᐃᖅᑲᓇᐃᔮᖑᖃᑦᑕᕆᐊᓕᓐᓂᒃ.  ᑲᑎᒪᔨᕋᓛᖑᐃᓐᓇᖅᑐᑦ ᐊᔪᐃᓐᓇᓪᓚᕆᑉᐳᑦ  
ᐱᓕᕆᔨᓄᑦ ᓇᓗᓇᐃᔭᐃᑦᓯᐊᖁᓪᓗᒋᑦ ᐃᖅᑲᓇᐃᔮᖑᖃᑦᑕᕆᐊᓕᓐᓂᒃ ᑲᒪᔨᒧᑦ ᐊᒻᒪᓗ ᐃᓕᓴᐃᖁᔨᓂᕐᒧᑦ 
ᒪᑭᒪᔾᔪᑕᑎᑦᓴᓂᒃ ᐱᕙᓪᓕᐊᑎᑦᓯᓂᕐᒧᑦ ᑲᒪᔨᑦᓴᓂᒃ. 
 
ᐃᑦᓯᕙᐅᑖᖅ, ᐱᓕᕆᐊᖑᖃᑕᐅᒋᐊᖃᖅᓯᒪᔪᑦ ᐃᑲᔪᕈᑏᑦ ᓇᒻᒥᓂᖁᑎᒋᔭᓂᒃ ᕕᔅᓂᔅᕋᓛᓂᒃ.  ᑕᒪᑐᒥᖓ 
ᐱᓕᕆᐊᖃᖅᐸᑦᑐᑦ ᐊᖅᑯᑎᖃᖅᓱᑎᒃ ᖃᓄᐃᑦᑐᑐᐃᓐᓇᕐᓂᒃ ᐱᓕᐊᖑᔪᓂᒃ ᐃᓚᒋᔭᐅᓪᓗᑎᒃ 
ᐊᑭᓕᐅᑎᔪᑦᓴᓂᒃ ᑮᓇᐅᔭᖃᖅᑎᑦᓯᒍᑏᑦ ᓇᒻᒥᓂᖁᑎᒋᔭᓂᒃ ᕕᔅᓂᔅᕋᓛᓂᒃ, ᕕᔅᓂᔅᓕᓐᓄᑦ ᐱᕙᓪᓕᕈᑎᑦᓴᐃᑦ 
ᑮᓇᐅᔭᐃᑦ, ᓄᓇᕗᒥ ᐱᕙᓪᓕᐊᔾᔪᑎᑦᓴᓂᒃ ᑮᓇᐅᔭᓕᕆᔨᒃᑯᑦ, ᓄᓇᕗᒥ ᓇᒻᒥᓂᖅ ᕕᔅᓂᔅᓕᓐᓄᑦ 
ᐊᑭᓕᑦᓴᓂᕝᕖᑦ ᐊᒻᒪᓗ ᐊᓯᖏᑦ ᓇᓗᓇᐃᔭᖅᑕᐅᒪᔪᑦ ᑮᓇᐅᔭᖃᖅᑎᑕᑦ ᐱᓕᕆᐊᑦ. 
 
ᑮᓇᐅᔭᑎᒍᑦ ᐃᑲᔪᖅᑕᐅᓂᑎᒍᑦ ᓇᒻᒥᓂᕆᔭᐅᔪᑦ ᓄᓇᕗᒥ ᑲᔪᓯᑦᑎᐊᕈᑕᐅᕙᑉᐳᖅ ᐱᕈᖅᐸᓪᓕᐊᔾᔪᓯᕐᒥᒃ. 
ᑭᓯᐊᓂᓕ ᑲᑎᒪᔨᕋᓛᑦ ᐃᓱᒫᓗᒃᐳᑦ ᐊᒥᓱᑦ ᐊᔾᔨᒌᓐᖏᑦᑑᑕᐅᑎᓪᓗᒋᑦ ᑮᓇᐅᔭᖅᑖᕐᕖᑦ ᓇᒻᒥᓂᖁᑎᖃᖅᑐᑦ 
ᓱᕙᐃᓛᕈᓱᑐᐃᓐᓇᕆᐊᖃᖅᐳᑦ ᓇᓗᓕᕐᓗᑎᓪᓗ. 
 
ᐃᒃᓯᕙᐅᑖᖅ ᑐᓂᕐᕈᓯᐊᑦ ᐃᑲᔫᑎᓪᓗ ᒥᓂᔅᑕᐅᕝᕕᒻᒥᒃ $16 ᒥᓕᐊᓄᑦ ᑎᑭᐅᑎᑲᓴᒻᒪᑕ. ᑲᑎᒪᔨᕋᓛᑦ 
ᑕᑯᔪᒪᔫᒐᓗᐊᑦ ᑮᓇᐅᔭᖅᑖᖅᑎᑕᐅᔪᑦ ᐊᑎᖏᓐᓂᑦ 2001/2002ᒥ ᓴᖅᑭᑕᐅᔪᒃᓴᓂᑦ ᐅᑭᐊᒃᓵᖅ 
ᑲᑎᒪᓂᐅᔪᒫᖅᑐᒥ. 
 
ᖄᒃᑲᓐᓂᐊᒍᑦ ᑲᑎᒪᔨᕋᓛᑦ ᓄᓇᓖᑦ ᓇᓪᓕᑭᑕᖅᑕᐅᓗᑎᑦ ᐅᓂᒃᑳᓕᐅᖅᑕᐅᖁᔭᐅᕗᑦ ᒥᓂᔅᑕᐅᕝᕕᑎᒍᑦ 
ᑮᓇᐅᔭᖃᖅᑎᑕᐅᔪᓂᑦ ᓴᖅᑭᑕᐅᓗᑎᑦ. ᐃᒃᓯᕙᐅᑖᖅ ᑲᑎᒪᔨᕋᓛ ᓇᓗᓇᐃᖅᓯᓚᐅᕐᒥᔪᑦ ᐃᖅᑲᓇᐃᔮᓄᑦ 
ᑯᐊᐳᕇᓴᓐ ᓄᑖᖑᒻᒪᑦ ᑐᕌᖓᓂᖃᖅᑐᖅ ᒪᒃᑯᒃᑐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ. ᒪᒃᑯᒃᑐᑦ ᐃᑲᔪᕆᐊᖃᖅᐸᕗᑦ 
ᖃᓄᓕᒫᖅ ᐱᕕᒃᓴᐅᔪᑎᒍᑦ, ᑭᓯᐊᓂᓕ ᓇᓗᓇᐃᖅᓯᓯᒪᓐᖏᒻᒪᑦ ᖃᓄᖅ ᑖᒃᑯᐊ ᑭᓇᐅᔭᐃᑦ 
ᓯᐊᒻᒪᑎᖅᑕᐅᓂᐊᕐᒪᖔᑕ, ᖃᓄᐃᑦᑕᕆᐊᖃᕐᓂᐊᕐᒪᖔᑕ ᑐᒃᓯᕋᖅᑐᑦ ᐅᕝᕙᓘᓐᓃᑦ ᖃᓄ ᑲᔪᓯᑦᑎᐊᕐᓂᖏᑦ 
ᐆᑦᑐᖅᑕᕙᓐᓂᐊᕐᒪᖔᑕ. ᑖᒃᑯᐊ ᐊᐱᖅᑯᑎᒃᓴᐃᑦ ᑭᐅᔭᐅᔭᕆᐊᓖᑦ ᐊᒥᓲᓛᖑᒍᓐᓇᖅᑐᑦ ᒪᒃᑯᒃᑐᑦ 
ᐃᑲᔪᖅᑕᐅᔪᓐᓇᖁᓪᓗᒋᑦ ᑕᒪᑐᒨᓇ ᐱᓇᓱᐊᒐᑎᒍᑦ. 

ᐃᒃᓯᕙᐅᑖᖅ ᑖᒃᑭᐊ ᑕᕝᕙ ᐅᖃᐅᓯᒃᓴᒃᑲ ᐃᑯᐱᕝᕕᓕᕆᔨᒃᑯᑦ ᓇᓚᐅᒃᓵᒐᖏᓐᓄᑦ. ᑲᑎᒪᔩᑦ 
ᐊᐱᖅᑯᑎᖃᕈᒪᑐᐃᓐᓇᕆᐊᓖᑦ ᐅᖃᐅᓯᒃᓴᓕᐅᕐᓗᑎᓪᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᖁᔭᓐᓇᒥ ᐃᔅᓯᕙᐅᑕᕆᔭᖅ ᑲᑎᒪᔨᕋᓛᓄ ᑕᒃᑯᓇᓂ 
ᓄᓇᓕᓐᓂ ᓴᓐᖏᓕᖅᑎᑎᕙᓪᓕᐊᓂᕐᒥ ᐊᒻᒪᓗ ᐃᑯᐱᕝᕕᓕᕆᔨᒃᑯᓐᓂ. ᑕᕝᕙᓂᓕᖅᑐᒍ ᐅᖃᐅᓯᑐᐃᓐᓇᕐᓂ 
ᒪᓕᒐᓕᐅᖅᑐᓂᑦ ᐊᒻᒪᓗ ᖃᐅᔨᓴᑦᑎᐊᕐᓗᒍ ᒪᓕᒐᐅᔪᖅ 77(1), ᒪᓕᒐᓕᐅᖅᑎ ᖃᐅᔨᒪᒻᒪᑕ 10ᒥᓂᔅᒥ 
ᐅᖃᖅᑯᖃᕐᖓᑕ. 
 
10ᒥᓂᔅᒥ ᐱᑕᖃᒃᑲᓂᕐᓂᐊᕐᒥᔪ ᒪᓕᒐᓕᐅᖅᑎᓄ ᐊᐱᕆᒍᓐᓇᓂᐊᕐᓗᑎ ᐊᒻᒪᓗ ᐃᓕᓴᕆᔭᐅᓗᓂ ᐃᔅᓯᕙᐅᑕᖅ 
ᐊᒻᒪᓗ ᐃᓕᓴᕆᕙᒃᑲ ᒪᓕᒐᓕᐅᖅᑎ ᐅᖃᕈᓐᓇᖅᓯᑎᓪᓗᒋ. ᐅᖃᐅᓯᔅᓴᖅᑕᖃᖅᑲ? ᐅᖃᐅᓯᔅᓴᑐᐃᓐᓇᐃ. 
ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᑯᐱᕝᕕᓕᕆᔨᒃᑯ ᐅᓇᒻᒥᓇᖅᑐᒥ 
ᐃᖅᑲᓇᐃᔭᖃᓐᖓᑕ ᐊᒻᒪᓗ ᐱᐅᔪᖅ ᑕᑯᓪᓗᒋ ᑲᔪᓯᕙᓪᓕᐊᔪ ᐅᓇᒻᒥᓇᖅᑐᓂ ᐊᑐᕆᐊᓕᖏᓐᓂ 
ᐅᖃᖃᑎᒋᓂᐊᕐᓗᒋ ᐃᓄᖏ ᓄᓇᕗᒻᒥ. ᐱᓗᐊᖅᑐᒥ ᐃᓄᐃᑦ ᓇᒻᒥᓂᖃᕐᓂᕐᒥ ᐱᒋᐊᕈᒪᔪᓂᑦ ᐊᒻᒪᓗ ᑕᓐᓇ 
ᑎᒥᐅᔪᖅ ᐃᑲᔪᕐᖓ ᐃᓄᓐᓂ ᓇᒻᒥᓂᖅᑖᕋᓱᑦᑐᓂᑦ, ᖁᕕᐊᑦᑐᖓ ᑕᑯᒍᓐᓇᕋᒪ ᐃᖅᑲᓇᐃᔭᑦᑎᐊᕐᖓᑕ.  
 
ᓇᒻᒥᓂᖁᑎᖃᖅᑐᓂ ᐃᖅᑲᓇᐃᔭᕐᓗᓂ, ᐱᓗᐊᖅᑐᒥ ᐃᓄᓐᓄ ᓄᓇᕗᒻᒥᐅᑕᓄ, ᐃᓄᐃ 
ᓇᒻᒥᓂᖃᕈᒪᕙᓪᓕᐊᓕᖅᑐ ᐅᐱᓐᓇᕋᓂ ᑐᑭᓯᕙᓪᓕᐊᓕᖅᑐ ᓇᒻᒥᓂᖃᕐᓂᕐᒥ ᐃᖅᑲᓇᐃᔭᒥᑦ. ᓱᓕ 
ᐱᕙᓪᓕᐊᒋᐊᖃᖅᑐᒍ ᓄᓇᕗᒻᒥ. 
 
ᐱᓯᒪᕗᒍ ᐊᖏᕈᑕᐅᓯᒪᔪᒥ 24 ᓄᓇᕗᑦᑖᕈᒻᒥ ᐅᖃᐅᓯᖃᖅᑐᒥ ᒐᕙᒪᒃᑯ ᑲᓐᑐᕋᖏᓐᓂ ᐊᒻᒪᓗ 
ᐊᖏᕈᑕᐅᓯᒪᕗᖅ ᐃᓄᓐᓄ ᐊᒻᒪᓗ ᒐᕙᒪᑐᖃᒃᑯᓐᓄ. ᑕᓐᓇ ᐊᖏᕈᑕᐅᔪᖅ ᐊᓯᓂᑦᑕᐅᒍᓐᓇᖏᑦᑐᖅ 
ᑭᓇᑐᐃᓐᓇᕐᒧ, ᐊᒻᒪᓗ ᑕᓐᓇ ᐊᖏᕈᑕᐅᔪᖅ ᐊᑐᖅᑕᐅᕗᖅ ᑕᒪᕐᒥᓐᓄ ᒐᕙᒪᐅᔪᓄ ᐊᒻᒪᓗ ᐅᕙᑦᑎᓐᓄ 
ᐱᒋᐊᕐᕕᒋᓯᒪᒐᑦᑎᒍ. ᑲᒪᑦᑎᐊᕆᐊᖃᖅᑯᒍ ᒪᓕᓪᓗᑕ ᐊᖏᕈᑕᐅᔪᒥ ᒐᕙᒪᐅᓪᓗᑕ. 
 
ᑐᑭᓯᓚᐅᖅᑐᒍ ᓇᒻᒥᓂ ᐃᖅᑲᓇᐃᔭᖃᖅᑎᓪᓗᑎ ᓄᓇᕗᒻᒥ ᐃᓄᐃᑦ ᐊᑲᐅᓐᖏᓕᐅᕈᑎᔪᒥ ᐊᑐᖅᓯᒪᕗ, 
ᑕᕝᕗᓇᓗᓐᓂ ᐊᐅᓚᑲᒻᒪᑦᑐᒥᓂᐅᓪᓗᑎ ᐅᕝᕙᓘᓐᓂ ᐊᑐᕐᓗᓂ ᐃᑲᔫᓯᐊᕐᓂᐊᖅᑐᓂ ᑲᑎᓐᓂᐊᕐᓗᒍ 
ᑕᕝᕙᓂᑦᑐᓂ ᐊᖏᕈᑕᐅᔪᒥ 24. ᐃᓚᖏ ᓇᒻᒥᓂᖃᖅᑐ ᐅᑲᐅᓐᖏᓕᐅᕈᑎᖃᖅᓯᒪᕗ ᐊᑦᑐᐊᓂᖃᕐᖓᑦ 
ᐃᓅᓯᖏᓐᓄ ᐊᒻᒪᓗ ᓄᓇᕘᒥ ᐊᑲᐅᖏᓕᐅᕈᑎᖃᖅᓯᒪᒋᕗᒍ ᐱᔾᔪᑎᖃᖅᑐᒥ ᓇᒻᒥᓂᖃᕐᓂᕐᒥ ᐊᒻᒪᓗ 
ᐊᔾᔨᒋᓐᖏᒻᒪᒍ ᐃᓕᖅᑯᓯᑐᖃᖅᑕ ᐊᑐᕐᓂᐊᖅᑕᑎᓐᓂ ᐃᓅᓯᑦᑎᓐᓄ. 
 
ᓇᒻᒥᓂᖅ ᐃᖅᑲᓇᐃᔭᓕᓪᓚᕆ ᑐᑭᓯᑦᑎᐊᖅᑯᑦ ᐊᐅᓚᑦᑎᓂᕐᒥ ᓇᒻᒥᓂᖃᕐᓂᕐᒥᑦ ᐊᒻᒪᓗ ᐊᑐᖅᑕᐅᔪ 
ᐱᕙᓪᓕᐊᑎᑦᑎᓂᕐᒥᑦ ᐊᑐᖃᑦᑕᕐᓗᓂ ᓇᒻᒥᓂᖅ ᐃᖅᑲᓇᐃᔭ ᖃᑭᒪᐃᓐᓇᓂᐊᓐᖓᑦ, ᖃᐅᔨᒪᔭᐃᓐᓇᖏ 
ᖃᓂᓇᕈᑎᖏ. ᓄᓇᕗᒻᒥ ᐱᓗᐊᕋᓱᒋᐊᖃᕈᓐᓂᖅᑐ ᐱᔪᓐᓇᕐᓂᓕᓚᖏ ᐊᒻᒪᓗ ᓄᓇᓕᒻᒥᐅᑕᕈᓪᓗᑎ 
ᓇᒻᒥᓂᖃᕐᓗᑎ ᓄᓇᕗᒻᒥ ᐊᒻᒪᓗ ᐃᖅᑲᓇᐃᔭᖃᑎᖃᕐᓗᑎ ᐃᓄᓐᓂ ᓱᕗᕙᕆᐊᕐᓂᐊᕐᖓ ᓄᓇᕗᑦ  

ᑮᓇᐅᔭᓕᐅᕐᓂᖓ ᐊᒻᒪᓗ ᐃᖅᑲᓇᐃᔭᔅᓴᓂ ᓴᖅᑭᒐᓱᓪᓗᑎ. ᐊᑐᑐᐃᓐᓇᕋᓱᑉᐸᑕ ᐅᑭᐅᖅᑕᖅᑐᒥᐅᓂ, 
ᐊᑲᐅᓐᖏᓕᐅᕈᑎᔪᓂ ᐊᑐᑐᐃᓐᓇᓂᐊᖅᑐ ᐊᒻᒪᓗ ᑕᒪᓐᓇ ᓄᖅᑲᔾᔭᓇᓂ. 
 
ᖃᐅᔨᒪᔪᖓ ᑭᖑᓂᑦᑎᓐᓂ ᐊᑲᐅᓐᖏᓕᐅᕈᑎᖃᑦᑕᖅᓯᒪᔪ  ᐊᑐᖅᑕᐅᑲᒻᒪᓯᒪᔪ ᐊᑐᖅᑕᐅᕙᓚᐅᖅᑐ 
ᑮᓇᐅᔭᓕᐅᕐᓂᐊᕐᓗᒋ ᑕᒃᑯᐊ ᐃᓄᐃ ᐊᑐᕐᓗᒋ ᐊᒻᒪᓗ ᖃᐅᔨᒪᔪᒍ ᑭᒃᑯᒻᒪᖓᑕ ᐃᓄᐃᑦ ᐊᒻᒪᓗ ᑲᑉᐸᓃᑦ, 
ᑕᑯᔅᓴᕈᖅᑎᓚᐅᖅᓯᒪᓐᖏᑐᐃᓐᓇᖅᑕᕗ ᒪᓐᓇᐅᔪᖅ. ᖃᐅᔨᒪᔪᒍ ᐊᒻᒪᓗ ᑐᑭᓯᐅᒪᔪᒍ 
ᖃᓄᐃᓐᓂᕆᓂᐊᖅᑕᑎᓐᓂ ᐊᑐᑲᒻᒪᑦᑕᓚᐅᖅᑐᓂ ᑭᖑᓂᑦᑎᓐᓂ. 
 
ᑭᒃᑯᑐᐃᓐᓇᐃ ᑕᐃᒪᐃᑦᑐᒥ ᐊᑐᖅᑐ ᓇᒻᒥᓂᖃᕐᓂᕐᒥᑦ ᓄᓇᕗᒻᒥ ᐃᓕᓐᓂᐊᖅᓯᒪᕗ ᐊᕕᑦᑎᑦᑎᓂᕐᒥ ᐊᒻᒪᓗ 
ᐊᐅᓚᑦᑎᓂᕐᒥ. ᐊᓯᔾᔨᒐᓱᐊᖅᑯ ᐃᓅᓯᐅᔪᓂ ᐊᒻᒪᓗ ᐊᑭᕋᖅᑐᕐᓗᑎ ᐊᒻᒪᓗ ᐃᓚᒋᖑᔪ ᐊᑭᕋᕆᓕᕐᓗᑎ. ᒪᓂ, 
ᐃᓄᐃ ᐃᓱᒪᖃᑦᑕᓚᐅᖅᑐ ᐅᖃᖃᑎᒋᑦᑎᐊᓂᕐᒥ ᐊᒻᒪᓗ ᐃᖅᑲᓇᐃᔭᖃᑎᒋᑦᑎᐊᓂᕐᒥ ᐊᒻᒪᓗ ᑕᐃᒪᐃᒻᒪ 
ᐊᐅᕙᐅᑎᓚᐅᖅᑯ ᓄᓇᕗᑦᑖᕋᓱᓐᓂᕐᒥᑦ ᐊᔅᓱᕈᖅᑎᑦᑎᕙᑉᐳᓪᓕ ᖃᓂᒋᔮᓂᒥᐅᑕᓂᒃ. 
 
ᐃᒪᐃᓚᐅᖅᐳᒍᓪᓕ ᓄᓇᕗᑖᕐᓂᕐᒧᑦ ᐊᖏᕈᑎᑖᕋᑦᑕ ᐱᓕᕆᖃᑎᒌᓚᐅᖅᐳᒍᑦ ᐊᒻᒪ ᖃᐅᔨᒪᒋᐊᖅᑐᑕ ᑕᒪᒃᑯᐊ 
ᑲᒻᐸᓂᐅᔪᑦ ᐊᒻᒪ ᓇᒻᒥᓂᖁᑎᖃᖅᑐᑦ ᐱᓕᕆᖃᑎᖃᑦᑎᐊᕐᓂᖅᓴᐅᖁᓪᓗᒋᑦ ᓄᓇᕗᒻᒥᐅᓂᒃ. ᑕᐃᒪᐃᒻᒪᑦ 
ᐃᓱᒪᕙᓪᓕᐊᕗᒍᑦ ᐃᓚᖓᒍᑦ ᑲᒻᐸᓂᐅᔪᑦ ᐃᖅᑲᓇᐃᔭᕆᐊᖃᓐᖏᒻᒪᑕ ᓄᓇᕗᒻᒥ ᐱᓪᓗᒍ ᓄᓇᕗᒻᒥᐅᑦ 
ᓇᒻᒥᓂᖁᑎᖃᕆᐊᖃᕐᒪᑕ ᓇᒻᒥᓂᖅ ᐊᑦᑕᑎᖃᕈᓐᓇᖁᓪᓗᒋᑦ.  ᐃᓚᖏᑦ ᓄᓇᓕᕋᓛᖑᓂᖅᓴᐃᑦ ᑕᒪᒃᑯᓂᖓ 
ᓇᒻᒥᓂᖁᑎᖃᕆᐊᖃᕐᒪᑕ ᐱᕈᖅᐸᓪᓕᐊᔪᓐᓇᖁᓪᓗᒋᑦ ᐃᑕᒫᓪᓗ ᐃᓱᒪᕗᒍᑦ ᐊᖏᕈᑦ 24 ᒪᓕᑦᑕᐅᒋᐊᖃᕐᒪᑦ 
ᐃᖅᑲᓇᐃᔮᔅᓴᖅᑕᖃᓐᖏᒻᒪᑦ ᐊᒥᓲᓂᖅᓴᓂᒃ ᓄᓇᓕᕋᓛᖑᓂᖅᓴᓂᒃ ᓄᓇᕗᒻᒥ.   
 
ᐅᖓᓯᓐᓂᖅᑕᖃᕆᐊᖃᖅᑐᒋᕙᕋ ᓄᓇᓕᕋᓛᖑᓂᖅᓴᓂᒃ ᐃᖅᑲᓇᐅᔭᖅᑎᑦᑎᖃᑦᑕᕈᓐᓇᕐᓗᑎᒃ ᓄᓇᓕᓐᓂᑦ.  
ᑮᓇᐅᔭᖅᑕᖃᓐᖏᒻᒪᑦ ᓇᒻᒥᓂᖁᑎᖃᖅᑐᓄᑦ ᑮᓇᐅᔭᖅᑖᕐᕕᔅᓴᓂᒃ.  ᐱᐅᓂᖅᓴᒥᒃ 
ᐃᑲᔫᑎᑕᖃᕆᐊᖃᕋᓗᐊᖅᐳᖅ ᐃᑲᔫᑎᐅᔪᓂᒃ ᑮᓇᐅᔭᖅᑖᕈᒪᔪᓄᑦ ᓇᒻᒥᓂᖁᑎᑖᕈᒪᔪᓄᑦ.   
 
ᒐᕙᒪᒃᑯᑦ ᐃᑲᔪᕆᐊᖃᖅᑐᒋᕙᒃᑲ ᑕᐃᒃᑯᓂᖓ ᓇᒻᒥᓂᖁᑎᑖᕈᒪᔪᓂᒃ ᐊᒻᒪ ᑳᓐᑐᕌᓕᒫᑦ ᐊᒻᒪ ᓇᒻᒥᓂᖁᑎᓕᒫᑦ 
ᖃᓪᓗᓈᓅᖅᑲᕐᒪᑕ  ᓄᓇᕗᒻᒥᐅᑦ ᓇᒻᒥᓂᖁᑎᐅᔪᑦ ᐱᕈᓚᐅᖅᓯᒪᔾᔮᓐᖏᓚᑦ. 
 
ᐊᑐᕋᔅᓴᖅᑕᖃᕆᐊᖃᖅᑐᒋᕙᕋ ᓄᓇᓕᕋᓛᖑᓂᖅᓴᐃᑦ ᓇᒻᒥᓂᖁᑎᖃᖅᑐᑦ ᓯᕗᓪᓕᐅᔾᔭᐅᒋᐊᖃᖅᑐᒋᓪᓗᒋᑦ 
ᑕᒪᒃᑯᓄᖓ ᑳᓐᑐᕌᖑᔪᓄᑦ ᓄᓇᓕᖏᓐᓂᑦ. ᐱᓪᓗᒍ ᖃᓪᓗᓈᓂᒃ ᑳᓐᑐᕌᖃᖅᑎᑦᑎᖅᑳᕐᓂᖅ, ᐊᖏᓂᖅᓴᐅᒍᕕᑦ 
ᑳᓐᑐᕌᖃᖅᑐᑎᑦ ᐊᒻᒪ ᐊᖏᓂᖅᓴᐅᒍᕕᑦ ᑲᒻᐸᓂᐅᓗᑎᑦ ᐊᖏᓂᖅᓴᐃᑦ ᑲᒻᐸᓂᐅᔪᑦ ᑳᓐᑐᕌᑖᖅᐸᒻᒪᑕ. 
 
ᐃᓱᒪᕗᖓ ᐃᓄᐃᑦ ᒪᓕᑉᐸᑕ ᐊᖏᕈᑦ 24-ᒥᑦ ᑖᒃᑯᐊᖑᕗᒍᑦ, ᐃᓄᐃᑦ ᓇᒻᒥᓂᖁᑎᖃᖅᑐᑦ 51%-ᒥᑦ 
ᑎᒍᒥᐊᖅᓯᒻᒪᑕ ᓯᕗᓪᓕᐅᔾᔭᐅᖅᑳᕆᐊᖃᖅᐳᑦ ᐱᓕᕿᐊᓄᑦ, ᐱᓗᐊᖅᑐᒥ ᐊᖏᔪᓄᑦ ᐱᓕᕆᐊᓄᑦ.  ᐊᒻᒪ 
ᐃᓱᒪᕗᖓ ᑕᐃᒃᑯᐊ 49%-ᓂᒃ ᑎᒍᒥᐊᖅᑐᑦ ᓯᕗᓪᓕᐅᔾᔭᐅᒋᐊᖃᖅᑐᒋᓪᓗᒋᑦᑕᐅᖅ, ᒪᓕᑦᑐᒋᑦ ᖃᓄᑎᒋ 
ᓄᓇᕗᒻᒧᑦ ᑐᓂᕐᕈᑎᖃᖅᐸᒻᒪᖔᑕ.  ᐃᑲᔪᕆᐊᖃᕋᑦᑕ ᑭᒃᑯᓕᒫᓂᒃ.   
 
ᐊᒻᒪ ᐱᓕᕆᖃᑎᒌᒋᐊᖃᖅᐳᒍᑦ ᑕᒪᑐᒧᖓ ᐊᑐᓕᖅᑕᐅᖁᓪᓗᒍ.  ᐃᓪᓗᒥ ᓂᕈᐊᖅᑎᒃᑲ ᐅᖃᖃᑦᑕᕐᒪᑕ 
ᐅᕙᓐᓄᑦ ᓇᒻᒥᓂᖁᑎᖃᓕᕋᐃᒻᒪᑕ ᐱᒡᒐᓇᖅᑐᒻᒪᕆᐅᒻᒪᑦ, ᑮᓇᐅᔭᖅᑖᕈᓯᐊᕋᓱᐊᓕᕋᐃᒻᒪᑕ 
ᑮᓇᐅᔭᖅᑖᕈᓐᓇᖅᐸᓐᓇᑎᒃ ᒥᓂᔅᑕᖃᕐᕕᒻᒥᑦ. 

ᖃᓄᑐᐃᓐᓇᖅ ᐅᖃᐅᔾᔭᐅᑐᐃᓐᓇᖃᑦᑕᖅᐳᑦ ᑮᓇᐅᔭᖅᑖᕈᓐᓇᕐᓂᕋᖅᑕᐅᒐᑎᒃ ᑐᓴᖅᑎᑕᐅᒃᑲᓂᕐᓇᑎᓪᓗ  ᐊᒻᒪ 
ᐊᒥᓱᒻᒪᕆᐅᒻᒪᑕ ᐅᓂᒍᑎᔅᓴᐃᑦ ᐃᑳᑦᑕᐅᒋᐊᓖᑦ.  ᑕᐃᒪᐃᓕᖓᒋᐊᖃᓐᖏᒃᑲᓗᐊᕐᒪᑦ.  ᐅᖃᖅᓯᒪᓚᐅᕋᑦᑕ 
ᐄᐳᕈ 1, 1999-ᒥ ᒐᕙᒪᐅᒻᒪᑕ ᓄᓇᕗᒻᒥᐅᓕᒫᓄᑦ. 
 
ᑭᒡᒐᖅᑐᕈᒪᕙᕗᑦ ᓄᓇᕗᒻᒥᐅᑦ ᐊᒻᒪ ᐊᒥᓱᒃᑲᓐᓂᐅᒻᒪᑕ ᓄᓇᕗᒻᒥᐅᓪᓚᕇᑦ ᐊᖑᒻᒪ 
ᐃᓕᖅᑯᓯᑐᖃᕆᓐᖏᓇᑦᑎᒍ ᒥᓐᓂᒋᐊᖓ ᓇᒻᒥᓂᖃᕆᐊᖓ, ᐃᑲᔪᖅᑕᐅᒋᐊᖃᕐᒪᑕ ᓇᒻᒥᓂᖁᑎᑖᖁᓪᓗᒋᑦ.  
ᖃᐅᔨᒋᐊᖅᐸᓪᓕᐊᓕᕋᑦᑕ ᖃᓅᒻᒪᖔᖅ ᓇᒻᒥᓂᖁᑎᖃᕆᐊᖓ ᖃᓪᓗᓇᐅᔭᕈᓐᓇᖏᒃᑲᓗᐊᕐᓗᓂ 
ᐊᔭᐅᖅᑕᐅᒋᐊᖃᖅᐳᒍᓪᓗ.  
 
ᖃᐅᔨᑦᑕᓯᓐᓇᓕᕋᑦᑕ ᓇᒻᒥᓂᖁᑎᖃᕈᓐᓇᖅᑐᒍᑦ ᖃᓪᓗᓇᐅᔭᕈᓐᓇᖏᒃᑲᓗᐊᕐᓗᑕ ᖃᐅᔨᕙᓪᓕᐊᓕᕋᑦᑕ 
ᖃᓄᖅ ᑮᓇᐅᔭᓕᕆᔪᓐᓇᕐᒪᖔᖅᑕ ᓇᓗᓇᐃᖅᓱᖅᓯᒪᔪᓂᒃ.  ᐃᑲᔪᖅᓱᖅᑕᐅᒃᑲᓐᓂᕆᐊᖃᖅᐳᒍᑦ ᓇᒻᒥᓂᖅ 
ᐊᐅᓚᑦᑐᓐᓇᖅᑎᐊᕐᓂᐊᕋᑦᑕ ᓄᓇᓕᑦᑎᓐᓂᑦ.  ᐃᑲᔪᖅᑕᐅᖏᒃᑯᑦᑕ ᓄᓇᕗᒻᒥᐅᖑᓗᑕ, ᐊᑖᓂ ᕿᖓᐅᒻᒥᑦ 
ᐱᓕᕆᐊᑉ ᐊᒻᒪ ᖃᒪᓂᖅᑐᐊᕐᒥ ᑲᑎᒪᓐᓇᐅᓚᐅᖅᑐᒧᑦ, ᐅᖃᐅᓯᖃᓚᐅᕋᑦᑕ ᑕᐃᒃᑯᓇᓂ ᐃᑲᔪᕐᓂᐊᕐᓂᕋᖅᑐᑕ 
ᓄᓇᕗᒻᒥᐅᓂᒃ.   
 
ᒪᓕᖏᑉᐸᑕ ᐅᖃᐅᓯᕆᖅᑲᐅᔭᑦᑎᓐᓂ ᑭᖓᐅᕐᒥ ᐱᓂᐊᒐᒃᓴᓕᐊᖑᓯᒪᔪᒦᑦᑐᓂᑦ ᐊᒻᒪ ᖃᒪᓂᑦᑐᐊᕐᒥ 
ᑲᑎᒪᓐᓇᖅ ᑐᓴᕐᕕᒋᒋᐊᖃᕋᔭᕋᑦᑎᒍᑦ ᐱᔾᔪᑎᖓ ᖃᓄᐃᒻᒪᑦ ᒐᕙᒪᒃᑯᑦ ᐱᔪᓐᓇᖏᒻᒪᖔᑕ ᑮᓇᐅᔭᓂᑦ.  
 
ᑕᐃᒃᑯᓄᖓᓗ ᑳᓐᑐᕌᒃᑖᕋᓱᓚᐅᖅᑐᓄᑦ ᖃᐅᔨᒪᒐᑦᑎᒍᑦ ᒥᓂᔅᑕᐅᕝᕖᑦ ᑕᐃᒃᑯᓂᖓ ᐃᖅᑲᓇᐃᔭᕐᕕᐅᔪᓂᑦ 
ᓇᖕᒥᓂᕐᓱᖅᑕᐅᔪᓂᒡᓗ ᑳᓐᑐᕌᒃᑖᖅᑎᑦᑎᓇᓱᖏᒻᒪᑕ. ᐃᓚᖏᓐᓂᑦ ᒥᓂᔅᑕᐅᕝᕕᖕᓂᑦ 
ᐱᓕᕆᑦᑎᐊᖏᑦᑐᖅᑕᖃᖅᑰᕐᒪᑦ. ᑕᐃᒫᖑᖏᒃᑲᓗᐊᕐᒪᑦ. ᒪᑐᐃᙶᑦᑎᐊᕐᓗᑕ ᒐᕙᒪᐅᔪᒪᒍᑦᑕ, ᓄᓇᕘᒥᐅᑕᐃᑦ 
ᑐᑭᓯᒋᐊᖅᑎᑕᐅᖃᑦᑕᕆᐊᖃᖅᐳᑦ ᑕᐃᒫᒃᑕᐅᖅ ᖃᓪᓗᓈᑦ ᐃᖅᑲᓇᐃᔭᕐᕕᖁᑎᖏᑦ 
ᑐᑭᓯᒋᐊᑦᑎᐊᒃᑲᓐᓂᕐᕕᖃᐃᓐᓇᓲᖑᒻᒪᑕ ᒐᕙᒪᒃᑯᓐᓂᑦ.  
 
ᐊᒥᓱᓂᑦ ᐃᔨᕋᖅᑐᕈᑕᐅᔪᖃᖅᑰᕐᒪᑦ ᑕᒫᓂ ᓄᓇᕘᒥᑦ, ᐱᓗᐊᖅᑐᒥ ᑕᐃᒃᑯᓄᖓ ᓇᖕᒥᓂᕐᓱᖅᑐᓄᑦ 
ᖃᐅᔨᒪᓪᓗᖓ ᑕᐃᒪᐃᑕᐅᖃᑦᑕᕐᓂᖏᓐᓂ ᑕᐃᒃᑯᐊ ᑳᓐᑐᕌᒃᑖᖅᑎᑕᐅᖃᑦᑕᖅᑐᑦ, ᐃᖅᑲᓇᐃᔭᕐᕕᐅᔪᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᓈᒻᒪᓈᑦᑎᐊᖅᑐᑎᑦ 10 ᒥᓇᒥᑦ ᐅᖃᕈᓐᓇᕐᕕᒋᔭᓐᓂᒃ. ᒪᑐᐃᖓᔪᒍᑦ 
ᐅᖃᐅᓯᒃᓴᖃᖅᑐᖃᑐᐊᖅᐸᑦ. ᐊᑎᓕᐅᖅᓯᒪᔪᖃᐅᖅᑐᖓ ᓱᓕ. ᕼᐊᕕᐊᐅᔭᖅ.  
 
Hᐊᕕᐅᔭᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐅᖃᐅᓯᕆᔪᒪᑐᐃᓐᓇᖅᑕᕋ. ᑖᓐᓇ 
ᐅᖃᐅᓯᐅᖃᑦᑕᖅᓯᒪᖕᒪᑦ ᐊᒥᓱᐊᖅᑎᓕᖅᑐᒥᒃ, ᐱᔾᔪᑎᒋᓪᓗᒍ ᐅᔭᕋᓐᓂᐊᕐᓂᖅ. ᐅᖃᐅᓯᕇᓐᓇᓲᕆᒐᒃᑯᑦ ᐊᒻᒪ 
ᒥᓂᔅᑕᐅᕝᕖᑦ ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑐᔾᔨᖃᑎᒌᒍᑕᐅᑦᑎᐊᕆᐊᖃᖅᑑᒐᓗᐊᖅ.  
 
ᐅᖃᓪᓚᖕᓂᒃᑯᑑᖏᑦᑐᖅ ᑭᓯᐊᓂ ᐱᓕᕆᖃᑎᒌᖕᓂᒃᑯᑦ ᐃᖅᑲᓇᐃᔭᖅᑎᖁᑎᖃᐅᑦᑎᐊᒃᑲᓐᓂᕐᓂᐊᕋᑦᑕ 
ᐱᓕᒻᒪᒃᓴᖅᑕᐅᔪᓐᓇᖅᑐᓂᑦ ᐅᔭᕋᕐᓂᐊᕐᓂᕐᒧᑦ. ᒪᒃᑯᒃᑐᖁᑎᕗᑦ ᐱᓕᒻᒪᒃᓴᑎᑕᐅᔭᕆᐊᖃᕋᓗᐊᕐᒪᑕ 
ᐅᔭᕋᓐᓂᐊᕐᓂᕐᒥᑦ. ᒪᒃᑯᒃᑐᑦ ᐱᓕᒻᒪᒃᓴᔭᐅᓗᑎᒃ ᐅᔭᕋᓐᓂᐊᕐᓂᕐᒧᑦ, ᐱᓕᕆᖃᑎᖃᕐᓗᑎᒃ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ, ᖃᓄᕐᓕ ᒪᒃᑯᒃᑐᖁᑎᕗᑦ ᐃᓕᓐᓂᐊᖅᑎᓐᓂᐊᕋᑦᑎᒍᑦ ᐅᔭᕋᓐᓂᐊᕐᓂᕐᒥᑦ, ᓯᓚᑦᑐᖅᓴᕐᕕᒃ 
ᑲᑐᔾᔨᖃᑎᒋᓗᑎᒍᑦ ᑕᐃᒫᒃ ᐱᔪᓐᓇᖅᑐᒍᑦ.  

ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᖅᑎᑕᐅᒐᔭᕐᒪᑕ ᐅᔭᕋᓐᓂᐊᕐᓂᕐᒥᑦ ᕿᑎᕐᒥᐅᓂᑦ 
ᐱᓕᕆᖃᑎᒋᓇᓱᓐᓂᐊᕈᑦᑎᒍᑦ, ᑕᐃᒫᒃ ᑕᑯᔪᒪᒐᓗᐊᕋᒪ. ᐊᓕᐊᓇᐃᒍᓱᑦᑎᐊᖅᐳᖓ ᐊᕐᕌᒎᔪᒥᑦ ᐊᓂᒍᖅᑐᒥᑦ 
ᐊᑭᖏᑦ ᕿᓯᐅᑉ ᖁᕝᕙᕆᐊᖅᑕᐅᓐᓂᕐᒪᑕ ᑭᒡᒐᖅᑐᖅᑕᒃᑲᓗ ᐊᓕᐊᓇᐃᒍᓱᑦᑎᐊᕆᓪᓗᑎᒃ ᐊᑭᑦᑐᕆᐊᕐᓂᐅᔪᒧᑦ. 
ᑭᒡᒐᖅᑐᖅᑕᒃᑲ ᐅᖃᑲᑕᓕᖅᐳᑦ ᓇᑦᑎᕋᓱᖕᓂᖅᓴᐅᓂᐊᕐᓂᕋᓕᖅᑐᑎᒃ ᑐᓴᓚᐅᖅᑎᓪᓗᒋᑦ ᕿᓰᒡᒎᖅ 
ᐊᑭᑦᑐᕆᐊᖅᓯᒪᓕᕐᓂᖏᓐᓂ.  
 
ᐅᖃᒃᑲᓐᓂᕈᒪᒻᒥᔪᖓ ᐱᔾᔪᑎᒋᓪᓗᒋᑦ ᑭᒃᑯᑐᐃᓐᓇᐃᑦ ᓇᖕᒥᓂᕐᓱᖅᑐᑦ. ᐃᓛᓐᓂᒃᑯᑦ ᐊᒥᓱᐊᓘᓲᖑᒻᒪᑕ 
ᓇᖕᒥᓂᕐᓱᓕᕈᒪᔪᑦ ᑭᓯᐊᓂ ᐊᑲᐅᙱᓕᐅᕈᑎᖃᓲᖑᒻᒪᑕ ᐱᒋᐊᕋᓱᓐᓃᓐᓇᕐᒧᑦ. ᖃᓄ ᓇᒻᒥᓂᖃᕐᓂᕐᒥ 
ᐱᒋᐊᕈᓐᓇᖅᑯᖓ; ᑕᒪᒃᑯᓂᖓ ᐊᐱᕆᔭᐅᖃᑦᑕᖅᓯᒪᔪᖓ. ᐱᓪᓗᒍ ᖁᕐᓗᖅᑐᒥ, ᐊᑐᖅᑕᐅᒍᓐᓴᖅᑐᑐᓚᐅᖅᑐ 
ᓇᒻᒥᓂᖅᑕᕈᒪᔪᓄ ᑐᓂᔭᐅᓂᐊᕐᓗᑎ ᐃᓕᓐᓂᐊᕐᓗᑎ ᖃᓄ ᓇᒻᒥᓂᖃᕐᓂᒥ ᖃᐅᔨᕙᓪᓕᐊᓂᕐᒥ, ᐅᐱᓐᓇᕋᓂ 
ᐊᒥᓱᓂᖅᓴᐅᒐᔭᖅᑐᐃ ᐃᓄᐃᑦ ᓇᒻᒥᓂᖅ ᐃᖅᑲᓇᐃᔭᒥᓂ. 
 
ᐃᓚᓐᓂᑯ ᐱᒡᒐᓇᖅᑐᒻᒪᕆᐊᓗᒃ. ᐃᓚᖏ ᐊᐱᖅᑯᓯᔅᓴᖃᖅᑐ ᖃᓄ ᓇᓗᒐᒪ ᓇᒻᒥᓂᖃᕐᓂᕐᒥ ᐱᒋᐊᕆᐊᔅᓴᖅ. 
ᖃᐅᔨᒪᓚᐅᓐᖏᑦᑐᖓ ᖃᓄ ᐱᒋᐊᕆᐊᖓ ᐊᒻᒪᓗ ᑕᒪᒃᑯᐊ ᐊᐱᖅᑯᓯᐅᕙᐅᓚᐅᖅᑐ ᓴᖅᑭᖅᑕᐅᕙᑦᑐ, 
ᑲᔪᓯᒍᒪᑐᐃᓐᓇᕋᓗᐊᖅᑐᑎ ᐊᒻᒪᓗ ᐊᒥᓱᐊᖅᑎᖅᑐᑎ ᑲᔪᓯᒍᒪᒍᓐᓂᓲ ᐱᒋᐊᕐᓂᐊᕐᓗᑎ 
ᑐᑭᓯᐅᒪᑦᑎᐊᓐᖏᓗᐊᒧ. 
 
ᖃᐅᔨᒪᔪᐃᓐᓇᐅᒐᑦ ᖃᐅᔨᒪᓐᖏᑯᑦᑕ ᖃᓄᐃᓕᐅᕐᓂᕐᒥ ᑲᔪᓯᒍᒥᓇᓐᖏᑎᐊᕐᖓᑦ ᐊᒻᒪᓗ 
ᐃᖅᑲᓇᐃᔭᖃᑎᒋᒍᓐᓇᕈᑦᑎᒍ ᐊᕕᑦᑐᖅᓯᒪᔪᓂ ᑲᑐᔾᔨᒋᖃᑎᒋᑦᑎ, ᐱᓪᓗ ᕿᑎᕐᒥᐅᓂ, ᐱᕙᓪᓕᐊᔪᓕᕆᔨ 
ᑕᓐᓇ ᐊᑐᕈᓐᓇᖅᑕᕗ. ᐃᖅᑲᓇᐃᔭᖃᑎᒋᒍᓐᓇᖅᑲᑕ, ᐃᓄᐃ ᓇᒻᒥᓂᖁᑎᖃᕈᒪᔪ, ᐊᒥᓱᓂ ᑕᑯᓂᐊᖅᑐᑎ 
ᐃᓄᓐᓂ ᓇᒻᒥᓂᖁᑎᖃᕈᒪᔪᓂᑦ. 
 
ᐃᓚᖏᑦᑕᐅ ᐃᓄᐃ, ᖃᐃᔨᒪᓐᖏᑎᐊᓐᖓᑕ ᐱᓕᕆᐊᓂ ᐊᒻᒪᓗ ᐱᓕᕆᔾᔪᑕᐅᔪᓂ ᐊᑐᐃᓐᓇᐅᔪᓂ, 
ᖃᐅᔨᒪᒐᕕ ᐃᓚᖏ ᐃᓄᐃ ᖃᓄ ᑕᒃᑯᐊ ᐱᓕᕆᐊ ᐊᒻᒪᓗ ᐱᓕᕆᔾᔪᑕᐅᔪ ᖃᓄ ᐅᑦᑐᐃᓂᖃᕐᒪᖓᑕ. 
ᐊᒥᓱᓂ ᐊᐱᖅᑯᓯᓂ ᑕᑯᓱᖑᕗᒍ, ᐊᒻᒪᓗ ᖃᓄ ᐃᓄᓐᓄ ᐱᔭᐅᒍᓐᓇᖅᑲᑦ ᑮᓇᐅᔭᐃᑦ, ᐱᒋᐊᕐᓂᐊᕐᖓᑕ 
ᓇᒻᒥᓂᖁᑎᖓᓂᑦ 
 
ᖃᐅᔨᒪᑎᒐᓱᒍᓐᓇᖅᑕᕗ ᐃᓄᐃᑦ ᑐᑭᓯᒋᐊᕈᑎᓂ ᐊᔭᐅᕋᓱᓐᓂᐊᕐᓗᒋ ᐊᒻᒪᓗ ᐱᒋᐊᖁᓗᒋ ᓇᒻᒥᓂᖅ 
ᐃᖅᑲᓇᐃᔭᖓᓂᑦ.  ᐃᓄᑦᑕᖃᖅᑯ ᑕᖅᑳᓂ ᖃᐅᔨᒍᒪᔪᓂ ᑮᓇᐅᔭᖅᑕᖃᕐᒪᖓ ᐱᔪᓐᓇᖅᑕᖏᓐᓂ ᓇᒻᒥᓂᖅ 
ᐃᖅᑲᓇᐅᔭᖃᕐᓂᐊᕐᓗᑎ. ᐅᖃᕈᒪᑐᐃᓐᓇᖅᑲᐅᔪᖓ ᑕᔅᓱᒥᖓ ᐊᒻᒪᓗ ᖁᔭᓐᓇᒥ ᐅᖃᖅᑎᒍᓐᓇᕋᕕᓐᖓ. ᒥᔅᑕ. 
ᐃᔅᓯᕙᐅᑖᖅ 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥ. ᐊᕐᕙᓗᒃ. 
 
ᐊᕐᕙᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥ, ᒥᔅᑕ ᐃᔅᓯᕙᐅᑕ. ᓇᐃᑦᑐᖁᓗᒻᒥᑦ ᐊᐱᕆᒍᓚᔪᖓ 
ᐅᖃᐅᓯᐅᖅᑲᐅᔪᒥ ᒪᑐᐃᖅᑕᐅᑎᓪᓗᒍ. 
 
ᒪᕐᕉ ᓄᓇᓕ ᑭᒡᒐᑐᓐᖏᒻᒪᑎ ᓄᓇᓕᓐᓄᖅᑕᐅᓯᒪᔪᓂᑦ ᑕᐃᒪᐃᒃᑲᓗᐊᖅᑎᓪᓗᒍ ᑕᒃᑯᐊ ᒪᕐᕉ ᓄᓇᓕ 
ᐊᔅᓱᕈᖅᓯᒪᕘᑦ ᓇᒻᒥᓂ ᐊᐅᓚᒐᓱᐊᖅᑐᑎᒃ. ᐅᖃᐅᓯᖃᖅᑐᖓ ᓴᓪᓕᓂᑦ ᐊᒻᒪᓗ ᐃᓪᓗᓕᒐᕐᔪᒻᒥᑦ. ᐅᓪᓗᒥᒧ 
ᑎᑭᑦᑐᒍ, ᑕᒃᑯᓇᓂ ᓄᓇᓕᓐᓂ ᓇᒻᒥᓂᖃᖅᑐᓐᓂ ᐱᑕᖃᖅᑯ ᓴᖅᑭᑕᐅᓯᒪᔪᓐᓂᒃ. 
 
ᑐᑐᓕᐊᖅᐸᑦᑐ ᑮᓇᐅᔭᓕᐅᕋᓱᒃᑐᑎᒃ, ᐊᒻᒪᓗ ᐱᓗᐊᖅᑐᒥ ᓴᓪᓕᓂ ᓴᖅᑮᒍᒪᒻᒪᑕ ᓂᕿᓕᕆᕕᒻᒥᑦ 
ᐊᔾᔨᒋᓐᖏᑕᖓᓂᑦ ᓴᖅᑭᑕᐅᓯᒪᔪᒥᑦ ᑲᖏᖦᓕᓂᕐᒥ. ᖁᔭᓐᓇᒥᕈᒪᔭᕋ ᒥᓂᔅᑕᐅᔪᖅ ᐳᓚᕋᓚᐅᕐᓂᖓᓄ  

ᓄᓇᑦᑎᓐᓄ. ᓴᓪᓕᓄᓪᓗ ᐊᒻᒪᓗ ᐃᓪᓗᓕᒐᕐᔪᒻᒧ, ᐊᔅᓱᕈᖅᓯᒪᒻᒪᕆᑦᑐ ᑎᑭᒐᓱᐊᖅᑕᐅᓪᓗᓂ ᑰᑕᖓ 
ᐃᖃᓗᒐᓱᓐᓂᕐᒧ ᐅᐱᕐᖓᑯ ᐊᒻᒪᓗ ᐅᑭᐅᒃᑯᑦ, ᑮᓇᐅᔭᓕᐅᕋᓱᑦᑐᑎᒃ. ᑰᑕᒋᔭᒥᓂᒃ ᑎᑭᑦᑎᔪᓐᓇᖃᑦᑕᖏᒻᒪᑕ 
ᓂᕿᓕᕆᕕᒃ ᑲᖏᕐᖠᓂᕐᒦᑦᑐᖅ ᑕᐃᒫᒃ ᐊᒥᓲᑎᒋᔪᓂᑦ ᐱᔪᓐᓇᖏᒻᒪᑦ.  
 
ᖁᔭᓐᓇᒦᕈᒪᔭᒃᑲ ᒥᓂᔅᑕᐅᕝᕕᒃ ᐊᑐᐃᓐᓇᕈᐃᓚᐅᕐᓂᖏᓐᓄᑦ $50,000-ᐸᓗᖕᓂᑦ ᓴᓪᓕᒧᑦ 
ᐋᖅᑭᒋᐊᖅᓯᔾᔪᑕᐅᓂᐊᖅᑐᒥᑦ ᐊᖅᑯᑎᖏᓐᓄᑦ ᓄᓇᓖᑦ ᓯᓚᑖᓄᐊᖓᔪᓄᑦ. ᑐᓴᓚᐅᕋᒪ 40 
ᒪᐃᓕᐸᓘᓂᕋᖅᑕᐅᓪᓗᑎᒃ ᐊᖅᑯᑎᑦ ᓄᓇᓖᑦ ᓯᓚᑖᓄᐊᖓᔪᑦ ᓴᓇᔭᐅᓚᐅᖅᑐᑦ ᑕᐃᑲᓂ ᓄᓇᓕᐅᔪᓂᑦ. 
ᒪᓂᕋᖓ ᐱᓕᕆᐊᕆᔭᕐᓂᖅᑐᑯᓘᓪᓗᓂ. ᑐᐊᑉᐸᐃᓐᓇᐸᓘᖕᒪᑦ ᑕᑭᓪᓕᕙᓪᓕᐊᑎᑦᑎᑦᑎᐊᖅᑐᑎᒃ ᐊᖅᑯᑎᓂᑦ 
ᓄᓇᓖᑦ ᓯᓚᑖᓄᐊᖓᔪᓂᑦ.  
 
ᐃᑲᔫᑎᖃᑦᑎᐊᕐᓂᐊᕐᑐᖅ ᐳᓚᕋᑦᑐᓕᕆᔨᒃᑯᓐᓄ ᐊᓯᖏᓐᓄᓪᓗ ᑮᓐᓇᐅᔾᔭᒍᑕᐅᓇᓱᒃᑐᓄᑦ. ᑐᐊᑉᐸᖕᒥᑦ 
ᐊᑐᐃᓐᓇᖃᑦᑎᐊᖏᒻᒪᑕ ᓄᓇᓕᖓᓂ ᓴᓪᓖᑦ. ᐊᖅᑯᓯᐅᕈᒪᒐᓗᐊᕐᒪᑕ ᑲᔾᔮᕐᓇᖕᓂᖏᓐᓄᑦ 
ᐃᑲᔪᖅᑕᐅᔪᒪᒐᓗᐊᖅᑐᑎᒃ ᒥᓂᔅᑕᐅᕝᕕᖕᒧᑦ. ᖃᓄᐃᒻᒪᑦ ᑕᐃᒪᐃᓕᕗᒐ ᐃᒃᓯᕙᐅᑖᖅ? ᑕᐃᒪᐃᓕᓗᐊᖅᑐᖓ 
ᒥᓂᔅᑕᐅᕝᕕᖓ ᐃᑯᐱᒡᕕᓕᕆᔨᒃᑯᑦ ᑲᒪᒋᔭᖃᕐᒪᑕ ᑕᒪᑐᒥᖓ. ᐊᖅᑯᓯᐅᕐᓂᐊᕐᓂᖅᐸᑕ, ᖃᐅᔨᒪᑦᑎᐊᕐᒪᑕ 
ᐃᑲᔫᑎᖃᕋᔭᕐᓂᖓᓂᒃ ᐱᕈᖅᐸᓪᓕᐊᓂᕐᒧᐊᖓᔪᓄᑦ. ᐃᑲᔫᑎᖃᕋᔭᕐᒪᑦ ᖃᓄᐃᖏᓐᓂᖓᓄᑦ ᓄᓇᓖᑦ ᐊᒻᒪ 
ᐳᓚᕋᑦᑐᓕᕆᓂᕐᒧᐊᖓᔪᓂᑦ.  
 
ᐅᑲᖅᑐᖓ ᐅᖃᐅᓯᖃᕐᓂᑦᑎᓐᓂ ᐊᔾᔨᒌᖏᑦᑐᓂᑦ ᒥᓂᔅᑕᐅᕝᕕᖓᓂᑦ, ᑭᓯᐊᓂᓕ, ᐃᑯᐱᒡᕕᓕᕆᔨᒃᑯᑦ 
ᒥᓂᔅᑕᐅᕝᕕᖓ ᑲᒪᒋᔭᖃᕐᒪᑕ ᑕᒪᒃᑯᓂᖓ ᒥᓂᔅᑕᐅᕝᕕᖓ ᐃᑯᐱᒡᕕᓕᕆᔨᒃᑯᑦ 
ᓴᖅᑭᔮᖅᑎᑦᑎᔭᕆᐊᖃᕋᓗᐊᖅᐳᑦ ᐃᖅᑲᓇᐃᔮᖅᑖᖅᑐᖅᑎᑦᑎᓂᕐᒥᑦ ᓄᓇᓕᐅᔪᓂᑦ ᐊᒻᒪ 
ᐱᕚᓪᓕᖅᑎᑦᑎᓇᓱᒡᓗᑎᒃ ᐱᓂᐊᒐᒃᓴᐅᔪᓂᑦ ᐊᒻᒪ ᓄᓇᓕᖕᓂ ᐱᕙᓪᓕᐊᑎᑦᑎᓇᓱᖕᓂᕐᒥᑦ.  
 
ᓄᓇᓕᖓᓐᓂ ᓴᓪᓖᑦ ᖃᐅᔨᒪᖕᒪᑕ ᐋᖅᑭᒋᐊᖅᑲᐅᔪᓐᓇᖅᐸᑕ ᑖᒃᑯᐊ ᐊᖁᑎᑦ, ᐊᑑᑎᖃᑦᑎᐊᕋᔭᕐᓂᖓᓂᒃ 
ᓄᓇᓕᖕᓄᑦ ᐅᐸᒍᑎᔪᓐᓇᖅᓯᒐᔭᕐᒪᑕ ᑲᔾᔮᕐᓇᕐᓂᖏᓐᓄᑦ. ᐱᕚᓪᓕᖅᑎᑦᑎᔾᔪᑕᐅᒐᔭᕐᒪᑦ 
ᐳᓚᕋᑦᑐᓕᕆᓂᕐᒧᐊᖓᔪᓂᑦ ᐃᑲᔫᑎᓗᓂᓗ ᓴᖅᑭᔮᖅᑎᑦᑎᑦᑎᐊᕋᓱᖕᓂᑉᒥᑦ ᖃᓄᐃᖏᑦᑎᐊᕐᓂᖏᓐᓂᑦ 
ᓄᓇᓕᐅᔪᑦ.  
 
ᐆᒃᑑᑎᑦᑎᐊᕙᐅᔪᖅ ᖃᐅᔨᖃᑦᑕᖅᓯᒪᔭᕋ ᐃᒡᓗᓕᒑᕐᔪᖕᒥ, ᖃᐅᔨᓇᓱᖕᒪᑕ ᐃᒡᓗᓕᐅᕈᓐᓇᕐᒪᖔᑕ ᑐᕌᖓᔪᒥᒃ 
ᑎᒥᒥᒍᑦ ᐊᔪᕈᑎᖃᖅᑐᓄᑦ ᖁᔭᓕᑦᑎᐊᖅᐳᒍᑦ ᑕᒪᓐᓇ ᑲᔪᓯᑎᑕᐅᕙᓪᓕᐊᓇᓱᖕᓂᐊᕐᒪᑦ ᑖᓐᓇᓗ 
ᐃᓚᒋᔭᐅᑐᐃᓐᓇᖅᑐᓂ ᐸᕐᓇᒃᑕᐅᓯᒪᔪᓂᑦ ᐃᒡᓗᓕᒑᕐᔪᖕᒥ. 
 
ᒥᓂᔅᑕ ᑎᑎᖅᑲᓂᑦ ᐱᕙᒌᓚᐅᕐᒪᑦ ᑎᑎᕋᖅᑕᐅᓂᑰᔪᓂᑦ ᕖᕝᕗᐊᕆ 7, 2002-ᖑᑎᓪᓗᒍ, 
ᑎᑎᕋᖅᑕᐅᓚᐅᖅᓯᒪᔪᓂᑦ ᒪᐃᔭᖓᓄᑦ ᐃᒡᓗᓕᒑᕐᔫᑉ, ᔪᐊᔾᔨ ᑕᓄᔭᕐᒧᑦ. ᓱᓕ ᑭᐅᔭᐅᓚᐅᖏᒻᒪᑦ. 
ᐃᑯᐱᒡᕕᓕᕆᔨᒃᑯᑦ ᑭᐅᓇᓱᓪᓗᐊᕐᒪᑕ. ᑖᒃᑯᐊ ᒪᕐᕉᒃ ᓄᓇᓖᒃ ᐃᒻᒥᓂᒃ ᐱᓇᔪᒍᓐᓇᖅᓯᑦᑎᐊᕋᓱᒻᒪᑏᒃ ᐊᒻᒪ 
ᑕᐃᒪ ᐃᖅᑲᐅᒪᒍᕕᑦ, ᓴᓪᓖᑦ ᓯᕗᓪᓕᖅᐸᐅᓚᐅᖅᓯᒪᔪᑦ ᓄᓇᓕᐅᔪᓂᑦ ᕼᐋᒪᓚᙳᖅᑐᓂᑦ ᐊᒻᒪ ᐳᓚᕋᑎᒃᑯᑦ 
ᐅᒥᐊᕐᔪᐊᖓᓄᑦ ᓯᕗᓪᓕᖅᐸᐅᓪᓗᑎᒃ ᑎᑭᑕᐅᔭᕆᐅᓚᐅᖅᓯᒪᓪᓗᑎᒃ.  
 
ᓄᓇᖓ ᑕᐃᒫᒃ ᐱᔭᐅᔪᓐᓇᑦᑎᐊᕐᒪᑦ. ᓄᓇᒥᐅᑕᐃᑦ ᐊᑐᒃᑲᓐᓂᕋᒃᓴᐃᑦ ᑕᐅᕙᐅᖕᒪᑕ. ᖃᑯᖅᑐᒥᑦ ᐅᔭᕋᖃᖅᑐᑕ 
ᑭᕿᖅᑕᑦᑎᓐᓂ ᐊᒻᒪ ᐱᐅᓛᑦᑎᐊᖑᓪᓗᓂᒎᖅ ᖃᑯᖅᑑᕗᖅ ᐅᔭᕋᒃ ᑕᑯᓪᓗᒍ ᓄᓇᕐᔪᐊᓕᒫᒥᙶᖅᑐᓂ. ᑭᓯᐊᓂ 
ᐊᐅᓪᓚᖅᑎᓐᓇᓱᒃᑐᒍ ᑕᐃᒪᐃᑦᑐᖅ ᑲᓇᑕᐅᑉ ᓯᓚᑖᓄᑦ, ᐊᑭᑐᔪᐊᓘᒐᔭᖅᑐᓂ.  

ᑐᒃᑐᓕᐊᖃᑦᑕᕐᓂᖅ ᖁᕕᐊᒋᔭᐅᑦᑎᐊᕐᒪᑦ ᓇᓄᖅᑕᖃᐅᖅᑐᓂᓗ ᐊᐃᕕᖅᑕᖃᐅᖅᑐᓂᓗ ᐊᑐᖅᑕᐅᔪᓐᓇᖅᑐᓂᑦ 
ᓴᖅᑭᔮᒃᑲᓐᓂᖅᑎᑦᑎᔾᔪᑕᐅᓗᑎᒃ ᐱᕚᓪᓕᖅᑎᑦᑎᔾᔪᑕᐅᓗᑎᒡᓗ ᐳᓚᕋᑦᑐᓕᕆᓂᕐᒥᑦ. ᑭᓯᐊᓂ, 
ᒐᕙᒪᐅᓚᐅᕐᑐᑐᑦ, ᐊᒃᓱᕈᕐᓇᖅᑐᖃᐅᕐᓂᐊᕆᕗᖅ ᐅᕝᕙᓘᓐᓃᑦ ᐊᒃᓱᕈᕐᓇᖅᑐᑦ ᐊᓯᔾᔨᖅᑕᐅᔭᕆᐊᖃᓕᕐᒪᑕ 
ᑐᕌᒐᕆᔭᐅᔪᑦ ᒥᓂᔅᑕᐅᕝᕕᔅᓯᓐᓂ.  
 
ᐃᑯᐱᒡᕕᓕᕆᔨᒃᑯᑦ ᐅᑕᖅᑭᑐᐃᓐᓇᖃᑦᑕᖏᓪᓗᐊᖅᐳᑦ ᐃᖅᑲᓇᐃᔭᖅᑎᖁᑎᒥᖕᓂᒃ ᐊᑐᓕᖅᑎᑦᑎᔅᓰᓗᑎᒃ 
ᐃᑲᔪᖔᖃᑦᑕᓪᓗᐊᖅᐳᑦ ᓄᓇᓕᐅᔪᓂᑦ ᐱᓗᐊᖅᑐᒥ ᐱᓪᓗᒋᑦ ᓄᓇᓕᖕᓂ ᐱᕙᓪᓕᐊᑎᑦᑎᓇᓱᒍᑕᐅᔪᑦ.  
 
ᐱᓯᒪᒐᑦᑕ 35 ᒥᓕᐊᓐ 452,000 ᑖᓚᓂᑦ ᑲᑎᓕᒫᖅᑐᒋᑦ ᐋᔩᕈᑕᐅᓂᐊᖅᑐᑦ ᒪᓕᒐᓕᐅᕐᕕᖕᒥ 
ᐃᖅᑲᓇᐃᔭᖅᑎᓄᓪᓗ ᐊᕝᕙᖏᑦ ᑐᕌᖓᓪᓗᑎᒃ. 12 ᒥᓕᐊᓐ 364,000 ᑖᓚᓂᑦ ᓴᓂᕐᕙᐃᓯᒪᔪᖃᕐᒪᑦ 
ᑎᑎᕋᕐᕕᖕᓂ ᐊᐅᓚᑦᑎᔩᓐᓇᕐᓄᑦ, ᐊᔾᔨᐸᓗᒋᓪᓗᓂᐅᒡᓗ ᓄᓇᓕᐅᔪᓄᑦ ᑐᕌᖓᔪᑦ 50 ᒥᓕᐊᓐ 884,000 
ᑖᓚᐅᔪᑦ, ᑖᒃᑯᐊ ᑐᕌᖓᓪᓗᑎᒃ ᓇᓪᓕᐅᒃᑯᒫᓄᑦ ᐃᑲᔫᑎᓄᓪᓗ.  
 
ᑖᒃᑯᐊᑲᓪᓚᐅᓪᓗᑎᒃ, ᑕᑯᔪᒪᒐᓗᐊᕋᑦᑕ ᐊᒥᓱᕈᕆᐊᖅᓯᒪᔪᓂᑦ ᑕᕌᖓᔪᓂᑦ ᓄᓇᓕᐅᔪᓄᑦ ᐊᒻᒪ ᐊᓪᓚᒡᕕᖕᓄᑦ 
ᑐᕌᖓᔪᑦ ᖃᔅᓰᓐᓇᕈᕆᐊᖁᓪᓗᑎᒍᑦ. ᐅᐊᑦᑎᐊᕈ ᐊᐱᖅᓱᑲᑕᖕᓂᐊᖅᑐᖓ, ᑭᓯᐊᓂ ᒥᓂᔅᑕ ᑐᑭᓯᖁᒐᒃᑯ 
ᐃᒻᒥᓂᒃ ᐱᓇᔪᒍᓐᓇᕐᓂᕐᒧᑦ ᑐᕌᒐᖃᕐᓂᖅᓴᐅᖕᒪᑕ ᓄᓇᓕᐅᔪᑦ, ᒐᕙᒪᒃᑯᓐᓄᐃᓐᓇᖅ 
ᐃᖅᑲᓇᐃᔮᖅᑖᖃᑦᑕᕈᒪᖏᒃᑲᓗᐊᕐᒪᑕ.  
 
ᑲᔪᓯᓇᓱᑦᑎᐊᖅᑐᑎᒃ ᐃᒻᒥᓂᒃ ᐱᓇᔪᒍᓐᓇᖅᓯᑦᑎᐊᕈᒪᓪᓗᑎᒃ ᓄᓇᓕᐅᓗᑎᒃ. ᓄᒫᓇᑲᑕᑐᐃᓐᓇᕋᑎᒃ 
ᐅᑉᐱᕈᓱᑦᑎᐊᖅᑐᑎᒡᓗ ᐃᒻᒥᓂᒃ ᐱᓇᔪᒍᓐᓇᑦᑎᐊᕋᓱᒋᓪᓗᑎᒃ. ᐊᒻᒪ ᓲᖃᐃᒻᒪ ᒥᓂᔅᑕᐅᕝᕕᖓ 
ᐃᑯᐱᒡᕕᓕᕆᔨᒃᑯᑦ ᑭᐅᓵᓕᔭᕆᐊᖃᖃᑦᑕᕐᒪᑦ ᓄᓇᓖᑦ ᕿᓄᕐᖓᓱᒃᑎᓪᓗᒋᑦ ᐱᔪᒪᔭᖃᖅᑎᓪᓗᒋᓪᓘᓐᓃᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᑎᑎᕋᖅᓯᒪᔭᓐᓂᒃ ᐅᖃᖅᑐᒃᓴᓂᑦ 
ᐊᐱᖅᓱᓕᓚᐅᖏᓐᓂᑦᑎᓐᓂ 10 ᒥᓇᒥ ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᑕᖃᔪᐃᓐᓇᐅᖅᑰᓕᕋᑦᑕ. 
ᐊᖏᖅᑐᐃᓐᓇᐅᕕᓰ, ᐅᕝᕙᓘᓐᓃᑦ ᑲᔪᓰᓐᓇᕈᒪᕕᓯ. 
 
ᓄᖅᑲᖓᑲᐃᓐᓇᕈᒪᔪᖃᑲᐃᓐᓇᕐᒪᑦ, ᑭᓯᐊᓂ ᑲᔪᓯᔪᒪᑐᐊᕈᔅᓯ ᑲᑎᒪᔨᕋᓛᑦ ᑕᕝᕙ ᒪᓕᓐᓂᐊᖅᑕᒃᑲ 
ᑲᔪᓯᔪᓐᓇᖅᑐᑕ 6:00-ᒧᐊᕋᓱᖕᓂᖓᓂ ᑕᐃᒪᐃᑦᑐᒪᒃᐸᑕ ᑲᑎᒪᔨᕋᓛᑦ. ᐄᓛᒃ, ᐊᐱᖅᑯᓯᒃᓴᐃᑦ. ᒪᒃᐱᒐᖅ 5-
11-ᒥ. ᒪᒥᐊᓇᖅ ᒪᒃᐱᒐᖅ 5-11-ᒥ. ᒪᒥᐊᓇᖅ 11-5-ᒥ. ᐊᐱᖅᑯᓯᒃᓴᕐᓃᓕᖅᑐᒍᑦ. ᐊᓚᑲᓐᓄᐊᖅ.  
 
ᐊᓚᑲᓐᓄᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᐃᒃᓯᕙᐅᑖᖅ. ᑕᒻᒪᕌᖓᒪ 
ᐅᖃᐅᔾᔭᐅᑦᑎᐊᒪᕆᖃᑦᑕᕐᓂᐊᖅᐳᖓ, ᑭᓯᐊᓂ ᐅᖃᐅᓯᐅᔪᖃᖅᑲᐅᖕᒪᑦ ᒥᕐᖑᐃᖅᓯᕐᕕᖕᒥ 
ᓴᖅᑭᑦᑎᔪᖃᕋᓱᖕᓂᐊᕐᓂᕋᖅᑕᐅᓪᓗᓂ ᑲᖏᕐᖠᓂᐅᑉ ᓯᓚᑎᑦᑎᐊᖓᓂ.  
 
ᐊᑎᓕᐅᕈᑕᐅᓂᐊᖅᑐᒃᓴᐅᓪᓗᓂ ᐅᒃᑯᓯᒃᓴᓕᖕᒥ ᒥᕐᖑᐃᖅᓯᕐᕕᙳᖅᑎᑕᐅᓇᓱᒃᑐᖅ ᐊᒻᒪ ᓄᓇᓕᖏᑦ ᓇᐅᔮᑦ 
ᐊᑯᓂᒍᓱᒃᐳᑦ ᐊᑎᓕᐅᕈᑕᐅᓂᐊᕐᓂᖓᓂ ᐃᓄᖕᓄᑦ ᐊᒃᑐᐃᓂᖃᕐᓂᐊᕐᓂᖏᓐᓄᑦ ᐃᑲᔫᑕᐅᓂᐊᕐᓂᖏᓐᓄᓪᓗ 
ᐊᑎᓕᐅᖃᑎᒌᒍᑎᒥᒃ. ᐅᒃᑯᓯᒃᓴᓕᒃ ᐱᔾᔪᑎᒋᓪᓗᒍ ᖃᓄᐃᓕᖓᓕᕋᓗᐊᕐᒪᖔᑕ ᖃᐅᔨᔪᒪᔪᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐊᑭᓱᒃ.  

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᑐᖃᒃᑯᑦ ᒥᕐᖑᐃᖅᓯᕐᕕᖁᑎᖃᐅᖔᕐᒪᑕ 
ᒫᓐᓇᐅᔪᕐᓗ ᐅᑕᖅᑭᓪᓗᑎᒍᑦ  
 
ᒐᕙᒪᑐᖃᒃᑯᑦ ᐋᔩᓕᒃᑲᓐᓂᑦᑎᐊᕆᒐᑦᑎᒍᑦ. ᑐᓴᑐᐊᕈᒪ ᒐᕙᒪᑐᖃᒃᑯᓐᓂᑦ ᑕᒪᑐᒪ ᖃᓄᐃᓕᖓᓂᕆᓕᖅᑕᖓᓂ 
ᑐᓴᖅᑎᑲᐅᑎᒋᔪᓐᓇᖅᑐᑎᑦ.  
 
ᐃᖅᑲᐅᒪᒍᒪ ᐊᑎᓕᐅᕈᑕᐅᓂᐊᔪᒐᓗᐊᕐᒪᑦ ᐊᕐᕌᓂ ᑭᓯᐊᓂ ᑐᓴᕆᐊᑦᑎᐊᒃᑲᓐᓂᕐᓂᐊᖅᐳᖓ ᑐᓴᖅᑎᓛᕋᒃᑭᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒥᒃ ᐊᐱᖅᑯᑎᔅᓴᖃᕋᒪ. ᑐᑭᓯᒋᐊᕈᒻᒥᑦ ᐱᓐᖏᒃᑯᔅᓯ, 
ᒥᓂᔅᑕ ᓇᓗᓇᐃᖅᓯᑦᑕᐅᑎᒋᔪᓐᓇᖅᐹ ᐅᕙᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᓗᓇᐃᖅᓯᕕᒋᓯᒪᖃᑦᑕᕐᓂᐊᖅᐸᒋᑦ 
ᖃᓄᐃᑉᐸᓪᓕᐊᓂᐅᔪᓄᑦ ᐊᒻᒪ ᓂᕆᐅᑉᐳᒍᑦ ᐊᑎᓕᐅᕆᓛᕆᐊᖏᑕ ᒫᓐᓇᒫᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᐃᖓᓕᖅᐳᖅ ᐊᐱᖅᓱᕈᒪᔪᓄᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. $3-ᒥᓕᐊᓐ 41-ᑕᐅᓴᐅᒻᒪᑕ ᐃᑲᔫᑎᓄᑦ ᐊᒻᒪ 
ᐊᑭᓕᐅᑎᓄᑦ ᑕᒫᓃᑦᑐᓂᒃ $1-ᒥᓕᐊᓐ ᐊᖏᓪᓕᒋᐊᖅᓯᒪᒻᒪᑕ ᑕᕝᕙᓂ ᐊᕐᕌᒍᒥ ᑮᓇᐅᔭᑎᒍᑦ ᐸᕐᓇᐅᑎᓂᒃ. 
 
ᖃᐅᔨᔪᒪᕗᖓ ᐱᔨᑦᓯᕐᓂᖅᑕᖃᒃᑲᓂᕐᓂᐊᕐᒪᖔᖅ ᓄᓇᓕᒻᒥᐅᑎᒎᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᑲᕐᕆᐊᓗᒃ ᒪᑉᐱᖅᑐᒐᕐᒦᖅᑰᕐᒪᑦ 11-6-ᒥ 
ᑭᓯᐊᓂ ᑭᐅᓂᐊᖅᐸᕋ ᐊᐱᖅᑯᑎᖓ. $200-ᑕᐅᓴᑲᓴᐅᕗᑦ ᑲᑎᑦᑐᒋᑦ ᐊᖏᓪᓕᒋᐊᕐᓃᑦ. $3-ᒥᓕᐊᓐ 
ᐊᒥᓱᕈᕆᐊᒃᑲᓂᖅᑎᑦᑎᓯᒪᒐᑦᑕ ᐃᖅᑲᓇᐃᔭᖅᑎᓂᒃ ᒥᓂᔅᑕᖃᕐᕕᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᑭᒡᒐᖅᑐᐃᕚᑦ ᓄᓇᓕᓐᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒡᒐᖅᑐᐃᕗᑦ ᓄᓇᓕᓐᓂᑦ ᐊᒻᒪ 
ᐃᖅᑲᓇᐃᔭᖅᑏᓐᓇᐅᓪᓗᑎᒃ ᒥᓂᔅᑕᖃᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

 



ᓇᒃᑲᔾᔭᐅ, ᒪᐃ 13, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

856 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᑕᒪᓐᓇ ᑐᑭᖃᖅᐹ 26-ᓂᑦ ᓄᓇᓕᓐᓂᑦ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᔪᓕᕆᔨᑕᖃᓛᕐᒪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᓂᐊᖅᐳᖅ, ᒪᑉᐱᖅᑐᒐᐅᓂᐊᖅᑐᓂᒃ 
ᐅᖃᐅᓯᖃᕐᓂᐊᖅᐳᖑᑦ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᔨᓂᒃ ᐊᒻᒪ ᓇᓗᓇᐃᕐᓂᐊᖅᐸᕗᑦ ᐊᒥᓲᓂᖏᑦ ᑕᐃᑲᓂ. 
 
ᑮᓇᐅᔭᐃᑦ ᓇᓗᓇᐃᖅᑕᐅᓯᒪᔪᑦ ᑕᕝᕙᓂ ᐃᑲᔫᑕᐅᔪᓐᓇᕆᕗᑦ ᑮᓇᐅᔭᖃᖅᑎᑕᐅᓗᑎᒃ ᐆᒪᔪᕐᓂᐊᖅᑏᑦ 
ᐊᓪᓚᑦᑎᖏᑦ. ᑕᒪᓐᓇ ᐊᐱᖅᑯᑕᐅᓯᒪᒻᒪᑦ ᒪᓕᒐᓕᐅᖅᑎᓄᑦ. ᑖᒃᑯᐊ ᐊᑭᓕᐅᑕᐃᑦ ᐊᒻᒪ ᐃᑲᔪᖅᓲᑏᑦ 
ᐃᓚᓕᐅᑎᒋᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᒪᑐᐃᓐᓇᖅᑐᖓ ᓇᒻᒥᓂᖅ. ᐊᑖᓂ ᑳᓐᑐᕌᓄᑦ 
ᐱᔨᑦᓯᕐᓂᕐᓄᑦ, $370-ᑕᐅᓴᐅᒻᒪᑕ, 400-ᑕᐅᓴᓐ ᐊᓯᔾᔨᖅᓯᒪᔪᓂᒃ ᓇᓚᐅᑦᑖᖅᑕᐅᓯᒪᔪᓂᒃ ᐊᒻᒪ 
ᓇᓚᐅᑦᑖᖅᑕᐅᓯᒪᑐᐃᓐᓇᖅᑐᓂᒃ, ᐊᑭᑦᑐᕆᐊᕈᑎᖓ ᒥᑭᔪᒻᒪᕆᐅᒻᒪᑦ. ᑕᒪᓐᓇ ᐱᔾᔪᑎᖃᖅᐹ ᐊᒥᓲᓗᐊᓐᖏᒻᒪᑕ 
ᑳᓐᑐᕌᖃᖅᐸᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᓪᓕᒋᐊᕌᕐᔪᔅᓯᒪᕗᑦ 
ᐱᕈᖅᑎᑕᐅᒃᑲᓐᓂᖅᓯᒪᓂᖓᓄᑦ ᑳᓐᑐᕌᖃᖅᐸᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓴᖅᑕᖃᒃᑲᓐᓂᕈᓐᓃᖅᐸᑦ ᑲᔪᓯᓂᐊᖅᐳᒍᑦ ᒪᑉᐱᖅᑐᒐᖅ 11-7-ᒧᑦ. 
ᐃᑯᐱᕝᕕᓕᕆᔨᒃᑯᑦ. ᓇᐃᓈᖅᓯᒪᔪᑦ ᐊᕕᑦᑐᖅᓯᒪᔪᑦ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ $31-
ᒥᓕᐊᓐ. ᒪᑉᐱᖅᑐᒐᖅ 11-6-ᒦᑉᐳᒍᑦ ᐅᖃᐅᓯᔅᓴᓯ ᐊᐱᖅᑯᑎᔅᓴᓯᓗ ᓇᐃᓈᖃᑦᑕᕐᓗᒋᑦ. ᐊᐱᖅᑯᑎᔅᓴᖅᑕᖃᖅᐹ? 
ᕼᐊᕕᐅᔭᖅ. 
 
Hᐊᕕᐅᔭᖅ: 11-6-ᓚᕋᑖᖅᐲᑦ? ᒪᒥᐊᓇᖅ. ᐅᖃᐅᓯᕆᒐᒃᑯ ᖁᓛᓃᑦᑐᖅ, ᐊᐅᓚᓂᕐᒧᑦ ᐱᔨᑦᓯᕋᖅᑏᑦ 
ᐱᓕᕆᐊᖃᖅᐳᑦ ᑮᓇᐅᔭᓂᒃ ᐊᐅᓚᑦᑎᓂᕐᒥᒃ ᐊᒻᒪ ᐊᓪᓚᕝᕕᓕᕆᓂᕐᒥᒃ ᐊᓯᖏᓐᓂᓪᓗ ᑭᖑᓪᓕᖅᐹᖓᓂ 
ᑎᑎᕋᖅᓯᒪᔪᓂᒃ ᐅᖃᖅᓯᒪᒻᒪᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᔨᑦᓯᕐᓂᑦ. ᐅᖃᐅᑎᒍᓐᓇᖅᐱᓐᖔ ᑭᓱᒧᑦ 
ᐃᓕᓐᓂᐊᕐᓂᕐᒨᖓᒻᒪᖔᖅ? ᐃᓕᓐᓂᐊᖅᑐᓕᕆᓂᕐᒧᑦ ᐱᔨᑦᓯᕐᓂᕐᒨᓚᒻᒪᑦ. ᑕᒪᓐᓇ ᓇᓗᓇᐃᒃᑲᕐᓂᕈᓐᓇᖅᐱᐅᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ.  
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᓂᖅᑕᖃᖅᐸᒻᒪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᐃᓕᓐᓂᐊᖅᑎᑦᑎᓂᖅ ᐃᖅᑲᓇᐃᔭᖅᑎᓂᒃ. ᑕᒪᔾᔭ ᐃᓕᓐᓂᐊᕈᐅᔪᑦ ᒥᓂᔅᑕᖃᕐᕕᒻᒥᑦ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᔾᔭᑑᕚ? ᒪᑉᐱᖅᑐᒐᖅ 11-6, ᒪᑉᐱᖅᑐᒐᖅ 11-6-ᒦᑉᐳᒍᑦ. 
ᐃᑯᐱᕝᕕᓕᕆᔨᒃᑯᑦ. ᓇᐃᓈᖅᓯᒪᔪᑦ ᐊᕕᑦᑐᖅᓯᒪᔪᑦ. ᒐᕙᒪᓕᕆᓂᕐᒥᒃ ᐊᐅᓚᑦᑎᓂᖅ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ $4-ᒥᓕᐊᓐ 115-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 11-7. ᐃᑯᐱᕝᕕᓕᕆᔨᒃᑯᑦ, ᐃᓚᓕᐅᑎᕚᑦ 11-8, 9, 10 17-ᒧᑦ? 
ᐊᐱᖅᑯᑎᔅᓴᖃᕈᔅᓯ, ᐊᐱᖅᓱᕈᓐᓇᖅᐳᓯ ᑖᒃᑯᓄᖓ ᒪᑉᐱᖅᑐᒐᕐᓄᑦ. ᓇᓗᓇᐃᑐᐃᓐᓇᕐᓗᒍ ᓇᓕᐊᓐᓄᑦ 
ᒪᑉᐱᖅᑐᒐᕐᒧᑦ ᐅᖃᐅᓯᖃᕐᒪᖔᖅᐱᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᕕᐅᔪᒪᑐᐃᓐᓇᖅᐳᖓ ᐃᑯᐱᕝᕕᓕᕆᔨᒃᑯᓐᓄᑦ 
ᐊᕕᑦᑐᖅᓯᒪᔪᓄᑦ, ᐱᖓᓲᔪᖅᑐᓄᑦ ᐊᕕᑦᑐᖅᓯᒪᔪᓄᑦ, ᒥᕐᖑᐃᖅᓯᕐᕕᓐᓄᑦ ᐊᒻᒪ ᐳᓚᕋᖅᑐᓕᕆᓂᕐᒧᑦ. 
ᓇᓗᓇᐃᖅᓯᕕᐳᔪᒪᑐᐃᓐᓇᖅᑐᖓ ᐊᕕᑦᑐᖅᓯᒪᔪᓄᑦ ᐃᑯᐱᕝᕕᓕᕆᔨᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓲᔪᖅᑑᕗᑦ ᐊᕕᑦᑐᖅᓯᒪᔪᑦ ᑕᕝᕙᓂ 
ᒥᓂᔅᑕᖃᕐᕕᒻᒥ. ᒥᕐᒍᐃᖅᓯᕐᕖᑦ, ᐊᐅᓪᓚᖃᑦᑕᕐᓂᕐᒧᑦ ᐊᒻᒪ ᐳᓚᕋᖅᑐᓕᕆᓂᕐᒧᑦ, ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᓂᖅ, ᐅᖅᓱᐊᓗᐃᑦ ᐊᒻᒪ ᒑᓴᓖ, ᐅᔭᕋᓐᓂᐊᕐᓂᖅ, ᐆᒪᔪᓕᕆᓂᖅ, ᐊᒻᒪ ᐊᕙᑎᓕᕆᓂᖅ 
ᐃᖃᓗᓕᕆᓂᕐᓗ. 
 
ᐱᖓᓲᔭᖅᑑᕗᑦ ᐊᕕᑦᑐᖅᓯᒪᔪᑦ ᑖᒃᑯᐊ ᒥᓂᔅᑕᐅᕝᕕᐅᑉ ᐊᑖᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓇᓗ. ᑕᐃᒫ. ᐊᐱᖅᑯᑎᒃᓴᐃᑦ. ᐊᑎᖃᕈᓐᓃᕋᒪ. ᐃᒃᑲᕐᕆᐊᓘ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐳᓚᕋᖅᑐᓕᕆᓂᕐᒥ ᐅᑯᓇᓂ, ᐊᔾᔨᒌᓐᖏᑦᑑᑕᐅᖅᑰᖅᑐᑦ 
ᐳᓚᕋᖅᑐᓕᕆᓂᕐᒧᑦ ᑎᑎᕋᕐᕖᑦ ᓄᓇᕘᒥ. ᓇᓪᓕᐊᓐᓄᑦ ᐱᓇᓱᐊᒐᓄᑦ ᒐᕙᒪᒃᑯᑦ ᐊᑐᐃᓐᓇᐅᑎᑦᑎᕙᑦ 
ᑖᒃᑯᓇᓂ ᑎᑎᕋᕐᕕᓐᓂ. ᑐᑭᓯᑎᑕᐅᔪᒪᒐᓗᐊᖅᑐᖓ ᑕᒪᑐᒥᓐᖓ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐄ, ᐳᓚᕋᖅᑐᓕᕆᓂᕐᒥᒃ ᐱᓕᕆᕙᒃᑐᒍᑦ ᐊᒻᒪ 
ᑮᓇᐅᔭᖅᑕᖃᖅᑐᖅ ᒪᑉᐱᒐᖅ 11-12ᒥ ᓄᓇᕗᒥ ᐳᓚᕋᖅᑐᓕᕆᔨᒃᑯᑦ ᑮᓇᐅᔭᒃᓴᖏᓐᓄᐊᖓᔪᑦ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓘ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑐᓂᕐᕈᓯᐊᑦ ᐃᑲᔫᑎᓪᓗ ᐊᑖᓂ $15 ᒥᓕᐊᓐ 884 ᑕᐅᓴᓐᑕᖃᖅᐳᖅ ᐊᒻᒪ 
ᐃᓚᒋᐊᕐᓂᖃᖅᑐᑎᑦ. ᑖᒃᑯᐊ ᓇᒻᒥᓂᕆᔭᓄᑦ ᐱᕙᓪᓕᐊᔭᐃᓂᕐᒧᐊᖓᔫᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. 15 ᒥᓕᐊᓐ ᐊᔾᔨᒌᓐᖏᑦᑐᓄᑦ 
ᐱᓕᕆᐊᓄᐊᖓᔪᑦ ᐊᒻᒪ ᑐᓂᕐᕈᓯᐊᑦ ᐃᑲᔫᑎᓪᓗ ᒥᑭᔪᓄᑦ ᓇᒻᒥᓂᖁᑎᒋᔭᓄᑦ ᐊᓯᖏᓐᓄᓪᓗ ᑐᕌᒃᑲᔭᖅᑐᑦ. 
ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᒪᑉᐱᒐᖅ 11-8ᒥᒃ 11-17ᒧᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓘ, ᑲᑎᒪᔩᑦ ᓱᖅᑯᐃᒪᖁᓪᓗᒋᑦ 11-7ᒦᑉᐳᒍᑦ ᐊᒻᒪ 
ᑲᔪᓯᓂᖃᖅᑐᖅ 11-17ᒧᑦ. ᓄᑕᕌᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᒪᑉᐱᕐᓗᒍ 11-8ᒧᑦ, ᒥᖅᑯᓖᑦ ᐊᑭᖏᓐᓄᑦ ᐱᓇᓱᐊᒐᖅ, 120 
ᑕᐅᓴᓐᑕᖃᓚᐅᖅᑐᖅ ᐊᒻᒪ ᐋᖅᑭᒋᐊᖅᑕᐅᓂᒃᑯᑦ ᒥᑭᓪᓕᓪᓗᑎᑦ 50ᓄᑦ ᐊᒻᒪ 2002-2003ᒧᑦ ᐅᑎᖅᑐᑎᑦ 
120 ᑕᐅᓴᓄᑦ. ᖃᓄᐃᒻᒪᑦ ᑕᐃᒪᓐᓇᒃ ᐃᓚᒋᐊᖅᐸ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕌ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. 120 ᑕᓴᓐᑕᖃᓚᐅᖅᑐᖅ 2001-2002ᒧᑦ ᐊᒻᒪ 
ᐋᖅᑭᒋᐊᖅᑕᐅᓚᐅᖅᑐᑦ 50 ᑕᐅᓴᒧᑦ ᐱᔾᔪᑕᐅᓪᓗᓂ ᐱᓇᓱᐊᒐᖅ ᐊᑐᖅᑕᐅᓚᐅᓐᖏᒻᒪᑦ. ᓄᐊᑦ ᐸᐃᒥ 
ᓂᐅᕕᖅᑐᖃᖅᑎᓪᓗᒍ ᐃᓚᒋᐊᖅᓯᓚᐅᖅᑐᒍᑦ ᐊᒥᒐᖅᑐᖃᑳᓪᓚᓐᓂᕈᑦᑕ ᐊᕙᓗᐃᒐᔭᕐᒪᑦ ᑕᒪᑐᒥᓐᖓ. 
ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕌᒃ. 
 
ᓄᑕᕋᒃ (ᑐᓵᔨᑎᒍᑦ): ᑕᕝᕙᓂᑦᑕᐃᓐᓇᖅ ᑮᓇᐃᔭᐃᑦ ᒥᑭᓪᓕᒋᐊᖅᑕᐅᓚᐅᖅᐹᑦ ᒥᖅᑯᓖᑦ 
ᓂᐅᕕᖅᑕᐅᑦᑎᐊᓚᐅᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᒪᒥᐊᓇᖅ ᐊᐱᖅᑯᑎᖓ ᑐᑭᓯᑦᑎᐊᓐᖏᓇᒃᑯ, 
ᐅᖃᒃᑲᓐᓂᕈᓐᓇᖅᐸᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕌᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. 120 ᑕᐅᓴᐅᓚᐅᖅᐳᑦ ᐊᒻᒪ ᐋᖅᑭᒋᐊᖅᑕᐅᔪᑦ 50 ᑕᐅᓴᐅᓪᓗᑎᑦ. ᒥᖅᑯᓖᑦ 
ᓂᐅᕕᖅᑕᐅᑦᑎᐊᓚᐅᕐᒪᑖ ᑕᐃᒃᓱᒪᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᒥᖅᑯᓕᓐᓄᑦ ᐊᑭᒋᔭᓄᑦ ᐱᓇᓱᐊᒐᖅ 
ᑲᔪᓯᑦᑎᐊᖅᑐᒥᓂᐅᓇᓱᒋᕙᕋ ᐊᒻᒪ ᑮᓇᐅᔭᐃᑦ ᑕᐃᑲᐅᓪᓗᑎᑦ, ᑭᓯᐊᓂᓕ ᑕᐃᑲᓃᑏᓐᓇᕈᑦᑎᒍ 
ᐱᐅᓂᐅᖅᓴᐅᖅᑰᖅᑐᖅ. ᐱᓇᓱᐊᒐᖅ ᐃᖏᕐᕋᑦᑎᐊᖅᑐᒥᓂᐅᓇᓱᒋᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 

ᓄᑕᕋᒃ (ᑐᓵᔨᑎᒍᑦ): ᐅᐊᑦᑎᐊᕈᒃᑲᓐᓂᖅ ᐊᐱᖅᑯᑎᖃᕐᓂᐊᖅᑐᖓ ᐊᓯᖓᓂᒃ. ᐊᓯᒃᑲ 
ᐅᖃᕐᕕᒃᓴᖃᖅᑎᓐᓂᐊᕋᒃᑭᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ ᓂᓪᓕᕈᒪᖅᑰᕐᒪᑦ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐅᑕᖅᑭᑐᐃᓐᓇᖃᑖᖅᑐᖓ ᓄᑕᕋᐅᑉ ᐊᐱᖅᑯᑎᒃᓴᖓᓂᒃ. 
ᑭᓯᐊᓂᓕ ᒪᑉᐱᒐᖅ 11-7ᒥ ᐊᕙᑎᒥᒃ ᓴᐳᔾᔨᓂᕐᒥᒃ, ᐱᓇᓱᐊᒐᖅᑕᖃᕐᒪᑦ ᐃᑲᔫᑎᓂᑦ ᐊᕙᑎᒥᒃ ᓴᐳᔾᔨᓂᕐᒧᑦ 
ᒪᓕᒐᕐᒥᒃ. ᐅᓇ ᐅᓂᒃᑳᖅ ᐅᖃᓕᒫᖅᑐᒍ ᐃᓗᓕᖃᓐᖏᑦᑐᖅ ᓇᓂᓯᕕᒻᒧᐊᖓᔪᒥᒃ 
ᓴᓗᒻᒪᓴᖅᑕᐅᓂᖓᓂᓪᓘᓐᓃᑦ. 
 
ᖃᓄᖑᑯᐊ ᒥᓂᔅᑕᐅᕝᕕᖓ ᓴᐳᔾᔨᓇᓱᒃᐸᑦ ᐊᕙᑎᑦᑎᓐᓂᑦ. ᑐᑭᓯᑎᑕᐅᔪᒪᑐᐃᓐᓇᖅᑐᖓ ᒥᓂᔅᑕᒥᒃ ᖃᓄᖅ 
ᐱᓕᕆᒻᒪᖔᑕ ᓇᓂᓯᕕᒻᒥ ᐅᔭᕋᕐᓂᐊᕐᕕᐅ ᒪᑐᔭᐅᓂᖓᓂᒃ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᓇᑯᕐᒦᒃ ᐊᐱᖅᑯᑎᒧᑦ. ᒥᓂᔅᑕᐅᕝᕕᕗᑦ 
ᐃᖅᑲᓇᐃᔭᖅᑎᓂᑦ ᐊᑐᐃᓐᓇᖅᑕᖃᖅᐳᑦ ᓄᓇᕗᒥ ᐊᒻᒪ ᓇᓂᓯᕕᒻᒥ ᐳᓛᕆᓯᒥᓘᓐᓃᑦ ᓲᖃᐃᒻᒪ 
ᓴᐳᔾᔨᒋᐊᖃᕋᑦᑕ ᐊᕙᑎᑦᑎᓐᓂᑦ ᑖᒃᑯᓇᓂ ᐅᔭᕋᕐᓂᐊᕐᕕᐅᔪᓂᑦ. ᒐᕙᒪᐅᓪᓗᑕ ᐊᖑᒻᒪᑎᔭᕆᐊᖃᖅᐳᒍᑦ 
ᐅᔭᕋᕐᓂᐊᕐᕖᑦ ᒪᑐᔭᐅᓂᖏᓐᓂᑦ ᐊᒻᒪ ᖃᐅᔨᓴᕐᓗᒋᑦ ᒐᕙᒪᑐᖃᒃᑯᑦ ᐱᔭᕆᐊᖃᖅᑕᒥᓂᑦ ᓴᐳᔾᔨᓂᕐᒥᒃ 
ᐊᕙᑎᒥᒃ ᐱᒐᓗᐊᕐᒪᖔᑕ. 
 
ᐊᖑᒻᒪᑎᔭᕆᐊᖃᖅᐸᒃᑐᒍᑦ ᓄᓇᕗᑦ ᐅᐱᒋᔭᐅᑦᑎᐊᕋᓗᐊᕐᒪᖔᖅ ᑕᐃᒪᓐᓇᓗ ᐃᖅᑲᓇᐃᔭᖅᑎᑕᖃᖅᐳᖅ 
ᑕᒪᒃᑯᓂᖓ ᐱᓕᕆᔪᓂᒃ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑭᐅᔾᔪᑎᖓ ᖁᔭᒋᕙᕋ. ᐃᒃᐱᐊᖅᔪᒻᒥ ᖃᐅᔨᓇᓱᒃᐳᑦ 
ᕿᓂᕋᓱᓐᓂᐊᕐᓂᕐᒥᒃ ᐅᔭᖅᑲᓂᑦ. ᖃᐅᔨᒪᔪᖓ ᐅᔭᖅᑲᓂᑦ ᐊᒻᒪ ᐅᔭᕋᕐᓂᐊᕐᓂᖅ ᓱᕈᖅᑎᕆᓐᖏᓂᖅᓴᐅᒻᒪᑦ 
ᓴᕕᕋᔭᒃᓴᑎᑐᑦ ᐅᔭᕋᕐᓂᐊᕐᕕᒻᒥᒃ. ᒥᓂᔅᑕᐅᕝᕕᖓ ᖃᐅᔨᒋᐊᖅᓯᒪᕚᑦ ᑲᒻᐸᓂᐅᔪᒥᒃ ᔮᕕ ᑲᖏᖅᑐᒥ 
ᐃᒃᐱᐊᖅᔫᑉ ᖃᓂᒋᔭᖓᓂ ᐅᔭᖅᑲᓂᑦ ᕿᓂᕋᓱᓐᓂᖅ ᐃᑲᔪᕈᑕᐅᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐅᔭᕋᖅᓯᐅᕐᓂᕐᒥ ᐅᐱᒍᓱᒋᐊᖃᖅᐸᑉᐳᒍᑦ 
ᐅᔭᕋᕐᓂᐊᖅᑎᓂᑦ ᐊᒻᒪ ᐃᓕᖅᑯᓯᕆᔭᕆᐊᖃᖅᐸᒃᑕᖏᓐᓂᑦ. ᓄᓇᕗᒥᐅᑕᐅᓪᓗᑕ ᐊᒻᒪ ᒐᕙᒪᐅᓪᓗᑕ 
ᖃᐅᔨᓇᓱᒋᐊᖃᖅᐸᑉᐳᒍᑦ ᑕᒪᒃᑯᐊ ᑲᔪᓯᔪᓐᓇᕋᔭᕐᒪᖔᑕ ᐊᒻᒪ ᖃᓄᖅ ᐱᐅᓛᒥᒃ ᓴᐳᔾᔨᒍᓐᓇᕋᔭᕐᒪᖔᑦᑕ 
ᐆᒪᔪᖁᑎᑦᑎᓐᓂᑦ ᐊᕙᑎᑦᑎᓐᓂᓪᓗ. ᐊᕙᑎᕗᑦ ᐅᐱᒋᔭᕆᐊᖃᖅᐸᕗᑦ. 
 
ᐅᔭᕋᕐᓂᐊᖅᑏᑦ ᒪᑐᐃᖅᓯᓇᓱᒍᒪᓂᐊᖅᑎᓪᓗᒋᑦ ᐅᔭᕋᕐᓂᐊᕐᕕᒻᒥᒃ ᓄᓇᕗᒥ. ᐱᓕᕆᖃᑎᒋᒋᐊᖃᕋᑦᑎᒃᑯ 
ᐅᔨᒪᒋᐊᕐᓗᑕ ᑲᒪᑦᑎᐊᕋᓗᐊᕐᒪᖔᑕ ᓄᓇᒥᑦ ᐊᒻᒪ ᐊᕙᑎᑦᑎᓐᓂᑦ ᓂᕐᔪᑎᓂᓪᓗ. 

ᑕᐃᒪᐃᒻᒪᑦ ᐅᔭᕋᓐᓂᐊᕐᓂᕐᒧᑦ ᐱᕙᓪᓕᐊᑎᑦᑎᔪᖃᕐᓂᖅᐸᑦ ᓄᓇᕗᒻᒥ ᑲᔪᓯᓂᐊᖅᐳᒍᑦ ᐱᓕᕆᖃᑕᐅᓗᑕ 
ᐱᕙᓪᓕᐊᓯᑎᑕᐅᓂᖏᓐᓂᑦ, ᖃᐅᔨᒪᒋᐊᕐᓗᑕ ᓄᓇᑦᑎᓐᓂᒃ ᑲᒪᑦᑎᐊᕋᓗᐊᕐᒪᖔᑕ, ᐊᕙᑎᑦᑎᓐᓂᑦ ᐊᒻᒪ ᓂᕐᔪᑎᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᑦᑎᐊᕋᕕᓐᖓ. 11-8-ᒥ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖃᖅᑲᐅᒻᒪᑦ 
ᕿᓯᕐᓄᑦ ᐊᒻᒪ ᒥᓂᔅᑕ ᐅᖃᐅᓯᖃᖅᑲᐅᓪᓗᓂ ᐃᒪᕐᒥᐅᑕᓂᒃ ᐆᒪᔪᕐᓂᒃ ᐅᖃᐅᓯᖃᖅᑎᓪᓗᒍᓗ ᓇᑦᑎᕐᓂᑦ ᓯᖅᑯᓂᒃ 
ᐊᒻᒪ $120-ᑕᐅᓴᓂᒃ 2001-2002-ᒥ, ᒥᓂᔅᑕ ᐅᖃᖅᓯᒪᒻᒪᑦ ᕿᓰᑦ ᐊᑭᑐᓂᖅᓴᐅᓂᐊᕐᓂᕋᖅᑐᓂᒋᑦ ᑕᕝᕙᓂ 
ᐊᕐᕌᒍᒥ. ᑮᓇᐅᔭᐃᑦ ᐊᓯᔾᔨᖅᓯᒪᓐᖏᒻᒪᑕ ᐊᕐᕌᓂᓂᑦ. ᖃᓄᐃᒻᒪᖔᑕ ᖃᐅᔨᓴᕐᓂᖅ ᓯᖅᑯᓂᒃ ᐊᒻᒪ ᕿᓯᕐᓂᒃ, 
ᐱᐅᓂᖏᓐᓂᑦ ᕿᓰᑦ ᐱᓕᕆᐊᖃᖅᑎᓪᓗᒋᑦ ᕿᓰᑦ ᐊᑭᖏᓐᓂᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐊᐱᖅᑯᑦ ᑖᓐᓇ ᓱᖅᑯᐃᓇᑦᑎᐊᖅᑐᖅ. $120 ᑕᐅᓴᓐ 
ᒥᖅᑯᓖᑦ ᐊᑭᖏᓐᓄᑦ ᐱᓇᓱᐊᒐᕐᒧᑦ ᐊᒻᒪ ᑐᕌᖓᓪᓗᓂ ᒥᖅᑯᓕᓕᒫᓄᑦ, ᐊᒪᕈᔭᐅᑉᐸᑕ ᕿᓯᕋᔭᐅᑉᐸᑕᓘᓐᓃᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᒥᖅᑯᓖᑦ ᐊᑭᖏᓐᓄᑦ ᐊᑭᑦᑐᕆᐊᕐᓂᕐᒧᑦ $120 ᑕᐅᓴᓐ 
ᓈᒻᒪᓐᓂᐊᖅᐹᑦ ᑕᒪᑐᒧᓐᖓ ᐱᓇᓱᐊᒐᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᐊᑦ ᕙᐃᒥ ᐊᑭᑦᑐᕋᐅᑎᑎᑦᓪᓗᒋᑦ, ᕿᓯᕐᓂᒃ 
ᓂᐅᕕᐊᔅᓴᖃᑦᑎᐊᕈᑦᑕ, ᑮᓇᐅᔭᐃᑦ ᓈᒻᒪᒐᔭᖅᑐᒋᕙᕗᑦ. ᑭᓯᐊᓂ ᐊᐅᓚᓂᖃᑦᑎᐊᓐᖏᑉᐸᑦ, 
ᑮᓇᐅᔭᖅᓯᐅᒃᑲᓐᓂᕆᐊᖃᕋᔭᖅᐳᒍᑦ ᑭᓯᐊᓂ ᒫᓐᓇᒧᑦ ᓈᒻᒪᓐᓂᐊᖅᑰᔨᕗᑦ. ᑕᒪᓐᓇ ᒪᓕᑉᐸᕗᑦ ᒪᕐᕉᓐᓂᒃ ᐊᕐᕌᒎᓐᓂᒃ 
ᐊᐅᓚᓂᖃᑦᑎᐊᖅᓯᒪᓂᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 11-9-ᒥ, ᑐᑭᓯᑦᑎᐊᕈᒃᑯ, ᓱᕋᑦᑎᖅᑐᖃᕐᓂᖅᐸᑦ ᐊᑭᓕᐅᑎᔅᓴᐃᑦ.  
ᑕᒪᓐᓇ ᐃᒻᒥᓂᒃ ᓱᕋᖅᑎᖅᑐᒥᓂᕐᓅᕚ, ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᖃᓄᖅ ᐅᖃᕐᒪᖔᑕ ᐃᒻᒥᓂᒃ 
ᓱᖃᖅᑎᖅᑐᓂᒃ. 
 
ᐆᑦᑑᑎᒋᓗᒍ, ᐊᖑᓇᓱᑦᑎ ᐊᓯᕙᕆᐊᖅᓯᒪᓗᓂ ᓯᑭᑑᖓ ᓱᕋᓐᓂᖅᐸᑦ ᐱᓪᓗᒍ ᓯᓚᑲᒻᒪᐅᓂᖓ, $15-
ᑕᐅᓴᑐᕈᓐᓇᕐᒪᑦ ᓯᑎᑑᒥᒃ ᓂᐅᕕᕆᐊᖓ. ᖃᓄᖅ ᑐᑭᖃᖅᐸ ᐃᒻᒥᓂᒃ ᓱᕋᖅᑎᓯᖅᑐᓄᑦ ᐊᑭᓕᐅᑕᐃᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓱᑦ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑐᖅᑕᐅᓚᐅᖅᐳᑦ ᐃᑲᔫᑕᐅᓪᓗᑎᒃ 
ᐊᑕᐅᓯᐅᓐᖏᑦᑐᒧᑦ. 10-ᖑᖅᑰᖅᑐᓄᑦ ᐃᑲᔪᖅᑕᐅᓚᐅᖅᑐᑦ ᐊᑭᓕᖅᑕᐅᓪᓗᑎᒃ ᐃᓚᖓ ᑐᓂᐅᔭᓚᐅᖅᐳᖅ $4-ᑕᐅᓴ 
5-ᕼᐋᓐᓇᓚᓂᒃ ᑕᐃᓐᓇᓗ ᐊᑭᑐᓂᖅᐸᐅᓚᐅᖅᐳᖅ. ᖃᑦᑏᓐᓇᐅᓂᖅᓴᐅᓚᐅᖅᑐᑎᒃ $5-ᕼᐋᓐᓇᓚᑦ  

ᐊᐅᓚᓂᖃᑦᑎᐊᓚᐅᖅᐳᕐᓗ ᐊᒻᒪ ᓂᕆᐅᑉᐳᒍᒃ ᑖᒃᑯᐊ ᐃᑲᔪᕐᓂᐊᕆᐊᖓᑕ 10-ᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᑐᐃᓐᓇᖅ ᐊᓯᐅᔨᓐᓂᖅᐸᑦ ᓯᑭᑑᒥᓂᒃ, $15-ᑕᐅᓴᓐ 
ᖃᑦᑏᓐᓇᐅᓗᐊᕋᔭᕐᒪᑕ ᑭᓯᐊᓂ ᐃᓗᐊᒍᑦ 11-15 ᐅᖃᐅᓯᖃᕐᓯᒪᖕᒪᑦ ᓄᓇᓕᖕᓂ ᐊᖑᓇᓱᒃᑎᓄᑦ ᐃᑲᔫᑕᐅᔪᑦ 
ᐊᒻᒪ ᐅᖅᓱᖅᑖᕈᑎᓄᑦ ᐃᑲᔫᑎᑦ. ᖃᓯᐅᒻᒪᑕ ᓄᓇᓕᕋᓛᖑᔪᑦ ᓄᓇᕘᒥᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᐃᓗᓕᖏᓐᓂ ᐅᓂᒃᑳᖅᓯᒪᔪᑦ 
ᐱᓯᒪᖏᓐᓇᒃᑭᑦ ᑭᓯᐊᓂ ᐱᔾᔪᑎᖃᖅᑐᑦ ᓄᓇᓕᕋᓛᓂᑦ ᓄᓇᕘᒦᑦᑐᓂᑦ, ᑖᒃᑯᐊ ᑮᓇᐅᔭᐃᑦ ᑐᕌᖓᕗᑦ 
ᑭᒃᑯᑐᐃᓐᓇᕐᓄᑦ ᐅᕝᕙᓘᓐᓃᑦ ᓄᓇᓕᕋᓛᖃᖅᑐᓄᑦ ᑭᓯᐊᓂ ᓇᓗᓇᐃᔭᐃᓯᒪᔪᑦ ᓵᑦᑎᐊᓐᓂᕐᒥᐅᑕᕆᖏᓐᓇᒃᑭᑦ 
ᒫᓐᓇ, ᑭᐅᔪᓐᓇᙱᑲᐃᓐᓇᖅᑐᒍ ᐊᐱᖅᑯᓯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᕋᓛᖑᔪᓄᑦ ᑖᒃᑯᐊ ᓄᓇᓕᕋᓛᑦ 
ᐃᑲᔪᖅᑕᐅᖃᑦᑕᕆᕙᑦ ᐅᖅᓱᖅᑖᕈᑎᓄᑦ ᐅᕝᕙᓘᓐᓃᑦ ᖃᓄᖅ ᑐᑭᖃᖅᑎᑦᑎᒻᒪᑕ ᐅᖅᓱᐊᓗᒻᒧᑦ 
ᐃᑲᔫᑎᖃᕐᓂᐅᔪᒥᑦ, ᑖᓐᓇᓕ ᑐᕌᖓᕙ ᓄᓇᓕᕋᓛᖏᓐᓇᕐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ) ᓄᓇᓕᕋᓛᓄᑦ ᑐᕌᖓᒐᔭᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᕼᐊᕕᐅᔭᖅ.  
 
Hᐊᕕᐅᔭᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓰᓐᓇᐅᒐᓗᐊᓂᑦ ᐊᐱᖅᑯᓯᒃᓴᖃᐅᕋᒪ, 
ᖃᔅᓯᒐᓛᕐᔪᖕᓂᑦ ᐊᐱᖅᑯᓯᒃᓴᖃᑲᐃᓐᓇᕋᓗᐊᕋᒪ ᐃᓚᖓᓐᓂᒃ ᐆᒃᑑᑎᖃᙳᐊᕐᓂᐊᕋᒪ; ᖃᔅᓰᖅᓱᖅᑐᒍ 
ᐊᐱᖅᑯᓯᕆᖃᑦᑕᖅᓯᒪᓪᓗᒍ ᒪᓕᒐᓕᐅᕐᕕᒻᒥ ᐱᔾᔪᑎᒋᓪᓗᒍ ᐊᒃᖤᐃᑦ ᖃᐅᔨᓴᖅᑕᐅᓂᕆᓚᐅᖅᑕᖏᑦ.  
 
ᑖᒃᑯᐊ ᑕᑯᖏᓐᓇᒃᑭᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐃᓗᐊᓂ, ᖁᕐᓗᖅᑑᖅ ᐆᒃᑑᑎᒋᙳᐊᕐᓗᒍ 
ᖃᐅᔨᓇᓱᖕᓂᖅᐸᑕ ᐊᒃᖤᓂᑦ, ᐊᒃᖤᐃᑦ ᐊᒥᓲᓂᖏᓐᓂ, ᖃᐅᔨᒪᓇᖓ ᑮᓇᐅᔭᐃᑦ 
ᐊᑐᖅᑐᒃᓴᓃᑦᑕᕆᐊᒃᓴᖏᓐᓂ ᑭᓯᐊᓂ ᖃᐅᔨᔪᒪᔪᖓ ᓇᓕᐊᓐᓂᒃ ᒪᒃᐱᒐᖃᕐᒪᖔᑦ ᑮᓇᐅᔭᖅᑕᖃᕐᒪᖔᑦ 
ᑐᕌᖓᔪᓂᑦ ᖃᐅᔨᓇᓱᖕᓂᐅᔪᓄᑦ ᓲᕐᓗ ᐊᒃᖤᐃᑦ ᖃᓄᖅ ᐊᒥᓲᑎᒋᒻᒪᖔᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓃᒃᑲᔭᕐᑐᖅ ᑳᓐᑐᕌᒃᑕᐅᕙᒃᑐᑦ ᑭᓯᐊᓂ 
ᐅᖃᐅᓯᖃᖅᑎᓪᓗᑕ ᐊᒃᖤᓂᑦ ᑎᑎᕋᖅᓯᒪᓚᐅᖏᒻᒪᑦ, ᐃᓗᐊᓃᒻᒪᑦ ᐃᑲᔫᑎᑦ ᑐᓂᔭᐅᔾᔪᓯᐊᓪᓗ 
ᐃᓗᐊᓃᒃᑲᔭᖅᑐᓂ ᑳᓐᑐᕌᒃᑕᐅᕙᒃᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᕼᐊᕕᐅᔭᖅ.  

Hᐊᕕᐅᔭᖅ (ᑐᓵᔨᑎᒍᑦ) ᑐᓴᖅᑎᑦᑐᒪᑐᐃᓐᓇᖅᑐᓯ ᖁᕐᓗᖅᑑᕐᒥ ᐆᒪᔪᕐᓂᐊᖅᑎᒃᑯᑦ ᖃᐅᔨᓴᖅᑕᐅᖁᔨᓚᐅᕐᒪᑕ 
ᑎᑎᕋᕇᓚᐅᖅᑐᑎᒃ ᒥᓂᔅᑕᐅᕝᕕᖓᓄᑦ ᐃᑯᐱᒡᕕᓕᕆᔨᒃᑯᑦ.  
 
ᒥᓂᔅᑕᐅᕝᕕᖕᒧᑦ ᐃᓱᒪᒃᓴᖅᓯᐅᕈᑕᐅᖁᔭᕋ ᐊᒥᓱᕈᖅᐸᓪᓕᐊᑐᐃᓐᓇᕐᓂᖏᓐᓂᑦ ᐊᒃᖤᐃᑦ ᓄᓇᑦᑕ ᒥᒃᓵᓃᑦᑐᑦ 
ᓱᕋᐃᔭᐃᓯᒪᓕᖅᑐᑎᒡᓗ ᐊᒥᓱᓂᑦ ᐃᒡᓗᖁᑎᒋᔭᐅᔪᓂᑦ ᐅᓐᓄᒃᑯᑦ ᐅᕝᕙᓘᓐᓃᑦ ᐅᓪᓘᒐᓗᐊᒃᑯᑦ 
ᓄᓇᓕᖃᑲᐃᓐᓇᕐᕕᐅᔪᓄᐊᒐᔪᓕᕐᒪᑕ. ᐃᓐᓇᐃᑦ ᓄᓇᑦᑎᓐᓂ ᐅᔾᔨᕈᓱᓗᐊᖃᑦᑕᓕᕐᒪᑕ 
ᐊᒥᓱᕈᖅᐸᓪᓕᐊᓗᐊᕐᓂᖏᓐᓂᑦ ᐊᒃᖤᐃᑦ ᐊᐅᓪᓛᑲᐃᓐᓇᕐᕕᐅᕙᒃᑐᓄᐊᖃᑦᑕᓕᖅᐸᓪᓕᐊᑐᐃᓐᓇᖅᑐᑎᒡᓗ. 
ᑖᓐᓇ ᐅᖃᐅᓯᕇᓐᓇᓲᕋ. 
 
(ᑐᓵᔨᑎᒎᕈᓐᓃᖅᑐᓂ) ᐊᐃᑉᐸᖓᑦᑕᐅᖅ ᐅᖃᐅᓯᕆᔪᒪᒻᒥᔭᕋ ᐱᔾᔪᑎᒋᓪᓗᒍ ᓇᖕᒥᓂᕐᓱᖅᑐᑦ 
ᐱᓕᒻᒪᒃᓴᓂᕆᓂᐊᖅᑕᖓ ᐅᖃᐅᓯᕆᖅᑲᐅᔭᕋ ᐅᐊᑦᑎᐊᖅ ᐅᖃᓪᓚᓕᕆᐊᖅᑎᓪᓗᖓ. ᖃᐅᔨᒪᓪᓗᖓ ᐃᓚᖏᑦ 
ᑭᒡᒐᖅᑐᖅᑕᒃᑲ ᓇᖕᒥᓂᕐᓱᓕᕈᒪᓂᖏᓐᓂᑦ ᐄᐸᓗᐃᓛᒃ, ᖃᐅᔨᒪᓇᖓ ᑲᑉᐱᐊᓱᖕᓂᖅ ᑖᓐᓇᓪᓚᕆᐅᒻᒪᖔᑦ, 
ᑭᓯᐊᓂ ᑲᑉᐱᐊᓱᖃᑦᑕᕐᒪᑕ ᓇᖕᒥᓂᕐᓱᓕᕆᐊᒃᓴᖅ ᖃᐅᔨᒪᓇᑎᒃ ᖃᓄᐃᓕᐅᕆᐊᖃᕐᓂᐊᕐᒪᖔᕐᒥ, 
ᑖᒃᓰᔭᐃᖃᑦᑕᕐᓂᖅ ᓲᕐᓗ ᐊᓯᖏᓪᓗ ᒪᓕᒐᖅᑎᒍᑦ ᐊᑐᐊᕆᐊᓖᑦ ᑲᒪᒋᔭᕆᐊᖃᕋᔭᖅᑕᖏᑦ 
ᓇᖕᒥᓂᕐᓱᓕᕆᐊᖏᓐᓂᖏᓐᓂ.  
 
ᑕᒪᒃᑯᐊᕈᔪᐃᑦ ᖃᐅᔨᔭᐅᔪᒪᓲᖒᕗᑦ ᖃᐅᔨᑦᑎᐊᒃᑲᓐᓂᕈᒪᓪᓗᒍᓗ. ᖃᐅᔨᔭᕆᐊᖃᕋᒃᑭᑦ ᑕᒪᒃᑯᐊ ᒪᓕᒐᐃᑦ 
ᓇᖕᒥᓂᕐᓱᕆᐊᓕᓚᐅᖏᓐᓂᓐᓂ ᑭᓯᐊᓂ ᑕᐃᒫ$ ᐊᒥᓲᑎᒋᒻᒪᑕ, ᐋᒃᑳ, ᑭᓯᐊᓂ ᖃᐅᔨᒪᔭᐅᔭᕆᐊᖃᕐᒪᑕ 
ᑕᒪᒃᑯᐊ ᓇᖕᒥᓂᕐᓱᓕᕆᐊᖏᓐᓂᖏᓐᓂ. ᓱᓕ, ᑖᓐᓇ ᑐᑭᓯᓇᓱᑐᐃᓐᓇᖅᑕᕋ, ᐄᖑᖅᑰᕐᑐᖅ, ᐅᓇᖃᐃ 
ᑐᐊᕕᐅᑎᔪᓐᓇᖅᑕᕋ, ᓇᒧᓪᓕ ᓇᖕᒥᓂᕐᓱᕐᓂᕐᒧᑦ ᐱᓕᒻᒪᒃᓴᔭᖅᑐᕈᓐᓇᕋᒪ, ᑮᓇᐅᔭᓂᑦ ᓄᓇᓕᐅᔪᓄᑦ, 
ᖃᔅᓯᒐᓚᐅᖅᑰᑲᐃᓐᓇᕐᒪᑕ.  
 
ᖃᐅᔨᒪᓪᓗᖓ ᓯᕗᓂᑦᑎᓐᓂ ᑕᒪᒃᑯᓂᖓ ᑲᒪᖃᑦᑕᖅᓯᒪᓂᖏᓐᓂ ᐊᕕᒃᑐᖅᓯᒪᓂᐅᔪᓂᑦ. 
ᑮᓇᐅᔭᖅᑕᖃᐅᕐᓂᐊᕐᒪᑦ ᐊᕕᒃᑐᖅᓯᒪᓂᐅᔪᓂᑦ ᑭᓯᐊᓂ ᑕᒪᓐᓇ ᐊᓯᔾᔨᖅᑕᐅᔪᒥᓂᐅᑐᐃᓐᓇᕆᐊᖃᖅᑐᓂ. 
ᐃᒻᒪᖃ ᐱᐅᑐᐃᓐᓇᕐᑐᖅ ᖃᐅᔨᒪᑐᐃᓐᓇᕆᐊᒃᓴᖅ ᑐᑭᓯᐅᒪᓂᐊᕋᑦᑕ ᐅᓪᓗᒥᐅᔪᖅ, ᐱᓕᒻᒪᒃᓴᔭᐅᔪᓐᓇᖅᑐᒥᒃ 
ᑲᔪᓯᑎᑦᑎᔾᔪᑎᒋᔪᓐᓇᕐᓂᐊᕋᑦᑎᒍᑦ ᑕᐃᒃᑯᓄᖓ ᓄᓇᓕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓲᔪᓂᑦ ᐊᕕᒃᑐᖅᓯᒪᓂᐅᔪᓂᑦ ᐊᒻᒪ 
ᕿᑎᕐᒥᐅᓂᑦ, ᖁᕐᓗᖅᑑᕐᒥ, ᓲᕐᓗ, ᖃᐅᔨᒋᐊᒃᑲᓐᓂᕐᕕᒃᓴᖅᑕᖃᕐᑐᖅ ᑮᓇᐅᔭᐃᑦ ᒥᒃᓵᓄᑦ ᐱᖓᓲᓪᓗᑎᒡᓗ 
ᐊᓪᓚᒡᕖᑦ ᓄᓇᕘᒥᑦ. ᐊᑕᐅᓯᖅ ᒥᑦᑎᒪᑕᓕᖕᒥ , ᑭᕙᓪᓕᕐᒥ, ᑲᖏᕐᖠᓂᕐᒥᑦ, ᐱᖓᓲᓪᓗᑎᒡᓗ ᐊᓪᓚᒡᕖᑦ 
ᑐᑭᓯᒋᐊᑦᑎᐊᒃᑲᓐᓂᕐᕕᐅᔪᓐᓇᖅᑐᑦ ᑕᒪᑐᒪ ᒥᒃᓵᓄᑦ.  
 
ᑕᐅᕙᓂᒥᐅᑕᐅᒍᕕᑦ, ᖃᐅᔨᒋᐊᕈᓐᓇᖅᑐᑎᑦ, ᕿᑎᕐᒥᐅᑕᐅᒍᕕᑦ, ᖃᐅᔨᒋᐊᕐᕕᖃᕈᓐᓇᖅᑐᑎᑦ ᕿᑎᕐᒥᐅᑦ 
ᐊᓪᓚᒡᕕᐊᓄᑦ ᖃᔅᓯᓂᑦ ᑮᓇᐅᔭᓂᑦ ᐊᑐᐃᓐᓇᐅᔪᖃᕐᒪᖔᑦ. ᓇᖕᒥᓂᕐᓱᖅᑐᓄᑦ ᑐᕌᖓᔪᑦ ᐱᓂᐊᒐᒃᓴᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᕼᐊᕕᐅᔭᖅ.  

Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᕝᕕᒃ ᑐᓴᖅᑎᑦᑎᕙᓪᓕᐊᔪᒃᓴᐅᕗᖅ ᓄᓇᓕᐅᔪᓄᑦ. 
ᐊᑐᕐᓂᐊᖅᐱᓯᐅᒃ ᓄᓇᓕᖕᓂ ᐱᕙᓪᓕᐊᔪᓕᕆᔨᐅᔪᑦ ᑐᑭᓯᒋᐊᑦᑎᐊᒃᑲᓐᓂᖅᑎᑦᑎᔾᔪᑎᒋᓗᒋᑦ ᑕᒪᒃᑯᓂᖓ? 
ᐃᓛᓐᓂᒃᑯᑦ ᑐᑭᓯᒋᐊᑦᑎᐊᒃᑲᓐᓂᕈᑎᒃᓴᐃᑦ ᑎᑭᐅᑎᖃᑦᑕᖏᒻᒪᑕ ᑕᐃᒃᑯᓄᖓ ᑐᑭᓯᒋᐊᑦᑎᐊᒃᑲᓐᓂᕈᒪᔪᓄᑦ.  
 
ᐃᓛᓐᓂᒃᑯᑦ ᑐᓴᙱᓴᐃᓐᓇᖃᑦᑕᕐᒪᑕ. ᑐᓴᖅᑎᑕᐅᔾᔪᑕᐅᓇᓱᒃᑎᓪᓗᒋᑦ ᑕᒪᒃᑯᐊ ᐱᓕᒻᒪᒃᓴᔭᐅᔪᓐᓇᖅᑐᑦ 
ᑐᓴᙱᓚᐅᓲᖒᒻᒪᑕ ᐅᖃᐅᓯᕆᔭᓐᓂᒃ. ᐃᒻᒪᖃ ᐅᕙᑦᑎᓐᓄᑦ ᐅᓂᒃᑳᑲᐅᖅᑐᑲᐃᓐᓇᕈᓐᓇᖅᑐᑎᑦ ᖃᓄᖅ 
ᓄᓇᓕᐅᔪᓄᑦ ᑐᓴᖅᑎᑦᑎᔾᔪᑎᖃᖃᑦᑕᕐᒪᖔᑕ, ᑭᒃᑯᑐᐃᓐᓇᕐᓄᑦ ᑐᓴᐅᒪᑎᑦᑎᔾᔪᑎᓂᑦ. ᖃᐅᔨᒪᖏᑦᑐᖓᐃᓛᒃ, 
ᖃᐅᔨᓇᓱᑐᐃᓐᓇᖅᑐᖓ, ᑕᐃᒪᐃᓕᐅᖃᑦᑕᕈᔅᓯ, ᖃᓄᖅ ᑐᓴᖅᑎᑦᑎᖃᑦᑕᕐᒪᖔᔅᓯ ᑭᒃᑯᑐᐃᓐᓇᕐᓄᑦ 
ᓄᓇᓕᐅᔪᓃᑦᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᔪᒃᓴᐅᕗᑎᑦ ᐊᕐᕌᒍᐃᑦ ᖃᔅᓯᒐᓚᐃᑦ 
ᓈᓯᒪᓕᖅᑐᑦ ᐱᔪᓐᓇᖃᑦᑕᓚᐅᕋᑦᑎᒍᑦ ᑲᑎᑎᖅᓯᒪᓪᓗᑎᒃ ᐊᑐᓂ ᐊᕕᒃᑐᖅᓯᒪᓂᐅᔪᓂᑦ ᑖᒃᑯᐊᓗ 
ᑐᑭᓯᒋᐊᒃᑲᓐᓂᕈᑎᒃᓴᐃᑦ ᑐᓂᐅᖅᑲᖅᑕᐅᔪᒃᓴᐅᑕᐅᓪᓗᑎᒃ ᐊᑐᓂ ᐊᕕᒃᑐᖅᓯᒪᓂᐅᔪᓂᑦ ᐊᓪᓚᒡᕕᐅᔪᓄᑦ. 
ᐊᒥᐊᒃᑯᖃᖅᐸᑕ ᑭᒃᑯᑐᐃᓐᓇᕐᓄᑦ ᑐᑭᓯᒋᐊᒃᑲᓐᓂᕈᑎᒋᑎᑉᐸᒃᑐᑎᒍᑦ ᓇᓂᐅᒻᒪᖔᑦ ᖃᐅᔨᒋᐊᕐᓂᐊᖅᐳᖓ. 
ᐊᒥᓱᓂᑦ ᑐᑭᓯᒋᐊᑦᑎᐊᒃᑲᓐᓂᕈᑎᒃᓴᓂᑦ ᑭᓱᑦ ᐊᑐᐃᓐᓇᐅᑎᑕᐅᒻᒪᖔᑕ ᐃᓗᐊᓂ ᐊᑐᓂ ᐱᓂᐊᒐᒃᓴᐅᔪᑦ 
ᐃᖅᑲᐅᒪᒍᒪ, ᑐᑭᓯᒋᐊᑦᑎᐊᒃᑲᓐᓂᕈᑎᒃᓴᓂᑦ ᑲᑎᑎᖅᓯᒪᔪᓂᑦ ᑐᓂᐅᖅᑲᖅᑕᐅᔪᖃᓚᐅᕐᑐᖅ ᓄᓇᓕᐅᔪᓄᑦ. 
ᐅᑎᕐᕕᒋᓛᖅᐸᒋᑦ ᑕᒪᓐᓇ ᑐᑭᓯᒋᐊᑦᑎᐊᒃᑲᓐᓂᓚᐅᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᕼᐊᕕᐅᔭᖅ.  
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᑐᐃᓐᓇᖅᑐᖓ. ᐅᕙᓃᖏᑦᑐᒥᒃ ᒪᒃᐱᒐᕐᒥᑦ. 
ᐊᐱᕆᓂᐊᖅᐳᖓ ᐅᐊᑦᑎᐊᕈ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᐃᒃᑲᕐᕆᐊᓗᒃ ᐊᑎᓕᐅᖅᓯᒪᒐᓗᐊᖅᑐᒍ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᒫᑲᐃᓐᓈᕐᔪᒃᑲᒪ ᒪᒃᐱᒐᖅ 11-8-ᓃᑦᑐᒥᑦ. 
ᐃᑲᔫᑎᑦ ᒥᑭᓐᓂᖅᓴᐅᔪᓄᑦ ᓇᖕᒥᓂᕐᓱᖅᑕᐅᔪᓄᑦ. ᐅᖃᖅᓯᒪᖕᒪᑦ ᓄᓇᕘᒥᑦ ᓇᖕᒥᓂᕐᓱᖅᑐᓂᑦ ᐃᑲᑎᑦ 
ᐊᑐᐊᒐᖓᓐᓂ “ᐱᔪᓐᓇᐅᑎᖃᖅᑐᑦ ᓇᖕᒥᓂᕐᓱᖅᑐᑦ ᐱᔪᓐᓇᖃᑦᑕᖅᐳᑦ $5,000-ᓂᑦ ᐃᓚᒋᓪᓗᒋᑦ ᑕᐃᒃᑯᐊ 
ᑐᖔᓂ $500,000 ᑮᓐᓇᐅᔭᖅᑖᖅᐸᓪᓕᐊᔾᔪᑎᖃᖃᑦᑕᖅᑐᑦ, ᓴᓇᐅᒐᓕᐅᖅᑏᑦ ᐅᕝᕙᓘᓐᓃᑦ ᓴᓇᖃᑦᑕᖅᑏᑦ 
ᑮᓐᓇᐳᔾᔭᒃᓴᖃᑦᑕᖅᑐᑦ…” 
 
ᑲᑎᓕᒫᖅᑐᒋᑦ $330,000-ᖑᕗᑦ. ᑖᓐᓇᖃᐃ ᐃᓚᒋᕙᐅᒃ ᐸᕐᓇᒃᑕᐅᓯᒪᔫᑉ, ᑖᓐᓇ 
ᐅᖃᐅᓯᕆᑦᑎᐊᒃᑲᓐᓂᕈᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑖ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᑲᔫᑕᐅᖃᑦᑕᖅᑐᑦ ᐋᖅᑭᒃᑕᐅᓯᒪᕗᑦ 5,000-ᖑᑎᑕᐅᓪᓗᑎᒃ ᑕᐃᒃᑯᓄᖓᑐᐊᖅ ᐃᖅᑲᓇᐃᔭᕐᕕᐅᔪᓄᑦ 
ᑮᓐᓇᐅᔾᔭᒃᓴᖏᑦᑐᑦ ᐅᖓᑖᓄᑦ 500,000-ᓂᑦ. ᐃᒻᒪᖃ ᐅᖃᖔᕐᓗᒍ ᓂᐅᕕᐊᒃᓴᒥᓄᑦ 
ᐅᖓᑖᓄᐊᕈᔾᔨᓯᒪᖏᑦᑐᑦ 500,000-ᓂᑦ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᖏᑦᑎᐊᖅᑕᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᒥᓂᔅᑕ. ᐊᐱᖅᑯᓯᐅᔪᑦ ᒪᒃᐱᒐᖅ 11-18-ᒦᑦᑐᖅ.  

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ) ᑭᐅᑦᑎᐊᕋᓱᓐᓂᐊᖅᐸᕋ ᑖᓐᓇ. ᑮᓇᐃᓐᓇᖅ ᑭᐅᑎᖔᕐᓂᐊᖅᐸᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᒪᐃᓕᓇᓱᒃᑐᖅ ᑭᓇᑐᐃᓐᓇᖅ ᓇᒻᒥᓂᖁᑎᓕᒃ 
ᑮᓇᐅᔭᓕᐅᖅᐸᒃᑐᑦ $500 ᑕᐅᓴᓐ ᐅᖓᑖᓂ ᐊᕐᕌᒍᑕᒫᑦ ᐱᔪᓐᓇᔾᔮᓐᖏᒻᒪᑕ ᑖᒃᑯᓂᓐᖓ ᑮᓇᐅᔭᓂᑦ. ᓴᓇᔨᒥᒃ 
ᑕᐃᒪᓐᓇᑎᒋ ᑮᓇᐅᔭᓕᐅᖅᑐᖃᕐᓂᖅᐸᑦ ᑐᓐᖓᕕᖃᕋᔭᖅᑐᖅ ᐊᕐᕌᒍᒥ ᑮᓇᔭᓕᐊᖑᔪᓂᑦ ᐊᒻᒪ $500 
ᑕᐅᓴᓂᑦ ᖄᖏᐅᑎᑉᐸᑕ ᐃᑲᔪᖅᑕᐅᔪᓐᓇᔾᔮᓐᖏᑦᑐᑦ ᑖᒃᑯᓇᓐᖓᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓘ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᖃᓄᐃᒻᒪᑦ ᐃᑲᔪᕋᓱᒃᐱᑕ ᓇᒻᒥᓂᕆᔭᓂᑦ ᐊᒻᒪ 
ᑭᓪᓕᖃᖅᑎᑕᐅᓗᑎᑦ ᑮᓇᐅᔭᓕᐅᓗᐊᖅᐸᑕ. ᑕᐃᒪᓐᓇᐃᓕᖓᒋᐊᖃᖅᑰᓐᖏᑦᑐᖅ. ᖃᓄᐃᒻᒪᑦ ᑭᓪᓕᖃᖅᐸ 
ᑖᒃᓱᒧᓐᖓ ᑮᓇᐅᔭᖅᑖᕐᕕᒻᒧᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐅᓇ ᑐᕌᖓᔪᖅ ᒥᑭᔫᑎᓄᑦ ᓇᒻᒥᓂᕆᔭᓄᑦ ᐊᒻᒪ 
ᐊᑐᐃᓐᓇᐅᔪᖅ ᑖᒃᑯᐊ ᑐᓐᖓᕕᖃᓕᕐᓂᒃᓴᖏᓐᓄᑦ ᐃᑲᔫᑕᐅᖁᓪᓗᒍ. ᑕᐃᒃᑯᐊᓕ $500 ᑕᐅᓴᓐ ᐅᖓᑖᓂ 
ᑮᓇᐅᔭᓕᐅᖅᑐᓄᑦ ᐊᓯᖏᓐᓂᑦ ᑮᓇᐅᔭᖅᑕᖃᖅᐳᖅ ᐃᑲᔫᓯᐊᕐᕕᒋᔪᓐᓇᖅᑕᒥᓂᑦ. ᑮᓇᐅᔭᖅᑕᖃᖅᐳᖅ 
ᓇᒻᒥᓂᕆᔭᓄᑦ ᐊᖏᓂᖅᓴᓄᑦ, ᑭᓯᐊᓂ ᑖᒃᑯᐊᓪᓗᐊᑦ ᑮᓇᐃᔭᐃᑦ ᒥᑭᔫᑎᓄᑦ ᓇᒻᒥᓂᕋᔭᓄᐊᖓᔪᑦ 
ᐱᒋᐊᓕᑕᐃᓐᓇᖅᑐᓄᑦ. 
 
ᐊᖏᓂᖅᓴᐃᑦ ᐃᑲᔫᑎᒃᓴᖅᑕᖃᖅᐳᑦ ᐊᓯᖏᓐᓂᑦ ᑮᓇᐅᔭᓂᑦ ᐊᔾᔨᒌᓐᖏᑦᑐᓂᑦ ᒪᑉᐱᒐᕐᓂᑦ, ᒪᑉᐱᒐᖅ 11 
ᐊᑖᓂ ᑐᓴᐅᒪᓂᐊᕋᕕ5, ᐊᖏᓂᖅᓴᐃᑦ ᓇᒻᒥᓂᖁᑎᓖᑦ ᑮᓇᐅᔭᖅᑖᕈᓯᐊᕐᓂᐊᕐᒪᑕ, ᑮᓇᐅᔭᐃᑦ ᑐᓂᔭᕗᑦ 
ᐊᔾᔨᒋᓐᖏᒻᒪᒋᑦ, ᑎᑎᕋᖅᓯᒪᓪᓗᑎᒃ ᐊᓯᐊᓂᑦ ᒪᑉᐱᖅᑐᒐᕐᒥᑦ. 
 
ᐃᓕᔅᓯᓐᓄᑦ ᑐᑭᓯᒋᐊᕈᑎᔅᓴᑐᐃᓐᓇᐃᑦ, ᒪᑉᐱᖅᑐᒐᖅ 11-15 ᐊᖏᓂᖅᓴᐃᑦ ᓇᒻᒥᓂᖁᑎᓖᑦ 
ᐃᑲᔪᖅᑕᐅᔪᓐᓇᖅᑐᑦ. ᐱᓕᕆᐊᕆᔪᓐᓇᖅᐸᕗᑦ ᑕᒪᒃᑯᐊ 11-15-ᒥ. ᑖᓐᓇ ᑐᓂᕐᕈᑏᑦ ᓇᒻᓂᖁᑎᕋᓛᓕᓐᓄᑦ 
ᐅᖃᐅᓯᖃᖅᑐᑕᓗ ᓇᒻᒥᓂᖁᑎᕋᓛᓂᒃ 11-8-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᕋᓛᖑᓂᖅᓴᓂᑦ ᐱᒡᒐᓇᕐᓂᖅᓴᐅᕗᖅ 
ᓇᒻᒥᓂᖅᑖᕆᐊᖓ ᑭᓱᓕᒫᓄᑦ ᐊᑭᓖᒋᐊᖃᕋᕕᑦ ᓇᒻᒥᓂᖁᑎᐅᔪᒥᒃ ᐱᒋᐊᖅᑎᑦᑎᓗᓂ, ᐊᒥᓲᕗᑦ 
ᐊᔾᔨᒌᓐᖏᑦᑐᑦ ᐊᑭᓕᕆᐊᓖᑦ ᑲᔪᓯᑎᑦᑎᒋᐊᕐᓂᐊᕈᕕᑦ. 
 
ᑖᒃᑯᐊ $5-ᑕᐅᓴᓐ ᓈᒻᒪᖏᒻᒪᑕ ᓇᒻᒥᓂᕋᓛᖁᑎᓕᓐᓄᑦ ᐱᒋᐊᓕᕋᑖᖅᑐᓄᑦ ᐊᒻᒪ ᐃᒻᒪᖃ ᐊᑐᕈᓐᓇᖅᐸᕗᑦ 
ᐱᒋᐊᕈᑎᓄᑦ ᑮᓇᐅᔭᐃᑦ ᓇᒻᒥᓂᕋᓛᖁᑎᓕᓐᓄᑦ. ᑮᓇᐅᔭᓂᒃ ᐊᐅᓚᑦᑎᑦᑎᐊᖅᐸᑕ ᐃᒻᒪᖃ 
ᓇᒻᒥᓂᑦᑎᐊᕙᕈᕈᓐᓇᖅᐳᖅ, ᐃᖅᑲᐅᒪᖃᑦᑕᕐᓗᒋᑦ ᐊᑭᓕᔅᓴᐃᑦ ᐊᑭᓕᕆᐊᓖᑦ. ᑖᒃᑯᐊ ᑮᓇᐅᔭᐃᑦ ᑐᕌᖓᒻᒪᑕ 
ᐱᒋᐊᖅᑎᑦᑎᓂᕐᒧᑦ ᓇᒻᒥᓂᖁᑎᕋᓛᓄᑦ ᖃᑦᑏᓐᓇᒻᒪᕆᐅᓪᓗᑎᓪᓗ ᓱᒻᒪᑦ ᖃᑦᑏᓐᓇᐅᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  

ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᑉᐱᖅᑐᒐᖅ ᒥᑭᓗᐊᓐᖏᒻᒪᑦ ᑭᓯᐊᓂ 
ᐊᓯᖏᓐᓂᑦ ᑲᑐᔾᔨᖃᑎᒌᓂᒃ ᐃᓱᒪᒋᐊᖃᕐᒥᒐᑦᑕ ᐊᓯᖏᓐᓂᑦ ᑲᑐᔾᔨᖃᑎᒌᖑᔪᓂᒃ ᓯᓚᑖᓂᒃ ᒐᕙᒪᒃᑯᑦ 
ᑮᓇᐅᔭᖅᑖᕐᕕᒋᔪᓐᓇᖅᑕᕗᑦ. ᒐᕙᒪᒃᑯᑦ ᑕᕝᕙᑑᓐᖏᒻᒪᑕ ᑕᒪᒃᑯᐊ ᐱᕙᓪᓕᐊᑎᑦᑎᔩᑦ 
ᑮᓇᐅᔭᖅᑖᕐᕕᔅᓴᕆᓐᖏᒻᒪᒋᑦ ᓇᒻᒥᓂᖁᑎᖃᖅᑐᑦ. ᐱᓕᕆᖃᑕᐅᖃᑦᑕᓚᐅᖅᓯᒪᒐᒪ ᒪᑭᒪᒐᓱᐊᓂᕐᒧᑦ 
ᐱᕙᓪᓕᐊᑎᑦᑎᔨᒃᑯᓐᓂᒃ ᐊᑯᓂᒻᒪᕆᐅᔪᖅ ᐊᒻᒪ ᐊᑐᐃᓐᓇᐅᒻᒪᑕ ᓇᒻᒥᓂᖁᑎᖃᖅᑐᓄᑦ ᐃᑲᔪᖅᑎᐅᓪᓗᑎᒃ, 
ᐃᑲᔪᖅᑎᐅᓪᓗᑎᒃ ᐱᒋᐊᖅᑎᑦᑎᓂᕐᒧᑦ. 
 
$5-ᑕᐅᓴᓐ ᐊᒥᓱᒻᒪᕆᐅᕗᑦ ᐱᒋᐊᖅᑎᑦᑎᓇᓱᐊᕐᓗᓂ ᓇᒻᒥᓂᐅᔪᒥᒃ ᐃᑲᔫᑎᒻᒪᕆᐅᕗᖅ ᐱᒋᐊᖅᑎᑦᑎᔪᒪᓪᓗᓂ 
ᐃᑲᔫᑎᖃᕈᓐᓇᖅᐳᖅ ᓄᑖᒥᒃ ᓇᒻᒥᓂᖁᑎᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑏᑦ ᑐᑭᓯᕙᕋ ᑭᓯᐊᓂ ᐃᑯᐱᕝᕕᓕᕆᔨᒃᑯᑦ 
ᐊᖏᕈᑎᖃᕐᒪᑕ ᓯᓚᑖᒍᑦ ᑕᒪᑯᒫᑉ? ᑕᐃᒪᐃᒻᒪᑉ ᐱᔾᔪᑎᖃᖅᐹ ᒥᑭᔪᒻᒪᕆᐅᓂᖏᓐᓄᑦ? ᖁᔭᓐᓇᒦᒃ, 
aᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖃᑦᑕᑎᓪᓗᖓ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᔨᒃᑯᓐᓄᑦ ᐃᒪᐃᓚᐅᖅᐳᒍᓪᓕ ᐱᕙᓪᓕᐊᔪᓕᕆᔨᓄᑦ ᐃᓕᓐᓂᐊᖅᑎᑦᑎᓪᓗᑕ ᓇᑭᑦ 
ᑲᑐᔾᔨᖃᑎᒌᓂᒃ ᑮᓇᐅᔭᖅᑖᕈᓯᐊᕈᓐᓇᕐᒪᖔᕐᒃᒥ ᓇᒻᒥᓂᖁᑎᐅᔪᓄᑦ.  ᐅᖃᐅᔾᔭᐅᓚᐅᖅᐳᒍᑦ ᑕᐃᔅᓱᒪᓂ 
ᑮᓇᐅᔭᖅᑕᖃᓂᕐᐊᕐᓂᕋᐃᓪᓗᑎᒃ ᒐᕙᒪᑐᖃᒃᑯᓐᓂᒃ ᐊᒻᒪ ᐊᓯᖏᓐᓂᑦ ᑲᑐᔾᔨᖃᑎᒌᓂᐅᖅᑰᖅᑐᑎᒃ. 
 
ᑭᓯᐊᓂ ᑐᓂᓯᒐᓱᐃᓐᓇᖅᐳᒍᑦ ᑐᑭᓯᒋᐊᕈᑎᔅᓴᓂᒃ ᖃᓄᖅ ᓇᑭᒃ ᑮᓇᔭᐅᖅᑖᕈᓯᐊᕈᓐᓇᕐᒪᖔᑕ. ᓗ ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖃᐅᔨᒪᕙᕋ ᐊᑐᕋᔅᓴᖅᑕᖃᕐᒪᑦ 
ᓇᒻᒥᓂᖁᑎᐅᔪᓄᑦ ᑮᓇᐅᔭᖅᑖᕈᓯᐊᕐᓂᕐᓄᑦ. ᖃᐅᔨᔪᒪᑐᐃᓐᓇᖅᐳᖓ $330ᕝ-ᑕᐅᓴᓐ ᓈᒻᒪᒃᑲᔭᕐᒪᖔᑕ. 
ᖃᐅᔨᔪᒪᕗᖓ 330 ᓈᒻᒪᒃᑲᒪᕐᒪᖔᑕ. ᐱᔾᔪᑎᒋᓪᓗᒍ ᓇᒻᒥᓂᖁᑎᖃᖅᑐᑦ ᐊᒥᒐᖅᑐᓂᒃ ᑐᓂᔭᐅᕙᒻᒪᑕ, 
ᑕᒪᔾᔭᑑ ᐱᓕᕆᐊᕆᔭᐃᑦ; ᑕᐃᒪᓐᓇ ᐱᔾᔪᑎᖃᖅᐹ $330-ᑕᐅᓴᑐᐃᓐᓇᐅᓂᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. 2001/2002ᒦᖅᑰᕐᒪᑦ, ᑕᐃᒃᓱᒪᓂ $386 
ᑕᐅᓴᓂᑦ ᓴᓂᕐᕙᖅᑕᐅᔪᖃᓚᐅᖅᓯᒪᒻᒪᑦ. ᐊᓯᖏᓐᓂᑦ ᑮᓇᐅᔭᖅᑕᖃᖅᑐᖅ ᓇᒻᒥᓂᕆᔭᓄᑦ ᐱᔭᐅᔪᓐᓇᖅᑐᓂᑦ 
ᐊᐅᓚᓯᒪᔪᑐᖃᐅᓕᖅᑐᓄᑦ ᐊᒻᒪ ᐅᓇᓕ ᑭᓯᐊᓂ ᑐᕌᖓᒻᒪᑦ ᐱᒋᐊᓕᑕᐃᓐᓇᖅᑐᓄᑦ ᒥᑭᔪᓄᑦ ᓇᒻᒥᓂᕆᔭᓄᑦ 
ᓄᓇᕗᒥ. 
 
ᑮᓇᐅᔭᖃᖅᑎᒍᑎᒋᕙᒃᑕᕗᑦ ᐃᑯᐱᕝᕕᓕᕆᔨᒃᑯᑎᒍᑦ ᑐᕌᖅᐸᑉᐳᑦ ᐊᒥᓱᒻᒪᕆᓐᓄᑦ. ᐱᒐᓱᐊᒻᒪᕆᑉᐸᑉᐳᒍᑦ 
ᑮᓇᐅᔭᖃᖅᑎᑕᐅᓂᕗᑦ ᐊᑐᑦᑎᐊᖅᑎᒐᓱᒻᒪᕆᑦᑐᒋᑦ. ᖃᐅᔨᓴᐃᓐᓇᐸᑉᐳᒍᑦ ᕿᓂᖅᑐᑕ ᓇᑭᑐᐃᓐᓇᖅ 
ᐱᔪᓐᓇᕈᑦᑕ ᓇᓕᐊᓐᓂᑐᐃᓐᓇᖅ ᐅᕗᓐᖓᖔᖅᑐᒋᑦ ᑕᐃᒫ ᑮᓇᐅᔭᐃᑦ ᐊᑐᑦᑕᐅᓂᖅᓴᐅᔪᓐᓇᓂᐊᕐᖓᑕ 
ᐱᔨᖅᑎᕋᖅᑎᐅᓂᑦᑎᒍᑦ ᐱᓕᕆᕕᕗᑦ ᓄᓇᕗᓕᒫᒧᑦ ᐊᑐᖅᑕᐅᓂᖏᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᔅᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᑮᓇᐅᔭᖅ ᐃᑲᔫᑎᐅᕗᖅ ᒥᑭᔫᑎᐅᔪᓄᑦ 
ᓇᒻᒥᓂᖃᖅᑐᓄᑦ. ᑕᒪᒃᑯᓄᖓ ᓇᒻᒥᓂᖃᖅᑐᓄᑦ ᐱᒋᐊᖅᐸᓪᓕᐊᒍᒪᔪᓂᑦ, ᓇᒻᒥᓂᖃᖅᑎᐅᔪᑦ ᑐᔅᓯᕋᖅᑳᑦ 
ᐃᑲᔫᑎᐅᔪᒥᑦ $330-ᑕᐅᓴᓐ-ᓃᑦᑐᓂᑦ, ᐱᓇᓱᐊᖅᑎᓪᓗᒋᑦ ᑕᕝᕙᓐᖓᑦ $5-ᑕᐅᓴᓐ-ᖑᔪᓂᑦ, ᑎᑎᕋᕆᐊᖃᖅᑳᑦ 
ᖃᓄᖅ ᐱᔾᔪᑕᐅᒐᔭᕐᒪᖔᑕ ᐅᕝᕙᓘᓐᓃᑦ ᑕᒪᓐᓇ ᖃᓄᖅ ᐱᔭᐅᕙᑉᐹ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᓱᒃ. 
  
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ $5-ᑕᐅᓴᓐ-ᖑᔪᖅ , ᐃᓄᓐᓄᑦ 
ᑐᔅᓯᕋᐅᑕᐅᔪᓂᑦ ᑕᕝᕙᓐᖓᑦ ᑮᓇᐅᔭᓂᑦ ᖃᐅᔨᑎᑦᑎᒋᐊᖃᕋᔭᖅᑯᑦ ᖃᓄᐃᓕᐅᕈᑕᐅᒐᔭᕐᒪᖔᑕ.  ᐆᑦᑑᑎᒋᓗᒍ 
ᑳᓅᖅᑖᕈᒪᑉᐸᑦ ᑎᑎᕋᕆᐊᖃᕋᔭᖅᑯ ᖃᓄᐃᑦᑐᒥᑦ ᓇᒻᒥᓂᖃᕋᔭᕐᒪᖔᖅ ᐊᑑᑎᒋᓗᓂᐅᒃ ᐅᒥᐊᓂ ᐅᕝᕙᓘᓐᓃᑦ 
ᑳᓅᖅᑕᕆᓂᐅᓴᔭᖓ, ᓱᕐᓗ ᐳᓚᕋᖅᑐᓕᕆᓂᕐᒧᑦ ᐊᓯᖏᓐᓂᓘᓐᓃᑦ. ᓇᒻᒥᓂᕆᔭᐅᔪᖅ 
ᐸᕐᓇᐅᑎᒋᔭᐅᑦᑎᐊᕆᐊᖃᕋᔭᖅᑯ ᑕᒪᓐᓇ ᑐᔅᓯᕌᕆᔭᐅᓂᐅᓴᔪᖅ ᑮᓇᐅᔭᐃᑦ $5-ᑕᐅᓴᓐ-ᖑᔪᑦ.  ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐃᓄᒃ ᑐᔅᓯᕋᖅᑐᖅ ᑮᓇᐅᔭᓂᑦ 
ᐊᑎᖃᕆᐊᖃᕋᔭᖅᑳ ᓇᒻᒥᓂᕆᐊᖅᑕᖓᑕ ᐊᑎᖓᒍᑦ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᒋᐊᖅᑎᑦᑎᒐᓱᒻᒪᑕ ᒥᑭᔫᒥᑦ 
ᓇᒻᒥᓂᕆᔭᐅᓂᐊᖅᑐᒥᑦ, ᐊᒻᒪᓗ ᐱᖃᖅᑎᑦᑎᔪᓐᓇᕆᐊᖃᖅᑯᑦ ᑐᑭᓯᑦᑎᑎᒋᐊᕈᑎᓂᑦ ᖃᓄᐃᑦᑑᓂᐊᕐᖔᖅ 
ᓇᒻᒥᓂᕆᓂᐊᖅᑕᖓ, ᐊᒥᓱᒃᑲᓂᕐᓂᑦ ᑮᓇᐅᔭᓂᑦ ᑐᔅᓯᕋᕐᓂᐅᓴᑉᐸᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓚᐃᓴᐅᔪᑦ ᐊᑐᖅᑕᐅᒋᐊᖃᕋᔭᖅᑐᑦ ᐱᒋᐊᖅᑎᑦᑎᓂᕐᒥᑦ 
ᒥᑭᔪᒥᑦ ᓇᒻᒥᓂᖃᕐᓂᕐᒥᑦ, ᑕᐃᓐᓇ ᐱᒋᐊᖅᑎᑦᑎᒐᓱᑦᑐᖅ ᓚᐃᓴᖃᖅᑕᐅᑎᒋᒋᐊᖃᕋᔭᖅᑳ ᑕᒪᓐᓇ 
ᑮᓇᐅᔭᐅᔪᖅ ᐊᖏᖅᑕᐅᓚᐅᓐᖏᓐᓂᖏᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑭᓇᑐᐃᓐᓇᖅ ᐱᒋᐊᖅᑎᑦᑎᓂᐅᓴᑉᐸᑦ 
ᓄᑖᖑᔪᒥᑦ ᓇᒻᒥᓂᕆᔭᐅᔪᒥᑦ ᐅᖃᕈᓐᓇᖅᑯ ᐊᑭᓖᓯᒪᒻᒪᖔᑕ ᓚᐃᓴᖏᓐᓄᑦ ᐅᕝᕙᓘᓐᓃᑦ ᐅᖃᖅᓯᒪᓗᑎᑦ 
ᐊᑭᓕᕐᓂᐊᕐᓗᓂᒃ ᓚᐃᓴᒋᓂᐊᖅᑕᖓᓂ ᐊᐅᓚᑦᑎᔪᓐᓇᕐᓗᓂ ᓇᒻᒥᓂᐅᓂᐊᖅᑐᒥᑦ ᐅᐱᓐᓇᕋᓂ 
ᓚᐃᓴᖃᕆᐊᖃᕐᖓᑕ ᓇᒻᒥᓂᖃᕐᓂᐊᑐᐊᕈᑎᑦ ᐊᐅᓚᔪᓐᓇᕐᓗᓂᐅ. 
 
ᐆᑦᑑᑎᒋᓗᒍ, ᑮᓇᑐᐃᓐᓇᖅ ᓇᒻᒥᓂᖃᑦᑕᐅᑎᒋᑉᐸᑦ, ᐅᕝᕙᓘᓐᓃᑦ ᒥᑭᔫᔪᒥᑦ ᓇᒻᒥᓂᖃᑦᑕᐅᑎᒋᔪᖅ ᓱᕐᓗ 
ᐳᓚᕋᑦᑐᓕᕆᓂᕐᒥᑦ, ᐊᑭᑦᑐᕋᐅᑎᖃᑎᖃᕐᓂᐊᖅᑲᑕ ᐊᓯᖏᓐᓂ ᐱᓕᕆᕕᐅᔪᓂᑦ ᑕᑯᒐᓱᒃᑲᔭᖅᑯᒍᓪᓕ  

ᖃᓄᐃᓕᐅᕆᔾᔮᓐᖏᒃᑲᓗᐊᕐᒪᖔᖅ ᑖᔅᓱᒥᖓ ᐱᓕᕆᕕᐅᔪᒥᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᓱᓕ ᐊᑎᕐᓂ ᐱᓯᒪᑦᑎᖓᒪ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐊᑖᓂ 11-12, ᑕᒪᓐᓇ ᓯᕗᓪᓕᐅᑎᓪᓗᒍ ᐊᐱᖅᑯᓯᕆᓂᐊᖅᑕᕋ. ᓄᓇᕗᑦ 
ᐳᓚᕋᑦᑐᓕᕆᔨᒃᑯᑦ ᑮᓇᐅᔭᖅᑲᖅᑎᑦᑎᓂᖅ 2-ᒥᓕᐊᓐ 364-ᑕᐅᓴᓐ ᑮᓇᐅᔭᐃᑦ. ᐊᖏᓪᓕᕚᓪᓕᖅᓯᒪᕗᖅ 
ᑐᔅᓯᕋᐅᑎᒋᓚᐅᕋᑦᑎᒍ ᑭᓯᐊᓂᓕ ᑕᒪᓐᓇ ᐊᖏᓪᓕᕚᓪᓕᕐᓂᐅᔪᖅ ᑭᓱᒧᑦ ᐊᑐᕋᔭᖅᑲ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑖ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᕈᕆᐊᓚᐅᕐᒪᑕ 1 ᒥᐊᓕᓐ ᑖᓚᓂᑦ 
ᑐᕌᖓᔪᓂᑦ ᓄᓇᕘᒥᑦ ᐳᓚᕋᑦᑐᓕᕆᔨᒃᑯᓐᓄᑦ ᑐᕌᖓᔪᓂᑦ. ᐱᓕᒻᒪᒃᓴᑎᑦᑎᓂᕐᒧᐊᖓᓪᓗᐊᑕᖅᑐᑎᒃ 
ᐳᓚᕋᑦᑐᓕᕆᔨᓄᑦ ᓄᓇᕘᒦᑦᑐᓄᑦ ᓴᖅᑭᔮᖅᑎᑦᑎᒃᑲᓐᓂᕋᓱᒡᓗᑎᒡᓗ ᐳᓚᕋᑦᑐᓕᕆᕕᖕᓂ ᐊᒻᒪ 
ᓴᖅᑭᔮᖅᑎᑦᑎᒃᑲᓐᓂᕈᑎᓂᑦ ᐱᖁᑎᓂᑦ ᓄᓇᕘᒧᑦ ᓴᖅᑭᔮᖅᑎᑦᑎᔾᔪᑕᐅᓗᑎᒃ ᑭᒃᑯᑐᐃᓐᓇᕐᓄᑦ ᓄᓇᕘᒦᑦᑐᓄᑦ 
ᓄᓇᓕᖕᓄᐊᕈᒪᑐᐃᓐᓇᕆᐊᖃᖅᑐᓄᑦ.  
 
ᐱᔪᒥᓇᖅᓴᐃᓂᕐᒧᐊᖓᔪᑦ ᓴᖅᑭᔮᖅᑎᑦᑎᓂᕐᒧᓪᓗ ᐱᔨᑦᓯᕈᑎᒋᔭᐅᔪᓄᑦ ᓂᐅᕐᕈᑎᖃᖃᑦᑕᕐᓂᕐᒧᓪᓗ 
ᐊᑐᐃᓐᓇᐅᔪᓄᑦ ᑭᒃᑯᑐᐃᓐᓇᕐᓄᑦ ᓄᓇᕘᒧᐊᕈᒪᔪᓄᑦ ᓴᖅᑭᔮᖅᑎᑦᑎᔪᒪᓪᓗᑎᒡᓗ ᓄᓇᕘᒥᑦ ᓄᓇᕐᔪᐊᓕᒫᒧᑦ, 
ᑕᑯᔭᖅᑐᕈᓐᓇᕐᓗᑎᒃ ᓄᓇᓕᑦᑎᓐᓂ ᐊᒻᒪ ᑐᑭᓯᒋᐊᒃᑲᓐᓂᖅᑎᑦᑎᓗᑎᒃ.  
 
ᑭᓱᑐᐃᓐᓇᐃᑦ ᑐᑭᓯᒋᐊᒃᑲᓐᓂᕈᑎᓃᑦᑐᑦ ᐃᓗᐊᓂ ᓄᓇᕘᒥᑦ ᐳᓚᕋᑦᑐᔨᒃᑯᑦ ᑮᓇᐅᔭᐃᑦ ᐊᑐᐃᓐᓇᙳᖅᑕᐅᔪᑦ 
ᒥᒃᓵᓄᑦ ᑐᑭᓯᒋᐊᒃᑲᓐᓂᖅᑎᑦᑎᔾᔪᑕᐅᔪᑦ, ᐳᓚᕋᑦᑐᓕᕆᓂᕐᒧᐊᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᑲᐃᓐᓇᕐᒪᑦ ᐊᑐᖅᑕᐅᑦᑎᐊᕐᓂᐊᕐᓂᕋᖅᑐᓂᐅᒃ 
ᐱᓕᒻᒪᒃᓴᓂᕐᒧᐊᖓᔪᓄᑦ. ᐅᖃᐅᓯᖃᑲᐃᓐᓇᕋᑦᑕ ᐳᓚᕋᑦᑐᓕᕆᓂᕐᒥᑦ. ᐊᓯᐊᒍᑦ 
ᐃᓕᓐᓂᐊᒃᑲᓐᓂᕈᑕᐅᔪᓐᓇᖅᑐᒃᓴᐅᕗᖅ ᐅᕝᕙᓘᓐᓃᑦ ᐱᓕᒻᒪᒃᓴᔭᐅᔪᓐᓇᖅᑐᒥᒃ, ᐳᓚᕋᑦᑐᓕᕆᔨᐅᔪᑦ 
ᓄᓇᕘᒥᑦ. ᐃᓱᒪᒋᓯᒪᖕᒪᖔᔅᓯᐅᒃ ᑮᓇᐅᔭᖃᖅᑎᑦᑎᒋᐊᒃᑲᓐᓂᕐᓂᖅ ᐱᓕᒻᒪᒃᓴᑎᑕᐅᔾᔪᑎᒃᓴᖏᓐᓄᑦ 
ᐳᓚᕋᑦᑐᓕᕆᔩᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑖ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓯᕆᔭᕗᑦ ᐊᐅᓪᓚᐅᔾᔨᔨᐅᓂᕐᒧᑦ 
ᐱᓕᒻᒪᒃᓴᓂᖅ ᑭᒃᑯᑐᐃᓐᓇᕐᓄᑦ ᐳᓚᕋᑦᑐᓕᕆᖃᑦᑕᖅᑐᓄᑦ. ᐱᓕᕆᖃᑎᒋᒐᔭᖅᑕᕗᑦ ᒥᓂᔅᑕᐅᕝᕕᖓ 
ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓪᓚᐅᔾᔨᔨᐅᖃᑦᑕᕐᓂᕐᒧᑦ ᐱᓕᒻᒪᒃᓴᑎᑦᑎᓗᑎᒃ ᐳᓚᕋᑦᑐᓕᕆᔨᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᕙᕋ ᒥᓂᔅᑕᐅᑉ ᑭᒡᒍᓯᖓ ᑭᓯᐊᓂ 
ᓇᓗᓇᐃᖅᓯᒋᐊᒃᑲᓐᓂᕈᓐᓇᕈᓂ ᐅᕙᓐᓄᑦ, ᐅᖃᑲᐃᓐᓇᕐᒪᑦ ᑖᓐᓇ ᐊᐅᓪᓚᐅᔾᔨᔨᐅᓂᕐᒧᑦ 
ᐱᓕᒻᒪᒃᓴᓂᐅᓂᕋᖅᑐᓂᐅᒃ. ᐅᖃᑲᐃᓐᓇᕐᒪᑦ ᐱᓕᕆᖃᑎᒋᒐᔭᕐᓂᕋᖅᑐᓂᒋᑦ ᐳᓚᕋᑦᑐᓕᕆᔨᒃᑯᑦ ᐊᒻᒪ 
ᒥᓂᔅᑕᐅᕝᕕᖓᓂ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᒻᒪᒃᓴᓂᕐᒧᑦ. ᖃᐅᔨᔪᒪᑐᐃᓐᓇᖅᑐᖓ ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓂᐊᕐᒪᖔᑕ ᐊᐅᓪᓚᐅᔾᔨᔨᓄᑦ ᐅᕝᕙᓘᓐᓃᑦ ᐊᐅᓪᓚᐅᔾᔨᖃᑦᑕᖅᑐᓕᕆᔨᐅᔪᓄᑦ? ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑖ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᕌᖓᒐᔭᖅᑐᑦ ᐳᓚᕋᖅᑐᓕᕆᓂᕐᒧᑦ 
ᐃᖅᑲᓇᐃᔮᖃᖅᑐᓄᑦ ᐱᓕᒻᒪᒃᓴᑎᑦᑎᔾᔪᑕᐅᓗᓂ ᓴᖅᑭᔮᒃᑲᓐᓂᖅᑎᑦᑎᒋᐊᕐᓂᕐᒥᑦ ᐳᓚᕋᑦᑐᓕᕆᓂᕐᒥᑦ 
ᓄᓇᕘᒦᑦᑐᓄᑦ ᓄᓇᓕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᒍᑦ ᐅᖃᖅᓯᒪᒻᒪᑦ ᓄᓇᓖᑦ ᓯᕗᓂᒃᓴᖏᑦ. ᐃᓗᐊᓂ 
ᑖᔅᓱᒪ ᑎᑎᕋᖅᓯᒪᓪᓗᑎᒃ $700,000.00, ᐊᕐᕌᒎᔪᒥᑦ ᐅᖓᓪᓕᕐᓂᑦ ᐋᖅᑭᒋᐊᖅᑕᐅᓯᒪᔪᑦ ᐊᑐᖅᑐᒃᓴᓂᑦ 
$525,000.00-ᖑᓚᐅᖅᐳᑦ. ᒫᓐᓇ $700,000.00-ᖑᓂᐊᓕᕆᓪᓗᑎᒃ ᐊᕐᕌᒍᖓᓐᓄᑦ 2001/2002. 
ᑕᐃᒪᐃᓕᖓᕙᑦ ᐊᑐᖅᑕᐅᔪᓐᓇᓗᐊᖏᒻᒪᑕ ᑮᓇᐅᔭᐃᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑳᒻᐳᓪ. 
 
ᑲᒻᕗ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᒃᑯᓇᓂ ᓄᓇᓕᓐᓂ ᓯᕗᓂᔅᓴᖏᓐᓄ ᐱᓕᕆᐊᓄ ᐊᖏᖃᑎᒋᓐᖏᓐᓂᐅᔪᖅ 
ᑭᕙᓪᓕᕐᒥᐅ ᐊᒻᒪᓗ ᕿᑎᕐᒥᐅ, ᓄᓇᓕᓐᓂ ᓯᕗᓂᔅᓴᖏᓐᓄ ᐱᓕᕆᐊᓂ ᒪᓐᓇ ᐊᐅᓚᓐᖏᑦᑐ. ᑕᓐᓇ 
ᐊᐅᓚᓂᖓ ᑲᒪᒋᔭᐅᖓᓕᖅᑐ ᑲᒪᑲᐃᓐᓇᖅᑐᓄ ᑕᒃᑯᓄᖓ ᓄᓇᕘᒥ ᐊᑐᖅᑐᐊᖅᑐᓕᕆᔨ ᑯᐊᐳᕆᔅᓴᖓ.  
 
ᐃᖅᑲᓇᐃᔭᖃᑎᖃᕐᓂᐊᖅᑐᒍ ᐊᕕᑦᑐᖅᓯᒪᔪᓂᑦ ᓴᖅᑭᑎᒃᑲᓂᕐᓂᐊᕐᓗᒍ ᐱᓕᕆᐊᖑᔪ ᑕᒃᑯᓇᓂ 
ᐊᕕᑦᑐᖅᓯᒪᔪᓂ. ᐱᐅᔪᒻᒪᕆᒻᒥ ᐱᓕᕆᐊᒥ ᐊᐅᓚᑦᑎᕗᒍ ᕿᑭᖅᑖᓗᒻᒥ ᐊᒻᒪᓗ ᑕᓐᓇ ᐱᔾᔪᑎᒋᓪᓗᒍ 
ᐊᔾᔨᒋᓐᖏᓚᑦ. ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ. ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᐊᑐᖅᑐᐃᓇᐅᓐᖏᑉᐸᑕ, ᐅᑎᖅᑐᐃᓐᓇᐅᓂᐊᖅᑲᑦ 
ᓇᑭᓐᖓᕐᓂᕆᓚᐅᖅᑕᖓᓂᑦ? 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᓇᓕᐊᒃ ᑭᐅᓂᐊᖅᑲ? ᑲᑉᕗ. 
 
ᑲᑉᕗ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᓂᕐᕙᖅᑕᐅᓯᒪᔪ ᑮᓇᐅᔭᖅ ᓇᓗᓇᐃᖅᑕᐅᔪᖅ ᑐᕋᖅᑎᑕᐅᓱᖑᕗ ᐊᓯᖏᓐᓄ 
ᐊᐅᓚᔾᔪᑎᓄ ᑮᓇᐅᔭᑦᑎᓐᓂ ᐊᒥᒐᖅᓯᑎᓪᓗᑕ ᐃᓚᖏᓐᓂ ᐱᓕᕆᐊᓂᑦ. ᐱᔪᒪᕙᑦᑐᒍ ᓄᑦᑕᐅᖁᓪᓗᒋ ᐃᓚᖏ 
ᑮᓇᐅᔭᐃᑦ ᐊᓯᐊᓄ ᑕᕝᕗᖓ ᑮᓇᐅᔭᓄᑦ ᐊᑐᕋᔭᓐᖑᐊᖅᑐᓄ. ᑕᐃᒪᐃᑉᐸᑉᐳ ᐊᒥᐊᒃᑯᐃ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᑭᖑᓪᓕᖅᐸᖅ ᐊᐱᖅᑯᓯᒐ. ᓴᓂᕐᕙᖅᑕᐅᓯᒪᔪ ᑮᓇᐅᔭᓂ ᐊᒥᐊᒃᑯᓯᒪᑉᐸᑕ, 
ᓅᒍᓐᓇᕋᔭᖅᑭᐅ ᐊᐅᓪᓚᕈᔾᔨᔨᓄ ᐃᓕᓐᓂᐊᕐᓗᑎ? 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ. ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᓴᓂᕐᕙᖅᑕᐅᓯᒪᔪᖅ ᑮᓇᐅᔭᑦ ᒪᓐᓇᐅᔪᖅ ᐱᓯᒪᔭᕗᑦ, 
ᐃᓱᒪᖅᓴᓯᐅᑦᑎᐊᕆᐊᖃᕐᓂᐊᖅᑐᒍ ᓇᒧ ᓄᒍᓐᓇᕐᒪᖓᑦᑎᒍ ᐅᕝᕙᓘᓐᓂ ᐊᓯᐊᓄ ᐊᑐᓕᖅᑎᖓᕐᓗᒍ.  

ᑮᓇᐅᔭᓂ ᐊᒥᐊᒃᑯᑉᐸᑕ. ᐃᒻᒪᖃᖃᐃ ᐅᐱᓐᓇᕋᓂ ᐳᓚᕋᖅᑐᓕᕆᓂ ᑮᓇᐅᔭᖃᓪᓗᐊᑲᓪᓚᒻᒪᑦ 
ᐊᑐᕈᓐᓇᑐᔅᓴᐅᒐᔭᖅᑐ ᐊᓯᖏᓐᓄ ᐱᓕᕆᐊᓄᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᐅᖃᖅᑲᐅᒐᓗᐊᕋᒪ ᑭᖑᓪᓕᖅᐸᕆᓂᕋᖅᑐᒍ ᐊᐱᖅᑯᓯᓐᓂᑦ ᖃᓄᐃᓐᖏᑦᑐᖅ 
ᐊᓯᐊᓂ ᐊᐱᕆᒃᑲᓐᓂᕈᓐᓇᖅᑐᖓ. ᒥᓂᔅᑕᐅᔪᖅ ᐃᓱᒪᓗᐊᓐᖏᒻᒫᑦ ᐳᓚᕋᖅᑐᓄ ᑎᒃᑯᖅᑎᐅᔪᓄᑦ, 
ᐃᓱᒪᔪᔭᓐᖏᒻᒪ ᐳᓚᕋᖅᑐᓄ ᑎᒃᑯᐊᖅᑎᓄ ᐊᒻᒪᓗ ᐃᓕᓐᓂᐊᑲᓐᓂᕆᐊᖃᖅᑯᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᐅᑉᐱᕆᔭᕋ ᐳᓚᕋᖅᑐᓕᕆᓂᐅᔪᖅ 
ᐊᒻᒪᓗ ᑕᐃᒪᐃᒻᒪ ᑐᓂᓯᒃᑲᓐᓂᓚᐅᖅᑕᕗ 1-ᒥᓕᐊᑕᓚᓂ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. 6-ᓯᒧᕐᖓᑦ ᑭᓯᐊᓂ ᓂᕆᑎᑦᑎᓂᐊᖅᑐ ᖄᖏᐅᑎᒐᓚᒻᒪᑕ, 
ᓂᕿᑦ ᓱᓕ ᖁᐊᖑᒻᒪᑕ ᐊᒻᒪᓗ ᑐᑭᓯᑎᑕᐅᒋᓪᓗᑕ ᓂᕆᓂᐊᖅᑕᕗ ᐊᑐᐃᓐᓇᐅᓂᐊᖅᑐ 6:30ᐸᑦ. ᒪᒃᓖᓐ. 
 
ᒪᒃᓖᓐ: ᒪ’ᓇ, ᐃᔅᓯᕙᐅᑕᖅ. ᑭᓇᐅᔭᖅᑕᕆᔭᐅᓲᑦ ᒥᑭᔪᓄ ᓇᒻᒥᓂᖃᖅᑐᓄ, ᐅᖃᕈᒪᑐᐃᓐᓇᖅᑐᖓ, 5-ᑕᐅᓴᓄ 
ᐊᒻᒪᓗ ᒥᑭᓂᖅᓴᓄ.  ᐊᑕᐅᓯᐊᑐᐃᓐᓇᖅᑐᑎ ᑮᓇᐅᔭᖅᑕᕆᔭᐅᓱ ᐊᒻᒪᓗ ᐱᐅᔪᒻᒪᕆᐅᔪᑦ ᑮᓇᐅᔭᖅᑕᕆᔭᐃᑦ 
ᐅᐱᓐᓇᕋᓂ ᐊᑐᖅᑕᐅᒍᓐᓇᖓᑕ ᒥᑭᔪᒥ ᐃᓪᓗᖁᑎᖃᖅᑐᓄ ᐊᔾᔨᖓᓂ ᐃᓄᓐᓄᑦ ᑮᓇᐅᔭᖃᕆᐊᖃᕐᓂᐊᖅᑲᑕ 
ᓱᓇᒃᑯᑖᓄᑦ ᐅᕝᕙᓘᓐᓂ ᓴᓇᓐᖑᐊᕈᑎᓄᑦ ᐊᒻᒪᓗ ᑕᐃᒪᐃᑦᑐᒐᓚᓐᓄ. ᐃᖏᕐᕋᓯᒋᐊᖁᓐᓇᓐᖓᑕ. 
 
ᓱᓕ ᐃᑲᔪᖅᑐᕈᒪᕗᖓ ᑕᔅᓱᒪᖓ ᐱᓇᓱᐊᖅᑕᓐᓂᑦ ᐃᕝᕕ ᑎᒥᖁᑎᖓᓂ ᐊᒻᒪᓗ ᐅᔭᕋᖅᓯᐅᖅᑎ ᐃᑲᔪᓯᐊᖏ 
ᐱᓕᕆᐊᒧᑦ ᐱᐅᒻᒪᕆᑉᐳ ᐱᓕᕆᐊᖅ ᐊᒻᒪᓗ ᐊᒥᓲᓂᖅᓴᐃ ᐃᓄᐃᑦ ᐱᓇᓱᐊᖅᑯᑦ ᐊᒻᒪᓗ ᖃᐅᔨᒪᕕ, 
ᓯᕗᓂᑐᖃᑦᑎᓐᓄ ᐊᑐᕐᓂᖃᓪᓚᕆᓐᓂᐊᖅᑐᖅ, ᑕᓐᓇ ᑮᓇᐅᔭᒐᓚᖅ ᐊᑐᖅᑕᐅᔪᖅ ᐊᑐᕐᓂᖃᕐᓂᐊᖅᑯ 
ᐅᖓᓯᑦᑐᒧ ᐊᒥᓱᓄ ᐅᔭᕋᕐᓂᐊᖅᑎᓄᑦ ᐱᒋᐊᓕᑕᐃᓐᓇᖅᑐᓄ. 
 
ᓄᓇᕗᒻᒥ ᐳᓚᕋᖅᑐᓕᕆᓂᖅ ᑮᓇᐅᔭᖏ ᓴᓂᖅᕙᖅᑕᐅᓯᒪᔪ ᑕᓐᓇ ᑭᐅᖅᑲᐃᔭᐃᑦ, ᐅᖃᖅᑲᐅᒐᕕ 
ᑐᓂᓯᓂᐊᕐᓗᑎ 1ᒥᓕᐊ ᑕᓚᓂ ᐳᓚᕋᖅᑐᓕᕆᓂᕐᒧ ᐃᓕᓐᓂᐊᓂᕐᒥ ᐊᒻᒪᓗ ᑕᐃᒪᐃᖁᒥᓇᖅᑯ 
ᐅᖃᓕᒫᓚᐅᖅᑕᓐᓂ ᒪᓕᒐᓕᐅᖅᑎ ᑲᑎᒪᐅᑎᒥᓂᖏᓐᓂ ᐅᐱᓐᓇᕋᓂ ᐃᖏᕐᕋᑎᓪᓗᑕ ᓄᓇᕘᒥ 
ᐅᑭᐊᔅᓴᖑᓚᐅᖅᑐᖅ ᑕᓐᓇ ᐱᒻᒪᕆᐅᔪᔭᓚᐅᓐᖓᑦ ᐊᒥᓱᓄ ᐃᓄᓐᓄ ᓴᓇᔭᐅᓯᒪᔪᓂ 
ᐱᑕᖃᒃᑲᓐᓂᕆᐊᖃᓚᐅᓐᖓ ᐃᓕᓂᐊᑲᓐᓂᕐᓗᑎ ᐳᓚᕋᖅᑐᓕᕆᓂᕐᒥ. 
 
ᑭᓲᒻᒪᖔᖅ ᖃᐅᔨᒪᓐᖏᓚᖓ ᑭᓯᐊᓂ ᑭᕙᓪᓕᕐᒥ ᖃᐅᔨᒪᕗᖓ ᐊᒥᓲᖅᑰᔨᓯᒻᒪᑕ ᐃᓕᓐᓂᐊᖅᑎᑦᑎᓃᑦ 
ᐃᓕᓐᓂᐊᖅᑎᑦᑎᓂᑦᑎᐊᕙᐅᓪᓗᑎᓪᓗ. ᐃᓕᓐᓂᐊᖅᑎᑦᑎᓂᐅᓚᐅᖅᐳᖅ ᖃᒪᓂᖅᑐᐊᕐᒥ ᒪᕐᕉᒃ ᑕᖅᑮᒃ ᓈᓕᖅᑑᒃ 
ᐊᒻᒪ ᐃᓕᓐᓂᐊᖅᑎᔾᔪᑎᐅᒃᑲᔪᑉᐳᑦ ᓇᒻᒥᓂᖃᕐᓂᕐᒥᒃ ᐊᐅᓚᑦᑎᓂᕐᒧᑦ ᐃᓕᓐᓂᐊᖅᑎᑕᐅᓪᓗᑎᒃ ᓇᒻᒥᓂᖃᕐᓂᕐᒧᑦ 
ᐸᕐᓇᐅᑎᓕᕆᓂᕐᒥᒃ, ᖃᓄᖅ ᓂᐅᖅᑯᑎᖃᕋᓱᐊᕆᐊᖓ, ᖃᓄᖅ ᓇᒻᒥᓂᖁᑎᐅᔪᒥᒃ ᐱᔭᖏᖅᓴᐃᒋᐊᖓ. 
ᐱᐅᔪᒻᒪᕆᐅᓱᒋᕙᕋ ᑕᐃᒪᐃᓕᐅᖅᑎᑦᑎᓚᐅᕋᔅᓯ ᑕᐃᓐᓇᓗ ᐱᓕᕆᑦᑎᐊᒃᑲᐅᓂᖅᐸᐅᓪᓗᓂ ᐃᓕᓴᐃᔨ ᑲᓇᑕᒥ. 

ᑕᑯᔪᒥᓇᖅᐳᖅ ᑮᓇᐅᔭᐃᑦ ᐊᑐᖅᑕᐅᒻᒪᑕ ᐱᑕᖃᕆᐊᓕᓐᓂᒃ ᐊᐅᓪᓚᖅᑎᑦᑎᓂᕐᒨᓐᖏᑦᑐᖅ ᑕᕆᐅᑉ ᐊᑭᐊᓄᑦ, 
ᐊᖏᓂᖅᓴᓄᑦ ᐊᓪᓚᕝᕕᓄᑦ ᐅᖃᐅᓯᕆᑲᒻᒪᒍᓃᖅᐸᕋᓗ. ᑐᑭᒧᐊᑦᑎᐊᖅᐳᓯ ᐃᓱᒪᒋᔭᒃᑯᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐊᒻᒪ ᓂᐅᖅᑯᑎᔅᓴᓂᒃ ᐱᕙᓪᓐᓕᐊᑎᑦᑎᓂᕐᒧᑦ ᓄᓇᓕᓐᓂᑦ. ᐅᖃᐅᓯᖃᓐᖏᓚᖓ ᔭᐃᒥᓯ ᐊᕐᕚᕐᓗᕐᒧᑦ, ᑭᓯᐊᓂ 
ᑕᑯᓯᒪᕙᕋ ᐃᓪᓗᓕᒑᕐᔪᒃ ᐱᓕᕆᖃᑕᐅᓯᒪᓕᕐᒪᑦ ᐊᖏᔫᑎᓂᒃ ᓂᕐᔪᑎᓂᒃ ᐊᖑᓇᓱᖃᑦᑕᖅᑐᑎᒃ ᐃᓚᖏᓐᓂᓪᓗ 
ᐅᖃᖃᑎᖃᓚᐅᕆᕗᒍᑦ ᐃᓚᖏᓐᓂ ᑦᒪᒃᑯᑦᑐᓂᒃ ᐊᐅᓪᓚᖃᑦᑕᖅᑎᑦᑎᔨᓂᒃ 20-ᖏᓐᓃᑦᑐᓂᒃ ᐅᑭᐅᓖᑦ 
ᐃᖅᑲᓇᐃᔮᖃᕈᒪᑦᑎᐊᖅᑐᓂᒃ ᐊᖏᔪᓂᒃ ᓂᕐᔪᑎᓂᒃ ᐊᖑᓇᓱᓐᓂᕐᒧᑦ ᐊᒻᒪ ᐃᖃᓪᓕᐊᖅᑎᑦᑎᖃᑦᑕᕐᓂᕐᒧᑦ 
ᑕᒪᒃᑯᓂᖓᒐᓚᓪᓗ. 
 
ᑕᑯᒍᒥᓇᖅᑐᒻᒪᕆᐅᓚᐅᖅᐳᖅ ᑕᒪᒃᑯᓂᖓ. ᖃᐅᔨᒪᕗᖓ ᐅᕙᖓ ᓄᓇᓕᖓᓐᓂ ᐱᔪᒪᓂᖅᑕᖃᒃᑲᓂᖅᑎᐊᕐᒪᑦ 
ᐃᖃᓗᓕᕆᓂᕐᒥᒃ ᐊᒻᒪ ᐊᖏᔪᓂᒃ ᓂᕐᕈᑎᓂᒃ ᐊᓯᕙᖃᑦᑕᕐᓂᕐᒧᑦ ᐃᓚᖏᓐᓂᓪᓗ ᐳᓚᕋᖃᑦᑕᖅᑐᓕᕆᓂᐅᔪᓂᒃ 
ᓄᓇᓕᓐᓂᑦ. ᓄᑖᕐᒥᒃ ᑐᔪᕐᒥᕕᑦᑕᖃᖅᑐᓂ ᒪᑐᐃᖅᑕᐅᓯᒪᓕᖅᑐᒥᒃ ᐳᓚᕋᖅᑐᓕᕆᓂᕐᒧᑦ ᑐᕌᖓᓪᓗᐊᖅᑐᒥᒃ. 
ᑕᐃᒪᐃᒻᒪᑦ ᐊᕙᑏᑦ ᐊᕐᕌᒍᐃᑦ ᑕᒪᓐᓇ ᑯᔅᓴᓱᒋᔭᒻᒪᕆᒋᒐᔭᖅᐸᕋ ᑕᑯᒋᐊᖓ ᐱᕙᓪᓕᐊᑎᑕᐅᔪᒥᒃ ᐅᕙᖓᓗ 
ᓄᓇᓕᖓᓐᓂᑦ ᓴᖅᑭᐊᕙᓪᓕᐊᓕᖅᑐᓂ ᑎᓴᒪᐅᓂᐊᖅᑐᓂᒃ ᐅᕝᕙᓘᓐᓃᑦ ᑕᓪᓕᒪᐅᓂᐊᖅᑐᓂᒃ ᐱᔾᔪᑎᒋᓪᓗᒋᑦ 
ᐳᓚᕋᖅᑐᓕᕆᓃᑦ ᐊᒻᒪ ᐊᖑᓇᑐᑦᑎᑦᑎᖃᑦᑕᕐᓂᕐᒧᑦ ᑕᒪᒃᑯᓂᖓᒐᓚᓪᓗ ᑭᓯᐊᓂ ᑕᒫᓂ ᕼᐋᓐᓇᓚᒐᓴᒻᒪᕆᓐᓂᒃ 
ᐊᑭᖃᕈᓐᓇᖅᑐᓂ. 
 
ᐃᑲᔫᑎᐅᔪᑦ ᑖᔅᓱᒧᖓ ᒐᕙᒪᒃᑯᓐᓄᑦ ᑕᒪᑐᒥᖓ ᐱᓕᕆᐊᖃᖅᑐᑦ ᐊᑯᓂᐅᓂᐊᖅᑐᖅ ᐃᑲᔫᑎᐅᓂᐊᖅᐳᖅ ᓄᓇᓕᒻᒧᑦ 
ᐊᒻᒪᓗ, ᐊᖑᓇᓱᑦᑎᑦᑎᓂᕐᒧᐃᓐᓇᐅᓐᖏᑦᑐᖅ ᐊᒻᒪ ᐃᖃᓗᓐᓂᐊᕐᓂᕐᒧᑦ ᑭᓯᐊᓂ ᓴᖅᑮᒋᕗᖅ ᓴᓈᓄᑦ ᐊᒻᒪ 
ᐃᓕᖅᑯᓯᑐᖃᖅᓯᐅᑎᓂᒃ ᓂᐅᖅᑯᑎᔅᓴᓂᒃ ᐅᖃᐅᓯᕆᖃᑦᑕᖅᓯᒪᔭᓐᓄᑦ ᐱᖓᓲᓕᖅᑐᓂᒃ ᐊᕐᕌᒍᓂᒃ. 
 
ᐅᖃᐅᑎᔪᓐᓇᖅᐸᓯᓕ ᑕᒪᓐᓇ ᐊᐅᓚᓂᖃᑦᑎᐊᖅᑐᒻᒪᕆᐅᒻᒪᑦ. ᐊᐅᓚᓂᖃᑦᑎᐊᓕᖅᐳᖅ ᑕᑯᕙᓪᓕᐊᓕᖅᑐᒋᓪᓗ 
ᐱᐅᔫᓂᖏᓐᓂᑦ. ᑭᓯᐊᓂ ᑲᔪᓯᑎᑦᑎᐊᑐᐃᓐᓇᕐᓗᒋᑦ ᐃᓕᓐᓂᐊᖅᑎᑦᑎᓂᖅ ᐊᒻᒪ ᓂᐅᖅᑯᑎᖃᕐᓂᕐᒧᑦ 
ᐃᕙᓪᓕᐊᑎᑦᑎᓂᕐᒥᒃ ᓄᓇᓕᓐᓂᑦ. ᑲᑎᒪᖃᑎᖃᓚᐅᖅᐳᖓ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᒃ ᐊᒥᓱᑲᓪᓚᐃᑦ 
ᐊᐅᒪᑦᑎᔩᑦ ᐅᖃᓚᐅᖅᐳᑦ ᐅᕙᓐᓄᑦ ᐅᖃᖅᑐᑎᒃ ᒋᓕᓐ ᑮᓇᐅᔭᓂᒃ ᐃᓕᓯᒃᑲᓂᖅᐸᑕ ᓄᓇᕗᒻᒥ 
ᐳᓚᕋᖅᑐᓕᕆᓂᕐᒧᑦ ᐅᕙᓐᓂᒃ ᑐᓵᖅᑰᖅᐳᑦ ᑕᖅᑲᒃᑯᐊ, ᐱᓕᕆᐊᖃᖅᑎᑦᑎᓂᖅᓴᐅᒐᔭᕐᒪᑕ. ᑲᔪᓯᑦᑎᐊᑐᐃᓐᓇᕆᔅᓯ 
ᑐᑭᒧᐊᕐᓂᓯᓐᓄᑦ, ᑕᒪᓐᓇ ᐅᕙᑦᑎᓐᓄᑦ ᓯᕗᓂᔅᓴᖅᑎᐊᕙᒻᒪᕆᐅᓱᒋᒐᒃᑯ. 
 
ᓄᓇᓕᓐᓂᑦ ᓯᕗᓂᔅᓴᑦᑎᐊᕙᓕᕆᓂᕐᒧᑦ, $700-ᑕᐅᓴᓐ, ᖃᐅᔨᒪᕗᖓ ᐊᖏᔪᑦ ᐲᖅᑕᐅᓚᐅᕐᒪᑕ ᑭᕙᓪᓕᕐᒥᑦ ᐊᒻᒪ 
ᕿᑎᕐᒥᐅᓂᑦ ᖃᐅᔨᔪᐃᓐᓇᐅᓪᓗᑕ ᑭᓱᓂᒃ ᐱᔾᔪᑎᖃᕐᒪᖔᑕ ᐊᒻᒪ ᐅᖃᐅᓯᕆᖅᑲᐅᔭᑎᑦ ᐅᑎᖅᑎᑦᑎᔪᒪᓂᕋᖅᑐᑎᒃ 
ᐊᔅᓱᒻᒪᕆᒃ ᐱᐅᔫᕗᖅ. ᖁᕕᐊᑦᑐᒻᒪᕆᐅᕗᖓ, ᐃᓱᒪᒐᒪ ᑕᒪᒃᑯᐊ ᐊᓯᖏᑦ ᒥᓂᔅᑕᖃᕐᕖᑦ ᐊᒻᒪ ᓇᓕᐊᓐᓂᑐᐃᓐᓇᖅ 
ᑕᒻᒪᖅᑐᖃᕐᓂᖅᐸᑦ ᐲᖅᑕᐅᒐᔭᕐᒪᑕ ᐅᑎᖅᑎᑲᓐᓂᕋᔅᓴᐅᔪᓐᓃᕐᓗᑎᒃ ᑕᐅᕗᖓᓕᒫᖅ ᐃᖃᓗᓐᓅᖅᑕᐅᓗᑎᓪᓗ 
ᐅᑎᖅᑎᑕᐅᒃᑲᓐᓂᓚᐅᖅᓯᒪᒍᓐᓃᕐᓗᑎᒃ. ᑕᐃᒪᐃᒻᒪᑦ ᐃᓱᒪᒍᔅᓯ ᐅᑎᖅᑎᑦᑎᒋᐊᖓ ᐱᐅᔪᒻᒪᕆᐅᕗᖅ. 
 
ᐊᑕᐅᓯᐊᖏᓐᓇᖅ ᑐᓂᕐᕈᑕᐅᔪᑦ $565-ᑕᐅᓴᓐ, ᑕᒪᓐᓇ ᐱᔾᔪᑎᖃᖅᑐᒋᕙᕋ ᑕᕆᐅᑉ ᐊᑭᐊᓄᑦ ᐅᐃᓪᓚᕐᓂᕐᒧᑦ. 
ᓱᓕᕗᖔ ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒋᑦ ᑕᐃᒃᑯᐊ ᐊᑕᐅᓯᐊᖏᓐᓇᖅ 
ᑐᓂᕐᕈᑕᐃᑦ ᐊᒻᒪ ᐅᖃᐅᓯᕆᕋᑖᖅᑕᑎᑦ, ᐱᐅᔪᒻᒪᕆᐅᕗᖅ $1-ᒥᓂᐊᓐ ᐊᑐᖅᑕᐅᓂᐊᕐᒪᑕ ᐳᓚᕋᖅᑐᓕᕆᓂᕐᒧᑦ 
ᐱᓕᕆᐊᑦ. 

ᐳᓚᕋᖅᑐᓕᕆᓂᖅ ᒥᓂᔅᑕᖃᕐᕕᒻᒪ ᐱᔭᖏᖅᓴᕈᒪᕚ. 13 ᐅᕝᕙᓘᓐᓃᑦ 14-ᖑᖅᑰᓚᐅᖅᐳᑦ ᑐᓂᕐᕈᑕᐃᑦ 
ᐃᓕᔭᐅᓯᒪᔪᑦ 2001-2002-ᒧᑦ ᐊᒻᒪ 13-ᓄᑦ ᐱᓕᕆᐊᓄᑦ ᑲᑎᑦᑐᒋᑦ $565-ᑕᐅᓴᓐ. 13-ᖑᓪᓗᑎᒃ ᑐᓂᕐᕈᑕᐃᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᖅᑐᒐᖅ 11-15-ᒥ ᐅᖃᐅᓯᐅᓚᐅᖅᑐᖅ ᓇᒻᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᐃᑦ, ᑮᓇᐅᔭᐃᑦ ᐱᐅᔪᑦᑕᐅᖅ. ᓄᓇᓕᓐᓂᑦ ᐱᓕᕆᐊᔅᓴᐃᑦ, ᓄᓇᓕᓐᓂᑦ 
ᐱᓕᕆᐊᔅᓴᓄᑦ ᐸᕐᓇᐅᑏᑦ, ᓄᓇᓕᓐᓂᑦ ᐊᖑᓇᓱᓐᓂᕐᒧᑦ ᐱᓕᕆᐊᖅ. ᑭᓯᐊᓂ ᐅᖃᐅᓯᐊᕐᓂᐊᖅᐳᖓ 
ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᐃᑦ, ᐱᓕᕆᐊᑦᑎᐊᕙᐅᓱᒋᕙᕋ ᐊᒻᒪ ᓄᓇᓕᓐᓂ ᐱᓕᕆᐊᔅᓴᓄᑦ 
ᐸᕐᓇᐅᑏᑦ ᐱᓕᕆᐊᑦᑎᐊᕙᐅᕗᖅ ᐱᓪᓗᒍ ᐱᔭᖏᖅᓴᐃᒻᒪᑦ ᓇᒻᒥᓂᖁᑎᐅᔪᓂᒃ ᐊᒻᒪ ᒪᑭᒪᒐᓱᐊᕐᓂᕐᒧᑦ 
ᐱᓕᕆᐊᖑᔪᓐᓇᖅᑐᓂᒃ ᓄᓇᓕᓐᓂᑦ. ᒪᕐᕉᓐᓂ ᐅᖃᐅᓯᖃᕐᕕᒋᓂᐊᕐᑕᕋ ᑖᓐᓇ. 
 
ᑐᓵᑲᐃᓐᓇᕋᒃᑯ ᒪᓕᒐᓕᐅᕐᑎᐅᖃᑎᒐ ᐃᒃᑲᕐᕆᐊᓗᒃ, ᑲᖏᖅᓱᒑᐱᒻᒥᐅᑕᖅ ᐅᖃᐅᓯᖃᖅᑎᓪᓗᒍ ᖃᓄᑎᒋ 
ᐱᔭᕆᐊᑐᑎᒋᒻᒪᖔᖅ ᐃᓄᐃᑦ ᓇᒻᒥᓂᕐᑖᕋᓱᐊᕐᑎᓪᓗᒋᑦ ᐱᓕᕆᐊᒥᒃ. ᐱᔭᕆᐊᑐᔪᖅ ᑭᒃᑯᓕᒫᓄᑦ. ᐅᖃᕈᓐᓇᕐᑐᖓ 
ᓇᒻᒥᓂᕐᑖᕋᓱᐊᕐᓂᖅ ᐊᑦᓱᐊᓗᒃ, ᐊᑦᓱᐊᓗᒃ ᑲᑉᐱᐊᓇᕐᑐᒥᒃ ᐅᓇᒻᒥᐊᕆᒋᐊᓕᒃ. 
 
ᐅᓪᓗᒥ, ᑮᓇᐅᔭᕐᑕᓕᐹᓘᓕᕐᑐᖅ ᑕᖅᑳᓂ ᐅᓪᓗᒥ. ᓄᓇᕗᒻᒥ ᑐᓐᖓᕕᖁᑎᖃᕐᑐᒍᑦ 20-ᒥᓕᐊᓐᓂᒃ ᑮᓇᐅᔭᓂᒃ 
ᐊᑐᕐᑐᐊᕐᕕᖁᑎᓕᒻᒥᒃ ᐊᒻᒪ ᓇᒻᒥᓂᖃᐅᕐᑐᓄᑦ ᑭᓇᐅᔭᒃᑯᕕᒻᒥ ᑯᐊᐳᕋᐃᓴᖃᖅᓱᑕ, ᑮᓇᐅᔭᒃᑯᕕᖃᐅᕐᑐᒍᑦ, 
ᐊᒥᓱᐊᓗᓐᓂᒃ ᑎᒥᖁᑎᖃᐅᕐᑐᖅ ᑕᖅᖄᓂ ᐱᑕᑦᓯᕐᓂᑯᓂᒃ ᐊᒥᓲᓐᖏᑦᑐᓂ ᐊᕐᕌᒍᓂ 
ᐊᑐᖅᑎᑦᓯᒍᒪᑐᐃᓐᓇᕐᑑᔮᕐᑐᓂᒃ ᑮᓇᔭᓂᒃ ᐃᓄᓐᓂᒃ ᐊᑐᐊᕐᓗᒋᑦ ᓱᓇᖁᑎᖃᐅᕐᓂᖏᑦ ᐊᒻᒪ ᓇᒻᒥᓂᑦᓴᒥᒃ 
ᐸᕐᓇᐅᑎᓕᐅᖅᓯᒪᔪᓂᒃ ᐊᒻᒪ ᐊᓯᖏᑦ ᑕᐃᒪᐃᑦᑐᒐᓚᐃᑦ. 
 
ᑭᓯᐊᓂ, ᐅᑎᕐᕕᒋᓗᒍ, ᑭᓯᐊᓂ ᖃᐅᔨᕙᓪᓕᐊᔪᖓ ᓇᓗᓇᓗᐊᒐᓛᒋᐊᖓ ᓯᓚᑖᓃᑦᑐᓄᑦ ᓄᓇᓕᖁᑎᖃᐅᕐᑐᑦ 
ᐱᕕᑦᓴᐃᑦ ᐃᓄᓐᓄᑦ ᖃᐅᔨᒋᐊᕐᕕᐅᔪᓐᓇᕋᔭᕐᑐᑦ ᖃᓄᖅ ᐋᖅᑭᑦᓯᒍᓐᓇᕋᔭᕆᐊᖅ ᒥᑭᔫᑎᓂᒃ ᓇᒻᒥᓂᖅ 
ᐱᓕᕆᕕᒻᓂᒃ. ᐃᑲᔪᕐᑏᑦ ᐱᕙᓪᓕᐊᑎᑦᓯᔨᓄᑦ ᐃᖏᕐᕋᓯᐊᕐᑐᐹᓗᐃᑦ. ᑲᑎᒻᒪᓂᕐᑕᖃᓚᐅᕐᓯᒪᒻᒪᑦ ᖃᒪᓂᕐᔪᐊᕐᒥ 
ᐅᑭᐊᖑᔪᔪᖅ ᐊᒻᒪ ᑲᑎᒻᒪᖃᑎᒋᔭᐃᓐᓇᒐᓚᒋᔪᔭᒃᑲ ᐊᒻᒪ ᐊᑦᓱᐊᓗᒃ ᐱᔪᒪᓂᖃᑦᓯᐊᔪᔪᑦ ᐃᖅᑲᓇᐃᔮᒥᓐᓂᒃ. ᐊᒻᒪ 
ᖃᐅᔨᒪᔪᖓ ᐱᕕᓕᒪᑦᑎᒍᑦ ᐃᓕᓐᓂᐊᑎᑉᐸᓪᓕᐊᒋᐊᑦᑎᒍ ᑭᓯᐊᓂ ᐃᓕᓐᓂᐊᕆᐊᒃᑲᓐᓂᕆᐊᖃᕐᒪᑕ. 
 
ᐊᑲᐃᓪᓕᐅᕈᑎᑕᓕᒃ ᐃᓕᓐᓂᐊᑎᑦᓯᐊᕖᓐᖔᐱᒐᓱᐊᕆᐊᖏᑦ ᐃᑲᔪᕐᑏᑦ ᐱᕙᓪᓕᐊᑎᑦᓯᔨᓄᑦ ᕿᒪᐃᑐᐃᓐᓇᓛᕐᒥᒪᑕ 
ᐊᓯᐊᓂᒃ ᐃᖅᑲᓇᐃᔮᕐᑖᕐᓗᑎᒃ ᐅᐱᓐᓇᐃᑐᐃᓐᓇᕐᓱᓂᓗ. ᐅᐸᓛᕐᒪᑦ ᐃᖅᑲᓇᐃᔮᑦᓴᑦᓯᐊᕙᐅᓂᕐᓴᒥᒃ, ᐊᓯᐊᓂᒃ 
ᐃᖅᑲᓇᐃᔮᕐᑖᓛᒻᒪᑦ ᐊᑭᑐᔫᓂᕐᓴᒥᒃ ᐊᓱᐃᓪᓛᒃ ᑕᐃᓐᓇ ᐃᖅᑲᓇᐃᔮᖓ ᐃᓄᐃᕈᑦᑕᑐᐃᓐᓇᕐᒥᓗᓂ ᐊᒻᒪ ᐊᓱᐃᓪᓛᒃ 
ᐃᖅᑲᓇᐃᔮᖑᔪᓐᓃᕐᒪᑦ ᓄᓇᓕᓐᓂ ᐃᑲᔪᕐᑎᑕᐃᕈᓪᓗᓂ ᐱᕙᓪᓕᐊᑎᑦᓯᔨᑦᓴᒥᒃ ᑕᐃᒪ ᐱᔭᕆᐊᑦᑐᒍᑕᐅᒋᓪᓗᓂ 
ᐱᕈᕐᐸᓪᓕᐊᓚᐅᕐᑐᒧᑦ ᓇᒻᒥᓂᕆᔭᒧᑦ ᓇᒻᒥᓂᓖᑦ ᐱᖃᑦᑕᕈᓐᓃᑐᐊᕐᒪᑕ ᖃᐅᔨᒪᒃᑲᓐᓂᐅᑎᓂᒃ ᑭᓐᖒᒪᒋᔭᒥᓐᓂᒃ 
ᓯᓚᑎᒥᓐᓃᓐᖔᕆᐊᓕᓐᓂᒃ ᐱᓕᕆᕕᒃᑯᓐᓂᒃ ᑐᕌᑦᑕᕕᓐᓂᒃ. 
 
ᖃᐅᔨᓚᐅᕐᒥᔪᖓ ᐸᓚᕋᐅᑎᖃᕐᑎᓪᓗᑕ ᓄᓇᕗᒻᒥ ᐳᓚᕋᑦᑎᓕᕆᓂᕐᒥᒃ, ᑕᐃᒃᑯᓇᓂ ᓄᓇᓕᓐᓂ ᒥᑭᔫᑕᐅᓂᕐᓴᓂ, 
ᐃᓄᐃᑦ ᐅᖃᖃᑦᑕᓚᐅᕐᑐᑦ ᖃᐅᔨᒪᒍᑎᓂᒃ ᐱᖃᑦᑕᖏᓐᓂᕋᕐᓱᑎᒃ ᑭᓐᖒᒪᒋᔭᕋᓗᐊᕐᒥᓐᓂᒃ ᐅᖃᖃᑎᖃᕐᓂᕐᒥ 
ᖃᓄᖅ ᓇᒻᒥᓂᕐᓂᒃ ᐱᕕᑦᓴᐅᒻᒪᖔᖅ ᐊᒻᒪ ᖃᐅᔨᒪᔪᑎᑦ, ᖃᓄᖅ ᐱᒋᐊᕐᑎᑦᓯᔪᓐᓇᕆᐊᖅ ᒥᑭᔪᒥᒃ ᓇᒻᒥᓂᕐᒥᒃ 
ᐱᓕᕆᕕᒻᒥᒃ. 
 
ᑕᐃᒪ ᖃᐅᔨᒪᓐᖏᓪᓚᖓ ᖃᓄᐃᑦᓴᕆᐊᖃᕐᒪᖓᖅ ᐃᒫᒃ ᑭᓯᐊᓂ, ᑕᐃᒃᑯᐊ ᑐᑦᑕᕐᕕᒻᒥᐅᑕᓃᑦᑐᑦ ᓂᐅᕈᑎᑉᐸᓪᓗᒋᑦ 
ᖃᑯᑎᒃᑰᓂᖅᓴᖅ. ᖃᐅᔨᒪᔪᖓ ᑕᒪᓐᓇ ᐱᔭᕆᐊᑐᒋᐊᖓ ᐊᒻᒪ ᖃᐅᔨᒪᔪᖓ ᐃᖅᑲᓇᐃᔭᕆᐊᖏᑦ ᐊᑦᓱᕈᖅᓱᑎᒃ 
ᑭᓯᐊᓂ ᐃᖅᑲᓇᐃᔭᐅᑎᖃᓕᕐᒪᑕ ᑐᑦᑕᕐᕕᓐᓂᒃ ᐊᓪᓚᕕᓐᓂᒃ ᒫᓐᓇ. ᖃᐅᔨᒪᔪᖓ ᑭᕙᓪᓕᕐᒥ, ᐱᓕᕆᕕᖃᐅᕐᑐᑦ 
ᐱᑦᔪᑎᑕᖃᐅᕐᑐᓂᒃ ᑐᑦᑕᕐᕕᓐᓂᒃ ᐊᓪᓚᕕᓐᓂᒃ. ᖃᐅᔨᒪᔪᖓ ᖁᕐᓗᑦᑐᒥ, ᐱᓕᕆᕕᖃᐅᕐᒥᔪᑦ, ᒫᓂᓕ 
ᖃᐅᔨᒪᑦᓯᐊᖏᑦᑐᖓ ᖃᓄᐃᓕᖓᓪᓚᕆᒻᒪᖔᖅ, ᑭᓯᐊᓂ ᓱᖅᑯᐃᒪᔪᖓ ᐱᑕᖃᓪᓚᕆᒋᐊᖓ. 
 
ᑕᐃᒪ ᓂᐅᕐᕈᖃᑦᑕᕈᑎᒃ ᐊᑕᐅᓯᐊᕐᓗᑎᒃ ᐊᕐᕌᒍᑕᒫᑦ ᐅᕝᕙᓗ ᐊᓂᒍᕋᐃᑉᐸᑎᒃ ᐊᕐᕌᒎᒃ ᑎᑎᕋᕐᓯᒪᔪᒡᒋᕐᓗᑎᒃ 
ᐃᓘᓐᓇᖏᓐᓂᒃ ᐱᓕᕆᐊᖑᔪᓐᓇᕐᑐᓂᒃ ᐱᔨᑦᓯᕈᑎᓂᓪᓗ, ᐊᒻᒪ ᓂᐅᕈᕋᓕᓪᓗᑎᒃ, ᐊᑦᓱᐊᓗᒃ ᑐᓐᖓᓱᑦᑎᑕᐅᒐᔭᕐᑐᑦ.  

ᑐᓐᖓᓱᒐᔭᕐᑐᐹᓘᔪᕆᔭᒃᑲ. ᐃᓄᓐᓂᒃ ᑲᑎᒻᒪᒃᑲᐃᓐᓂᕈᑎᒃ ᐱᓪᓗᒋᑦ ᑮᓇᐅᔭᐃᑦ ᐊᑐᕐᑐᐊᕋᑦᓴᐃᑦ ᑐᓂᔭᐅᒍᓐᓇᕐᑐᓪᓗ 
ᐊᒻᒪ ᓇᒻᒥᓂᕐᒥᒃ ᐱᓕᕆᐊᒥᒃ ᖃᓄᖅ ᐱᒋᐊᕐᑎᑦᓯᔪᓐᓇᕐᒪᖔᑕ, ᐊᒻᒪ ᐃᑲᔪᕐᑐᕐᓗᓯᐅᒃ ᓄᓇᓕᖏᓐᓂ 
ᐱᕙᓪᓕᐊᑎᑦᓯᔩᑦ ᐃᑲᔪᕐᑎᖏᑦ, ᐃᑲᔪᒃᑲᓐᓂᑐᐃᓐᓇᕆᐊᖃᕋᔭᕐᑐᓯ ᓇᒻᒥᓂᕐᒥᒃ ᐱᓕᕆᕕᖃᕈᒪᐅᕐᑐᓂᒃ. 
 
ᑕᐃᒫᒃ ᐅᖃᕋᒪ, ᐃᖏᕐᕋᔪᒍᑦ ᑖᕗᖓᑦᓯᐊᖅ, ᐃᓱᒪᔪᖓ ᒪᑐᒥᖓ ᐳᓚᕋᑦᑐᓕᕆᓂᕐᒥᒃ, ᑮᓇᐅᔭᐃᑦ 
ᐃᑎᐅᖅᑲᕋᔭᕐᑐᑦ ᓄᓇᓕᓐᓄᑦ, ᑕᐃᒪ, ᐅᖃᕈᓐᓇᑐᐃᓐᓇᕐᑐᖓ ᓈᒻᒪᑦᑐᓂᒃ ᑮᓇᐅᔭᕐᑕᖃᕆᐊᖓ. ᐊᒻᒪ ᐃᓄᐃᑦ 
ᐅᓪᓗᒥ, ᑕᐅᑐᓪᓗᒋᑦ ᐅᑭᐅᑦ ᐊᕙᑎᑦ ᖄᖏᕐᑐᑦ, ᓱᓇᖁᑎᖃᐅᕐᓂᕐᓴᐅᓕᕐᑐᑦ ᓄᓇᓕᒻᒥᓐᓂ 
ᐅᕙᑦᓯᐊᕉᕙᔪᒻᒪᓂᑦ. ᐊᒥᓲᓂᕐᓴᐃᑦ ᓇᒻᒥᓂᕐᒥᓐᓂᒃ ᐃᓪᓗᖃᐅᓕᕐᑐᑦ. ᐊᒥᓲᓂᕐᓴᐃᑦ ᐃᓄᐃᑦ 
ᓄᓇᓯᐅᑎᖃᐅᓕᕐᑐᑦ. ᐊᒥᓲᓂᕐᓴᐃᑦ ᐱᓯᒪᐃᓐᓇᓂᐊᕐᑕᒥᓐᓂᒃ ᐱᐅᓂᕐᓴᓂᒃ ᐃᖅᑲᓇᐃᔮᖃᐅᓕᕐᑐᑦ. 
 
ᑕᐃᒪ ᓇᒻᒥᓂᕐᒥᓐᓂᒃ ᐱᒋᐊᕐᑎᑦᓯᒍᒪᓐᓂᕐᐸᑕ, ᐅᕝᕙᓗ ᐃᓚᒋᔭᒥᓐᓂᒃ ᓇᒻᒥᓂᕐᑖᕆᐊᕐᑎᓪᓗᒋᑦ 
ᐃᑲᔪᕈᒪᓐᓂᕐᐸᑕ, ᒫᓐᓇ ᑕᒪᒃᑯᓂᖓ ᓱᓇᖁᑎᖃᐅᓕᕐᑐᑦ ᑮᓇᐅᔭᒃᑯᕖᑦ ᕿᒥᕐᕈᔪᓐᓇᕋᔭᕐᑕᖏᓐᓂᒃ ᐊᒻᒪ ᒪᑯᐊ 
ᓄᓇᓕᓐᓂ ᓯᕗᓂᑦᓴᓕᐅᕐᑏᑦ, ᓄᓇᓕᓐᓂ ᐱᒋᐊᕐᑎᑦᓯᒐᓱᐊᕐᓂᕐᒥᒃ ᐱᓕᕆᐊᑦ, ᕿᑭᕐᑖᓗᒻᒥ 
ᓇᒻᒥᓂᖃᐅᑐᓕᕆᔩᑦ ᐊᒻᒪ ᐊᓯᒐᓚᖏᑦ. ᑕᐃᒪ, ᑮᓇᐅᔭᕐᑕᖃᕐᓂᕐᓴᐅᓕᕐᐳᖅ ᓄᓇᓕᓐᓄᑦ ᐃᖅᑲᓇᐃᔮᓄᑦ 
ᓄᑦᑎᕐᕕᐅᓯᒪᓐᖏᑦᑐᓄᑦ. ᐅᖃᓕᒫᓚᐅᕐᑐᖓ ᐅᓂᒃᑲᐅᑎᓕᐊᖑᓯᒪᔪᓂᒃ ᐃᑉᐸᑦᓴᖅ ᐅᖃᓚᐅᕐᑐᑦ 
ᑮᓇᐅᔭᕐᑕᖃᕐᓂᖅᓴᐅᓕᕆᐊᖓ. 
 
4, 5 ᐅᕝᕙᓗ 6-ᒥᓕᐊᓐ ᑖᓚᐃᑦ ᐊᒻᒪ ᑮᓇᐅᔭᒃᑲᓐᓃᑦ ᑕᐃᒪ ᑭᓐᖒᒪᑦᓯᕗᑎᑦ ᐱᔨᑦᓯᕐᑕᐅᑲᓐᓂᓂᕐᒥᒃ. 
ᖃᒧᑕᐅᔭᓄᑦ ᓴᓐᓇᕕᑦᑕᖃᒃᑲᓐᓂᕆᐊᓕᒃ, ᑖᒃᓯᑕᖃᒃᑲᓐᓂᕆᐊᓕᒃ, ᓂᐅᕕᕐᕕᕋᓛᖃᐅᒃᑲᓐᓂᕆᐊᓕᒃ, ᑕᒪᒃᑯᐊ 
ᐱᑕᖃᒃᑲᓐᓂᕆᐊᓖᑦ, ᑕᐃᒃᑯᐊᓗ ᐱᑕᖃᒃᑲᓐᓂᕆᐊᓖᑦ. ᐱᕈᕐᐸᓪᓕᐊᔪᖅ. ᑕᐃᒪ, ᐅᖃᕐᐳᖓ ᑕᐃᒃᑯᐊ 
ᓄᓇᓕᐸᐅᔭᒥᐅᖁᑎᓯ ᓄᓇᓕᓕᖁᑎᖃᐅᕐᑐᑦ ᐃᖅᑲᓇᐃᔭᕐᑎᓯ ᐋᖅᑭᑦᓱᐃᑎᒐᓚᓪᓗᒋᑦ ᖃᐅᔨᒪᒍᑎᑦᓴᓂᒃ 
ᑲᑎᒻᒪᓗᑎᒃ, ᐊᒻᒪ ᐃᓄᐃᑦ ᖁᕕᐊᒐᔭᕐᑐᑦ ᐊᑦᓱᐊᓗᒃ ᐊᓚᒃᑲᐅᒪᓕᕈᑦᓯ. 
 
ᑕᒪᑐᒧᖓ, ᐊᐱᖅᑯᑎᑦᓴᕐᑕᖃᓗᐊᓐᖏᑦᑐᖅ. ᐅᖃᐅᓯᑐᐃᓐᓇᐃᑦ, ᐃᑦᓯᕙᐅᑖᖅ. ᑕᒪᒃᑯᐊ 
ᐅᖃᐅᓯᑦᓴᑐᐊᕆᕙᓪᓚᐃᔭᒃᑲ. ᐊᓯᒃᑲᓐᓂᓱᖓᖓ ᐊᑕᐅᓯᖅ, ᑕᑯᔪᒪᒻᒥᔭᕋ. ᖁᕕᐊᓇᕐᑐᖅ ᑕᑯᒋᐊᖅ 
ᑲᐃᕙᓪᓚᓪᓗᐊᕐᑐᒥᒃ ᐱᓕᕆᒋᐊᓯᒻᒪᑦ ᑕᓐᓇ ᐱᓕᕆᕕᒃ ᐊᑯᓂᐅᓐᖏᑦᑐᕈᓗᒻᒥᒃ. 
ᐃᖅᑲᓇᐃᔮᕆᑦᓯᐊᖏᓐᓇᕐᓯᐅᒃ. ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ, ᒪᒃᓚᐃᓐ. ᑐᓴᓐᖏᑦᑐᖓ ᐊᐱᖅᑯᒻᒥᒃ. ᓇᑯᕐᒦᒃ, ᒪᒃᓚᐃᓐ ᐅᖃᓕᒪᒐᕕᑦ. 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᐊᐱᖅᑯᑎᒐ ᐊᐱᖅᑯᑎᒋᓯᒪᒻᒥᔭᕋ ᐃᖃᓗᑦᑑᑦᓯᐊᒥ ᑲᑎᒻᒪᑦᓱᑕ. 
ᐊᕐᓇᐃᑦ ᓄᓇᕗᒻᒥ ᒥᖅᓱᖅᓯᑎᐊᓗᐃᑦ. ᐊᓪᓛᑦ ᐱᓯᑎᐊᓗᓐᓂᒃ ᐃᓕᓐᓂᐊᑎᑦᓯᔨᖃᕐᑐᒍᑦ ᑲᒻᒥᓂᕐᒥᒃ ᐅᕙᓂ 
ᒪᓕᒐᓕᐅᕐᕕᒻᒥ. ᐃᓚᖏᑦ ᐃᓕᓐᓂᐊᖅᑎᑦᑎᔩᑦ ᖃᓪᓗᓈᑦ ᓄᓇᖓᓐᓂᙶᖅᑐᑎᒃ ᑎᑭᑎᑕᐅᓚᐅᖅᑐᑦ 
ᐃᓕᓐᓂᐊᖅᑎᑦᑎᔭᖅᑐᖅᑐᑎᒃ ᐃᓄᖕᓂᑦ ᐊᕐᓇᓂᑦ ᒥᖅᓱᕐᓂᕐᒥᑦ ᕿᓯᖕᓂᑦ, ᒥᓂᔅᑕ ᐅᖃᖅᑲᐅᒻᒪᑦ, ᐊᕐᓇᓂᑦ 
ᐃᓕᓐᓂᐊᖅᑎᑦᑎᔩᑖᕐᓂᐊᕐᓂᕋᖅᑐᑎᒃ.  
 
ᕿᓯᖕᓄᑦ ᒥᖅᓱᕈᑎᓂᑦ ᒥᖅᓲᑎᖃᐅᕋᓗᐊᖅᑐᒍᑦ, ᒥᓂᔅᑕ ᑭᐅᒋᐊᑐᖏᑦᑐᖅ ᐅᓪᓗᒥ, ᑭᓯᐊᓂ ᐊᐱᖅᑯᓯᕋ  
11-10-ᒦᑦᑐᖅ ᐊᒻᒪ 11-14-ᒦᑦᑐᖅ, ᐱᔾᔪᑎᒋᓪᓗᒍ ᑲᓇᒥ ᐊᒥᕐᓂᑦ ᒥᖅᑯᓕᕆᔩᑦ ᑲᑎᒪᔨᖏᑦ. ᒥᖅᑯᓕᕆᔨᒃᑯᑦ, 
ᐊᑕᐅᓯᕐᒧᑦ 10,000-ᕌᖅᑐᖃᕐᒪᑦ ᐊᐃᑉᐸᖓᓗ 24,000-ᑐᖅᑐᓂ, ᖃᓄᖅ ᐊᔾᔨᒌᖏᓐᓂᖃᖅᑎᒋᒻᒪᑏᒃ 
ᒥᖅᑯᓕᕆᓂᕐᒧᑦ ᐃᓕᓐᓂᐊᕐᓂᖅ ᐊᒻᒪ ᓂᕐᔪᑏᑦ ᑲᓇᑕᒥ ᒥᖅᑯᓕᖕᓄᑦ ᑲᑎᒪᔩᑦ. ᖁᔭᓐᓇᒦᒃ ᑕᕝᕙ ᐊᐱᖅᑯᓯᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑖ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᖏᓐᓂᖏᑦ ᓯᕗᓪᓕᖅᐹᒥᑦ; ᑲᓇᑕᒥ 
ᒥᖅᑯᓕᖕᓄᑦ ᑲᑎᒪᔩᑦ ᐃᑲᔫᑎᐅᖓ ᑐᕌᖓᒻᒪᑦ ᒥᐊᓕᒐᐃᑦ ᒥᖅᑯᓕᖕᓂᑦ ᐊᓐᓄᕌᓂᓪᓗ ᑕᑯᔭᒐᖃᕐᓂᖓᓄᑦ 
ᒪᓐᑐᕆᐊᓪ-ᒥ, ᑕᑯᒃᓴᐅᑎᖃᑦᑕᕋᑦᑎᒍᑦ ᑭᓱᖁᑎᕗᑦ ᑖᓐᓇ ᓂᐅᕐᕈᑎᖃᕐᓂᕐᒧᑦ ᐊᒻᒪ ᓴᖅᑭᔮᖅᑎᑦᑎᓇᓱᖕᓂᕐᒧᑦ 
ᑐᕌᖓᓪᓗᐊᑕᖃᑦᑕᕐᑐᖅ.  

24,000-ᖑᔪᑦ ᐃᑲᔫᓯᐊᑦ ᓴᖅᑭᔮᖅᑎᑦᑎᓂᕐᒧᑦ ᑐᕌᖓᓪᓗᑎᒃ ᐊᒻᒪ 10,000-ᖑᔪᑦ 
ᓴᖅᑭᔮᖅᑎᑦᑎᓂᕐᒧᐊᖓᓪᓗᑎᒃ, ᐃᑲᔪᖅᑐᐃᓂᐅᓪᓗᓂ ᓴᖅᑭᔮᖅᑎᑦᑎᓂᕐᒧᑦ ᐊᒥᕐᓂᑦ ᑕᒪᒃᑯᐊ 
ᕿᒥᕐᕈᐊᒐᒃᑰᒡᒍᓪᓗᑎᒃ ᐱᔪᒥᓇᖅᓴᐅᑎᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᓇᓗᓇᐃᖅᓯᒋᐊᒃᑲᓐᓂᖁᑐᐃᓐᓇᖅᑐᒍ ᐃᒃᓯᕙᐅᑖᖅ, ᑖᒃᑯᐊ 10,000-ᖑᔪᑦ 
ᐊᑐᖅᑕᐅᖃᑦᑕᖅᐸᑕ ᐱᔪᒥᓇᖅᓴᐃᓂᕐᒧᑦ, ᐊᒻᒪ 24,000-ᖑᔪᑦ ᐊᑐᖅᑕᐅᖃᑦᑕᖅᐸᑕ ᐃᑲᔫᑎᓄᑦ 
ᑕᑯᔭᒐᖃᖅᑎᑦᑎᓂᐅᔪᒧᑦ ᒪᓐᑐᕆᐊᓪ-ᒥ. ᖃᔅᓯᓄᑦ ᑖᒃᑯᐊ 24,000 ᐊᑐᕋᔭᖅᐸᑦ, ᐊᐅᓪᓚᖅᑎᑦᑎᔪᒪᓐᓂᕈᑦᑕ 
ᑕᐅᓄᖓ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᔭᒐᖃᖅᑎᑦᑎᔪᓄᐊᔪᒐᒪ ᐊᑕᐅᓯᐊᖅᑐᖓ 
ᐃᓄᒃᑕᖃᐅᔪᓪᓗᓂ ᐱᖓᓲᔪᓂᙶᖅᑐᓂᑦ ᐊᕕᒃᑐᖅᓯᒪᓂᐅᔪᓂᑦ. ᑕᐅᓇᓃᔪᔪᑦ ᑕᑯᔭᒐᖃᕆᐊᖅᑐᖅᑐᑎᒃ 
ᐊᒥᖁᑎᒥᖕᓂᒃ ᐃᓅᓪᓗᑎᒃ ᑕᑯᒃᓴᐅᑎᖃᑦᑕᓚᐅᕐᒥᔪᑦ ᐃᒻᒥᓂᒃ ᐊᓐᓄᕌᓂᑦ ᐊᑐᖅᑐᑎᒃ, ᐃᓄᐃᑦ 
ᑕᑯᒃᓴᐅᖃᑦᑕᖅᑐᑦᑕᐅᓇᓃᔪᔪᑦ ᑕᑯᔭᒐᖃᖅᑎᑦᑎᔭᖅᑐᖅᑐᑎᒃ ᐊᒥᕐᓂᑦ.  
 
ᐱᓕᕆᔪᓪᓗᑎᒃ ᓂᑭᑦᑖᖃᑦᑕᔪᓪᓗᑎᒃ ᐃᑲᔪᖃᑎᒌᒃᑐᑎᒃ ᐊᔾᔨᒌᖏᑦᑐᓂᑦ ᑕᑯᔭᒐᖃᕐᓂᐅᔪᓂᑦ, 
ᑕᑯᒃᓴᐅᑎᑦᑎᓪᓗᑎᒃ ᐱᖁᑎᑦᑎᓐᓂ ᐊᒻᒪ ᑖᓐᓇ ᓄᓇᕐᔪᐊᓕᒫᒧᑦ ᑐᕌᖓᒻᒪᑦ ᑕᑯᒃᓴᐅᑎᑦᑎᔪᒪᔪᓪᓗᑕ 
ᓄᓇᕐᔪᐊᓕᒫᒧᑦ ᓄᓇᕘᒥᑦ ᒥᖅᑯᓕᖁᑎᕗᑦ ᓴᓇᔭᐅᓯᒪᑎᓪᓗᒋᑦ, ᑕᕝᕙ 24,000-ᖑᔪᑦ ᑕᐃᒫᒃ 
ᐊᑐᖅᑕᐅᖃᑦᑕᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓂᖔᖅ ᐊᐱᕆᓂᐊᓕᕐᒥᔪᖓ ᐱᔾᔪᑎᒋᓗᒍ ᐊᕙᑎᕗᑦ 
ᑖᓐᓇ ᐅᕙᑦᑎᓐᓄᑦ ᐱᒻᒪᕆᐊᓘᒻᒪᑦ, ᒥᓂᔅᑕ ᐊᒻᒪ ᓄᓇᕘᑉ ᒐᕙᒪᒃᑯᖏᑦ ᐊᑕᖏᖅᑐᑎᒃ. ᐊᕙᑎᕗᑦ 
ᐸᖅᑭᑦᑎᐊᕋᓱᒋᐊᖃᕋᑦᑎᒍᑦ ᐱᔨᑦᓯᕐᓂᖅᐳᓪᓗ ᐱᒻᒪᕆᐅᓪᓗᓂ. ᑕᐃᒪᐃᒻᒪᑦ ᐅᖃᖅᐳᖓ ᖃᓪᓗᓈᑎᑐᑦ, 
ᐱᐅᓂᖅᓴᐅᓂᐊᖅᑰᕐᒪᑦ. (ᑐᓵᔨᑎᒎᕈᓐᓃᖅᑐᓂ) ᒪᓕᒐᖅᑎᒍᑦ ᐊᑐᖅᑕᐅᔭᕆᐊᖃᖅᑐᓂᑦ 
ᑲᑎᒪᔾᔪᑎᒃᓴᓄᐊᖅᓯᓂᕐᒧᑦ ᐅᓂᒃᑳᓕᐊᖑᓯᒪᔪᓂᑦ ᐃᓗᐊᒍᑦ ᐊᕙᑎᐅᑉ ᐱᔪᓐᓇᐅᑎᖏᑕ ᒪᓕᒐᖓᑦᑕ.  
 
(ᑐᓵᔨᑎᒍᑦ) ᐃᓗᐊᓂ ᐊᕙᑎᒧᑦ ᐱᔪᓐᓇᐅᑎᖓᑕ ᒪᓕᒐᖓᒍᑦ, ᒪᓕᒐᕐᒥᒃ ᒪᓕᒋᐊᖃᖅᑐᖃᕐᒪᑦ 
ᑲᑎᒪᔾᔪᑎᒃᓴᓄᐊᖅᓯᖃᑦᑕᕆᐊᖃᕐᓂᕐᒥᑦ ᐅᓂᒃᑳᓕᐊᕆᓯᒪᔭᒥᑦ ᒪᓕᒐᓕᐅᕐᕕᖕᒧᑦ ᐱᔾᔪᑎᒋᓪᓗᒋᑦ ᐊᕙᑎᒧᑦ 
ᓱᕋᓂᕐᓗᒃᓯᒪᔪᑦ, ᐅᕝᕙᓘᓐᓃᑦ ᐸᓯᔭᒃᓴᐅᔾᔪᑎᒋᔭᕗᑦ. ᓴᖅᑭᖅᓯᔪᖃᕆᐊᖃᖅᑯᖅ ᐅᓂᒃᑲᖅᓯᒪᔪᓂ ᐊᕐᕋᒍᓕᒪᒧᑦ 
ᓴᖅᑭᑕᐅᔪᓂ ᒪᓕᒐᓕᐅᕐᕕᒻᒧ ᐊᒻᒪᓗ ᐅᓪᓗᒥᐅᔪᒧᑦ ᑕᑯᓚᐅᖅᓯᒪᓐᖏᓚᒍ ᓴᖅᑭᖅᑕᐅᔪᓂ ᐅᓂᒃᑳᓂᑦ. 
 
ᖃᖓ ᑕᑯᓂᐊᖅᑐᒋᐸᓗᑉᐱᑕ ᐊᕐᕋᒍᓕᒫᒧ ᐅᓂᑳᖑᔪᓂᑦ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᖅ,  ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ.  ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ,  ᐃᔅᓯᕙᐅᑕᖅ. ᓄᓇᕗᒻᒥ ᒪᕐᕉ ᐅᔭᕋᓐᓂᐊᕐᕕ 
ᒪᑐᓂᐊᓕᕐᖓᑎᒃ ᐊᒻᒪᓗ ᖃᐅᔨᓴᕆᐊᖃᕐᓂᐊᖅᑐᑕ ᐊᕙᓗᖓᓂᑦ ᑕᒃᑯᓇᓂ ᒪᑐᔭᐅᔪᓂ.  

ᐊᐱᖅᑯᓯᐅᖅᑲᐅᔪᖅ ᖃᖓ ᓴᖅᑭᖅᑎᓚᖅᑲᕗ ᐅᓂᒃᑳᖑᔪ ᖃᐅᔨᒪᒐᑦᑕ ᖃᐅᔨᓴᖅᑕᐅᑦᑎᐊᕆᐊᖃᓐᖓᑦ 
ᒪᓐᓇᐅᔪᖅ ᑎᒥᖁᑎᕗ ᑕᐃᒪᐃᓕᐅᕋᓱᑉ’ᐳᖅ.  ᑕᓐᓇ ᑲᒪᒋᔭᐅᔪᖅ ᐃᖅᑲᓇᐅᔭᖅᑎᓄ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᒻᒪᓗ ᒐᕙᒪᑐᖃᒃᑯᑦ ᑕᕆᐅᕐᒥᐅ ᐱᔨᖅᑎᖅᑎᖏᓐᓂᑦ ᐊᒻᒪᓗ ᓄᓇᓕᐅᔪ ᖃᓂᔅᓇᖅᑐ 
ᒪᑐᓂᐊᖅᑐᓂ ᐅᔭᕋᕐᓂᐊᕐᕕᐅᔪᓂ.  
 
ᐃᓱᒪᔪᖓ ᐊᑕᖏᕐᓗᒋ ᖃᐅᔨᓴᖅᑲᑕᐃᓐᓇᕆᒋᐊᓕᑉᐳ ᐊᒻᒪᓗ ᐊᓯᖏ ᑲᒪᒋᒋᐊᓕᑉᐳ ᓴᖅᑮᓚᐅᓐᖏᓂᑦᑎᓐᓂ 
ᐅᓂᒃᑳᓂᑦ ᒪᓕᒐᓕᐅᕐᕕᒻᒧ. ᑕᐃᒪᐃᒻᒪᑦ, ᖃᐅᔨᒪᓐᖏᑦᑐᖓ ᖃᖓ ᓴᖅᑮᒐᔭᕐᒪᖓᑦᑕ ᐅᓂᒃᑳᓂᑦ ᑭᓯᐊᓂ 
ᐱᑕᖃᕆᐊᖃᓐᖓᑦ ᓴᖅᑭᖅᑎᑕᐅᓚᖅᑐ ᐊᑎᐃᓐᓇᐅᓕᖅᑲᑕ. ᖁᔭᓐᓇᒦᒃ,  ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ,  ᒥᓂᔅᑕ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᒥᔅᑕ, ᐃᔅᓯᕙᐅᑕᖅ. ᐊᖅᑭᒋᐊᖅᑕᐅᒍᒪᔪᖓ ᐱᑲᒻᒪᒃᑯᒪ,  ᐃᔅᓯᕙᐅᑕᖅ. 
ᒪᓕᒐᖅᑎᒍᖓᔪ ᐱᑕᖃᕆᐊᖃᕐᓂᖏ ᓴᖅᑮᓂᕐᒥ ᐅᓂᒃᑳᓂᑦ, ᐊᒥᓱᑦ ᓴᖅᑭᖅᑎᑕᐅᒋᐊᖃᓱ ᐊᕐᕌᒍᑕᒪᑦ, 
ᐊᕐᕋᒍᑕᒪᑦ ᐅᐱᓐᓇᕋᓂ ᑕᑯᓯᒪᒻᒪᑕ ᓱᓕᕆᔪᓂᑦ ᑕᒫᓂ ᐃᖃᓗᓐᓂ ᕿᑭᖅᑕᐃ ᓴᓂᐊᓂ, ᑐᔾᔮᓂ. 
ᐊᓯᓕᒫᖏᓪᓗ, ᑕᒪᒃᑯᐊᓗᖃᐃ ᑎᐅᓚᐃ ᓇᔪᖅᑕᒥᓂᖏ ᓄᓇᕗᒻᒥ ᐊᒻᒪᓗ ᑕᐃᒃᑯᐊᓕᒪᑦ ᐊᑦᑐᐊᓂᖃᖅᑐ 
ᐊᕙᑕᓕᕆᓂᕐᒧ ᐱᓕᕆᐊᖑᔪ, ᐅᖃᐅᓯᖃᑐᐃᓐᓇᖏᑦᑐᖓ ᓇᓂᓯᕕᒻᒥᑦ ᐊᒻᒪᓗ ᒪᕐᕈᓕᕿ, ᐅᖃᐅᓯᖃᖅᑐᖓ 
ᐊᓯᖏᓐᓂ ᓄᓇᕗᒻᒥ. 
 
ᑕᐃᒪᐃᒻᒪᑦ, ᐅᐱᖅᑯᓯᒃᑲᓐᓂᕋ, ᖃᖓ ᒥᓂᔅᑕᐅᔪ ᓴᖅᑭᒐᔭᖅᑲ ᐅᓂᒃᑳᓂᑦ? ᖁᔭᓐᓇᒥ,  ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ):  ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ,  ᐃᔅᓯᕙᐅᑕᖅ. ᒪᓐᓇᐅᔪᖅ ᐅᖃᕈᓐᓇᖏᑦᑐᖓ 
ᖃᖓᒃᑯ ᓴᖅᑭᑦᑎᒐᔭᕐᒪᖓᒃᑭ ᐅᓂᑳᖑᔪᑦ. ᖁᔭᓐᓇᒥᒃ,  ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ,  ᐃᔅᓯᕙᐅᑕᖅ. ᒪᑉᐱᖅᑐᒐᕐᒥ 11-8 ᑮᓇᐅᔭᖅᑕᕆᔭᐅᔪ ᒥᑭᔪᓄ 
ᓇᒻᒥᓂᓕᓐᓄᑦ. 
 
ᒥᓂᔅᑕᐅᔪᖅ ᐱᑕᖃᖅᑎᑦᑎᒍᓐᓇᓂᐊᖅᑲ ᐅᕙᑦᑎᓐᓄ ᐅᖃᖅᓯᒪᔪᓂᑦ ᖃᓄ ᑕᓐᓇ ᐱᓕᕆᐊᖑᔪᖅ ᖃᓄ 
ᐊᑐᖅᑕᐅᒻᒪᖓᖅ ᐅᐱᓐᓇᕋᓂ ᐱᔾᔪᑎᒋᓪᓗᒍ ᒥᑭᔪᒥ ᓇᒻᒥᓂᓖᑦ ᓴᖅᑭᖅᑎᑕᐅᔪ ᓄᓇᓕᓐᓂ, 
ᐱᔪᒪᑐᐃᓐᓇᖅᑐᖓ ᐅᖃᖅᓯᒪᔪᓂ ᖃᓄ ᐃᖏᕐᕋᓯᒪᑦᑎᐊᕐᒪᖓᑕ ᓇᒻᒥᓂᖃᕐᕕᐅᔪᑦ ᐅᕝᕙᓗᓐᓂ 
ᐊᑐᐃᓐᓇᖅᑕᖃᕐᒪᖓ ᑐᑭᓯᒋᐊᕈᑎᓂᑦ, ᑕᒃᑯᓄᖓᓗᓐᓂ ᓇᒻᒥᓂᖃᖅᑐᓄᑦ ᑲᔪᓯᓚᐅᓐᖏᑦᑐᓄ ᐅᕝᕙᓗᓐᓃ 
ᑲᔪᓯᑦᑎᐊᖅᓯᒪᔪᓄ. ᖁᔭᓐᓇᒥᒃ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ):  ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ,  ᐃᔅᓯᕙᐅᑕᖅ. ᐱᑕᖃᖅᑎᒍᓐᓇᓂᐊᖅᑕᕋ 
ᑐᑭᓯᒋᐊᕈᑎᒃ, ᐱᑕᖃᖅᑎᑦᑎᒍᓐᓇᔭᓐᖏᑦᑐᖓ ᐊᑎᖏᓐᓂ ᓇᒻᒥᓂᖃᖅᑐᓂᑦ ᑭᓯᐊᓂ ᑐᓂᓯᒍᓐᓇᖅᑐᖓ 
ᑐᑭᓯᒋᐊᕈᒻᒥᑦ ᖃᑦᑎ ᓇᒻᒥᓂᖃᖅᑐ ᑲᔪᓯᑦᑎᐊᖅᓯᒪᒻᒪᖓᑕ ᑕᔅᓱᒪ ᐊᑖᓂ ᑮᓇᐅᔭᖅᑕᕆᔭᐅᔪᓂ ᒥᑭᔪᒥ 
ᓇᒻᒥᓂᖃᖅᑐᓄ ᐱᓕᕆᐊᓂ. ᖁᔭᓐᓇᒥᒃ,  ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐊᕐᕚᕐᓗᒃ 

ᐊᕐᕚᕐᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ,  ᐃᔅᓯᕙᐅᑕᖅ. ᑕᕝᕙᓂ 11-10, ᐅᒪᔪᕐᓂᐊᑎᒃᑯ 
ᑲᑐᔾᔨᖃᑎᒋᖏ, 317-ᑕᐅᓴᓂ ᐱᑕᖃᕐᖓᑦ ᑐᓂᔭᐅᓯᒪᔪᓂᑦ ᓄᓇᕗᑦ ᐅᒪᔪᓕᕆᔨᕐᔪᐊᒃᑯ ᐊᐅᓚᑦᑎᔨᖏ 
ᑲᑎᒪᔨᖏ ᐃᑲᔪᕐᓂᐊᕐᓗᑎ ᓄᓇᕘᒥ ᐅᒪᔪᕐᓂᐊᑎᒃᑯ ᑲᑐᔾᔨᖃᑎᒋᖏ ᑮᓇᐅᔭᑦ ᓴᓂᕐᕙᖅᓯᒪᔪᑦ. ᑕᓐᓇ 
ᓄᓇᕘᓕᒪᖅᑐᔅᓴᐅᕗᖅ, ᑕᓐᓇ 317-ᑕᐅᓴᓐ ᑕᓚᓂ. 
 
ᐊᒥᓱᑦ ᓄᓇᓕᓐᓂ ᐅᒪᔪᕐᓂᐊᑎᒃᑯ ᐱᑕᖃᓪᓚᕆᓐᖏᒻᒪᑕ ᑮᓇᐅᔭᓂᑦ ᓴᓂᕐᕙᖅᓯᒪᔪᓂᑦ ᐊᒻᒪᓗ 
ᓂᐅᕕᐊᔅᓴᖃᕋᓱᑉᐸᑉᐳ ᓱᓇᒃᑯᑖᖏᓐᓂᑦ ᐊᒻᒪᓗ ᓂᕿᓂᑦ. ᑮᓇᐅᔭᖅᑕᖃᒃᑲᓂᖅᑳ ᓇᒥᑐᐃᓐᓇᖅ 
ᐆᒪᔪᓐᓂᐊᑎᒃᑯᑦ ᐱᖁᑎᖏᓐᓄᑦ ᐅᕝᕙᓘᓐᓃᑦ ᐅᒻᒪᖅᑯᑎᖏᓐᓄᑦ ᐊᒻᒪᓗ ᐅᖅᓱᐊᓗᖏᓐᓄᑦ 
ᐊᓪᓚᕝᕕᒋᔭᖏᓐᓄᑦ? 
 
ᖃᐅᔨᔪᒪᕗᖓᓕ ᖃᐅᔨᓴᕐᑕᖅᑕᐅᔪᓐᓇᕐᒪᖔᖅ 317-ᑕᐅᓴᓐ-ᖑᔪᑦ ᑮᓇᐅᔭᑦ ᐊᑐᖅᑕᐅᔪᓐᓇᕐᒪᖔᑕ 
ᐃᓚᒋᐊᕈᑕᐅᓗᑎᑦ ᐆᒪᔪᕐᓂᐊᑎᒃᑯᓐᓄᑦ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 317-ᑕᐅᓴᓐ-ᖑᔪᑦ ᑐᓂᕐᕈᑎᐅᕗᖅ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ ᐃᑲᔫᑎᐅᓪᓗᑎᑦ ᓄᓇᕗᑦ ᐆᒪᔪᕐᓂᐊᖅᑎᐅᔪᓂᑦ ᑮᓇᐅᔭᖃᖅᑎᑕᐅᖃᑦᑕᕐᓂᖏᓐᓄᑦ 
ᐃᓚᒍᑕᐅᓪᓗᑎᑦ. 
 
ᑕᒪᓐᓇ ᖃᐅᔨᓴᕈᓐᓇᖅᑲᕗᑦ ᑭᓯᐊᓂᓕ ᐱᒡᒐᓇᕋᔭᖅᑯ ᑕᒪᓐᓇ ᐊᖏᓕᒋᐊᖅᑎᒍᓐᓇᕋᔭᕐᒪᖔᑦᑎᒍᑦ 
ᐊᑭᓕᖅᑕᐅᔾᔪᑎᐅᕙᒌᖅᑐᓄᑦ ᐱᓕᕆᕕᐅᔪᒧᑦ. ᐊᓯᖏᓐᓂᑦ ᕿᓂᕈᓐᓇᖅᑯᒍᑦ ᑮᓇᐅᔭᓂᑦ ᑕᒪᔅᓱᒧᖓ 
ᐱᓕᕆᔨᐅᔪᓄᑦ ᐅᕝᕙᓘᓐᓃᑦ ᑲᑐᔾᔨᔨᐅᔪᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᐆᒪᔪᕐᓂᐊᑎᒃᑯᑦ ᑲᒪᖃᑦᑕᓲᖑᒻᒪᑕ ᑮᓇᐅᔭᐃᖅᑐᓄᑦ ᐊᓯᕙᕐᑎᑕᐅᕙᑦᑐᑦ. 
ᐃᓱᒪᕗᖓᓕ ᒐᕙᒪᒃᑯᓂᑦ ᐅᖃᐅᔾᔭᐅᒋᐊᖅᓯᒪᔪᑦ ᖃᑦᑎᓂᑦ ᐃᓄᓐᓂᑦ ᐅᖃᐅᔾᔭᐅᓯᒪᓪᓗᑎᑦ 
ᐱᖃᑕᐅᑎᑦᑎᔪᓐᓇᕐᒪᖔᑕ ᑮᓇᐅᔭᐃᖅᑐᓄᑦ ᐊᓯᕙᖅᑎᑕᐅᕙᑦᑐᑦ ᓇᓐᓂᐊᕐᓗᑎᑦ ᐅᕝᕙᓘᓐᓃᑦ 
ᑭᓱᑐᐃᓐᓇᕐᓂᑦ. ᑕᐃᒪᐃᑉᐹ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᖃᑎᖃᕆᐊᖃᕋᔭᖅᑯ 
ᐆᒪᔪᕐᓂᐊᖅᑎᐅᔪᓂᑦ ᖃᓄᖅ ᐊᑐᖅᑕᐅᕙᒻᒪᖔᑕ ᐃᓄᓐᓂᑦ ᐊᐅᓚᐅᔾᔨᓂᕐᒥᑦ ᑮᓇᐅᔭᐃᖅᑐᓂᑦ 
ᐊᓯᕙᕐᑎᑦᑎᓂᕐᒥᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐆᑦᑑᑎᒋᓂᐊᖅᑲᕋ ᓇᓐᓂᐊᕐᓂᖅ. ᖃᓪᓗᓈᖅ 
ᓄᓇᕗᒻᒨᓂᖅᑲᑦ ᐊᒻᒪᓗ ᐊᓯᕙᕈᒪᓪᓗᓂ ᓇᓄᕐᒥᑦ, ᐆᒪᔪᓕᕆᔨᒃᑯᑦ ᖃᐅᔨᑎᑦᑎᔪᓐᓇᕋᔭᖅᑯᑦ ᖃᑎᑦ ᑮᓇᐅᔭᐃᑦ 
ᐊᑐᖅᑕᐅᕙᒻᒪᖔᑕ ᑕᐃᒪᐃᑦᑐᓄᑦ ᐊᓯᕙᕐᓂᕐᒧᑦ. ᐊᑐᕆᐊᖃᕋᔭᓐᖑᐊᕋᓗᐊᖅᑯᑦ ᐊᑭᑦᑐᕋᐅᑎᓂᕐᒥᑦ 
ᑕᐃᒪᐃᓲᖑᒻᒪᑕ ᖃᓪᓗᓈ ᓄᓇᖓᓂ. 
 
ᑖᒃᑯᐊ ᓇᓗᓇᐃᒃᑯᑎᐅᔪᑦ ᓂᐅᕕᐊᕆᔭᐅᑉᐸᑕ ᐊᑭᑐᓛᖑᔪᒧᑦ, ᐆᑦᑑᑎᒋᓗᒍ, ᐊᒥᓲᓂᖅᓴᐅᒐᔭᖅᑯᑦ 
ᐊᓯᕙᕈᒪᔪᑦ, ᐃᒻᒪᖃ, ᐊᐅᓪᓚᑎᑦᑎᕙᑦᑐᑦ, ᐊᐅᓪᓚᑎᑦᑎᓕᖅᑲᑕ ᐊᓯᕙᖅᑎᐅᔪᓂᑦ, ᐊᒥᓲᓂᖅᓴᓂᑦ ᑮᓇᐅᔭᓂᑦ 
ᐱᔪᓐᓇᕋᔭᖅᑯᑦ. 25-ᑕᐅᓴᓐ-ᖑᔪᑦ ᒥᑭᔫᔮᕋᔭᖅᑯ. 

ᐊᓯᕙᖅᑎᐅᔪᑦ ᐊᑭᑦᑐᓕᐅᑎᓗᑎᑦ, ᐊᒥᓱᒻᒪᕆᐅᓂᖅᓴᐅᒐᔭᖅᑯᑦ ᐊᑐᖅᑕᐅᒐᔭᖅᑐᑦ. ᐃᓅᔪᖅ 
ᐱᖃᖅᑎᑦᑎᔪᓐᓇᕋᔭᖅᑯᑦ ᐊᓐᓄᕌᓂᑦ, ᓂᕿᓂᑦ, ᓇᒦᕝᕕᔅᓴᖃᖅᑎᑕᐅᓗᑎᑦ, ᐊᐅᓚᔾᔭᐅᑎᖏᑦ, ᐊᒻᒪᓗ 
ᐃᓱᒪᑦᑕᓕᕆᕗᖓ ᑕᒪᓐᓇ ᖃᐅᔨᓴᖅᑕᐅᒋᐊᕈᓐᓇᕐᒪᖔᖅ. 
 
 
ᑕᒪᓐᓇ ᐅᖃᐅᓯᕆᑐᐃᓐᓇᖅᑕᕋ. 6:30-ᒻᒪᑕ ᒫᓐᓇ. ᐊᑖᓂ 11-11, ᓄᓇᕗᑦ ᓄᓇᓂᑦ ᖃᐅᔨᓴᕐᓂᕐᒧᑦ 
ᐊᓪᓚᕝᕕᐅᔪᖅ, ᖃᐅᔨᔪᒪᑐᐃᓐᓇᖅᑐᖓ ᖃᐅᔨᔪᓐᓇᕐᒪᖔᖅᐱᑦ ᐃᓗᐊᓂ ᒥᓂᔅᑕᐅᕝᕕᖓᑕ ᐃᓄᓕᕆᔨᑐᖃᒃᑯᑦ 
ᖃᓄᐃᓕᖓᒻᒪᖔᑕ, ᓄᓇᕘᒥᑦ ᓄᓇᒥᑦ ᖃᐅᔨᓴᕐᓂᕐᒧᑦ ᐊᓪᓚᒡᕕᖓ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑑᑎᖃᑦᑎᐊᕐᒪᑦ. ᐅᑭᐅᖅᑕᖅᑐᒥ 
ᐅᔭᕋᓐᓂᐊᖅᑏᑦ ᒥᓂᔅᑕᐃᑦ ᑲᑎᒪᓂᕆᓚᐅᖅᑕᖓᓄᑦ ᐊᑑᑎᖃᑦᑎᐊᓚᐅᕐᐳᖅ ᐊᒻᒪ ᓄᓇᕘᒥᑦ 
ᓄᓇᙳᐊᓕᕆᓂᕐᒧᑦ ᐱᓕᕆᐊᖑᔪᖅ ᑭᖑᕙᖓᒻᒪᑦ 1-ᒥ 25,000-ᒦᑦᑐᒍᑦ ᓇᓗᓇᐃᖅᓯᒪᓂᖃᖅᐸᑦ 1-ᒥ 
50,000-ᒧᑦ, ᓯᕗᓂᐊᓃᔾᔫᒥᒐᔭᕋᓗᐊᖅᑐᒍᑦ.  
 
ᑐᑭᓯᐅᒪᒋᐊᖃᖃᑦᑕᕋᑦᑕ ᑭᓱᑐᐃᓐᓇᐃᑦ ᓇᓃᒻᒪᖔᑕ ᐱᓕᕆᐊᕆᑎᓪᓗᑎᒍᑦ ᓄᓇᙳᐊᓕᕆᓂᖅ ᓄᓇᕘᒥᑦ 
ᐊᒻᒪ ᐅᖅᓱᐊᓗᒃ ᐱᔾᔪᑎᒋᓪᓗᒍ ᐊᑐᒃᑲᓐᓂᕋᒃᓴᐃᓪᓗ ᑭᓱᒃᑭᐊᖅ ᐊᑐᐃᓐᓇᐅᔪᑦ ᓄᓇᕘᒥᑦ. ᑎᑭᑦᑐᒍ 2008-ᒧᓐ 
ᐅᖃᐅᓯᕆᖅᑲᐅᔭᕋ ᐅᐊᑦᑎᐊᖅ ᐊᖏᖃᑎᒌᒍᑕᐅᓯᒪᖕᒪᑦ 450,000 ᑖᓚᓂᑦ ᐊᕐᕌᒍᑕᒫᑦ ᑕᒪᑐᒧᖓ 
ᑐᕌᖓᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᑐᐃᓐᓇᕈᒪᕖᑦ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᓗᐊᓂ 11-2. ᓄᓇᕘᒥᑦ ᐳᓚᕋᑦᑐᓕᕆᔨᒃᑯᑦ ᑮᓇᐅᔭᖁᑎᖏᑦ. 
ᑕᑯᔪᒪᑐᐃᓐᓇᕆᐊᖃᖅᑐᑎᒍᑦ ᓄᓇᕘᒥᑦ ᐳᓚᕋᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ ᖃᓄᑎᒋ 
ᐃᑲᔫᑎᖃᖅᑎᒋᓚᐅᕐᒪᖔᑕ ᓄᓇᕘᒧᑦ ᑕᑯᔪᒪᒐᓗᐊᕋᑦᑕ ᐅᓂᒃᑳᓕᐊᖑᓯᒪᔪᒥᑦ ᓄᓇᕘᒥᑦ 
ᐳᓚᕋᑦᑐᓕᕆᔨᒃᑯᓐᓂᙶᖅᑐᓂᑦ ᖃᓄᑎᒋ ᐊᑐᖅᑕᐅᑦᑎᐊᖅᑎᒋᒻᒪᖔᑕ ᑖᒃᑯᐊ 2.3 ᒥᓕᐊᓐ ᑖᓚᐅᔪᑦ.  
 
ᐊᐱᕆᖅᑲᐅᒐᒪ ᒥᓂᔅᑕᒧᑦ ᐱᔾᔪᑎᒋᓪᓗᒍ ᑖᓐᓇ ᐅᖃᖅᑲᐅᓪᓗᓂ ᑭᐅᔪᓐᓇᑐᐃᓐᓇᕆᐊᖃᕐᓂᕋᖅᑐᓂ 
ᑲᑎᒪᓂᑦᑎᓐᓂ. ᐳᓚᕋᑦᑐᓕᕆᔩᑦ ᐊᐅᓪᓚᐅᔾᔭᐅᔭᕌᖓᑕ ᓇᓪᓕᐅᒃᑯᒫᖏᑦ ᐊᑭᓕᖅᑕᐅᔭᕆᐊᖃᖃᑦᑕᕐᒪᑕ 
ᓇᐃᒻᒪᓪᓗ ᐅᒥᐊᖅᑐᕐᓇᖅ, ᐊᐱᕆᖅᑲᐅᓪᓗᖓ ᑖᒃᑯᐊ ᑲᑐᔾᔨᔪᑦ ᐊᐅᓪᓚᐅᔾᔨᖃᑦᑕᖅᑐᑦ ᓇᓪᓕᐅᒃᑯᒫᑎᒍᑦ 
ᐊᑭᓕᖅᑕᐅᓯᒪᔪᓐᓇᖃᑦᑕᕐᒪᖔᑕ ᐊᖏᖃᑎᒌᒍᑎᖃᕐᓗᑎᒃ ᐃᖅᑲᓇᐃᔭᖅᑎᓂᑦ ᐋᓐᓂᖅᑐᖃᕐᓂᖅᐸᑦ 
ᓇᓪᓕᐅᒃᑯᒫᓕᕆᔨᓄᑦ ᐊᕐᕌᒍᑕᒫᒧᑦ ᑖᓐᓇᓗ ᓇᓪᓕᐅᒃᑯᒫᖃᕈᑕᐅᔪᖅ ᐊᕐᕌᒍᓕᒫᒧᑦ ᐊᑐᓲᖑᒻᒪᖔᑦ, 
ᐋᖅᑭᒃᓯᒪᓂᖏᑦ ᓇᓪᓕᐅᒃᑯᒫᖏᓐᓄᑦ ᐊᕐᕌᒍᓕᒫᒧᐊᖓᖃᑦᑕᕐᒪᑕ.  
 
ᑕᐃᒪᐃᒻᒪᑦ, ᑕᕝᕙ ᐊᐱᖅᑯᑎᒋᔭᕋ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 1 ᒥᓕᐊᓐ ᑖᓚᐅᔪᑦ ᐊᒥᓱᕈᕆᐊᕈᑎᔪᑦ 
ᐃᓗᐊᒍᑦ ᓄᓇᕘᒥᑦ ᐳᓚᕋᑦᑐᓕᕆᔨᒃᑯᑦ ᑐᕌᖓᒻᒪᑕ ᐳᓚᕋᑦᑐᓕᕆᓂᕐᒧᑦ ᐊᒻᒪ ᑖᓐᓇ ᐊᖏᖃᑎᒌᒍᑎ 
ᑖᔅᓱᒥᖓ ᓇᓗᓇᐃᖅᓯᓯᒪᓪᓗᓂ. ᕿᒥᕐᕈᓛᖅᐸᕗᑦ ᖃᓄᖅ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᑦᑎᐊᖅᑎᒋᒻᒪᖔᑕ 
ᐱᓛᖅᑐᒃᓴᐅᓪᓗᑕ ᐅᓂᒃᑳᓕᐊᖑᓯᒪᔪᒥᒃ ᓄᓇᕘᒥᑦ ᐳᓚᕋᑦᑐᓕᕆᔨᒃᑯᓐᓂᑦ ᑭᓱᒧᑦ ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᖃᑦᑕᕐᒪᖔᑕ ᑐᓴᐅᒪᑎᑦᑎᖃᑦᑕᕐᓂᐊᖅᐳᒍᑦ ᖃᓄᖅ ᐊᑐᖅᑕᐅᖃᑦᑕᕐᓂᖏᑦ ᒪᓕᒡᓗᒋᑦ.  

ᐱᔾᔪᑎᒋᓪᓗᒋᑦ ᓇᓪᓕᐅᒃᑯᒫᑦ ᑐᕌᖓᔪᑦ ᐊᖑᓇᓱᒃᑎᓄᑦ ᐅᕝᕙᓘᓐᓃᑦ ᐊᐅᓪᓚᐅᔾᔨᔨᓄᑦ 
ᐊᐅᓪᓚᐅᔾᔨᖃᑦᑕᖅᑐᓄᑦ ᐳᓚᕋᑎᓂᑦ, ᐳᓚᕋᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑕᑯᓇᒍᓐᓇᖅᐳᑦ ᓇᓪᓕᐅᒃᑯᒫᓄᑦ 
ᐊᑭᓕᐅᑕᐅᖃᑦᑕᖅᑐᓂᑦ ᖃᔅᓰᓐᓇᕈᕆᐊᕈᑎᓂᐊᕐᒪᑕ ᑮᓇᐅᔭᓂᑦ ᐊᑐᖅᑕᐅᔪᓐᓇᖅᑐᓂᑦ 
ᓇᓪᓕᐅᒃᑯᒫᕆᔭᐅᑎᑕᐅᓗᑎᒃ ᐊᖑᓇᓱᒃᑎᓄᑦ ᑖᓐᓇ ᐅᕙᖓ ᐃᖅᑲᓇᐃᔭᖅᑎᖏᓐᓄᑦ 
ᕿᒥᕐᕈᔭᐅᑎᑦᑐᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓇ ᕿᒥᕐᕈᓂᐅᔪᖅ ᐱᔭᕇᖅᑕᐅᓯᒪᓇᓱᒍᓐᓇᖅᐸ 
ᐊᐅᔭᐅᓕᓚᐅᖏᓐᓂᖓᓂ ᐅᒥᐊᖅᑐᕐᓇᖅᓯᓚᐅᖏᓐᓂᖓᓂ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᐊᖑᓇᓱᒃᑏᑦ ᐊᒥᐊᖅᑐᑲᑕᓕᕇᖅᑐᑦ 
ᓄᓇᑦᑎᓐᓂᓕ ᑭᓯᐊᓂ ᑖᓐᓇ ᑲᔪᓯᑎᓐᓇᓱᖕᓂᐊᖅᐸᕋ ᐅᒥᐊᖅᑐᕐᓇᖅᓯᓚᐅᖏᓐᓂᖓᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕿᕐᖑᔭᖅ ᑐᐊᕕᖅᑐᐊᓘᓕᕐᒪᑦ ᐱᒋᐊᓕᓵᖅᑐᑕ 9-
ᖑᖅᑲᐅᒐᓗᐊᕐᒪᑕ ᐃᑲᕐᕋᐃᑦ. ᑕᐃᒪᐃᒻᒪᑦ, 11-12, ᐃᓗᐊᓂ ᓄᓇᓖᑦ ᓯᕗᓂᒃᓴᖏᑦ, $700,000-ᑕᖃᕐᒪᑦ 
ᓄᓇᕘᑉ ᒐᕙᒪᒃᑯᖏᓐᓂᙶᕐᓂᐊᖅᑐᒥᑦ.  
 
ᑲᓇᑕᐅᑉ ᒐᕙᒪᒃᑯᖏᑦ ᐅᕝᕙᓘᓐᓃᑦ ᐊᓯᖏᑦ ᑎᒥᐅᔪᑦ ᐃᑲᔫᑎᖃᖃᑦᑕᖅᐸᑦ ᐅᖓᑖᓂ $700,000-ᓂᑦ 
ᓄᓇᓖᑦ ᓯᕗᓂᒃᓴᖏᓐᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑭᐅᓂᐊᖅᐸ? ᑮᓇᐃᓐᓇᖅ.  
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓇᓱᖕᓂᐊᖅᐳᖓ. ᐃᓚᒋᓪᓗᒋᑦ 700,000-ᖑᔪᑦ 
ᓄᓇᕘᑉ ᒐᕙᒪᒃᑯᖏᓐᓂᙶᖅᑐᑦ ᑮᓇᐅᔭᓂᑦ ᐱᓇᓱᒃᑲᓐᓂᕐᓂᐊᖅᑐᒍᑦ ᐃᓄᓕᕆᔨᑐᖃᒃᑯᓐᓂᑦ. ᑖᒃᑯᐊ 
ᑲᒪᒋᔭᐅᖃᑦᑕᓚᐅᖅᓯᒪᔫᒐᓗᐊᑦ ᐃᖅᑲᓇᐃᔭᖏᑦᑐᓕᕆᔨᒃᑯᓐᓄᑦ ᓯᕗᓂᑦᑎᓐᓂ. ᐃᓄᓕᕆᔨᑐᖃᒃᑯᓐᓄᑦ 
ᐅᖃᖃᑎᒋᒋᐊᒃᑲᓐᓂᕐᓂᐊᖅᑐᑎᒍᑦ ᐃᓄᓕᕆᔨᑐᖃᒃᑯᑦ ᑮᓇᐅᔭᖅᑖᒃᑲᓐᓂᕈᓐᓇᕐᒪᖔᑦᑕ. ᑭᓯᐊᓂ ᑮᓇᐅᔭᐃᑦ 
ᒫᓐᓇᒃᑯᑦ ᓄᓇᕘᑉ ᒐᕙᒪᒃᑯᖏᓐᓂᙶᖃᑦᑕᖅᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ 11-15, ᓄᓇᓕᖕᓂ ᐱᒋᐊᖅᓯᒪᔪᑦ ᐱᓕᕆᐊᑦ, 
ᐊᕐᕌᓂ ᖃᐅᔨᒪᓇᑕ ᐃᓚᖏᑦ ᑖᒃᑯᐊ ᑮᓇᐅᔭᐃᑦ ᐃᓕᔭᐅᓚᐅᕐᒪᑕ ᐅᖅᓱᖅᑑᕐᒧᑦ 
ᑮᓇᐅᔭᖃᖅᑎᑦᑎᓇᓱᒃᑎᓪᓗᒋᑦ ᐃᑦᑐᐊᑐᕐᕕᒻᒧᑦ.  
 
ᑐᑭᓯᒋᐊᒃᑲᓐᓂᖅᑎᑕᐅᔪᓐᓇᖅᐱᑕ ᖃᓄᖅ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ? ᐊᑑᑎᖃᑦᑎᐊᕋᔭᕐᒪᑦ 
ᓄᓇᓕᐅᔪᓄᑦ ᑐᕌᖓᔪᒃᓴᐅᑕᐅᒍᑎᒃ ᐊᖅᑯᑎᓄᑦ ᐊᓯᖏᓐᓄᓪᓗ ᐱᓕᕆᐊᒃᓴᐅᔪᓄᑦ. ᓲᕐᓗ 
ᑐᓴᖅᑎᑕᐅᑐᐃᓐᓇᕐᓗᑕ ᖃᔅᓯᓂᑦ ᐊᑐᓂ ᐊᕕᒃᑐᖅᓯᒪᓂᐅᔪᑦ ᐱᓂᐊᕐᒪᖔᑕ ᑕᕝᕙᙵᑦ 2.8 ᒥᓕᐊᓐ ᑖᓚᓂᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ.  

 



ᓇᒃᑲᔾᔭᐅ, ᒪᐃ 13, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

878 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓇᓗᓇᐃᕈᓐᓇᖅᑕᕗᑦ ᐊᑐᓂ 
ᐊᕕᒃᑐᖅᓯᒪᓂᐅᓗᒋᑦ. ᑎᑎᕋᖅᓯᒪᓗᒋᑦ ᑕᑯᔪᒪᔭᒃᓴᕆᔭᓯ, ᐱᐅᓂᖅᓴᐅᒐᔭᖅᑐᓂ ᑎᑎᕋᑦᑎᐊᕈᓐᓇᕈᑦᑎᒍᑦ 
ᐃᓕᓐᓄᐊᕈᓐᓇᕐᓂᐊᕋᑦᑎᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᒪᒃᐱᒐᖅ 11-17, ᓄᓇᕘᒥᑦ ᐱᕙᓪᓕᐊᑎᑦᑎᓇᓱᖕᓂᕐᒧᑦ ᑯᐊᐳᕇᓴᒃᑯᑦ. 
ᐃᑲᔫᑎᑕᖃᕐᒪᑦ ᐃᑲᔪᖅᑐᐃᔾᔪᑕᐅᓂᐊᖅᑐᒥ ᓄᓇᓕᖁᑎᑦᑎᓐᓄᑦ ᑲᖏᕐᖠᓂᕐᒧᑦ, ᐸᓐᓂᖅᑑᕐᒧᑦ, 
ᐃᖃᓗᒃᑑᑦᑎᐊᕐᒧᑦ ᐊᒻᒪ ᐱᒋᐊᓕᕆᓪᓗᓂ ᓴᓪᓕᓄᑦ.  
 
ᓂᕿᓂᒃ ᐊᐅᓪᓚᑎᑦᑎᖃᑦᑕᕐᓂᖅ ᓄᓇᓕᓐᓂᒃ ᐆᑦᑑᑎᒋᓗᒍ ᐊᐅᓪᓚᖅᑎᑦᑎᓗᓂ ᐊᐃᕕᒥᓂᕐᒥᒃ ᐊᓯᐊᓄᑦ 
ᓄᓇᓕᒻᒧᑦ; ᑕᒪᒃᑯᐊ ᐊᑐᖅᐸᓐᖏᓇᑦᑎᒍ ᑕᐃᒪᐃᒍᓐᓇᕋᓗᐊᖅᑐᑕ ᐊᑭᑐᓗᐊᖅᑐᒋᓪᓗᑎᒍ ᑐᔪᐃᒋᐊᖓ 
ᐃᓄᔅᓱᐅᑎᓂᒃ ᓂᕿᓂᒃ ᖃᖓᑕᓲᒃᑯᑦ. 
 
ᐱᓕᕆᐊᖃᕈᓐᓇᕋᓗᐊᕆᕗᒍᑦ ᐸᕐᓇᐅᑎᒃᑯᑦ ᖃᓄᖅ ᓂᐅᕕᕈᓐᓇᕐᒪᖔᖅᑕ ᖃᖓᑕᓲᕐᒥᒃ 
ᐊᑐᖅᑕᐅᖃᑦᑕᕋᔭᖅᑐᒥᒃ ᐃᓄᐃᑦ ᓂᕿᖏᓐᓂᑦ ᑐᔪᐃᖃᑦᑕᕈᑎᐅᓗᓂ ᓄᓇᓕᓐᓂᑦ. 
ᑐᒃᑐᒥᓂᖅᑕᖃᖅᑐᒻᒪᕆᐅᕙᑉᐳᖅ ᑲᖏᖅᖠᓂᕐᒥᒃ, ᑐᑦᑐᒥᓂᖅᑖᖅᐸᑦᑐᑎᒃ ᓴᓪᓕᓂᑦ ᐊᒻᒪ ᐱᕈᖅᑐᒥᓂᖅᑎᑐᑦ 
ᓰᕐᓇᖅᑐᑎᑐᑦ ᐱᐅᔪᓐᓃᖅᑐᒥᓂᖅᑎᑐᑦ ᓄᓇᓕᓐᓄᑦ ᑎᑭᓚᐅᕋᑎᒃ ᐱᐅᔪᓐᓃᖅᐸᒻᒪᑕ. ᓂᐅᕕᕐᓂᕈᑦᑕ 
ᖃᖓᑕᓲᕐᒥᑦ, ᑎᑭᑎᑦᑎᖃᑦᑕᕈᓐᓇᕋᔭᕆᕗᒍᑦ ᓱᕋᓐᓂᐅᓐᖏᑦᑐᓂᒃ ᓰᕐᓇᖅᑐᓂᒃ ᐱᕈᖅᑐᒥᓂᕐᓂᒃ ᐊᒻᒪ 
ᐱᕈᖅᓯᒪᔪᓂᒃ ᐅᑭᐅᖅᑕᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᔅᓴᖅᓯᐅᖅᐳᒍᑦ ᖃᓄᖅ 
ᐋᖅᑮᒋᐊᕈᓐᓇᕐᒪᖔᖅᑕ ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᑦ ᕿᓂᖅᑐᑎᒃ ᓇᑭᑦ 
ᑮᓇᐅᔭᖅᓯᐊᒃᑲᓐᓂᕈᓐᓇᕐᒪᖔᑕ. ᕿᓃᓐᓇᕋᑦᑕ ᖃᓄᖅ ᑕᒪᓐᓇ ᐋᖅᑭᒋᐊᕋᔅᓴᐅᒻᒪᖔᖅ ᓄᓇᓖᑦ 
ᐃᑲᔪᖅᑕᐅᖁᓪᓗᒋᑦ ᑕᒪᒃᑯᓇᓐᖓᑦ ᐱᓕᕆᐊᓂᒃ. 
 
ᐅᖃᕈᓐᓇᓐᖏᓚᒍᑦ ᖃᓄᑎᒋᐅᒐᔭᕐᒪᖔᖅ ᑭᓯᐊᓂ ᐱᓕᕆᐊᕆᓇᓱᐊᖅ ᑭᓯᐊᓂ ᐋᖅᑮᒋᐊᕈᒪᕗᒍᑦ 
ᐱᕙᓪᓕᐊᑎᑦᑎᓂᐅᔪᓂᒃ ᓄᓇᓕᓐᓂᑦ ᐊᒻᒪ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᐃᓄᔅᓯᐅᑎᓂᒃ ᓂᕿᓂᒃ 
ᐱᑕᖃᓐᖏᑦᑐᓄᑦ ᓄᓇᓕᓐᓄᑦ; ᑐᑦᑐᒥᓂᖅ ᐆᑦᑑᑎᒋᓗᒍ ᑕᒪᓐᓇ ᑐᔪᖅᑕᐅᓂᖅᐸᐅᖅᑰᖅᐸᒻᒪ ᓂᕿ 
ᕿᑭᖅᑖᓗᒻᒥ, ᐃᓚᖏᑦ ᓄᓇᓖᑦ ᑐᑦᑐᒥᓃᒍᑉᐸᒻᒪᑕ ᐱᓪᓗᒍ ᑐᑦᑐᐃᑦ ᐃᖏᕐᕋᖃᑦᑕᕐᒪᑕ ᕿᑭᖅᑖᓗᒻᒥ. 
 
ᑕᐃᒪᐃᒻᒪᑦ ᑕᒪᓐᓇ ᑕᑯᒍᒪᒐᔭᖅᐸᕗᑦ ᓯᕗᓂᔅᓴᖅᑎᓐᓂᑦ, ᖃᓄᖅ ᐃᑲᔪᕈᓐᓇᕐᒪᖔᖅᑕ ᖃᓄᐃᖁᔭᖏᓐᓂᑦ 
ᓄᓇᓕᓐᓂᑦ. ᑭᓯᐊᓂ ᖃᖓᑕᓲᕐᒥᑦ ᓂᐅᕕᕐᓂᖅ ᐅᖃᕈᓐᓇᓪᓚᑦᑖᓐᖏᓚᖓ ᖃᑦᑎᕌᕋᔭᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᕆᓐᓇᐅᓕᕐᒪᑦ. ᐅᑎᕐᓂᐊᖅᐳᒍᑦ 7:15 ᓂᕆᒌᕈᑦᑕ. 
 
>>ᒪᓕᒐᓕᐅᕐᕕᒃ ᒪᑐᑲᐃᓐᓇᓚᐅᖅᑐᖅ 6:43 ᑲᔪᓯᓪᓗᑎᒃ 7:20 ᐅᓐᓄᒃᑯᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ):  ᓇᑯᕐᒦᒃ, ᓇᑯᕐᒦᒃ ᑭᐅᔪᓐᓇᕋᕕᑦ. ᖃᓄᐃᒍᒪᕙᑦ ᑲᑎᒻᒪᔨᕋᓛᑦ? ᐊᑎᖅᑕᐃᕈᑦᑐᑦ 
ᑎᑎᕋᕐᓯᒪᔪᖁᑎᒃᑲ. ᐃᑲᕐᕆᐊᓘᒃ. 

ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᒪᑉᐱᒐᕐᒥ 11-10, ᐅᑭᐅᕐᑕᕐᑐᒥ ᓄᑭᐅᔪᓐᓇᕐᑐᓄᑦ 
ᑲᑐᑦᔨᔩᑦ, ᑐᓂᕐᕈᑏᑦ ᐅᑭᐅᕐᑕᖅᑐᒥ ᓄᑭᐅᔪᓐᓇᕐᑐᓄᑦ ᑲᑐᑦᔨᔨᖏᓐᓄᑦ ᐃᓄᓐᓂᒃ ᐃᓕᓐᓂᐊᑎᑦᓯᒍᑕᐅᓂᐊᕐᑐᑦ 
ᓄᑭᐅᔪᓐᓇᕐᑐᓂᒃ ᐊᐅᓚᑦᓯᓂᕐᒧᑦ ᓄᓇᕗᒻᒥ. ᖃᓄᕈᓇ ᑐᑭᖃᓪᓚᕆᑦᑐᖅ, ᓇᓕᖅᑲᓖᑦ 60-ᑕᐅᓴ ᑖᓚᓂᒃ, 
ᐅᑯᐊᖃᐃ ᐃᓄᓐᓄᑦ ᐃᓕᓐᓂᐊᕈᒪᔪᓄᑦ, ᐃᓕᓐᓂᐊᕈᒪᔪᓄᑦ ᐅᐊᔭᓕᕆᔨᐅᓂᕐᒥᒃ ᐅᕝᕙᓗ ᖃᓄᖅ? ᓇᑯᕐᒦᒃ 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑖ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᑕᒃᑯᐊ ᑐᕌᖓᔪᑦ ᓯᓚᑦᑕ ᓄᓇᕐᔪᐊᓪᓗ 
ᐅᖅᑰᓯᕙᓪᓕᐊᓂᖓᓄᑦ. ᐃᓕᓐᓂᐊᕈᑎᑦᓴᐃᑦ ᓄᑭᐅᔪᓐᓇᕐᑐᓂᒃ ᐱᐅᓕᒪᑦᓯᓂᕐᒧᑦ ᐃᓄᖏᓐᓄᑦ ᓄᓇᕗᒻᒥᐅᑦ 
ᐊᒻᒪ ᖃᓄᑐᐃᓐᓇᖅ ᐃᑲᒧᕈᓐᓇᕈᑎᒋᑦᓱᑎᒍ ᐊᒻᒪ ᑲᑐᑦᔮᖑᑦᓱᑎᒃ. ᐃᓘᓐᓇᒐᓚᓂ ᑐᕌᕐᑐᖅ ᓄᑭᐅᔪᓐᓇᕐᑐᓂᒃ 
ᐱᐅᓕᒪᑦᓯᓂᕐᒧᑦ. ᑕᐃᒪ ᑐᓂᓗᑎᒍ 60-ᑕᐅᓴᓐ ᑖᓚᐃᑦ ᑕᒃᑯᓄᖓ ᑲᑐᑦᔨᔨᓄᑦ ᐃᑲᔪᕐᓗᑎᒍ ᑮᓇᐅᔭᕐᑎᒍᑦ 
ᐃᓕᓐᓂᐊᕈᑎᒋᓂᐊᕐᑕᖏᓐᓂ. ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᐃᒃᑲᕐᕆᐊᓘᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖃᐅᔨᒍᒪᑐᐃᓐᓇᑲᐃᓐᓇᕐᑐᖓ ᑐᕌᖓᕕᖃᑦᑕᕐᒪᖔᑕ ᐃᑯᒻᒪᖅᑯᑎᓂᒃ 
ᐱᐅᖅᓱᐊᓂᕐᒧᑦ, ᑖᒃᑯᐊ ᐃᓚᒋᕙᖏᑦ ᐃᑯᒻᒪᖅᑯᓯᕆᔩᑦ ᐱᓕᕆᐊᖏᑕ? ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᑖᒃᑯᐊ ᐱᓕᕆᕕᑦᑎᓐᓃᓐᖔᕐᑐᑦ ᐃᑯᐱᑦᑐᓕᕆᔨᒃᑯᓐᓂᒃ. 
ᐃᖅᑲᓇᐃᔭᕐᑎᖁᑎᖃᕋᑦᑕ ᓯᓚᐅᑉ ᐊᓯᕈᕐᐸᓪᓕᐊᔪᓕᕆᔨᖓᓂᒃ, ᑕᐃᒪ ᑕᐃᓐᓇ ᖃᐅᔨᓇᓱᐊᕐᐳᖅ ᓄᓇᕐᔪᐊᑉ 
ᐅᖅᑰᓯᕙᓪᓕᐊᓂᖓᓂᒃ ᖃᓄᕐᓗ ᐱᐅᓈᕐᓂᕐᐹᒥᒃ ᒐᕙᒪᕗᑦ ᐱᐅᓕᒪᑦᓯᔪᓐᓇᕐᒪᖔᖅ ᓄᑭᓂᒃ. ᓇᑯᕐᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᐃᒃᑲᕐᕆᐊᓘᒃ.  
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᒪᑉᐱᕈᒪᔭᕋ ᐊᓯᐊᓄᑦ ᐅᕗᖓ 11-11, ᓄᓇᕗᒻᒥ 
ᓄᓇᕐᔪᐊᒥᒃ ᑭᓪᓕᓯᓂᐊᕐᓂᕐᒧᑦ ᐊᓪᓚᕝᕕᒃ - ᒐᕙᒪᖓ ᓄᓇᕗᑦ ᑐᓂᕐᕈᓯᕐᑐᖅ ᑲᑐᑦᔭᐅᔪᒧᑦ ᐊᓪᓚᖖᒻᒧᑦ 
ᓄᓇᓐᖑᐊᓕᐅᕐᑎᖏᓐᓄᑦ ᑲᓇᑕᐅᑉ ᐊᒻᒪ ᒐᕙᒪᑐᖃᒃᑯᓐᓄᑦ ᓇᓕᖅᑲᑲᖅᓱᑎᒃ 450-ᑕᐅᓴᓐ ᑖᓚᓂᒃ. ᑕᒃᑯᐊ 
ᓄᓇᓐᖑᐊᓕᐅᕈᑕᐅᕙᑦ ᓄᓇᕗᒻᒥᒃ ᐅᕝᕙᓗ ᓱᓇᒨᖓᕙᑦ? ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᓂᔅᑖ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᑕᒪᓐᓇ ᐊᐱᖅᑯᑕᐅᒋᖅᓯᒪᒻᒥᔪᖅ ᐃᓚᖓᓐᓄᑦ 
ᒪᓕᒐᓕᐅᕐᑏᑦ ᐊᒻᒪ ᑕᒃᑯᐊ 450-ᑕᐅᓴᓐ ᑖᓚᐃᑦ ᐱᑕᖃᓪᓚᕆᒋᐊᖃᕐᒪᑕ ᐅᐱᓐᓇᕋᓂ ᓄᓇᕗᑦ 
ᐊᒥᐊᒃᑯᑑᓕᕐᒪᑦ ᑲᓇᑕᓕᒫᒥ ᓄᓇᓐᖑᐊᓕᐅᕐᑕᐅᓯᒪᓐᖏᑦᑑᑦᓱᓂ ᑐᕌᖓᔪᓂᕐ ᐊᑭᑐᔪᑦᓴᔭᓄᑦ ᐅᔭᖅᑲᓄᑦ ᐊᒻᒪ 
ᐅᖅᓱᐊᓗᑦᓴᔭᓄᑦ ᒑᓴᓖᓄᓪᓗ. ᑕᐃᒪ ᑕᒪᒃᑯᓄᖓ ᐊᑐᖅᑐᓴᒫᖑᕗᑦ. ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ, ᐃᒃᑲᕐᕆᐊᓘᒃ. 

ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᒐᕙᒪᑐᖃᒃᑯᑦ ᓄᓇᓐᖑᐊᓕᐅᖃᑦᑕᖅᓯᒪᔪᐹᓘᔪᑦᓴᐅᔫᒐᓗᐊᑦ, ᑕᐃᒪ ᑮᓇᐅᔭᓂᒃ 
ᑐᓂᓯᒐᔭᕐᐱᓯᐅᒃ ᑲᓇᑕᐅᑉ ᒐᕙᒪᒃᑯᖏᓐ ᓄᓇᕗᑦ ᒐᕙᒪᖏᓐᓃᓐᖔᕐᑐᓂᒃ ᑕᒪᑐᒥᖓ 
ᐱᓕᕆᐊᖃᕐᓂᐊᑎᓪᓗᒋᑦ?, ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ, ᒥᓂᔅᑖ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᓇᑯᕐᒦᒃ, ᐃᑦᓯᕙᐅᑖᖅ. ᓄᓇᕗᒻᒧᑦ ᒐᕙᒪᐅᓗᑕ ᐱᓕᕆᖃᑎᖃᕐᑐᒍᑦ 
ᑖᒃᑯᓂᖓᑦᓯᐊᖅ ᐱᓕᕆᕕᓐᓂᒃ. ᑕᒪᓐᓇ ᑲᓇᑕᑎᒍᑦ ᑯᐃᑉ ᓄᓇᖁᑎᒋᒻᒪᐅᒃ ᐊᒻᒪ ᓄᓇᕗᑦ ᑐᓐᖓᕕᒃᑯᑦ 
ᓄᓇᖁᑎᖃᐅᕐᒥᑦᓱᑎᒃ. ᑕᐃᒪ ᕿᓈᓲᖑᕗᑦ ᐊᑭᑐᔪᑦᓴᔭᓂᒃ ᐅᔭᖅᑲᓂᒃ, ᐅᕐᓱᐊᓗᑦᓴᔭᓂᒃ ᐊᒻᒪ ᒑᓴᓖᒥᒃ ᐊᒻᒪ 
ᐊᓯᖏᑦ ᐱᒋᐊᖃᕐᒥᔪᑦᑕᐅᖅ. ᓇᑯᕐᒦᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐃᓱᒪᑐᐃᓐᓇᖅᑐᖓ ᑕᓐᓇᐅᒐᔭᕐᒪᖓ ᐃᓚᖓ 
ᓄᓇᓐᖑᐊᓕᐅᖅᑕᐅᒐᔭᖅᑐᖅ ᐊᒻᒪᓗ ᓄᓇᓐᖑᐊᓕᐅᕐᓂᐊᖅᑲᑕ, ᑕᒃᑯᐊ ᓄᓇᓐᖑᐊᑦ ᑕᑯᒍᓐᓇᕋᔭᖅᑲᕗᑦ? 
ᖁᔭᓐᓇᒥᒃ. ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᒥᓂᔅᑕ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᐄ, ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᓱᓕ ᐊᑎᖅᑕᖃᕋᒪ ᑎᑎᕋᖅᓯᒪᔪᓂ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐃᔅᓯᕙᐅᑕᖅ. ᓇᐃᑦᑐᕈᓗᒃ ᐊᐱᖅᑯᑎᒃ ᑕᕝᕙᓂ 11-17 
ᐊᑖᓂᑦᑐᒥ ᓄᓇᕘᒥ ᐊᑐᖅᑐᐊᕐᒥ ᑯᐊᐳᕆᔅᓴᓐ. ᑕᓐᓇ 600-ᑕᐅᓴᓐ ᑮᓇᐅᔭᑦ ᑐᓂᔭᐅᒐᔭᖅᑲᑦ ᐊᑕᖏᕐᓗᒋ 26 
ᓄᓇᓕᐅᔪᑦ ᓄᓇᕘᒥ ᐅᕝᕙᓘᓐᓂ ᑕᓐᓇ ᑐᑭᓯᒋᐊᕈ ᐊᑐᐃᓐᓇᐅᕙ? 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ):ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᑕᑯᔅᓴᐅᑎᔅᓯᓯᒪᕗᒍ ᓄᓇᕗᑦ 
ᓇᒻᒥᓂᖃᕐᓂᕐᒧ ᐊᑐᖅᑐᐊᑎᒃᑎᔨ ᑯᐊᐳᕆᔅᓴᓐ ᖃᐃᔨᒪᑎᑦᑎᓂᐊᕐᓗᑕ ᐃᓄᓐᓂᑦ ᐊᒻᒪᓗ ᐱᓕᕆᐊᖑᔪ 
ᐊᑐᐃᓐᓇᐅᔪᑦ ᓄᓇᓕᓐᓂ. ᖁᔭᓐᓇᒥᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᑭᓯᓇᓕᖅᑎᔅᓯᒪᔪᖅ): ᑭᖑᓪᓕᖅᐸᖅ ᐊᐱᖅᑯᓯᕋ. ᖃᑦᑎᓂ ᐃᓄᓐᓂ ᐊᑖᓂᑦᑐᖃᖅᑲ ᓄᓇᕗᒻ 
ᓇᒻᒥᓂᖃᖅᑐᓄ ᐊᑐᖅᑐᐊᑎᑦᑎᔨ ᑯᐊᐳᕆᔅᓴᓐᒥ?  ᐊᐅᓚᔾᔪᑎᖏ ᐊᒻᒪᓗ ᓴᓇᔭᐅᔾᔪᑎᖏ ᓇᒻᒥᓂᖃᖅᑐᑦ 
ᐊᑐᖅᑐᐊᓂᕐᒥ ᑯᐊᐳᕆᔅᓴᐅᔪᑦ ᐃᒪᐃᑦᑐᒻᒪᑦ 600-ᑕᐅᓴᓐ ᑮᓇᐅᔭᐃᑦ, ᑭᓯᐊᓂ ᖃᑦᑎᓂ ᐃᓄᓐᓂ ᐱᑕᖃᖅᑭᓯ 
ᑕᕝᕙᓂ ᑯᐊᐳᕆᔅᓴᑯᓐᓂ? ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᐃᔨᒪᓪᓚᕆᓐᖏᑦᑐᒍ 
ᖃᑦᑎᓪᓚᕆᐅᒻᒪᖓᑕ ᐃᓄᐃᑦ ᑕᕝᕙᓂ ᓄᓇᕘᒥ ᓇᒻᒥᓂᖃᖅᑐᓄ ᐊᑐᖅᑐᐊᑎᑦᑎᔨ ᑯᐊᐳᕆᔅᓴᑯᓐᓂ 
ᒪᓐᓇᐅᔪᖅ. ᖁᔭᓐᓇᒥᒃ.  

ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᒻᒪᑦᑕᐅᖅ, ᖃᑦᑎᓂ ᑮᓇᐅᔭᓂ ᓄᓇᕗᒻᒥ 
ᓇᒻᒥᓂᖃᕐᓂᕐᒧ ᐊᑐᖅᑐᐊᑎᑦᑎᔨ ᑯᐊᐳᕆᔅᓴᖓ ᑐᓂᓯᓯᒪᓕᖅᑲᑦ ᑮᓇᐅᔭᓂ ᓴᓂᕐᕙᖅᓯᒪᔪᓂᑦ ᑲᑐᔾᔨᖃᑎᒋᓄ 
ᑕᓐᓇ ᐱᖃᓯᐅᑎᒍᓐᓇᖅᑲᐅ. ᖁᔭᓐᓇᒥᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᐅᖃᕐᓂᐊᕐᒥᔪᖓᑦᑕᐅᖅ ᐊᑎᖓ ᐅᖃᔾᔭᖏᓐᓇᒃᑯ 
ᓇᒻᒥᓂᖃᖅᑑᔪᖅ, ᑭᓯᐊᓂ ᐊᕕᑦᑐᕈᓐᓇᖅᑕᕗ ᖃᑦᑎᐅᒻᒪᖓᑕ ᐃᓄᐃᑦ ᐊᒻᒪᓗ ᖃᑦᑎᓂ ᑮᓇᐅᔭᓂ 
ᓴᓂᕐᕙᖅᓯᒪᔪᓂ ᐱᑕᖃᖅᑎᑦᑎᓚᐅᕐᒪᖓᑦᑕ ᖃᓄᐃᑦᑐᑐᐃᓐᓇᕐᓄ ᐃᓄᓐᓄ ᐅᕝᕙᓘᓐᓂ ᓇᒻᒥᓂᖃᖅᑑᔪᓄ 
ᐊᒻᒪᓗ ᐊᑐᐃᓐᓇᕈᕐᓂᐊᖅᑕᕗ ᒪᓕᒐᓕᐅᖅᑎᓄ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ, ᐊᑭᓱᒃ. ᐊᕐᕚᕐᓗᒃ. ᐊᓚᑲᓐᓄᐊᖅ. 
 
ᐊᓚᑲᕐᓄᐊᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᑖᓂ 11-11, ᓄᓇᕘᒥ ᓇᒻᒥᓂᖃᖅᑐᓄ 
ᐊᑐᖅᑐᐊᖅᑎᑎᔨ ᑯᐊᐳᕆᔅᓴᓐ, ᐱᔾᔪᑎᖃᖅᑐᒥ ᓇᓂᓯᔾᔪᒻᒥ ᒥᔅᓴᓄᖓᔪᒥ, ᐅᖃᖅᓯᒪᒻᒪ ᖃᓄᐃᓕᐅᕐᓂᖏ 
ᖃᓄᐃᓕᖅᐸᑉᐳ ᐱᔨᖅᑎᑦᑕᖏᓐᓄ ᐊᑐᐃᓐᓇᐅᔪᓄ ᑲᓇᑕᒥ ᐊᕕᑦᑐᖅᓯᒪᔪᓄ ᐊᒻᒪᓗ ᑲᓇᑕᒥᐅ. ᑕᓐᓇ 
ᑐᑭᓯᒍᓐᓇᖏᑕᕋ, ᑭᓱ ᐊᑯᓐᓂᖓᓂᑉᐸ ᑲᓇᑕᐅᑉ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ):ᖁᔭᓐᓇᒥᒃ. 
 
ᒥᓂᔅᑕ ᐊᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᕕᑦᑐᖅᓯᒪᔪ ᑲᓇᑕᒥ ᐊᒻᒪᓗ 
ᓄᓇᔅᓯᐊᑦ, ᑮᓇᐅᔭᖃᖅᑎᑦᑎᓱᖑᕗ ᑕᒃᑯᓄᖓ ᑕᕝᕙᓪᓚᕆᐅᔪᒧ ᓇᓂᓯᔾᔪᒻᒧ. ᑕᐃᒪᐃᑦᑎᑦᑎᕙᑦᑐᒍ 
ᑮᓇᐅᔭᖃᖅᑎᑎᓪᓗᑕ ᓴᓂᕐᕙᖅᓯᒪᔪᓂ ᐃᖅᑲᓇᐃᔭᕆᔭᐅᓂᐊᖅᑐᓂ ᓇᓂᓯᔾᔪᒻᒧ, ᖁᒻᒧᐊᑦᑎᑕᐅᓯᒪᔪᒃᑯ ᐊᒻᒪᓗ 
ᐅᖄᓚᐅᑎᒃᑯ. 
 
ᐅᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐊᓚᑲᕐᓄᐊᖅ. 
 
ᐊᓚᑲᕐᓄᐊᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᕝᕗᖓᑐᐊᖅ ᑮᓇᐅᔭᐃᑦ ᐊᑐᖅᐸᑉᐸᑦ, 
ᓇᓂᓯᔾᔪᒻᒧ ᖁᒻᒧᐊᖅᑎᑕᐅᓯᒪᔪᒃᑯᑦ? ᑕᓐᓇ ᐊᐱᖅᑯᓯᕋ. ᖁᔭᓐᓇᒥᖅ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᒪᐃᑉᐸᑉᐳᒍᓪᓕ ᑐᓂᓯᕙᑦᑐᑕ 
ᑮᓇᐅᔭᓂᒃ ᐊᒻᒪ ᐊᓯᖏᑦ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪ ᑎᐅᕆᑐᐊᕇᑦ ᑕᒪᑐᒧᖓ ᐱᓕᕆᐊᕐᒧᑦ. ᑐᓂᕐᕈᑎᕗᑦ $12-
ᑕᐅᓴᓐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂ 11-16, ᐃᖃᓗᓐᓂᒃ ᓂᐅᖅᑯᑎᖃᕐᓂᕐᒧᑦ 
ᐱᓕᕆᐊᖅ; ᑐᓂᕐᕈᑏᑦ ᐃᑲᔪᖅᓱᕐᓂᕐᒧᑦ ᐱᕙᓪᓕᐊᑎᑕᐅᓂᖏᓐᓄᑦ ᓂᐅᖅᑯᑎᖃᕐᓂᕐᒥᒃ ᐃᖃᓗᓐᓂᒃ ᐋᖅᑮᓪᓗᑎᒃ 
ᐊᑭᑐᓂᖅᐹᓂᒃ ᐅᕝᕙᓘᓐᓃᑦ ᑕᒪᑐᒧᖓ ᐊᑭᐅᔪᓂᒃ, ᐊᑭᖏᑦ $230-ᑕᐅᓴᓐ. 
 
ᑕᒪᓐᓇ ᐱᓕᕆᐊᑦᑎᐊᕙᒻᒪᕆᐅᖅᑰᔨᒻᒪᑦ ᑭᓯᐊᓂ ᐃᒻᒪᖃ ᑐᑭᓯᓂᕐᓗᓐᓂᕋᒪ ᑕᐃᒪᐃᒻᒪᑦ ᑐᑭᓯᒋᐊᕈᒪᕗᖓ 
ᐱᔾᔪᑎᒋᓪᓗᒍ ᓂᐅᖅᑯᑎᖃᕋᓱᐊᕐᓂᕐᒥᒃ ᐃᖃᓗᓐᓂᒃ. ᑕᒪᓐᓇ ᐱᐅᔪᒻᒪᕆᐅᒐᔭᖅᐳᖅ ᓄᓇᕗᒻᒧᑦ.  

 



ᓇᒃᑲᔾᔭᐅ, ᒪᐃ 13, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

882 

ᓇᓗᓇᐃᖅᓯᕕᐅᒃᑲᓐᓂᕈᒪᑐᐃᓐᓇᖅᑐᖓ ᖃᓄᐃᓕᐅᖅᐸᒻᒪᖔᖅᓯ ᐃᑲᔪᖅᓱᕋᐃᒐᔅᓯ ᐱᕙᓪᓕᐊᑎᑦᑎᓂᕐᒥᑦ 
ᐃᖃᓗᓕᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑮᕙᑉᐳᒍᓪᓕ ᐊᑭᐅᔪᓂᒃ ᑕᒪᒃᑯᖑᓄᖓ 
ᐃᓄᓐᓄᑦ ᓂᐅᖅᑯᑎᖃᕋᓱᐊᖅᐸᑦᑐᓄᑦ ᐃᖃᓗᓐᓂᒃ ᑕᒪᔾᔭ ᐃᑲᔫᑎᒋᕙᑦᑕᕗᑦ ᐋᖅᑭᒋᐊᖁᓪᓗᒋᑦ ᐊᑭᐅᔪᓄᑦ 
ᖃᖓᑦᑕᐅᑎᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᓯᒪᒻᒪᑦ ᑮᓇᐅᔭᐃᑦ ᑐᓂᔭᐅᕙᑦᑐᑦ 
ᓂᐅᖅᑯᑎᖃᕋᓱᐊᖅᑐᓄᑦ ᐃᖃᓗᒐᓱᑦᑎᓄᑦ ᐅᑭᐅᖅᑕᖅᑐᒥᐅᓄᑦ ᓚᐃᓴᖃᖅᑎᑕᐅᒻᒪᑕ ᐃᖃᓗᓕᕆᔨᒃᑯᑦ ᐊᒻᒪ 
ᐃᒪᕐᒥᐅᑕᓕᕆᔨᒃᑯᓐᓄᑦ. ᑕᒪᓐᓇ ᖃᓄᖅ ᑐᑭᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᖅᐲᑦ $230-ᑕᐅᓴᑦ ᒥᔅᓵᓄᑦ? 
ᖃᓅᕋᑖᖅᐸᒎᖅ? ᒪᒥᐊᓇᐅᒐᓗᐊᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᐄ, ᖃᓄᖅ ᐊᐱᕆᕋᑖᖅᐱᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ, ᐊᐱᖅᑯᑎᒋᕋᑖᖅᑕᐃᑦ ᐅᖃᐅᓯᕆᒃᑲᓐᓂᑲᐃᓐᓇᕈᓐᓇᖅᐱᐅᒃ? 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᓕᒫᕐᓂᐊᕋᒃᑯ. ᑮᓇᐅᔭᐃᑦ ᑐᓂᕐᕈᑕᐅᔪᑦ 
ᐃᑲᔪᕐᓂᕐᒧᑦ ᐱᕙᓪᓕᐊᑎᑕᐅᓂᖏᓐᓄᑦ ᓂᐅᖅᑯᑎᖃᕋᓱᐊᓂᕐᒧᑦ ᐃᖃᓗᓐᓂᒃ ᐊᑭᓕᐅᑕᐅᔪᓄᑦ ᐊᑭᑐᔪᓄᑦ 
ᖃᖓᑦᑕᐅᑎᓄᑦ ᐅᕝᕙᓘᓐᓃᑦ ᐱᓕᕆᐊᒧᑦ ᐊᑮᑦ. ᑮᓇᐅᔭᐃᑦ ᑐᓂᔭᐅᕙᑦᑐᑦ ᓂᐅᖅᑯᑎᖃᕐᓂᕐᒧᑦ ᐃᖃᓗᒐᓱᑦᑎᓄᑦ 
ᐅᑭᐅᖅᑕᖅᑐᒥᐅᑕᐅᔪᓄᑦ ᓚᐃᓴᖃᖅᑎᑕᐅᒻᒪᑕ ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᓐᓄᑦ ᐃᖃᓗᒐᓱᑦᑏᑦ 
ᓂᐅᕕᐊᔅᓴᖃᕐᓂᖏᓐᓄᑦ. 
 
ᑐᑭᓯᒋᐊᒃᑲᓐᓂᕈᒪᕗᖓ ᖃᓄᖅ ᑕᒪᓐᓇ ᐱᔾᔪᙱᖃᕐᒪᖔᖅ ᐃᖃᓗᓐᓂᒃ ᐊᑭᖏᓐᓄᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᖃᓗᓐᓄᐃᓐᓇᐅᓐᖏᓚᖅ ᑭᓯᐊᓂ 
ᐃᖃᓗᑦᑑᑦᑎᐊᕐᒧᓪᓗ ᐊᒻᒪ ᕿᑎᕐᒥᐅᓄᑦ ᑕᒪᐅᖓᓗ ᐃᖃᓗᓐᓄᑦ ᐊᒻᒪ ᐸᓐᓂᖅᑑᕐᒧᑦ ᐃᖃᓗᒐᓱᑉᐸᑦᑐᑎᒃ 
ᑰᑕᖃᖅᑐᑎᒃ ᓂᐅᖅᑯᑎᖃᕐᓂᕐᒧᑦ ᐃᖃᓗᓐᓂᒃ. ᐊᑭᑐᓂᖏᑦ ᖃᖓᑦᑕᐅᑏᑦ ᐃᑲᔪᖅᐸᑉᐸᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᓇᒧᑦ ᑐᔪᐃᕙᑉᐸᑦ ᐃᖃᓗᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᓇᒧᑐᐃᓐᓇᖅ ᐊᐅᓪᓚᖅᑎᑕᐅᕙᑉᐳᑦ. ᐅᖃᖅᓯᒪᓐᖏᓚᑦ ᓇᒧᑦ 
ᐊᐅᓪᓚᖅᑎᑦᑎᕙᒻᒪᖔᖅᑕ ᐃᖃᓗᓐᓂᒃ ᐃᓱᒪᖅᓱᐸᑉᐳᑦ ᓂᐅᖅᑯᑎᖃᖅᐸᑦᑐᑦ ᐃᖃᓗᓐᓂᒃ ᓇᒧᑦ ᑐᔪᐃᔪᒪᒻᒪᖔᑕ. 
ᓂᐅᕕᖃᑦᑕᖅᑐᓄᑦ ᑕᐃᒃᑯᓄᖓ ᐃᖃᓗᑦᑖᖅᐸᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᓇᓗᓇᐃᖅᑕᐅᑦᑎᐊᕐᓂᖅᓴᐅᒋᐊᖃᖅᐳᖅ ᑕᕝᕙᓂ ᐱᓪᓗᒍ ᐃᓚᖏᑦ ᓄᓇᓖᑦ 
ᐃᑲᔪᖅᑕᐅᔪᒪᒻᒥᒻᒪᑕ ᐊᑭᑐᔪᓄᑦ ᑐᔪᐃᖃᑦᑕᖅᑐᓄᑦ ᐃᖃᓗᓐᓂᒃ. 
 
ᑕᒪᓐᓇ ᑐᑭᓯᒋᐊᕈᑦ ᑐᓴᖅᑎᑕᐅᑦᑎᐊᕐᓂᖅᓴᐅᒋᖃᖅᐳᖅ ᑭᒃᑯᑐᐃᓐᓇᐃᑦ ᐊᑐᖃᑦᑕᕈᓐᓇᖁᓪᓗᒋᑦ ᑕᒪᒃᑯᓂᖓ 
ᑮᓇᐅᔭᓂᒃ ᐃᖃᓗᒐᓱᓐᓂᐊᕈᑎᒃ ᓂᐅᖅᑯᑎᒋᓂᐊᖅᑕᒥᓐᓂᒃ ᐊᐅᓪᓚᖅᑎᑦᑎᒍᒪᒍᑎᒃ ᐃᖃᓗᓐᓂᒃ ᓇᒧᑐᐃᓐᓇᖅ 
ᓂᐅᕕᖃᑦᑕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᐅᑕᖅᑭᖅᑲᐅᔭᒋᑦ, ᑭᓯᐊᓂ ᐅᕙᓐᓂ ᐅᑕᖅᑭᔪᒥᓂᐅᔪᑎ. 
ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᑐᑭᓯᔭᔅᓴᐅᑎᐊᖅᑐᖅ ᑐᑭᓯᒋᐊᕈᒻᒥ ᑭᓯᐊᓂ ᑐᑭᓯᓇᖅᓯᑎᒍᓐᓇᖅᑕᕗ 
ᑕᐃᒪᐃᒍᓚᑉᐸᑦ ᒪᓕᒐᓕᐅᖅᑎ. ᐱᔾᔪᑎᖃᖅᑐᑦ ᓴᓂᕐᕙᐃᓂᕐᒥ ᐊᑭᑐᓂᖓᓄ ᖃᖓᑦᑕᐅᑏᑦ. ᐊᐱᕆᕙᓪᓚᐃᒪᑦ 
ᓇᒧᓐᖓᖃᑦᑕᕐᒪᖓᑕ ᑮᓇᐅᔭᐃᑦ ᐃᖏᕐᕋᔾᔪᑎᓄ. ᑕᑯᒋᐊᕐᓂᐊᖅᑲᕋ. ᖁᔭᓐᓇᒥᒃ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐊᑎᖅᑕᖃᕈᓐᓂᕋᒪ. ᒪᑉᐱᖅᑐᒐᖅ 11-7, ᐃᑯᐱᕝᕕᓕᕆᓂᖅ. 
ᐃᖅᑲᓇᐃᔭᕐᕕᓐᓂ ᐅᓂᒃᑲᑦ. ᐃᑯᐱᕝᕕᓕᕆᓂᖅ. ᑲᑎᑦᑐᒋ ᐊᐅᓚᔾᔪᑎ ᐊᒻᒪᓗ ᓴᓇᔭᐅᔾᔪᑎᖏ 31 ᒥᓕᐊᓐ 
337ᑕᐅᓴᓐ ᑮᓇᐅᔭᑦ. ᐊᖏᖅᑐᑦ? 
 
ᐃᓚᖏ ᒪᓕᒐᓕᐅᖅᑎᑦ: ᐊᖏᖅᑐᑦ 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᐅᑎᕐᓗᑕ 11-5, ᐃᑯᐱᕝᕕᓕᕆᓂᖅ. ᐱᓕᕆᐊᑦ ᐅᓂᒃᑲᖏ. 
ᐅᖃᖅᓯᒪᓂᖏ ᐊᑭᓕᐅᑕᐅᔪᑦ. ᑲᑎᑦᑐᒋ ᐊᐅᓚᔾᔪᑎ ᐊᒻᒪᓗ ᓴᓇᔭᐅᒋᐊᓕ 35 ᒥᓕᐊᓐ 452ᑕᐃᓴᓐ ᑮᓇᐅᔭᑦ. 
ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᑕᑯᓪᓗᒍ ᓇᓗᓇᐃᖅᓯᓯᒪᔪᖅ ᐸᐃᓐᖑᐊ, ᐊᐱᕆᓂᐊᖅᑐᖓ ᐸᐃᓐᖑᑉ 
ᒥᔅᓴᓄᑦ. ᑕᓐᓇ ᑲᒪᒋᔭᐅᓚᐅᖅᑲ ᑎᒥᖁᑎᓐᓄᑦ ᐅᕝᕙᓘᓐᓂ ᑎᒥᐅᔪᒧ ᑮᓇᐅᔭᓕᕆᔨᒃᑯᑦ? 
ᒪᕐᕈᑐᐃᓐᓇᐅᔭᖅᑐᓐᓂ ᐃᓚᓐᖓᖅᓯᒪᒻᒪ ᑕᕝᕙᓂ ᐸᐃᓐᖑᐊᒥ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᑕᐅᓯᖅ ᐃᓚᓐᖓᖅᓯᒪᔪᖅ 
ᑲᒪᒋᔭᐅᓚᐅᖅᑐᖅ ᑎᒥᐅᔪᒧ ᑮᓇᐅᔭᓕᕆᓕᒃᑲᓐᓂᑦ. 

ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᒥᔅᑕ, ᒥᓂᔅᑕ. ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᑐᑯᓪᓗᒍ ᐸᐃᓐᖑᐊᖅ, ᐱᐅᓂᖅᓴᐅᒐᔭᒻᒪᕆᑉᐸᓪᓚᐃᔪᑦ ᒪᕐᕉᓂ ᐊᒥᓱᓂᖅᓴᓂ 
ᐱᑕᖃᖅᑲᑦ ᐸᐃᓐᖑᐊᒥ. ᑐᑭᓯᓇᕐᓂᖅᓴᐅᒐᔭᖅᑐᖅ ᒪᓕᒐᓕᐅᖅᑎᓄ. ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧ 
ᐊᖏᖃᑎᖃᖅᑲ ᐊᖅᑭᒋᐊᕐᓂᐊᕐᓗᒍ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒥᒃ. ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. 44ᐳᓴᐅᕗᑦ ᑐᓂᕐᕈᑎᐅᔪᑦ, 
ᐃᖃᓗᓕᕆᓂ 2 ᐳᓴᐅᕗᑦ, ᐊᕙᓗᒃ 3 ᐳᓴᐅᕗᑦ, ᐅᒪᔪᐃᑦ 24 ᐳᓴᐅᕗᑦ, ᒥᕐᖑᐃᓯᕐᕕᑦ 2 ᐳᓴᐅᕗᑦ, 
ᓄᓇᓕᓐᓂ ᐱᕙᓪᓕᐊᔪᓕᕆᓂᖅ 8 ᐳᓴᐅᕗᑦ ᐊᒻᒪᓗ ᐃᖅᑲᓇᐃᔭᖅᑎᓄ 12 ᐳᓇᐅᕗᑦ. ᑕᓐᓇ 
ᑐᑭᓯᓇᖅᓯᔪᔅᓴᐅᕗᖅ. ᖁᔭᓐᓇᒥᒃ.  
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᒥᓂᔅᑕ. ᓄᑕᕋᖅ. 
 
ᓄᑕᕋᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᐅᔨᒍᒪᑐᐃᓐᓇᖅᑐᖓ ᑐᑭᓯᑦᑎᐊᕐᓂᐊᕋᑦᑕ 
ᐊᕕᑦᑐᑲᓐᓂᕆᐊᖃᓐᖓᑦ, ᐊᒥᓱᒻᒪᑕ ᐳᓴᓐᖑᔪᑦ ᑕᕝᕙᓂ ᐸᐃᓐᖑᐊᒥ, ᕿᒥᕐᕈᓂᐊᕋᑦᑎᒍ ᐊᒻᒪᓗ 
ᑐᑭᓯᑦᑕᐅᑎᒋᓗᒍ. ᖁᔭᓐᓇᒥᒃ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᓄᑕᕋᖅ. ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᑭᓯᓇᓕᖅᑎᔅᓯᒪᔪᖅ): ᑎᒥᐅᔪᖅ ᐃᑯᐱᕝᕕᓕᕆᓂᕐᒥ ᐱᑕᖃᖅᑎᑦᑎᓚᖅᑯᑦ 
ᐱᐅᓂᖅᓴᒥ ᐸᐃᓐᖑᐊᒥᑦ ᐊᕐᕌᒍᓚᖅᑐᒥ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᑭᓯᓇᓕᖅᑎᔅᓯᒪᔪᖅ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᐊᐱᕆᓯᒪᒐᒃᑯ ᒥᓂᔅᑕ ᐱᓕᕆᐊᖃᖅᐸᑦᑐᖅ ᐊᕕᑦᑐᖅᓯᒪᔪᓂᒃ ᑎᑎᖅᑐᒐᖅᓯᒪᔪᓂᒃ. 
ᐊᒻᒪ ᐅᖃᖅᓯᒪᓪᓗᓂ ᐱᓕᕆᐊᒥᓂᐅᓂᕋᖅᑐᓂᒋᑦ ᑮᓇᐅᔭᓕᕆᔨᓄᑦ. ᑭᓯᐊᓂᓕ ᐊᐱᖅᑯᑎᒐ 
ᑮᓇᐅᔭᓕᕆᔨᒃᑯᓐᓂᒃ ᓇᓗᓇᐃᖅᓯᖁᔨᑦᑎᐊᕈᓐᓇᖅᐹ ᑕᒪᑐᒥᖓ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕕᑦᑐᖅᐸᕗᑦ ᑮᓇᐅᔭᐃᑦ ᐳᓴᐅᔪᓂᒃ 
ᖃᐅᔨᒪᓂᖅᓴᐅᒐᓛᒃᑲᑦᑕ ᐊᕕᑦᑐᖅᓯᒪᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒥᓱᒃ. ᓱᓕᒃᑲᓐᓂᐅᕚ? ᐱᔭᕇᖅᐲᑦ ᓄᑕᕌᖅ? 
ᐃᑯᐱᕝᕕᓕᕆᔨᒃᑯᑦ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ $35-ᒥᓕᐊᓐ 452-ᑕᐅᓴᓐ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕇᕇᖅᑐᑕᓗ. ᒥᓂᔅᑕ ᐊᑭᓱᒃ ᐅᖃᐅᓯᔅᓴᖃᒃᑲᓐᓂᕈᕕᑦ.  

ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᖅᑎᒃᑲ 
ᐅᕙᓃᖃᑎᒋᔭᒃᑲ. ᖁᔭᓐᓇᒦᒃ ᐅᖃᐅᓯᕆᖅᑲᐅᔭᑦᑎᓐᓄᑦ ᐊᒻᒪ ᐊᐱᖅᑯᑎᐅᕙᖅᑲᐅᔪᓄᑦ. 
ᐃᑲᔪᕋᓱᑦᑎᐊᕐᓂᐊᖅᐳᒍᑦ ᐃᓱᓕᕝᕕᖃᕇᖅᑐᓄᑦ ᑮᓇᐅᔭᓄᑦ ᐊᑐᐃᓐᓇᐅᔪᓄᑦ ᐅᕙᑦᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐅᑕᖅᑭᓂᐊᖅᐳᖓ ᐃᖏᒐᓱᓐᓂᓐᓂᑦ ᐃᔅᓯᕙᐅᑕᕐᓄᑦ. 
ᖁᔭᓐᓇᒦᒃ. ᖃᓄᐃᒍᒪᕙᑦ ᑲᑎᒪᔨᕋᓛᑦ?  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᒪᕗᒍᑦ ᒪᓕᒐᔅᓴᖅ 11-ᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒪᓕᒐᔅᓴᖅ 11. ᑲᔪᓯᔪᒪᕕᓰ ᑕᒪᑐᒧᖓ? 5-ᒥᓂᔅᓯᓂᒃ 
ᓄᖅᑲᖓᑲᐃᓐᓇᕐᓂᐊᖅᐳᒍᑦ ᐅᑕᖅᑭᓂᑦᑎᓐᓂᑦ ᐅᖃᖅᑎᒥᑦ. 
 
ᒪᓕᒐᒃᓴᖅ 11, ᒪᓕᒐᖅ ᐋᖅᑭᒋᐊᕆᑦᔪᑦ ᒪᓕᒐᓕᐅᕐᕕᒻᒥ ᐊᒻᒪ ᐊᖓᔪᖅᑲᐅᑎᑦ ᑲᑎᒻᒪᔨᖏᑕ ᒪᓕᒐᖓᓐᓂᒃ - 
ᐃᓱᒪᓕᐅᕐᕕᒃ ᑲᑎᒻᒪᔨᕋᓛᓄᑦ 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᒋᐊᕈᑎᒋᔪᓐᓇᕐᑕᕗᑦ ᒪᓕᒐᒃᓴᖅ 11. ᕿᒥᕐᕈᓂᐊᕐᑕᕗᑦ ᒪᓕᒐᓕᐊᖑᒍᒪᔪᖅ 11. 
ᒪᓕᒐᒃᓴᖅ 11, ᒪᓕᒐᖅ ᐋᖅᑭᒋᐊᕆᑦᔪᑦ ᒪᓕᒐᓕᐅᕐᕕᒻᒥ ᐊᒻᒪ ᐊᖓᔪᖅᑲᐅᑎᑦ ᑲᑎᒻᒪᔨᖏᑕ ᒪᓕᒐᖓᓐᓂᒃ. 
ᐅᖃᖅᑏ ᖃᐅᔨᒃᑲᐅᑎᒋᓐᖑᐊᑕᖅᓯᓇᒃᑭᑦ ᐃᖅᑲᓇᐃᔭᕐᑎᖁᑎᑎᑦ. 
 
ᐅᖃᖅᑎ: ᓇᑯᕐᒦᒃ, ᐃᑦᓯᕙᐅᑖᖅ. ᖃᐅᔨᕗᖓ ᒪᓕᒐᓕᐅᕐᑎᑦ ᐃᓚᖏᓐᓄᑦ ᖃᐅᔨᒪᔭᐅᓐᖏᒋᐊᖓ ᐅᓇ 
ᐊᖑᑦ, ᔮᓐ ᑯᒃ, ᐊᓪᓚᑦᑎ ᒪᓕᒐᓕᐅᕐᕕᒻᒥ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᓐᖑᐊᑕᖅᓯᓐᓇᕆᑦ ᖃᐅᔨᒪᖃᑦᑕᕐᓂᐊᕋᑦᑕ ᐅᖃᐅᓯᑎᑦ ᐃᓱᓕᒋᐊᖏᓐᓂᒃ. 
ᐅᖃᐅᓯᑦᓴᖃᕐᕕᐅᕚ ᒪᓕᒐᒃᓴᖅ 11. ᐊᑦᔨᖏᓐᓂᒃ ᐱᓯᒪᔪᓯ ᓵᑦᓯᓐᓂ. ᑎᑎᖅᑲᖓ 1. ᐊᖏᕐᑕᐅᕚ? 
 
ᐃᓚᖏᑦ ᒪᓕᒐᓕᐅᕐᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᖅᖃᖓ 2. ᐊᖏᕐᑕᐅᕚ? 
 
ᐃᓚᖏᑦ ᒪᓕᒐᓕᐅᕐᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᖅᖃᖓ 3. ᐊᖏᕐᑕᐅᕚ? 
 
ᐃᓚᖏᑦ ᒪᓕᒐᓕᐅᕐᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᖅᖃᖓ 4. ᐊᖏᕐᑕᐅᕚ? 
 
ᐃᓚᖏᑦ ᒪᓕᒐᓕᐅᕐᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᖅᖃᖓ 5. ᐊᖏᕐᑕᐅᕚ? 
 
ᐃᓚᖏᑦ ᒪᓕᒐᓕᐅᕐᑏᑦ: ᐊᖏᖅᑐᑦ. 
 

 



ᓇᒃᑲᔾᔭᐅ, ᒪᐃ 13, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

886 

ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᖅᖃᖓ 6. ᐊᖏᕐᑕᐅᕚ? 
 
ᐃᓚᖏᑦ ᒪᓕᒐᓕᐅᕐᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᖅᖃᖓ 7. ᒪᓕᒐᒃᓴᖅ ᐃᓗᐃᒃᑲᐅᓈᕐᓗᒍ. ᐊᖏᖃᑎᒌᓕᖅᑭᑖ ᒪᓕᒐᑦᓴᖅ 
ᐊᑐᐃᓐᓇᐅᓕᕆᐊᖓ ᐱᖓᔪᐊᓐᓂ ᐅᖃᓕᒫᕐᑕᐅᓂᕐᒧᑦ? 
 
ᐃᓚᖏᑦ ᒪᓕᒐᓕᐅᕐᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓄᖅᑲᐅᑎᔭᕗᑦ ᐅᓇ ᒪᓕᒐᑦᓴᖅ; ᑕᒪᓐᓇ ᓇᐃᓈᕐᓂᕐᐸᐅᕙᓪᓚᐃᔪᖅ 
ᒪᓕᒐᑦᓴᓕᕆᓲᖑᒐᑦᑕᓂᑦ. ᐅᖃᖅᑏ. 
 
ᐅᖃᖅᑎ: ᖁᕕᐊᓇᕐᐳᖅ ᐱᓕᕆᖃᑎᒋᒋᐊᑦᓯ. ᐅᖃᓕᒪᐅᑎᒋᓛᕐᐸᕗᑦ ᓄᑖᖅ ᒪᓕᒐᓕᐅᕐᕕᒃ ᐊᓯᐊᒍᑦ ᐅᓪᓗᕐᒥ 
ᐄᑐᐊᖅ ᐲᑰ. ᓇᑯᕐᒦᒃ, ᐃᑦᓯᕙᐅᑖᖅ 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᐊᐱᕆᔪᒪᔭᒃᑲ ᖃᓄᐃᒍᒪᒻᒪᖔᑕ ᑲᑎᒻᒪᔨᕋᓛᑦ? ᒪᒃᓚᐃᓐ. 
 
ᒪᒃᓚᐃᓐ: ᐅᓂᒃᑳᕆᔪᒪᓗᒍ ᐱᕙᓪᓕᐊᓯᒪᓂᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᖅᐳᑦ ᐱᕙᓪᓕᐊᓯᒪᓂᖅ ᐅᓂᒃᑳᕆᔪᒪᓪᓗᒍ. ᐊᖏᖅᑐᑦ. 
 
ᐃᓚᖏᑦ ᒪᓕᒐᓕᐅᕐᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖏᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᖃᐃᖁᔪᓐᓇᓕᕐᑕᕗᑦ ᐅᖃᖅᑎ 
ᑲᑎᒻᒪᕕᒻᒧᑦ. ᓇᑯᕐᒦᒃ. 
 
ᐅᖃᖅᑎ: ᑲᑎᒪᔾᔪᑎᒃᓴᐃᑦ. ᓈᓴᐅᑖ 20, ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ. ᐃᒃᓯᕙᐅᑖ ᐃᒃᑲᕐᕆᐊᓘ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐃᓱᒪᖅᓴᖅᓯᐅᕐᓂᖏᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛ ᑲᑎᒪᔾᔪᑎᖃᖅᑲᐅᕗᑦ ᒪᓕᒐᒃᓴᖅ 6ᒥᒃ ᐊᒻᒪ 
ᓇᓚᐅᒃᓵᒐᓂᑦ ᐊᒻᒪ ᑲᔪᓯᒋᐊᕈᒪᕗᑦ. ᑲᑎᒪᔨᕋᓛ ᐱᓕᕆᐊᖃᖅᑲᐅᒻᒥᔪᑦ ᒪᓕᒐᒃᓴᖅ 10ᒥᒃ ᐊᒻᒪ 11ᒥᒃ ᐊᒻᒪ 
ᖁᕕᐊᓱᒃᐳᒍᑦ ᒪᓕᒐᒃᓴᖅ 10 ᐊᒻᒪ 11 ᐅᖃᓕᒫᖅᑕᐅᔪᓐᓇᖅᓯᒻᒪᑎᒃ ᐱᖓᔪᐊᓐᓂᒃ ᐅᖃᓕᒫᖅᑕᐅᓂᕐᒥᒃ 
ᐊᒻᒪᓗ ᐅᖃᖅᑏ ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖ. ᐱᒋᐊᖅᑎᑕᐅᓯᒪᔪᖃᕐᒪᑦ, ᐊᐃᑉᐲᔪᖃᖅᐹ. ᕼᐊᕕᐅᔭᖅ. ᐱᒋᐊᖅᑎᑕᒧᑦ. 
ᓈᒻᒪᓴᖅᑐᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 
ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᒥᔅᑕ ᑰᒃ) ᖁᔭᓐᓇᒦᒃ, ᐅᖃᖅᑎ. ᑲᑎᒪᓛᖅᑐᑦ ᒪᓕᒐᓕᐅᑎᓕᒪᑦ 8ᒦᖔᓕᖅᐸᑦ ᐅᓪᓚᒃᑯᑦ ᖃᐅᑉᐸ 
ᑐᒃᑐᒃ ᑲᑎᒪᕕᖓᓂᑦ. 

ᑲᑎᒪᔾᔪᑎᒃᓴᐃᑦ ᐊᐃᕝᕕᕐᒧᑦ ᒪᐃ 14, 2002ᒧᑦ. 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 
8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᐊᑎᓕᐅᕈᑕᐅᓯᒪᔪᑦ 
11. ᑲᑎᒪᔨᕋᓛᓂᑦ ᐅᓂᒃᑳᑦ 
12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
13. ᑎᑎᖅᑲᓂᑦ ᓴᖅᑭᑎᕆᓂᖅ 
14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
16. ᐱᒋᐊᖅᑎᑕᐃᑦ 
17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 
• ᒪᓕᒐᒃᓴᖅ 3 
• ᒪᓕᒐᒃᓴᖅ 4 
• ᒪᓕᒐᒃᓴᖅ 5 
• ᒪᓕᒐᒃᓴᖅ 6 
• ᒥᓂᔅᑕᐃᑦ ᐅᓂᒃᑳᖓᑦ 20-1(6) 
• ᓴᖅᑭᑕᐅᓯᒪᔪᖅ ᑎᑎᖅᑲᒃ 16-1(6) 

 
20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 10 
• ᒪᓕᒐᒃᓴᖅ 11 

 
22. ᑲᑎᒪᔾᔪᑎᒃᓴᐃᑦ 
 

 



ᓇᒃᑲᔾᔭᐅ, ᒪᐃ 13, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

888 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᐅᓇ ᒪᓕᒐᓕᐅᕐᕕᒃ ᓄᖅᑲᖓᑲᐃᓐᓇᓕᖅᑐᖅ ᑎᑭᒐᓱᐊᕐᓂᖓᓂ ᐊᐃᒃᐱᕐᒥ 
10ᒥ ᐅᓪᓛᒃᑯᑦ. 
 
ᐃᖅᓱᒃᑎ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 7:50ᒧᐊᖅᑎᓪᓗᒍ ᐅᓐᓄᓴᒥ

